
ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 
ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

(ᐅᖅᑯᒻᒥᐅᑦ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

ᓯᒥᐅᓐ ᒥᑭᓐᖑᐊᖅ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 11, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 
ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 
ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 
ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᖁᐊᓴ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᓯᕗᓕᖅᑏ, ᒪᓕᒐᓕᐅᖅᑎᐅᖃᑎᒃᑲᓗ, 
ᐅᓪᓛᒃᑯᑦ. ᓄᓇᕗᒻᒥᐅᑦ, ᓇᓂᑐᐃᓐᓈᖅᑐᑦ ᐅᓪᓛᒃᑯᑦ. 
ᒫᓐᓇ ᒥᔅᑐ ᖁᐊᓴ, ᖁᔭᓐᓇᒦᒃ. ᒫᓐᓇ 
ᑲᑎᒪᔾᔪᑎᑦᑎᓐᓄᑦ ᑲᔪᓯᓂᐊᕋᑦᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑐ 
ᑯᓱᒐᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 200 - 5(2): ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐱᓕᕆᐊᖅ (ᑯᓱᒐᖅ) 

 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ 
ᐅᖃᖅᑎᑦᓯᔩ, ᐅᑉᓛᒃᑯᑦ ᑲᖏᖅᖠᓂᕐᒥᐅᑦ 
ᓄᓇᕗᒻᒥᐅᑦ, ᐅᑉᓗᖃᑦᓯᐊᖅᑕ. 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᑦ ᒐᕙᒪᖓ 
ᑐᒃᓯᕋᐅᑎᓂᒃ ᐱᕙᓪᓕᐊᓕᖅᐳᑦ ᓄᓇᕗᒻᒥᑦ 
ᐃᓕᓐᓂᐊᖅᑎᓄᑦ ᐊᐅᔭᒃᑯᑦ 
ᐃᖅᑲᓇᐃᔭᓕᒻᒪᒃᓴᖅᑎᓪᓗᒋᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᐊᓂ ᐊᒻᒪ ᑭᒃᑯᑐᐃᓐᓇᕐᓂᒃ ᑎᒥᐅᔪᓂ.  
 
ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ 
ᐊᔾᔨᒌᒃᑎᑕᐅᓪᓗᑎᒃ ᐱᓕᕆᐊᖑᕙᒃᑐᑦ, 
ᓯᓚᑦᑐᖅᓴᕐᕕᖕᒥᑦ ᐊᒻᒪ ᐊᖓᔪᒃᖠᓂᒃ 
ᐃᓕᓐᓂᐊᖅᑐᓂᒃ ᓄᓇᕗᒻᒥᐅᑦ ᐃᓕᓐᓂᐊᖅᑎᑦ 
ᐃᖅᑲᓇᐃᔭᓕᒻᒪᒃᓴᑦᑎᐊᕋᔭᖅᑐᑦ ᐊᒻᒪ 
ᐃᓕᓐᓂᐊᓯᓐᓈᕐᓗᑎᒃ ᐃᖅᑲᓇᐃᔮᒥᒃ ᒐᕙᒪᒃᑯᓐᓄᑦ.   
 
ᐅᖃᖅᑏ, ᑖᓐᓇ ᐱᓕᕆᐊᒃᓴᖅ ᓯᕗᒻᒧᐊᒃᓴᐃᒐᔭᕐᒪᑦ 
ᒪᒃᑯᒃᑐᓂᒃ ᐱᕙᓪᓕᐊᓂᒃᑯᑦ, ᑲᔪᖏᖅᓴᐃᖃᑦᑕᖅᐳᑦ 
ᐃᓕᓐᓂᐊᒃᑲᓐᓂᕐᓗᑎᒃ ᐊᒻᒪ 
ᐃᖅᑲᓇᐃᔭᕈᓐᓇᑦᑎᐊᓕᕐᓗᑎᒃ ᒐᕙᒪᑦᑎᓐᓄᑦ.  
 
ᐊᕐᕌᓂ, ᓄᓇᕗᑦ ᒐᕙᒪᖓᑦ 
ᐃᖅᑲᓇᐃᔭᖅᑖᖅᑎᑦᑎᓚᐅᖅᓯᒪᕗᖅ 298-ᓂᒃ 
ᐃᓕᓐᓂᐊᖅᑎᓂᒃ 241-ᖑᔪᑦ ᓄᓇᕗᒻᒥᑦ ᐃᓄᖕᓂᒃ 
ᐃᓕᓐᓂᐊᖅᑎᓂ 23 -ᖑᔪᑦ ᓄᓇᓕᖕᓂᑦ ᓇᒥᓕᒫᖅ 
ᓄᓇᕗᒻᒥᑦ. ᓄᓇᕗᒻᒥᑦ ᐃᓄᐃᑦ ᐃᓕᓐᓂᐊᖅᑎᖏᑦ 
81 ᐳᓴᒥᑦ ᐊᐅᔭᒃᑯᑦ 
ᐃᖅᑲᓇᐃᔭᖅᑖᖅᑎᑦᑎᖃᑦᑕᖅᐳᑦ.   
 
ᐅᓪᓗᒥᐅᔪᖅ 266-ᖑᔪᑦ ᐃᖅᑲᓇᐃᔭᐃᓐᓇᓕᖅᐳᑦ 
ᓄᓇᕗᑦ ᒐᕙᒪᖓᓂ ᐃᖅᑲᓇᐃᔮᖃᓚᐅᖅᓯᒪᔪᑦ 
ᐊᐅᔭᒃᑯᑦ ᐃᓕᓐᓂᐊᖅᑎᐅᑎᓪᓗᒋᑦ - 231 (87 
ᐳᓴᖑᕗᑦ) ᓄᓇᕘ ᐃᓅᖁᑎᖏᑦ. ᐊᔾᔨᒌᖏᑦᑐᓂᒃ 
ᐃᖅᑲᓇᐃᔮᖅᑕᖃᐅᖅᐳᖅ, ᓲᕐᓗ ᐃᓕᓴᐃᔨᑦ, 
ᐃᖅᑲᓇᐃᔭᖅᑐᓕᕆᔨᑦ, ᐃᑲᔫᓯᐊᓕᕆᔨᑦ, 
ᒐᕙᒪᒃᑯᓐᓄᑦ ᑐᓴᒐᒃᓴᓕᕆᔨᑦ, ᐱᓖᓯᓐᖑᐊᑦ ᐊᒻᒪ 
ᐊᐅᓚᑦᑎᔨᓄᑦ ᐃᖅᑲᓇᐃᔮᓂᒃ.  
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᑐᓴᐅᒪᑎᑦᑐᒪᕙᒃᑲ 
ᐃᓕᓐᓂᐊᖅᑎᑦ ᓄᓇᖏᓐᓂ ᑲᔪᓯᑎᑦᑎᐊᕋᔭᖅᑐᑦ 
2019-ᒥᑦ ᐱᓕᕆᐊᒃᓴᖓᓂᒃ ᐊᕐᕌᓂᓂ. 
ᐱᓕᕆᐊᒃᓴᐅᔪᖅ ᑐᓴᒐᒃᓴᑦ ᐊᑐᐃᓐᓇᐅᕗᖅ ᓄ 
 
ᓇᕗᑦ ᒐᕙᒪᖓᓂ ᐃᑭᐊᕿᕝᕕᐊᓂ ᐅᕝᕙᓘᓐᓃᑦ 
ᖃᐅᔨᒋᐊᕈᓐᓇᖅᐳᑎᑦ ᐊᕕᒃᑐᖅᓯᒪᕝᕕᕕᑦ ᐊᐅᔭᒃᑯᑦ 
ᐃᓕᓐᓂᐊᖅᑎᓄᑦ ᐊᐅᓚᑦᑎᔨᐊᓄᑦ  

ᐃᕐᖐᓐᓇᖅᓯᐅᑎᓂᒃ. 
  
• ᑭᕙᓪᓕᖅ 

KivalliqSummerStudents@gov.nu.ca  
 

• ᕿᑎᕐᒥᐅᑦ 
KitikmeotSummerStudents@gov.nu.ca 
 

• ᕿᑭᖅᑖᓗᖕᒥᑦ 
QikiqtaalukSummerStudents@gov.nu.ca 
 

• ᐃᖃᓗᖕᓂᑦ 
Iqaluitsummerstudents@gov.nu.ca 

 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᓂᕐᒧᓪᓗ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 201 - 5(2): ᐃᓅᒐᑦᑕ 

ᐃᓄᒃᑑᖅᑕ ᑲᑎᒪᓂᖅ (ᔪᐊᓇᓯ) 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᓪᓛᒃᑯᑦ ᐅᖃᖅᑏ, ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ, 
ᑭᓐᖑᕐᒥᐅᑦ ᐃᓱᒪᒋᕙᒃᑲ ᐅᓪᓗᒥ.  
 
ᐅᖃᖅᑎᑦᓯᔩ, ᐅᐱᒍᓱᑉᐳᖓ ᑲᑎᒪᑎᑦᑎᓛᕋᒪ 
ᐊᐃᑉᐸᕆᓕᖅᑕᖓᓂᑦ ᐃᓅᒐᑦᑕ ᐃᓄᒃᑑᖅᑕ 
ᑲᑎᒪᓂᕐᔪᐊᖅ, ᐱᒋᐊᕐᓗᓂ ᒫᑦᓯ 26ᒥ 29ᒧ, 
2019ᒥ ᐃᖃᓗᓐᓂᑦ. ᐃᓕᖅᑯᓯᓕᕆᔨᒃᑯᑦ, ᓄᓇᕗᑦ 
ᑐᓐᖓᕕᒃ ᑎᒥᖁᑖ, ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ,ᐊᒻᒪ ᐅᖃᐅᓯᕐᓄᑦ ᑲᒥᓯᓇᐅᑉ 
ᐊᒡᓚᕝᕕᐊ ᑲᑐᔾᔨᓗᑎᒃ ᐊᐅᓚᑦᑎᓂᐊᖅᑐᑦ 
ᑲᑎᒪᓂᕐᔪᐊᕐᒥᑦ.   
 
ᐅᖃᖅᑎᑦᓯᔩ, ᐊᕐᕌᒍᐃᑦ ᖁᓕᑦ ᐊᓂᒍᖅᓯᒪᓕᖅᐳᑦ 
ᐊᑐᓕᖅᑎᑕᐅᓯᒪᑎᓪᓗᒍ ᐅᖃᐅᓯᕐᒧᑦ ᒪᓕᒐᖅ.  

ᐊᕐᕌᒍᐃᑦ ᖁᓕᑦ ᐊᓂᒍᖅᑎᓪᓗᒋᑦ, 
ᐃᓱᒪᓕᐅᕈᑎᒋᓯᒪᔭᕗᑦ ᖁᕝᕙᓯᓐᓂᖅᐹᒃᑯᑦ ᐃᓄᒃᑐᑦ 
ᒪᓕᒐᓐᖑᖅᑎᑕᐅᓂᖓ, ᐃᖅᑲᒋᔭᐅᑦᑎᐊᖅᑐᖅ 
ᐃᓚᒋᓕᐅᔾᔨᓯᒪᑦᑎᐊᖅᑐᖅ ᐅᖃᐅᓯᖅ 
ᐃᓕᓴᕆᔭᐅᓯᒪᔪᖅ ᓄᓇᓕᐅᔪᓂᒃ ᓄᓇᕗᓕᒫᒥᑦ. 
ᑲᓇᑕᐅᑉ ᑭᒡᓕᖓᓂ ᐱᔪᓐᓇᕐᕕᖃᕐᓂᖅ, 
ᐋᕿᑦᓯᓯᒪᔪᒍᑦ ᒪᓕᒍᒥᓇᕐᓂᖅᐹᒥᑦ 
ᐅᑎᖅᑎᑕᐅᔭᕆᐊᖃᕐᒥᔪᖅ ᐊᓯᑦᑎᓐᓄᑦ, ᐃᓚᒋᓪᓗᒍ 
ᑲᓇᑕᒥᐅᓕᒫᓄᑦ.   
 
(ᑐᓵᔨᑎᒍᑦ) ᐅᖃᖅᑏ, ᐅᑉᐱᕆᑦᓯᐊᖅᑕᕋ 
ᓴᓐᖏᑦᑎᑎᒃᑲᓐᓂᕈᑦᑎᒍ ᐃᓄᒃᑐᑦ ᐊᑐᖅᑕᐅᓂᖓ 
ᑲᑐᑎᓗᑎᒍ ᑲᒪᒋᒍᑦᑎᒍ ᑲᔪᓯᑎᑦᑐᓐᓇᕋᑦᑎᒍ, 
ᐅᕙᒍᓕᒫᑦᑎᐊᖅ ᐃᒻᒥᑰᕐᓗᑕ, ᐃᓚᕗᑦ 
ᐃᓚᒋᖃᓯᐅᑎᓗᒋᑦ, ᓄᓇᓕᕗᓪᓗ, ᐃᓕᓐᓂᐊᕐᕕᓪᓗ, 
ᓇᒻᒥᓂᖃᖅᑐᓪᓗ ᐃᖅᑲᓇᐃᔭᕐᕖᓪᓗ.  
 
ᐅᖃᖅᑏ, ᒐᕙᒪᐅᓪᓗᑕ, ᐊᖏᕈᑎᒋᓯᒪᔭᕗᑦ 
ᐱᓕᕆᖃᑎᒌᑦᑎᐊᕈᒪᓪᓗᑕ ᓯᕕᓂᖓᒍᑦ ᑐᕌᒐᕆᔭᕗᑦ 
ᐃᓱᒪᒋᔭᐅᓯᒪᔪᑦ ᓄᓇᕗᒻᒥᐅᓕᒫᓄᑦ, ᐃᓚᒋᓪᓗᒍ 
ᑲᑐᔾᔨᖃᑎᒋᓗᒋᑦ ᐱᖓᓱᑦ ᐊᕕᑦᑐᖅᓯᒪᔪᓂᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ ᐊᒻᒪ ᓄᓇᕗᑦ ᑐᓐᖓᕕᒃ 
ᑎᒥᖁᑎᖓ ᓇᓗᓇᐃᖅᓯᒪᑦᑎᐊᕐᓗᒍ 
ᑲᑐᔾᔨᖃᑎᒌᑦᑎᐊᕐᓂᖅ, ᐃᑲᔪᖃᑎᒌᑦᑎᐊᕐᓗᑕ 
ᐅᖃᐅᓯᕐᓅᖓᔪᓂᒃ ᐱᓕᕆᖃᑎᒌᓐᓂᐊᕋᑦᑕ.  
 
ᐅᖃᖅᑏ, ᐊᐃᑉᐸᕆᓕᖅᑕᖓᓂᑦ ᐃᓅᒐᑦᑕ 
ᐃᓄᒃᑑᖅᑕ ᑲᑎᒪᓂᕐᔪᐊᕐᓂᖅ 
ᐱᕕᒃᓴᖃᖅᑎᑦᑎᓂᐊᖅᑐᖅ ᕿᒥᕐᕈᔭᐅᔪᓐᓇᕐᓗᓂ 
ᓄᑖᖑᓛᑦ ᓈᒻᒪᓛᒃᑯᑦ ᐱᓕᕆᐊᖑᓗᓂ 
ᓴᐳᒻᒥᔭᐅᔾᔪᑎᒋᒐᔭᖅᑕᖓᓄᑦ ᐃᑲᔫᑎᖃᕋᔭᖅᑐᖅ 
ᐊᒻᒪᓗ ᐱᔪᒥᓇᖅᓯᑎᓪᓗᒍ ᐅᖃᐅᓯᖅᐳᑦ. 
ᖁᕕᐊᑦᑎᐊᖅᑐᖓ ᑲᑎᑎᑦᑎᓂᐊᕐᒪᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᒐᕙᒪᒃᑯᓐᓂᓪᓗ ᑲᑐᔾᔨᓗᑎᒃ 
ᐱᓕᕆᖃᑎᒌᒍᓐᓇᕐᓂᐊᕐᒪᑕ ᐊᑭᑦᓯᓇᓱᑦᑎᓪᓗᒋᑦ 
ᑐᕌᒐᕆᔭᐅᓂᐊᖅᑐᓂᒃ ᕿᓂᕐᓗᑎᒡᓗ 
ᓇᓕᒧᓕᖅᑎᓪᓗᒋᓪᓗ ᐊᒻᒪ ᐊᒥᓱᕈᕆᐊᕐᓗᒋᑦ 
ᓄᓇᕗᒻᒥᐅᑦ ᐃᓕᑉᐸᓪᓕᐊᑎᓪᓗᒋᑦ 
ᐅᖃᕈᓐᓇᖅᓯᒃᑲᓐᓂᕐᓗᑎᒡᓗ ᐃᓄᒃᑐᑦ ᖃᐅᑕᒫᑦ 
ᐊᕐᕌᒍᐃᑦ ᐊᕙᑎᑦ ᓈᓇᓱᐊᕐᓂᖏᓐᓂᑦ. ᖁᔭᓐᓇᒦᒃ, 
ᐅᖃᖅᑏ, ᐅᓪᓗᖃᑦᑎᐊᖅᑕ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ.  

mailto:KivalliqSummerStudents@gov.nu.ca
mailto:KitikmeotSummerStudents@gov.nu.ca
mailto:QikiqtaalukSummerStudents@gov.nu.ca

ᓄᓇᕗᒻᒥ ᓯᕗᓕᖅᑏ ᓴᕕᑲᑖᖅ. 
 
ᐊᖓᔪᖅᑳᑉ ᐅᖃᐅᓯᖓ 202 - 5(2): 

ᐅᑭᐅᖅᑕᖅᑐᒥ ᓯᕗᐊᖓᓂ 
ᓯᕗᓕᖅᑎᓐᖑᖅᐸᑉᓕᐊᔪᑦ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 
ᐊᕐᕕᐊᕐᒥᐅᑦ ᐅᑉᓛᑯᑦᓯᐊᖅᐸᑉᕼᐃ ᐅᑉᓗᖃᑦᓯᐊᕆᑦᓯ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑖᒃᑯᐊ 
ᑐᓴᐅᒪᖃᑎᒋᔪᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ 
ᐅᑭᐅᖅᑕᖅᑐᒥ ᓴᖅᑭᑉᐸᓪᓕᐊᔪᓂᒃ ᓯᕗᓕᖅᑎᓂᒃ 
2019-ᒧᑦ ᐱᓕᕆᐊᕐᒥᒃ.  
 
ᑖᒃᑯᐊ ᐅᑭᐅᖅᑕᖅᑐᒥ ᐊᕐᕌᖑᑕᒫᖅ 
ᐱᓕᕆᐊᖑᕙᖕᒪᑕ ᑐᕌᒻᓱ ᓄᐊᕗᐊᐃᒥ 
ᐊᑐᖃᑦᑕᖅᑐᖅ ᑲᑎᕝᕕᐅᖃᑦᑕᖅᖢᓂ 30-ᖑᔪᓂᒃ 
ᒪᒃᑯᒃᑐᓂᒃ ᐃᖅᑲᓇᐃᔭᖅᑎᓄᑦ ᖁᑦᑎᖕᓂᖅᐹᓂᒡᓗ 
ᓯᓚᑦᑐᖅᓴᕐᕕᒡᔪᐊᓂᒃ ᐃᓕᓐᓂᐊᖅᑎᓄᑦ ᓄᓇᕐᔪᐊᕐᒥ 
ᑕᒫᓂ ᐊᕐᕌᒍᒥ ᐱᓕᕆᐊᖑᓚᐅᖅᑐᖅ ᔮᓐᓄᐊᕆ 16 
-22-ᒥ. 
 
ᐅᖃᖅᑏ, ᑕᓪᓕᒪᒋᓕᖅᑕᖓᓂᒃ ᐊᕐᕌᒍᖓᓂᒃ, 
ᓄᓇᕘᑉ ᒐᕙᒪᒃᑯᖏᑦ ᑲᑐᔾᔨᖃᑎᖃᖅᓯᒪᔪᑦ 
ᓄᓇᕐᔪᐊᓕᒫᒥᒃ ᐱᓕᕆᔪᓂᒃ ᑲᓇᑕᒥ 
ᐱᕕᖃᕈᓐᓇᖁᓪᓗᒋᑦ ᐃᓚᐅᔪᖃᕐᓗᓂ ᐊᑕᐅᓯᕐᒥᒃ 
ᓄᓇᕘᒦᓐᖓᖅᑐᒥᒃ. ᐊᕐᕌᒍᒥ ᑕᒫᓂ ᐃᓅᔭᖅ 
ᓴᓪᓗᕕᓂᖅ ᓂᕈᐊᖅᑕᐅᓚᐅᕐᒪᑦ ᐅᐸᖁᔭᐅᓪᓗᓂ 
ᓄᓇᕗᒻᒥ ᑭᒡᒐᖅᑐᐃᔨᐅᓗᓂ. ᒫᓐᓇ 
ᓯᓚᑦᑐᖅᓴᕐᕕᒡᔪᐊᖓᓃᑦᑐᖅ ᐳᕆᓐᔅ ᐃᐊᑦᕗᑦ 
ᕿᑭᖅᑖᑕ ᓯᓚᑦᑐᖅᓴᕐᕕᐊᓂ, ᐱᔭᕇᕋᓱᒃᖢᓂ 
ᖃᐅᔨᓴᖅᑐᓕᕆᓂᕐᒧᑦ ᑭᒡᓕᓯᓂᐊᕐᓂᕐᒧᑦ ᓂᕐᔪᑎᓂᒃ 
ᓗᒃᑖᖑᓂᕐᒧᑦ ᖃᐅᔨᓴᐃᓂᕐᒧᑦ ᐃᒪᕐᒥᐅᑕᓄᑦ 
ᐳᐃᔩᓪᓗ ᐅᑭᐅᖅᑕᖅᑐᒥ, ᐱᓗᐊᖅᑐᒥ ᓇᑦᑏᑦ, 
ᐃᖃᓗᐃᑦ ᐃᒪᕆᔭᖓᓂ, ᓄᓇᕗᒻᒥ. 
 
ᐅᑭᐅᖅᑕᖅᑐᒥ ᓯᕗᓕᖅᑎᒃᓴᐃᑦ 2019 ᓯᓚᑐᔪᒥᒃ 
ᐅᑭᐅᖅᑕᖅᑐᖃᕐᓂᕐᒥᒃ ᑕᐃᔭᐅᓚᐅᖅᑐᑦ 
ᐅᖃᐅᓯᖃᖅᖢᑎᒡᓗ ᖃᐅᔨᒪᓂᐅᑉ 
ᐱᔪᓐᓇᕈᑎᖃᕐᓂᖓᓂᒃ, ᓯᓚᑐᔪᒥᒃ ᑲᔪᓯᔪᓐᓇᖅᑐᒥᒃ 
ᐃᒪᐅᑉ ᖃᓄᐃᖏᓐᓂᖓᓂᒃ ᐱᕈᑦᑎᐊᕐᓂᕐᒥᒡᓗ  

ᓂᕿᖃᑦᑎᐊᕐᓂᕐᒥᒃ ᑕᕆᐅᕐᒥᐅᑕᓂᒃ ᒪᑯᐊᓗ 
ᐅᔭᕋᖕᓂᐊᕐᓂᕐᒧᑦ ᐊᑐᖅᑕᐅᔪᓐᓇᖅᑐᑦ 
ᐅᑭᐅᖅᑕᖅᑐᒥᓗ ᐃᖏᕐᕋᕕᐅᔪᓐᓇᖅᑐᑦ.  
 
ᑖᒃᑯᐊ ᑲᑎᖅᓱᐃᓂᖃᖃᑦᑕᖅᑐᑦ ᑎᑎᖅᑲᑎᒍᑦ 
ᐃᓅᓯᒃᑯᑦ ᐱᖅᑯᓯᑎᒍᓪᓗ. ᑕᒪᒃᑯᐊ 
ᐃᓕᓐᓂᐊᖅᓯᒪᔪᕐᔪᐊᓂ ᓇᖕᒥᓂᕆᔭᐅᔪᓂ 
ᒐᕙᒪᒃᑯᓪᓗ ᐃᖅᑲᓇᐃᔭᕐᕕᖏᓐᓂ 
ᐱᔪᒥᓇᖅᓯᖁᓪᓗᒋᑦ ᐃᓕᓐᓂᐊᕐᓂᕐᒧᑦ ᐊᑐᖅᑕᐅᔪᑦ. 
 
ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐅᐱᑦᑎᐊᖅᐳᑦ 
ᐱᕝᕕᐅᔪᓐᓇᕋᒥᒃ ᐅᐱᒋᓪᓗᒍᓗ ᑖᓐᓇ ᐃᓅᔭᖅ 
ᑭᒡᒐᖅᑐᐃᑦᑎᐊᓚᐅᕐᒪᑦ ᓄᓇᕘᒥᑦ.  
 
ᐊᔭᐅᖅᑐᖅᐸᕗᑦ ᐱᓕᕆᖃᑎᒌᖁᓪᓗᒋᑦ 
ᖃᓄᖅᑑᖃᑎᒌᖁᓪᓗᒋᓪᓗ 
ᐅᑭᐅᖅᑕᖅᑐᒥᐅᑕᐅᖃᑎᕗᑦ. ᖃᐅᔨᒪᔭᒥᓂᒃ 
ᓯᐊᒻᒥᒃᑎᕆᓗᑎᒃ ᐊᑲᐅᓂᖅᐹᒃᑯᓪᓗ ᐊᔾᔨᒌᒥᒡᓗ 
ᐋᖅᑭᒍᑎᖃᓪᓗᑎᒃ ᐊᒃᓱᕈᓐᓇᖅᑐᓄᑦ 
ᐱᕕᐅᔪᓐᓇᖅᑐᓪᓗ ᓇᐅᒃᑯᓕᒫᖅ ᓄᓇᕘᒥ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐋᓐᓂᐊᖃᕐᓇᖏᑦᑐᓕᕆᓂᒻᒧᑦ, ᒥᓂᔅᑐ ᕼᐃᒃᔅ. 

ᑐᐹᑐᓐᖏᓂᖅᓴᐅᓂᕐᒧᑦ ᐃᑲᔫᑎᑦ ᓄᓇᓕᓐᓂ 
(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᖏᖅᓯᒪᐃᓐᓇᖅᐳᑦ ᐅᔾᔨᕆᔭᐅᓕᖅᑎᑦᑎᓇᓱᒃᖢᑎᒃ 
ᓱᐴᖅᑐᖅᑎᐅᓐᖏᓪᓗᓂ ᐃᓅᓯᖃᕈᓐᓇᕐᓂᕐᒥᒃ 
ᓴᐳᔾᔨᓂᕐᒥᒡᓗ ᓄᓇᕗᒥᐅᓂᒃ ᓱᐴᖅᑐᖅᑕᐅᔪᑦ 
ᐳᔪᖏᓐᓂᒃ ᓂᐅᖅᓯᓲᓄᑦ. ᓱᐴᖅᑐᓗᐊᖅᑕᐃᓕᓂᕐᒧᑦ 
ᐱᓕᕆᑎᓪᓗᑕ ᑲᒪᒋᔭᖃᖅᐳᒍᑦ ᓄᓇᕗᒥᐅᑦ 
ᓱᐴᖅᑐᖅᑎᓐᖑᖅᑎᑦᑕᐃᓕᒪᓪᓗᒋᑦ, ᓴᐳᑎᓗᒋᓪᓗ 
ᓱᐴᖅᑐᖅᑑᑉ ᐳᔪᖓᓐᓂᒃ ᓂᐅᖅᓯᖃᑦᑕᕐᓂᕐᒥᒃ, 
ᑎᓕᐅᕐᓗᒋᓪᓗ ᐱᖅᑯᓯᕆᔭᐅᔪᑦ ᓱᐴᖅᑐᖅᑐᓂᒃ 
ᐃᓱᒪᒋᔭᐅᔾᔮᓐᖏᒻᒪᑕ ᑕᐃᒪᐃᑦᑕᕆᐊᖃᕋᓱᒋᔭᐅᓗᓂ 
ᐃᓅᖃᑎᒌᓂᒃ.  
 



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐱᓕᕆᑎᑦᑎᓗᓂ ᐊᒻᒪ ᐱᕙᓪᓕᐊᑎᑦᑎᓗᓂ 
ᐃᑲᔫᑎᒃᓴᑦ ᑐᕌᖓᓗᐊᓐᖑᐊᖅᑐᑦ ᒪᒃᑯᒃᑐᓄᑦ, ᐊᒻᒪ 
ᓯᖓᐃᔪᓄᑦ. ᑖᓐᓇ ᐱᓕᕆᐊᖅ ᑎᓕᐅᕈᑕᐅᑦᑎᐊᖅᐳᖅ 
ᐃᑲᔫᑕᐅᑦᑎᐊᖅᐳᕐᓗ ᓄᓇᕗᒥᐅᓄᑦ ᓄᖅᑲᕈᒪᔪᓄᑦ 
ᐅᕝᕙᓘᓐᓃᑦ ᓱᐴᖅᑐᓗᐊᖃᑦᑕᕈᒪᔪᓐᓃᖅᑐᓄᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᓕᖕᓂ 
ᑐᓴᐅᒪᑎᑦᑏᓐᓇᖃᑦᑕᖅᐳᑦ ᐱᓕᕆᐊᕆᔭᐅᔪᓂᒃ 
ᐅᔾᔨᕆᔭᐅᓕᖅᑎᑦᑎᓇᓱᒃᖢᑎᒃ ᑎᐹᒃ. 
ᐋᓐᓂᐊᓕᕈᑕᐅᔪᓐᓇᕐᓂᖓᓂᒃ ᑐᓴᒐᒃᓴᖅᑕᖃᕐᓗᓂᓗ 
ᐃᑲᔪᖅᓱᐃᔾᔪᑕᐅᔪᓐᓇᖅᑐᓂᒃ. ᐃᓕᓐᓂᐊᖅᑕᐅᔪᒃᓴᑦ 
ᐃᑲᔪᖅᓱᐃᕗᑦ ᐊᒻᒪ ᐱᔪᓐᓇᕈᑕᐅᕗᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᓄᑦ 
ᐱᓕᕆᐊᖑᔪᓐᓇᑦᑎᐊᖅᑐᓂᒃ ᖃᐅᔨᒪᓂᖃᖅᖢᑎᒃ, 
ᐱᔪᓐᓇᕐᓂᖃᖅᖢᑎᒃ, ᐱᓕᕆᔪᓐᓇᑦᑎᐊᖅᖢᑎᒡᓗ 
ᑎᐹᖕᒥᒃ ᐊᐅᓚᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ.  
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᐃᓐᓇᐅᑎᑦᑎᒋᕗᑦ 
ᑎᐹᖕᒥᒃ ᐊᐅᓚᑦᑎᔪᓐᓇᕐᓂᕐᒧᑦ ᐃᓕᓐᓂᐊᖅᑕᐅᔪᒃᓴᓂᒃ 
ᐊᒻᒪ ᐱᔪᓐᓇᕐᓂᖅᑖᖅᑎᑦᑎᔪᓐᓇᖅᖢᑎᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐱᖃᖅᑎᑦᑎᔨᐅᔪᓂᒃ, 
ᐱᓕᕆᔨᒻᒪᕆᖕᓄᑦ, ᐊᒻᒪ ᐃᓄᑐᐃᓐᓇᕐᓄᑦ ᐊᖅᑯᑎᒋᓗᒍ 
ᑲᑐᔾᔨᖃᑎᒌᒍᑕᐅᔪᓐᓇᖅᑐᖅ ᑕᐅᑐᖃᑦᑕᐅᑎᓗᑎᒃ 
ᐅᖃᓪᓚᖃᑎᒌᖕᓂᖅ ᐊᒻᒪ ᐅᐸᒍᑎᓪᓚᑦᑖᕐᓗᑎᒃ 
ᐅᖃᓪᓚᒋᐊᖅᑐᖅᐸᒡᓗᑎᒃ. ᑕᐃᒪᓐᖓᑦ ᐊᐃᕐᕆᓕ 
2018-ᖑᓚᐅᖅᑎᓪᓗᒍ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᑐᐃᓐᓇᕈᖅᑎᑦᑎᓯᒪᓕᖅᑐᑦ 40-ᐸᓗᖕᓂ 
ᐃᓕᓐᓂᐊᖅᑕᐅᔪᒃᓴᓂᒃ 400 ᖃᓂᒋᔮᓄᑦ ᐃᓄᖕᓄᑦ.  
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐱᓕᕆᖃᑎᖃᓕᓵᓚᐅᖅᑐᑦ ᐅᐃᕆᓯᒪᔪᓄᑦ ᐊᒻᒪ 
ᐃᓱᒪᒥᒍᑦ ᐊᔪᕈᑎᓕᖕᓄᑦ ᐱᓕᕆᕝᕕᖕᒥ 
ᐃᓕᓐᓂᐊᖅᑎᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᖃᓄᐃᓐᖏᑦᑎᐊᖅᑐᓕᕆᔨᒃᑯᓪᓗ "ᒫᓐᓇ 
ᐱᕕᒃᓴᐅᓕᖅᑐᖅ -ᐃᓄᐃᑦ ᓱᐴᖅᑐᖅᑎᑦ 
ᓱᐴᖅᑐᖅᑎᐅᔪᓐᓃᖁᓪᓗᒋᑦ ᐃᑲᔫᑎᒃᓴᓂᒃ". 13-ᓂᒃ 
ᐃᓚᐅᔪᖃᓚᐅᖅᐳᖅ 18-ᓂᒃ ᓄᓇᓕᖕᓂ ᐅᓪᓘᖕᓄᑦ 
ᒪᕐᕉᖕᓄᑦ ᐃᓕᓐᓂᐊᖅᑎᑕᐅᔪᓂᒃ ᐃᖃᓗᖕᓂ 
ᐸᕐᓇᐃᓕᒑᓪᓗᑎᒃ ᐃᓕᓐᓂᐊᖅᑎᑦᑎᖃᑦᑕᓛᕈᒪᓪᓗᑎᒃ 
'ᓱᐴᖅᑐᖅᑎᐅᔪᓐᓃᕐᓂᕐᒥᒃ' ᓄᓇᖏᓐᓂᒃ. ᖁᕐᓗᖅᑐᖅ, 
ᑕᓗᕐᔪᐊᖅ, ᖃᐅᓱᐃᑦᑐᖅ, ᐃᖃᓗᐃᑦ, ᐊᒻᒪ 
ᐃᖃᓗᒃᑑᑦᑎᐊᖅ ᑭᖑᓪᓕᖅᐹᒥ ᐃᓕᓐᓂᐊᖃᑕᐅᓕᖅᑐᑦ 
ᐸᕐᓇᐃᓂᕐᒧᑦ ᐱᓕᕆᐊᖑᔪᒃᓴᓂᒃ. ᒫᓐᓇᓗ ᐃᒡᓗᓕᖕᒥ, 
ᑯᒑᕐᔪᖕᒥ, ᐊᒻᒪ ᐃᒃᐱᐊᕐᔪᖕᒥ ᒪᕐᕈᐃᖅᓱᖅᖢᑎᒡᓘᓐᓃᑦ 
ᐱᖓᓱᐃᖅᓱᖅᖢᑎᒡᓘᓐᓃᑦ 
ᐃᓕᓐᓂᐊᖅᑎᑦᑎᓯᒪᓕᖅᖢᑎᒃ. 
 
ᐅᖃᖅᑎᑦᑎᔩ, ᐱᓕᕆᐊᕆᑦᑎᐊᖅᑕᕗᑦ 
ᑕᑯᒃᓴᐅᑎᑕᐅᕗᖅ ᐊᔾᔨᒋᓐᖏᑦᑐᓄᑦ ᓄᓇᓕᖕᓂ 
ᐊᐅᓚᑕᐅᔪᓄᑦ ᑎᐹᖕᒧᑦ ᐊᐅᓚᑦᑎᔪᓐᓇᕐᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ. 6-ᖑᔪᑦ ᓄᓇᓖᑦ 
ᑮᓇᐅᔭᖅᑖᖅᑎᑕᐅᓯᒪᔪᑦ ᐅᑯᓄᖓ ᑐᕌᖓᕗᑦ: 

• ᐊᕐᕕᐊᕐᒥ "ᒪᒃᑯᒃᑐᑦ ᐃᓚᐅᑎᓪᓗᒋᑦ 
ᒥᖅᓱᕆᐅᖅᓴᔪᓂᒃ: ᒥᖅᓱᕐᓂᖅ 
ᓱᐴᖅᑐᓐᖏᓪᓗᓂ";  
 

• ᖃᒪᓂ'ᑐᐊᕐᒥ "ᓯᓚᒥ ᐹᔅᑭᑦᐹᖅᑏᑦ";  
 

• ᓴᓪᓕᕐᒥ "ᐊᕐᓇᐃᑦ ᒥᖅᓱᖅᑏᑦ";  
 

• ᑎᑭᕋᔪᐊᕐᒥ "ᐊᒫᖅᑕᐅᔪᑦ ᐱᕈᖅᓴᔭᐅᓗᑎᒃ 
ᖃᓄᐃᓐᖏᑦᑎᐊᕐᓗᑎᒃ - ᐊᒪᐅᓯᐅᖅᑐᑦ";  
 

• ᐃᖃᓗᒃᑑᑦᑎᐊᕐᒥ "ᐱᖅᑯᓯᕆᔭᐅᔪᒃᑯᑦ 
ᑭᓱᓕᕆᔾᔪᑎᓂᒃ 
ᓴᓇᓂᖅ/ᒥᖅᓱᖅᑏᑦ/ᐊᒪᐅᓯᐅᖅᑐᑦ", ᐊᒻᒪ 
 

• ᐃᒃᐱᐊᕐᔪᖕᒥ "ᐃᓄᒃᑐᑦ ᒧᒥᕆᐅᖅᓴᔪᓄᑦ" 
ᐱᓕᕆᐊᖑᕙᓪᓕᐊᔪᒪᔪᑦ.  

 
ᐃᑲᔪᖅᑐᐃᖏᓐᓇᕆᐊᖃᖅᑐᒍᑦ ᓄᓇᑦᑎᓐᓂ 
ᐱᓕᕆᐊᖑᕙᓪᓕᐊᔪᒪᔪᓂᒃ ᑖᒃᑯᑎᑐᓇᖅ 
ᐱᓕᕆᕙᓪᓕᐊᑎᑦᑎᑎᓪᓗᑕ ᓱᐴᖅᑐᑎᐅᓐᖏᓪᓗᓂ 
ᐃᓅᖃᑎᒌᒃᑎᑦᑎᓂᕐᒥᒃ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, ᒥᓂᔅᑐ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, 
ᒥᓂᔅᑐ ᐊᕿᐊᕈᖅ. 

ᐱᕙᓪᓕᐊᔭᖅᑕᐅᓂᖓ ᓄᓇᕗᒻᒥ 
ᐅᔭᕋᕐᓂᕐᓂᖅ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᐅᐱᒍᓱᒍᒪᓪᓗᖓ 
ᐅᖃᖅᑎᑦᑎᔨ, ᐅᐱᒍᓱᑦᑎᐊᖅᖢᖓ 
ᖁᕕᐊᓱᖃᑎᒋᔪᒪᕙᒃᑲ ᐊᒡᓃᒍ ᐄᒍ ᐅᔭᓐᓂᐊᖅᑎ 
ᑎᒥᖓᑦ ᓯᕗᓪᓕᖅᐹᑦᑎᐊᒥ ᒎᓗ 
ᑭᑉᐹᕆᒃᑐᓕᐅᖅᓯᓂᖏᓐᓂᒃ ᒥᓕᐊᑎᓐ 
ᒎᓗᓯᐅᖅᑎᓂᒃ ᐱᔭᐅᔪᑦ ᑲᖏᖅᖠᓂᐅᑉ ᖃᓂᒋᔮᓂ. 
ᒎᓗ ᑭᑉᐹᕆᒃᓯᓕᖅᑕᐅᔪᖅ ᐱᓕᕆᐊᖑᓚᐅᖅᐳᖅ 
ᕕᕝᕗᐊᕆ 21-ᖑᑎᓗᒍ. 

ᑕᓐᓇ ᐱᖓᔪᒋᔭᐅᔪᖅ ᒎᓗᓕᐅᕐᕕᖕᓂ ᓄᓇᕗᒻᒥ. 
ᐊᓯᖏᒃ ᒪᕐᕉᒃ ᐅᒃᑯᐊ ᐊᒡᓃᒍ ᐄᒍ ᒥᐊᑐᐹᖕ-ᓗ ᐊᒻᒪ 
TMAC Hope Bay-ᖑᔪᒃ ᐅᔭᕋᖕᓂᐊᕐᕕᐅᖕᒥᔪᒃ. 
ᒥᓕᐊᑎᓐᑯᑦ ᐊᐅᓚᔭᒋᐊᓚᐅᖅᓯᒪᔭᖓ ᓱᓕ 
ᓴᕿᔭᕐᑎᑦᑎᕗᖅ ᑲᒪᑦᑎᐊᕈᓐᓇᖅᑐᑦ ᑲᒻᐸᓃᑦ 
ᕿᓂᕈᓐᓇᕐᓂᖏᓐᓂᒃ ᓄᓇᑦᑎᓐᓂ, 
ᖃᐅᔨᓇᓱᒍᓐᓇᖅᖢᑎᒡᓗ ᐃᑲᔫᑎᒃᓴᓂᒃ 
ᐊᑐᓕᖅᑎᑦᑐᓐᓇᖅᖢᓂᒋᓪᓗ ᐃᑲᔫᑕᐅᔪᓐᓇᖅᑐᒃᑯᑦ 
ᓄᓇᕗᒥᐅᓄᑦ.  
 

ᑖᓐᓇ ᐱᔪᒃᓯᓐᓇᑦᑎᐊᖅᖢᓂ ᐱᕙᓪᓕᐊᑎᑕᐅᔪᖅ 
ᐃᓚᓕᐅᔾᔭᐅᓯᒪᕗᖅ ᐊᔭᐅᖅᑐᕈᑕᐅᓪᓗᓂ 
ᐃᓚᐅᓂᕆᓚᐅᖅᑕᓐᓄᑦ ᐅᔭᕋᒃᓯᐅᖅᑎᑦ ᐊᒻᒪ 
ᐱᕙᓪᓕᐊᑎᑦᑎᔨᑦ ᑲᑐᔾᔨᖃᑎᒌᑦ ᑲᑎᒪᑎᓪᓗᒋᑦ 
ᑐᓛᓐᑐᒥ ᑕᒪᓐᓇ ᐱᓇᓱᐊᕈᓯᖅ ᐃᓗᐊᓂ 
ᐱᒋᐊᕐᑎᓪᓗᒍ. ᑲᑎᒪᑎᓪᓗᑕ 
ᑲᑎᒪᖃᑎᒋᔪᓐᓇᖅᓯᓚᐅᖅᐸᒃᑲ ᖃᔅᓯᑲᓪᓚᑦ 
ᐅᔭᕋᖕᓂᐊᕐᕕᖕᓂ ᐱᓕᕆᖃᑕᐅᔪᑦ ᐊᒻᒪ 
ᓄᓇᒥᓕᖕᓂᖓᕐᑐᓂᒃ ᕿᓂᕐᓂᕐᒥᒃ 
ᒪᓕᒐᓕᐅᖅᑎᐅᖃᑎᒐ ᐹᓪ ᖁᐊᓴ ᒪᓕᒐᓕᐅᖅᑎ 
ᐊᒡᒍᒧᑦ ᑕᐃᑲᓃᖃᑎᒋᓚᐅᖅᖢᒍ. ᐅᐱᒍᓱᓚᐅᖅᐳᖓ 
ᑲᑎᒪᖃᑕᐅᔪᓐᓇᓚᐅᕋᒪ ᑖᒃᑯᓄᖓ ᐱᒻᒪᕆᐅᓪᓗᓂ 
ᑲᑎᒪᓂᐅᓚᐅᖅᑐᒧᑦ ᑐᑭᓯᓚᐅᕐᑐᖓ ᑕᓐᓇ Fraser 
Institute-ᖑᔪᖅ ᐱᐅᓯᕚᓪᓕᕈᑕᐅᓂᖓᓂᒃ ᓄᓇᕗᒻᒥ 
ᓄᓇᕐᔪᐊᓕᒫᒧᑦ ᓇᒧᓐᖓᖅᐸᓪᓕᐊᓂᕆᔭᖓ 
ᑮᓇᐅᔭᓕᐅᕋᓱᐊᖅᑎᑦ 26-ᒥ 15-ᒧᑦ.  
 

>>ᐸᑦᑕᑐᖅᑐᑦ 
 

ᑖᒃᑯᐊ ᑲᒻᐸᓃᑦ ᐱᒻᒪᕆᐅᔪᒥᒃ ᐱᓕᕆᖕᒪᑕ 
ᓴᓇᕝᕕᐅᔪᓐᓇᖅᑐᓂᒃ ᓇᓂᓯᓇᓱᒃᖢᑎᒃ ᑭᖑᓪᓕᕐᒥ 
Hope Bay-ᖑᓛᖅᑐᒥᒃ, ᐅᕝᕙᓘᓐᓃᑦ Meliadine-
ᖑᓛᖅᑐᒥᒃ. ᑲᒻᐸᓃᑦ ᐊᒃᓱᕈᖁᓚᐅᖅᐸᒃᑲ ᓄᓇᕗᑦ 
ᒪᒃᐱᖅᓯᒪᓂᖓᓂ ᓄᓇᒥᓐᖔᖅᑐᓂᒃ 
ᕿᓂᕐᕕᐅᔪᓐᓇᖅᖢᓂ ᐊᒻᒪ ᓄᓇᕗᑦ ᒐᕙᒪᒃᑯᑦ 
ᐃᑲᔪᕐᓂᐊᖅᐳᑦ ᐱᓕᕆᐊᓂᒃ ᓴᖅᑭᑦᑎᖃᑕᐅᓗᑎᒃ 
ᐃᑲᔫᑕᐅᔪᓐᓇᖅᑐᓂᒃ ᓄᓇᕗᒥᐅᓄᑦ.   
                 
ᐅᖃᖅᑎᑦᑎᔨ, ᒐᕙᒪᕗᑦ ᐱᓕᕆᐊᒃᓴᖃᖅᐳᑦ 
ᓯᐊᒻᒪᒃᑎᕆᔪᓐᓇᖅᖢᑎᒃ ᐊᒻᒪ 
ᐱᐅᓯᒋᐊᖅᑎᑦᑎᔪᓐᓇᖅᖢᑎᒃ ᒪᑭᒪᔾᔪᑎᓄᑦ 
ᐱᕕᒃᓴᕆᔭᐅᔪᓐᓇᖅᑐᓂᒃ ᑎᓕᐅᕈᑎᒃᓴᓂᒃ ᓄᓇᓕᖕᓂ 
ᓇᖕᒥᓂᖅᓱᕈᓐᓇᕐᓂᕐᒧᑦ. ᐅᔭᕋᖕᓂᐊᕐᓂᖅ ᐊᒻᒪ 
ᐅᔭᕋᖕᓂᐊᒐᒃᓴᓂᒃ ᕿᓂᕐᓂᖅ 
ᐊᑐᐃᓐᓇᕈᖅᑎᑦᑎᔪᓐᓇᕐᒪᑕ ᐅᔾᔨᕐᓇᖅᑐᓂᒃ 
ᐃᖅᑲᓇᐃᔮᖅᑖᕐᕕᐅᔪᓐᓇᖅᖢᑎᒃ ᓄᓇᕗᒻᒥ 
ᓴᖅᑭᑦᑎᔪᓐᓇᖅᖢᑎᒡᓗ ᐱᐅᔪᒥᒃ ᐊᒃᑐᐃᔾᔪᑕᐅᔪᓂᒃ 
ᒪᑭᒪᔾᔪᑎᒃᓴᑦᑎᓐᓄᖓᔪᓄ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 305 - 5(2): 

ᐃᓗᐊᓐᖏᓕᐅᕈᑕᐅᓂᖏᑦ ᓄᓇᕗᒻᒥ 
ᓇᔾᔨᓗᐊᕐᓂᐅᖃᑦᑕᖅᑐᖅ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᓯᔩ. 
ᐅᑉᓛᒃᑯᑦᑎᐋᖅᐸᒃᑲ ᑲᖏᖅᓯᓂᕐᒥᐅᑕᐃᑦ 
ᐅᐊᖕᓇᖓᓃᑦᑐᑦ ᐊᒻᒪ ᐃᒡᓗᓕᒑᕐᔪᖕᒥ 
ᐃᒃᐱᒍᓱᒃᐳᒍᑦ ᐃᒡᓗᓕᒑᕐᔪᖕᒥᐅᑕᐃᑦ ᖃᐅᔨᒪᒋᑦᑎ.  
 
ᑕᐃᒪᓕ ᐅᓇ ᓇᖏᖅᓯᔾᔪᑎᒋᔭᕋ 
ᐃᕐᓂᐅᖅᑐᒻᒪᕆᐊᓘᒐᑦᑕ ᓄᓇᕗᑦᒥ, 1,100 
ᐅᖓᑖᓄᑦ ᐅᑭᐅᑕᒫᑦ ᓄᑕᕋᓛᖅᑖᖅᑐᖃᑦᑕᕐᒪᑦ. 
ᑕᒡᕙᓂ ᐃᒃᓯᕚᓚᐅᕋᑦᑕ ᑕᖅᑭᓕᒫᖅ ᒫᓐᓇ 33 
ᓄᑕᕋᓛᑦ ᐃᕐᓂᐊᕆᔭᐅᔪᑦ. 
 
ᐊᒻᒪᓗ ᐅᖃᕈᒪᔪᖓ ᑖᓐᓇ ᐃᕐᓂᐅᕐᓂᖅ ᐱᐅᔪᖅ, 
ᑭᓯᐊᓂ ᓄᑕᕋᓛᓕᐅᖅᑎᓪᓗᑕ ᐃᕐᓂᐅᖅᑎᓪᓗᑕ 
ᐊᖑᒻᒪᑎᒍᓐᓃᕋᑦᑕ ᓄᓇᕗᑦᖑᔪᒍᑦ. 
ᓱᓕᕆᓗᒃᑖᕐᓂᐊᖅᐸᑦ? ᐃᒡᓗᑭᒃᓴᖅᑐᒍᑦ 
ᐱᓕᕆᐊᒃᓴᓂᒃ ᐊᒥᒐᖅᑐᒍᑦ 15-ᓄᑦ ᐅᑭᐅᓄᑦ. 
ᕿᒥᕐᕈᐊᕋᔭᕈᑦᑕ ᑕᒪᒃᑯᐊ ᒪᒃᑯᒃᑑᔪᑦ ᐅᑉᓗᒥ 
ᒪᒃᑯᓗᐊᖅᓱᑎᒃ ᐃᕐᓂᐅᖃᑦᑕᖅᑐᑦ 
ᖃᐅᔨᒫᓂᖏᔅᓱᑎᒃ ᖃᓄᖅ ᐊᖓᔪᖅᑳᖑᓂᕐᒥᒃ 
ᖃᓄᕐᓗ ᐅᐃᖃᕐᓂᕐᒥᒃ ᓄᓕᐊᖃᕐᓂᕐᒥᒃ ᑕᒪᓐᓇ 
ᓯᕗᓕᖅᑎᓕᒫᑦ ᐋᓐᓂᐊᖅᑕᐃᓕᒪᑎᑦᑎᓂᖅ. 
 
ᐃᓕᓐᓂᐊᖅᑐᓕᕆᓂᖅ, ᐃᓱᒫᓗᒋᔭᕆᐊᖃᖅᑕᖓᑦ. 
ᒪᒃᑯᒃᑐᕆᔭᑦᑎᓐᓂᒃ ᒥᐊᓂᖅᓯᑦᑎᐊᕈᒪᒐᑦᑕ, 
ᖃᐅᔨᒪᔪᖓ ᒥᐊᓂᖅᓯᑦᑎᐊᕈᓐᓇᕋᓗᐊᖅᑐᒍᑦ 
ᑭᓯᐊᓂ ᐃᕐᓂᐅᖃᑦᑕᕐᓂᖅ ᒪᒃᑯᓗᐊᖅᑎᓪᓗᒋᑦ 
ᐅᓗᕆᐋᓇᕐᓂᖃᕐᒥᖕᒪᑦ ᐊᕐᓇᐃᑦ ᑎᒥᖏᓐᓄᑦ.  
 
(ᑐᓵᔨᒃᑰᓕᖅᑐᖅ) ᐅᖃᖅᑏ, ᐃᓅᓯᓪᓚᕆᖕᒥ 
ᐊᑐᓪᓚᕆᒃᑕᐅᓂᐊᖅᑐᒥ ᖃᐅᔨᒪᒋᐊᖃᕋᑦᑕ 
ᐃᓅᖃᑦᑕᖅᑐᐃᑦ ᐊᒥᓲᓗᐊᖅᑐᐊᓘᑎᓪᓗᒋᑦ 
ᓱᖃᑦᑕᓛᕐᒪᑕᓕ 15, ᐊᕙᑏᑦ ᐊᕐᕌᒍᑦ ᐊᓂᒍᖅᑲᑕ? 
ᓯᕗᓕᖅᑎᐅᓗᑕ ᐃᓱᒪᒋᐊᖃᖅᑐᒍᑦ ᐃᒡᓗᑭᒃᓴᕋᑦᑕ,  

ᐊᒻᒪᓗ ᐃᖅᑲᓇᐃᔮᒃᓴᖅᑕᖃᖏᒻᒪᑦ, ᒪᑭᒪᒐᓱᐊᕐᓂᖅ 
ᐃᓱᒪᒋᒋᐊᓕᕗᑦ ᓄᓇᕗᒻᒥ ᐊᒃᑐᐃᓂᐊᕐᖓᑦ 
ᐊᕕᒃᑐᖅᓯᒪᓂᐅᓪᓗᓂ ᓯᕗᓕᖅᑎᐅᓪᓗᑕ 
ᖃᐅᔨᒪᒋᐊᖃᓪᓚᕆᒃᑐᒍᑦ ᑕᒪᒃᑯᓂᖓ 
ᐱᓕᕆᐊᖃᕋᓱᒋᐊᖃᓪᓚᕆᓕᖅᑐᒍᑦ ᒫᓐᓇ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 306 - 5(2): 

ᐃᒡᓗᓕᒻᒥ ᐱᖃᑕᐅᔪᑦ ᑎᐅᕋᓐᔅ ᑐᑐᒧᑦ 
ᐃᖅᑲᐅᒪᔭᐅᓂᒃᓴᖓᓄᑦ ᕼᐋᑭᖃᑦᑕᐅᑎᔪᓂ 
(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 
ᓄᓇᖅᑲᑎᒃᑲ ᐊᒻᒪᓗ ᓄᓇᕗᒻᒥᐅᑕᐃᑦ.  
 
ᐅᓪᓛᖑᔪᖅ ᑕᐃᒃᑯᐊ 
ᐅᖃᐅᓯᕆᐊᕐᔪᖅᑰᓚᐅᖅᑕᕋᓗᐊᒃᑲ ᑲᖏᖅᖠᓂᕐᒥ 
ᕼᐋᑭᕐᔪᐊᕐᒪᑕ ᑕᐃᒪ (Terrence Tootoo 
Memorial Hockey). ᑖᒃᑯᐊ ᐅᓪᓗᒥ 
ᐱᐊᓂᖅᑰᕐᒪᑕ 
ᐊᖏᕐᕋᐅᕙᓪᓕᐊᓂᐊᖅᑰᓕᕋᓗᐊᖅᖢᑎᒃ ᑭᓯᐊᓂ 
ᐅᐱᒍᓱᒍᒪᑐᐃᓐᓇᖅᑐᖓ ᓯᕗᓪᓕᖅᐹᑦᑎᐊᕐᒥᒃ 
ᕿᑭᖅᑖᓗᖕᒦᓐᖔᖅᑐᒥᒃ ᕼᐋᑭᖅᑎᓂᒃ 
ᑕᐅᕗᓐᖓᖅᑐᖃᓚᐅᕐᒪᑦ ᓄᓇᑦᑎᓃᖔᖅᖢᑎᒃ. 
ᐅᑯᐊ ᑕᐃᔪᒪᔭᒃᑲ ᐅᐱᒋᑦᑎᐊᕋᒃᑭᑦ ᐊᒻᒪᓗ 
ᑲᔪᓯᑦᑎᐊᒃᑲᓐᓂᖁᓪᓗᒋᑦ ᑖᒃᑯᐊ ᕼᐋᑭᖅᑎᖁᑎᕗᑦ 
ᓄᓇᑦᑎᓐᓂ:  
 
ᓵᒻ ᐃᔾᔭᖏᐊᖅ, ᔪᕉᒻ ᓄᑕᕋᑭᑦᑐᖅ, ᔭᐃᑯ ᐃᔾᔭᖏᐊᖅ, 
ᓕᐊᓄᑦ ᐅᑯᒫᓗᒃ, ᔭᐃᒥ ᑲᓪᓗᒃ,  
ᐳᕌᓐᑕᓐ ᕿᐸᓐᓂᖅ, ᔮᓐ-ᒫᒃ ᐃᔾᔭᖏᐊᖅ, ᑐᕌᕕᔅ 
ᑯᓄᒃ, ᒫᑎᐅ ᐊᓗᕈᑦ, ᐋᓄᓗ ᐊᕿᐊᕈᖅ,  
ᐊᐃᑐᕆᐊᓐ ᐊᕐᓇᐅᔪᒪᔪᖅ, ᓵᓚᒪᓐ ᖃᑦᑕᓕᒃ,  
ᑖᒪᔅ ᐊᑕᒍᑦᑖᓗᒃᑯᑦᑐᒃ ᐊᒻᒪ ᑖᓐᓇ ᕼᐋᑭᖅᑎᓄᑦ 
ᑲᒪᔨᐅᓪᓗᓂ ᐊᒡᓛᑦ ᐱᓕᕆᔨᒋᓪᓗᒍ, ᐃᐊᕗᑦ ᑎᐊᑦ 
ᐊᑕᒍᑦᑖᓗᒃ.  

ᑖᒃᑯᐊ ᐅᐱᒋᖃᑎᒋᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ. 
ᑕᐅᕗᓐᖓᖅᑐᖃᖅᑐᐊᐃᓅᓐᓂᕐᒪᑦ 
ᕿᑭᖅᑖᓗᖕᒦᓐᖔᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ.  

ᓄᓇᕗᒻᒥ 
ᐃᓕᓐᓂᐊᕆᐊᒃᓯᐊᖃᑦᑕᓐᖏᓐᓂᐊᓗᖏᑦ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ 
ᒪᓕᒐᓕᐅᖅᑎᐅᖃᑎᒃᑲ, ᕼᐃᕗᓕᖅᑎ.  
 
ᐅᖃᖅᑎᑦᓯᔩ, ᓂᑯᕕᔾᔪᑎᖃᖅᑐᖓ ᐅᑉᓛᖅ 
ᐃᓕᓐᓂᐊᕆᐊᑦᑎᐊᑕᓐᖏᓐᓂᖅ ᐱᔾᔪᑎᒋᖦᖢᒍ. ᐅᓇ 
ᕼᐊᖅᑭᓕᕼᐋᓚᐅᖅᑐᖅ ᒐᕙᒪᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐅᓂᒃᑳᓕᐊᖓ. ᑕᐅᑐᒃᖢᒍ 
ᐅᒡᒍᓇᓪᓚᕆᒻᒪᑦ ᑖᒃᑯᐊ ᓈᕼᐊᐅᑎᑦ ᑕᑯᑉᓗᒋᑦ 
ᓄᓇᕗᑦ ᐃᓗᐊᓂ 70 ᐳᓴᓐ ᓄᓇᕗᓗᒃᑖᒥ 
ᐃᓕᓐᓂᐊᕆᐊᕐᓂᖃᑦᑕᕐᒪᑕ. ᐆᒃᑑᑎᒋᓗᒍ 
ᐃᓕᓐᓂᐊᕆᐊᕋᔭᖅᑑᒐᓗᐃᑦ ᖁᓕᑦ ᑕᕝᕙᓂ 
ᐃᑦᓯᕚᕋᔭᖅᐸᑕ ᐱᖓᕼᐅᑦ 
ᐃᓕᓐᓂᐊᕆᐊᑦᑕᓐᖏᑦᑐᑦ ᐅᑉᓗᑕᒫᑦ.  
 
ᐅᒡᒍᓇᖅᖢᑲᓗᐊᑯᓂ ᐃᓕᓐᓂᐊᕐᕕᐅᑉ ᐃᓗᐊᓄᑦ 
ᐃᑎᖅᑕᖏᒻᒪᑕᓘᓐᓃᑦ $200-ᒥᓕᐊᒥᒃ ᑕᕝᕙ 
ᑮᓇᐅᔭᐃᔭᖅᑐᒍᑦ ᐅᑭᐅᑕᒫᑦ ᐃᓕᓐᓂᐊᕐᕕᓐᓂ 
ᐋᖅᑭᕼᐅᐃᑉᓗᑕ, ᑐᓐᖓᓇᖅᑐᓂᒃ, ᐃᓄᑐᖃᐃᑦ 
ᐱᓕᕆᑉᓗᑎᒃ, ᐃᓄᐃᑦ ᐅᖃᐅᕼᐃᐊ ᐊᑐᒐᐅᑉᓗᓂ, 
ᓂᕆᑕᖅᑎᑕᖅᖢᑕ, ᐱᓐᖑᐊᑎᑦᑕᖅᖢᒋᑦ, ᑭᕼᐃᐊᓂ 
ᓇᐅᒃ ᑕᐃᒃᑯᐊ ᐃᓕᓐᓂᐊᕆᐊᑦᑕᖏᑦᑐᑦ 
ᑮᓇᐅᔭᐃᔭᕆᔭᑉᑎᓐᓂᒃ $200-ᒥᓕᐊᓐᓂᒃ 
ᐱᕚᓪᓕᑦᑕᓐᖏᒻᒪᑕᓪᓘᓐᓃᑦ. ᐅᒡᒍᒪᑦᓯᐊᒥᐊᖅᑐᖅ 
ᑕᒪᓐᓇ.  
 
ᓄᓇᓕᐅᑉᓗᑕ ᐊᕐᕕᐊᒥᐅᑕᐅᓪᓗᑕ 
ᐊᓐᓇᐃᑕᖅᕼᐃᒪᔪᒍᑦ ᐃᓕᓐᓂᐊᕐᕕᐅᓇᔭᖅᑐᒥᒃ 
ᐃᓕᓐᓂᐊᕆᐊᑦᓯᐊᑕᖏᓐᓂᖅ ᐱᔾᔪᑎᒋᑉᓗᒍ. 
ᐃᓕᓐᓂᐊᑎᑦᑎᔨᖁᑎᕗᑦ ᐃᓚᖓᑕᖅᑭᒪᔭᕗᑦ 
ᐃᓕᓐᓂᐊᕆᐊᑦᓯᐊᑕᓐᖏᓐᓂᖅ ᐱᔾᔪᑎᒋᑉᓗᒍ 
ᑭᓯᐊᓂ ᐅᑯᐊ ᓄᑕᖅᑲᑦ ᐊᑐᖅᑕᐅᓂᖅᐹᖑᑦᑕᖅᑐᑦ.  



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᑦᓯᒐᔭᓚᐅᖅᑑᒐᓗᐃᑦ ᐃᓕᑦᓯᑕᓐᖏᒻᒪᑕ 
ᐱᖃᓐᓇᕆᔭᕐᒥᓂᒃ ᖁᕕᐊᕼᐅᓕᐅᖃᕋᔭᖅᑑᒐᓗᐃᑦ 
ᐱᓐᖑᐊᖃᑎᒌᓐᓇᔭᕋᓗᐊᒐᖏᑦ 
ᐱᓐᖑᐊᖃᑎᒋᑦᑕᓐᖏᒻᒪᒋᑦ ᐊᒻᒪ ᕼᐃᕗᓂᒃᕼᐊᒥᓐᓂᒃ 
ᑕᐃᒃᑯᐊ ᐱᓕᕆᐊᒃᑲᐅᓇᔭᖅᑑᒐᓗᐃᑦ 
ᐃᓪᓚᓐᖓᐸᓪᓕᐊᑦᑕᕐᒪᑕ.  
 
ᐊᖓᔪᖅᑳᑦ ᐱᔾᔪᑕᐅᔫᒐᓗᐃᑦ ᑭᕼᐃᐊᓂ 
ᓄᓇᓕᒻᒥᐅᑕᓗᒃᑖᑦ ᑕᑯᒋᐊᖃᕋᑉᑎᒍ 
ᓄᓇᓕᒻᒥᐅᑕᐅᓪᓗᑕ ᒪᓕᒐᓕᐅᖅᑎᐅᓗᑕ ᑕᒪᓐᓇ 
ᓂᑉᓕᕆᑐᒋᒃᑲᓐᓂᐊᕋᕐᑲᖅᑰᕋᑉᑎᒍ. 
ᑮᓇᐅᔭᐃᔭᕈᑎᒋᓪᓗᑎᒍᓪᓗ ᓄᓇᕗᒻᒥᐅᑦ 
ᕼᐃᕗᓂᒃᕼᐊᑦᑎᐊᖑᓂᐊᕐᓂᖅᐸᑕ, ᐅᖃᖅᑎᑦᓯᔩ, 
ᑕᒪᓐᓇ ᐅᖃᐅᕼᐃᕆᑦᑕᑐᐃᓐᓇᕐᓗᑎᒍ 
ᑭᕼᐃᐊᓂᐅᓂᐊᕐᒪᑦ.  
 
ᐅᕙᑦᓯᐊᕈ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 
ᐊᐱᖅᑯᕆᐊᕈᒫᖅᖢᒍ. ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᑕᒻᒪᖅᐳᖓ. ᒪᒥᐊᓇᖅ. 
ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᕐᑯᐊᖅ.  

ᐅᖅᓱᖅᑑᒥ ᖁᑦᓯᓂᖅᓴᓂᑦ ᐃᓕᓐᓂᐊᓂᕐᒥ 
ᐃᓱᓕᒃᓯᔪᐃᑦ (ᐋᖁᐊᖅ) 

 
ᐋᖁᐊᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᐅᑉᓛᒃᑯᑦ 
ᒪᓕᒐᓕᐅᖅᑎᐅᖃᑎᒃᑲᑦ. ᐅᖅᓱᖅᑑᕐᒥᐅᑕᓪᓗ 
ᑭᓪᒐᖅᑐᖅᑕᒃᑲᑦ ᐅᑉᓛᒃᑰᖅᐸᒃᑲᑦ. ᐃᓚᒃᑲᓗ 
ᑕᐅᑐᒃᑐᑦ ᓄᑕᖅᑲᒃᑲᓗ ᐃᕐᖑᑕᒃᑲᓪᓗ 
ᓇᒡᓕᒋᕙᑉᕼᐃ. 
 
ᓇᖏᖅᕼᐃᒐᑉᓗ ᐅᑉᓛᖅ ᐃᓅᕼᐅᒃᑐᖁᑎᑉᑎᒻᓂᒃ 
ᐃᕼᐅᒪᒋᑉᓗᒋᑦ. ᒐᕙᒪᒃᑯᑦ ᐅᖃᖅᑲᔪᖕᒪᑕ 
ᐃᑲᔪᖅᑕᒥᖕᓂᓐᖒᖅ ᐃᓕᓐᓂᐊᖅᑐᑦ 
ᐃᕼᐅᒪᒋᑉᓗᑎᒋᑦ ᐅᖃᖅᐸᒃᑲᐸᖕᒪᑕ ᒐᕙᒪᖁᑎᕗᑦ.  
 
ᖃᐃᔪᒥᒃ ᒪᐃ 30-ᒥ ᐃᓕᕼᐊᖅᑐᓐᖒᖅ 9-
ᖑᓂᐊᖅᑐᑦ ᖄᖐᓂᐊᖅᑐᑎᑦ ᐃᓕᕼᐊᖅᑕᒥᓐᓂᒃ 
ᖁᑦᑎᓐᓂᓖᑦ 12 ᖄᖏᕐᓂᐊᖅᑖᑦ. ᑕᐃᑯᐊ 
ᐅᐱᒋᔭᖅᑐᕐᓗᒋᑦ ᒐᕙᒪᒋᔭᑉᑯᑦ ᑭᓇᑐᐃᓐᓇᖅ 
ᑕᐅᑐᒋᐊᖅᑐᕐᓗᑎᑦ ᐊᐱᕆᔪᒪᐃᓐᓇᖅᕼᐅᒋᑦ  

ᑕᐃᑯᓐᖓᐅᔪᓐᓇᕐᒪᖔᑕ. ᑕᐃᑯᓐᖓᐅᖃᑦᑕᓐᖏᒻᒪᑕ 
ᐅᖅᕼᐅᖅᑑᒧᑦ. ᐃᕼᐅᒪᒋᔭᐅᖅᑰᓐᖏᒻᒪᓪᓘᓐᓃᑦ 
ᐅᖅᕼᐅᖅᑑᖅ ᐃᓛᓐᓂ ᐊᐱᕇᓐᓇᖅᑐᖓ 
ᑕᐃᑯᓐᖓᐅᔪᓐᓇᕐᒪᖔᑕ. ᖁᐊᓇᖅᑯᑎᑦ 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

ᐃᓇᑕᐅᓇᓱᐊᕐᓂᖏᑦ ᒪᒃᑯᒃᑐᐃᑦ 
ᓴᐱᓕᖃᑦᑕᖁᓇᒋᑦ (ᖃᐃᕐᓂᖅ) 

 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ ᐱᓗᐊᖅᑐᒥᒃ ᐊᒥᑦᑐᕐᒥᐅᑦ 
ᐱᓗᐊᖅᑐᒥᓪᓗ ᐊᐃᑉᐸᕋ.  
 
ᐅᖃᖅᑎᑦᑎᔩ, ᐆᒥᖓ ᓂᑯᕕᔾᔪᑎᖃᖅᖢᖓ 
ᑲᔪᖏᖅᓴᐃᒃᑲᓐᓂᕈᒪᓪᓗᖓ ᒪᒃᑯᒃᑐᓂᒃ 
ᐱᒋᐊᒃᑲᓐᓂᖃᑦᑕᖁᔨᓪᓗᖓ ᒪᒃᑯᒃᑐᓂᒃ. 
ᑕᕝᕗᓐᖓᖅᑕᐅᓚᐅᖅᓯᒪᖅᑰᕋᒪ ᑖᒃᑯᐊ 
ᒪᒃᑯᒃᑐᐃᑦᑕᐅᖅ ᐱᔾᔪᑎᒋᓪᓗᒋᑦ.  
 
ᑕᐃᒪ ᑕᒪᓐᓇ ᐃᓅᓯᑦᑎᓐᓂ ᖃᓄᑐᐃᓐᓇᖅ 
ᐊᖅᑯᓵᖅᐸᒃᑲᑦᑕ. ᓇᐅᒃᑯᑦ ᓴᐱᕐᓇᖅᑐᐃᑦ 
ᓴᖅᑭᔫᒥᕙᖅᑰᔨᕙᒃᑲᓗᐊᖅᑎᓪᓗᒋᑦ ᑕᐃᒪ ᒪᓐᓇ 
ᐃᓕᓐᓂᐊᕐᓂᖅᐳᑦ ᓄᖅᑲᓚᐅᖅᓯᒪᔾᔮᓐᖏᒻᒪᑦ. 
ᐃᓕᓐᓂᐊᕐᕕᖕᒥ ᐃᓅᓯᑦᑕ ᐃᓗᐊᓂ, ᐃᓅᓯᑦᑕ 
ᐃᓗᐊᓂ ᑕᒻᒪᕌᖓᑦᑕ ᓴᐱᕐᓇᖅᓯᒃᑲᓗᐊᖅᑎᓪᓗᒍ 
ᑭᓯᐊᓂ ᓴᐱᓕᖃᑦᑕᓐᖏᓪᓗᓯ. 
ᐃᓕᓐᓂᐊᕈᑕᒃᓴᐅᑐᐃᓐᓇᖃᑦᑕᕋᓗᐊᖅᑎᓪᓗᒋᒡᒎᑦ 
ᐃᖅᑲᐅᒪᔪᓐᓇᕋᑦᑕ ᐃᒪᓐᓇ ᓱᓕ ᐃᖅᑲᐅᒪᔪᖓ, 
ᑕᒪᒃᑯᐊᒎᖅ ᐊᑐᖃᑦᑕᖅᑕᕗᑦ ᑕᒻᒪᐅᑎᒋᖃᑦᑕᖅᑕᕗᑦ 
ᐃᓅᓯᑦᑎᓐᓂᒎᖅ ᐃᓕᔾᔪᑎᒋᒍᑦᑎᒍᑦ 
ᐱᒋᐊᖅᐹᓪᓕᒃᑲᓐᓂᕈᓐᓇᕋᑦᑕ. 
 
ᐅᖃᐅᔾᔭᐅᓯᒪᒋᓪᓗᑕ ᐃᓐᓇᑦᑎᓐᓂ ᒐᕙᒪᒃᑯᓐᓂ, 
ᐃᓕᒃᓯ ᒪᒃᑯᒃᑐᓯᒍᑦ ᓯᕗᓂᒃᓴᕆᒐᑦᑎᒋᒡᒎᖅ. ᐃᒻᒪᖄ 
ᓯᕗᓂᑦᑎᓐᓂ ᐅᕙᓂ ᐊᒥᑦᑐᕐᒥᐅᑦ ᐃᒃᓯᕚᕐᕕᖓᓂᒃ 
ᐃᒃᓯᕚᖅᑐᖃᕈᓐᓇᓛᖅᐳᖅ ᐊᔪᓐᖏᓐᓂᖅᓴᕐᒥᒃ 
ᐅᕙᓐᓂᒃ. ᑖᒃᑯᐊ ᒪᒃᑯᒃᑐᐃ ᐱᔾᔪᑎᒋᓪᓗᒋᑦ  

ᓂᑯᕕᔾᔪᑎᒋᔭᒃᑲ ᐃᓕᓐᓂᐊᕐᓂᖅᐳᖅ 
ᐃᓱᓕᓚᐅᖅᓯᒪᔾᔮᓐᖏᒻᒪᑦ, ᐱᒋᐊᖏᓐᓇᖃᑦᑕᕆᑦᑎ.  
ᑕᒪᓐᓇ ᐃᒻᒥᓂᒃ ᒪᑭᑉᐹᓪᓕᕆᐊᒃᓴᖅ 
ᐊᔪᕐᓇᖃᑦᑕᖅᑑᒐᓗᐊᖅ ᑕᐃᒪᓐᓇ 
ᐃᓱᒫᓗᓗᐊᓕᖅᖢᓂ ᑭᓱᓕᕆᓐᖏᓐᓇᓱᓕᖅᖢᓂ 
ᑭᐱᓐᖑᓇᖅᓯᕙᒃᖢᓂ ᖃᐱᓚᓇᖅᓯᓪᓗᓂ ᐃᓱᒪᓯ 
ᓴᓇᒐᓗᐊᖅᑎᓪᓗᓂ. ᑕᐃᒪ ᑭᓱᓕᕆᓇᓱᒃᐸᓪᓗᓯ. 
ᐃᓐᓇᖅᐳᑦ ᐅᐸᖃᑦᑕᖅᓯᐅᒃ. ᑕᐃᒪ 
ᐱᓕᕆᑎᑦᑎᔪᓐᓇᕐᓂᐊᕐᒥᔪᐃᑦ ᓯᕗᓂᒃᓴᒧᑦᑕᐅᖅ 
ᐋᖅᑭᒃᓱᖅᑕᐅᓂᐊᕐᒥᔪᓯ.  
 
ᑖᒃᑯᐊ ᒪᒃᑯᒃᑐᐃᑦ ᐱᔾᔪᑎᒋᓗᒋᑦ ᐊᐱᖅᓱᕐᓇᖅᓯᒃᐸᑦ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᒥᓂᔅᑕᐅᔪᖅ 
ᐊᐱᖅᓲᑎᖃᕐᕕᒋᓂᐊᖅᑕᕋ ᓄᓇᕗᑦ ᓯᕗᓂᒃᓴᒧᑦ 
ᐃᓕᓐᓂᐊᕆᐊᖅᐸᒃᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 310 - 5(2): 

ᐊᔭᐅᖅᑐᐃᓂᖅ ᐃᑲᔫᑎᖃᖁᓪᓗᒋᑦ 
ᒪᒃᑯᒃᑐᐃᑦ (ᕿᔪᒃᑖᖅ) 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒥᑦᑕᐅᖅ ᓂᑯᕕᒍᑎᖃᖅᑐᖓ ᓯᕗᓪᓕᕐᒥᒃ 
ᐅᖃᕆᐊᓚᐅᓐᖏᓂᓐᓂ ᑲᖏᖅᑐᒑᐱᖕᒥᐅᑦ 
ᕿᑭᖅᑕᔪᐊᒻᒥᐅᓪᓗ ᐅᓪᓛᒃᑰᖃᒃᑲ ᑕᐃᒃᑯᐊ 
ᑕᑯᓐᓇᖅᑐᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᐅᓪᓗᒥ ᓂᑯᕕᒍᑎᖃᖅᑐᖓᓕ ᖁᔭᓕᔪᒪᓪᓗᖓ 
ᑕᒪᑦᑎᐊᓯᖕᓂ ᐃᓕᔅᓯᖕᓂᒃ. ᐊᑯᓂᐊᓗᒃ 
ᐊᐅᓪᓚᖅᓯᒪᑎᓪᓗᑕ ᐸᐃᕆᖃᑦᑕᐅᑎᖃᑦᑕᕋᑦᑕ 
ᐸᐃᕆᔭᐅᖃᑦᑕᕋᒪᓗ ᐃᓕᒃᓯᖕᓂ 
ᐅᓚᕕᓴᖅᑕᐅᖃᑦᑕᕋᒪ ᑕᒫᓂ ᐊᑯᓂ 
ᐊᐅᓪᓚᖅᓯᒪᑎᓪᓗᖓ. ᑲᑎᒪᔨᐅᖃᑎᒌᑦᑐᓂ 
ᓄᓇᖅᑲᑎᒌᓐᖏᒃᑲᓗᐊᖅᑐᓂ ᖃᑕᓐᖑᑎᒌᑎᑐᑦ 
ᑕᐃᒪᐃᓕᕐᓇᕐᖓᑦ. ᑕᐃᒪᐃᑦᑑᖃᑦᑕᕋᑦᑕ ᐊᑯᓂᐊᓗᒃ 
ᐊᐅᓪᓚᖅᓯᒪᓪᓗᑕ. 
 
>>ᐸᑦᑕᑐᖅᑐᑦ 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᕿᔪᒃᑖᖅ: ᑕᒪᓐᓇ ᐊᒃᓱᐊᓗᒃ ᖁᕕᐊᓇᖃᑦᑕᕐᖓᑦ 
ᐅᓚᕕᓴᖅᑕᐅᓪᓗᓂ, ᖃᑕᓐᖑᑎᒋᔫᔮᓕᖃᑦᑕᕋᑦᑎᒍᑦ  

ᑲᑎᒪᔨᐅᖃᑎᕗᑦ ᑭᓇᐅᒐᓗᐊᖅᑲᑦ. ᑕᒪᓐᓇ 
ᖁᔭᓕᔾᔪᑎᒋᓪᓚᕆᑉᐸᕋ ᐊᑯᓂ ᐊᐅᓪᓚᖅᓯᒪᑎᓪᓗᑕ, 
ᒫᓐᓇ ᑕᐃᒪᐃᒻᒥᒐᑦᑕ, ᐅᕙᑦᑎᓐᓄᑦ 
ᕿᓄᐃᓵᖅᑎᒋᖃᑦᑕᐅᑎᖃᑦᑕᕋᑦᑕ ᐃᑲᔪᖅᑎᒌᑦᑐᑕ.  
 
ᐱᓗᐊᖅᑐᒥᓪᓗ ᐊᖏᕐᕋᕆᔭᕗᑦ ᐱᓗᐊᖅᑐᒥᒃ 
ᐊᖏᓂᖅᐹᒥᒃ ᖁᔭᒋᕙᕋ ᐊᐃᑉᐸᕋ ᓄᓕᐊᕋ 
ᐊᖏᕐᕋᓐᓂ ᐸᐃᕆᒻᒪᑦ ᐊᑯᓂ ᐊᐅᓪᓚᖅᓯᒪᑎᓪᓗᖓ. 
ᕿᑐᕐᖓᓂᓪᓗ ᐸᐃᕆᒻᒪᑦ ᐊᖏᕐᕋᕋᓗ 
ᖃᐅᔨᒪᑎᖃᑦᑕᕐᖓᖓ ᐱᖏᓐᓇᓐᖏᓐᓂᖓ 
ᐊᖏᕐᕋᕐᕕᒋᔪᒫᕐᒥᒐᒃᑯ. ᑖᓐᓇ ᐊᒃᓱᐊᓗᒃ ᖁᔭᒋᕙᕋ. 
ᐊᖏᓂᖅᐹᒥᒃ ᖁᔭᓐᓇᒦᕈᒪᕙᕋ ᐊᐃᑉᐸᕋ.  
 
ᐅᖃᖅᑎᑦᑎᔩ, ᐊᒻᒪᓗ ᐅᖃᐅᓯᖃᒃᑲᓐᓂᕈᒪᕗᖓ 
ᒪᒃᑯᑦᑐᐃᑦ ᑕᒪᒃᑯᐊ ᐃᑉᐱᒋᒃᑲᓐᓂᕆᐊᖃᖅᑕᕗᑦ 
ᐱᔭᕆᐊᖃᕐᓂᖅᐹᖑᔪᑦ ᐅᕙᖓ ᖃᐅᔨᒪᒐᒃᑯ 
ᐃᓅᓯᕆᓯᒪᒐᒃᑯ ᐃᓕᐊᕐᔫᓂᖅ. ᐃᓕᐊᕐᔪᐃᑦ ᑕᐃᒪ 
ᑕᖅᑳᓂ ᐊᖏᕐᕋᖃᓐᖏᑦᑐᑦ ᐊᒻᒪᓗ 
ᐊᖏᔪᖅᑳᖃᓐᖏᑦᑐᑦ. ᐊᑖᑕᖃᓐᖏᑦᑐᑦ 
ᐊᓈᓇᖃᓐᖏᑦᑐᑦ. ᓇᒧᑦ ᓵᕝᕕᔅᓴᖃᕐᓂᐊᕐᓂᕐᒥᓂᒃ 
ᓇᓗᔪᑦ ᑕᒪᔾᔭ ᑲᒪᒋᔭᕆᐊᖃᕐᓂᖅᐹᕆᖃᑕᐅᔭᕗᑦ. 
ᑕᐃᒪᐃᑦᑑᔪᑦ ᓇᓪᓕᓇᕐᓂᖅᐹᖑᔪᑦ ᐃᓚᖏᑦ ᐊᒥᓱᑦ 
ᓇᒧᑦ ᐊᐃᕕᔅᓴᖃᓐᖏᑦᑐᑦ ᓇᓗᔪᑦ ᑭᓇᒥᒃ 
ᐅᖃᕐᕕᖃᕆᐊᔅᓴᖅ.  
 
ᐊᑖᑕᐃᖅᓯᒪᔪᑦ ᐊᓈᓇᐃᖅᓯᒪᔪᑦ ᒥᑭᓗᐊᖅᑐᑎᒃ 
ᓱᕈᓯᐅᓗᐊᖅᑐᑎᒃ. ᑕᒪᒃᑯᐊ ᐃᓚᖏᑦ ᓲᕐᓗᒃ 
ᑕᑯᓐᓈᖅᑕᐅᓕᓲᖑᒻᒪᑕ ᐱᕋᔭᐅᓂᕋᖅᑕᐅᓕᖅᑐᑎᑦ. 
ᐋᓐᓂᖅᓯᒪᓗᐊᕐᓂᑯᒧᑦ ᑕᒪᒃᑯᐊ ᑕᐃᒪᐃᑉᐸᑦᑐᑦ.  
 
ᑕᒪᓐᓇ ᐃᓱᒪᒋᒋᐊᒃᑲᓐᓂᖃᑦᑕᕐᓚᕗᑦ  
ᓯᕗᓕᖅᑎᐅᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 311 - 5(2): ᒨᐱᔅ, 

ᑕᐃᐋᓐ (ᕼᐃᒃᔅ) 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇ ᓇᓗᓇᐃᖅᓯᔪᒪᒐᒪ 
ᖁᔭᓐᓇᒦᕈᒪᕗᖓ ᑕᐃᔮᓐ ᒨᓗᕐᔅ. ᑖᓐᓇ 
ᐱᓇᓱᐊᕈᓯᖅ ᓄᖅᑲᓚᐅᕐᒪᑦ 17 ᐊᕐᕌᒍᑦ 
ᒐᕙᒪᒦᒃᖢᓂ. 
 
ᑖᓐᓇ ᑕᐃᔮᓐ ᑮᓇᐅᔭᓕᕆᓂᕐᒧᑦ ᐊᒻᒪ 
ᐃᖅᑲᓇᐃᔮᓕᕆᓂᕐᒧᑦ ᐱᓕᕆᓯᒪᔪᖅ. ᑖᓐᓇ 
ᑮᓇᐅᔭᓂᒃ 7 ᐊᕐᕌᒍᑦ ᐱᓕᕆᓯᒪᔪᖅ ᐊᒻᒪ ᖁᓕᓂᒃ 
ᐊᕐᕌᒍᓄᑦ ᐊᐃᕙᓂᕐᒧᑦ ᐊᖏᕈᒻᒥᒃ 
ᐱᓕᕆᐊᖃᖅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ. 
 
ᑖᓐᓇᓗ ᑮᓇᐅᔭᓕᕆᔨᒃᑯᓐᓂ ᑕᒪᒃᑯᐊ ᖃᕆᑕᐅᔭᒃᑯᑦ 
ᐋᖅᑭᒋᐊᖅᖢᒋᑦ ᑕᒪᒃᑯᐊ ᐃᖅᑲᓇᐃᔭᕈᓐᓃᖅᑐᐃᑦ 
ᐊᐱᖅᓱᖅᑕᐅᖃᑦᑕᕐᓂᖏᑦ ᑐᓴᕈᒪᓂᕆᖃᑦᑕᖅᑕᖏᑦ.  
 
ᑖᓐᓇ ᓯᕗᓕᖅᑎᐅᒻᒫᓚᐅᕐᒪᑦ ᐃᖅᑲᓇᐃᔭᖅᑎᓂᑦ 
ᖃᐅᔨᓴᖅᑎᓪᓗᒋᑦ ᐃᖅᑲᓇᐃᔭᖅᑏᑦ 2,000-ᓗᐊᕐᓂᒃ 
ᑐᓴᓚᐅᖅᓯᒪᒐᑉᑕ. ᑕᐃᔮᓐᓗ ᐱᓕᕆᖃᑕᐅᓯᒪᔪᖅ 
ᑕᒪᒃᑯᐊ ᐃᓕᑕᕆᔭᐅᖃᑦᑕᖅᑐᐃᑦ ᐊᑯᓂ 
ᐱᓕᕆᓯᒪᔪᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 
ᐃᓕᑕᕆᔭᐅᔪᓐᓇᖃᑦᑕᖅᑎᓪᓗᒋᑦ.  
 
ᑖᓐᓇ ᑕᐃᔮᓐ ᓇᓗᓇᐃᖅᓯᑦᓯᐊᖅᑐᖅ  
ᐃᖅᑲᓇᐃᔭᒃᑲᐅᔪᓂᑦ ᖃᐅᔨᒪᔪᓂᑦ  

ᐃᖅᑲᓇᐃᔭᖅᑎᐅᔪᓂᑦ ᒐᕙᒪᒃᑯᓐᓂ. ᐊᒥᓱᑦ ᑕᖅᑳᓂ 
ᒐᕙᒪᒃᑯᓐᓂ ᓴᓇᔪᐃᑦ, ᖃᐅᑕᒫᑦ ᓄᓇᕗᒻᒥᐅᓂᒃ 
ᐱᔨᑦᓯᕋᖅᖢᑎᒃ ᑖᒃᑯᐊ ᐱᓕᕆᐊᕗᑦ 
ᐊᔪᕐᓇᓐᖏᓐᓂᖅᓴᐅᖁᓪᓗᒍ. ᖁ 
 
ᖁᔭᓐᓇᒦᕈᒪᕙᕋ ᑕᐃᔮᓐ. ᐊᒥᓱᓂᒃ ᐅᑭᐅᓂᒃ 
ᐊᒥᓱᓂᒃ ᒐᕙᒪᒃᑯᓐᓃᓚᐅᕐᒪᑦ ᑭᐅᓪᓗ 
ᓄᖅᑲᖓᑦᓯᐊᕐᓂᐊᖅᐳᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓇᓐᖓᑦ 
ᐅᕙᓐᖓᑦ ᑲᑎᒪᔪᓃᑦᑐᓂᒃ ᐊᒻᒪ ᓄᓇᕘᒥᐅᑕᓂᒃ 
ᐅᐱᒋᕙᑦᑎᒋᑦ ᓄᓇᕗᒻᒧᑦ ᐱᔨᑦᓯᕋᕐᓂᕆᓯᒪᔭᐃᑦ 
ᐊᒻᒪ ᐃᓚᑎᓪᓗ ᓈᒻᒪᑦᓯᐊᖁᓪᓗᓯ 
ᖃᓄᐃᓕᐅᕐᓂᕆᔭᑉᓯᖕᓂᒃ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᒃᑐᕐᒧᑦ, ᒥᔅᑐ ᐊᕿᐊᕈᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 312 - 5(2): ᓲᔪᖅ, 

ᐊᐃᓴᒃ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ ᐊᐅᓱᐃᑦᑐᖅ, 
ᖃᐅᓱᐃᑦᑐᖅ ᐊᒻᒪᓗ ᐃᒃᐱᐊᕐᔪᖕᒦᑦᑐᑯᓗᐃᑦ. 
ᐊᓕᐊᓇᐃᑦ ᑲᑎᒪᔭᕇᕈᑦᑕ ᑕᑯᒃᑲᓐᓂᓛᓕᕋᓗᐊᕐᒥᔭᓯ 
ᑕᑉᐹᓂ ᐱᕕᔅᓴᖃᕈᓐᓇᖅᑎᑕᐅᒍᒪ. 
 
ᐅᖃᖅᑎᑦᑎᔩ. ᐅᓪᓗᑐᐃᓐᓇᕐᒥᒃ 
ᑕᑉᐱᑯᓐᖓᕈᓐᓇᓚᐅᓐᖏᓐᓇᒪ. ᑲᓇᑕᐅᑉ 
ᓯᕗᓕᖅᑎᕐᔪᐊᖓ ᑐᕉᑐ ᒪᒥᐊᑦᑎᓪᓗᒍ 
ᓄᓇᕗᒻᒥᐅᑕᓕᒫᓂᑦ. ᑕᐃᓐᓇ ᐳᕙᓪᓗᓐᓂᕐᒧᑦ 
ᐅᖃᓚᐅᕋᓗᐊᖅᓱᓂ ᕿᒻᒦᕐᓂᑯᕕᓂᕐᒧᑦ ᐊᒻᒪᓗ  

ᓅᑕᐅᓂᑯᕕᓂᕐᓄᑦ ᒪᒥᐊᖃᓯᐅᑎᓚᕐᒪᑦ.  
ᑕᐃᒪᓐᓇᐃᑎᓪᓗᒍ ᖁᕕᐊᓱᓚᐅᖅᐳᖓ ᑕᒫᓂ 
ᑕᑯᔪᓐᓇᖅᓯ ᑕᓚᕖᓴᒃᑯᑦ ᑕᑯᔪᓐᓇᖅᓯᓚᐅᕋᒃᑯ. 
 
ᐊᒻᒪᓗ ᐃᓕᓴᕆᔪᒪᓪᓗᒍ ᑕᕝᕙᓂ 
ᐃᔅᓯᕚᖃᑦᑕᓚᐅᖅᑕᖅ ᐊᐃᓴᒃ ᓲᔪᖅ. ᑖᒃᑯᓄᖓ 
ᐱᖓᓱᓄᑦ ᐊᑦᑐᖅᑕᐅᓂᖃᖅᓯᒪᒻᒪᑦ ᑲᓇᑕᒥ 
ᑖᕐᓂᖅᐹᖑᓂᕋᖅᑕᐅᑲᑕᖃᑦᑕᖅᑐᒥᒃ 
ᕿᒻᒦᔭᖅᑕᐅᓂᑰᓪᓗᓂ, ᐳᕙᓪᓗᕐᓂᑰᓪᓗᓂ ᐊᒻᒪᓗ 
ᓅᑕᐅᓂᑰᓪᓗᓂ. ᑕᕝᕘᓇ ᐅᐱᒋᔪᒪᓪᓗᒍ ᑕᒫᓂ 
ᐃᒡᓗᕐᔪᐊᕐᒥ ᒪᓕᒐᓕᐅᖅᑎᐅᖃᑕᐅᒍᓐᓇᖅᓯᓚᐅᕐᒪᑦ 
ᐊᒻᒪᓗ ᐱᓕᕆᕐᔪᐊᕋᓱᒃᓯᒪᓪᓗᓂ. 
 
ᓱᓕ ᒫᓐᓇᒧᑦ ᐱᓕᕆᕐᔪᐊᕐᒪᑦ. ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐅᖃᐅᓯᖃᐃᓐᓇᖅᓱᓂ 
ᑕᑉᐱᑲᓂ ᐃᒃᐱᐊᕐᔪᖕᒥ. ᓈᓚᐅᑎᒃᑯᑦ ᐅᖄᓚᐅᑎᒃᑯᑦ 
ᐅᕝᕙᓘᓐᓃᑦ ᑐᓴᐅᑎᒃᑰᖃᑦᑕᖅᓱᓂ. ᐅᓪᓗᑕᒫᐸᓗᒃ 
ᑐᓴᖅᓴᐅᖃᑦᑕᖅᓱᓂ. ᓄᓇᕗᒻᒥᐅᑕᐃᑦ ᐊᒥᓱᐃᑦ 
ᑕᓵᖁᔪᒥᓇᖅᑑᒐᓗᐊᖅ ᖃᓄᖅ ᑖᓐᓇ ᐃᓅᓂᕐᒧᑦ 
ᖃᓄᖅ ᐃᓅᖃᑎᒌᓐᓂᕐᒧᑦ 
ᐱᓕᕆᖃᑎᒌᑦᑎᐊᕆᐊᖃᕐᓂᑦᑎᓐᓂ.  
 
ᑕᐃᓐᓇ ᐅᐱᒋᔪᒪᕐᔪᐊᖅᓱᒍ ᓴᑭᒋᓐᓈᖅᓱᒎᕋᒃᑯᐃᓐᓇ 
ᐊᒃᓱᐊᓗᒃ ᐅᐱᒋᒐᒃᑯ ᐊᒻᒪᓗ ᑲᔪᓰᓐᓇᖁᓪᓗᒍ 
ᑕᒪᒃᑯᓂᖓ ᐊᒃᓱᕉᓴᓐᓂᑰᓪᓗᓂ ᑭᓯᐊᓂ 
ᐊᒃᓱᕉᓴᓐᓂᑯᖓ ᐃᓅᓯᑦᑎᐊᕙᓐᓂᕐᒧᑦ  
ᐱᑎᓐᓇᓱᒻᒪᐅᒃ. ᑕᐃᒪᓐᓇᐃᑎᓪᓗᒍ ᐊᒃᓱᐊᓗᒃ  

ᖁᔭᓕᔪᒪᔪᖓ ᐊᐃᓴᒃ ᓲᔪᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 
ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 313 - 5(2): 

2019-ᒥ ᑎᐅᕋᓐᔅ ᑐᑐ ᐃᖅᑲᐅᒪᔭᐅᓂᖓᓄᑦ 
ᕼᐋᑭᕐᓂᖅ (ᑯᓱᒐᖅ) 

 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ. ᐅᑉᓛᒃᑯᓈᓯ 
ᐅᖃᖅᑎᑦᓯᔩ. ᖁᔭᓐᓇᒦᒃ ᓂᑉᓕᖅᑎᓐᓇᕐᒪ.  
 
ᐅᖃᖅᑎᑦᓯᔩ, ᑕᒡᕙᓂ ᑲᖏᖅᖠᓂᕐᒦᓛᒃ 
ᐱᓕᕆᔪᒻᒪᕆᐊᓘᓕᓚᐅᕐᒥᖕᒪᑕ ᕼᐊᑭᖅᑐᑦ. ᓄᓇᕗᑉ 
ᐃᓗᐊᓂ ᕼᐊᑭᖅᑐᓕᕆᓂᖅᐹᖑᖅᑰᕐᒪᑕ 
ᑲᖏᖅᖠᓂᕐᒥ. ᐃᓛᒃ ᒥᒃᑕᐅᓐᖏᒻᒪᑦ ᕼᐊᑭᕐᓂᕐᒥᒃ 
ᖁᕕᐊᒋᒻᒪᔾᔪᒃ. 
 
ᑎᐅᕋᓐᔅ ᑐᑐ ᐃᖅᑲᐅᒪᓂᖓᓄᑦ 
ᕼᐊᑭᕐᓂᖅᑕᖃᓚᐅᕐᒪᑦ ᑕᐃᑲᓂ ᖁᕕᐊᓇᓚᐅᖅᑐᖅ. 
ᑕᒪᕐᒥᒃ ᓄᓇᓖᑦ ᑭᕙᓪᓕᕐᒥ ᑕᐃᑲᓃᓚᐅᖅᑐᑦ. ᐊᒻᒪ 
ᑲᑎᒪᔨᐅᖃᑎᒪ ᐃᒡᓗᓕᖕᒥ ᐃᒡᓗᓕᕐᒥᐅᑕᐅᖃᑎᖏᑦ 
ᑕᐃᑲᓃᓚᐅᕐᒪᑕ. 
ᑕᐃᑲᓃᖃᑕᐅᔪᒪᓐᓇᓚᐅᖅᑑᒐᓗᐊᖅ. ᑐᓴᖅᑐᒋᑦ 
ᑲᖏᖅᖠᓂᕐᒥᐅᑕᐃᑦ ᖁᕕᐊᓇᑦᓯᐊᓚᐅᖅᑐᕉᖅ 
ᐃᒡᓗᓕᖕᒥᐅᑕᐃᑦ ᑕᐃᑲᓂ ᑕᑯᑉᓗᒋᑦ, 
ᕿᑎᖃᑕᐅᑦᓯᐊᓚᐅᕐᒪᑕ ᐊᒻᒪ 
ᖁᕕᐊᒋᔭᐅᓚᐅᖅᖢᑎᒃ ᑕᐃᑲᓃᑎᓪᓗᒋᑦ 
ᖁᕕᐊᓇᖅᑐᖅ. 
 
ᑕᒪᒃᑯᐊ ᕿᑎᖕᓃᑦ ᑲᑎᕝᕕᒡᔪᐊᕐᓃᓪᓗ ᐃᖕᒥᓂᒃ 
ᓴᖅᑭᓱᐃᑦᑑᒻᒪᑕ. ᕼᐊᑭᖅᑐᑭᐱᒃᓯᓐᓇᕋᓗᐊᖅᑎᓪᓗᒋᑦ 
ᑕᐃᒃᑯᐊ ᑮᓇᐅᔾᔭᒃᓴᓐᖏᖦᖢᑎᒃ ᑕᐃᑲᓂ ᐱᓕᕆᔩᑦ 
ᐊᑭᓕᖅᓱᖅᑕᐅᒐᑎᑦ ᑲᖏᖅᖠᓂᕐᒥ ᖁᔭᓐᓇᒦᖅᐸᕗᑦ. 
ᑕᐃᑉᑯᐊᖑᓚᐅᓐᖏᑉᐸᑕ ᑕᒪᓐᓇ ᕿᑎᖕᓂᖅ 
ᓯᕗᒻᒧᑦᓯᐊᕋᔭᓚᐅᓐᖏᒻᒪᑦ ᓇᓗᓇᓐᖏᖦᖢᓂ. 
 
ᐊᒻᒪ, ᐅᖃᖅᑎᑦᓯᔩ, ᑭᖑᓪᓕᖅᐹᖓᓂ ᑖᒃᑯᐊ 
ᑲᖏᖅᖠᓂᖅ ᑲᓇᒃᔅ ᑐᒡᓕᕆᔭᐅᓚᐅᖅᑐᑦ ᐃᑉᐸᒃᓴᖅ 
ᐊᒻᒪ ᓵᓚᒃᓴᓚᐅᖅᑐᑦ ᑲᖏᖅᖠᓂᖅ ᒪᐃᓄᔅ  
ᓴᕆᒪᒋᕙᕗᑦ ᑕᒪᑉᑕ. ᐊᕐᕌᒍ ᐊᑏ 
ᖃᐃᒃᑲᓐᓂᕈᒫᖅᐳᓯ ᑖᒃᑯᐊ ᕿᑎᒋᐊᕐᓂᐊᕐᒥᑎᓪᓗᒋᑦ 
ᑲᖏᖅᖠᓂᕐᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 314 - 5(2): 

ᖁᔭᓕᓂᖅ ᐃᕐᖑᑕᒥᓂᒃ (ᐃᖃᓪᓗᐊᖅ) 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᑉᓛᒃᑰᑦ ᑲᑎᒪᔩᑦ 
ᐃᖃᓗᒃᑐᑦᓯᐊᕐᒥᐅᑦ, ᓄᓇᕗᒻᒥᐅᑦ.  
 
ᐅᑉᓛᖅ ᓂᑯᕕᒃᑐᖓ ᐅᐱᒍᓱᒍᒪᑉᓗᖓ ᑖᓐᓇ 
ᒪᒃᑯᒃᑐᖅ ᐃᓅᓯᒻᓂᒃ ᐊᓯᔾᔩᓯᒪᖕᒪᑦ. ᐃᓅᓂᖓᓂᒃ 
ᐱᒋᐊᖅᖢᓂ ᑖᓐᓇ ᓯᕗᓪᓕᖅᐹᖅ 
ᐃᓕᓐᓂᐊᕐᓂᕆᓯᒪᔮ ᐃᕐᖑᑕᕋ ᑭᐅᓪᕙᓐ. ᑖᓐᓇ 
ᐅᐱᒋᑦᓯᐊᖅᐸᕋ. 
 
ᐊᒻᒪ ᑖᒃᑯᐊ ᐃᓕᓐᓂᐊᖃᑎᒋᔭᖏᑦ ᐅᐱᕐᖔᖅ 
ᐃᓕᓐᓂᐊᕌᓂᒃᐸᓪᓕᐊᓂᐊᖅᑐᐃᑦ ᐃᓕᓐᓂᐊᕐᓂᒥᓂᒃ 
ᑕᒪᒃᑯᐊᓗ ᖁᑦᓯᕐᓂᖅᓴᒥᒃ ᐃᓕᓐᓂᐊᕌᓂᑦᑐᑦ 
ᐅᐱᒋᕙᕗᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ. ᑭᓇ ᑕᑯᓐᖏᓚᕌ? 
ᒪᒥᐊᓇᖅ. ᖁᕐᓗᖅᑐᒧᑦ ᒪᓕᒐᓕᐅᖅᑎ, ᒥᔅ 
ᖃᒥᓐᖑᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 315 - 5(2): 

ᒍᕆᔅᓕᔅ ᒥᒃᓵᓄᑦ ᑕᕐᕆᔭᐅᓯᐊᖅ 
(ᖃᒥᓐᖑᐊᖅ) 

ᖃᒥᓐᖑᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ)  
ᐅᑉᓛᒃᑯᑦ ᖁᕐᓗᖅᑐᕐᒥᐅᑦ.  
 
ᐅᑉᓗᒥ ᖁᕕᐊᓲᑎᒐ  
ᓇᓗᓇᐃᕈᒪᕙᕋ ᑕᕐᕆᔭᐅᑦ ᒍᕆᔾᓕ  

ᐱᓪᓚᑦᑖᖅᓯᒪᔪᖅ ᑕᐃᑲᓐᖓᑦ ᖁᓪᓗᖅᑑᕐᒥᑦ.  
 
ᐅᖃᖅᑏ, ᑖᓐᓇ ᑕᕐᕆᔭᐅᑦ ᓯᕗᓪᓕᖅᐹᒥ 
ᖁᓪᓗᖅᑑᕐᒥ ᓯᑕᒻᒥᐅᑎᓪᓗᒍ ᑕᕐᕆᔭᖅᑕᐅᓚᐅᕐᒪᑦ 
ᖁᕕᐊᒋᔭᐅᑦᓯᐊᓚᐅᖅᖢᓂ ᑖᒃᑯᐊ ᑕᕐᕆᔭᖅᑐᑦ 
ᐃᓚᐅᑦᓯᐊᓪᓚᕆᓚᐅᖅᑐᑦ ᐊᒻᒪ ᖁᕝᕕᐅᖅᑐᑦ 
ᐊᒥᓲᓕᓚᐅᕐᒪᑕ. ᑖᒃᑯᐊ ᑕᕐᕆᐅᔭᐅᒻᒦᑦᑐᑦ ᐊᒻᒪ 
ᑕᕐᕆᔭᐅᑎᓕᐅᓚᐅᖅᑐᑦ ᑕᐃᑲᓃᓚᐅᕐᒪᑕ 
ᖁᕕᐊᒋᔭᐅᑦᓯᐊᖅᖢᑎᒃ ᐱᐊᓂᖕᒪᑦ ᓂᑯᕕᖓᓪᓗᑎᒃ 
ᐸᑦᑕᒃᑐᓚᐅᕐᒪᑕ. 
 
ᐄ, ᑖᒃᑯᓇᓂ ᐃᓚᐅᓚᐅᖅᓯᒪᔪᖓ Grizzly-
ᓕᐅᑉᓗᖓ ᑖᒃᑯᐊ ᑲᑐᔾᔨᖃᑎᒌᖏᓐᓂ ᖁᓪᓗᖅ 
ᐃᓚᐅᓯᒪᔪᖓ, ᑭᓇᐅᔭᓂᕋ ᐱᔾᔪᑎᖃᕐᒥᔪᖅ Grizzly-
ᓂᕋᓄᑦ. ᐅᖃᖅᑏ, ᑕᒪᒃᑯᐊ ᒍᕆᔾᓕᒥ ᐃᓚᐅᓂᖅ 
ᐃᓅᓯᑦᑎᒻᓂ ᐱᐅᔪᖅ, ᐃᓕᑉᐹᓪᓕᕈᑎᒋᓯᒪᔭᕗᑦ 
ᑕᒪᒃᑯᐊ ᑭᓇᒃᑰᖕᒪᖔᑦᑕ ᓇᓗᓇᐃᖅᓯᓯᒪᖕᒪᑦ 
ᐅᕙᑉᑎᓐᓄᑦ. 
 
ᐅᖃᖅᑏ, ᑕᒪᒃᑯᐊ ᐃᑲᔪᖅᑎᒋᔭᕗᑦ 
ᐃᓕᓐᓂᐊᖅᑎᑦᓯᔩᑦ ᐊᔭᐅᖅᑎᕗᓪᓗ 
ᖃᓄᐃᖏᓐᓂᑉᑎᓐᓄᑦ ᐊᔭᐅᕈᑎᖃᓚᐅᕐᒪᑕ 
ᐃᓕᓐᓂᐊᕐᒧᑦ ᑕᒪᒃᑯᐊ ᓄᓇᓕᒋᔭᐅᓪᓚᕆᓕᖅᑐᑦ 
ᖁᓪᓗᖅᑑᕐᒧᑦ. ᑕᒪᒃᑯᐊ ᑐᓐᖓᓱᒃᑎᖃᑦᑕᖅᑕᕗᑦ 
ᖃᐃᔭᕌᖓᑕ ᐊᒻᒪ ᑲᔪᓯᓂᖓ ᖁᕕᐊᓇᖅᑐᖅ. 
 
ᐅᖃᖅᑏ, ᑖᓐᓇ ᕋᔅ ᓴᐳᑦ 
ᐱᒋᐊᖅᑎᑦᓯᖃᑕᐅᓚᐅᖅᓯᒪᖕᒪᑦ ᑖᒃᑯᓇᓂ Grizzlys-
ᖑᔪᓂᑦ ᐊᒻᒪ, ᕌᔅ ᖁᕕᐊᒋᑦᓯᐊᖅᑕᕋ 
ᐃᒃᐱᒋᑦᓯᐊᖅᖢᒍᓗ ᐊᒻᒪ ᖃᐅᔨᒪᔪᖓ 
ᖁᓪᓗᖅᑑᒻᒥᓐᓂᖓ ᖁᕕᐊᒋᓂᐊᖅᑕᖓ, ᐊᒻᒪ 
ᖁᔭᓐᓇᒦᒃ ᐊᒃᓱᒪᕆᐋᓗᒃ ᐊᒃᓱᐋᓗᒃ ᖁᔭᒋᔭᒋᑦ 
ᐆᒻᒪᑎᒪᑦ ᐃᓱᒋᔭᖓᓂᑦ ᐱᓕᕆᓂᕆᓯᒪᔭᐃᑦ ᐊᒻᒪ  
ᐱᓕᕆᓂᕆᔭᐃᑦ ᐅᑉᓗᒥᒧᑦ. 
 
ᐅᖃᖅᑏ, ᑕᕐᕆᔭᐅᑦ ᐅᓐᓄᒃ ᑕᕐᕆᔭᖅᑕᐅᓂᐊᒻᒪᑦ 
ᑕᒡᕙᓂ Astro Theatre-ᒥ ᑭᓇᒃᑯᑐᐃᓐᓇᕐᓄᑦ  

ᑐᖓᓱᒃᑎᑦᑎᕗᖓ ᑖᓐᓇ ᑕᕐᕆᔭᐅᑦ 
ᑕᕐᕆᔭᖅᑕᐅᓂᐊᒻᒪᑦ ᐃᓕᑕᕆᔭᐅᔾᔪᑎᒃᓴᖏᓐᓂ 
ᐅᓂᒃᑳᒐᖓ Palm Springs International Film 
Festival-ᒥ ᐊᒻᒪ Directors Guild of Canada 
ᑕᕐᕆᔭᐅᓯᐅᑦᓯᐊᖅᓯᒪᓂᖓᓂᒃ. ᑕᐃᒪᓐᓇ ᑖᓐᓇᓗ 
ᑕᕐᕆᔭᐅᑦ ᒍᕆᔾᓕ ᐃᓕᑕᕆᔭᐅᓇᓱᒃᑭᕗᑦ 
ᑕᕐᕆᔭᐅᑎᑦᓯᐊᕙᐅᒋᓪᓗᓂ Writers Guild of 
Canada-ᑯᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 
ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 313 - 

5(2): ᒥᑭᓛᒥᒃ ᐃᑲᕐᕋᖅᓯᐅᑦ 
ᐊᑭᓕᐅᑕᐅᔪᓐᓇᖅᑐᖅ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᕕᕗᐊᕆ 21-ᖑᑎᑉᓗᒍ 
ᐊᐱᖅᑯᑎᖃᓚᐅᕐᒪᑦ ᐋᓚᓐ ᕋᒻᐴᑦ, ᑕᓯᐅᔭᔾᔪᐊᑉ 
ᒪᓕᒐᓕᐅᖅᐅᑎᖓ ᐊᐱᖅᑯᑦ 313-5(2): 
 
“...ᒪᓕᒐᖅᑎᒍᑦ, ᒥᓂᔅᑕ ᐱᖁᔭᐅᓯᒪᕗᖅ 
ᑕᐃᑯᓇᑎᒍᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᒪᓕᒃᑕᐅᖃᑦᑕᖅᑐᑦ ᐱᖁᔭᖓᑦ ᓴᖅᑭᓪᓗᓂᐅᒃ 
ᐊᕐᕌᒍᑕᒫᖅ ᐅᓂᒃᑳᓕᐊᖑᖃᑦᑕᖅᑐᖅ 
ᒪᓕᒐᓕᐅᕐᕕᖕᒥᑦ ᐊᑭᑭᓛᖓᑦ 
ᑮᓇᐅᔾᔭᒃᓴᖅᑕᐅᖃᑦᑕᖅᑐᖅ ᓄᓇᕗᒻᒥᑦ. 
ᑭᓯᐊᓂᑦᑕᐅᖅ, ᐅᓂᒃᑳᖅᑐᖃᓚᐅᖏᓚᖅ ᑭᓯᐊᓂ 
ᒫᔾᔨ 2017-ᒥᑦ, ᒪᓕᒐᓕᐅᕐᕕᖕᒥᑦ 
ᑲᑎᒪᔪᕕᓂᐅᑎᓪᓗᒋᑦ.  ᖃᓄᐃᑦᒪᑦ  ᐅᓪᓗᒥᐅᔪᖅ  
ᐱᖁᔭᐅᖏᓚᖅ  ᐱᓕᕆᐊᖑᓚᖏᓚᖅ ᓱᓕ?” 
 
2017-2018-ᒥᑦ ᐊᕐᕌᒍᑕᒫᖅ 
ᐅᓂᒃᑳᓕᐊᖑᖃᑦᑕᖅᑐᖅ ᒪᓕᒐᓕᐅᕐᕕᖕᒥᑦ  
ᓴᖅᑭᑕᐅᓛᖅᑐᖅ 2019-ᒥᑦ ᐅᐱᕐᖔᖅ 
ᑲᑎᒪᓂᐊᖅᑎᓪᓗᒋᑦ. ᓴᖅᑭᑕᐅᓂᖓ  
ᑭᖑᕙᖅᑎᓪᓗᒍ ᐅᓂᒃᑳᓕᐊᑦ 
ᖃᐅᔨᓴᖅᑕᐅᖏᓐᓇᖅᑎᓪᓗᒍ ᐱᕙᒌᔭᖅᑕᐅᓂᖓ 
ᐅᓄᖅᓯᒋᐊᕐᓂᐊᑐᐃᓐᓇᕆᐊᖃᖅᑎᓪᓗᒋᑦ  

ᐊᑭᑭᓛᖓᑦ ᑮᓇᐅᔾᔭᒃᓴᖅᑕᐅᖃᑦᑕᖅᑐᑦ. 
ᐃᖅᑲᓇᐃᔭᕐᕕᐊ ᐱᕙᒌᔭᖅᓯᒪᕗᑦ 
ᑐᓴᐅᒪᑎᑦᑎᔭᖅᑐᕐᓗᑎᒃ ᓄᓇᕗᒻᒥᐅᓂ 
ᓇᖕᒥᓂᓕᖕᓄᑦ ᓄᓇᕗᒻᒥᑦ ᐊᑭᑭᓛᖓᑦ 
ᑮᓇᐅᔾᔭᒃᓴᖅᑕᐅᖃᑦᑕᖅᑐᑦ ᖃᐅᔨᓴᖅᑕᐅᓛᖅᑐᖅ 
ᐅᐱᕐᖔᖑᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᒥᓂᔅᑐᑲᒪᒋᔭᖃᖅᑐᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, 
ᒥᓂᔅᑐ ᐃᖃᓪᓗᐊᖅ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 392 - 5(2 

ᐊᓯᐊᑎᒍᑦ ᐃᑯᒪᓕᐅᖏᓐᓇᕈᓐᓇᖅᑐᓪᓗ 
ᐱᓕᕆᐊᑦ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᔾᔨ 5-ᖑᑎᑉᓗᒍ 2019 
ᐊᐱᖅᑯᑎᖃᓚᐅᕐᒪᑦ ᐋᓚᓐ ᕋᒻᐴᑦ, ᑕᓯᐅᔭᔾᔪᐊᑉ 
ᒪᓕᒐᓕᐅᖅᐅᑎᖓ ᐊᐱᖅᑯᑦ 392-5(2): 
 
ᐊᐱᖅᑯᑎᑦ: 
 
ᒥᓂᔅᑕ ᓇᓗᓇᐃᕆᔪᓐᓇᖅᐸ 
ᐊᑭᒃᑐᕋᐅᑎᔾᔪᒃᓴᓕᐅᓚᐅᖕᒪᖔᑕ ᐱᓕᕆᐊᒃᓴᒧᑦ? 
 
ᑭᐅᔾᔪᑎᒃ: 
 
ᐊᑭᑦᑐᕋᐅᑎᔾᔪᑎᒃᓴᓕᐅᓚᐅᓐᖏᑦᑐᑦ. ᑖᓐᓇ 
ᐱᓕᕆᐊᒃᓴᖅ ᐊᖏᖅᑕᐅᓯᒪᓕᖅᐳᖅ 2019-20 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ ᐊᕐᕌᒎᖕᓄᑦ 
ᒪᕐᕉᖕᓄᑦ ᐱᓕᕆᐊᖑᓂᐊᕋᓱᒋᔭᐅᓪᓗᓂ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᓴᓇᔭᐅᓂᐊᖅᑐᓄᑦ 
ᐋᖅᑭᒃᓱᐃᔨᖏᑦ ᐱᓕᕆᓯᒋᐊᓚᐅᖅᐳᑦ 
ᐊᑭᑦᑐᕋᐅᑎᐅᓂᐊᖅᑐᒥᑦ ᐋᖅᑭᐊᓂᒃᓯᒪᓕᖅᐸᓪᓗ 
ᓴᖅᑭᑎᑕᐅᓂᐊᖅᖢᓂ. 
 
ᐊᐱᖅᑯᑎᑦ: 
 
ᒥᓂᔅᑕ ᐅᖃᕈᓐᓇᖅᐸ ᐊᒥᓲᓐᖐᓛᓂᑦ 
ᓄᓇᓕᖕᓂ ᐃᖅᑲᓇᐃᔭᖅᑎᖃᕆᐊᖃᖕᓂᖏᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ  
ᐆᖅᑰᓴᐅᑎᓕᕆᓂᖕᒧᑦ ᐱᓕᕆᐊᒥᑦ 
ᓴᓂᑭᓗᐊᖕᒥᑦ? ᐅᖃᕈᓐᓇᖅᐸ ᐱᓕᕆᐊᖅ 
ᐅᒃᑯᐃᕐᓯᓇᔭᖕᒪᖔᑦ ᓄᓇᓕᖕᒥᐅᓄᑦ 
ᐊᔾᔨᐅᓐᖏᑦᑐᒥᑦ ᐱᓕᒻᒪᒃᓴᓂᖕᒥᑦ  



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3121 

ᓴᓇᔭᐅᓕᖅᑎᓪᓗᒍ? 
 
ᑭᐅᔾᔪᑎᒃ: 
 
ᓄᓇᓕᖕᓂ ᐅᖅᑰᓴᐅᑎᖏᑦ ᐱᓕᕆᐊᖑᓕᖅᐸᑦ 
ᓴᓂᑭᓗᐊᖕᒥ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᒥ ᒪᓕᖕᓂᐊᖅᐳᑦ ᐊᒻᒪ ᐊᑭᑦᑐᕋᐅᑎᒧᑦ 
ᖃᐅᔨᓴᖅᑕᐅᓕᖅᐸᑦ ᒪᓕᖕᓂᐊᕆᓪᓗᓂ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᑦ ᐊᑐᐊᒐᖓᓂ 
ᐊᑐᕆᐊᓕᖏᓐᓂᒃ. ᐸᕐᓇᒃᓯᒪᔪᖃᓐᖏᑦᑐᖅ 
ᓇᓗᓇᐃᖅᑕᐅᓯᒪᔪᓂᒃ 
ᐃᓕᓐᓂᐊᖅᑎᑦᑎᒃᑲᓐᓂᕐᓂᐊᖅᑐᓂᒃ. 
 
ᐊᐱᖅᑯᑎᑦ: 
 
ᒥᓂᔅᑕ ᓇᓗᓇᐃᕆᔪᓐᓇᖅᐸ ᖃᔅᓯᑦ ᐃᒡᓗᐃᑦ 
ᓴᓂᑭᓗᐊᖕᒥᑦ ᐊᑲᕐᕉᑎᖃᕈᓐᓇᕋᔭᖕᒪᖔᖏᑦ 
ᐆᒪᓐᖓᑦ ᐱᓕᕆᐊᒥᑦ? 
 
ᑭᐅᔾᔪᑎᒃ: 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 
ᐸᖕᓇᐃᓯᒪᔪᑦ ᑲᓱᖅᑕᐅᓂᐊᕐᓗᓂ 
ᓄᐃᔪᖅ ᐃᓕᓐᓂᐊᕐᕕᒃ ᐹᑦᓵᓕ 
ᐃᓕᓐᓂᐊᕐᕕᒡᔪᐊᕐᓗ ᑎᒥᖁᑕᐅᔫᑉ 
ᐅᖅᑰᓴᐅᑎᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᒥᓂᔅᑕ ᑲᒪᒋᔭᖃᖅᑐᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, 
ᒥᓂᔅᑐ ᐃᖃᓪᓗᐊᖅ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 393 - 

5(2): ᐊᓯᐊᑎᒍᑦ 
ᐃᑯᒪᓕᐅᖏᓐᓇᕈᓐᓇᖅᑐᓪᓗ ᐱᓕᕆᐊᑦ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᔾᔨ 5-ᖑᑎᑉᓗᒍ 2019 
ᐊᐱᖅᑯᑎᖃᓚᐅᕐᒪᑦ ᐃᒥᓕᐊᓄᑦ ᕿᓐᖑᖅ 
ᐊᐱᖅᑯᑎᖃᓚᐅᕐᒪᑦ, ᐊᐱᖅᑯᑦ 393-5(2): 
 
ᐊᐱᖅᑯᑎᑦ: 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᖓ 
ᐊᑭᑦᑐᕋᐅᑎ ᑕᓗᕐᔪᐊᕐᒥᐅᑦ 
ᐱᓕᕆᐊᒃᓴᖓᓄᑦ ᓴᖅᑭᑎᑕᐅᓂᐊᕐᒪᖔᑦ? 
 

ᑭᐅᔾᔪᑎᒃ: 
 
ᑖᓐᓇ ᐱᓕᕆᐊᒃᓴᖅ ᐊᖏᖅᑕᐅᓯᒪᓕᖅᐳᖅ 
2019-20 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ 
ᐊᕐᕌᒎᖕᓄᑦ ᒪᕐᕉᖕᓄᑦ 
ᐱᓕᕆᐊᖑᓂᐊᕋᓱᒋᔭᐅᓪᓗᓂ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᓴᓇᔭᐅᓂᐊᖅᑐᓄᑦ 
ᐋᖅᑭᒃᓱᐃᔨᖏᑦ ᐱᓕᕆᓯᒋᐊᓚᐅᖅᐳᑦ 
ᐊᑭᑦᑐᕋᐅᑎᐅᓂᐊᖅᑐᒥᑦ 
ᐋᖅᑭᐊᓂᒃᓯᒪᓕᖅᐸᓪᓗ ᓴᖅᑭᑎᑕᐅᓂᐊᖅᖢᓂ. 
 
ᐊᐱᖅᑯᑎᑦ: 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᒥᑭᓛᒥ ᓄᓇᓕᖕᓂ 
ᐃᖅᑲᓇᐃᔭᕈᓐᓇᖅᑐᑦ ᐊᑐᕆᐊᓕᖏᑦ 
ᑭᓲᓂᐊᕐᒪᖔᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐅᖅᑰᓴᐅᑎᓄᑦ ᐱᓕᕆᐊᒃᓴᖓᓄᑦ ᑕᓗᕐᔪᐊᕐᒥ 
ᐊᒻᒪ ᓇᓗᓇᐃᖅᓯᔪᓐᓇᖅᐸ ᐱᓕᕆᐊᖑᓕᖅᐸᑦ 
ᐃᖅᑲᓇᐃᔮᒃᓴᖃᖅᑎᑦᑎᓂᐊᕐᒪᖔᑦ 
ᑕᓗᕐᔪᐊᕐᒥᐅᓄᑦ ᐃᓕᓐᓂᐊᖅᐸᓪᓕᐊᓗᑎᒃ ᐊᒻᒪ 
ᐃᖅᑲᓇᐃᔭᕆᐅᖅᓴᓗᑎᒃ ᐃᑲᕐᕋᖏᓐᓂ 
ᓴᓇᔭᐅᕙᓪᓕᐊᑎᓪᓗᒍ? 
 
ᑭᐅᔾᔪᑎᒃ: 
 
ᓄᓇᓕᖕᓂ ᐅᖅᑰᓴᐅᑎᖏᑦ ᐱᓕᕆᐊᖑᓕᖅᐸᑦ 
ᑕᓗᕐᔪᐊᕐᒥ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᒥ 
(NNI ᐊᑐᐊᒐᖅ) ᒪᓕᖕᓂᐊᖅᐳᑦ ᐊᒻᒪ ᐊᑭᑦᑐᕋᐅᑎᒧᑦ 
ᖃᐅᔨᓴᖅᑕᐅᓕᖅᐸᑦ ᒪᓕᖕᓂᐊᕆᓪᓗᓂ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᑦ ᐊᑐᐊᒐᖓᓂ 
ᐊᑐᕆᐊᓕᖏᓐᓂᒃ. ᐸᕐᓇᒃᓯᒪᔪᖃᓐᖏᑦᑐᖅ 
ᓇᓗᓇᐃᖅᑕᐅᓯᒪᔪᓂᒃ 
ᐃᓕᓐᓂᐊᖅᑎᑦᑎᒃᑲᓐᓂᕐᓂᐊᖅᑐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ 
ᑭᐅᔾᔪᑏᑦ. ᒥᓂᔅᑐ ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓂᒃ, ᒥᓂᔅᑐ 
ᐃᖃᓪᓗᐊᖅ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 394 - 

5(2): ᐊᓯᐊᑎᒍᑦ 
ᐃᑯᒪᓕᐅᖏᓐᓇᕈᓐᓇᖅᑐᓪᓗ ᐱᓕᕆᐊᑦ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ):  
ᖁᔭᓐᓇᒦᒃ, ᐅᖃᖅᑏ. ᒫᔾᔨ 5, 2019-ᖑᑎᑉᓗᒍ 
ᐊᐱᕆᓚᐅᖅᓯᒪᔪᖅ ᓯᒥᐅᓐ ᒥᑭᓐᖑᐊᖅ, 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᐆᒥᖓ ᐊᐱᖅᑯᑦ 
394-5(2): 

ᐊᐱᖅᑯᑎᑦ: 
 

ᖃᔅᓯᑦ ᐃᖅᑲᓇᐃᔮᒃᓴᑦ ᒫᓐᓇ ᐃᓄᖃᓐᖏᓚᑦ 
ᖃᒪᓂ'ᑐᐊᖅ ᐊᖓᔪᖅᑳᖃᕐᕕᖏᓐᓂ? 
 

ᑭᐅᔾᔪᑎᒃ: 
 

9-ᖑᔪᑦ ᐃᖅᑲᓇᐃᔮᒃᓴᑦ ᐃᓄᖃᓐᖏᑦᑐᑦ 
ᖃᒪᓂ'ᑐᐊᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖᑕ ᐊᖓᔪᖅᑳᖃᕐᕕᖓᓂ: 
ᓂᐅᕕᐊᕆᔭᐅᖃᑦᑕᕆᐊᓕᖕᓂᒃ ᐊᑐᖅᑕᐅᓗᑎᑦ 
ᐊᐅᓚᑦᑎᔨ, ᖃᕋᓴᐅᔭᓕᕆᓂᒃᑯᑦ ᐃᓚᒃᓴᓄᓪᓗ 
ᖃᐅᔨᒪᔨᑕᖅ, ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ 
ᐊᐅᓚᑦᑎᔨ, ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐱᕙᒌᔭᐅᑦ ᐊᐅᓚᑦᑎᔨ, ᐃᑲᔪᖅᑎ 
ᖃᕆᑕᐅᔭᓕᕆᔾᔪᑎᓄᑦ, ᐱᓕᕆᐊᒃᓴᓄᑦ 
ᑮᓇᐅᔭᓕᕆᔨᒻᒪᕆᒃ (ᐊᑭᓕᓕᒫᑦ ᐱᒋᔭᑦ ᐊᒻᒪ 
ᓈᓴᐃᓂᕐᒧᑦ), ᖁᑦᑎᖕᓂᖅᓴᒥ ᖃᕋᓴᐅᔭᓕᕆᓂᒃᑯᑦ 
ᐃᓚᒃᓴᓄᓪᓗ ᖃᐅᔨᒪᔨᑕᖅ, ᐊᐅᓚᑦᑎᔨ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑦ, ᐊᒻᒪ 
ᐊᐅᓚᑦᑎᔨ ᖃᕆᑕᐅᔭᓕᕆᔾᔪᑎᓄᑦ. 
 

ᐅᖃᖅᑏ, ᐃᓚᖏᑦ ᐃᓄᖃᓐᖏᑦᑐᑦ 
ᐃᖅᑲᓇᐃᔮᒃᓴᑦ ᐊᑕᐅᓯᕈᖅᑎᑕᐅᓇᓱᒃᑐᑦ 
ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᓐᖑᖅᑎᑕᐅᓗᑎᒃ ᐱᑯᒃᓴᑦ. 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᒫᓐᓇ 
ᒪᕐᕉᖕᓂᒃ ᐃᓄᖕᓂᒃ ᐱᓕᕆᔨᐅᓚᐅᑲᒃᑎᖃᖅᑐᑦ 
ᑖᒃᑯᓇᓂ ᐃᖅᑲᓇᐃᔮᒃᓴᓂᑦ ᑕᐃᑰᓇ 
ᐱᕙᓪᓕᐊᓂᖓ ᐃᓗᐊᓂ ᓄᒃᑎᖅᑕᐅᖅᓯᒪᔪᖅ. 
 

ᐃᖅᑲᓇᐃᔮᒥᓄᑦ ᐱᑎᑦᑎᓪᓗᓂ ᐃᓄᖕᓂᒃ 
ᐱᕕᒃᓴᒥᒃ ᖁᕝᕙᕆᐊᖅᑎᓪᓗᒍ ᐱᔭᕆᐊᓕᒃ 
ᐊᑐᕐᓂᑯᖃᕐᓂᕐᓄᑦ ᐱᓕᒻᒪᒃᓴᓂᕐᓗ 
ᐱᔭᕆᐊᓕᖏᑦ ᐃᓯᕐᕕᒋᓗᒍ ᐃᖅᑲᓇᐃᔮᖅ 
ᐃᖅᑲᓇᐃᔭᐃᓐᓇᓕᕐᓗᑎᒃ.  
 

ᒫᓐᓇᐅᔪᖅ, ᐱᕙᓪᓕᐊᓂᖓ ᐃᓗᐊᓂ 
ᓄᒃᑎᖅᑕᐅᖅᓯᒪᔪᖅ ᐃᖅᑲᓇᐃᔮᒥᓄᑦ 
ᐃᓂᖃᕐᕕᓕᒃ ᐊᐅᓚᑦᑎᔨ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑦ ᐊᒻᒪ 
ᐊᐅᓚᑦᑎᔨ ᖃᕆᑕᐅᔭᓕᕆᔾᔪᑎᓄᑦ.  
 

ᐃᓚᒃᑲᓐᓂᖓ, ᐃᖅᑲᓇᐃᔮᒃᓴᖅ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑦ 
ᐊᐅᓚᑦᑎᔨᒧᑦ ᐱᓯᒪᔭᐅᔪᖅ ᐃᓄᖕᒧᑦ 
ᐱᔭᕇᖅᓯᓗᓂ ᓯᕗᓕᖅᑎᒃᓴᓐᖑᕆᐅᖅᓴᓂᕐᒧᑦ 
ᐱᓕᕆᐊᒃᓴᖅ, ᒫᓐᓇ ᒪᓂᓵᖑᓪᓗᓂ 
ᓴᖅᑭᔮᖅᑎᑕᖅ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ  

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, 
ᒥᔅᑐ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᐅᖃᖅᑲᐅᒐᒪ ᒪᓕᒐᓕᐅᖅᑏᑦ 
ᐅᖃᐅᓯᖏᑦᑎᒍᑦ ᐃᓕᓴᕆᖅᑲᐅᔭᕋ 17-ᓄᑦ 
ᐊᕐᕌᒍᓄᑦ ᑖᓐᓇ ᑕᐃᔮᓐ ᒪᐅᓚᔅ 
ᐃᑲᔪᐃᓂᖃᖅᓯᒪᓂᖓᓄᑦ ᓄᓇᕘᑉ 
ᐊᕕᒃᓯᒪᓂᖓᓄᑦ, ᑭᓯᐊᓂᓕ ᐱᕕᖃᕐᓂᓐᓂ 
ᖁᔭᓐᓇᒦᕈᒪᕙᕋ ᐅᐄᖓ, ᑳᓪ ᑭᓚᐅᒃ, ᑕᒪᕐᒥᒃ 
ᑖᒃᑯᐊ ᑭᒡᒐᖅᑐᖅᑕᒃᑲᒃ ᐃᖃᓗᖕᓂ, ᑭᓯᐊᓂ 
ᐊᐅᓪᓛᓐᓂᐊᓕᕐᒪᑕ ᖃᖓᑦᑎᐊᐸᓗᒃ ᑕᐃᒫᒃ 
ᑐᑭᓯᑎᑕᐅᓯᒪᒐᒪ ᓄᖅᑲᕕᒍᑎᖓᓐᓄᑦ 
ᐃᖅᑲᓇᐃᔮᒥᓐᓂᒃ ᐊᐅᓪᓛᖅᓯᒪᓂᐊᕐᒪᑎᒃ. 
 
ᑭᓯᐊᓂ ᐱᕕᖃᖅᑎᓪᓗᖓ ᖁᔭᓕᓪᓚᑦᑖᕈᒪᒋᓪᓗᒍ 
ᑳᓪ ᐱᓗᐊᖅᑐᒥᒃ, ᐃᖅᑲᓇᐃᔭᖃᑎᒋᓚᐅᖅᓯᒪᒐᒃᑯᑦ 
ᖃᔅᓯᐊᔾᔪᓐᓄᑦ ᐊᕐᕌᒍᒐᔅᓴᓄᑦ ᓯᕗᓂᐊᑕ 
ᓂᕈᐊᖅᑕᐅᓂᕆᓚᐅᖅᑕᒪ ᐊᒻᒪᓗ ᐅᖃᕈᓐᓇᖅᖢᖓ 
ᕿᑎᕋᖅᑐᑎᑐᑦ ᐃᓕᖅᑯᓯᖃᓚᐅᕐᒪᑦ 
ᐅᖃᖃᑎᒋᕙᒃᖢᒍ ᐊᒻᒪᓗ ᐊᓯᖏᓐᓄᑦ 
ᒐᕙᒪᓕᕆᓂᒻᒧᑦ ᐋᔩᖃᑎᖃᕐᓂᒻᒥᒃ ᐃᓕᔾᔪᑎᒃᓴᒃᑲ 
ᖃᓄᖅ ᐃᑲᔪᕈᓐᓇᕐᓂᕋ ᐅᕙᓂ ᑲᑎᒪᕕᔾᔪᐊᔾᕕᖕᒥ 
ᐊᒻᒪᓗ ᓯᕗᓕᖅᑎᔾᔪᐊᖅ ᐊᔪᕆᑦᑐᒥᓇᕐᓂᐊᓄᑦ 
ᐅᕙᓐᓄᑦ. ᖁᔭᓐᓇᒦᕈᒪᔭᕋ, ᐅᖃᖅᑏ, 
ᐃᑲᔪᖅᑐᔾᔪᐊᕌᓘᓚᐅᕐᒪᑦ ᐃᓱᒪᓕᐅᕆᑎᓪᓗᖓ 
ᓂᕈᐊᒐᒃᓴᐅᓂᐊᕐᓂᓐᓄᑦ. ᐃᓱᒪᖃᕋᓗᐊᖅᖢᖓ 
ᐱᔪᒪᓂᕐᒥᒃ ᑭᓯᐊᓂ ᐊᔭᐅᕆᖕᒫᖓ ᑲᑕᒐᐅᔪᑎᑐᑦ 
ᐅᖓᑕᐅᔾᔨᓪᓗᖓ.  
 
ᖁᔭᓕᔪᒪᔭᒃᑲ ᑕᒪᐃᓐᓂᒃ ᐊᒻᒪᓗ ᑐᓐᖓᓴᓪᓗᒋᒃ ᑳᓪ 
ᑭᓚᐅᒃ ᐊᒻᒪᓗ ᑕᐃᔮᓐ ᒪᐅᕕᔅ ᐃᒡᓗᒧᑦ. 
ᐱᕕᖃᕐᓂᕐᓂᑦ ᐅᖃᕈᒪᒋᕗᖓ ᐃᓕᓴᖅᓯᓗᖓ 
ᑖᒃᑯᐊᒃ ᕿᑐᓐᖓᖏᑦ ᐅᕙᓂ ᐃᖅᑲᓇᐃᔭᕐᒪᑕ  
ᐃᑲᔪᖃᑕᐅᔪᑦ ᐃᖃᓗᖕᓄᑦ ᐊᒻᒪᓗ ᓄᓇᕘᒧᑦ ᐊᒻᒪ 
ᖁᔭᓕᔪᒪᕙᒃᑲ ᐱᖃᓯᐅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕝᕕᐅᑉ 
ᐃᓗᐊᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᖅᓯᔪᒪᒐᒪ ᐊᖓᔪᑯᓗᒐᓂᒃ ᒪᓃᑦᑐᖅ ᑖᒻᓴᓐ, 
ᑖᓐᓇ ᐅᐱᒋᓯᒪᒐᒃᑯ ᒥᓂᔅᑑᖃᑦᑕᖅᓯᒪᔪᖅ 
ᓄᓇᑦᓯᐊᖑᑎᓪᓗᒍ ᐊᒻᒪ ᓄᓇᕗᑦᖑᑎᓪᓗᒍ.. 
 
ᖃᐅᔨᒪᔭᕆᐊᖃᖅᑐᓯ ᐊᖓᔪᑯᓗᒐ ᒪᓃᑦᑐᖅ 
ᑭᓇᑐᐃᓐᓇᑦᑎᐊᕐᒥᒃ ᐃᓕᕋᒋᔭᖃᖏᒻᒪᑦ 
ᐃᖅᓯᖃᑦᑕᖏᒻᒪᑦ ᒪᓕᒐᓕᐅᖅᑎᓐᖑᓵᖅᑎᓪᓗᖓ 
ᐅᕙᓐᓂ ᐃᒪᓐᓈᖅᑐᐃᓕᕐᒪᑦ 
ᐃᓱᒪᑐᐃᓐᓇᓕᓚᐅᖅᓯᒪᒐᒪ ᓴᑖᒻ ᕼᐆᓴᐃᓐ... 
 
>>ᐃᓪᓚᖅᑐᑦ 
 
...ᐃᖅᓯᓵᖅᑎ. 
 
ᑭᓯᐊᓂ ᖁᔭᒋᓯᒪᔭᕋ ᐊᒻᒪ 
ᐊᓐᓄᕌᓕᐅᒃᑲᒻᒪᕆᐋᓘᖕᒪᑦ ᒥᖅᓱᒃᑲᒻᒪᕆᐆᓘᖕᒪᑦ 
ᐊᓐᓄᕌᓕᐊᕆᔭᖏᓐᓂᒃ ᐊᑐᕋᒪ, ᐃᕐᖑᑕᑯᓗᐊᓗ 
ᓖᐊᓐ ᐱᑎ ᑖᒻᓴᓐ ᐊᒻᒪᓗ ᐅᐄᖓ ᑖᒻ ᑖᒻᓴᓐ, 
ᑖᒃᑯᐊᒃ ᐃᓕᑕᕆᒐᒃᑭᒃ ᖁᕕᐊᓇᖅ 
ᑕᒫᓃᓚᐅᐱᓪᓚᖕᒪᑕ ᑲᖏᖅᑐᒑᐱᓕᐊᕐᓂᐊᖅᑐᑦ 
ᐊᖃᒍ.  
 
ᐊᒻᒪ ᖃᐅᔨᒪᒋᐊᖃᖅᑐᓯ ᐊᖓᔪᑯᓗᒐ 
ᐊᔪᕆᖅᑐᐃᔨᐅᖃᑦᑕᕐᒪᑦ ᐱᖓᓱᓂᒃ ᐊᔪᕆᖅᑐᐃᔨᓂᒃ 
ᐊᖓᔪᖃᕋᒪ. ᑖᓐᓇᓕ ᐊᑐᕚᒥ Larga Baffin-ᒥ 
ᐊᔪᕆᖅᑐᐃᖃᑦᑕᕐᒪᑦ. ᖁᔭᓐᓇᒦᒃ ᐊᖓᔪᑯᓘᒃ, 
ᒪᓃᑦᑐᖅ ᑖᒻᓴᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕝᕕᐅᑉ ᐃᓗᐊᓄᑦ 
ᑐᓐᖓᓱᒋᑦᑎ ᑕᒪᔅᓯᑦᑎᐊᖅ. ᐳᓛᕆᐊᖅᓯᒪᔪᓂᒃ  

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᕆᔭᐅᕌᓂᒃᑑᒐᓗᐊᖅ ᐃᓕᑕᕆᒃᑲᓐᓂᕈᒪᔭᕋ 
ᒪᓃᑦᑐᖅ ᑖᒻᓴᓐ, ᐃᓛᒃ ᑖᓐᓇ ᐅᐱᒋᑦᑎᐊᒻᒥᒐᒃᑯ 
ᑭᒡᒐᖅᑐᐃᖃᑦᑕᔾᔪᐊᖅᓯᒪᖕᒪᑦ 
ᑭᒡᒐᖅᑐᑦᑎᐊᖅᑎᐅᕙᒃᖢᓂᓗ ᐊᒻᒪᓗ 
ᐊᑐᕚᒥᐅᑕᐅᑎᓪᓗᒍ ᑕᐅᓇᓃᑦᑐᓂᒃ ᐊᒃᓱᐋᓗᒃ 
ᑭᒡᒐᖅᑐᖃᑦᑕᓚᐅᕐᒪᑦ, ᓂᐱᖓ 
ᑐᓴᖅᓴᐅᑦᑎᐊᖃᑦᑕᓚᐅᖅᐳᖅ ᑕᒫᓂ ᓄᓇᕗᑦᒥ. 
ᐃᓄᖕᓂᒃ ᐃᑲᔪᕋᓱᐊᖅᑎᓪᓚᕆᐅᓂᖓᓂᒃ ᑖᔅᓱᒥᖓ 
ᐅᐱᒋᑦᑎᐊᕐᒥᒐᒃᑯᑦ ᑖᓐᓇ ᐊᒻᒪᑦᑕᐅᖅ ᑖᒃᑯᐊ 
ᑐᓐᖓᓱᒃᑎᒃᑲᓐᓂᒻᒥᔭᕋ ᐅᐃᖓ ᑖᒻ ᐊᒻᒪᓗ 
ᐃᕐᖑᑕᑯᓗᐊᒎᖅ ᑖᒃᑯᐊᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ,. ᒥᔅ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔨ. ᐃᓕᓴᕆᔭᐅᒌᖅᑐᒐᓗᐊᖅ 
ᐅᐱᒋᓗᐊᓲᕆᒻᒥᔭᕋ ᒪᓃᑦᑐᖅ 
ᑕᐅᓇᓃᒃᑲᓗᐊᖅᑎᓪᓗᒍ ᓄᓇᕗᑦ ᒥᒃᓵᓄᑦ 
ᓂᓪᓕᐊᖏᓐᓇᓲᖑᖕᒪᑦ ᓱᓕ, ᐊᒻᒪ ᒪᒃᑲᓪᓚᖓ 
ᒥᖅᓱᓲᖅ road kills-ᓂᒃ. ᐊᔪᓐᖏ!  
 
>>ᐃᓪᓚᖅᑐᑦ 
 
ᐊᒻᒪ ᐅᐃᑯᓗᐊ ᑖᒻ. ᑐᓐᖓᓱᒋᑦ. 
ᐊᖏᔪᖅᑳᑦᓯᐊᕚᓘᓚᐅᖅᓯᒪᔪᖅ ᑖᓐᓇ 
ᐃᖅᓇᐃᔭᖅᑎᐅᑲᐃᓐᓇᖅᑎᓪᓗᖓ ᓄᓇᕗᑦ ᒐᕙᒪᑦ 
ᓄᑖᖑᑎᓪᓗᒍ ᐃᓕᓐᓂᐊᑎᑦᓯᐊᖅᓯᓚᐅᖅᓯᒪᒻᒫᖓ 
ᐅᕙᓐᓂᒃ. ᖁᔭᓐᓇᒦᒃ ᑐᓐᖓᓱᒋᑦ ᑖᒻ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐅᖃᖅᑎᑦᑎᔨ. ᐅᑉᓛᒃᑯᑦ. ᐃᓕᑕᕆᔭᐅᕋᑖᖅᑐᒍᓗᐊᖅ 
ᑖᒃᑯᐊ ᑐᓐᖓᓱᖁᓪᓗᒋᑦᑕᐅᖅ. 
 
ᑖᓐᓇ ᐊᖓᔪᕐᖑᕋ ᑖᒻ ᑖᒻᓴᓐ. ᐃᑉᐸᒃᓵᓂ 
ᐃᑉᐸᒃᓴᐅᔮᖅᑐᖅ ᐅᖃᖅᑎ ᐃᓐᓇᓐᖑᕐᓂᕐᒧᑦ 
ᓄᖅᑲᓚᐅᖅᓯᒪᔪᖅ 12 ᐊᕐᕌᒍᐃᑦ-ᖑᓕᐊᓪᓚᖕᓂᕐᒪᑦ 
ᑕᐃᒪᓐᖓᒡᒎᖅ ᐱᔭᕇᓚᐅᖅᓯᒪᒐᒥ 
ᑕᒪᐅᖓᕆᐅᓚᐅᕐᒪᑦ ᑐᓐᖓᓱᖁᓪᓗᒍ 
ᐊᖓᔪᓐᖑᑯᓗᒐ ᐊᒻᒪ ᓄᓕᐊᑯᓗᐊ ᒪᓃᑦᑐᖅ. ᑖᓐᓇ 
ᐅᖃᓪᓚᖃᑎᒋᒐᔪᒃᑕᕋ. 
 
ᐊᒻᒪ ᑖᓐᓇ ᐃᕐᖑᑕᑯᓗᖓ, ᐅᖃᖅᑏ, ᐃᒪᓐᓇ 
ᓄᑕᕋᓛᑯᓘᑎᓪᓗᒍ ᓗᑮᒥᐊᖃᓕᓚᐅᖅᓯᒪᖕᒪᑦ.  
ᐊᓈᓇᑦᑎᐊᖓᑕ ᐱᖃᑎᒌᓐᓇᓚᐅᖅᓯᒪᔮ ᑕᐃᑲᓂ 
ᕗᐃᓂᐱᐊᒡᒥ ᑐᒃᓯᐅᑎᕙᒃᓱᓂᐅᒃ ᐅᑉᓗᒥ 
ᓇᓗᓇᖏᑦᑐᖅ, ᐅᖃᖅᑎ, ᑖᓐᓇ ᐃᕐᖑᑕᖓ 
ᖃᓄᐃᖏᖦᖢᓂ ᐱᖃᑎᒋᒐᑦᑎᒍᑦ ᓄᓇᒦᒻᒪᑦ.  
 
ᑖᓐᓇ ᒪᓃᑦᑐᖅ ᓇᒧᓐᖓᕐᓂᑕᒫᑦ 
ᐅᓐᓂᖅᓯᐅᖃᑦᑕᕐᒪᑦ ᓴᐱᓕᖃᑦᑕᖁᔨᖏᑦᓱᓂ. 
ᑐᒃᓯᐊᖃᑦᑕᕆᑦᑎ ᐋᖅᑭᒃᑕᐅᓲᖑᖕᒪᑕ ᓱᓇᓗᒃᑖᑦ 
ᐊᔪᕐᓇᖏ-ᒻᒫᓛᖏᓐᓇᖃᑦᑕᕐᒪᑦ ᑐᓵᖃᑦᑕᓕᕌᖓᑦᑕ.  
ᐅᖃᖅᑎ, ᐅᒃᐱᕐᓂᖅ ᖃᐃᓲᖑᖕᒪᑦ. 
 
ᑖᓐᓇ ᐅᐱᒋᒻᒪᕆᒃᐸᕋ ᐊᐃᒐ ᒪᓃᑦᑐᖅ ᑕᒪᔅᓱᒥᖓ 
ᐆᒻᒪᖅᓴᐃᖃᑦᑕᕐᒪᑦ ᐋᓐᓂᐊᓕᖅᑐᓂᒃ ᓇᓗᓇᖏᑦᑐᖅ 
ᑲᓐᖓᖅᓱᐃᖕᒪᑦ ᑕᒪᓐᓇ ᑲᓐᖓᖅᓱᖅᑕᖓ 
ᐱᕈᕈᒫᕐᒪᑦ ᑐᓐᖓᓱᖁᓪᓗᒍ. 
 
ᑖᒃᑯᐊ ᐃᓚᒌᑦ ᑕᒫᓃᒻᒪᑕ. ᑲᖏᖅᑐᒑᐱᖕᒨᕈᔅᓯ  
ᐃᑲᕐᕆᐊᓗᒎᖓᐃᑦ ᑕᕝᕙᐅᕗᑏᖅᐸᕌᓚᓂᐊᖅᐸᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ  

ᐃᓕᓴᖅᓯᓂᖅ.  
 
ᐊᑎᖁᑎᖃᕈᓐᓃᕋᒪ ᐱᔪᓐᓇᖅᑎᑕᐅᒍᒪ ᒪᓃᑦᑑᖅ 
ᕿᑭᖅᑖᓗᖕᒥᖔᖅᖢᖓ ᑖᒃᑯᐊ ᕿᑭᖅᑖᓗᖕᒥ 
ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖃᑎᒋᔪᒪᔭᒃᑲ 
ᑕᑲᓇᓂ ᐋᓐᓂᐊᕕᓕᐊᖅᓯᒪᔪᓂᒃ 
ᐃᑲᔪᕆᐊᖅᓯᒪᖃᑦᑕᕋᕕᑦ. ᐅᔾᔨᕆᕙᑦᑎᒋᑦ 
ᖁᔭᒋᕙᑦᑎᒋᑦ. 
 
>>ᐸᑦᑕᑐᖅᑐᑦ 
 
ᑖᒃᑯᐊᓗ ᒪᓕᒐᓕᐅᕐᕕᖕᒧᑦ ᐃᓯᖅᓯᒪᔪᓕᒫᑦ 
ᑐᓐᖓᓱᒋᑦᑎ ᑕᕝᕗᖓ ᓄᓇᕗᒥ 
ᒪᓕᒐᓕᐅᕐᕕᖁᑎᑦᑎᓐᓄᑦ. ᑐᓐᖓᓱᖃᑦᑕᕆᑦᑎᓗ. 
 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 
ᒥᔅᑐ ᕿᓐᖑᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 422 - 5(2): ᐋᓐᓂᐊᕕᒥᓂᑐᖃᒃ 

ᑕᓗᕐᔪᐊᒥ ᐊᑐᖅᑕᐅᕈᓘᔭᖅᑕᐅᒍᓐᓇᕐᓂᖓ 
(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᑉᓛᒃᑰᖅᐸᒃᑲ 
ᑰᒐᕐᔪᖕᒥᐅᑕᐅᖃᑎᒃᑲ ᑕᓗᕐᔪᐊᕐᒥᐅᑕᓪᓗ 
ᒪᓕᒐᓕᐅᖅᑎᐅᖃᑎᒃᑲᓗ ᐃᒡᓘᑉ ᐃᓗᐊᓃᑦᑐᑦ 
ᑕᒪᔅᓯ. 
 
(ᑐᓵᔨᑎᒍᑦ) ᐅᖃᖅᑏ, ᐅᓇ ᐊᐱᖅᑯᑎᒐ 
ᑐᕌᖅᑎᑦᑐᒪᔭᕋ ᓄᓇᓕᖕᓂ ᒐᕙᒪᒃᑯᖏᓐᓂᓗ 
ᐱᔨᑦᑎᖅᑏᑦ ᐱᓕᕆᕝᕕᐊᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 2017 
ᐊᒻᒪᓗ 2018-ᒥ ᐊᐱᖅᑯᑎᖃᖃᑦᑕᓚᐅᖅᓯᒪᒐᒪ 
ᑕᓗᕐᔪᐊᕐᒥ ᑕᐃᖕᓇ ᐋᓐᓂᐊᕕᕕᓂᑐᖃᕈᓗᒃ ᑭᓱᒧᑦ  
ᐊᑐᖅᑕᐅᓂᐊᕐᒪᖔᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᑖᓐᓇ ᓴᒃᑯᑕᐅᓯᒪᓕᕐᒪᖔᑦ ᐋᓐᓂᐊᕕᕕᓂᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪ 
ᐅᓂᒃᑲᐅᓯᖃᕈᓐᓇᖅᐸ ᓴᒃᑯᑕᐅᓯᒪᓕᖅᐸ 
ᖃᓄᐃᓕᖓᓕᖅᐸ ᑖᓐᓇ ᐃᒡᓗᒋᔭᐅᔪᖅ ᖁᔭᓐᓇᒦᒃ,  

ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓗ 
ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᔅᓱᒥᖓ 
ᐊᐱᖅᑯᑎᖃᕐᒪᑦ ᑲᑎᒪᔨᐅᖃᑎᒐ, ᑕᒪᒃᑯᐃᓛᑦ 
ᒐᕙᒪᒃᑯᑦ ᐃᒡᓗᖁᑎᖏᑦ ᐊᑐᖅᑕᐅᔫᓐᓃᕌᖓᑕ ᓲᕐᓗ 
ᐋᓐᓂᐊᕐᕕᑐᖃᖅ ᐅᖃᐅᓯᕆᔭᖓ 
ᐋᓐᓂᐊᖅᑐᓕᕆᔨᒃᑯᓐᓄᑦ  
ᓴᒃᑯᑕᐅᓚᐅᕐᓗᓂᐅᓲᖑᖕᒪᑦ ᓴᒃᑯᑕᐅᓯᒪᓕᖅᑎᓪᓗᒍ, 
ᑖᒃᑯᐊ ᐊᓯᖏᑦᑕᐅᖅ ᒐᕙᒪᒃᑯᑦ ᑎᒥᖁᑎᖏᑦ 
ᖃᐅᔨᒋᐊᓲᖑᖕᒪᑕ ᐊᑑᑎᖃᕐᕕᒋᔪᓐᓇᕐᒪᖔᔾᔪᒃ 
ᑕᐃᒃᑯᑎᒎᓇᖅ. ᒫᓐᓇ, ᐅᖃᖅᑎᑦᓯᔩ 
ᑐᓴᐅᒪᑎᓐᓂᐊᖅᐸᕋ ᖃᑯᒍ 
ᓴᒃᑯᑕᐅᓯᒪᓕᕈᓐᓇᕐᒪᖔᑦ ᑕᒪᐃᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᑐᑭᓯᓂᐊᖅᓯᓐᓇᕋᓗᐊᖅᑐᖓ ᑐᑭᓯᔭᐅᑦᑎᐊᕐᓂᐊᕐᒪᑦ 
ᓄᓇᖅᑲᑎᒋᔭᕐᓄᑦ ᐊᐱᖅᑯᑎᒋᓂᐊᕋᒃᑯ. 
 
(ᑐᓵᔨᑎᒍᑦ) ᐅᖃᖅᑏ, ᑕᓗᕐᔪᐊᕐᒥᐅᑕᐃᑦ 
ᐊᑕᐅᓯᐊᕐᓇᑎᒃ ᐅᖃᖅᓯᒪᔪᑦ ᑖᔅᓱᒥᖓ 
ᐋᓐᓂᐊᕕᑐᖃᕕᓂᕐᒥᒃ ᐊᑐᕈᒪᓪᓗᑎᒃ ᐅᓇ 
ᖃᓄᖅᑑᕈᑎᒃᓴᓕᐊᕆᔭᐅᓚᐅᖅᑐᖅ 
ᐊᑐᖅᑕᐅᖃᑦᑕᖁᓪᓗᒍ ᐃᓐᓇᐃᑦ ᒪᒃᑯᒃᑐᓪᓗ ᑕᕝᕙᓂ 
ᑲᑎᒪᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ 
ᖃᓄᐃᓕᐅᑲᑕᒡᓗᑎᒃ. ᐅᖃᖅᑐᖃᓵᓚᐅᕐᒥᔪᖅ ᑖᓐᓇ 
ᕿᒫᕕᖑᖅᑎᑕᐅᖁᓪᓗᒍ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᓗᕐᔪᐊᕐᒥᐅᑦ  
ᕼᐋᒻᓚᒃᑯᖏᓐᓂᒃ ᐅᖃᖃᑎᖃᖅᓯᒪᖕᒪᖔᖏᑦ 
ᐊᑐᖅᑕᐅᔪᒪᑎᓪᓗᒍ ᑖᓐᓇ ᐃᒡᓗᕐᔪᐊᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᑖᒻᓇ ᐃᒡᓗ ᐋᓐᓂᐊᕐᕕᕕᓂᕐᖏᓛᒃ 
ᐅᖃᐅᓯᕆᔭᖓ ᒐᕙᒪᒃᑯᓐᓄᑦ ᓴᒃᑯᑕᐅᒃᐸᑦ 
ᕼᐊᒪᓚᒃᑯᑦ ᓯᕗᓪᓕᖅᐸᐅᓗᑎᒃ 
ᐃᓱᒪᓕᐅᕈᑎᖃᕈᓐᓇᕐᓂᐊᖅᑐᑦ ᑖᑉᓱᒥᖓ 
ᐃᒡᓗᕐᔪᐊᕐᒥᒃ ᐋᓐᓂᐊᕐᕕᕕᓂᕐᒥᒃ 
ᐱᔪᒪᓂᖅᑕᖃᕐᒪᖔᑕ. ᓯᕗᓪᓕᖅᐸᐅᓗᑎᒃ 
ᕿᐱᓗᒍᓐᓇᕐᓂᐊᖅᑐᑦ ᐊᖏᕐᓗᑎᒃᓘᓐᓃᑦ, 
ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᑐᑭᓯᔭᐅᑦᓯᐊᕐᓂᐊᕐᒪᑦ ᓈᓚᒃᑐᓂᒃ. ᐅᖃᖅᑏ, 
ᓇᓗᓇᖅᑯᐃᔨᔪᓐᓃᕐᒪᑦ ᑕᓗᕐᔪᐊᒥ ᐋᓐᓂᐊᕕᕕᓂᖅ 
ᐊᑯᓂᒋᔭᐅᓕᕐᒪᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐊᖏᔪᖅᑲᐅᑎᖏᑎᒍᑦ 
ᖃᓄᐃᓕᖓᓕᕐᒪᖔᑦ ᓄᓇᓕᒡᓗ ᑕᓗᕐᔪᐊᖅ 
ᑐᓴᖅᑎᑕᐅᓗᓂ ᐋᓐᓂᐊᕕᕕᓂᖅ 
ᑎᒍᔭᐅᔪᓐᓇᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᑕᒪᓐᓇᐃᓛᒃ  
ᑐᐊᕕᖁᓐᓇᖃᑦᑕᖅᑑᒍᓗᐊᖅ ᑕᒪᒃᑯᐊ 
ᐱᓕᕆᐊᖑᕙᓪᓕᐊᑎᓪᓗᒋᑦ 
ᓴᒃᑯᑕᐅᕙᓪᓕᐊᖃᑦᑕᖅᑎᓪᓗᒋᓪᓗ ᑕᒪᒃᑯᐊ 
ᐃᒡᓗᕐᔪᐊᑦ. ᐃ, ᑖᒃᑯᐊ ᐱᓕᕆᔨᖁᑎᒃᑲ 
ᑐᐊᕕᖅᓱᕐᓂᐊᖅᐸᒃᑲ ᑖᑉᓱᒥᖓ  

ᐱᓕᕆᐊᖃᖅᑎᓪᓗᒋᑦ, ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖃᒪᓂᑦᑎᐊᕐᒧᑦ, ᒥᔅᑐ ᒥᑭᓐᖑᐊᖅ. 
 
ᐊᐱᖅᑯᑦ 423 - 5(2): ᐃᓐᑲᒥ ᑖᒃᓰᑦ 

(ᒥᑭᓐᖑᐊᖅ) 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᑮᓇᐅᔭᓕᕆᓂᕐᒧᑦ 
ᒥᓂᔅᑕᒧᑦ. ᐅᓪᓛᒃᑯᑦ ᓇᒡᒐᔾᔭᐅᒥ ᑮᓐᓇᐅᔾᔭᒃᓵᓄᑦ 
ᑖᒃᓰᔭᖅᑎᑦ 
 
>>ᐃᓪᓚᖅᑐᑦ 
 
ᑕᐃᒪ ᒥᓂᔅᑕ ᖃᐅᔨᒪᓂᐊᕐᒪᑦ ᑖᒃᑯᐊ ᑐᓴᐅᒪᔾᔪᑎᑦ 
ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᓐᓄᑦ ᐅᖃᖅᓯᒪᖕᒪᑕ 
ᑖᓐᓇ ᑭᖑᓪᓕᖅᐹᖑᓚᐅᕐᒪᑦ ᑖᒃᓯ ᑲᑎᓐᓂᖃᓚᐅᕐᒪᑦ 
21,620 ᐃᓐᑲᒻᑖᒃᓯᓄᑦ ᐅᑎᖅᑐᒃᓴᓕᐅᖅᑕᐅᔪᑦ 
ᓄᓇᕗᒥ ᓄᓇᖃᖅᑐᓄᑦ. ᑕᕝᕙᖓᓪᓗ 2320-ᑲᓴᐃᑦ 
ᐅᑎᖅᑐᒃᓴᐃᑦ ᑎᑎᕋᖅᑕᐅᓚᐅᖅᐳᑦ ᐃᓐᓇᕐᓂᒃ 60-
ᒥ ᐅᖓᑖᓄᓪᓗ ᐊᕐᕌᒍᓕᖕᓄᑦ.  
 
ᐅᖃᖅᑏ, ᐊᕐᕌᓂ ᑲᓇᑕᒥ ᐃᓐᑲᒻᑖᒃᓯᓕᕆᔨᒃᑯᑦ 
ᑐᓴᖅᑎᑦᑎᓚᐅᕐᒪᑕ ᐸᕐᓇᐅᑎᒋᓯᒪᔭᖏᓐᓂᒃ 
ᑎᑎᕋᕐᕕᖕᒥ ᒪᑐᐃᖅᓯᔪᒪᓪᓗᑎᒃ ᑖᒃᑯᐊ 
ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥ ᑐᖅᑲᑕᕐᕕᖏᓐᓂ 
ᐊᒻᒪᓗ ᐊᖏᒡᓕᒋᐊᕐᓗᒍ ᓄᓇᓕᖕᓂᒃ 
ᐃᓐᑲᒻᑖᒃᓯᓕᕆᓂᕐᒧᑦ ᑮᓐᓇᐅᔾᔭᖕᓇᑎᒃ 
ᐱᓕᕆᔨᐅᓗᓂ.  
 
ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 
ᐱᓕᕆᕝᕕᖓᑦ ᐱᓕᕆᖃᑎᖃᕐᒪᖔᑦ ᑲᓇᑕᒥ 
ᐃᓐᑲᒻᑖᒃᓯᓕᕆᔨᒃᑯᓐᓂᑦ ᓇᓗᓇᐃᔭᐃᓗᑎᒃ 
ᐱᓕᕆᔨᐅᓂᐊᖅᑐᓂᒃ ᓄᓇᕗᒻᒥ ᓄᓇᓖᑦ 
ᐱᖃᓯᐅᑎᓗᒍ ᖃᒪᓂᑦᑐᐊᖅ ᐃᓐᓇᕐᓄᑦ 
ᐃᑲᔪᖃᑦᑕᕐᓂᐊᖅᑐᓄᑦ ᐱᓗᐊᖅᑐᒥ 
ᖃᓪᓗᓇᐅᔭᕈᓐᓇᖏᑦᑐᑦ ᐃᓐᓇᐃᑦ ᐃᓐᑲᒻᑖᒃᓯᓂᒃ 
ᐅᑎᖅᑐᒃᓴᓕᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ ᑐᓴᖅᑎᑦᑎᓂᖅᑕᖃᕌᖓ  

ᒐᕙᒪᑐᖃᒃᑯᓐᓂᑦ ᐅᖃᖃᑎᒌᖕᓂᖅᑕᖃᓲᖑᔪᖅ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓂ ᖃᓄᖅ 
ᐱᓕᕆᖃᑎᖃᕈᓐᓇᕐᒪᖔᑦᑕ ᓄᓇᖃᖅᑎᐅᔪᓂᒃ 
ᑐᖅᑲᖅᑕᕐᕕᐅᔪᓂᒃ ᒐᕙᒪᒃᑯᓐᓄᑦ 
ᐱᕙᓪᓕᐊᔪᓕᕆᔨᐅᔪᓂᓪᓗ.  
 
ᐅᖃᖅᑏ, ᖃᐅᔨᒪᓐᖏᑦᑐᖓ ᐃᓗᓕᑯᓘᔭᖏᓐᓂᒃ 
ᖃᐅᔨᒪᑎᒋᓐᖏᓐᓇᒪ ᖃᓄᓪᓚᑦᑖᖅ 
ᑐᓴᐅᒪᖃᑦᑕᐅᑎᖃᑦᑕᕐᒪᖔᑕ ᐅᕝᕙᓘᓐᓃᑦ ᖃᓄᕐᓗ 
ᐅᖃᓪᓚᖃᑦᑕᕋᓗᐊᕐᒪᖔᑕ. ᑖᓐᓇ ᐊᐅᓚᑦᑎᓂᐅᑉ 
ᐃᓗᐊᓃᓗᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᑖᓐᓇ ᑕᑯᐱᓪᓚᖅᑰᕋᑖᕐᒪᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓ 
ᐱᓕᕆᖃᑎᖃᕐᒪᖔᑕ ᓯᕗᓕᖅᑎᓄᑦ 
ᒐᕙᒪᐅᖃᑎᒌᑦᑐᓄᓪᓗ ᐱᓕᕆᕝᕕᖓᓐᓂᒃ. 
ᑐᓴᐅᒪᑎᑦᑎᔾᔪᑎᓂᒃ ᐱᑕᖃᖅᑎᑦᑎᓗᓂ 
ᐱᓕᒻᒪᒃᓴᐃᓂᕐᒥᓗ ᒐᕙᒪᒃᑯᑦ ᑐᖅᑲᖅᑕᕐᕕᖕᓄᑦ 
ᐱᑕᖃᖅᑎᑦᑎᔪᓐᓇᖁᓪᓗᒋᑦ ᑮᓇᐅᔾᔭᒃᓵᑦ ᑖᒃᓯᔅ 
ᐅᑎᖅᑐᒃᓴᓕᐅᕋᓱᑦᑎᓪᓗᒋᑦ ᐃᓐᓇᐃᑦ, ᐱᓗᐊᖅᑐᒥᒃ 
ᖃᓪᓗᓇᐅᔭᕈᓐᓇᓐᖏᑦᑐᑦ ᐃᓐᓇᐃᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑐᑭᓯᑦᑎᐊᖅᑕᕋ ᓴᖅᑭᑦᑎᓂᖓ 
ᓄᓇᕗᑦ ᒐᕙᒪᒃᑯᑦ ᑐᖅᑲᖅᑕᕐᕕᖏᓐᓂ  
ᐱᓕᕆᔨᒻᒪᕆᐅᖕᒪᑕ ᓄᓇᓕᑦᑎᓐᓂ. ᒐᕙᒪᒃᑯᓐᓄᑦ 
ᐱᔨᑦᑎᕋᕐᓂᕐᒥ ᑐᓴᐅᒪᑎᑦᑎᓂᕐᒧᓪᓗ ᐅᓄᖃᑦᑕᖅᑐᑦ 
ᑕᐃᒃᑯᐊ ᑐᖅᑲᖅᑕᕐᕕᑦᑎᐊᕙᐅᒻᒪᑕ. ᑖᒃᑯᐊᓗ 
ᓯᕗᓕᖅᑏᑦ ᒐᕙᒪᐅᖃᑎᒌᑦᑐᓪᓗ ᖁᔭᒋᕙᒃᑲ  

ᐱᓕᕆᖃᑎᖃᖅᑖᑦ ᑐᑭᒧᐊᑦᑎᑦᑎᔨᐅᓪᓗᓂ 
ᐱᓕᕆᕝᕕᓕᒫᓂᒃ. 
 
ᐊᒻᒪᓗᒃᑲᓐᓂᖅ ᑖᓐᓇ ᐊᐅᓚᑦᑎᓂᐅᑉ ᐃᓗᐊᓃᒻᒪᑦ 
ᖃᓄᕐᓗ ᐱᓕᒻᒪᒃᓴᐃᓂᖅ ᐃᓗᓕᖃᐅᕐᒪᑦ 
ᑕᐃᒪᐃᑦᑐᓂᒃ ᑎᒍᒥᐊᓐᖏᓐᓇᒪ 
ᐃᓗᓕᑯᓘᔭᖏᓐᓂᑦ. ᑭᓯᐊᓂ ᖃᐅᔨᒪᔪᖓ 
ᐱᓕᒻᒪᒃᓴᐃᓂᕐᒧᑦ ᐊᑐᐃᓐᓇᐅᕝᕕᐅᖃᑦᑕᖅᑐᑦ 
ᑐᖅᑲᖅᑕᕐᕖᑦ ᐊᔾᔨᒌᓐᖏᑦᑐᓂᑦ ᒐᕙᒪᒃᑯᑦ 
ᐱᓕᕆᐊᖏᓐᓂᒃ. ᒪᑯᓄᖓᑐᐃᓐᓇᐅᓐᖏᑦᑐᖅ 
ᑮᓇᐅᔾᔭᒃᓵᑦ ᑖᒃᓯᔅᓕᕆᔨᒃᑯᓐᓂ ᑭᓯᐊᓂ ᖃᐅᔨᒪᔪᖓ 
ᐱᓕᒻᒪᒃᓴᐃᓂᖅᑕᖃᖃᑦᑕᖅᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑕᐃᒪ ᓇᑦᓯᓕᖕᒧᑦ ᒪᓕᒐᓕᐅᖅᑎ 
ᐃᖅᑲᐃᖅᕋᑖᓚᐅᕐᒪᑎᒍᑦ ᐅᖃᒃᑲᓐᓂᕆᐊᖃᕐᒪᑦ 
ᓄᓇᕗᑦ ᐃᓄᐃᑦ ᑮᓇᐅᔾᔭᒃᓵᓂᒃ ᑖᒃᓯᔅᓂᒃ 
ᐊᑭᓖᕙᒃᑐᑎᑦ ᑲᓇᑕᒥᐅᑕᐅᖕᒪᑕ. ᑕᐃᒫᒃ 
ᑲᓇᑕᓕᒫᑎᑐᑦ ᑖᓐᓇ ᐃᓱᓕᕝᕕᖓ ᑮᓇᐅᔾᔭᒃᓵᑦ 
ᑖᒃᓯᔅᓄᑦ ᐅᑎᖅᑐᒃᓴᓕᐅᕐᓂᖅ ᐄᐳᕈᓪ 
ᓄᓐᖑᐊᓂᐅᖕᒪᑦ. ᑕᐃᒪ ᐱᒻᒪᕆᐅᖕᒪᑦ ᑖᒃᑯᐊ 
ᐃᖅᑲᓇᐃᔭᖅᑎᑦᑎᔪᑦ ᓇᓕᖅᑲᖏᓐᓂᒃ 
ᑐᓂᓯᓵᓕᖃᑦᑕᖁᓪᓗᒋᑦ. ᒥᓂᔅᑕ ᐅᖃᖅᓯᒪᔪᓐᓇᖅᐹ 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓯᒪᓕᕐᒪᑕ 
2018-ᒧᑦ ᑮᓇᐅᔾᔭᒃᓵᑦ ᑖᒃᓯᔅᓄᑦ ᓇᓕᖅᑲᖏᓐᓂᒃ 
ᐃᖅᑲᓇᐃᔭᖅᑎᓕᒫᒥᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔭᓐᓂ, ᐄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  
ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ. 
 
ᐊᐱᖅᑯᑦ 424 - 5(2): ᐃᑲᔫᑎᑦ ᓄᓇᕗᑦ 

ᓯᕗᓂᒃᓴᑯᓐᓄᑦ (ᓇᑲᓱᒃ) 
 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅ 
ᐅᓪᓛᒃᑰᖅᑲᒃᑲ.  
 
ᐅᓪᓛᖅ ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 
ᐃᓄᓕᕆᔨᒃᑯᓐᓄᑦ.  
 
ᐱᓇᓱᐊᕈᓯᐅᓚᐅᖅᑐᒥ ᕿᒥᕐᕈᓂᖃᖅᑎᓪᓗᑕ 
ᑐᔅᓯᕋᐅᑎᖏᓐᓂᒃ 2019-2020. ᐃᓄᓕᕆᔨᒃᑯᓐᓄᑦ 
(ᑐᓵᔨᑎᒍᑦ) ᑕᐃᒪ ᖁᖅᓴᓪᓚᓚᐅᕋᒪ ᑐᓴᕆᐊᒃᓴᖅ 
ᑖᒃᑯᐊ ᓂᖃᐅᓲᑎᑖᖃᑦᑕᖅᑐᑦ ᐊᐃᑉᐸᖃᓐᖏᑦᑐᓄᑦ 
ᒪᒃᑯᒃᑐᓄᑦ 18 ᐅᖓᑖᓂ ᐊᕐᕌᒍᓕᓐᓂ 
ᐃᖅᑲᓇᐃᔭᓐᖏᑦᑐᓄᑦ ᐊᑕᐅᑦᑎᒃᑯᓪᓗ 
ᑮᓇᐅᔭᖃᖅᑎᑕᐅᓪᓗᑎᒃ ᐃᖅᑲᓇᐃᔮᖅᑖᕋᓱᐊᖅ 
ᓄᓇᕗᒻᒥᐅᑦ ᐃᖅᑲᓇᐃᔭᓕᒃᑲᓐᓂᖅ ᑖᓐᓇ 
ᐅᓄᕈᓐᓃᖅᑎᒋᐊᖅᑕᐅᓯᒪ ᐊᒻᒪᓗ ᑮᓇᐅᔭᖅᑎᓄᑦ 
ᓄᓇᕗᑦ ᓯᕗᓂᒃᓴᕗᑦ ᐲᖅᑕᐅᑎᐊᒻᒪᕆᒃᓯᒪᓕᖅᑐᓂ. 
 
ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᐹ ᖃᓄᐃᒻᒪᑦ 
ᐱᓕᕆᕝᕕᖓ ᐱᓕᕆᓂᖅᓴᐅᖃᑦᑕᕐᒪᖔᑕ 
ᐃᑲᔪᖅᑐᐃᓪᓗᑎᑦ ᐃᖅᑲᓇᐃᔭᓐᖏᑦᑐᓂᑦ ᑕᒪᒃᑯᐊ 
ᐃᑲᔪᖅᑐᓐᖏᖔᖅᑐᒋᑦ ᐃᓄᐃᑦ ᐃᓕᓐᓂᐊᖅᑐᑦ 
ᐱᓕᒻᒪᒃᓴᐃᔪᓪᓗ ᐃᖅᑲᓇᐃᔭᕈᓐᓇᖅᓯᓇᓱᒃᖢᑎᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ 
ᐊᐱᖅᓱᕋᕕᑦ. ᐃᓄᓕᕆᔨᓂᑦ (ᑐᓵᔨᑎᒍᑦ) ᑖᓐᓇ 
ᓂᖃᐃᓲᑎᕐᓂᕐᒧᑦ ᐅᓄᖅᓯᒋᐊᖅᑕᐅᓚᐅᕐᒪᑦ 
ᐊᕐᕌᖑᓂ. ᑖᓐᓇ ᒪᓕᒋᐊᑐᐃᓐᓇᖅᑕᕗᑦ  
ᐃᑲᔪᖅᑐᐃᓂᖅ ᐃᓐᓇᕐᓄᑦ 18-ᒥ ᐅᖓᑖᓄᑦ 
ᐊᕐᕌᒍᓕᖕᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᖅᑯᑎᒻᒪ ᐃᓚᖓ ᑭᐅᓐᖏᑕᕋᓗᐊᖓ. ᑖᓐᓇ 
ᖃᐅᔨᒪᔭᕗᑦ ᓄᓇᕗᑦ ᓯᕗᓂᔅᓴᕗᒧᑦ 
ᐃᓕᓐᓂᐊᖅᑕᐅᖃᑦᑕᖅᑐᖅ ᐃᓄᓐᓄᑦ ᐃᓅᓱᑦᑐᓄᑦ, 
ᐊᖅᑯᑎᐅᖃᑦᑕᕐᖓᑦ ᓄᓇᕘᒥ 
ᐃᖅᑲᓇᐃᔭᖅᑎᐅᔪᒫᖅᑐᓄᑦ. ᐊᒻᒪᓗ ᖃᐅᔨᒪᔪᒍᑦ 
ᑖᒃᑯᐊ ᐃᓕᓐᓂᐊᕐᓂᕐᒧᑦ ᐱᔭᕇᕆᐊᓖᑦ 
ᖁᑦᑎᓂᖅᓴᒥ ᐱᖁᖃᑦᑕᕋᑦᑎᒍᑦ. 
ᓴᐱᓕᑐᐃᓐᓇᖃᑦᑕᓐᖏᓪᓗᑎᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓂᑦ ᐃᓄᓐᓂᒃ 50 
ᐳᓴᓐ ᐅᖓᑖᓃᑐᐃᓐᓇᕐᖓᑕ, ᐅᖓᑎᐊᕐᔪᐊᓃᒻᒪᑕ. 
85 ᐳᓴᒦᒋᐊᖃᖅᓯᒪᓕᖅᑑᒐᓗᐊᑦ ᐃᓄᐃᑦ 
ᐃᖅᑲᓇᐃᔭᖅᑏᑦ. ᓄᓇᕗᒧᑦ ᐃᓕᓐᓂᐊᖃᑦᑕᖅᑐᐃᑦ 
ᐱᔭᕇᖅᓯᒪᔪᑦ ᐊᒥᓲᓪᓗᑕ ᐃᖅᑲᓇᐃᔭᖃᑦᑕᖅᓯᒪᔪᒍᑦ 
ᐃᖅᑲᓇᐃᔭᖅᑎᐅᔪᒍᑦ ᓄᓇᕗᑦ ᒐᕙᒪᒃᑯᓐᓄᑦ, 
ᒐᕙᒪᑐᖃᒃᑯᓐᓄᑦ, ᓇᒻᒥᓂᖃᕐᓂᕐᒧᑦ ᐊᒻᒪᓗ 
ᐃᑲᔪᖃᑦᑕᖅᑐᖅ ᑖᓐᓇ ᐃᓕᓐᓂᐊᕐᓂᐅᔪᖅ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ 
ᐃᓚᓕᐅᔾᔨᓯᒪᓪᓚᕆᖃᑦᑕᖅᑐᐃᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖓᑕ ᐃᓗᐊᓂ. 
 
ᑖᓐᓇ ᐊᐱᖅᑯᑎᒋᕙᕋ ᒥᓂᔅᑕᒧᑦ (ᑐᓵᔨᑎᒍᑦ) ᒥᓂᔅᑕ 
ᑐᑭᓯᓇᖅᓯᑎᒋᐊᕈᓐᓇᖅᐹ ᖃᓄᖅ 
ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᑮᓇᐅᔭᖃᖅᑎᓂᕐᒧᑦ 
ᓄᓇᕗᑦ ᓯᕗᓂᒃᓴᕗᒃᑯᓐᓄᑦ? ᐊᒻᒪᓗ 
ᖃᓄᐃᑦᑐᓪᓚᑦᑖᓂᒃ ᐱᔾᔪᑎᖃᓚᐅᖅᐹ 
ᐋᖅᑭᒃᓱᐃᔾᔪᑕᐅᓪᓗᓂ ᑮᓇᐅᔭᓂᑦ ᓄᑖᓂᒃ ᐊᖏᖅ 
2019-2020-ᒧᑦ ᓇᑲᑕᐅᑎᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ 
ᐊᐱᖅᓱᕐᖓᑦ. ᑖᓐᓇ ᓯᕗᓕᖅᑎᐅᑉ ᑭᐅᒍᒪᔭᖓ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᑖᓐᓇ  
ᑭᐅᔪᓐᓇᖅᐱᐅᒃ? ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᖃᐅᓯᖃᕈᒪᒐᒪ ᑮᓇᐅᔭᖃᖅᑎᑦᑎᓂᕐᒧᑦ  

ᓄᓇᕗᑦ ᓯᕗᓂᒃᓴᕗᑦ ᐱᔾᔪᑎᒋᒻᒪᒍ ᓯᕗᓕᖅᑎᒧᑦ 
ᑎᑎᕋᖅᑐᖃᓚᐅᕐᒪᑦ ᖃᓄᐃᒻᒪᑦ, ᖃᓄᐃᒻᒪᑦ 
ᓄᖅᑲᖅᑎᑕᐅᓚᐅᕐᓂᖓᓅᓗᐊᓐᖏᑦᑐᖅ ᑭᓯᐊᓂ 
ᑐᒃᓯᕋᖅᖢᑎᒃ. ᒐᕙᒪᐅᓚᐅᖅᑐᑦ 
ᑮᓇᐅᔭᖃᖅᑎᑦᑎᔪᒪᓯᒪᓚᐅᕐᒪᑕ ᓄᓇᕗᑦ 
ᓯᕗᓂᒃᓴᕗᒃᑯᑦ $175,000 ᐊᕐᕌᒍᑕᒫᑦ ᐊᕐᕌᒍᓄᑦ 
ᐱᖓᓱᓄᑦ, ᑖᒃᑯᐊ ᐊᕐᕌᒍᓄᑦ ᐱᖓᓱᓄᑦ 
ᐋᖅᑭᒃᓯᒪᑐᐃᓐᓇᓚᐅᕐᒪᑦ ᑕᕝᕙᑑᓪᓗᓂᓗ. ᑕᐃᒪ 
ᐋᖅᑭᒃᓯᔾᔪᑕᐅᓚᐅᕐᒪᑦ ᒥᓂᔅᑕᐃᑦ ᑲᑎᒪᔨᖏᑦᑎᒍᑦ 
ᑖᒃᑯᐊ ᑮᓇᐅᔭᐃᑦ ᒪᓕᒐᖃᑦᑕᖅᑕᕗᑦ 
ᒪᓕᒃᓯᒪᓚᐅᓐᖏᒻᒪᑕ ᑐᒃᓯᕋᐅᑕᐅᔪᓂᒃ. ᑕᐃᒃᑯᐊ 
ᒪᓕᒋᐊᖃᕋᑦᑎᒍᑦ ᑕᐃᒃᑯᐊ ᑮᓇᐅᔭᓕᕆᓂᕐᒧᑦ 
ᐅᖃᓕᒫᖏᓐᓂ ᑕᐃᓐᓇ ᐃᓗᐊᓂ 
ᓈᒻᒪᒋᔭᖃᓚᐅᓐᖏᒻᒪᑦ. 
 
ᑕᐃᒪ ᒪᓕᒐᓕᐅᖅᑏᑦ ᖃᐅᔨᒪᖕᒪᑕ ᐃᓄᓕᕆᔨᒃᑯᑦ 
ᐊᑐᓗᐊᕐᓂᖃᓚᐅᕐᒪᑦ $1.2 ᒥᓕᐊᓂᒃ 
ᐊᑭᓕᒃᓴᓂᓚᐅᕐᒪᑕ. ᑕᒫᓂ ᐊᕐᕌᒍᒥ 
ᐊᑐᓗᐊᕐᓂᖃᕐᓂᐊᕐᒥᒻᒪᑕ $1.1 ᒥᓕᐊᒃᑲᓐᓂᕐᓂᒃ 
ᑕᐃᑲᓐᖓᓪᓗ ᑮᓇᐅᔭᑦ ᐱᕙᓚᐅᖅᖢᑎᒃ ᑖᒃᑯᓄᖓ 
ᓄᓇᕗᑦ ᓯᕗᓂᒃᓴᕗᒃᑯᓐᓄᑦ. ᐃᓄᓕᕆᔨᒃᑯᑦ 
ᐱᓕᕆᓇᓱᖕᓂᖃᕆᐊᖃᕐᒪᑕ ᓄᓇᕗᒻᒥᐅᓄᑦ. 
ᐃᑲᔪᖅᑕᐅᔭᕆᐊᖃᓪᓚᑦᑖᖅᑐᑎᑦ 
ᐃᖅᑲᓇᐃᔭᕈᓐᓇᖅᓯᒃᑲᓐᓂᖁᓪᓗᒋᑦ.  
 
ᑕᐃᒪ ᒪᓕᒐᓕᐅᖅᑎ ᐱᓇᓱᐊᕈᓯᐅᓚᐅᖅᑐᒥ 
ᐅᖃᓚᐅᕐᒪᑦ ᓄᓇᕗᒥ ᓯᕗᓂᒃᓴᕗᑦ ᐱᔭᕇᖅᐸᓪᓕᐊ 
ᐃᖅᑲᓇᐃᔮᖅᑖᕈᓐᓇᑦᑎᐊᖃᑦᑕᖅ 
ᐃᖅᑲᓇᐃᔮᖅᑖᑦᑎᐊᖅᐸᒃᖢᑎᒡᓗ ᑕᒫᓂ ᒐᕙᒪᒃᑯᓐᓂ 
ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖁᑎᖏᓐᓂᒃ 
ᒐᕙᒪᑐᖃᒃᑯᓂᓘᓐᓃᑦ. ᐅᖃᖅᑏ, ᓄᓇᕗᒻᒥᐅᑦ 
ᐱᑕᖃᕐᒪᑦ ᑕᐃᒪ ᐃᑲᔪᖅᑕᐅᔭᕆᐊᖃᓪᓚᑦᑖᖅᑐᓄᑦ 
ᓄᓇᕗᑦ ᓯᕗᓂᒃᓴᕘᒧᕈᓐᓇᕋᑎᓪᓗ 
ᐃᑲᔪᖅᑕᐅᔭᕆᐊᖃᕐᒪᑕ 
ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ ᑕᑲᓂᖓ ᐱᒋᐊᕐᓗᑎᑦ 
ᓄᓇᕗᒻᒥᐅᑦ ᐅᓄᕐᒪᑕ ᐃᑲᔪᖅ ᑮᓇᐅᔭᕗᑦ 
ᐃᓱᓕᑦᑕᕐᕕᖃᕐᒪᑕ. 
 
ᐅᖃᖅᑏ, ᑮᓇᐅᔭᖃᖅᑎᓲᕋᓗᐊᕗᑦ 
ᑐᓂᓯᓪᓚᑦᑖᕐᓇᒋᑦ. ᐃᓕᓐᓂᐊᖅᑎᓄᑦ ᐃᖅᑲᓇᐃ $1 
ᒥᓕᐊᓐᖑᓗᐊᖅᑐᓂᒃ ᐃᓕᓐᓂᐊᖅᑏᑦ 
ᐃᑲᔫᓯᐊᖃᑦᑕᕐᒥᖕᒪᑕ. ᐅᖃᓕᒫᒐᖏᑦ  

ᐃᓕᓐᓂᐊᕈᑎᖏᓪᓗ ᐊᒻᒪᓗ ᐃᒡᓗᒋᓕᖅ. ᓄᓇᕗᑦ 
ᓯᕗᓂᒃᓴᕗᑦ ᐊᖏᕐᕋᖁᑎᖃᓚᐅᕐᒪᑕ. ᑕᐃᒪ 
ᐃᓕᓐᓂᐊᖅᑏᑦ ᑮᓇᐅᔭᖃᖅᑎᑕᐅᔭᕌᖓᒥᒃ 
ᐊᑐᖅᑐᐊᕈᑎᖏᑦ ᑕᐃᑲᓐᖔᖃᑦᑕᕐᒥᖕᒪᑕ. 
 
ᑖᓐᓇ ᐋᖅᑭᒃᑕᐅᓚᐅᖅᑐᖅ ᑖᓐᓇ 
ᐊᔪᕐᓇᓐᖏᑦᑐᑯᓘᓚᐅᓐᖏᑦᑐᖅ ᑖᓐᓇ ᐅᖃᐅᓯᖅ 
ᐅᖃᕐᕕᒋᔪᒪᑐᐃᓐᓇᖅᑲᐅᔭᕋ. ᐃᒃᐱᒋᒐᒃᑯ 
ᓄᓇᕗᒻᒥᐅᓪᓚᑦᑖᑦ ᑕᒫᓃᑦᑐᑦ ᓄᓇᕗᒥ 
ᐃᑲᔪᕆᐊᖃᖅᑐᒍᑦ ᐊᑦᑎᓐᓂᖅᓴᒦᑦᑐᑦ ᐃᒪᓐᓇ 
ᐱᕕᖃᕈᓐᓇᖁᓪᓗᒋᑦ ᐃᖅᑲᓇᐃᔮᖅᑖᕈᓐᓇᕐᓂᕐᒧᑦ. 
ᑕᐃᒪ ᑕᐃᑯᖓ ᓵᓐᖓᔭᖃᕐᓂᖅᓴᐅᒐᑦᑕ 
ᓄᓇᕗᒻᒥᐅᓂᒃ ᐊᑦᑎᓐᓂᖅᓴᑦ.  
 
ᓄᓇᕗᑦ ᓯᕗᓂᒃᓴᕗᑦ ᐄ ᐱᐅᔫᒐᓗᐊᖅ 
ᐳᐃᒍᖅᓯᒪᓐᖏᑕᕗᑦ. ᑐᓴᐅᑎᓃᓚᐅᕐᒪᑕ 
ᐱᓕᕆᐊᕆᖃᑦᑕᖅᑕᖏᑦ. ᐄ ᐊᖏᖅᑐᖓ 
ᐱᐅᔫᒐᓗᐊᖅ ᑭᓯᐊᓂ ᑕᕝᕗᖓ ᐃᓗᐊᓄᑦ 
ᐋᖅᑭᑦᑎᐊᕈᑎᓐᓄᓕᕋᖃᒪ ᐃᓄᓕᕆᔨᒃᑯᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᑦᑎᐊᖅᑐᖓ 
ᓄᓇᕗᒻᒥᐅᑦ ᐃᑲᔪᖅᑕᐅᒃᑲᓐᓂᕆᐊᓖᑦ ᓂᕿᑖᕈᑏᑦ 
ᓂᖀᑦ ᐊᑭᑐᔫᖃᑦᑕᑎᓪᓗᒋᑦ ᑐᑭᓯᐅᒪᑦᑎᐊᖅᑕᕋ 
ᑕᒪᓐᓇ. 
 
ᐅᓇᓕ (ᑐᓵᔨᑎᒍᑦ) ᐃᓕᓴᕆᔭᕋᐃᓛᒃ ᑖᓐᓇ 
ᐃᓄᓕᕆᔨᒃᑯᑦ ᐃᓚᓪᓚᕆᒋᒻᒪᒍ ᑐᓐᖓᕕᖓᑕ 
ᐃᑲᔫᖅᓰᓂᖅ, ᓄᓇᕗᒻᒥ ᐊᔪᕐᓂᖅᐹᖑᔪᓄᑦ. 
ᑭᓯᐊᓂᓕ ᐃᑲᔪᖅᓰᖃᑦᑕᕐᓂᖅ ᑕᒪᒃᑯᐊ ᓄᓇᕗᒻᒥᐅᑦ 
ᐃᖅᑲᓇᐃᔮᖅᑖᕈᓐᓇᖅᓯᓂᐊᕐᖓᑕ. ᑖᔅᓱᒪᑉ 
ᐱᓕᕆᕕᐅᑦᑕᐅᖅ ᒪᓕᒐᕆᒻᒥᔭᖓ. ᓄᓇᕗᒻᒥᐅᓂᓪᓗ  
ᐱᕙᓪᓕᐊᑎᑦᑎᓂᐊᕐᓗᓂ 
ᐃᖅᑲᓇᐃᔭᕈᓐᓇᕐᓂᖏᓐᓂᒃ. ᑕᐃᒫᒃ ᑕᕝᕙ 
ᓱᒃᑯᕈᔾᔭᐃᒃᑯᑎᓪᓚᕆᐅᓲᖑᕗᖅ. 
 
ᓇᒧᒃᑭᐊᕐᖑᓇ ᐊᐱᕆᒋᐊᓕᕋᓗᐊᕋ ᒥᓂᔅᑕ,  

ᐅᕝᕙᓘᓐᓃᑦ ᓯᕗᓕᖅᑏᑦ ᑲᑎᒪᔨᕋᓛᖏᑦ? 
ᐃᓱᒪᔅᓴᖅᓯᐅᕈᑎᖃᒃᑲᓐᓂᕈᓐᓇᖅᑳᑦ ᓄᓇᕗᑦ 
ᓯᕗᓂᔅᓴᕗᑦ ᑮᓇᐅᔭᖃᖅᑎᑕᐅᓂᖏᓐᓂᒃ? ᐊᒻᒪᓗ 
ᐅᓇ ᒪᓕᒐᓕᐅᕐᕕᒃ ᐅᖃᐅᔾᔭᐅᓕᕐᓗᓂ ᖃᓄᖅ 
ᐋᖅᑭᑕᐅᓐᓂᕐᒪᖔᑕ ᐅᐱᕐᖔᖅ ᑲᑎᒪᓕᕈᑦᑕ? 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ, ᑖᑦᓱᒧᖓ 
ᐊᐱᖅᓱᒐᕕᑦ. ᓇᓗᓇᓐᖏ ᑖᓐᓇ ᐊᑦᑐᐃᓯᒪᔪᖅ. 
ᒫᓐᓇ ᑎᑎᖅᑲᐅᓯᐊᖃᑦᑕᖅᑐᒍᑦ 
ᓇᓗᓇᓐᖏᑦᑐᖅᑕᐅᖅ ᑐᐱᖅᓱᖔᕐᓂᖅᑲᑕ 
ᐊᓯᖏᓐᓄᑦ ᖃᐅᔨᓴᖅᑕᐅᒐᔭᖅᑐᖅ. ᓇᓗᓇᓐᖏᑦᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ 
ᓚᐃᑦᓯᑑᓐ. 
 
ᐊᐱᖅᑯᑦ 425 - 5(2): ᐃᑲᔫᑎᑦ ᓄᓇᕗᑦ 

ᓯᕗᓂᒃᓴᑯᓐᓄᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ 
ᐊᐱᖅᑯᑎᖃᕐᓂᐊᖅᑐᖓ.  
 
ᐅᖃᐅᓯᕆᖃᑦᑕᖅᑕᒃᑲ ᓄᓇᕗᑦ ᓯᕗᓂᔅᓴᕗᒻᒥ 
ᐃᑲᔫᓯᖃᖅᓯᒪᓂᖓᓂᒃ ᐅᖃᐅᓯᖃᖃᑦᑕᖅᓯᒪᒐᒪ. 
ᐃᓱᒫᓘᑎᖃᖅᑐᖓᓗ 
ᑮᓇᐅᔭᖃᖅᑎᑕᐅᔾᔮᒍᓐᓃᕐᖓᑕ.  
 
ᐱᔭᕇᖅᓯᒻᒪᓪᓗ ᓄᓇᕗᑦ ᓯᕗᓂᔅᓴᕗᒻᒥ ᐃᓅᓯᕐᒥᒃ 
ᐊᓯᔾᔩᒍᓐᓇᕐᓂᖓᓂᒃ ᐃᑲᔫᑎᖃᕈᓐᓇᕐᓂᖓᓂᒃ  
ᐅᖃᐅᓯᖃᕈᓐᓇᖅᑐᖓ ᐃᓕᓐᓂᐊᖅᑎᓕᒫᖏᓐᓄᑦ.  
 
ᑕᐃᒫᖑᑯᐊ ᒐᕙᒪᒃᑯᑦ ᑮᓇᐅᔭᓄᑦ ᐃᑲᔪᖅᑕᐅᓪᓗᑎᒃ 
ᓄᓇᕗᑦ ᑐᓐᖓᕕᒃᑯᓂᓪᓗ ᐊᒻᒪ ᐃᓄᐃᑦ 
ᑲᑐᔾᔨᖃᑎᒌᖏᓐᓂ, ᒐᕙᒪᑐᖃᒃᑯᓂᓪᓗ, ᑖᒃᑯᐊ 
ᓄᓇᕗᑦ ᓯᕗᓂᔅᓴᕗᒃᑯᑦ  

ᐊᖏᓪᓕᕆᐊᕆᒍᓐᓇᖅᓯᒪᔪᑦ. 40-ᒻᒪᕆᓐᓂᒃ 
ᐃᓕᓐᓂᐊᖅᑎᓂᒃ 
ᐃᓕᓪᓂᐊᖅᑎᑦᑎᖃᑦᑕᕈᓐᓇᓕᖅᑐᑎᒃ.  
 
ᒥᓂᔅᑕᒧᑦ ᐊᐱᕆᒍᒪᔪᖓ, ᒥᓂᔅᑕ ᐃᓕᓴᖅᓯᕚ 
ᐱᒻᒪᕆᐅᓂᖏᓐᓂᑦ ᑖᒃᑯᐊ ᑐᓂᐅᖅᑲᖅᑕᐅᓯᒪᔪᐃᑦ 
ᓄᓇᕗᑦ ᓯᕗᓂᔅᓴᕗᒃᑯᓐᓄᑦ? ᓄᓇᕗᑦ 
ᓯᕗᓂᔅᓴᕗᒃᑯᑦ ᐃᑲᔪᖅᓯᒪᓂᖓᓂᒃ ᐃᓕᓴᖅᓯᓯᒪᕚᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᒃ ᐊᐱᖅᓱᕐᒪᑦ. ᑖᓐᓇ ᒥᓂᔅᑕᐃᑦ 
ᑲᑎᒪᔨᐅᓪᓗᑕ ᑐᑭᑖᕈᑎᒋᓚᐅᖅᑕᕗᑦ. 
ᖃᐅᔨᒪᒐᓗᐊᖅᓱᑕ ᐄ ᐱᐅᔫᒐᓗᐊᖅ ᑖᓐᓇ ᓄᓇᕗᑦ 
ᓯᕗᓂᑦᓴᕗᑦ. ᐊᒥᓱᓂᑦ ᐊᑦᑐᐃᓂᖃᖅᓯᒪᔪᖅ ᑭᓯᐊᓂ 
ᒫᓐᓇᐅᔪᖅ ᑖᓐᓇ ᐅᓪᓗᒥᒧᑦ 
ᓄᖅᑲᖓᑲᐃᓐᓇᖅᓯᒪᔪᖅ ᑕᐃᓐᓇ 
ᐊᖏᖃᑎᒌᒍᑎᒋᔭᐅᓚᐅᖅᓯᒪᔪᖅ ᐃᓄᓕᕆᔨᒃᑯᑎᒍᑦ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᖁᔭᓐᓇᒦᒃ ᑭᐅᒐᕕᑦ. ᓇᓗᓇᐃᖅᓯᑦᑎᐊᕈᒪᕋᑖᖅᑐᖓ 
ᓯᕗᓕᖅᑏᑦ ᐋᖅᑭᑦᑕᒥᓂᖓᓂᒃ 
ᐊᐱᖅᑯᑎᖃᕋᑖᓐᖏᓐᓇᒪ. ᒥᓂᔅᑕ ᖃᓄᖅ 
ᐃᓱᒪᒋᒻᒪᖔᒍ ᑖᒃᑯᐊ ᑮᓇᐅᔭᖅᑖᖑᕙᑦᑐᐃᑦ 
ᓯᕗᓂᒃᓴᑯᓐᓄᑦ ᓄᓇᕗᑦ ᓯᕗᓂᔅᓴᕗᒃᑯᓐᓄᑦ 
ᐊᐱᖅᑯᑎᒋᕋᑖᖅᑕᕋ.  
 
ᓱᒻᒪᑦ ᐅᓇ ᒥᓂᔅᑕ ᐃᑲᔫᓯᐊᖅᑎᑦᑎᖃᑦᑕᕈᒪᓲᖑᕙ 
ᑎᒥᐅᔪᓂᑦ ᓄᓇᕗᑦ ᓯᓚᑖᓃᑦᑐᓂᒃ ᑕᒪᒃᑯᓂᖓ 
ᓯᓚᑦᑐᓴᕐᕕᖓ ᐳᕆᓐᔅ ᐃᐊᑦᕗᑦ ᐊᐃᓚᓐ, ᕗᕋᓐᑎᐅᕐ  
ᓯᓚᑦᑐᓴᕐᕕᒃ, ᑲᓇᑕᒥ ᑕᑯᔭᒐᖃᕐᕕᔾᔪᐊᖅ, 
ᓯᓚᕐᔪᐊᕐᒧᑦ ᑐᕌᖓᔪᓂᑦ ᐱᑎᑦᑎᕙᑦᑐᑎᒃ ᓄᓇᕘᒧᑦ 
ᑐᕌᖓᔪᓂᒃ ᐱᑎᑦᑎᒐᑎᑦ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐅᕙᖓᓕ ᑐᑭᓯᓯᒪᔭᖓᒍᑦ ᑮᓇᐅᔭᑦ 
ᑕᐃᒃᑯᐊ ᓄᓇᕗᑦ ᓯᕗᓂᔅᓴᕗᒻᒨᖅᑕᐅᖃᑦᑕᔪᔪᑦ 
ᐃᓄᓕᕆᔨᒃᑯᑦ ᓴᖅᑭᑕᐅᒻᒪᑕ ᑖᒃᑯᐊ ᑮᓇᐅᔭᐃᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ 
ᐊᐅᓪᓛᖅᑕᐅᓚᐅᖅᓯᒪᒻᒪᑕ ᐃᓄᓕᕆᔨᒃᑯᓐᓄᑦ. ᑕᐃᒪ 
ᓯᕗᓕᖅᑎ ᓇᓗᓇᐃᖅᓯᖃᐅᖕᒪᑦ ᐱᖓᓱᓄᑦ 
ᐊᕐᕌᒍᓄᑦ ᑮᓇᐅᔭᖃᖅᑎᑕᐅᓂᐊᕐᓂᕋᓚᐅᖅᓯᒪᒻᒪᑕ.  
 
ᑕᐃᒃᑯᐊᓗ ᑲᑐᔾᔨᖃᑎᒌᓂᑖᖑᓯᒪᔪᐃᑦ 
ᐅᖃᐅᓯᕆᖅᑲᐅᔭᖏᑦ ᑲᔪᓰᓐᓇᕐᒥᔪᐃᑦ ᑖᒃᑯᐊ 
ᑲᑐᔾᔨᖃᑎᒌᖏᓐᓇᖅᑐᐃᑦ ᐱᓕᕆᕕᕗᓪᓗ. 
ᑕᐃᒃᑯᓄᖓ ᑐᕌᖓᓪᓚᕆᒃ ᐃᓕᓐᓂᐊᖅᑎᓄᑦ 
ᑐᕌᖓᔪᓄᑦ ᐃᑲᔪᖅᑕᐅᖃᑦᑕᖅᑐᒍᑦ ᐳᕆᓐᔅ ᐃᐊᑦᕗᑦ 
ᐊᐃᓚᓐ ᓯᓚᑦᑐᓴᕐᕕᖓᓂᒃ 
ᐸᐃᑉᐹᖅᑖᖅᑎᑦᑎᕙᑦᑐᑎᑦ ᐊᒻᒪᑦᑕᐅᖅ ᐊᓯᖏᓐᓂᒃ 
ᐃᓕᓴᐃᔨᑖᖅᑎᑕᐅᕙᒃᑭᓪᓗᑕ, ᑖᒃᑯᐊ 
ᐱᒻᒪᕆᓪᓚᕆᐊᓘᔪᐃᑦ ᐃᓕᓐᓂᐊᖅᑎᓄᑦ 
ᐃᑲᔫᑕᐅᖃᑦᑕᖅᑐᓂᒃ ᓄᓇᕗᒻᒥᐅᑕᕐᓄᑦ. ᑖᒃᑯᐊᓕ 
ᐃᑲᔪᐃᓐᓇᖃᑦᑕᓐᖑᓱᑦᑕᕗᑦ ᑮᓇᐅᔭᖅᑎᒍᑦ. 
ᖁᔭᓐᓇᒦᒃ, ᐅᖃᖅᑏ… 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᒋᐊᕈᒪᔭᕋ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᔅᓴᓪᓚᕆᒋᓲᖓᓂᒃ ᑕᕝᕙᓂ ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑐᓕᕆᓂᖅ. ᐃᓐᓇᕐᓂᒃ ᐃᓕᓴᑎᑦᑎᓂᕐᒥᒃ 
ᐃᓚᖃᕐᖓᑦ ᑖᒃᑯᐊᓗ ᐃᓐᓇᕐᓂᒃ 
ᐃᓕᓐᓂᐊᕋᔅᓴᖏᓐᓂᒃ ᐱᐅᔪᓂᒃ ᐱᒐᓱᐊᕈᓐᓇᖅᑐᓂᒃ 
ᐅᖃᓕᒫᕆᐅᖅᓴᕕᐅᒍᓐᓇᖅᑐᓂᑦ  
ᓈᓴᐅᓯᕆᕕᐅᒍᓐᓇᖅᑐᓂᒃ ᐊᑐᐃᓐᓇᖃᕆᐊᖃᕐᖓᑕ. 
ᑖᒃᑯᐊᓴᐃᓐᓇᐃᑦ ᓄᓇᕗᑦ ᓯᕗᓂᔅᓴᕗᒃᑯᓐᓂ 
ᐃᓕᓐᓂᐊᖅᑎᑕᐅᓲᑦ, ᐃᓕᓐᓂᐊᖅᑕᐅᓲᑦ.  
 
ᐃᓄᓕᕆᔨᒃᑯᓐᓄᑦ ᑖᓐᓇ  

ᐊᐅᓪᓛᖅᑕᐅᓚᐅᖅᓯᒪᒻᒪᓂᓛᒃ 
ᐃᖅᑲᐃᑎᑦᑎᕋᑖᕐᖓᑦ. ᐃᖅᑲᐃᑎᒍᒪᒻᒥᔭᕋᑦᑕᐅᖅ 
ᒥᓂᔅᑕ ᑕᐃᔅᓱᒪᓂ ᑮᓇᐅᔭᑦ ᑐᓂᔭᐅᓚᐅᖅᓯᒪᔪᑦ 
2011-ᖑᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᑮᓇᐅᔭᖅᑖᖅᑎᑕᐅᓪᓗᑎᒃ. ᑕᐃᒪᓕ ᓱᒻᒪᒃᑭᐊᖅ 
ᐃᓄᓕᕆᔨᒃᑯᓐᓄᑦ ᑮᓇᐅᔭᖃᖅᑎᑕᐅᓂᖓ 
ᐊᐅᓪᓛᖅᑕᐅᓕᕐᓂᕆᓪᓗᓂ. 
 
ᑖᒃᑯᐊ ᐃᓄᓕᕆᔨᒃᑯᑦ ᐋᖅᑮᕋᑖᓚᐅᕐᖓᑕ ᓄᓇᕗᑦ 
ᓯᕗᓂᒃᓴᕗᒃᑯᑦ ᑮᓇᐅᔭᖃᖅᑖᕐᓂᕆᕙᑦᑕᖓ 
ᑐᕌᖓᓐᖏᓗᐊᕐᖓᒡᒎᑦ ᐱᓕᒻᒪᒃᓴᐃᓂᕐᒧᑦ. ᑖᒃᑯᐊ 
ᐃᓄᓕᕆᔨᒃᑯᑦ ᑕᒻᒪᐸᓪᓚᐃᔪᒥᓃᑦ. 
 
ᐅᖃᖅᑏ, ᒥᓂᔅᑕ ᐊᖏᕈᓐᓇᖅᑳ 
ᓴᖅᑮᒍᓐᓇᓂᐊᕐᓗᓂ ᑮᓇᐅᔭᓂᑦ ᐃᓐᓇᕐᓄᑦ 
ᐃᑲᔪᖅᓰᒍᑕᐅᓂᐊᖅᑐᓂᑦ ᐱᐅᔪᓂᑦ 
ᓴᖅᑮᒍᓐᓇᖅᑐᓂᑦ ᖁᑦᑎᓐᓂᓕᓐᓂᒃ ᑕᐃᒫᑎᑐᑦ 
ᓄᓇᕗᑦ ᓯᕗᓂᔅᓴᕗᒃᑯᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᕿᒥᕐᕈᐊᓐᖑᓱᑦᑕᒃᑲ ᑖᒃᑯᐊ 
ᑐᓂᕐᕈᑎᔅᓴᕆᕙᑦᑕᕗᑦ ᐊᑐᐃᓐᓇᕆᕙᑦᑕᕗᑦ 
ᑕᑯᒐᓱᓪᓗᑕ ᑕᕝᕙᓂ 
ᑲᑐᔾᔨᖃᑎᒌᕝᕕᓴᖅᑕᖃᓐᖏᒃᓗᐊᕐᒪᖔᖅ 
ᑲᑐᔾᔨᖃᑎᒋᕙᓐᖏᑕᑦᑎᓐᓂ 
ᐃᓕᓐᓂᐊᖅᑐᓕᕆᔨᒃᑰᓪᓗᑕ. ᑕᕝᕗᖓᑐᐊᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 
 
ᐊᐱᖅᑯᑦ 426 - 5(2): ᐃᑲᔫᑎᑦ ᓄᓇᕗᑦ 

ᓯᕗᓂᒃᓴᒃᑯᓐᓄᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᐅᓪᓛᖑᔪᖅ ᑖᔅᓱᒧᖓ ᓯᕗᓕᖅᑎᒧᑦ 
ᐊᐱᖅᑯᑎᖃᕐᓂᐊᖅᑐᖓ. ᑖᓐᓇ  

ᐅᖃᐅᓯᐅᑲᑕᒃᓯᒪᔪᖅ ᐅᓪᓛᖑᔪᖅ ᓄᓇᕗᑦ 
ᓯᕗᓂᒃᓴᕗᑦ.  
 
ᑕᐃᒪ ᒐᕙᒪᒋᔭᕗᑦ ᑖᒃᑯᐊ ᐊᒃᓱᕈᓪᓚᕆᖃᑦᑕᕐᒪᑕ 
ᑖᑦᓱᒥᖓ ᓈᓴᐅᑎᓕᖕᒥᒃ ᐊᕕᑦᑐᖅᓯᒪᓂᖓ 23-ᒥᒃ 
ᑲᔪᓯᑎᑦᑎᓇᓱᒃᖢᑎᒃ. ᐅᖃᓪᓚᐃᓐᓇᖅᐸᒃᖢᑎᓪᓗ 
ᐃᓄᐃᑦ ᐃᓄᖕᓂᒃ ᓴᓇᔨᑖᕈᒪᑎᓪᓗᒋᑦ ᐊᒻᒪ 
ᑕᐃᒪᓐᓇᐃᒋᐊᖃᕐᒪᑕ.  
 
ᑖᑦᓱᒪᑉ ᒪᓕᒐᓕᐅᖅᑎᐅᖃᑎᒪ ᒥᔅ ᓇᑲᓲᑉ 
ᓇᓗᓇᐃᔭᑦᑎᐊᖅᑲᐅᔭᖓ ᑕᐃᒪᓐᓇ ᑖᓐᓇ 85% 
ᓲᕐᓗᒃ ᑐᕌᒐᕆᓇᓱᒃᑲᑦᑎᒍᑦ. ᑖᒃᑯᐊ ᓯᕗᓕᖅᑎᐅᑉ 
ᖃᓄᖅ ᐊᖏᖅᐹ ᑖᒃᑯᐊ ᓄᓇᕗᑦ 
ᓯᕗᓂᒃᓴᕗᒻᒦᓐᖔᖅᓯᒪᔪᐃᑦ ᐃᑲᔪᕐᔪᐊᖅᓯᒪᔪᑦ 
ᑖᔅᓱᒥᖓ ᐊᕕᑦᑐᖅᓯᒪᓂᖓᓂᒃ 23-ᒥᒃ 
ᐱᓕᕆᓇᓱᒃᑎᓪᓗᑕ?  
 
ᐱᓕᕆᔨᖅᑕᖃᖃᑦᑕᓕᖅᐳᖅ ᑕᒫᓂ ᓄᓇᕗᑦ 
ᓯᕗᓂᒃᓴᒥᓂᕗᑦ, ᓄᓇᕗᑦ 
ᓯᕗᓂᒃᓴᕗᒻᒦᓐᖔᖅᓯᒪᔪᓂᒃ. ᒥᓂᔅᑕᐅᑉ 
ᑐᖏᓕᖓᓂᒃ ᐱᖃᖃᑦᑕᖅᐳᒍᑦ ᐊᓪᓛᑦ 
ᒥᓂᔅᑕᖃᖃᑦᑕᖅᐳᒍᑦ, ᒥᓂᔅᑕᐅᑉ ᑐᖏᓕᐊᑕ 
ᑐᖏᓕᒃᑲᓐᓂᖓᓗ, ᐊᑐᐊᒐᕐᓂᒃ 
ᕿᒥᕐᕈᔨᐅᖃᑦᑕᖅᑐᐃᑦ. ᑕᒪᔾᔭ ᒐᕙᒪᐅᑉ 
ᐱᔪᒪᕐᔪᐊᖅᑕᖏᑦ.  
 
ᑖᒃᑯᐊ ᐃᑲᔪᖅᑐᖅᐹ ᓄᓇᕗᑦ ᓯᕗᓂᒃᓴᕗᑦ 
ᑕᒪᒃᑯᓂᖓ ᐃᑲᔪᕐᔪᐊᖅᓯᒪᓂᖓᓂᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ. ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᐄ, ᑖᒃᑯᐊ ᓄᓇᕗᑦ ᓯᕗᓂᒃᓴᕗᑦ ᑖᒃᑯᐊ ᐄ, 
ᑕᐃᑲᓐᖓᑦ ᐱᐊᓂᒃᖠᑕᖅᑐᑦ ᐱᓕᕆᐊᖃᖅᑖᖅᑕᑦᑐᑦ  

ᒐᕙᒪᒃᑯᓐᓂᑦ ᓇᖕᒥᓂᖃᖅᑐᓂᑦ ᒐᕙᒪᑐᖃᒃᑯᓐᓂ. 
ᑖᓐᓇ ᐊᖏᖃᑎᒋᔭᕋ. ᑕᐃᒃᑯᐊ ᐱᐊᓂᒃᑕᖅᑐᑦ 
ᐃᓕᓐᓂᐊᑦᓴᑦᓯᐊᖅᑕᖅᕼᐃᒪᔪᑦ ᐊᒻᒪ 
ᐃᑲᔪᖅᑐᖅᑎᐊᖅᑕᕗᑦ. 2012-ᒥ ᐱᒋᐊᕐᓗᒍ 2018-
ᒧᑦ ᓄᓇᕗᒻᒥ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 
ᐃᑲᔫᓯᐊᖅᑖᖅᑎᑦᑎᔨᒃᑰᖅᖢᑕ, $5 ᒥᓕᐊᓐ ᐅᖓᑖᓂ 
ᑕᐃᑯᖓ ᑮᓇᐅᔭᕐᒥᒃ ᑐᓂᕼᐃᕼᐃᒪᓕᖅᑐᒍᑦ ᓄᓇᕗᑦ 
ᓯᕗᓂᒃᓴᒧᑦ.  
 
ᐊᒻᒪ ᐊᖏᖃᑎᒋᔭᕋ ᑖᓐᓇ 85 ᐳᓴᓐ 
ᑎᑭᓐᓂᓗᒃᑕᕗᑦ. ᑖᑉᑯᐊ ᑎᑭᓐᓂᓗᒃᑕᕗᑦ 
ᑖᒃᑯᐊᑦᑕᐅᖅ ᐃᓄᓕᕆᔨᒃᑯᑦ ᐃᑲᔪᖅᑕᖅᐳᑦ ᑖᓐᓇ 
ᑎᑭᓐᓂᓗᒃᖢᒍ ᑕᐃᒃᑯᐊ ᓂᖃᐃᑐᖅᑕᖅᑐᑦ 
ᐱᓕᕆᐊᒃᕼᐊᖅᑖᕐᓂᖅ ᐊᔪᖅᑐᑦ GREAT 
ᐱᓕᕆᐊᖓᓂᒃ ᐊᑐᖅᖢᑎᒃ 
ᐱᓕᕆᐊᒃᕼᐊᖅᑖᖅᑑᓪᓗᐊᕐᒪᑕ. ᐊᒻᒪ ᑖᓐᓇ GREAT 
ᐱᐊᓂᒃᑳᖓᑦ ᒫᓐᓇᐅᓕᖅᑐᖅ ᑕᐃᓐᓇ GREAT 2. 
ᐅᖓᑖᓂᑦᑐᖅ ᑖᓐᓇᑕᐅᖅ ᐱᒋᐊᓚᐅᕐᒪᑦ ᐊᕐᕌᓂ. 
 
ᑖᒃᑯᐊ ᒐᕙᒪᒃᑯᑦ ᑮᓇᐅᔭᖁᑎᖏᑦ ᐊᑐᖅᖢᒋᑦ 
ᓄᓇᕗᒥᐅᑦ ᐱᕚᓪᓕᖁᒃᖢᒋᑦ ᒐᕙᒪᒃᑯᓐᓂᑦ 
ᐱᓕᕆᔫᓪᓗᐊᖅᖢᑎᒃ ᐊᒻᒪ ᑭᓇᒥᐊᕐᒧᑦ 
ᐱᓕᕆᔫᓪᓗᐊᖅᖢᑎᒃ. ᐊᒻᒪ ᑖᒃᑯᐊ ᓄᓇᕗᑦ 
ᓯᕗᓂᒃᓴᕗᑦᑕᐅᖅ ᒪᑭᒋᐊᖅᑕ ᑯᐊᐳᕇᓴᓐᒥ 
ᑮᓇᐅᔭᖅᑖᖅᑕᖅᑐᑦᑕᐅᖅ. ᑖᓐᓇ 
ᐃᖅᑲᖅᑐᐃᕕᒃᑰᓚᐅᖅᖢᑎᒃ ᑖᒃᑯᐊ ᓄᓇᕗᑦ 
ᑐᓐᖓᕕᒃ ᑎᒥᖓ ᐊᖏᖃᑎᖃᓚᐅᕐᒪᑕ ᑲᓇᑕᒃᑯᑦ 
ᒐᕙᒪᖏᓐᓂᑦ ᑮᓇᐅᔭᖅᑖᖅᖢᑎᒃ ᑖᓐᓇᒎᖅ ᐊᑐᕐᓗᒍ 
ᐃᓄᐃᑦ ᐱᓕᕆᐊᒃᕼᐊᖅᑖᒃᑲᓐᓂᖅᑑᓪᓗᐊᖅᐸᑕ 
ᒐᕙᒪᒃᑯᓐᓂ ᐱᓕᕆᒃᑲᓐᓂᖅᑑᓗᐊᖅᐸᑕ ᑖᓐᓇ 
ᐊᑐᕐᓗᒍ ᐃᓄᐃᑦ ᐃᓄᖕᓄᑦ ᑐᕌᖓᔪᖅ 
ᐃᓕᓐᓂᐊᕐᓇᕐᓂᖅ. ᑕᐃᒃᑯᐊ ᓄᓇᕗᑦ ᓯᕗᓂᒃᓴᕗᑦ 
ᑕᐃᑲᓐᖓᑦ ᑮᓇᐅᔭᖅᑖᖅᑕᕐᒫᖅᑐᑦ ᒪᑭᒋᐊᖅᑕ 
ᑯᐊᐳᕇᓴᓐ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒪ ᑕᐃᒪ 
ᑕᐃᑲᓐᖓᑦ 1985-ᒥ ᐱᒋᐊᓕᕐᒪᑕ  

ᑕᐃᑲᓃᖃᑕᐅᓚᐅᖅᓯᒪᕗᖓ ᐊᐅᓚᔨᑦᓯᐊᖅᑐᖓ 
ᑕᐃᑲᓐᖓᑦ ᐱᒋᐊᕐᒪᑕ. ᐅᓪᓗᒥᒧᑦ ᑎᑭᖦᖢᒍ ᑖᒃᑯᐊ 
500-ᖑᓕᕐᒪᑕ ᐱᐊᓂᒃᓯᒪᔪᑦ. ᐊᒻᒪᓗ 
ᓄᓇᕗᒻᒥᐅᑕᐅᒻᒥᖕᒪᑕ. ᖃᐅᔨᒪᔪᑎᑦ 
ᓄᓇᕗᒻᒥᐅᑕᐅᔪᐃᑦ ᑕᒪᕐᒥᒃ.  
 
ᐊᒻᒪ ᑖᒃᑯᐊ ᓄᓇᕗᒻᒥᐅᑕᐃᑦ 
ᐃᑲᔪᖅᑐᕈᒪᖃᑦᑕᕋᑦᑎᒍᑦ. ᐊᒻᒪ ᓇᓗᓇᓐᖏᑦᑐᖅ 
ᑖᔅᓱᒪᑉ ᒐᕙᒪᐅᑉ ᐃᑲᔪᖅᑐᕈᒪᑦᑎᐊᖃᑦᑕᖅᑕᖏᑦ 
ᑕᒪᒃᑯᐊ ᓄᓇᕗᒻᒥᐅᑕᐃᑦ ᓄᓇᕗᑉ 
ᓯᓚᑖᓃᒃᑲᓗᐊᕌᖓᑕ. ᓲᕐᓗᒃ ᑖᓐᓇ ᐅᔾᔨᕐᓇᖅᓯᖕᒪᑦ 
ᒐᕙᒪᐅᔪᖅ ᑖᒃᑯᐊ ᓄᓇᕗᑦ ᓯᓚᑖᓃᑉᐸᑕ 
ᓄᓇᕗᒻᒥᐅᑕᐅᓐᖏᑦᑐᑎᑐᑦ 
ᑕᐅᑐᓐᖑᐊᖅᑰᔨᓕᕐᒪᔾᔪᒃ. ᑕᐃᒪᓐᓇ ᐱᔾᔪᑎᒋᓪᓗᒍ 
ᑖᓐᓇ ᓯᕗᓕᖅᑎ ᐅᕙᒍᑦ ᐃᑲᔪᖅᑐᓪᓚᕆᒐᑦᑎᒍᑦ 
ᑖᒃᑯᐊ ᓄᓇᕗᑦ ᓯᕗᓂᒃᓴᕗᑦ ᖃᐅᔨᒪᒐᑦᑕ 
ᐅᕙᑦᑎᓐᓂᒃ ᐃᑲᔪᕐᔪᐊᕐᓂᐊᖅᑐᑦ ᓯᕗᓂᒃᓴᑦᑎᓐᓂ.  
 
ᓯᕗᓕᖅᑎ ᑖᑦᓱᒥᖓ ᐃᓱᒪᓕᐅᖅᓯᒪᔭᖓᓂᒃ 
ᓴᖑᑎᑦᑎᔪᓐᓇᖅᐹ? ᐃᑲᔪᖅᑕᐅᒋᐊᖃᕐᒪᑕ ᑖᒃᑯᐊ 
ᓄᓇᕗᑦ ᓯᕗᓂᒃᓴᕗᒻᒥᐅᑕᐃᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ. ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᓐᓇ ᒐᕙᒪᒋᔭᕗᑦ ᐃᓕᓐᓂᐊᕆᐊᒃᑲᓐᓂᕈᐊᖅᑐᓂᒃ 
ᓄᓇᕗᑉ ᐃᓗᐊᓂ ᐊᒻᒪᓗ ᓄᓇᕗᑦ ᕼᐃᓚᑖᓂ 
ᐃᑲᔪᖅᑐᐃᔪᒍᑦ. ᓇᒧᒥᐊᖅ ᐃᓕᓐᓂᐊᕈᐊᖅᐸᑕ 
ᐃᑲᔪᖅᑐᐃᔪᒍᑦ ᑖᒃᑯᐊ ᓄᓇᕗᒻᒥᐅᑦ ᒪᒃᑯᑦᑐᖏᑦ 
ᐃᓕᓐᓂᐊᕆᐊᕈᐊᖅᐸᑕ ᓄᓇᕗᑦ ᓯᕗᓂᒃᓴᒧᑦ, 
ᕼᐃᓚᑦᑐᖅᕼᐊᕐᕕᒻᒧᑦ, ᓄᓇᕗᑦ ᕼᐃᓚᑖᓂ, ᓄᓇᕗᑉ 
ᐃᓗᐊᓂ. ᑖᒃᑯᐊ ᐃᓕᓐᓂᐊᕆᐊᒃᑲᓐᓂᕈᐊᖅᑐᑦ 
ᖁᑦᑎᓂᖅᐹᒥ 12-ᒥ ᐱᐊᓂᒃᑳᖓᑕ ᑕᒪᕐᒥᓗᒃᑖᖅ 
ᐃᑲᔪᖅᑐᖅᑕᕗᑦ. ᐃᑲᔪᖅᑐᑦᓯᐊᖅᑕᕗᑦ ᑖᒃᑯᐊ 
ᖁᑦᑎᓂᖅᐹᒥ 12-ᒥ ᐱᐊᓂᒃᑳᖓᑕ 
ᐃᓕᓐᓂᐊᕆᐊᒃᑲᓐᓂᖁᑦᑕᖅᖢᒋᑦ 
ᐃᓕᓐᓂᐊᒃᑲᓐᓂᖅᐸᑕ ᕼᐊᓇᔭᒃᕼᐊᖅ 
ᐊᔪᕐᓇᓐᖏᓐᓂᖅᕼᐊᐅᒐᔭᕐᒪᑦ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᓪᓗᓇᐅᔭᕐᓗᖓᖃᐃ. ᐊᐱᖅᑯᑎᒋᓂᐊᖅᑕᕋ ᑖᓐᓇ 
ᑭᖑᓪᓕᖅᐹᕆᓕᕐᓗᒍ.  

(ᑐᓵᔨᑎᒍᑦ) ᓯᕗᓕᖅᑏ ᐊᖏᕈᓐᓇᖅᑳ 
ᑮᓇᐅᔭᖅᑖᑎᑦᑎᑲᓐᓂᕈᓐᓇᕐᓗᓂ ᓄᓇᕗᑦ 
ᓯᕗᓂᒃᓴᕗᑦ ᐃᓕᓐᓂᐊᖅᑕᐅᓂᖓᓂᒃ. ᑖᓐᓇ 
ᐊᖅᑯᑎᓪᓚᕆᐅᒍᓐᓇᕐᖓᑦ ᒐᕙᒪᒃᑯᓐᓄᑦ. 
ᐊᒥᓱᕐᔪᐊᕌᓗᐃᑦ ᑕᖅᑲᑲ ᒐᕙᒪᒃᑯᑦ 
ᐊᖅᑯᑎᒋᔪᓐᓇᖅᑕᖏᑦ ᖃᐅᔨᒪᔭᐅᑐᐃᓐᓇᐸᑦᑐᐃᑦ. 
ᓴᓇᕐᕈᑎᔅᓴᐃᑦ, ᐊᖅᑯᑎᔅᓴᐃᑦ ᒐᕙᒪᒃᑯᑦ 
ᐱᒋᐊᖃᖅᑕᒥᓐᓂᒃ ᓄᓇᕗᒻᒥ ᓄᓇᑖᕈᑕᐅᓯᒪᔪᓂᑦ 
ᓴᖅᑭᕈᓐᓇᖅ ᐃᓛᒃ ᑎᒍᓯᔾᔪᑎᒋᔪᓐᓇᖅᑕᖏᑦ. ᑖᓐᓇ 
ᑕᕝᕙ ᐊᑐᖅᑕᐅᒍᓐᓇᓪᓚᕆᒻᒪᑦ ᒐᕙᒪᒃᑯᓐᓄᑦ.  
 
ᑭᖑᓪᓕᖅᐹᖅ ᐊᐱᖅᑯᑎᒐ, ᓯᕗᓕᖅᑎ ᐊᖏᕈᓐᓇᖅᑳ 
ᕿᒥᕐᕈᒋᐊᒃᑲᓐᓂᕐᓗᓂᐅᒃ ᑮᓇᐅᔭᖃᖅᑎᑕᐅᓂᖓ 
ᓄᓇᕗᑦ ᓯᕗᓂᒃᓴᕗᑦ? ᑖᓐᓇ ᐱᒻᒪᕆᓪᓚᕆᐊᓘᒻᒪᑦ 
ᐃᓕᓐᓂᐊᕋᔅᓴᐅᓪᓗᓂ ᓄᓇᕗᒻᒥᐅᑕᕐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᓱᓕᔪᖅ. ᑕᒪᒃᑯᐊ 
ᓴᓇᕐᕈᑎᖃᐅᖅᑐᒍᑦ ᓄᓇᕗᒻᒥᐅᑦ 
ᐃᖅᑲᓇᐃᔭᖅᑎᒋᐊᕆᐊᖃᕋᑉᑎᒍ 
ᐊᔪᓐᖏᓕᖅᐹᓪᓕᖅᑎᓪᓗᒋᑦ. ᑕᒪᒃᑯᐊ 
ᐅᖃᐅᓯᕆᖅᑲᐅᔭᒃᑲ ᑮᓇᐅᔭᖃᖅᑎᑦᓯᖃᑦᑕᖅᑕᕗᑦ 
ᑕᒪᒃᑯᐊ, ᑕᒪᒃᑯᐊ ᐊᑐᐃᓐᓇᐅᓐᖏᑦᑐᑦ 
ᖁᑦᓯᓐᓂᖅᓴᒧᑦ ᐃᓕᓐᓂᐊᕈᒪᒐᓗᐊᖅᑐᐃᑦ. ᑕᒪᒃᑯᐊ 
ᐃᓱᒪᒋᔭᕗᑦ.  
 
ᐊᖏᖃᑎᒋᑦᓯᐊᖅᑕᕋ ᓄᓇᕗᑦ ᓯᕗᓂᒃᓴᕗᑦ 
ᐃᓕᓐᓂᐊᕌᓂᖅᑐᐃᑦ ᑕᐃᑲᓂ 
ᐃᖅᑲᓇᐃᔭᕈᓐᓇᑦᓯᐊᖃᑦᑕᖅᖢᑎᒃ 
ᐃᓕᓐᓂᐊᕌᓂᖃᑦᑕᕐᒪᑕ. ᐃᓕᓐᓂᐊᕐᓂᖅ 
ᐱᐊᓂᒃᖢᑎᒃ ᐱᕚᓪᓕᕈᑎᖄᓂᒃᖢᑎᒃ  
ᓯᓚᑦᑐᓴᕐᕕᕐᔪᐊᖅᓯᒪᔫᒐᓗᐊᑦ ᖁᑦᓯᓐᓂᖅᓴᒧᑦ 
ᑭᓯᐊᓂ ᖁᑦᑎᓐᓂᖅᐹᓂ 12 ᐱᐊᓂᒃᑳᖓᑕ 
ᐱᐊᓂᒡᒐᖅᑐᐃᑦ ᑕᒪᒃᑯᐊ ᐃᓕᓐᓂᐊᒃᑲᓐᓂᕆᐊᓖᑦ 
ᐆᒪᔪᐃᑦ ᓄᓇᕗᒻᒥᐅᑕᐃᑦ ᑕᒪᒃᑯᐊ ᑐᓗᕈᑎᖃᕐᒪᑕ 
ᐃᓕᓐᓂᐊᕐᓂᐅᑉ ᒥᒃᓵᓄᑦ. 
 

ᒐᕙᒪᐅᓪᓗᑕ ᓄᓇᕗᒻᒥᑕᐅᓗᒃᑖᑦ 
ᐃᑲᔪᕆᐊᖃᕋᑉᑎᒍᑦ ᓄᓇᕗᒻᒦᑉᐸᑕ ᐅᕝᕙᓘᓐᓃᑦ 
ᓯᓚᑖᓂ. ᓇᓗᓇᐃᖅᓯᖅᑲᐅᒐᒪ ᐅᕙᓂ ᓄᓇᕗᒻᒥᐅᑦ 
ᐃᓕᓐᓂᐊᖅᓯᒪᖁᔭᕗᑦ. ᑕᒪᓐᓇ ᐱᓕᕆᐊᕆᔭᕗᑦ.  
ᓇᒧᑐᐃᓐᓇᖅ ᐱᒐᓗᐊᖅᐸᑕ ᖁᑦᓯᓐᓂᖅᓴᒧᑦ 
ᓄᓇᕗᑦ ᓯᕗᓂᒃᓴᕗᑦ ᐅᕝᕙᓘᓐᓃᑦ ᐃᓐᓇᐃᑦ 
ᐃᓕᓐᓂᐊᕐᕕᖓᓄᑦ ᑕᒪᒃᑯᐊ ᐅᕙᖓ ᓇᖕᒥᓂᖅ 
ᐊᔭᐅᖅᐸᒃᑲ ᐃᓕᓐᓂᐊᒃᑲᓐᓂᕈᒪᓐᓂᖅᐸᑕ. ᑕᒪᓐᓇ 
ᐅᖃᐅᓯᕇᓐᓇᖃᑦᑕᕋᑦᑎᒍᑦ ᓄᓇᕗᒻᒥᐅᑦ ᑖᒃᑯᐊ 
ᐱᕚᓪᓕᕈᑎᒃᓴᖏᓐᓂᒃ ᑐᓐᖓᕕᖃᕐᒪᑦ 
ᐃᓕᓐᓂᐊᕐᓂᕐᒧᑦ ᑐᕌᖓᔪᐃᑦ. 
ᐃᓅᓯᑦᓯᐊᕆᓐᓂᖅᓴᒧᑦ ᑐᕌᖓᖕᒪᑦ ᑕᒪᓐᓇ.  
 
ᑮᓇᐅᔭᖅ ᑕᒡᕙᓐᖔᑦ ᐊᕐᕌᒍᓄᑦ ᐱᖓᓱᓄᑦ 
ᒪᓕᓚᐅᕐᒪᑦ ᑐᕌᒐᖃᓐᖏᒻᒪᑦ ᑖᒃᑯᐊ ᐱᓕᕆᓇᓱᒃᑕ 
ᐃᓗᐊᓂ. ᑖᒃᑯᐊ ᓈᒻᒪᓐᖏᑦᑐᒥᒃ ᐱᓕᕆᒍᑉᑕ 
ᐃᓛᓐᓂ ᐋᖅᑭᒋᐊᕆᐊᖃᖅᖢᑕ ᐱᔭᕆᐊᖃᖃᑦᑕᕋᑉᑕ. 
ᑮᓇᐅᔭᑦ ᑐᒃᓯᖅᑕᐅᔪᐃᑦ ᑖᒃᑯᐊ ᑐᒃᓯᕋᖅᑐᐃᑦ 
ᒪᓕᒋᐊᖃᕐᒪᑕ ᑕᒪᒃᑯᐊ ᐊᑐᐊᒐᐅᔪᓂᒃ. ᐊᓯᑉᑎᒻᓄᑦ 
ᑐᒃᓯᕋᕈᒪᒃᐸᑕ ᑖᒃᓱᒪᑉ ᐋᖅᑭᒃᓯᒪᓂᕆᓚᐅᖅᑖ. 
ᑖᒃᑯᐊ ᑮᓇᐅᔭᖃᖅᑎᖃᑦᑕᖅᑕᕗᑦ ᓄᓇᕗᒻᒥ 
ᐃᓕᓐᓂᐊᕆᐊᖃᑦᑕᖅᑐᐃᑦ ᓄᓇᕗᒥ 
ᒪᓕᒍᓐᓃᓚᐅᕐᒪᑦ ᑖᒃᑯᓂᖓ.  
 
ᓄᓇᕗᒻᒥᐅᑦ ᐊᔭᐅᑦᓯᐊᖅᑕᕗᑦ 
ᑮᓇᐅᔭᖃᖅᑎᓐᓂᐊᖅᑕᕗᑦ ᑖᒃᑯᐊ ᐱᕚᓪᓕᖁᔭᕗᑦ 
ᓄᓇᕗᒻᒥᐅᑦ. ᑖᒃᑯᐊ ᐊᕕᑦᑐᖅᓯᒪᓂᖓ 23  
ᐱᔾᔪᑎᖃᖅᖢᒍ ᑖᓐᓇ ᐊᔭᐅᕈᑎᒋᔭᕗᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

ᓯᕗᓂᒃᓴᒃᑯᓐᓄᑦ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒥᑦᑐᕐᒥᐅᓪᓗ.  
 
ᑕᐃᒪ ᐃᓚᒋᔭᐅᓪᓗᖓ ᐅᖃᐅᓯᖃᖅᑲᐅᒐᒪ ᑖᒃᑯᐊ 
ᒪᒃᑯᒃᑐᐃᑦ ᑲᔪᖏᖅᓴᖅᑐᐃᒃᑲᓐᓂᕈᒪᓪᓗᒋᑦ. ᑕᐃᒪ 
ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᒥᓂᔅᑕᒧᑦ 
ᑲᒪᒋᔭᖃᖅᑐᒥᒃ ᓯᓚᑦᑐᖅᓴᕐᕕᓕᕆᔨᒧᑦ. 
 
ᑖᔅᓱᒥᖓᑦᑕᐅᖅ ᐱᔾᔪᑎᖃᕆᓪᓗᖓ 
ᐃᓕᓐᓂᐊᕆᐊᖅᐸᒃᑐᐃᑦ ᑕᐅᓄᖓ ᓄᓇᕗᑦ 
ᓯᕗᓂᒃᓴᒧᑦ. ᑕᐃᒪ ᐅᑎᖃᑦᑕᕐᒪᑕ, ᐄ 
ᐅᖃᖅᑐᖃᓵᖅᑐᖅ, ᒪᓕᒐᓕᐅᖅᑎᒧᑦ ᐊᒡᒍᒧᑦ 
ᐃᖅᑲᓇᐃᔮᖅᑖᖅᑎᑕᐅᑦᑎᐊᖃᑦᑕᖅᑐᐃᒡᒎᖅ. 
 
ᐅᖃᖅᑎᑦᑎᔩ, ᒪᓐᓇ ᐊᑐᕆᐊᕈᒪᓚᐅᖅᓯᒪᔭᖓᑦ 
ᐅᓂᒃᑳᓕᐊᕆᓪᓗᓂᐅᒃ ᑲᑎᒪᔨᕋᓛᓄᑦ ᑕᐃᒪ 
ᓴᓂᕐᕙᐃᓂᐊᓚᐅᕐᒪᑦ $561,000. ᑕᒪᒃᑯᓄᖓ 
ᐃᖅᑲᓇᐃᔭᓕᖅᑎᑦᑎᓂᒃᑲᓐᓂᕐᒧᑦ ᐊᒻᒪ 
ᑐᓴᐅᒪᑎᑦᑎᒋᐊᒃᑲᓐᓂᕐᓂᕐᒧᑦ. ᑖᒃᑯᐊ 
ᐅᖃᐅᓯᕆᑐᐃᓐᓇᖅᑕᒃᑲ ᓇᓗᓇᐃᔭᖅᐸᒌᕐᓗᖓ 
ᑕᕝᕘᓇ.  
 
ᑕᕝᕘᓇᓂᖃᐃ ᑖᒃᑯᐊ ᓄᓇᕗᑦ ᓯᕗᓂᒃᓴᒥ 
ᐃᓱᓕᑦᑎᓯᒪᔪᐃᑦ ᐅᑎᕌᖓᑕ ᐅᑯᐊᓕᖃᐃ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᑕᐃᒪᓐᓇ  
ᐃᖅᑲᓇᐃᔭᓕᖅᑎᑦᑎᔪᓐᓇᖅᑐᐃᑦ.  
 
ᓯᕗᓕᐅᖅᑎᕗᖅ ᐅᖃᓵᖅᐳᖅ, 
ᐃᖅᑲᓇᐃᔭᓕᖅᑎᑦᑐᓐᓂᕐᒧᑦ ᐸᕐᓇᐃᖃᑦᑕᕐᒪᑕ. 
ᑕᒪᓐᓇᓕᖃᐃ ᐃᓕᓐᓂᐊᖅᑎᑦᑎᓂᕐᒧᑦ  

ᓯᓚᑦᑐᖅᓴᕐᕕᒃ ᐃᓱᒪᒋᔭᐅᓯᒪᓕᖅᐸ? ᑕᒪᓐᓇ 
ᐱᔾᔪᑎᒋᓪᓗᒋᑦ ᓄᓇᕗᒻᒥ ᓯᕗᓂᒃᓴᕗᒧᑦ 
ᐃᓕᓐᓂᐊᕆᐊᖃᑦᑕᖅᑐᐃᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᑉᓛᒃᑯᑦ. ᑖᒃᑯᐊ ᓄᓇᕗᑦ 
ᓯᕗᓂᒃᓴᕗᑦ ᑕᐅᓄᖓ ᐃᖃᓗᖕᓄᑦ 
ᐃᖃᓗᖕᓄᐊᓐᖏᑦᑐᖅ, ᐋᑐᕚᒥ 
ᐃᓕᓐᓂᐊᕆᐊᖅᐸᒃᑐᐃᑦ ᑖᒃᑯᓄᖓ 
ᐃᓄᓕᕆᔨᒃᑯᓐᓄᑦ ᑲᒪᒋᔭᐅᖕᒪᑕ. ᑕᒪᑦᓱᒥᖓ ᑖᒃᑯᐊ 
ᓯᓚᑦᑐᖅᓴᕐᕕᒃᑯᑦ ᒪᒥᐊᓇᐅᒐᓗᐊᖅ ᑲᒪᓐᖏᓐᓇᑦᑕ. 
ᐅᖃᖅᑏ, ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐊᐃᑦᑖᖑᒐᓗᐊᖅ 
ᑕᐃᒪᓐᓇ.  
 
ᐄ, ᑕᒪᓐᓇ ᑕᑯᒋᐊᒃᑲᓐᓂᕋᔭᕈᓂ, ᐄm ᑕᒪᓐᓇ 
ᐱᕚᓪᓕᖅᑎᑦᑎᓇᔭᕐᒪᑦ. ᑕᐅᓄᖓ 
ᐃᓕᓐᓂᐊᕆᐊᓚᐅᖅᓯᒪᓐᖏᑦᑐᐃᑦ 
ᐃᖅᑲᓇᐃᔭᓕᖅᑎᑕᐅᓂᕐᒧᑦ ᐱᒋᐊᒃᑲᓐᓂᕈᒪᓗᑎᒃ 
ᑖᒃᑯᓇᓐᖓᓗ ᑲᔪᖏᖅᓴᖅᑕᐅᓗᑎᒃ ᒪᒃᑯᓪᓗᑎᒃ 
ᑕᒪᓐᓇ ᑕᑯᔪᒥᓇᕋᓗᐊᕐᒪᑦ ᓯᕗᓂᒃᓴᑦᑎᓐᓂ  
ᒪᒃᑯᒃᑐᐃᑦ ᐱᔾᔪᑎᒋᓪᓗᒋᑦ. 
 
ᑕᐃᒪ ᓇᓗᓇᐃᖅᓯᒃᑲᓐᓂᕐᓚᖓ 8-ᒎᖅ 
ᐃᓱᓕᑦᑎᓚᐅᖅᓯᒪᖕᒪᑕ ᓴᓂᕋᔭᖕᒦᓐᖔᖅᖢᑎᒃ 
ᑖᔅᓱᒧᖓ ᓄᓇᕗᑦ ᓯᕗᓂᒃᓴᒧᑦ  

ᐃᒡᓗᓕᖕᒦᓐᖔᓚᐅᖅᓯᒪᖕᒪᑕ.  
 
ᑕᒪᓐᓇ ᑕᐃᒪ ᐊᒃᓱᕈᐊᕆᒃᑲᔭᐅᔭᕆᐊᖃᕋᓱᒋᓕᖅᑕᕋ 
ᓯᓚᖅᑐᖅᓴᕐᕕᒃᑯᓐᓂ ᐊᒻᒪ ᐃᓄᓕᕆᔨᒃᑯᓐᓂ. ᑕᐃᒪ 
ᑲᑎᒪᖃᑎᒋᔪᓐᓇᒃᑲᓐᓂᕐᓂᐊᖅᐱᓯᐅᒃ ᐃᓄᓕᕆᔨᒃᑯᑦ 
ᑖᔅᓱᒥᖓ ᑎᒍᓯᒃᑲᓐᓂᕈᒪᓗᓯ ᓄᓇᕘᒥ ᒪᒃᑯᒃᑐᕗᑦ 
ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓯᓚᑦᑐᖅᓴᕐᕕᒃᑯᑦ 
ᐃᓕᓐᓂᐊᖅᑎᑦᑎᖃᑦᑕᕐᒪᑕ ᐅᑭᐊᒃᓵᒃᑯᑦ 
ᐱᒋᐊᖅᖢᑎᒃ ᐅᑦᑯᐃᖔᑦᑎᐊᖅᑕᕗᑦ ᓄᓇᕗᑦ 
ᓯᕗᓂᒃᓴᕗᒻᒦᓐᖔᖅᑐᐃᑦ, ᓄᓇᕗᒻᒨᕌᖓᑕ 
ᐃᓕᓐᓂᐊᒃᑲᓐᓂᕈᒪᒑᖓᑕ ᓯᓚᑦᑐᖅᓴᕐᕕᒃᑯᑦ 
ᐅᑦᑯᐃᖔᑦᑎᐊᖅᑕᕗᑦ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ ᑕᐃᒪ 
ᐅᑦᑯᐃᖓᔪᐃᓐᓅᒐᔅᓯ ᑕᒪᓐᓇ 
ᑕᑯᒋᐊᖅᑕᐅᒃᑲᓐᓂᖁᓇᔭᖅᐸᕋ ᐃᒻᒪᖄ 
ᖃᐅᔨᓴᕐᓂᖃᕐᓗᓯ ᐃᖅᑲᓇᐃᔭᖅᑎᑦᑎᓗᓯ 
ᑕᒪᒃᑯᓂᖓ ᓄᓇᕗᒻᒥ ᓯᕗᓂᒃᓴᒧᑦ  
ᐃᓕᓐᓂᐊᕌᓂᖃᑦᑕᖅᑐᓂᒃ. ᐅᖃᖅᓯᒪᖅᑲᐅᕗᖓ 
ᑲᔪᖏᖅᓴᐃᒃᑲᓐᓂᕈᒪᓪᓗᖓ ᒪᒃᑯᒃᑐᓂᑦ 
ᓯᕗᓂᒃᓴᕆᒐᑦᑎᒍᑦ. 
 
ᑕᐃᒪ ᐅᓇ ᓯᕗᓂᒃᓴᐅᑦᑎᐊᕋᔭᖅᐳᐃᑦ ᑕᐃᒪ 
ᑖᔅᓱᒥᖓ ᐃᓕᓐᓂᐊᕆᐊᓚᐅᖅᓯᒪᔪᐃᑦ ᓄᓇᓕᖕᓄᑦ 
ᐅᑎᕈᑎᒃ ᐃᓕᓐᓂᐊᖅᑎᑦᑎᓕᕐᓗᑎᒃ, ᐃᒪᓐᓇᓕ  

ᐊᑐᓚᐅᖅᐳᖓ. ᐃᒪᓐᓇ ᑕᕝᕙ 
ᐱᒋᐊᒃᑲᓐᓂᕈᓐᓇᖅᐳᓯ.  
 
ᑖᓐᓇ ᑮᓇᐅᔭᑲᓪᓚ $561,000 ᑕᐃᒪ 
ᑖᔅᓱᒧᖓᑦᑕᐅᖅ ᐊᑐᕐᓂᖄᕐᔪᒍᓐᓇᕋᓱᒋᔭᕋ 
ᐅᖃᕋᑖᕋᕕᑦ ᐅᑭᐅᒥᒃ ᐱᒋᐊᖅᖢᓂ ᐅᐱᕐᖔᒧᑦ 
ᐃᓕᓐᓂᐊᖃᑦᑕᕐᒪᑕ. ᑕᐃᒪ ᑐᑭᓯᒃᑲᓐᓂᕈᒪᓕᖅᐳᖓ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ 
ᓯᓚᑦᑐᖅᓴᕐᕕᒃᑯᑦ ᐅᖃᖃᑎᖃᕈᓐᓇᕐᓂᐊᓕᖅᐸᑦ 
ᑖᓐᓇ ᐱᔾᔪᑎᒋᓪᓗᒍ ᓴᓇᓕᖅᑎᑦᑎᖃᑦᑕᒃᑲᓐᓂᕐᓂᒃ 
ᐃᓱᓕᑦᑎᓯᒪᔪᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᓐᓇ $561,000 ᐆᒧᖓ 
ᑐᕌᕐᓂᐊᕐᒪᑦ, ᑐᕌᓛᕐᒪᑦ ᐊᐱᖅᓱᓚᐅᕋᑦᑕ ᑖᒃᑯᓂᖓ 
ᒪᓕᒐᓕᐅᖅᑎᑐᐃᓐᓇᕐᓂᒃ ᐊᖏᓚᐅᕐᒪᔾᔪᒃ ᑖᓐᓇ 
ᑐᕌᕈᒪᔭᖏᓐᓂᒃ ᑖᔅᓱᒪᑉ ᐃᓗᐊᓃᑦᑐᑦ.  
 
ᒫᓐᓇ ᐊᐱᕆᓕᖅᓱᓂᓗ ᑖᓐᓇ 
ᓴᖑᒍᓐᓇᖅᐱᓯᐅᓚᒻᒪᑦ ᒫᓐᓇ ᓴᖑᓂᖅ ᐊᔪᕋᑦᑎᒍᑦ 
ᐊᖏᖅᑕᐅᓚᐅᖅᑎᓪᓗᒍ ᑖᒃᑯᓄᖓ. ᐅᖃᖅᑏ, 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅ ᑕᐅᑐᓐᖏ. 

ᐊᐱᖅᑯᑦ 428 - 5(2): ᐃᑲᔫᑎᑦ 

ᐃᓚᒋᐊᖅᑕᐅᓂᖏᑦ ᐃᓄᑐᖃᕐᓄᑦ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᒐᒃᑯ 
ᓂᖃᐃᑐᕐᓂᕐᒧᑦ ᐊᒻᒪ ᖃᑕᓐᖑᑎᒌᓄᑦ 
ᒥᓂᔅᑕᒋᔭᖅᐳᑦ.  
 
ᑖᓐᓇᓕ ᐃᓱᒫᓗᒋᔭᕋ ᐃᓐᓇᕆᔭᖅᐳᑦ ᓄᓇᕗᒻᒥ 
ᐱᓕᕆᐊᒃᓴᖅᑖᕈᓐᓇᓐᖏᔅᓱᑎᒃ ᐊᒻᒪᓗ 
ᐃᓕᓐᓂᐊᕆᐊᓲᖑᓐᖏᒻᒪᑕ ᑕᖅᑭᖅ ᐊᑕᐅᓯᖅ 
ᓄᖑᒃᑳᖓᑦ, ᑲᓇᑕᐅᑉ ᒐᕙᒪᒃᑯᖏᓐᓂ 
ᐅᑐᖅᑲᐅᔾᔪᑎᒥᒃ ᑮᓇᐅᔭᖅᑖᖃᑦᑕᕐᒪᑕ. ᓇᒡᓕᒋᒐᒃᑭᑦ 
ᑕᒪᒃᑯᐊ, ᓇᒡᓕᒍᓱᒃᑲᔅᓯ ᐃᓐᓇᕆᔭᔅᓯᓐᓂᒃ 
ᖃᐅᔨᒪᒐᒪ.  
 
ᐊᑭᑐᔪᓂᒃ ᐱᓲᑎᓂᒃ ᓂᐅᕕᕐᓂᖅ ᐊᔪᖃᑦᑕᖅᑐᑦ 
ᐃᓐᓇᕆᔭᖅᐳᑦ. ᑐᓱᑐᐃᓐᓇᖅᐸᒃᑐᑦ ᐃᓚᖏᑦ. ᑖᓐᓇ 
ᐅᖃᐅᓯᕆᓪᓗᒍ ᑕᐃᓐᓇ ᑕᖅᑭᑕᒫᑦ ᐊᑕᐅᓯᖅ 
ᐅᑭᐅᖑᓚᐅᖅᑐᒥᒃ ᕿᒥᕐᕈᐊᖅᑕᐅᓂᐊᓚᐅᕐᒪᑦ 
ᐳᖅᑐᓯᒋᐊᒃᑲᓐᓂᕈᓐᓇᕐᒪᖔᑦ ᐊᒻᒪᓗ 
ᐃᓂᓪᓚᒃᑕᐅᓗᓂ. ᓇᒦᓕᕐᒪᖔᑦ ᑕᒡᕘᓇ 
ᖃᐅᔨᔪᒪᔪᖓ. ᓇᒦᓕᖅᐹ? ᐊᒥᖅᑳᖃᑎᖃᕐᒪᑕᒎᑦ 
ᓄᓇᕗᑦ ᒐᕙᒪᑦ ᐊᒻᒪ ᒐᕙᒪᑐᖃᒃᑯᑦ ᐃᓐᓇᕐᓄᑦ 
ᑮᓇᐅᔭᖅᑖᕆᔭᐅᕙᒃᑐᒥᒃ ᐱᔾᔪᑎᖃᖅᓱᑎᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 
ᑭᐅᒋᐊᓚᐅᓐᖏᓐᓂᖓᓂᒃ ᓇᓗᓇᐃᖅᓯᒪᓂᐊᕐᒪᑦ. 
ᑖᓐᓇ ᒪᓕᒐᓕᐅᖅᑎ ᐊᐱᖅᓱᖅᑐᖅ ᑲᖏᖅᖠᓂᐅᑉ 
ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ. ᒪᒥᐊᓇᖅ 
ᑎᑭᕌᕐᔪᐊᕐᒨᓚᖅᑲᐅᒐᒪ. ᐃᓄᓕᕆᔨᒃᑯᓐᓄᑦ, ᒥᔅ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ, ᐊᐱᕆᒐᕕᑦ. 
ᐃᓄᑐᖃᐃᑦᑕᐅᖅ ᓲᖃᐃ ᐃᓄᑐᖃᕐᓄᑦ 
ᐱᕈᖅᑎᑕᐅᔪᒐᒪ ᐱᒻᒪᕆᒋᔭᒃᑲᑦᑕᐅᖅ.  
  
(ᑐᓵᔨᑎᒍᑦ) ᑖᒃᑯᐊ ᐃᓄᓕᕆᔨᒃᑯᑦ 
ᑮᓇᐅᔭᖃᖅᑎᑕᐅᖃᑦᑕᕐᒪᑕ ᑲᓇᑕᐅᑉ 
ᒐᕙᒪᒃᑯᖏᓐᓂᒃ. ᑕᒪᒃᑯᐊ ᐃᑲᔫᓯᐊᖑᔪᓂᑦ 
ᐃᓐᓇᕐᓄᑦ ᑐᕌᖓᔪᓂᑦ ᐊᐅᓚᑦᓯᖃᑦᑕᕐᒪᑕ.  

ᕿᒥᕐᕈᔭᐅᓚᐅᖅᑐᑦ 2015-ᖑᑎᓪᓗᒍ 
ᐊᑭᑦᑐᕆᐊᓕᓚᐅᖅᓯᒪᖕᒪᑦ $200 ᑕᖅᑭᑕᒫᑦ $175-
ᒥᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑎᑭᕌᕐᔪᐊᕐᒦᓐᖔᖅᓯᒪᓕᑲᓪᓚᖅᑲᐅᒐᒪ 
ᐅᐃᒻᒪᓚᐅᐱᓪᓚᖅᑲᐅᒐᒪ. ᖁᔭᓐᓇᒦᒃ, 
ᐋᖅᑭᒋᐊᖅᑲᐅᒐᖕᓂ. 
 
ᑖᓐᓇ ᐄᑯᓗᒃ ᖃᑉᓗᓇᐅᔭᕐᓂᐊᕋᒪ. (ᑐᓵᔨᑎᒍᑦ) 
ᑖᒃᑯᐊ ᐃᓐᓇᕐᓄᑦ ᐃᑲᔫᓯᐊᖑᔪᖅ ᑕᒪᒃᑯᐊ ᐃᓐᓇᐃᑦ 
ᑮᓇᐅᔭᓕᐅᓐᖏᑦᑐᑦ ᐊᒥᓲᖕᒪᑕ. ᑖᓐᓇ ᑕᖅᑭᑕᒫᑦ 
ᐃᑲᔫᓯᐊᖃᑦᑕᖅᑕᖓᑦ ᐊᐱᖅᑯᑎᒐ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ $200-ᒧᑦ ᑕᖅᑭᑕᒫᕐᒧᑦ 
ᓂᕿᑖᕈᓐᓇᖅᐸ ᑕᖅᑭᓗᒃᑖᒧᑦ? ᐊᑕᐅᓯᖅ ᐴᖃᑦᑕᖅ 
$200-ᑐᓕᕐᒪᑦ ᐃᖃᓗᖕᓂ, ᑲᖏᖅᖠᓂᕐᒥ, 
ᐃᖃᓗᒃᑑᑦᓯᐊᕐᒥᓗ.  
 
ᑖᒃᑯᐊ ᐊᑭᑦᑐᕆᐊᕐᓂᕆᔭᖓ $200-ᒧᑦ ᐃᓱᒪᒋᓗᒋᑦ 
ᑲᓇᑕᐅᑉ ᒐᕙᒪᒃᑯᖏᑦ ᐊᖏᓪᓕᒋᐊᓚᐅᖅᑎᓪᓗᒋᑦ 
ᑕᒪᓐᓇ ᐅᑭᐅᖅᑕᖅᑐᒥᐅᑕᐅᓂᖓ 
ᐃᓱᒪᒋᔭᐅᓚᐅᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒃ, ᑖᑦᓱᒧᖓ 
ᐊᐱᕆᒃᑲᓐᓂᕋᕕᑦ. ᑖᓐᓇ ᓄᓇᕗᑦ ᒐᕙᒪᑦ 
ᑐᓂᖃᑦᑕᖅᑕᕗᑦ ᐃᓚᒋᐊᕈᑎ.  
ᐃᓄᑐᖃᖅᑖᕇᖅᑐᐃᑦ, ᐅᓇ ᐃᑲᔫᑎᑦᓯᐊᒃᑲᓐᓂᖅ. 
ᑖᓐᓇᑐᐊ ᑮᓇᐅᔾᔭᓯᐊᕆᖃᑦᑕᓐᖏᑦᑕᖏᑦ 
ᐃᓄᑐᖃᐃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓲᑭᐊᖅ 
ᐃᒃᓯᕙᐅᑕᓕᔪᒪᓐᓇᖅᑐᐊᓘᕙ? 
 
>>ᐃᓪᓚᖅᑐᑦ 
 
ᑭᐅᔾᔪᑎᐊ ᑭᐅᓐᖏᑖᖓ. ᐊᐃᕙᓇᓱᓚᐅᕋᒪ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑖᒃᑯᐊ ᐱᓕᕆᖃᑎᒋᓂᐊᕋᑉᑎᒍᑦ 
ᑮᓇᐅᔭᖃᖅᑎᑦᓯᓗᑎᒃ. ᑖᒃᑯᐊ ᑕᖅᑭᑕᒫᑦ ᐃᓐᓇᐃᑦ 
ᑮᓇᐅᔭᓯᐊᕆᖃᑦᑕᖅᑕᖏᑦ ᑖᒃᑯᐊ ᖃᓄᖅ 
ᐊᑭᑐᑎᒋᖕᒪᖔᑦ ᐊᕕᑦᑐᖅᓯᒪᔪᖏᑦ ᖁᑦᓯᖅᑐᕐᒥᐅᑦ, 
ᕿᑭᖅᑖᓗᖕᒥᐅᑦ ᓂᒡᒋᖓᓂ, ᑭᕙᓪᓕᖅ, ᕿᑎᕐᒥᐅᑦ 
ᐊᑭᖏᑦ ᖃᓄᖅ ᐊᑭᑐᑎᒋᖕᒪᖔᑦ. 
 
ᑕᖅᑭᑕᒫᑦ $200 ᐃᑲᔫᓯᐊᖅ ᑕᖅᑭᑕᒫᑦ 
ᑐᓂᔭᐅᖃᑦᑕᖅᑐᖅ. ᑖᒃᑯᐊ $200-ᒥ 
ᑐᓂᓯᖃᑦᑕᕐᓂᖅ ᓄᓇᕗᒻᒥ 
ᐃᑲᔫᓯᐊᒃᑲᓐᓂᕈᓐᓇᓐᖏᒻᒪᖔᑦ ᐃᑲᔫᓯᐊᖓᓐᓄᑦ 
ᐃᓐᓇᐃᑦ. 
 
ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑖᒃᑯᐊ 
ᖃᐅᔨᒋᐊᖅᓯᒪᓇᔭᕐᓂᖅᐸᑕ ᑖᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐃᑲᔫᓯᐊᑦ ᓇᓗᓇᐃᖅᑕᐅᖃᑦᑕᖅᑐᑦ 
ᐃᓅᓯᖃᕐᓂᐅᖅ ᐊᑭᖓᓂᓪᓚᑦᑖᖅ ᑐᕌᒐᖃᕋᔭᖅᐸᑕ 
ᐱᐅᓂᖅᓴᐅᓇᔭᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ,  
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ, ᑖᑦᓱᒧᖓ 
ᐊᐱᖅᓱᕋᕕᑦ. (ᑐᓵᔨᑎᒍᑦ) ᐱᖓᓱᓂᑦ ᐊᐱᖅᑯᑎᓂᒃ 
ᐊᐱᖅᑯᑎᖃᖅᑕᐅᒐᕕᑦ, ᐊᑕᐅᓯᑐᐊᕐᒥᒃ  

ᑭᐅᓯᖃᑦᑕᕐᓂᐊᕋᒪᐃᑦ.  
 
ᑖᓐᓇ $25 ᑕᖅᑭᑕᒫᑦ ᐊᑭᑦᑐᕆᐊᕐᓂᖓᑦ 
ᓱᓇᑐᐃᓐᓇᐃᑦ ᐊᑭᑦᑐᕆᐊᕐᓂᖏᓐᓂᒃ 
ᐊᑑᑎᖃᓚᐅᖅᑐᖅ. ᔭᓐᓄᐊᕆ 2015 ᑕᒡᕗᖓ 
ᑐᕌᖓᔪᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 
 
ᐊᐱᖅᑯᑦ 429 - 5(2): ᐅᖅᓱᖅᑑᒥ ᐆᑦᑐᕋᐅᑦ 

ᐃᖃᓗᒐᓱᓐᓂᕐᒧᑦ (ᐋᖁᐊᖅ) 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᑖᓐᓇ ᖃᐅᔨᒪᖕᒪᑦ ᐅᖅᓱᖅᑑᕐᒥ ᐊᖑᓇᓱᒃᑏᑦ 
ᑲᑐᔾᔨᖃᑎᒌᒋᔭᖓ ᐅᖅᓱᖅᑑᖅ ᑕᐃᑲᓂ 
ᐃᖃᓗᒃᓯᐅᓂᕐᒧᑦ ᐱᓕᕆᓇᓱᒃᓯᒪᖕᒪᑕ ᑕᐃᑲᓂ 
ᓄᓇᓕᖁᑎᖓᓐᓂ ᓄᓇᕗᒻᒥᐅᓄᑦ ᑖᓐᓇ 
ᐃᑲᔫᓯᐊᖑᔪᖅ ᐊᑐᖅᖢᒍ ᑖᒃᑯᐊ 
ᑮᓇᐅᔭᓕᐅᕈᑎᒃᓴᐅᔪᓐᓇᖅᑐᒥᒃ ᐃᖃᓗᒃᓯᐅᕐᓂᕐᒥᒃ 
ᐃᓱᒪᖕᒪᑕ. 
 
ᐅᖃᖅᑏ, ᑕᒪᓐᓇ ᐃᓱᒪᒋᔭᐅᓕᓵᓐᖏᑦᑐᖅ. ᑖᓐᓇ 
ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᓴᓇᕝᕕᒋᔭᖓ 
ᑕᒪᒃᑯᓂᖓ ᐅᓂᒃᑳᓂᒃ ᑐᕌᖓᔪᓂᒃ ᑕᒪᒃᑯᐊ 
ᓄᓇᕗᒻᒥ ᓯᔾᔭᖃᖅᑐᐃᑦ ᖃᐅᔨᓴᕐᓂᕆᔭᖏᑦ. ᑖᓐᓇ 
ᐅᓂᒃᑳᖅ ᐅᖅᓱᖅᑑᕐᒧᑦ ᐅᓂᒃᑳᖅᑐᐃᑦ 
ᐃᖃᓗᒃᓯᐅᓂᕐᒧᑦ ᖃᐅᔨᓴᖅᑕᐅᓯᒪᖃᑦᑕᖅᑐᐃᑦ 
1970-ᖏᓐᓂ ᐱᒋᐊᖅᖢᑎᒃ.  
 
ᑐᑭᓯᐊᔭᑉᑯᑦ ᑖᒃᑯᐊ ᐊᕙᑎᓕᕆᔨᒃᑯᑦ 
ᐱᓕᕆᖃᑕᐅᒻᒥᖕᒪᑕ ᑕᒪᒃᑯᐊ ᐃᖃᓗᒃᓯᐅᓂᕐᒧᑦ 
ᓄᓇᕗᒻᒥᐅᑕᓂᒃ ᐱᓕᕆᐊᖃᖅᖢᑎᒃ.  
 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐹ ᑖᒃᑯᐊ 
ᑭᒡᒐᖅᑐᖅᑕᖏᑦ ᖃᓄᐃᓕᐅᖅᓯᒪᖕᒪᖔᑕ 
ᐅᖅᓱᖅᑐᕐᒧᓄᑦ ᐃᖃᓗᒃᓯᐅᕐᓂᖅ ᐱᔾᔪᑎᒋᓗᒍ? 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᓄᖓ ᑐᕌᖓᔪᓂᒃ ᐱᓯᒪᓐᖏᓐᓇᒪ 
ᐅᖅᓱᖅᑑᖅ ᐱᔾᔪᑎᒋᓪᓗᒍ. ᑭᓯᐊᓂ 
ᐃᖃᓗᓕᕆᓂᕐᒧᑦ ᑐᕌᖓᔪᓂᒃ ᑕᒪᒃᑯᓂᖓ 
ᐃᑲᔪᖅᓯᑦᑎᐊᖅᑐᒍᑦ ᐊᑯᓂᐊᓗᒃ 
ᖃᐅᔨᓴᖅᑕᐅᓯᒪᓕᕐᒪᑕ.  
 
ᐊᒻᒪᓗ ᖃᐅᔨᓴᖅᑕᐅᓚᐅᖅᑎᓪᓗᒍ 
ᑐᑭᓯᔭᐅᓂᖅᓴᐅᔪᒃᓴᐅᓕᖅᐳᖅ ᓲᕐᓗᒃ 
ᑰᑕᑕᖃᓕᕇᖅᐸᑦ ᐅᐃᒍᖓ 5-ᒥ ᖃᐅᔨᓴᓕᕋᔭᖅᐳᖅ 
ᑕᐃᓐᓇ ᓱᓕ ᐊᑐᕐᒪᖔᖓ ᐊᒻᒪᓗ ᐱᖓᓱᓄᑦ 
ᐊᕐᕌᒍᓄᑦ ᐋᖅᑭᒃᑕᐅᓯᒪᒡᒍᔪᖅ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ 
ᑰᑕᓕᖅᑕᐅᒃᑲᓐᓂᖅᖢᓂ ᑕᕆᐅᕐᒥᒃ ᐅᕝᕙᓘᓐᓃᑦ 
ᑕᓯᕐᒥᒃ.  
 
ᐱᓕᕆᕕᒃ ᐅᖅᓱᖅᑑᕐᒥ ᐄ ᓇᓕᐊᑐᐃᓐᓇᖅ ᓄᓇᓖᑦ 
ᐃᖃᓗᓕᕆᓂᕐᒧᑦ-ᒃᑯᑦ ᑮᓇᐅᔭᓕᐅᕈᒪᔪᑦ 
ᐃᑲᔪᖅᓯᑦᑎᐊᖅᑕᕗᑦ ᐃᖃᓗᖃᑦᑎᐊᖅᐸᑦ ᐄ 
ᖃᐅᔨᓴᖅᑕᐅᓚᐅᕐᓗᓂᐅᔭᕆᐊᖃᕆᓪᓗᓂ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒐᕙᒪᒃᑯᑦ ᐃᖅᑲᓇᐃᔮᕐᓂᒃ ᓄᐃᑦᑎᕙᓪᓕᐊᔪᒪᒐᑦᑕ  
ᓄᓇᕗᒻᒥ. ᐃᖃᓗᓕᕆᓂᕐᒥᒃ ᒪᑭᑦᑎᒍᑦᑕ 
ᑮᓇᐅᔭᓕᐅᖅᑐᑦ ᐅᓄᒃᑲᓐᓂᕋᔭᖅᑐᑦ.  
 
ᑕᒪᓐᓇ ᐅᖃᐅᓯᕆᓚᐅᖅᓯᒪᒐᒃᑯ ᐅᖅᓱᖅᑑᖅ  

ᐊᖑᓇᓱᒃᑐᓕᕆᔨᖏᓐᓄᑦ. ᑐᓴᖅᑎᑕᐅᓚᐅᖅᓯᒪᔪᖓ 
ᐊᖑᓇᓱᒃᑐᓕᕆᔨᒃᑯᑦ ᒫᓐᓇ ᓂᕿᓕᕆᕕᐊ 
ᐊᑐᖅᑕᐅᖃᑦᑕᕐᒪᑕ ᓂᕿᓄᑦ ᐃᖃᓗᖕᓄᓪᓗ 
ᓄᑕᐅᔪᓐᓂᖅᑐᖅ ᐊᒻᒪᓗ ᑖᓐᓇ 1960-ᖏᓐᓂ 
ᓴᓇᔭᐅᓚᐅᖅᓯᒪᖕᒪᑦ ᐃᒡᓗ ᐃᒡᓗᕈᓗᒃ. 
ᓄᑕᐅᓐᖏᓐᓂᖓᓄᑦ 
ᐊᓯᔾᔨᖅᑕᐅᔭᕆᐊᖃᓪᓚᕆᓕᖅᑐᖅ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒫᓐᓇ 
ᐃᖃᓗᓕᕆᓂᕐᒧᑦ ᑐᕌᖓᔪᖅ ᐅᖅᓱᖅᑑᕐᒥ 
ᐱᔾᔪᑕᐅᓗᓂ ᑮᓇᐅᔭᖅᑐᕈᑎᓂᒃ ᐊᑭᑐᔪᓂᒃ 
ᓴᓂᕐᕙᐃᔪᓐᓇᖅᐹᑦ ᐊᖑᓇᓱᒃᑐᓕᕆᔨᒃᑯᑦ 
ᐃᒡᓗᕐᔪᐊᖏᑦ ᐱᖁᑎᕐᔪᐊᖏᓪᓗ 
ᓄᑖᓐᖑᕆᐊᖅᑎᑕᐅᒃᑲᓐᓂᕈᓐᓇᕐᓂᐊᕐᒪᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᖃᓗᖃᑦᑎᐊᖅ ᖃᐅᔨᓴᖅᑕᐅᓚᐅᕐᓗᓂ 
ᐃᖃᓗᑦᑎᐊᖅᑐᖅ ᖃᐅᔨᔭᐅᒃᐸᑦ ᐃᖃᓗᐃᑦ 
ᐊᒥᒐᓐᖏᑉᐸᑕ ᓂᐅᕕᖅᑎᒃᓴᖃᕈᑎᓪᓗ ᑕᐃᒪ 
ᐱᕙᓪᓕᐊᔪᓕᕆᔨ ᐸᕐᓇᐅᑎᓂᒃ 
ᐋᖅᑭᒃᓱᐃᓕᕋᔭᖅᐳᖅ ᐊᒻᒪ ᑭᓱᓂᒃ ᓱᓇᒃᑯᑖᓂᒃ 
ᐱᖁᑎᕐᔪᐊᓂᒃ ᑭᓱᓂᒃ ᑭᓐᖒᒪᔭᖃᕐᒪᖔᑦ 
ᑐᑭᓯᓚᐅᕐᓗᓂ, ᐃᑲᔪᕋᔭᖅᑐᒍᑦ. ᑕᐃᓐᓇ 
ᐱᕙᓪᓕᐊᔪᓕᕆᔨ ᑕᐃᓐᓇᓪᓗᐊᑕᖅ 
ᐅᖃᓪᓚᖃᑎᒋᔪᓐᓇᖅᑕᐃᑦ ᐊᒻᒪᓗ ᐅᕙᒍᑦ 
ᐃᓚᐅᖃᑕᐅᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᓇᓱᐊᕈᓯᐅᓚᐅᖅᑐᒥ ᐅᖅᑯᕐᒥᐅᑦ ᒪᓕᒐᓕᐅᖅᑎᖓ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᑎᓕᕆᔨᒃᑯᓪᓗ 
ᒥᓂᔅᑕᖓᓂᒃ ᐊᐱᖅᓱᓚᐅᖅᓯᒪᖕᒪᑕ 
ᐃᖃᓗᖃᑦᑎᐊᕐᒪᖔᖓ ᐱᓕᕆᐊᕆᔭᐅᖕᒪᑦ  



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3139 

ᓂᕈᐊᖅᑕᐅᕝᕕᖓᓐᓂ. ᐊᒻᒪᓗ ᐃᓚᖓᒍᑦ 
ᑮᓇᐅᔭᖃᖅᑎᑕᐅᓪᓗᓂ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕝᕕᐊᓄᑦ. 
 
ᒪᓕᒐᓕᐅᖅᑎᐅᖃᑎᒪ ᐃᓱᒫᓘᑎᒋᔭᖓ 
ᑕᐃᒫᑐᐃᓐᓈᖑᖕᒥᔪᖅ ᑐᑭᖃᖅᑰᔨᓐᖏᒻᒪᑦ ᒐᕙᒪᒃᑯᑦ 
ᐃᖃᓗᓕᕆᓂᕐᒥᒃ ᐱᓕᕆᕕᖓᑦ 
ᑮᓇᐅᔭᓕᐅᕋᓱᐊᕐᓂᕐᒥᒃ ᐱᔾᔪᑎᓕᒃ ᑕᕝᕙᓂ 
ᐱᓕᕆᕝᕕᐊᓃᓐᖏᒻᒪᑦ ᑮᓇᐅᔭᓕᐅᕋᓱᐊᖅᑎᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᕙᑎᓕᕆᔨᒃᑯᑦ ᒥᓂᔅᑕᖓ ᐊᖏᕈᓐᓇᖅᐹ ᑕᒪᓐᓇ 
ᐅᖃᐅᓯᕆᔭᐅᖁᓪᓗᒍ ᓄᓇᕗᑦ ᓯᕗᓕᖅᑎᐊᓄᑦ? 
ᐅᖃᖅᑏ, ᑖᓐᓇ ᓯᕗᓕᖅᑎ 
ᐱᔪᓐᓇᕐᓂᖅᑖᖅᑎᑕᐅᓯᒪᖕᒪᑦ ᒐᕙᒪᒃᑯᑦ 
ᐋᖅᑭᒃᓱᖅᓯᒪᓂᖏᓐᓂᒃ ᐊᓯᔾᔨᖅᓯᔪᓐᓇᕐᓂᕐᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᒃᑯᐊ ᐃᖃᓗᓕᕆᔨᒃᑯᑦ ᐊᒻᒪᓗ 
ᑮᓇᐅᔭᓕᐅᕋᓱᐊᖅᑏᑦ ᐱᕙᓪᓕᐊᔪᓕᕆᔨᑦ 
ᐊᕙᑎᓕᕆᔨᒃᑯᓪᓗ ᑖᒃᑯᐊ ᐅᑎᖅᑕᕋᐅᔭᖃᑦᑕᕐᒪᑕ 
ᐊᑕᐅᓯᐊᕋᑎᒃ. ᐄ, ᑐᑭᓯᑦᑎᐊᖅᐸᒋᑦ ᑖᒃᑯᐊ 
ᒪᓕᒐᓕᐅᖅᑏᑦ ᓇᑭᓐᖔᕐᒪᖔᖏᓐᓂᒃ. ᐊᒻᒪ 
ᐅᖃᓪᓚᖃᑎᒋᕈᓘᔭᖅᓯᒪᖃᑦᑕᕋᒃᑯ ᓯᕗᓕᖅᑎ ᑖᓐᓇ 
ᑕᒪᑐᒪᑉ ᒥᒃᓵᓄᑦ. ᐃᓛᒃ ᐅᕙᓐᓄᑦ 
ᐅᖃᓪᓚᖃᑦᑕᓐᖏᑦᑐᖓᐅᒐᓗᐊᖅ ᑭᓯᐊᓂ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ 
ᐃᓱᒪᒃᓴᖅᓯᐅᕈᑎᒋᓂᐊᖅᐸᒃᑲ. ᐄ 
ᐃᓱᒪᒃᓴᖅᓯᐅᕈᑎᒋᒐᑦᑎᒃᑯᑦ. ᒫᓐᓇ ᕿᒥᕐᕈᓇᒃᑐᒍᑦ 
ᓇᓃᑉᐸᑦ ᐃᖢᐊᕐᓂᖅᓴᐅᓂᐊᕐᒪᖔᑦ. 
ᐅᑎᖅᑕᕋᐅᔭᖃᑦᑕᖅᓯᒪᖕᒪᑦ ᑭᖑᓂᑦᑎᓐᓂ ᖁᓕᓄᑦ 
ᐊᕐᕌᒍᓄᑦ. ᕿᒥᕐᕈᓇᒃᑲᓐᓂᕐᓂᐊᖅᐸᕗᑦ ᐊᒻᒪᓗ 
ᐅᖃᐅᓯᕆᔭᑎᑦ ᑖᒃᑯᐊ ᓯᕗᓕᖅᑎᒧᑦ  
ᐅᖃᐅᓯᕆᓂᐊᖅᐸᒃᑲ, ᓯᕗᓕᖅᑎᐅᓪᓗ 
ᕿᒥᕐᕈᓇᓪᓗᓂᐅᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 
ᐊᐱᖅᑯᑦ 430 - 5(2): ᒥᐊᓂᕆᔭᐅᓂᖓ 

ᑕᒻᒫᑎᕝᕕᒃ ᑐᔪᕐᒥᕕᒃ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓇ ᐊᐱᖅᑯᓯᕆᓂᐊᖅᑕᕋᐅᓇ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᒪᒥᐊᓇᖅ. ᐅᖃᖅᑎᑦᑎᔩ, ᑕᐃᒪ ᖃᐅᔨᒪᒐᑦᑕ ᑖᓐᓇ 
ᕿᑭᖅᑖᓗᒻᒥ ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᕙᑦᑐᖅ 
ᑕᒻᒫᑎᕐᕕᒃ ᒫᓐᓇ ᐊᐅᓚᑕᐅᓂᖓ ᐊᓯᖏᓐᓄᑦ 
ᐊᐅᓚᑕᐅᓯᒪᓕᕐᖓᑦ ᑕᐃᒃᑯᐊ ᐊᐅᓚᑦᑎᕙᓚᐅᖅᑐᑦ 
ᐊᓯᕈᖅᓯᒪᓕᖅᑎᓪᓗᒋᑦ. 
 
ᐅᖃᖅᑎᑦᑎᔩ, ᑖᓐᓇ ᖃᐅᔨᒪᒐᑦᑎᒍᑦ ᑕᒻᒫᑎᕐᕕᒃ 
ᑕᒫᓂ ᕿᑭᖅᑖᓗᒻᒥᐅᓕᒫᓄᑦ ᓇᔪᒐᐅᖃᑦᑕᕐᒪᑦ. 
ᑕᒪᕐᒥᑦᓯᐊᕐᓗ ᑕᒪᒃᑯᐊ ᑕᒪᕐᒥᑲᓴᑦᑎᐊᑦ 
ᐃᓅᕙᑦᑐᑎᑦ, ᐃᓄᐃᓐᓇᓕᒫᑦᑎᐊᑲᓴᐃᑦ ᑕᕝᕙᓂ 
ᑐᔪᕐᒥᖃᑦᑕᕐᒪᑕ. 
 
ᐅᖃᖅᑎᑦᑎᔩ, ᑕᒪᓐᓇ ᐊᓯᕈᖅᓯᒪᓕᖅᑎᓪᓗᒍ 
ᐊᐅᓚᑦᓯᔨᖏᓐᓂᒃ ᐊᐅᓚᑕᐅᓂᖓ. ᐅᓪᓗᒥᑭᐊᕐᖓᐃ 
ᐊᑲᐅᓂᖅᓴᐅᓕᖅᑲ ᐊᑲᐅᒋᔭᐅᓂᖅᓴᐅᓕᖅᑲ 
ᐅᕝᕙᓘᓐᓃᑦ ᖃᓄᐃᓕᖓᓕᖅᑲ ᒫᓐᓇᐅᔪᖅ ᑖᓐᓇ 
ᑕᒻᒫᑎᕐᕕᑉ ᐊᐅᓚᑕᐅᓂᕆᕙᑦᑕᖓ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ. ᐅᖃᖅᑏ, ᑕᖅᑭᒐᓴᐅᓕᖅᑐᑦ 
ᐊᕐᕌᒍᒐᓴᖕᓂᓗ ᐃᖅᑲᓇᐃᔭᖃᑎᒋᖃᑦᑕᖅᓯᒪᒐᑦᑎᒃᑯᑦ 
ᑕᒫᓂ ᑳᓐᑐᕌᒃᑦᑎᒋᔭᐅᔪᑦ ᑕᒻᒫᖅᑕᕐᕕᖕᒥ ᐊᐅᓚᑦᓯᔨ.  
 
ᐊᒻᒪᓗ ᐊᓯᔾᔨᖅᑕᐅᓯᒪᓕᖅᑎᓪᓗᒍ ᐊᒻᒪᓗ 
ᒪᓕᒐᓕᐅᖅᑎ ᐅᖃᖅᑲᐅᖕᒪᑦ ᑳᓐᑐᕌᒃᑦᑎ 
ᐊᓯᔾᔨᖅᑕᐅᓚᐅᖅᓯᒪᖕᒪᑦ ᐊᓯᖏᓐᓄᑦ 
ᑎᒍᒥᐊᖅᑕᐅᓕᖅᖢᓂᓗ. ᐃᒪᐃᓕᔪᓐᓇᖅᑐᖓ ᐄ 
ᐸᖕᒥᐅᖅᑐᐊᓘᓂᖓ ᑖᓐᓇ  



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᕆᓇᓱᐃᓐᓇᖅᑕᕗᑦ. ᐊᖏᓂᖅᐹᖅ 
ᐊᕕᑦᑐᖅᓯᒪᔪᒥ ᑕᒫᓐᖔᖅᑐᑦ ᑕᐃᑯᖓ, 
ᑕᐃᑯᓐᖓᖃᑦᑕᕐᒪᑕ ᐃᖃᓗᖕᓄᑦ 
ᑕᑯᔭᖅᑐᖅᑕᐅᔭᕌᖓᒥᒃ ᓘᒃᑖᓄᑦ.  
 
ᐃᓱᒫᓘᑎᓂᒃ ᓄᑖᓂᒃ ᓱᓕ 
ᑐᓴᖅᑎᑕᐅᓚᐅᓐᖏᑦᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑖᔅᓱᒥᖓ ᑭᐅᖕᒪᑦ. ᐅᖃᖅᑎᑦᑎᔩ, ᑕᐃᒪ 
ᑕᒪᒃᑯᐊ ᑭᒡᒐᑐᖅᑕᕗᑦ ᐊᒥᓱᑦ 
ᑕᑉᐱᑲᓃᖃᑦᑕᕐᖓᑕᐃᓛᒃ. ᐃᓚᖏᓪᓗ 
ᐃᓱᒫᓘᑎᒋᔭᒥᓐᓂᒃ ᓂᓪᓕᐊᓲᖑᓪᓗᑎᑦ ᐅᕙᑦᑎᓐᓄᑦ 
ᐅᐱᓐᓇᕋᓂ ᖃᐅᔨᒪᒐᒥᒃ ᑭᒡᒐᖅᑐᕋᖅᑎᒍᑦ ᑕᒪᒃᑯᐊ 
ᐃᓄᐃᑦ. ᐱᓗᐊᖅᑐᒥᒃ ᕿᑭᖅᑖᓗᒻᒥᐅᑕᐃᑦ ᑕᒪᒃᑯᐊ. 
 
ᐅᖃᐅᔾᔭᐅᖃᑦᑕᖅᓯᒪᒐᒪ ᒫᓐᓇᒧᑦ ᑎᑭᑦᑐᒍ 
ᑐᓴᖅᑎᑕᐅᖃᑦᑕᖅᓯᒪᒐᒪ ᑕᒪᒃᑯᓂᖓ 
ᐋᓐᓂᐊᕕᓕᐊᖃᑦᑕᖅᑐᓂᑦ, ᑖᓐᓇᒎᖅ ᑕᐃᒪᓐᖓᑦ 
ᐊᓯᖏᓐᓄᑦ ᑳᓐᑐᕌᒃᑦᓯᒪᔪᓄᑦ ᑎᒍᔭᐅᓚᐅᖅᑎᓪᓗᒍ 
ᑕᐃᒪ ᐅᖃᐃᓐᓇᖃᑦᑕᑎᓪᓗᑕ ᐃᓄᒃᑎᑐᑦ ᐃᓄᐃᓪᓗ 
ᐱᖅᑯᓯᖓ ᑕᒪᓐᓇ ᐃᓕᓴᕆᔭᐅᓯᒪᐃᓐᓇᖁᓪᓗᑎᒍᑦ 
ᐱᓗᐊᖅᑐᒥᒃ ᑕᒪᒃᑯᓄᖓ ᐅᐸᖃᑦᑕᕐᕕᐅᕙᑦᑐᓄᑦ 
ᐃᓄᓐᓄᑦ ᐊᒥᓱᓄᑦ.  
 
ᑕᒪᒃᑯᐊ ᐃᓄᒃᑎᑐᑦ ᐅᖃᐅᓯᖅ ᑎᑎᕋᐅᓰᓪᓗ 
ᐱᔾᔪᑎᒋᓪᓗᒋᑦ 
ᐊᐅᓚᑕᐅᓂᖅᓴᐅᔫᒥᖃᑦᑕᖁᓪᓗᑎᒍᑦ. ᑖᒃᑯᐊᒎᖅ 
ᐃᖅᑲᓇᐃᔭᖅᑎᖏᑦ ᐅᓪᓗᒥᐅᔪᖅ ᐊᖁᑎᖏᓪᓗ 
ᐃᓄᒃᑕᖃᓐᖏᑦᑎᐊᒻᒪᕆᓕᕐᖓᑕ ᐊᓯᖏᓐᓄᑦ  
ᑕᐃᒪᓐᖓᑦ ᑎᒍᔭᐅᓯᒪᓕᖅᑎᓪᓗᒍ. ᖃᐅᔨᒪᓪᓗᑕᓗ 
ᐋᓐᓂᐊᕕᓕᐊᖃᑦᑕᖅᑐᑦ ᐃᓚᖏᑦ  
ᖃᓪᓗᓇᐅᔭᕈᓐᓇᓐᖏᑦᑐᑦ ᐊᒥᓲᖃᑦᑕᕐᖓᑕ. ᑕᒪᒃᑯᐊ 
ᐊᖁᑎᖏᓪᓗ ᐃᓄᒃᑕᖃᓐᖏᑦᑎᐊᓕᖅᑐᑎᑦ ᐅᓪᓗᒥ.  
 
ᑕᒪᓐᓇᖃᐃ ᑕᐃᒃᑯᐊ ᑳᓐᑐᕌᒃᓯᒪᔪᑦ 
ᐅᖃᐅᔾᔭᐅᒋᐊᒃᑲᓐᓂᕈᓐᓇᖅᑲᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 
ᐱᓕᕆᖃᑕᐅᒃᑲᓐᓂᕐᓗᑎᑦ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕐᔫᒥᔪᓐᓇᕐᒪᖔᑕ ᐱᔾᔪᑎᒋᓪᓗᒍ 
ᑕᒪᒃᑯᐊ ᐋᓐᓂᐊᕕᓕᐊᖅᐸᑦᑐᑦ ᐃᓚᖏᑦ 
ᐃᓄᒃᑎᑐᑐᐃᓐᓇᖅ ᐅᖃᐅᓯᖃᕐᖓᑕ. 
ᐱᔨᑦᑎᖃᑦᑕᐅᕆᐊᖃᕐᓂᖓ ᐱᔾᔪᑎᒋᓪᓗᒋᑦ 
ᐃᓄᖕᓂᒃ ᐃᖅᑲᓇᐃᔭᖅᑎᑖᕐᔫᒥᔪᓐᓇᕐᒪᖔᑕ 
ᐱᓕᕆᖃᑎᒋᔭᐅᔪᓐᓇᖁᖅᑲᐃ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑕᐃᒃᑯᐊ 
ᑳᓐᑐᕌᒃᑦᓯᒪᔪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪᓐᓇᐃᓐᓂᖓᓂᒃ 
ᑐᓴᓵᑦᑎᐊᕋᒪ ᓯᐊᓛᒃᑲᓗᐃᒃᑯᐊ ᓈᓚᒃᑐᑦ 
ᖃᐅᔨᒪᓪᓗᒋᑦ. ᑕᒪᓐᓇ ᑐᑭᓯᓇᓱᓐᓂᐊᓕᖅᐸᕋ 
ᐱᔪᓐᓇᖅᓯᒃ ᒫᓐᓇᕈᓘᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑕᒪᑐᒥᖓ ᐱᓕᕆᓂᐊᕐᓂᕋᕐᖓᑦ.  
 
ᐅᖃᖅᑎᑦᑎᔩ, ᐆᒥᖓᓗ ᐊᐱᕆᒃᑲᓐᓂᕈᒪᓪᓗᒍ 
ᒥᓂᔅᑕ. ᑕᐃᒪ ᐅᖃᐅᓯᖃᕋᑖᕋᒪ ᑕᒪᒃᑯᐊ ᐃᓄᒃᑎᑐᑦ 
ᐃᓄᐃᑦ ᐃᖅᑲᓇᐃᔭᖅᑎᑕᐅᓐᖏᓗᐊᕐᓂᖏᑦ 
ᐱᔾᔪᑎᒋᓪᓗᒋᑦ ᑕᕝᕙᓂ ᑕᒻᒫᑎᕐᕕᒻᒥ. 
 
ᐊᒻᒪᓗ ᐅᓇ ᐱᓕᕆᐊᖑᒃᑲᓐᓂᕆᐊᖃᖅᑑᔮᖅᑐᖅ 
ᓱᓕ ᐅᓪᓗᒥ ᑐᓵᓪᓗᒋᑦ ᑕᐃᒃᑯᐊ 
ᐋᓐᓂᐊᕕᓕᐊᖅᐸᑦᑐᑦ. ᓱᓕ ᐅᓪᓗᒥᒎᖅ 
ᓯᕗᓪᓕᐅᑎᑕᐅᓐᖏᑦᑎᐊᕐᖓᑕ ᑕᒪᒃᑯᐊ 
ᓯᕗᓪᓕᐅᑎᑕᐅᔭᕆᐊᖃᓗᐊᖅᑑᔮᖅᑐᑦ ᐃᓐᓇᐃᓪᓗ 
ᐊᒻᒪᓗ ᐱᒡᒐᓗᐊᖅᑐᑦ. ᐊᒻᒪᓗ ᐋᓐᓂᐊᕕᒻᒥ 
ᓘᒃᑖᑯᓐᓂ ᑲᒪᒋᔭᐅᕋᑖᖅᑐᑦ ᐃᓚᖏᑦ ᐱᒡᒐᖅᑐᑎᑦ 
ᑕᑉᐱᑯᓐᖓᓲᖑᖕᒪᑕ ᑕᒻᒫᑎᕐᕕᖕᒧᑦ, ᒪᑯᓂᖓ  

ᐃᓪᓗᕈᓯᕐᓂᑦ ᓇᔪᖅᑕᐅᔭᕆᐊᖃᖅᑐᓂᑦ 
ᓯᕗᓪᓕᐅᑎᑕᐅᖃᑦᑕᓐᖏᒻᒪᑕ ᑕᒪᒃᑯᐊ 
ᐱᒡᒐᕈᑎᖃᖅᑐᑦ, ᓲᕐᓗᒃ ᐱᓚᒃᑕᐅᕋᑖᖅᑐᒥᓃᑦ 
ᐃᓂᑖᖅᑎᑕᐅᓗᑎᒃ 
ᓯᕗᓪᓕᐅᑎᑕᐅᖃᑦᑕᓐᖏᓗᐊᕐᓂᖏᓐᓂᑦ. 
 
ᑕᒪᓐᓇ ᐃᓱᒫᓗᒋᔭᐅᖃᑦᑕᕐᖓᑦ. ᑕᒪᓐᓇᖃᐃ 
ᑕᑯᓇᒃᑕᐅᖃᓯᐅᔾᔭᐅᔪᓐᓇᖅᑯᖅ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᓂᓪᓕᐅᑎᒋᒐᖕᓂ. ᐅᖃᖅᑲᐅᒐᒪ ᑕᐃᓐᓇ ᑐᔪᕐᒥᕕᒃ 
ᐃᖃᓗᖕᓃᑦᑐᖅ ᑲᒪᒋᖃᑦᑕᕋᑦᑎᒃᑯᑦ. 
ᐊᑐᖅᑕᐅᔪᒻᒪᕆᐊᓘᖕᒪᑦ ᐃᓄᒋᐊᑉᐸᒃᖢᑎᒃ 
ᐸᒻᒥᐅᖃᑦᑕᖅᖢᑎᓪᓗ ᐊᒻᒪᓗ ᖃᖓᑕᓲᑦ 
ᐊᐅᓪᓚᓐᖏᑦᑕᕌᖓᑕ ᐃᒡᓗᕈᓰᑦ ᑕᒪᒃᑯᐊ 
ᐊᓯᔾᔨᖅᑕᐅᓗᑎᐅᔭᕆᐊᖃᓲᖑᖕᒪᑕ.  
 
ᐄ, ᐃᒡᓗᐃᑦ ᐃᒡᓗᕈᓰᑦ ᒪᑯᐊ ᐅᓄᓐᖏᒻᒪᑕ 
ᐃᓐᓇᕐᓄᑦ ᐱᒡᒐᖅᑐᓄᓪᓗ ᐊᑐᖅᑕᐅᔪᒃᓴᑦ. 
ᑕᐃᒃᑯᓄᖓ ᑐᕌᖓᓪᓗᑎᒃ  
ᓴᓂᕐᕙᖅᑕᐅᓯᒪᖃᑦᑕᕐᒪᑕ ᐃᒡᓗᕈᓰᑦ.  
 
ᐃᒡᓗᕈᓯᕐᒦᑦᑐᖃᖅᑎᓪᓗᒍ ᐱᒡᒐᓐᖏᑦᑑᑉᐸᑦ 
ᐱᒡᒐᖅᑐᒥᒃ ᑕᐃᑯᓐᖓᖅᑐᖃᖅᐸᑦ ᐊᓯᐊᓄᑦ ᑖᓐᓇ 
ᐱᒡᒐᓐᖏᑦᑐᖅ ᓄᒃᑎᖅᑕᐅᓲᖅ ᐱᒡᒐᕐᓂᓕᒃ 
ᑕᕝᕗᓐᖓᖔᕈᓐᓇᕐᓂᐊᕐᒪᑦ. ᐄ, ᑕᐃᒪ  
ᐅᐱᒋᔭᕆᐊᖃᕋᑦᑎᒃᑯᑦ ᑕᐃᒃᑯᐊ ᐃᓄᐃᑦ 
ᓅᒃᑕᕈᓐᓇᑦᑎᐊᖅᑐᑦ ᐱᒡᒐᓐᖏᑦᑐᑦ ᐊᓯᐊᓄᑦ 
ᓅᑕᐅᖃᑦᑕᖁᓪᓗᒋᑦ ᐃᓐᓇᕐᒥᒃ ᑎᑭᑦᑐᖃᖅᐸᑦ.  
 
ᑕᐃᒪᐃᓕᖅᑲᐅᒐᓗᐊᖅᑎᓪᓗᖓ  

ᐃᖅᑲᓇᐃᔭᖅᑎᒃᑲᐃᒃᑯᐊ ᑐᓵᖕᒪᑕ ᑕᒪᓐᓇ 
ᐅᖃᐅᓯᕆᔭᕗᑦ ᓂᓪᓕᐅᑎᒋᓂᐊᖅᑕᕗᑦ 
ᑳᓐᑐᕌᒃᑦᑎᒋᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᒥᔅ ᐊᕐᓇᒃᑲᖅ. 
 
ᐱᒋᐊᖅᑎᑕᖅ 032 - 5(2): ᐃᓚᔭᐅᓂᖓ 

ᐊᐱᖅᓱᕐᓇᖅ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒪᓕᒐᓕᖅ 39(7), ᐱᒋᐊᖅᑎᑦᑎᕗᖓ 
ᐊᐃᑉᐸᖅᑕᐅᓪᓗᖓ ᒪᓂᕋᔭᖕᒥ ᒪᓕᒐᓕᐅᖅ ᑖᓐᓇ 
ᐅᖃᐅᓯᒃᑯᑦ ᐊᐱᖅᓱᕐᓂᖅ ᐅᐃᒍᒋᐊᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᑖᓐᓇ 
ᓈᒻᒪᖕᒪᑦ. ᓂᓪᓕᕐᕕᒋᔪᓐᓇᕋᓯᐅᓪᓗ. ᐱᖁᔨᕗᖔᕈᒻᒪᑦ 
ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? 
ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗ ᑖᓐᓇ 
ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ 30 ᒥᓂᒥᒃ ᐃᑲᕐᕋᐅᑉ 
ᐊᕝᕙᖓᓂᒃ ᐃᓚᒋᐊᖅᐳᖅ. ᒫᓐᓇᒥᒃ ᐱᒋᐊᕐᓗᒍ.  
 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-
ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 
 
ᐊᐱᖅᑯᑦ 431 - 5(2): ᖃᖓᑕᓲᖅᑎᓂᑦ 

ᒪᓕᒐᖃᕐᓂᖅ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒥᓂᔅᑕ. 
 
ᑕᐃᒪ ᐃᖅᑲᐅᒪᔪᒃᓴᐅᒐᕕᑦ ᑕᐃᒪ ᑕᒪᕐᒥᒃ 
ᐃᓚᐅᓚᐅᖅᓯᒪᒐᓐᓄᒃ ᑕᓚᕖᓴᒃᑯᑦ 
ᓈᓚᐅᑎᖅᑎᓂᖅᑕᖃᖅᑎᓪᓗᒍ ᐅᕙᓂ  
ᒪᓕᒐᓕᐅᕐᕕᒻᒥ ᔮᓐᓄᐊᕆ 2016−ᒥ 
ᐱᔾᔪᑎᖃᖅᖢᑎᑦ ᑕᒪᒃᑯᐊ ᖃᖓᓲᖅᑐᓕᕆᔨᒃᑯᑦ 
ᐊᖏᖃᑎᒌᒍᑕᐅᑉᐸᑦ ᐱᖓᓱᓄᑦ ᑖᒃᑯᓄᖓ 
ᐊᖏᔫᑕᐅᓂᖅᓴᐅᔪᓄᑦ ᖃᖓᑕᓲᖃᖅᑎᓄᑦ 
ᓄᓇᕗᒧᑦ. 

ᐃᖅᑲᐅᒪᓂᐊᕐᒥᒐᕕᑦᑕᐅᖅ ᑕᐃᒪ ᐃᓱᒪᒋᔭᐅᔪᖅ 
ᓴᖅᑭᓚᐅᖅᓯᒪᒐᒃᑯ ᓈᓚᒃᑎᑦᑎᓂᒃᑯᑦ ᒐᕙᒪᑐᖃᒃᑯᑦ 
ᓴᖅᑭᑦᑎᖁᓪᓗᒋᑦ ᐃᒪᓐᓇ ᐱᔭᕆᐊᖃᓪᓚᑦᑖᖅᑐᒥᒃ 
ᖃᖓᑕᓲᖃᖅᑎᑦᑎᓂᒥᒃ. ᑖᓐᓇᓗ ᑮᓇᐅᔭᑎᒍᑦ 
ᐃᑲᔫᑎᖃᖃᑦᑕᕋᔭᖅᑐᓂ ᐊᑭᑐᔪᒻᒪᕆᖕᒥᒃ 
ᖃᖓᑦᑕᐅᑎᓄᑦ ᐅᑭᐅᖅᑕᖅᑐᒥ ᐱᓗᐊᖅᑐᒥᒃ 
ᐅᖓᓯᓐᓂᖅᐹᒧᑦ ᓲᕐᓗᒃ ᐊᐅᓱᐃᑦᑐᒧᑦ. 
 
ᐊᐱᖅᑯᑎᒐᓕ ᒥᓂᔅᑕᒧᑦ ᑐᑭᓯᓇᑦᑎᐊᕐᒪᑦ, ᖃᓄᕐᓕ 
ᒐᕙᒪᑦ ᓄᓇᕗᑦ ᒐᕙᒪᒃᑯᖏᑦ ᐃᓱᒪᒋᔭᖃᖅᐸᑦ 
ᑕᒪᑐᒪᑉ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᓄᖓ 
ᐱᔭᕆᐊᖃᓪᓚᑦᑖᖅᑐᓄᑦ ᐱᔨᑦᑎᓂᕐᒧᑦ ᑕᒪᓐᓇ 
ᑕᑯᓇᒃᑕᕋᓗᐊᕗᑦ ᑭᓯᐊᓂ ᒫᓐᓇ 
ᐋᖅᑭᒍᑎᖃᖅᓯᒪᓪᓚᑦᑖᓐᖏᓐᓇᑦᑕ. ᑕᐃᒪ ᒫᓐᓇ 
ᑕᐃᒪᐃᓕᖓᑎᓪᓗᑕ ᑖᒃᑯᐊ ᑳᓐᑐᕌᒃᑦᑖᕈᒪᔪᓂᑦ 
ᑐᒃᓯᕋᐅᑏᑦ ᐊᑐᖅᑎᓪᓗᒍ ᓱᓕ ᑕᐃᒪ 
ᓇᖕᒥᓂᖃᖅᑐᓄᑦ ᐃᓱᒪᖅᓱᖅᑕᕐᒧ 
ᖃᖓᑕᓲᖃᖅᑎᓂᑦ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᐅᑉ ᑭᐅᔾᔪᑎᖓᓐᓂᑦ ᐃᒪᓐᓇᐅᖅᑰᔨᒻᒪᑦ ᑖᓐᓇ 
ᐱᕕᔾᔪᐊᕆᔭᐅᔾᔮᓐᖏᑦᑐᖅ.  
 
ᑕᐃᒪ ᓇᓗᓇᖅᑰᔨᓐᖏᒻᒪᑦ, ᐅᖃᖅᑏ, 
ᑭᐅᔭᐅᑦᑎᐊᔾᔮᖅᑰᔨᓐᖏᓐᓇᑦᑕ ᒪᑐᒧᖓ ᓄᓇᕗᑦ 
ᒐᕙᒪᒃᑯᖏᑦ ᐃᑲᔪᖅᑐᐃᒻᒪᖔᑕ  
ᐊᑭᕋᖅᑐᕐᒪᖔᑕᓘᓐᓃᑦ ᑖᒃᑯᐊ ᑲᑎᓐᓂᕆᐊᖅᑕᖏᑦ 
ᕗᔅᑦ ᐃᐊᕐᒃᑯᓪᓗ ᑲᓇᐃᑎᐊᓐᒃᑯᓪᓗ. 
ᑕᐃᒪ ᐊᔾᔨᒋᓐᖏᑕᖓᓂᒃ ᐊᐱᕆᓂᐊᓕᖅᐳᖓ.  

ᓄᓇᕗᑦ ᒐᕙᒪᒃᑯᑦ ᖃᓄᖅ ᐃᓱᒪᒋᔭᖃᕐᒪᑕ ᐱᓪᓗᒋᑦ 
ᒐᕙᒪᑐᖃᒃᑯᓐᓂ ᒪᓕᒐᓕᐅᖅᑕᐅᓂᖏᑦ 
ᖃᖓᑦᑕᐅᑏᑦ ᐅᓯᔾᔪᑏᓪᓗ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒃᑯᐊ ᒐᕙᒪᑐᖃᒃᑯᑦ 
ᒪᓕᒐᕋᓛᖏᑦ ᒫᓐᓇ ᐊᑐᒋᐊᖃᕋᑦᑎᒍᑦ 
ᐊᔾᔨᑲᓴᒋᖕᒪᒋᑦ ᑕᐃᔅᓱᒥᖓ ᑲᑎᓐᓂᕆᔪᒪᔭᖏᓐᓄᑦ. 
ᒫᓐᓇᐅᔪᖅ ᒪᓕᒐᕋᓛᖏᑦ ᐱᔪᓐᓇᖅᑎᑦᑎᖕᒪᑕ 
ᑕᒪᑐᒥᖓ ᐊᒻᒪᓗ ᐅᖃᕐᕕᒋᔪᓐᓇᖅᖢᑎᒍᑦ 
ᐊᑐᖅᐸᓪᓕᐊᓂᖓ. ᒪᓕᒐᕋᓛᓄᑦ ᒐᕙᒪᑐᖃᒃᑯᓂ 
ᒪᓕᒐᖅ ᐄ ᐊᔾᔨᑐᐃᓐᓇᑦᑎᐊᕆᒻᒪᒍ ᒐᕙᒪᑐᖃᒃᑯᓐᓂ 
ᐱᖁᔭᕆᔭᐅᖕᒪᑕ ᒪᓕᒐᕋᓛᕆᔭᐅᓪᓗᑎᓪᓗ. ᑕᐃᒪ 
ᐱᓕᕆᔪᒪᓂᖃᖅᓯᒪᓪᓗᖓ ᒐᕙᒪᑐᖃᒃᑯᓐᓂ 
ᒥᓂᔅᑕᐅᖃᑎᓐᓂ ᖃᓄᖅ ᐃᑲᔪᕈᓐᓇᕐᒪᖔᑦᑕ 
ᖃᖓᑕᓲᖃᖅᑎᐅᔪᑦ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᖃᓄᓪᓚᑦᑖᑭᐊᖅ ᑭᐅᔫᒐᓗᐊᖅ. 
ᑐᑭᓯᓇᑦᑎᐊᕋᑖᓐᖏᒻᒪᑦ. ᑕᐃᒪ 
ᓅᒋᐊᑐᐃᓐᓇᕐᓂᐊᕋᒪ ᑭᖑᓪᓕᖅᐹᕐᒧᑦ. ᖃᓄᖅ 
ᐅᖃᖃᑎᒌᓐᓂᖅᑕᖃᖅᑕᖅ ᐅᖃᖃᑎᖃᖃᑦᑕᖅᓯᒪᒻᒪᑦ 
ᒥᓂᔅᑕ ᒐᕙᒪᑐᖃᒃᑯᑦ ᑕᐃᒪ ᒪᓕᒐᕋᓛᑉ ᒥᒃᓵᓄᑦ 
ᖃᖓᑕᓲᖃᖅᑏᑦ ᒥᒃᓵᓄᑦ ᐅᑭᐅᖅᑕᖅᑐᒥ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐃᓱᒪᒐᓗᐊᖅᐳᖅ  
ᑐᓯᓇᑦᑎᐊᕈᒪᒐᓗᐊᖅ 
ᑐᑭᓯᓇᕐᓂᖅᓴᐅᔪᒪᒐᓗᐊᖅᐳᖓ. 
ᑐᑭᓯᓇᖅᑐᕆᖅᑲᐅᒐᓗᐊᕋᒃᑯ ᑭᐅᔾᔪᑎᒐ 
ᐊᐱᖅᑯᑎᖓᓄᑦ. 
 
ᐅᓪᓗᒥᒧᑦ ᐅᖃᖃᑎᖃᓪᓚᑦᑖᖅᓯᒪᓐᖏᑦᑐᖓ  

ᒐᕙᒪᑐᖃᒃᑯᓐᓂ ᒪᓕᒐᓕᐅᖅᑎᐅᖃᑎᓂ ᑕᒪᑐᒪᑉ 
ᒪᓕᒐᕋᓛᑉ ᒥᒃᓵᓄᑦ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᐊᐱᖅᑯᑦ 432 - 5(2): ᐃᓕᓐᓂᐊᕕᓐᓄᑦ 

ᐅᐸᖃᑦᑕᕐᓃᑦ ᓄᓇᕘᒥ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕ ᐊᐱᖅᑯᕈᐊᖅᖢᒍ ᓂᑯᕕᑦᑐᖓ.  
 
ᐃᓕᓐᓂᐊᕆᐊᑦᓯᐊᖅᑕᖏᓐᓂᖅ ᖃᐅᔨᒪᓗᒃᑖᕋᑉᑕ 
ᓈᒻᒪᓐᖏ’ᒪᑦ. ᓄᓇᕗᑉ ᐃᓗᐊᓂᓗ 
ᕼᐊᖅᑭᔮᖏᓐᓇᖅᖢᓂ.  
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑎᑎᕋᖅᑕᐅᔪᓂᑦ 
ᐊᔾᔨᖏᓐᓂᑦ ᓇᒃᓯᐅᕕᐅᕋᑖᓚᐅᕋᒪ 
ᐃᓕᓐᓂᐊᖅᑐᓕᕆᔨᒃᑯᑦ ᑎᑎᖅᑲᖏᓐᓂᒃ. 
ᐅᖃᐅᓯᖃᓚᐅᕐᒪᑦ ᐃᓕᓐᓂᐊᕐᓂᖅ ᓄᓇᕗᓕᒫᕐᒥ 
ᐊᒃᓱᕈᕐᓇᕐᓂᕋᖅᖢᓂᐅᒃ ᐱᓗᐊᖅᑐᒥᒃ 
ᓂᕈᐊᖅᑕᐅᓯᒪᕝᕕᒋᔭᓐᓂ ᑭᓯᐊᓂ ᓄᓇᕗᓕᒫᖑᖕᒪᑦ. 
ᑕᐃᒪ ᐊᐃᑦᑖᖑᖅᑰᔨᔫᒐᓗᐊᖅ ᓄᓇᕗᒻᒥ 
ᐱᖅᑯᓯᖃᖅᑰᔨᓕᕋᑦᑕ 
ᐃᓕᓐᓂᐊᕆᐊᖃᑦᑕᓐᖏᓐᓂᕐᒥᒃ. 
 
ᐊᐱᖅᑯᑎᒐᓕ ᓯᕗᓪᓕᖅᐹᖅ ᒥᓂᔅᑕᒧᑦ ᑖᓐᓇ 
ᐊᓯᔾᔨᕋᓱᓪᓗᒍ ᐱᖅᑯᓯᕆᓕᖅᑕᕗᑦ ᑕᑯᒍᑦᑎᒍᑦ 
ᐊᑕᐅᓯᖅ ᐃᓕᓐᓂᐊᖅᑎ 
ᐃᓕᓐᓂᐊᕆᐊᖃᑦᑕᓐᖏᑦᑐᖅ, ᑭᓇ ᑲᒪᒋᔭᖃᖅᐸ? 
ᐃᓕᓐᓂᐊᕐᕕᒃ ᑲᒪᒋᔭᖃᖅᐹ? 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ? 
ᐊᖓᔪᖅᑳᕆᔭᐅᔪᑦ? ᑭᓇ ᑲᒪᒋᔭᖃᕐᓂᕐᒥᒃ 
ᑎᒍᒥᐊᖅᐸ ᐃᓕᓐᓂᐊᕆᐊᖃᑦᑕᓐᖏᑦᑐᓄᑦ  
ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᓪᓗ ᐊᐱᖅᑯᑎᖓᓄᑦ 
ᒪᓕᒐᓕᐅᖅᑎᐅᑉ. ᐃᓱᒪᒋᔭᕋ ᑖᓐᓇ ᓱᕈᓯᖅ 
ᓄᓇᕗᒻᒥ ᐃᓕᓐᓂᐊᕆᐊᕈᓐᓇᖅᑐᖅ 
ᐃᓕᓐᓂᐊᕐᕕᖁᑎᑦᑎᓐᓄᑦ ᐊᖏᔪᖅᑳᕆᔭᐅᓪᓗᑕ, 
ᐃᓕᓐᓂᐊᕐᕖᓪᓗ, ᐱᓕᕆᕝᕖᓪᓗ ᓯᕗᓕᖅᑎᐅᓪᓗᑕ 
ᐱᔭᒃᓴᓖᓐᓇᐅᖅᑰᕋᑦᑕ, ᑲᒪᒋᔭᖃᖅᑐᐃ. ᑕᐃᒫᒃ 
ᐅᖃᖃᑎᐅᖕᒪᑕ ᓄᓇᓕᓕᒫᑦ ᐱᕈᖅᓴᐃᔭᕆᐊᖃᕐᒪᑕ 
ᓱᕈᓯᕐᒥᒃ. 
 
ᑕᐃᒪᓕ ᐃᒪᐃᓕᐅᕋᓱᖃᑦᑕᖅᑐᒍᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐅᑉ 
ᐱᔪᓐᓇᖅᑎᑦᑎᔪᒪᒐᑦᑕ ᐊᑦᑕᕐᓇᓐᖏᑦᑐᒥᒃ 
ᐃᓕᓐᓂᐊᖅᑎᐊᕐᓇᖅᑐᒥᓗ ᕿᑐᕐᖓᑦᑕ 
ᐃᓕᕝᕕᒋᔪᓐᓇᖅᑕᖓᓂᒃ. ᑕᐃᒪᓕ ᐅᕙᓐᓄᑦ 
ᓄᓇᕗᒻᒥᐅᓪᓗ ᐅᖃᕐᕕᖃᕈᓐᓇᖅ ᑖᓐᓇ 
ᐱᒋᐊᕐᓂᖓᓅᕈᓐᓇᕆᐊᖃᕋᑦᑕ ᓄᓇᕗᒻᒥᐅᓕᒫᑦ 
ᕿᑐᕐᖓᕗᑦ ᐃᓕᓐᓂᐊᕆᐊᖃᑦᑕᖁᓪᓗᒋᑦ. ᑖᓐᓇ 
ᐱᐅᓂᖃᕐᒪᑦ ᐱᔪᒪᓂᖅᑕᖃᕐᒪᑦ 
ᐃᓕᓐᓂᐊᕆᐊᕈᒪᓂᕐᒥᒃ. ᑖᓐᓇ 
ᐃᓗᐊᓐᖏᓐᓂᓕᐅᕈᑎᒋᖅᑰᕐᒪᒍ 
ᐱᓕᕆᕝᕕᒃᓴᖃᖅᑐᐃᓐᓇᐅᔪᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 
ᐅᖃᖅᑏ, ᐊᑦᑐᐊᓂᖃᑦᑎᐊᕐᒪᑦ ᐅᕙᓐᓄᑦ 
ᐃᓕᓴᐃᔨᒧᑦ ᐅᖃᐅᓯᐅᓚᐅᖅᓯᒪᖕᒪᑦ 
ᐊᑦᑐᐊᓂᖃᑦᑎᐊᕐᒪᑦ ᐃᖅᑲᓇᐃᔮᖃᓐᖏᓐᓂᖅ 
ᐊᒻᒪᓗ ᐃᓕᓐᓂᐊᕆᐊᖃᑦᑕᓐᖏᓐᓂᖅ ᓱᕈᓰᑦ. 
ᐃᒪᓐᓇ ᐃᖅᑲᓇᐃᔭᖅᑎᑦᑎᓂᕐᒥᒃ ᓱᕈᓯᕐᓂᒃ 
ᐅᖃᓐᖏᒃᑲᓗᐊᕈᑦᑕ ᐊᖏᔪᖅᑳᖏᑦ 
ᐃᖅᑲᓇᐃᔭᓐᖏᑦᑕᕌᖓᑕ  
ᐃᓕᓐᓂᐊᓐᖏᓐᓂᖅᓴᐅᖃᑦᑕᕐᒪᑕ ᕿᑐᕐᖓᖏᑦ.  
 
ᒥᓂᔅᑕ ᐅᓂᒃᑳᕈᓐᓇᖅᐹ ᐱᓕᕆᕝᕕᖓ 
ᖃᓄᐃᓕᐅᖃᑦᑕᕐᒪᖔᑦ ᐃᓄᓕᕆᔨᒃᑯᓐᓂ 
ᐱᓕᕆᖃᑎ... ᒪᑐᒧᖓ ᑐᕌᖓᓪᓚᑦᑖᖅᑐᒥᒃ  

ᐃᓕᓐᓂᐊᕆᐊᖃᑦᑕᓐᖏᓐᓂᕐᒧᑦ. (ᑐᓵᔨᒃᑰᖏᑦᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓇᕿᑦᑎᖃᑦᑕᕐᓂᕐᒥᒃ 
ᐅᖃᕐᓂᐊᖅᑐᕆᕋᑖᕋ.... 
 
>>ᐃᓪᓚᖅᑐᑦ 
 
...ᑕᐃᒪᓕ ᐱᓪᓚᑦᑖᕐᔫᒥᓗᖓ, ᑕᐃᒪᓕ 
ᐅᐸᖃᑦᑕᕐᓂᖅ ᐃᓕᓐᓂᐊᖅᑎᓄᑦ ᑕᐃᒪᓗ 
ᐱᓕᕆᕝᕕᒃᖃᑎᒋᑐᐊᕆᖃᑦᑕᕋᑦᑎᒍᑦ ᐃᓄᕆᔨᕗᑦ. 
ᑕᐃᒫᒃ ᓂᖃᐅᓲᑎᑖᖃᑦᑕᖅᐸᑦ ᑕᐃᑰᓇᑐᐊᖅ 
ᐱᓕᕆᖃᑎᒋᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᓪᓗ 
ᒥᓂᔅᑕᑉ ᑭᐅᔾᔪᑎᖓᓄᑦ. ᑭᓯᐊᓂ ᐃᓱᒪᒐᓗᐊᖅᐳᖓ 
ᐱᓕᕆᒃᑲᓐᓂᕋᔭᓐᖑᐊᕋᓗᐊᖅᐳᑦ ᐃᓄᓕᕆᔨᒃᑯᑦ 
ᑐᑭᒧᐊᑦᑎᔾᔫᒥᓇᓱᓪᓗᒋᑦ ᑕᒪᒃᑯᐊ 
ᐊᑦᑐᐊᓂᖃᑦᑎᐊᕐᒪᑦ.  
 
ᐅᖃᖅᑏ, ᑭᖑᓪᓕᖅᐹᖅ ᐊᐱᖅᑯᑎᒐ ᐱᓪᓗᒍ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᖓᓐᓂᒃ. ᒪᑉᐱᒐᖅ 60-ᒥ 
ᐅᐸᖃᑦᑕᕐᓂᖏᑕ ᓈᓴᐅᑎᖏᑦ ᑕᐃᑲᓂᓗ 
ᐅᖃᓕᒫᖅᑐᒍᓂᒃ ᑖᓐᓇ ᐃᓗᓕᖃᓪᓗᐊᓐᖏᒻᒪᑦ  
ᐅᐸᖃᑦᑕᕐᓂᐅᑉ ᒥᒃᓵᓄᑦ. ᑐᑭᓯᐅᒪᒐᓗᐊᖅᑐᖓ 
ᑖᓐᓇ ᐊᖏᓂᖅᐹᖑᑎᓪᓗᒍ ᐃᓱᒫᓗᓇᖅᑐᓂ.  
 
ᒥᓂᔅᑕ ᐅᖃᖅᓯᒪᔪᓐᓇᖅᐹ ᑕᐃᓐᓇ ᐊᕐᕌᒍᑕᒫᖅᓯᐅᑦ 
ᐅᓂᒃᑳᖑᒫᓕᕐᒥᔪᖅ ᐃᓗᓕᖃᖁᓪᓗᒍ 
ᑐᕌᖓᓪᓚᑦᑖᖅᑐᒥᒃ ᐃᓕᓐᓂᐊᕐᕕᒻᒧᑦ  

ᐅᐸᖃᑦᑕᕐᓂᕐᒧᑦ? (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ 
ᒪᓕᒐᓕᐅᖅᑎᐅᑉ. ᑖᓐᓇ ᐅᐸᖃᑦᑕᕐᓂᕐᒧᑦ ᑕᕝᕙᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᑯᑦ ᐊᕐᕌᒍᑕᒫᑦ 
ᐅᓂᒃᑳᓕᐅᓯᐅᖑᖕᒪᑕ ᑖᒃᑯᐊ ᐅᐸᖃᑦᑕᕐᓃᑦ 
ᓈᓴᐅᑎᖏᑦ ᐃᓕᓐᓂᐊᕐᕕᑦᑎᓐᓂ ᑕᐃᑲᓂᓗ 
ᐃᓕᓴᕆᓯᒪᒐᑦᑎᒍᑦ ᑕᒪᓐᓇ 
ᐅᐸᑦᑎᐊᖃᑦᑕᓐᖏᓐᓂᖅ. ᑖᓐᓇ 
ᐊᒃᓱᕈᕐᓇᖅᑑᕈᑕᐅᓯᒪᔪᒻᒪᕆᐅᖕᒪᑦ ᐃᖅᑲᓇᐃᔭᖅᑎᑦᑕ 
ᐃᓕᓐᓂᐊᖅᑎᓄᓪᓗ ᑲᔪᓯᔪᓐᓇᑦᑎᐊᖁᓪᓗᒋᑦ. ᑖᓐᓇ 
ᑕᕝᕙ ᐱᓕᕆᔪᒪᓂᖃᖅᓯᒪᒐᑦᑕ ᓄᓇᕗᓕᒫᒥ 
ᑕᒪᒃᑯᐊ ᑎᑎᕋᖅᑕᐅᖃᑦᑕᕐᓂᖏᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᓕᕆᖃᑎᒋᓪᓗᒋᑦ.  
 
ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᖏᑦ 
ᐱᕕᖃᕐᒪᑕ ᑖᒃᑯᐊ ᐃᓕᓐᓂᐊᖅᑏᑦ 
ᑭᒡᖓᖅᑐᐃᔨᖃᕈᓐᓇᕐᓗᑎᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐱᓕᕆᖃᑕᐅᔪᓐᓇᑦᑎᐊᖅᑰᕐᒪᑕ 
ᑕᒪᒃᑯᐊ ᐅᐸᖃᑦᑕᕐᓂᖏᑦ ᐅᓄᖅᓯᒋᐊᖁᓪᓗᒋᑦ 
ᓄᓇᕗᓕᒫᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᖁᕐᓗᖅᑐᒧᑦ. ᒥᔅ ᖃᒥᓐᖑᐊᖅ. 
 
ᐊᐱᖅᑯᑦ 433 - 5(2): ᐃᒥᐊᓗᒻᒥᒃ 

ᓯᕘᖅᑐᕐᓗᒐᕐᒥᓪᓗ 
ᐊᑦᑐᖅᑕᐅᑦᑕᐃᓕᒋᐊᕆᓂᖅ (ᖃᒥᓐᖑᐊᖅ) 

 
ᖃᒥᓐᖑᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᐱᖅᑯᑎᒃᑲ 
ᑐᕌᖅᑎᑦᑐᒪᔭᒃᑲ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ. 
 
ᐅᖃᖅᑏ, ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᑖᒃᑯᐊ, 
ᑖᒃᑯᐊ ᑮᓇᐅᔭᑦ ᐅᑎᖅᑕᖅᐸᓪᓕᐊᖏᓐᓇᖅᑐᑦ  
ᐃᒥᐊᓗᖕᒧᑦ.  
 
ᐅᔾᔨᕆᓪᓗᒍ ᑐᓴᕈᒪᔭᕋ ᑖᒃᑯᐊ ᐃᒥᐊᓗᖃᖅᑕᐃᓕᔪᑦ 
ᐊᕐᕕᐊᓂ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᓚᐅᕐᒥ 
ᐊᒻᒪᓗ ᐃᓱᒪᖅᓱᕐᓇᖅᑐᖅ ᖁᕐᓗᖅᑑᖅ  

ᑕᐃᒪᓕᕋᑖᓚᐅᖅᑐᖅ ᑲᑎᒪᔨᕋᓛᖃᓐᖏᒻᒪᑕ 
ᐃᒥᐊᓗᓕᕆᓂᕐᒧᑦ ᑐᓴᐅᒪᑎᑦᑎᔨᐅᓗᑎᑦ 
ᐅᖃᓕᒫᕐᓗᓄ ᑕᒪᒃᑯᐊ ᐋᓐᓂᕐᓇᕐᓂᖅ ᐅᓗᕆᐊᓇᖅ 
ᐃᒥᐊᓗᖃᑦᑕᕐᓂᕐᒧᑦ. 
 
ᒥᓂᔅᑕ ᑐᑭᓯᓇᖅᓯᑎᒋᐊᖅ ᑖᒃᑯᐊᓗ ᓄᓇᓕᖕᓄᑦ 
ᐃᒥᐊᓗᓕᕆᔨᒃᑯᓐᓂ ᑲᑎᒪᔨᕋᓛᖃᖅ ᖃᓄᖅ 
ᑲᒪᒋᔭᖃᕐᓂᕐᒧᑦ ᑐᓴᐅᒪᑎᑦᑎᓇᓱᒃᐸᑦ? ᑖᒃᑯᐊᓗ 
ᓄᓇᖃᖅᑐᑦ ᑐᓴᐅᒪᔪᓐᓇᖁᓪᓗᒋᑦ 
ᐅᖃᓕᒫᒐᒃᓴᖃᕈᓐᓇᖁᓪᓗᒋᑦ ᐅᓗᕆᐊᓇᕐᓂᖓᓂᒃ 
ᐃᒥᐊᓗᖃᑦᑕᕐᓂᕐᒧᑦ ᓄᓇᖃᖅᑐᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓄᓇᓕᖕᓂ 
ᐃᒥᐊᓗᓕᕆᔨᒃᑯᓐᓄᑦ ᑲᑎᒪᔨᕋᓛᖃᓐᖏᑦᑐᓄᑦ 
ᓄᓇᓖᑦ ᓇᓕᐊᑐᐃᓐᓇᑦᑎᐊᖅ ᓯᕗᒧᐊᕆᔭᕈᓐᓇᖅᑐᑦ 
ᓴᖅᑭᑦᑎᓗᑎᓪᓘᓐᓃᑦ ᐱᑕᖃᓐᖏᑉᐸᑦ ᐅᕝᕙᓘᓐᓃᑦ 
ᓴᖅᑭᑎᑦᑎᒃᑲᓐᓂᕐᓗᑎᑦ ᐱᑕᖃᓚᐅᖅᑐᕕᓂᐅᓗᓂ.  
 
ᑕᐃᒪ ᐅᖃᓚᐅᕋᓗᐊᖅᑐᖓ ᑕᐃᒪᓕ 
ᑲᑎᒪᔨᕋᓛᖃᑎᕐᓂᖏᑦ ᐃᒥᐊᓗᓕᕆᔨᒃᑯᑦ ᑖᒃᑯᐊ 
ᐅᖃᓕᒫᒐᒃᓴᓂᒃ ᕼᐊᒻᓚᒃᑯᓐᓄᑦ ᓇᒃᓯᐅᔾᔨᓲᖑᔪᑦ 
ᓄᓇᖃᖅᑎᐅᔪᓗ ᐱᓗᐊᖃᑦᑕᖅ ᐊᒻᒪᓗ 
ᐱᕕᑕᖃᕐᒪᑕ ᓄᓇᓕᖕᓂ ᐃᓅᓯᑦᑎᐊᕙᓕᕆᓂᕐᒧᑦ 
ᑐᑭᒧᐊᑦᑎᑦᑎᔩ, ᑲᑐᔾᔨᖃᑎᒌᓪᓗ ᐊᔾᔨᒌᑎᑦᑐᓂᑦ 
ᐱᓕᕆᐊᖃᕈᓐᓇᕐᒥᖕᒪᑕ ᑐᒃᓯᕋᐅᑎᑎᒍᑦ 
ᑮᓇᐅᔭᖅᑖᕈᑕᐅᒍᑎᑎᒍᓪᓗ ᐱᓕᕆᐊᕆᔪᒪᔭᒥᖕᓄᑦ 
ᐱᓕᕆᐊᒃᓴᓄᑦ ᐱᒋᐊᖅᑎᑦᑐᒪᔭᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ  
ᖃᒥᓐᖑᐊᖅ. 
 
ᖃᒥᓐᖑᐊᖅ: ᖁᐊᓇᖅ ᐅᖃᖅᑏ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖃᐅᔨᒪᔭᕋ 
ᐅᔾᔨᖅᓱᖅᑖᒥ ᐱᓕᕆᐊᖑᔪᒥᒃ ᐱᖃᓯᐅᔾᔨᓯᒪᔪᑦ  

ᐊᑭᓐᓇᕐᒦᑦᑐᓂᑦ, ᑕᕐᕆᔭᒐᕐᓂᒃ, ᐅᖃᓕᒫᖓᕐᓂᒃ, 
ᖃᕋᓴᐅᔭᑎᒍᓪᓗ, ᐃᑭᐊᖅᑭᔾᔪᑎᒍᓪᓗ ᑕᐃᒫᒃ 
ᐊᑦᑕᕐᓇᓐᖏᑦᑐᒥᒃ ᐃᒥᐊᓗᖃᑦᑕᕐᓂᕐᒥᒃ. ᑖᒃᑯᐊ 
ᐋᓐᓂᕐᓇᕐᓂᖏᓐᓄᑦ ᒥᒃᖠᒋᐊᕈᑎᓇᓱᓪᓗᒋᑦ 
ᐃᒥᐊᓗᒃ. ᑖᒃᑯᐊ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 
ᐊᕐᕌᒍᑕᒫᖅᓯᐅᑕᖓᑕ ᐅᓂᒃᑳᖏᓐᓂ ᐱᓕᕆᐊᖏᓐᓂ 
7-ᖑᔪᓂᒃ ᓄᓇᓕᖕᓂ 2017-2018-ᖑᑎ.  
 
ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐹ ᓇᓕᐊᒃ ᓄᓇᓖᑦ 
ᐃᑲᔪᖅᑕᐅᓂᐊᕐᒪᖔᑕ ᑖᒃᑯᓄᖓ ᐅᔾᔨᖅᓱᖅᑕ 
ᐱᓕᕆᐊᖑᔪᓄᑦ ᐊᕐᕌᒎᓂᐊᖅᑐᒥᒃ ᐊᒻᒪᓗ ᑖᒃᑯᐊ 
ᐱᖃᓯᐅᔾᔨᓂᐊᕐᒪᑦ ᐊᑦᑕᕐᓇᓐᖏᑦᑐᓂᒃ 
ᐅᓗᕆᐊᓇᓐᖏᓐᓂᖅᓴᐅᑎᑦᑎᓂᕐᒥᓪᓗ 
ᓱᕐᕋᖕᓇᖅᑐᒥᒃ ᐊᒻᒪᓗ ᐃᒥᐊᓘᑉ ᐊᑐᖅᑕᐅᓂᖓᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇ ᑎᑎᕋᖅᓯᒪᔪᖁᑎᖃᓐᖏᓐᓇᒪ 
ᓇᓕᐊᑦ ᓄᓇᓖᑦ ᐱᓕᕆᕝᕕᐅᓂᐊᕐᒪᖔᑕ.  
 
ᑕᐃᒪ ᐊᐱᖅᑯᑎᖓᑕ ᑖᓐᓇ ᓱᕐᕋᖕᓇᖅᑐᖅ 
ᐃᓚᓕᐅᔾᔭᐅᕙᓪᓕᐊᓯᒪᖕᒪᑦ. 
ᐃᓕᓐᓂᐊᖅᑎᑦᑎᕙᓪᓕᐊ. ᐊᒻᒪ ᓂᕆᐅᑦᑎᐊᖅᐳᒍᑦ 
ᑖᒃᑯᐊ ᑐᓴᐅᒪᔾᔪᑎᓂᑦ ᓇᒃᓯᐅᔾᔨᓂᐊᕆᐊᒃᓴᖅ 
ᒫᓐᓇᒫᒃᑯᑦ ᓄᓇᓕᓕᒫᓄᑦ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ)  
ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐱᕚᓪᓕᕈᓐᓇᕐᒪᑕ. 
ᑕᒪᒃᑯᐊ ᒪᒃᑯᒃᑐᐃᑦ ᑕᒪᒃᑯᐊ 
ᖃᐅᔨᒪᑦᑎᐊᕈᓐᓇᖁᓗᒋᑦ ᒪᒃᑯᒃᑐᐃᑦ ᐃᒥᐊᓗᒃ ᐊᒻᒪ 
ᓱᕐᕋᖕᓇᖅᑐᐃᑦ ᒥᒃᓵᓄᑦ. ᑖᒃᑯᐊ ᐃᒥᐊᓗᖕᒥᑦ  

ᑲᑦᓱᕆᐊᖃᕐᓂᕐᒥᒃ ᐊᒻᒪ ᓱᕐᕋᖕᓇᖅᑐᓂᑦ.  
 
ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒋᓗᒋᑦ 
ᐃᓕᓐᓂᐊᕐᕕᖕᒥ ᓴᖅᑭᑕᐅᔪᓐᓇᖅᑐᒥᒃ ᑕᒪᒃᑯᐊ 
ᐃᓕᓐᓂᐊᑎᑦᓯᔩᑦ ᐅᓗᕆᐊᖃᕐᓂᖏᓐᓂᑦ ᐃᒥᐊᓗᐃᑦ 
ᐊᒻᒪᓗ ᓱᕐᕋᓇᖅᑐᐃᑦ ᐊᒻᒪ ᐃᓅᓯᖃᑦᓯᐊᓂᕐᒥᒃ 
ᐱᓗᐊᖅᑕᐃᓕᒪᓂᕐᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᒃᑯᐊ ᐱᓕᕆᖃᑎᒋᔭᑉᑕ ᐃᒥᐊᓗᒃ 
ᐊᒻᒪᓗ ᓱᕐᕋᓇᖅᑐᐃᑦ ᐱᔾᔪᑎᒋᓗᒋᑦ 
ᐃᓕᓐᓂᐊᖅᑎᑦᓯᔾᔪᑎᐅᔪᓐᓇᖅᑐᐃᑦ. ᑕᒪᒃᑯᐊ 
ᓴᖅᑭᑕᕗᑦ ᒪᒃᑯᑦᑐᓄᑦ ᑐᕌᖓᔪᑦ.  
 
ᑕᒪᒃᑯᐊ ᐃᖅᑲᓇᐃᔭᖅᑎᒃᑲ ᑕᐃᓐᓇ ᐱᔨᑦᓯᕋᖅ 
ᒐᕙᒪᒃᑯᑦ ᐱᔨᑦᓯᕋᖅᑏᑦ ᐊᑐᕐᓗᒋᑦ ᑖᒃᑯᐊ 
ᐊᑐᐃᓐᓇᕈᖁᓗᒋᑦ ᓄᓇᓕᖕᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 
 
ᐊᐱᖅᑯᑦ 434 - 5(2): ᐃᑲᔪᕐᓂᖅ ᑎᒥᒥᒍᑦ 

ᐊᔪᕈᑎᖃᖅᑐᓂᑦ (ᒥᑭᓐᖑᐊᖅ) 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᐅᖃᖅᑎᑦᓯᔩ ᐊᐱᖅᑯᑎᒐ ᑐᕌᕐᓂᐊᖅᑐᖅ 
ᒥᓂᔅᑕᐅᔪᒧᑦ ᐃᓄᓕᕆᔨᒃᑯᓐᓄᑦ.  
 
ᐅᖃᖅᑎᑦᓯᔩ, ᖃᐅᔨᒪᑉᓗᖓᓗ ᑐᑭᕼᐃᐅᒪᑉᓗᖓ  
ᐃᑲᔫᕼᐃᐊᕈᑏᑦ ᑕᒪᒃᑯᐊ ᑎᒥᒥᒍᑦ ᐊᔪᕈᑎᓖᑦ 
ᐊᒥᕼᐅᑦ ᕼᐊᑦᕿᔮᕋᓗᐊᕐᓂᕐᒪᑕ. ᑭᕼᐃᐊᓂ 
ᑭᖑᕐᖓᒍᑦ ᑐᑭᕼᐃᓕᓚᐅᕋᒪ ᑕᒪᒃᑯᐊ 
ᐃᑲᔪᕈᑎᒃᕼᐊᐃᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᐊᐅᓚᑕᐅᑦᓯᐊᓐᖏᒻᒪᑕ. 
 
ᒥᓂᔅᑕ ᓇᓗᓇᐃᔭᐃᔫᓪᓗᐊᖅᐸ ᐱᓕᕆᕝᕕᐊᓂᖓ  

ᖃᓄᖅ ᑕᒪᒃᑯᐊ ᐃᑲᔫᕼᐃᐊᑦ 
ᐱᕚᓪᓕᕈᑕᐅᔪᓐᓇᖅᑐᑦ ᑎᒥᒥᒍᑦ ᐊᔪᕈᑎᓕᖕᓄᑦ 
ᕼᐊᑦᕿᐅᒪᑦᓯᐊᕋᓗᐊᕐᒪᖔᑕ ᐊᒻᒪᓗ ᑕᐃᒃᑯᐊ 
ᑎᒥᒥᒍᑦ ᐊᔪᕈᑎᓖᑦ ᐃᑲᔪᖅᑕᐅᑦᓯᐊᕋᓗᐊᕐᒪᖔᑕ 
ᐃᑲᔫᕼᐃᐊᑦ ᒥᒃᕼᐋᓄᑦ? ᒪ’ᓇᓪᓗᐊᕕᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᓐᓇ 
ᐊᐱᖅᓲᑎᑦᓯᐊᕚᐱᒃ. ᓇᓗᓇᓐᖏ ᑕᐃᒃᑯᐊ 
ᐊᔪᖅᑐᑯᓗᐃᑦ ᐅᕙᑦᓯᐊᕈ 
ᐃᑲᔪᖅᑕᐅᑦᓯᐊᓐᖏᓗᐊᖃᑦᑕᐸᓪᓚᐃᔪᒻᒪᑕ. ᐅᓪᓗᒥ 
ᐅᖃᕈᓐᓇᖅᑐᖓ ᑭᓯᐊᓂ ᑖᓐᓇ 
ᑲᔪᓯᑦᓯᐊᕙᓪᓕᐊᒻᒪᑦ ᓄᓇᕗᒥ ᐊᔪᕈᑎᓖᑦ 
ᒪᑭᓇᓱᐊᖅᑏᑦ ᑲᑐᔾᔨᖃᑎᒌᖏᑦ ᑕᐃᑰᓇ ᓇᓗᓇᓐᖏ 
ᑖᒃᑯᐊ ᐊᑦᓱᕈᖅᐸᑦᑐᐃᑦ ᐊᓚᒃᑲᐸᓪᓕᐊᔪᐃᑦ ᐊᒻᒪ 
ᑮᓇᐅᔭᖅᑎᒍᑦ ᐃᑲᔫᓯᐊᑦ ᐊᓯᔾᔨᖅᑕᐅᓕᖅᑎᓪᓗᑕ 
ᐊᑭᑦᑐᕆᐊᔪᒻᒥᔪᐃᑦ ᑕᖅᑭᑕᒫᑦ ᐱᕙᑦᑕᖏᑦ ᐊᒻᒪ 
ᐃᑲᔪᖅᑕᐅᕙᒻᒥᔪᐃᑦ ᐃᖅᑲᓇᐃᔮᒃᓴᕆᔭᐅᔪᒪᔪᑦ 
ᐱᕙᓪᓕᐊᑎᑦᑎᔨᖏᑦ ᐊᑖᓂ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᑐᑭᓯᔪᖓ ᑖᒃᑯᐊ 
ᑮᓇᐅᔭᖃᖅᑎᑦᓯᖃᑦᑕᖅᑐᐃᑦ ᐃᓚᐅᔪᒪᓗᓂ 
ᐃᖢᐊᖅᓴᐃᔨ ᐊᑎᓕᐅᕆᐊᖃᕐᒪᑕ ᑖᒃᑯᐊ 
ᑕᑕᑎᕆᐊᓖᑦ ᐊᔾᔨᒌᓐᖏᑦᑐᓄᑦ ᑲᓇᑕᐅᑉ 
ᒐᕙᒪᒃᑯᖏᓐᓂ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓄᑦ 
ᑖᒃᑯᐊ ᐃᑲᔫᓯᐊᑦ ᐱᓕᖃᑦᑕᕐᒪᑕ. 
 
ᒥᓂᔅᑕ ᓇᓕᐊᒃ ᑎᑎᕋᕐᕕᐅᔪᓂᒃ ᓄᓇᓕᖕᓂ 
ᑲᒪᖃᑦᑕᖅᐸ ᐃᓄᖕᓂᒃ ᐃᓕᖅᑯᓯᖃᖅ ᐃᓛᒃ  
ᑎᒥᒥᑎᒍᑦ ᐃᓕᖅᑯᓯᓖᑦ ᑕᑕᑎᕆᐊᓖᑦ 
ᐊᑎᓕᐅᕐᓗᒋᑦ ᐊᐅᓪᓚᑦᓯᐊᕐᓗᒋᑦ ᑐᕌᖓᔪᑦ 
ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓇᓗᓇᓐᖏ (ᑐᓵᔨᑎᒍᑦ) ᑕᒪᒃᑯᐊ 
ᑕᒪᒃᑯᐊᓗ ᐃᓄᖃᖅᐸᑕ ᑕᐃᒪᓐᓇ 
ᓇᓂᓯᔪᓐᓇᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᐄ 
ᓇᓗᓇᖅᓯᔪᓐᓇᖅᑐᖅ ᐃᑲᔫᓯᐊᖃᕋᓗᐊᖅᑎᓪᓗᒍ 
ᐃᑲᔪᕈᓐᓇᕋᔭᖅᖢᓂ ᐃᓅᓯᖓ 
ᐃᓅᑦᓯᐊᒃᑲᓐᓂᕐᓂᖅᓴᐅᖁᓗᒍ ᑭᓯᐊᓂ ᐱᓇᓱᓪᓗᒋᑦ 
ᐊᔪᕐᓇᖃᑦᑕᖅᑐᐃᑦ ᑕᒪᒃᑯᐊ ᑖᒃᓯᔅᖏᑎᒍᑦ 
ᐃᑲᔫᓯᐊᖑᔪᑦ ᐃᒡᓗᓄᓪᓘᓐᓃᑦ 
ᐃᑲᔫᓯᐊᖑᔪᓐᓇᖅᑐᐃᑦ ᐋᖅᑭᒋᐊᕐᓗᒍ ᑕᒪᒃᑯᐊ 
ᑎᑎᕋᖅᓯᒪᑦᓯᐊᖅᑐᒥᒃ ᒪᓕᒋᐊᖃᖃᑦᑕᕐᒪᑕ. 
 
ᒥᓂᔅᑕ ᑖᒃᑯᐊ ᐃᖅᑲᓇᐃᔭᖅᑎᖃᕐᓗᑎᒃ ᓄᓇᓕᖕᓂ 
ᐃᑲᔪᕈᓐᓇᕐᓗᒋᑦ ᑖᒃᑯᐊ ᖃᐅᔨᒪᓗᑎᑦ ᑖᒃᑯᐊ 
ᐃᑲᔪᕈᓐᓇᖁᓗᒋᑦ ᑎᒥᒥᑦᑎᒍᑦ ᐃᓕᖅᑯᓯᕐᓗᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᐱᖅᓲᑎᖓᓂᒃ ᐊᖏᖅᑯᖓ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 

ᑕᓗᕐᔪᐊᕐᒥ ᐋᓐᓂᐊᕕᒥᓂᖅ 
ᐊᖏᕐᕋᖃᓐᖏᑦᑐᒃᑯᕕᐅᓕᕐᓗᓂ (ᕿᓐᖑᖅ) 

 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕ ᐊᖏᕐᕋᖃᕐᓇᓐᖏᑦᑐᓕᕆᓂᕐᒧᑦ.  
 
ᑕᓗᕐᔪᐊᓂ ᐃᒡᓗᑐᖃᐅᔪᖅ ᐋᓐᓂᐊᕐᕕᐅᓚᐅᖅᑐᖅ 
ᐃᓄᖃᕈᓐᓃᖅᓯᒪᖕᒪᑦ. ᑖᒃᑯᐊ ᕼᐊᒻᓚᖏᑦ 
ᑕᓗᕐᔪᐊᕐᒥ ᑖᒃᓱᒥᖓ ᐱᔪᒪᓯᒪᖕᒪᑕ 
ᐊᖏᕐᕋᖃᓐᖏᑦᑐᓄᑦ ᓇᔪᖅᑕᐅᔪᓐᓇᖁᓗᒍ.  
 
ᒥᓂᔅᑕ ᓇᓗᓇᐃᕈᓐᓇᖅᐸ ᑖᒃᑯᐊ ᑕᓗᕐᔪᐊᓂᑦ 
ᐊᐱᕆᔭᐅᓯᒪᖕᒪᖔᑦ ᑖᓐᓇ ᒪᐃᔭᖓᓐᓂᑦ ᑕᓗᕐᔪᐊᓂ 
ᐃᑲᔪᖅᑕᐅᔪᒪᑉᓗᑎᒃ? ᑖᒃᓱᒥᖓ ᐋᓐᓂᐊᕐᕕᑐᖃᕐᒥᒃ 
ᐱᔪᒪᖕᒪᑕ, ᐋᓐᓂᐊᕐᕕᑐᖃᕐᒥᒃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐄ ᑕᐃᓐᓇ ᑎᑎᖅᑲᐅᓯᐊᖅ ᐱᓯᒪᔭᕋ. 
ᐅᖃᖃᑦᑕᖅᓯᒪᔪᒍᑦ ᓄᓇᓕᕋᓛᓂ ᖃᓄᖅ 
ᐃᑲᔫᑕᐅᓪᓚᕆᔭᖓᔪᓂᑦ ᑐᐱᖅᓱᕋᓱᐊᕋᐃᒻᒪᑕ 
ᐃᑲᔪᕈᒪᓪᓚᕆᑦᑐᒍᑦ. ᑭᓯᐊᓂ ᑕᐃᓐᓇ ᒫᓐᓇ 
ᐱᒋᓐᖏᓇᑦᑎᒍᑦ. ᒪᓕᒋᐊᖃᕐᒥᒐᑦᑕ ᑕᐃᓐᓇ 
ᐊᑐᖅᑕᐅᒍᒪᔪᖅ ᐊᖏᖅᑕᐅᓯᒪᓕᖅᑲᑦ 
ᖃᓄᖅᑑᖃᑎᒋᒍᓐᓇᓕᕋᔭᖅᑕᕗᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 
ᐄ ᓄᓇᓖᑦ ᐱᕙᓪᓕᐊᒋᐊᓖᑦ ᐃᒻᒥᓂᒃ 
ᐊᖏᕐᕋᖃᓐᖏᓐᓂᕐᒧᑦ ᑐᕌᖓᔪᐃᑦ. ᑭᓯᐊᓂ ᑖᒃᑯᐊ  

ᒐᕙᒪᕗᑦ ᐃᑲᔪᕈᓐᓇᕆᐊᖃᕐᒪᑕ ᑕᒪᒃᑯᐊ 
ᐱᓕᕆᔪᒪᔪᐃᑦ ᐃᑲᔪᖅᑕᐅᔪᓐᓇᖁᓗᒋᑦ 
ᐱᕚᓪᓕᕈᑎᒃᓴᐅᓂᐊᖅᑐᓂᑦ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᓐᓇ 
ᐅᖃᖃᑎᖃᖅᓯᒪᖕᒪᖔᑦ ᓄᓇᓕᖕᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑏᑦ ᒥᓂᔅᑕᖓᓐᓂᑦ ᑖᓐᓇ ᐃᒡᓗᑐᖃᖅ 
ᓇᔪᖅᑕᐅᔪᒪᔪᖅ ᑖᒃᑯᓄᖓ ᕼᐊᒻᓚᒃᑯᓐᓄᑦ 
ᑐᓂᔭᐅᔪᓐᓇᖁᓗᒍ ᐊᖏᕐᕋᖃᓐᖏᓐᓂᕐᒧᑦ 
ᓇᔪᖅᑕᐅᔪᓐᓇᓕᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ, ᑖᑦᓱᒧᖓ 
ᐊᐱᖅᓱᕋᕕᑦ. ᑭᓯᐊᓂ ᑕᕝᕙᓃᓐᖏᓐᓇᕋᓚᒐᑦᑕ 
ᑖᓐᓇ ᓴᓂᓕᕋ ᐅᖄᓚᐅ ᐋᔩᖃᑎᒌᓚᐅᓐᖏᑕᕋ ᓱᓕ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᑕᓗᕐᔪᐊᕐᒥᐅᑦ ᑖᒃᑯᐊᑑᓐᖏᓚᑦ ᓄᓇᓕᖕᓂ 
ᐊᖏᕐᕋᖃᓐᖏᑦᑐᐃᑦ ᐃᓱᒪᒋᓯᒪᒻᒪᔾᔪᒃ ᑕᒪᒃᑯᐊ 
ᓇᔪᒐᖃᖁᑉᓗᒋᑦ ᐊᑐᖅᑕᐅᔪᓐᓇᖅᑐᒥᑦ.  
 
ᑖᓐᓇᖃᐃ ᒥᓂᔅᑕ ᓄᓇᓕᖕᓂ 
ᐱᓕᕆᖃᑎᖃᕐᓂᐊᖅᐳᖅ ᑖᒃᑯᐊ ᑕᓗᕐᔪᐊᕐᒥᐅᑦ 
ᐋᓐᓂᐊᕐᕕᐅᓚᐅᖅᓯᒪᔪᒥᒃ ᐋᖅᑭᒃᓯᔪᓐᓇᖁᓗᒋᑦ 
ᑖᓐᓇ ᓄᑖᒥᒃ ᐃᓛᒃ ᐋᖅᑭᒋᐊᕈᒪᑎᓪᓗᒋᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ ᐱᓕᕆᖃᑎᒋᓂᐊᖅᐸᕋ  

ᑖᓐᓇ ᓴᓂᓕᕋ ᐊᒻᒪ ᐃᖅᑲᓇᐃᔭᖅᑎᕗᑦ ᐊᒻᒪ 
ᑕᓗᕐᔪᐊᕐᒥᐅᑦ ᐱᓕᕆᖃᑎᒋᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ 
ᑕᐅᑐᓐᖏ. 
 
ᐊᐱᖅᑯᑦ 436 - 5(2): ᐃᓄᑐᖃᕐᓄᑦ 

ᐃᑲᔫᑎᑦ/ᐃᑲᔪᕆᐊᕈᑎᑦ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᓱᕈᒪᓪᓗᒍ ᑖᓐᓇ ᖃᑕᓐᖑᑎᓐᓄᑦ 
ᓂᖃᐃᑐᓐᓂᕐᒧᓪᓗ ᒥᓂᔅᑕ.  
 
ᖁᐊᖅᓵᒐᓚᖅᑲᐅᒐᒪ ᑭᐅᖕᒫᖓ ᑖᓐᓇᒎᖅ 
ᐊᑐᖅᑕᐅᔪᖅ ᓂᐅᕕᖃᑦᑕᖅᑐᓄᑦ ᑮᓇᐅᔭᕐᒧᑦ 
ᖃᑉᓗᓈᑎᑐᑦ ᐃᒪᓐᓇᐃᓕᖓᔪᑦ ᓂᐅᕕᖃᑦᑕᖅᑐᑦ 
ᑖᒃᓰᔭᐃᔭᕆᐊᖃᕈᑎᖏᑦ ᓇᓗᓇᐃᒃᑯᑕᖏᑦ.  
 
ᐃᓕᒪᓱᒃᑲᒪ ᓄᑕᕋᓂᒃ ᑳᖃᑦᑕᖅᑐᓂᒃ 
ᐅᖃᐅᓯᖃᖃᑦᑕᕋᑦᑕ. 
ᑭᓯᐊᓂᑦᑕᐅᖅ ᐃᓐᓇᓂᒃ ᑳᖃᑦᑕᖅᑐᓂᒃ ᐱᑕᖃᕐᒪᑦ. 
ᐅᐃᒐᓱᐃᑦ ᐊᒻᒪᓗ ᓄᓕᐊᖃᓐᖏᑦᑐᑦ ᐅᑭᐅᖅᑕᖅᑐᒥ 
ᑭᓯᐊᓂ ᑕᑯᒃᓴᐅᓐᖏᑦᑐᖅ.  
 
ᑖᓐᓇ $25 ᐊᑭᑦᑐᕆᐊᕈᑕᐅᓐᓂᕐᒪᑦ ᐅᑭᐅᖅᑕᖅᑐᒧᑦ 
ᓄᓇᕗᑦ ᒐᕙᒪᒃᑯᓐᓂᓐᖔᖅᓱᓂ ᑲᓇᑕᐅᑉ 
ᒐᕙᒪᒃᑯᓐᓃᓐᖔᓐᖏᔅᓱᓂ. $175-ᓚᐅᓚᐅᖅᑐᖅ 
$200-ᓐᖑᖅᓱᓂ.  
 
ᑖᓐᓇ ᓂᐅᕕᖃᑦᑕᖅᑐᑦ ᑖᑦᓯᔅᒧᑦ ᐊᑐᖅᑕᐅᓂᖓ 
ᓂᐅᕕᖅᐸᑦᑐᑦ ᑖᒃᓰᔭᐃᔭᕆᐊᖃᕈᑎᖏᑦ 
ᓇᓗᓇᐃᒃᑯᑕᖏᑦ ᓇᑭᓐᖔᖅᐸ? ᓄᓇᕗᒻᒦᓐᖔᖅᐸ 
ᐅᕝᕙᓘᓐᓃᑦ ᑲᓇᑕᒦᓐᖔᖅᐹ? ᖁᔭᓐᓇᒦᒃ,  
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ  

ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑮᓇᐅᔭᓕᕆᓂᐅᑉ ᒥᓂᔅᑕᑉ ᑭᐅᒍᒪᔭᖓ 
ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕᓐᖑᔪᖅ ᑖᔅᓱᒥᖓ ᑭᐅᔪᓐᓇᖅᐲᑦ? ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐃᑲᔫᓯᐊᖑᔪᑦ 
ᐃᓄᓕᕆᔨᒃᑰᖅᑑᒐᓗᐃᑦ ᑭᓯᐊᓂ ᓄᓇᕗᑦ 
ᒐᕙᒪᒃᑯᖏᓐᓂᑦ ᐱᖃᑦᑕᕐᒪᑦ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓕᐊ 
ᒥᓂᔅᑕ ᐊᐱᕆᔭᒃᓴᑦ ᓇᓗᓕᖅᐳᖓ ᐅᑉᐱᕈᓱᑉᐳᖓ 
ᐃᓄᓕᕆᔨᒃᑯᑦ ᒥᓂᔅᑕᖓ. 
 
ᑖᓐᓇ ᐊᐱᖅᑯᑎᒋᔭᕋ ᖃᐅᔨᓴᕈᑕᐅᔪᑦ ᑖᒃᑯᐊ 
ᐃᓐᓇᐃᑦ ᐃᑲᔫᓯᐊᕆᖃᑦᑕᕐᒪᑕ ᑖᒃᑯᐊ 
ᐊᑭᑦᑐᕆᐊᕐᓂᐅᔪᑦ ᐋᖅᑭᒃᑕᐅᖃᑦᑕᖅᑐᑦ ᒪᓕᑉᐱᑕ 
ᐅᕝᕙᓘᓐᓃᑦ ᐅᕙᑦᑎᓐᓂ ᑕᐃᒪᓐᓇ ᑮᓇᐅᔾᔭᒃᓵᑦ 
ᑖᒃᓯᔅᑎᒍᑦ ᓇᓗᓇᐃᖅᓯᖃᑦᑕᖅᐱᓯ ᑖᓐᓇ 
ᐊᑭᑦᑐᕆᐊᕐᓂᓚᐅᖅᑕᖓ $25 
ᐊᑭᑦᑐᕆᐊᕐᓂᕆᓚᐅᖅᑕᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑖᓐᓇ ᒪᓕᓲᕗᑦ ᒐᕙᒪᑐᖃᒃᑯᑦ  
ᓇᓗᓇᐃᒃᑯᑕᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᓇᑕᓕᒫᒧᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᒪᓕᖃᑦᑕᕐᓂᖅᐸᑕ, 
ᒥᓂᔅᑕ ᐊᐱᕆᔪᒪᔭᕋ ᓇᖕᒥᓂᕐᓕ ᖃᐅᔨᒪᖅᑰᖅᐹ 
ᑖᓐᓇ ᐅᑭᐅᖅᑕᖅᑐᒧᑦ ᓈᒻᒪᖕᒪᖔᖅ? 
ᐅᑭᐅᖅᑕᖅᑐᒥᐅᑕᐅᒐᑦᑕ ᖃᑉᓗᓈᑦ 
ᓄᓇᖓᓃᓐᖏᓐᓇᑦᑕ ᐃᓐᓇᕆᔭᖅᐳᑦᑕᐅᖅ 
ᐃᓱᒪᓕᐅᖅᓯᒪᓲᖑᓐᖏᒻᒪᑕ 
ᐱᓕᕆᖃᑦᑕᓚᐅᖅᓯᒪᓐᖏᓐᓇᒥ.  
 
ᑕᐃᒪ ᑖᓐᓇ ᓇᑭᓐᖔᕐᓂᕆᔭᖓ 
ᓴᖅᑭᑎᑦᑎᔪᓐᓇᖅᐱᑖ ᓄᓇᕗᒻᒥ ᐊᓐᓇᒃᑐᕋᓱᖕᓂᕐᒧᑦ 
ᐊᑐᐃᓐᓇᐅᓂᖅᓴᕐᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑲᐅᔪᖓ ᑕᐃᓐᓇ 2015-ᒥ 
ᖃᐅᔨᓴᖅᑕᐅᔪᒻᒪᑦ. ᒫᓐᓇᕈᓘᔪᔪᖅ ᑭᓯᐊᓂ 
ᓇᓗᓇᓐᖏ ᖃᐅᔨᓴᕆᐊᒃᑲᓐᓂᕈᓐᓇᖅᑕᕗᑦ. 
 
ᐊᒥᓱᐃᑦ ᐃᓄᓕᕆᓂᐅᑉ ᒥᑦᓵᓄᑦ ᐊᑭᖏᓐᓄᑦ ᓂᖀᑦ 
ᐊᓐᓄᕌᑦ ᒪᑯᐊ ᖃᐅᔨᒪᓕᕋᑦᑎᒍᑦ 
ᐃᑲᔫᓯᐊᖅᑖᕆᔭᐅᔪᒃᓴᑦ ᐱᔭᐅᔭᕆᐊᓖᑦ ᒪᓕᑦᑐᒋᑦ 
ᐊᑭᑐᕆᐊᖅᑕᐅᔪᒻᒪᑦ ᑮᓇᐅᔾᔭᒃᓵᑦ ᐊᓯᔾᔨᖅᑕᐅᓂᖏᑦ, 
ᐊᒻᒪ ᑕᐃᒃᑯᐊ ᐃᑲᔪᖅᑐᐊᐱᐅᕙᑦᑐᐃᑦ  
ᐊᖏᔪᖅᑳᓐᖑᐊᖑᓂᕋᖅᑕᐅᕙᑦᑐᐃᑦ ᑖᓐᓇᑦᑕᐅᖅ  

ᖃᓄᖅᑐᖅ ᐊᑭᑦᑐᕆᐊᕈᒥᓈᓂ ᑐᓵᓯᒪᒐᒃᑯ. ᑕᒪᒃᑯᐊ 
ᕿᒥᕐᕈᐊᖃᑦᑕᓚᖓᔭᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ ᓚᐃᑦᓯᑑᓐ. 
 
ᐊᐱᖅᑯᑦ 437 - 5(2): ᐃᓕᓐᓂᐊᕕᓐᓂ 

ᐅᐸᖃᑦᑕᕐᓂᐅᔪᐃᑦ ᓄᓇᕘᒥ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᕆᔪᒪᔪᖓ.  
 
ᒥᔅᑕ ᒪᐃᓐ ᐃᓱᒫᓘᑎᒋᖅᑲᐅᔭᖓ ᑕᐃᒃᑯᐊ 
ᐅᐸᖃᓐᖏᓗᐊᖅᑐᑦ 
ᐃᓕᓐᓂᐊᕐᕕᓕᐊᓐᖏᓗᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 
 
ᐃᓕᓐᓂᐊᕐᕕᐊᓗᖕᒥ ᑕᐃᒃᑯᐊ ᐱᔭᕇᖅ 
ᐊᑐᖅᑕᐅᖃᑦᑕᕐᒪᑕ ᐃᖅᑲᓇᐃᔮᖅᑖᕋᓱᒃᖢᑎᑦ. 
 
ᑲᓇᑕᒥ ᒥᐊᓕᒐᐃᓪᓗ ᓄᓇᖏᓂᒃᑯᐊ 
ᐊᑐᓕᖅᑎᑦᑎᕙᓪᓕᐊᓕᕐᒪᑕ ᐱᖁᔭᕐᔪᐊᕐᒥᒎᖅ 
ᐃᓗᐊᓂ ᐃᓗᓪᓕᖅᑕᐅᒃ ᐃᓚᓕᐅᔾᔭᐅᓪᓗᓂ 
ᐅᐸᖃᑦᑕᓐᖏᓗᐊᖅᑐᑦ ᑕᐃᒃᑯᐊ. ᒪᓕᒐᕐᓂᒃ 
ᓯᖁᒥᓐᓂᕋᖅᑕᐅᓪᓗᑎᑦ. 
 
ᐋᓐᑎᐅᕆᔪᒥ ᐱᖁᔭᕐᔪᐊᖓ ᐅᐸᖃᑦᑕᓐᖏᓗᐊᖅᑐᑦ 
ᓲᖅ ᒪᓕᒐᕐᓂᒎᖅ ᓯᖁᒥᑦᑎᖕᒪᑕ.  
 
ᑖᓐᓇᖃᐃ ᒥᓂᔅᑕ ᐃᓱᒪᒃᓴᖅᓯᐅᕈᑎᖃᑦᑕᖅᓯᒪᕗᑦ 
ᐅᐸᖃᑦᑕᓐᖏᓗᐊᖅᑐᑦ ᐃᓕᓴᖅᑏᑦ 
ᐱᖁᔭᕐᔪᐊᖅᑎᒍᑦ ᐋᖅᑭᒃᑕᐅᓯᒪᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ,  
ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ  

ᐊᐱᖅᑯᑎᒋᖕᒪᒍ. ᓄᓇᕗᒻᒥ ᐅᐸᖃᑦᑕᓐᖏᓗᐊᖅᑐᑦ 
ᐃᓕᓴᖅᑏᑦ ᒪᓗᖕᓇᖅᑐᖅ. ᐊᒻᒪᓗ 
ᐊᖏᖃᑎᒋᑦᑎᐊᖅᐸᒋᑦ ᑕᒪᓐᓇ ᐃᓱᒫᓘᑎᒋᒐᖕᓂ. 
ᑕᒪᓐᓇ ᐱᓕᕆᐊᕆᒃᑲᓐᓂᕆᐊᖃᖅᑕᕗᑦ. 
 
ᒪᓕᒐᑎᒍᑦ ᓇᓗᓇᐃᖅᑕᐅᓂᐊᕐᓂᖓ 
ᑕᐃᒪᐃᓯᒪᓐᖏᑕᕗᑦ, ᑭᓯᐊᓂ ᓱᓕ ᑕᐃᒃᑯᐊ ᑕᐃᓐᓇ 
ᐱᖁᔭᒃᓴᐅᖕᒪᑦ ᐃᓱᒪᒃᓴᖅᓯᐅᕈᑎᒋᔪᓐᓇᑦᑎᐊᖅᑕᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ 
ᐃᓱᒫᓘᑎᒋᓪᓚᕆᑦᑕᒃᑲᐃᒃᑯᐊ ᐃᓕᓴᖅᑏᑦ 
ᐅᐸᖃᑦᑕᓐᖏᓗᐊᖅᑐᑦ ᐃᓕᓐᓂᐊᕐᕕᖕᒧᑦ. 
ᒐᕙᒪᒃᑯᓐᓄᑦ ᖃᓄᖅᑑᕈᑎᒋᔭᐅᒃᑲᓐᓂᕆᐊᖃᓕᖅᑐᑦ 
ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ 
ᐃᓱᓕᑦᑎᔭᕆᐊᖃᕐᒪᑕ ᓯᕗᒃᑲᖅᑕᖅᑎᒋᓛᕋᑦᑎᒃᑯᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ ᒪᓕᒐᑎᒍᑦ ᑕᒪᓐᓇ 
ᓇᓗᓇᐃᖅᑕᐅᓯᒪᔭᕆᐊᖃᓕᖅᑐᖅ, 
ᐃᓱᒪᒃᓴᖅᓯᐅᕈᑕᐅᑦᑎᐊᓚᐅᕐᓗᓂ. ᐅᓪᓗᒥᒧᑦ 
ᑎᑭᒃᖢᒍ, ᐃᖅᑲᐅᒪᕙᒃᑲᑦᑕᐃᒃᑯᐊ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ 
ᐊᐅᓪᓚᖅᑎᑕᐅᓪᓗᑎᒃ. ᓄᓇᕗᒻᒥᐅᓄᑦ ᑕᒪᓐᓇ 
ᐃᓱᒪᓕᐅᕈᑕᐅᔭᕆᐊᖃᕐᒪᑦ. 
 
ᑖᓐᓇ ᒥᓂᔅᑕ ᑎᓕᕙᕋ, ᐃᓛᒃ ᐅᖃᐅᑎᕙᕋ 
ᐊᖏᕋᔭᖅᐲᑦ ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒥ 
ᐃᓱᒪᓯᐅᕈᑎᖃᕐᓂᒃᑯᑦ ᓂᕈᐊᖅᑎᓪᓗᒋᑦ ᐊᒻᒪᓗ 
ᓄᓇᕗᒻᒥᐅᑦ ᐊᐱᕆᔭᐅᓗᑎᒃ ᑕᒪᓐᓇ 
ᐅᐸᖃᑦᑕᓐᖏᓗᐊᕐᓂᖅ ᐱᖁᔭᕐᔪᐊᑉ 
ᐃᓗᐊᓅᖅᑕᐅᖃᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᑏᑦ 
ᐅᐸᖃᑦᑕᓐᖏᓗᐊᕐᓂᖏᑦ ᑕᐃᒃᑯᐊ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦᑎᒎᓚᐅᕋᑦᑕ, 30%-
ᑦᑎᖏᓐᓃᑦᑐᑦ ᑲᑎᒪᓕᒫᖅᖢᒋᑦ ᐅᐸᖃᑦᑕᓐᖏᑦᑐᑦ 
ᐃᓕᓐᓂᐊᕐᕕᖕᒧᑦ. 30%-ᖏᓐᓃᒻᒪᑕ ᑕᐃᒪᐃᑦᑑᒻᒪᑦ 
ᓄᓇᕗᒻᒥᐅᑦ ᑐᑭᓯᑎᑦᑕᕆᐊᖃᖅᑕᕗᑦ ᕿᑐᕐᖓᕗᑦ 
ᐃᓕᓴᖅᑏᓪᓗ ᐅᐸᖃᑦᑕᖅᑎᓪᓗᒋᑦ 
ᑲᔪᓯᑦᓯᐊᕈᑕᐅᓂᐅᓴᑐᐃᓐᓇᕐᒪᑦ. 
ᐊᖓᔪᖅᑳᒧᑐᐃᓐᓇᐅᓐᖏᑦᑐᖅ 
ᑲᑎᒪᔨᖏᓐᓄᑐᐃᓐᓇᐅᓐᖏᑦᑐᑦ 
ᒐᕙᒪᒃᑯᑐᐃᓐᓇᐅᓐᖏᑦᑐᖅ ᓱᕈᓯᕐᒧᓪᓗ 
ᐃᑲᔫᑕᐅᒃᑲᓐᓂᕐᒪᑦ. ᑕᐃᒪᐃᑦᑑᖕᒪᑦ 
ᑐᑭᓯᑦᑎᔭᕆᐊᖃᖅᑕᕗᑦ ᐅᐸᖃᑦᑕᕈᑎᒃ 
ᐃᓕᓐᓂᐊᕐᕕᖕᒧᑦ ᐃᓘᓐᓇᖏᓐᓄᑦ ᐱᐅᔪᖅ. 
 
ᐊᒻᒪᓗ ᓄᓇᕗᒻᒥ ᐃᓱᒪᓯᐅᕐᓂᕐᒧᑦ 
ᓂᕈᐊᖅᑎᑦᑎᓂᐊᕐᓂᖅ ᐃᓱᒪᒋᓗᒍ 
ᐃᓱᒪᒃᓴᖅᓯᐅᕈᑎᒋᑦᑎᐊᒃᑲᓐᓂᕆᐊᖃᕐᓂᐊᖅᑕᕗᑦ 
ᐃᓱᒪᓯᐅᕐᓂᒃᑯᑦ ᓂᕈᐊᕐᓂᕐᒥᒃ 
ᐱᑕᖃᓪᓚᕆᓕᓚᐅᓐᖏᓐᓂᖓᓂᒃ, 
ᑐᑭᓯᓇᓱᖅᑳᕆᐊᖃᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᑭᐅᖕᒪᑦ. ᑕᐃᒪ 
ᒥᓂᔅᑕ ᐊᐱᕆᔪᒪᓕᖅᐸᕋ ᐱᓕᕆᕝᕕᒥᓂᒃ ᑖᓐᓇ 
ᑲᒪᒋᔭᐅᓗᓂ ᐊᒻᒪ ᒪᓕᒐᓕᐅᕐᕕᖕᒧᑦ ᐅᑎᕈᓂ 
ᓇᓗᓇᐃᖅᓯᓛᕐᓗᓂ ᑭᓱᓂᒃ ᑐᑭᓯᓚᐅᕐᒪᖔᕐᒥᒃ.  
ᐅᐱᕐᖔᕐᓘᓐᓃᑦ ᐅᑭᐊᒃᓵᕐᓘᓐᓃᑦ 
ᑲᑎᒪᕐᔪᐊᓕᕐᒥᒍᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐊᑐᐊᒐᕐᓂᒃ 
ᐊᓯᔾᔨᖅᓯᓂᐊᕈᑦᑕ ᐱᖁᔭᕐᔪᐊᕐᓘᓐᓃᑦ  

ᐊᓯᔾᔨᖅᑕᐅᓂᐊᖅᐸᑦ ᓄᓇᕗᒻᒥᐅᓂᒃ 
ᑐᓴᖅᑳᕈᒪᓂᐊᖅᑐᒍᑦ. ᓄᓇᕗᒻᒥᐅᑦ 
ᐊᐱᖅᓱᖅᑳᕆᐊᖃᖅᑕᕗᑦ ᖃᐅᔨᒃᑲᕐᓗᑎᒃᑯᓪᓗ 
ᖃᓄᐃᑦᑐᓂᒃ ᐊᐅᓚᔾᔭᐃᒋᐊᕈᑎᓂᒃ ᐱᔪᒪᒻᒪᖔᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐃᓚᒋᐊᕈᑕᐅᖅᑲᐅᔪᖅ 
ᐅᖃᐅᓯᒃᑯᑦ ᐊᐱᖅᓱᕈᓂᓐᓇᕐᓂᕐᒧᑦ ᐃᓱᓕᒻᒪᑦ. 
ᐃᓚᒋᐊᒃᑲᓐᓂᕈᓐᓇᕋᓂᓗ. ᒫᓐᓇ 
ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᖅᑐᒍᑦ. ᑎᑎᖅᑲᑎᒍᑦ 
ᐊᐱᖅᑯᑎᑦ. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ 
ᑭᐅᔾᔪᑎᑦ. ᑭᐅᔾᔪᑎᑦ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᑦ. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ. 
ᓴᖅᑭᑕᐅᓂᖏᑦ ᑎᑎᖅᑲᑦ. ᐃᓄᓕᕆᔨᒃᑯᓐᓄᑦ, 
ᒥᓂᔅᑐ ᓯᐅᑎᐊᐱᒃ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 142 - 5(2): ᐊᕐᕌᒍᑕᒫᑦ 

ᐅᓂᒃᑳᖅ ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓂᑯᕕᑉᐳᖓ ᑐᓂᓯᓪᓗᖓ 2016-
2017 ᐊᕐᕌᒍᑕᒫᖅᓯᐅᑦ ᐊᔪᖅᓴᓗᐊᕐᔭᐃᖅᓯᒪᓂᕐᒧᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 143 - 5(2): 

ᐅᑭᐅᖅᑕᖅᑐᒥ ᒥᑎᕐᓄᑦ ᓴᓴᐃᔭᑎᒃᑯᑦ 
ᑐᒃᓯᕋᐅᑎᓕᐊᖓ ᑲᓇᑕᒥ ᐊᕙᑎᒥᒃ 
ᑮᓇᐅᔭᖃᕐᕕᒻᒧᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ,  
ᓴᖅᑭᑦᑎᔪᒪᔪᖓ ᐅᑭᐅᖅᑕᖅᑐᒥ ᒥᑏᑦ 
ᑲᑐᔾᔨᖃᑎᒌᖏᑦ ᑐᓐᓂᖅᑯᑕᐅᓚᐅᖅᓯᒪᔪᖅ ᑲᓇᑕᐅᑉ  

ᒐᕙᒪᒃᑯᖏᑦᑕ ᐊᒻᒪᓗ ᐃᑲᔪᖅᓱᖅᓯᒪᓂᕐᒪᓅᖓᔪᑦ 
ᑎᑎᖅᑲᑦ ᓴᓂᑭᓗᐊᖅ ᕿᑭᖅᑕᖏᓐᓂ 
ᓴᐳᒻᒥᐅᓯᖅᓯᒪᓂᕐᒥᒃ. 
 
ᐃᖅᑲᓇᐃᔭᖃᑎᒋᔭᕗᑦ ᓴᓂᑭᓗᐊᑉ ᕼᐊᒻᓚᒃᑯᖏᑦ 
ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ ᑕᒪᓐᓇ 
ᐱᓕᕆᐊᕆᔭᐅᑎᓪᓗᒍ. ᐊᕙᑎᓕᕆᔨ ᐱᓗᐊᕐᓗᒍ 
ᑲᔪᖏᖅᓴᖅᐸᒃᑲ ᒪᓕᒐᓕᐅᖅᑏᑦ ᑖᒃᑯᐊ 
ᐅᖃᓕᒫᖅᑕᐅᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ. 
ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ 
ᓯᕗᓪᓕᖅᐹᕐᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᐱᖁᔭᕗᖔᕈᑎᑦ. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑐᒡᓕᐊᓂᑦ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᑐᐃᓐᓇᕐᓂᖅ 
ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᑦ 
ᐊᓯᖏᓐᓂᓪᓗ. ᐱᖁᔭᒃᓴᐃᑦ ᓇᐃᓴᐅᑎᓖᑦ 13, 15, 
16, 17, 18, 20, ᐊᒻᒪᓗ 21, 
ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᕋᒻᐴᑦ.  
 
ᐊᒻᒪᓗ ᐱᖁᔨᕗᖔᕈᑎᒧᑦ ᓇᐃᓴᐅᑎᓕᖕᒧᑦ 17.5(2) 
ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ ᑲᑎᒪᓂᐊᖅᑐᓯ 
ᓄᖅᑲᕈᒪᓕᓚᐅᖏᓐᓂᓕᒫᔅᓯᓐᓂ.  
 
ᑭᓯᐊᓂ ᑲᑎᒪᑐᐃᓐᓇᕐᓂᕐᒧᐊᓚᐅᖏᓐᓂᑦᑎᓐᓂ 
ᒫᓐᓇ ᓄᖅᑲᖓᑲᐃᓐᓇᕐᓂᐊᖅᑐᒍᑦ 2-ᒧᐊᖅᐸᑦ 
ᑲᑎᒪᑐᐃᓐᓇᕐᓂᕐᒧᓪᓗ ᐱᒋᐊᕐᓂᐊᖅᖢᑕ. 
 
ᐃᖅᓱᖅᑏ 
 
>>ᑲᑎᒪᓂᖅ ᓄᖅᑲᖓᔪᖅ 12:40ᒧᐊᖅᑎᓪᓗᒍ 
ᑲᑎᒪᑐᐃᓐᓇᓂᕐᒧᑦ ᑲᔪᓯᓪᓗᑎᑦ 14:00ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ) (ᑐᓵᔨᑎᒍᑦ) ᐅᓐᓄᓴᒃᑯᑦ 
ᑲᑎᒪᔩᑦ, ᑲᑎᒪᓂᖅ ᒪᑐᐃᕈᒪᓕᕋᒃᑯ. 
ᑲᑎᒪᑐᐃᓐᓇᕐᓂᖅ ᐅᑯᓂᖓ ᑲᒪᒋᔭᒃᓴᖃᖅᑐᒍᑦ,  

ᒪᓕᒐᒃᓴᐃᑦ 13, 15, 16, 17, 18, 20 ᐊᒻᒪ 21. 
ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᑲᑎᒪᔩᑦ ᐃᒪᐃᓕᐅᕈᒪᕗᑦ, ᑲᔪᓯᒍᒪᔪᑦ ᒪᓕᒐᒃᓴᖅ 15 
ᐊᒻᒪᓗ 2019- 2020 ᑮᓇᐅᔭᖅᑐᕈᑎᑦᓴᓂᑦ. ᑖᒃᑯᐊ 
ᓯᕗᓕᐅᖅᑏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. 
ᑭᖑᓂᖓᒍᑦ ᒪᓕᒐᓕᐅᕐᕕᖓ ᓄᓇᕗᑦ. ᑕᐃᒪᓕ 
ᑲᔪᓯᕙᓪᓗᓂ, ᑖᒃᑯᐊ ᑮᓇᐅᔭᖅᑐᕈᑎᒃᓴᒃᑲᓐᓃᑦ 16, 
17 ᐊᒻᒪ 18. ᐱᕕᖃᕈᓐᓇᕈᑦᑕ ᕿᒥᕐᕈᓂᐊᖅᐸᕗᑦ 
ᒪᓕᒐᒃᓴᐃᑦ 13, 14, ᐊᒻᒪ 21 ᐊᒻᒪ 20. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐊᖏᖃᑎᒌᑉᐱᑖ ᓯᕗᓪᓕᖅᐸᐅᑎᓂᐊᕋᑦᑎᒍ 
ᒪᓕᒐᒃᓴᒃ 15?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᒐᕙᒪᐅᖃᑎᒌᑦᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ 
ᐊᐱᕆᔪᒪᔭᕋ ᑖᓐᓇ ᒥᓂᔅᑕ ᓴᕕᑲᑖᖅ, 
ᐃᖅᑲᓇᐃᔭᖅᑎᓂᑦ ᑕᕝᕙᓂᖃᑎᖃᕈᒪᕖᑦ ᑲᑎᒪᔨᓯ 
ᓵᖓᓂ?  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ  
ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐃᓯᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓯᖅᑎᓚᐅᒃᑭᑦ. 
ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑦ.  
 
ᓯᕗᓕᖅᑎ ᓴᕕᑲᑖᖅ, ᑭᒃᑰᖕᒪᖔᑕ ᐃᖅᑲᓇᐃᔭᖅᑎᑦ, 
ᑭᒃᑰᖕᒪᖔᑕ ᑲᔪᓯᒋᐊᕐᓗᑎᓪᓗ ᒪᑐᐃᕈᑎᓐᓄᑦ. 
ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓴᐅᒥᓐᓂ ᑳᑎ ᐅᒃᐱᒃ, 
ᒥᓂᔅᑕᐅᑉ ᑐᖏᓕᖓ. ᑕᓕᖅᐱᓐᓂ 
ᑮᓇᐅᔭᓕᕆᓂᕐᒧᑦ ᐊᖏᔪᖅᑳᖓᑦ ᓕᐊᓯᒃᓕ ᕼᐃᑭ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᑉᐸᕋ 
ᐱᕕᖃᕈᓐᓇᕈᒪ ᓴᖅᑭᕐᓂᐊᕐᓗᒋᑦ 2019- 2020 
ᑮᓇᐅᔭᖅᑐᕈᑎᑦᓴᖏᑦ ᑖᒃᑯᓄᖓ ᓯᕗᓕᖅᑎᓄᑦ, 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᒡᓗ. ᐊᒻᒪᓗ 2019- 
2022-ᒧᑦ ᐱᔭᒃᓴᐃᑦ ᐸᕐᓇᐅᑎᖏᑦ.  
 
ᑕᐃᒪ ᑖᒃᑯᐊ ᐊᑯᓐᓂᖓᓃᑦᑐᑎᑦ ᒥᓂᔅᑕᐃᑦ 
ᑲᑎᒪᔨᖏᑦ ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 
ᓯᕗᓕᖅᑎᕗᑦ ᒐᕙᒪᒃᑯᑦ ᑐᕌᖅᑕᕗᑦ 
ᐊᑐᓕᖅᑎᑕᐅᓂᖅ ᐱᓕᕆᖃᑎᖃᖅᖢᑎᒃ 
ᒐᕙᒪᒃᑯᓐᓂᑦ ᐱᓕᕆᕝᕕᓕᒫᓂᑦ 
ᑎᒥᖁᑎᓕᒫᖏᓐᓂᒡᓗ. ᒐᕙᒪᐅᖃᑎᒌᑦᑐᓕᔨᒃᑯᓐᓄᑦ 
ᒐᕙᒪᒃᑯᖏᑦᑕ ᓯᕗᓪᓕᐅᑎᑕᖏᑦ ᐊᒻᒪᓗ ᐱᔪᒪᔭᖏᑦ 
ᓯᕗᒃᑲᑦᑕᖅᑎᐅᖏᓐᓇᖁᒡᓗᒋᑦ ᐊᑐᐊᒐᖅᑎᒍ 
ᑲᓇᑕᐅᓪᓗ ᓯᓚᑖᓂᓗ.  
 
ᖁᕕᐊᓱᑉᐳᖓ ᑖᒃᑯᐊ ᑮᓇᐅᔭᖅᑐᕈᑎᒃᓴᖏᑦ 
ᐱᓕᕆᕝᕕᐅᑉ 2019- 2020 ᐊᕐᕌᒍᐊᓄᑦ. 
ᑲᑎᓐᓂᖃᖅᑐᑦ $19,064.000.00-ᓂᑦ.  
ᑖᓐᓇ ᓈᓴᐅᑦ ᐃᓗᓕᖃᖅᑐᖅ ᐃᒪᓐᓇᑲᓴᓂᑦ 
$14.25 ᒥᓕᐊᓐ ᑮᓇᐅᔾᔭᒃᓵᓄᑦ ᐃᑲᔫᑏᓄᓪᓗ. 
$365,000 ᑐᓂᔭᒃᓴᓄᑦ ᐃᑲᔫᑎᔅᓴᓄᓪᓗ ᐊᒻᒪᓗ  
$4.7 ᒥᓕᐊᓐ ᐊᐅᓚᔾᔪᑏᑦ ᒪᑭᒪᔾᔪᑎᓄᓪᓗ.  
 
ᑕᕝᕙᓐ 2019-ᖑᑎᓪᓗᒍ ᓄᑦᑎᖅᑎᑕᐅᓂᖏᑦ 
ᓯᕗᒧᐊᖃᑎᒌᑦ ᐊᒻᒪᓗ ᒐᕙᒪᒃᑯᓐᓄᑦ  

ᐃᖅᑲᓇᐃᔭᖅᑎᖏᑦ ᐱᓕᒻᒪᒃᓴᐃᔾᔪᑎᖏᓐᓄᑦ 
ᑕᕝᕙᓐᖓᑦ ᓯᕗᓕᖅᑎᓐᓂᑦ ᒐᕙᒪᐅᖃᑎᒌᑦᑎᓪᓗ 
ᑖᒃᑯᓄᖓ ᓄᑖᓄᑦ ᐃᖅᑲᓇᐃᔭᖅᑎᓕᕆᔨᒃᑯᑦ 
ᐊᓯᐅᔨᔾᔪᑕᐅᓂᐊᕐᒪᑕ 33-ᓂᑦ ᐃᖅᑲᓇᐃᔮᖏᓐᓄᑦ 
ᐊᒻᒪᓗ ᐊᓯᔾᔩᓂᐊᖅᑐᑎᒃ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
$8.5 ᒥᓕᐊᓂᑦ ᑖᒃᑯᓄᖓ ᑮᓇᐅᔾᔭᒃᓵᓄᑦ 
ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ, ᑮᓇᐅᔭᖅᑐᕐᓂᖏᑕ.  
 
ᑕᐃᒪ ᓄᑦᑎᖅᑎᖅᑕᐅᓚᐅᖅᑎᓪᓗᒋᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒐᕙᒪᐅᖃᑎᒌᑦᑎᓪᓗᒍ 
ᑎᓴᒪᓂᑦ ᐱᔭᒃᓴᖃᓪᓗᐊᑕᕐᓂᐊᕐᒪᑦ: 
 
1. ᑖᒃᑯᐊ ᐊᖏᔪᖅᑲᐅᑎᒃᑯᕕᖏᑦ ᑲᒪᔨᐅᕗᑦ, 

ᑐᑭᒧᐊᑦᑎᑦᑎᔨᐅᓪᓗᑎᒡᓗ ᐱᔭᒃᓴᓂᑦ ᑖᒃᑯᓄᖓ 
ᓯᕗᓕᖅᑏᑦ ᐃᖅᑲᓇᐃᔭᕐᕕᖓᓐᓄᑦ, 
ᐊᑐᐃᓐᓇᐅᓂᖏᓐᓄᑦ ᑐᓴᐅᒪᔾᔪᑏᑦ, 
ᒐᕙᒪᓕᒫᓕᓗ ᑐᓴᐅᒪᖃᑦᑕᐅᑎᓂᕐᒧᑦ.  
 

2. ᑖᒃᑯᐊ ᐸᕐᓇᑦᑎᖏᑦ ᐃᖅᑲᓇᐃᔭᕐᕕᐅᑉ, 
ᐅᖃᐅᔾᔨᒋᐊᖅᑎᕗᓪᓗ. ᒥᓂᔅᑕᐃᑦ ᑲᑎᒪᔨᖏᓐᓂᑦ 
ᐸᕐᓇᐅᑎᓄᑦ, ᖃᓄᖅᑑᕈᑎᓄᑦ, ᐊᑐᐊᒐᕐᓄᑦ, 
ᐱᖁᔭᕐᓄᑦ ᐊᒻᒪᓗ ᐱᓕᕆᖃᑕᐅᖃᑦᑕᕆᓪᓗᑎᒃ 
ᓄᐊᑦᑎᑎᓪᓗᒋᑦ ᑭᓪᓕᓯᓂᐊᕐᓂᐅᔪᐃᑦ, ᓲᕐᓗ 
ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ 
ᑕᑯᓇᑦᑕᖏᑦ. ᑕᐃᒃᑯᓂᖓᓗ ᓴᖅᑭᑦᑎᖃᑦᑕᕆᕗᑦ 
ᐃᑲᔪᖅᓯᓗᑎᓗ ᐱᖏᐊᖅᑕᐃᑦ ᐊᑦᑐᐊᔪᓂᑦ 
ᐊᑐᓕᖅᑎᑕᐅᓂᖓᓐᓄᑦ, ᐃᓗᓕᖓ 23 ᓄᓇᕗᒻᒥ.  
 

3. ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑲᒪᔨᐅᕗᑦ 
ᓴᖅᑭᑦᑎᓗᑎᓪᓗ ᖃᓄᖅᑑᕈᑎᓂᑦ ᐊᑐᐊᒐᕐᓂᑦ. 
ᐱᒋᐊᖅᑎᑕᐅᔪᓂᒡᓗ ᐊᑦᑐᐊᔪᓂᑦ ᑲᓇᑕᐅᑉ 
ᓯᓚᑖᓄᑦ, ᒐᕙᒪᑐᖃᒃᑯᓐᓄᑦ, ᐊᕕᑦᑐᖅᓯᒪᔪᓄᓪᓗ 
ᐱᓕᕆᖃᑎᒌᓐᓂᕐᒧᑦ. ᐃᑲᔪᖅᓱᐃᓂᕐᒥᑦ 
ᐱᑕᖃᖅᑎᑦᑎᖃᑦᑕᖅᑐᑦ ᓄᓇᕗᒻᒥ ᓄᓇᓕᓕᒫᓄᑦ. 
ᑖᒃᑯᐊ ᒐᕙᒪᒃᑯᑦ ᑐᖅᑲᑦᑕᕐᕕᖏᑦ ᐊᑐᖅᖢᒋᑦ 
ᑐᑭᒧᐊᑦᑎᑦᑎᓪᓗᑎᒡᓗ ᐊᑐᐊᔪᑦ ᓄᓇᕗᒻᒥ 
ᐃᓐᓇᕐᓄᑦ. ᑕᒫᓂ ᐊᕐᕌᒍᒥ ᓄᓇᕗᑦ ᒐᕙᒪᒃᑯᖏᑦ 
ᑲᔪᓰᓐᓇᕐᓂᐊᖅᐳᑦ  ᐱᑕᖃᖅᑎᑦᑏᓐᓇᕐᓗᑎ 
$150.000.00-ᓂᑦ ᓄᓇᕗᒻᒥ ᐃᓐᓇᐃᑦ  
ᑲᑐᔾᔨᖃᑎᒌᖏᓐᓄᑦ.  
 

4. ᕿᖑᓪᓕᖅᐹᒥ, ᑖᒃᑯᐊ ᐱᔪᓐᓇᐅᑎᓂᑦ 
ᑎᒍᓯᕙᓪᓕᐊᓂᕐᒧᑦ ᑲᒪᒋᔭᖃᕐᒪᑕ  

ᓄᑦᑎᖅᑎᕆᓂᕐᒧᑦ ᐊᐅᓚᑦᑎᔨᓂᑦ ᓄᓇᕘᒥ, 
ᒐᕙᒪᒃᑯᑦ ᓄᓇᖁᑎᖏᓐᓂᑦ 
ᐊᑐᕈᓐᓇᖅᑕᖏᓐᓂᒡᓗ ᓄᓇᕗᑦ ᒐᕙᒪᒃᑯᑦ.  

 
ᐃᒃᓯᕙᐅᑖᖅ, ᖁᔭᓐᓇᒦᒃ ᐱᕕᖃᕈᓐᓇᕋᒪ 
ᓴᖅᑭᓐᓇᓱᒡᓗᒋᑦ ᓯᕗᓕᖅᑏᑦ 
ᒐᕙᒪᐅᖃᑎᒌᑦᑯᓕᕆᔨᒃᑯᓪᓗ ᑮᓇᐅᔭᖅᑐᕈᑎᒃᓴᖏᑦ 
ᐸᕐᓇᐅᑎᖏᑦ ᑐᓐᖓᓱᑦᑎᐸᒃᑲ.  
 
ᒪᓕᒐᓕᐅᖅᑏᑦ ᐊᐱᖅᑯᑎᖏᑦ 
ᑭᐅᓇᓱᓐᓂᐊᖅᐸᒃᑲᓪᓗ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. ᐃᒃᓯᕙᐅᑕᖓᑦ ᑲᑎᒪᔨᕋᓛᑦ 
ᐅᖃᐅᓯᑦᓴᖃᖅᐹᑦ? ᒥᔅᑕ ᒪᐃᓐ ᑲᔪᓯᒋᐊᕆ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᑉᐳᖓ ᒪᑐᐃᖅᓯᔾᔪᒻᒥᑦ ᐅᖃᓪᓚᒍᑎᓗᒋᑦ 
ᑲᑎᒪᔨᕋᓛᑦ ᓇᐅᑦᑎᖅᓱᖅᑏᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑏᓪᓗ ᕿᒥᕐᕈᑎᒡᓗᒋᑦ. 
ᑐᒃᓯᕋᖅᑕᖏᑦ 2019-2020 ᑮᓇᐅᔭᖅᑐᕈᑎᒃᓴᓄᑦ 
2019-2022-ᒧᑦ ᐱᔭᒃᓴᐃᑦ ᐸᕐᓇᐅᑎᖏᑦ. 
ᑖᒃᑯᓇᖓᑦ ᓯᕗᓕᖅᑏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 
ᐱᓕᕆᕝᕕᖓᑦᑕ.  
 
ᐱᓕᕆᕝᕕᒃ ᐊᖏᖅᑕᐅᓯᒪᔪᖅ 2018- 19  
ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᑮᓇᐅᔭᐃᑦ 
ᓴᖅᑭᑕᐅᓚᐅᖅᑎᓪᓗᒋᑦ ᒪᓕᒐᓕᐅᕐᕕᒻᒥ $27.86 
ᒥᓕᐊᖑᓚᐅᕐᒪᑕ. ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 
2019-2020 ᑮᓇᐅᔭᖅᑐᕈᑎᒃᓴᖏᑦ ᐊᐅᓚᔾᔪᑎᓄᑦ 
ᒪᑭᒪᔾᔪᑎᓄᑦ $19.064 ᒥᓕᐊᖑᒻᒪᑕ. ᑖᒃᑯᐊ 
ᐃᖅᑲᓇᐃᔭᕐᕕᐅᔪᑦ ᐃᓂᐅᔪᑦ 
ᐅᓄᕈᓐᓃᕆᐊᕐᓂᐊᕐᒪᑕ 139 ᐃᓂᐅᔪᓂᑦ 2018-19  
ᐊᕐᕌᒍᐊᓂ ᐅᕗᖓ 106-ᓄᑦ ᐃᖅᑲᓇᐅᔮᑦ 
ᐃᓂᐅᔪᓄᑦ 2019-2020 ᐊᕐᕌᒍᐊᓂ. ᑖᒃᑯᐊ  
ᐊᓯᔾᔩᔪᑦ ᓴᖅᑭᔮᕈᑕᐅᖕᒪᑕ ᓄᑦᑎᖅᑎᑕᐅᓂᖏᑦ 
ᐃᖅᑲᓇᐃᔮᑦ ᓴᖅᑭᑕᐅᒃᑲᓐᓂᕆᐊᓛᖅᑐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᓐᓄᑦ. 
 

ᒥᓂᔅᑕᑦ ᓵᖓᓐᓃᓚᐅᖅᑎᒡᓗᒍ ᑖᒃᑯᐊ ᑲᑎᒪᔨᕋᓛᑦ 
ᒪᓕᒐᓕᐅᖅᑏᑦ ᐱᕕᖃᕐᓂᐊᕐᒪᑕ ᖃᑦᓯᑲᓪᓚᓐᓂᑦ 
ᐃᓱᒫᓘᑕᐅᔪᓂᑦ ᐃᓱᒪᒋᔭᐅᔪᓂᒡᓗ.  
 
2015-ᖑᑎᓪᓗᑕ ᒐᕙᒪᒋᓚᐅᖅᑕᕗᑦ 
ᑳᓐᑐᕌᖅᑖᖅᑎᑦᑎᓚᐅᖅᓯᒪᒻᒪᑕ ᐊᐅᓚᓂᖓᓄᑦ 
ᑕᒻᒪᖅᓯᒪᔪᖅᓯᐅᕐᕕᒻᒧᑦ ᐱᔭᕇᖅᑕᐅᔪᒧᑦ. ᒐᕙᒪᒃᑯᑦ 
2015-2016 ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ, ᑕᒪᒃᑯᐊ 
ᓂᐅᕕᖃᑦᑕᕐᓂᕐᒧᑦ ᐱᓕᕆᓂᖅ ᐅᖃᖅᓯᒪᒻᒪᑕ 
ᑖᒃᑯᐊ ᑳᓐᑐᕌᖅᑖᖅᑎᑕᐅᔪᕉᖅ ᖃᐅᔨᒪᓕᑕᐅᔪᓄᑦ 
ᐱᓕᕆᓚᐅᖅᑐᓄᑦ ᑖᒃᑯᓄᖓ $340,000- 
ᖑᓚᐅᕐᒪᑕ. ᒫᑦᓯ 16, 2016-ᖑᑎᒡᓗᒍ 
ᓇᐃᓈᖅᓯᒪᔪᖅ ᐅᓂᒃᑳᑦ ᓯᕗᓪᓕᖅᐹᒥ 
ᐱᓕᕆᐊᖓᓄᑦ ᐊᐅᓚᓂᕐᒧᑦ ᑕᒻᒪᖅᓯᒪᔪᖅ 
ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᒻᒧᑦ. ᑲᑎᒪᔨᕋᓛᑦ 
ᑲᔪᓰᓐᓇᖅᐳᑦ ᐊᔭᐅᖅᑐᐃᓪᓗᑎᒃ ᒐᕙᒪᒃᑯᓐᓂᑦ ᑖᓐᓇ 
ᑭᖑᓪᓕᖅᐹᖅᓯᐅᑦ ᐅᓂᒃᑳᖅ ᑕᒻᒪᖅᓯᒪᔪᖅᓯᐅᖅᑕᖅ 
ᓴᖅᑭᑕᐅᖁᓪᓗᒍ ᒪᓕᒐᓕᐅᕐᕕᒻᒥ 
ᐱᔪᓐᓇᖅᓯᑐᐊᕈᑎᒃ. 
 
ᐱᓕᕆᕝᕕᐅ ᓯᕗᓪᓕᖅᓯᐅᑎᖏᑦ 2019−2022 
ᐱᔭᒃᓴᐃᑦ ᐸᕐᓇᐅᑎᖓ, ᐅᖃᖅᓯᒪᒻᒪᑦ ᐃᒪᓐᓇ; 
ᐱᓕᕆᖃᑕᐅᖃᑦᑕᕐᒪᑕ ᓄᓇᕗᒻᒥ 
ᐊᑐᓕᖅᑎᑦᑎᓂᕐᒧᑦ. ᑖᒃᑯᐊ ᐊᕐᕌᒍᑕᒫᑦ 
ᑎᓴᒪᐃᖅᓱᖅᑐᑎᒃ ᑲᑎᒪᖃᑦᑕᖅᑐᑦ. 
ᐊᑐᓕᖅᑎᑕᐅᕙᓪᓕᐊᓂᖏᓐᓂ ᒐᕙᒪᒃᑯᑦ ᐃᓗᐊᓂ. 
ᑭᓯᐊᓂᓕ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ 
ᓴᖅᑭᖃᑦᑕᖏᓐᓂᖏᑦ ᓄᓇᕗᑦ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᖏᑦ 
ᓴᖅᑭᑕᐅᖃᑦᑕᕐᓗᑎᒃ ᑕᐃᒫᒃ. ᑲᑎᒪᔨᕋᓛᑦ 
ᐊᔭᐅᖅᑐᐃᕗᑦ ᒥᓂᔅᑕᒥᑦ 
ᐅᖃᕆᐊᒃᑲᓐᓂᖃᑦᑕᖁᓪᓗᒍ ᖃᑯᑎᒃᑯᑦ 
ᒪᓕᒐᓕᐅᕐᕕᒻᒧᑦ, ᐱᓕᕆᐊᕆᓯᒪᔭᖏᓐᓂᑦ 
ᐱᒋᐊᖅᑎᓯᒪᔭᖏᓐᓂᒡᓗ. 
 
ᐱᓕᕆᕝᕕᐅᑉ ᑐᒃᓯᕋᖅᑕᖏᑦ ᑮᓇᐅᔭᐃᑦ ᑖᒃᑯᓄᖓ 
ᒐᕙᒪᒃᑯᓐᓂᑦ ᑐᖅᑲᖅᑕᕐᕕᖏᓐᓄᑦ 2019-2020 
ᐊᕐᕌᒍᐊᓄᑦ. ᐃᒪᓐᓇᐅᒻᒪᑕ $3.649 ᒥᓕᐊᓐ. 
ᒪᓕᒐᓕᐅᕐᕕᒻᒥ ᐃᓱᒪᒃᓴᖅᓯᐅᕈᑕᐅᑎᓪᓗᒍ  
ᐱᓕᕆᕕᐅᑉ 2018-19 ᑮᓇᐅᔭᖅᑐᕈᑎᒃᓴᖏᑦ. 
ᑲᑎᒪᔨᕋᓛᑦ ᓴᖅᑭᑦᑎᓚᐅᕐᒪᑕ ᖃᔅᓯᑲᓪᓚᓐᓂᑦ  

ᐃᓱᒫᓘᑕᐅᔪᓂᑦ ᐊᐱᖅᑯᑎᖏᓪᓗ ᐱᓪᓗᒍ 
ᐊᑑᑎᖃᑦᑎᐊᕋᓗᐊᕐᓂᖏᓐᓂ ᒐᕙᒪᒃᑯᑦ 
ᑐᖅᑲᖅᑕᕐᕕᖏᓐᓄᑦ ᐊᒻᒪᓗ ᐊᐱᖅᓱᓚᐅᖅᑐᑎᒃ, 
ᐃᒪᓐᓇ ᐃᓂᖃᖅᑎᑦᑎᓂᕐᒥᑦ ᑕᒫᓂ 
ᓯᐊᒻᒪᖅᑎᕝᕕᐅᓯᒪᔪᓂᑦ 
ᑐᖅᑲᖅᑕᕐᕕᖃᕆᐊᖃᕋᓗᐊᕐᒪᑦ ᐊᕕᑦᑐᖅᓯᒪᔪᑦ. 
ᑭᓯᐊᓂᓕ ᑖᒃᑯᐊ ᒐᕙᒪᒃᑯᑦ 
ᖃᓄᐃᓕᐅᕆᐊᖅᓯᒪᓂᖏᑦ 
ᑐᑭᓯᓇᑦᑎᐊᖅᓯᒪᖏᒻᒪᑕ.  
 
ᒫᑦᓯ 13, 2017-ᖑᑎᒡᓗᒍ ᒐᕙᒪᒃᑯᑦ ᐸᕐᓇᐅᑎᖏᑕ 
ᐋᖅᑭᓱᖅᓯᒪᔭᖏᑦ. ᖃᔅᓰᓐᓇᐃᑦ ᐱᔭᕆᐊᖃᖅᑐᑦ 
ᓴᖅᑭᑕᐅᓚᐅᕐᒪᑕ ᒪᓕᒐᓕᐅᕐᕕᖕᒥ. ᐱᓕᕆᕝᕕᐅᑉ 
2019-2022 ᐱᔭᒃᓴᐃᑦ ᐸᕐᓇᐅᑎᖏᑦ 
ᐅᖃᖅᓯᒪᒻᒪᑕ; ᓯᕗᓪᓕᐅᑎᑕᖏᑦᑕᒎᖅ3155 
ᐃᓚᒋᒻᒪᐅᒃ 2019-2020 ᐊᕐᕌᒍᐊᓄᑦ ᐃᒪᓐᓇᐅᒻᒪᑦ: 
ᖃᓄᖅᑑᖃᑎᖃᕐᓗᑎᒃ ᐱᓕᕆᕝᕕᐅᔪᓂᑦ 
ᓴᖅᑭᑕᐅᓂᓕᓐᓂᑦ ᓈᒻᒪᑦᑎᐊᖅᑐᒥᑦ ᐃᓐᓇᐃᑦ 
ᒥᒃᓵᓄᑦ ᐸᕐᓇᐅᑎ ᐸᖅᑭᔭᐅᔭᕆᐊᖃᕐᓂᖏᓐᓄᑦ. 
ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 2019-2020 
ᑮᓇᐅᔭᖅᑐᕈᑎᒃᓴᐃᑦ ᐱᖃᓯᐅᔾᔨᒻᒪᑕ $150,000-ᓂᑦ 
ᑐᓂᔭᒃᓴᓂᑦ ᐃᑲᔫᑎᒃᓴᑦ ᓄᓇᕗᒻᒥ ᐃᓐᓇᐃᑦ 
ᑲᑐᔾᔨᖃᑎᒌᖏᓐᓄᑦ. ᑖᓐᓇ ᐊᒥᓱᒻᒪᕆᓐᓂᒃ 
ᑮᓇᐅᔭᖃᖅᑎᑦᑎᔪᑦ ᑎᒥᐅᔪᒧᑦ. ᒐᕙᒪᒃᑯᑦ, 
ᒪᓕᒐᓕᐅᖅᑏ ᐊᔭᐅᖅᑐᐃᕗᑦ ᒥᓂᔅᑕᒥᒃ 
ᐊᕐᕌᒍᑕᒫᒃᓯᐅᑏᑦ ᓴᖅᑭᖅᑕᐅᖁᓪᓗᒍ 
ᒪᓕᒐᓕᐅᕐᕕᒻᒧᑦ. 
 
ᐱᓕᕆᕝᕕᐅᑉ ᓯᕗᓪᓕᖅᓯᐅᑦ 2019-2022 ᐱᔭᒃᓴᐃᑦ 
ᐸᕐᓇᐅᑎᓄᑦ ᐅᖃᖅᓯᒪᒻᒪᑕ ᐃᒪᓐᓇ: 
ᓂᕆᐅᕆᔭᐅᕗᑦ ᑖᒃᑯᐊ ᒐᕙᒪᑐᖃᒃᑯᑦ 
ᐊᕕᑦᑐᖅᓯᒪᔪᓪᓗ ᓄᓇᖃᖅᑳᖅᓯᒪᔪᓄᑦ 
ᐱᓕᕆᖃᑎᖃᕐᓂᕐᒧᑦ ᐋᖅᑭᒃᓱᖅᓯᒪᓂᖓ 
ᓴᖅᑭᑕᐅᓂᐊᕐᒪᑦ ᓯᕗᓂᒃᓴᒥ ᖃᓂᑦᑐᒥ. ᑖᓐᓇ 
ᑐᑭᓯᓇᖅᓯᑎᑦᑎᐊᑲᓐᓂᕐᓗᒍ ᑕᕝᕘᓇ 
ᓴᖅᑭᔮᖅᑎᑕᐅᒻᒪᑦ ᐱᕙᓪᓕᐊᖃᑦᑕᖅᓯᒪᔪᓄᑦ 
ᐳᕙᒡᓗᓐᓂᐅᑉ ᓄᖑᑎᖅᑕᐅᓇᓱᓐᓂᖓᓄᑦ ᓄᓇᕗᒻᒥ 
ᐊᓯᖏᓐᓂᒡᓗ ᑲᓇᑕᒥ. ᑖᒃᑯᐊ ᑐᕌᒐᖏᑦ ᑐᕌᒐᖓᑦ 
ᐳᕙᒡᓗᓐᓂᖅ ᓄᖑᑎᕋᓱᓪᓗᒍ. ᑖᒃᑯᐊ 
ᐱᓕᕆᖃᑎᒌᑦᑐᓄᑦ ᐊᖏᖃᑎᒌᑦᑎᐊᕐᒪᑕ  
ᓴᓐᖏᔪᒥᑦ. ᑖᒃᑯᐊ ᑭᐅᔪᓐᓇᕐᓂᕆᔭᖏᑦ ᐱᓪᓗᒍ, 
ᖃᓄᖅ ᐱᓕᕆᖃᑕᐅᔪᑦ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓂᑦ ᐊᑐᖃᑦᑕᕐᒪᑕ. ᑖᓐᓇ 
ᑐᑭᓯᓇᕈᓐᓃᖅᐸᓪᓕᐊᓯᒪᒻᒪᑦ. 
 

ᐱᓕᕆᕝᕕᐅᑉ 2019 2022 ᐱᔭᒃᓴᐃᑦ ᐸᕐᓇᐅᑎᖏᑦ 
ᐅᖃᖅᓯᒪᒻᒥᒪᑕ ᐃᒪᓐᓇ: ᓄᓇᕗᑦ ᒐᕙᒪᒃᑯᖏᑦ 
ᐱᔭᕇᔭᐃᕙᓪᓕᐊᒻᒪᑕ ᐊᑐᓕᖅᑎᑕᐅᓂᖏᓐᓂᑦ 
ᐸᕐᓇᐅᑎᖏᑦ, ᑯᑐᓚ ᑎᐊᓐᓇᓇᐃ ᐃᖅᑭᓕᓐᓄᑦ 
ᐊᒻᒪᓗ ᐋᔅᑲᐹᔅᑲ ᐊᓪᓚᖏᓐᓄᑦ ᑖᒃᑯᐊ ᓄᓇᖏᑦᑕ 
ᐊᑦᑐᐊᓂᖏᓐᓄᑦ, ᓄᓇᕗᒻᒥ ᐊᖏᖃᑎᒌᒍᑎ. ᑕᐃᒪ 
ᐊᐱᖅᑯᑎᓂᑦ ᓵᓐᖓᓐᓃᑦᑐᖃᕐᒪᑦ ᓄᓇᕗᒻᒥ 
ᐃᖅᑲᖅᑐᐃᔨᒃᑯᓐᓂᑦ. ᓄᓇᕗᑦ ᒐᕙᒪᒃᑯᖏᑦ 
ᐊᖏᕆᐊᑐᒐᓗᐊᕐᒪᖔᑕ ᓄᓇᕗᒻᒥ ᐊᖏᖃᑎᒌᒍᑏᑦ 
ᐊᒻᒪᓗ ᐃᖅᑭᓕᓐᓄᑦ ᐊᖏᖃᑎᒌᒍᑎᖏᓐᓂ. 
ᑲᑎᒪᔨᕋᓛᑦ ᑐᑭᓯᐅᒪᒻᒪᑕ, ᑖᓐᓇ ᐊᐱᖅᑯᑎ 
ᑕᐃᒪᐃᑦᑐᖅ ᑐᓂᔭᐅᒐᔭᕐᒪᑦ, ᑕᕝᕙᓂ ᐃᓗᓕᖏᓐᓂᑦ 
ᐱᖁᔭᖅᑎᒍᑦ ᐊᐱᖅᑯᑎᔅᓴᓄᑦ ᐱᖁᔭᕐᓂᑦ. 
ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒐᕙᒪᒃᑯᓐᓂᑦ ᑕᖅᑲᐅᖓ 
ᓴᖅᑭᑦᑎᑦᑎᖁᓪᓗᒋᑦ ᐃᖅᑲᖅᑐᐃᕕᒻᒧᑦ ᑐᓂᔭᒥᓐᓂᑦ.  
 
ᐱᓕᕆᕝᕕᐅᑉ 2019-2022 ᑮᓇᐅᔭᖅᑐᕈᑎᔅᓴᖏᑦ 
ᐅᖃᖅᓯᒪᒻᒪᑕ: ᑖᒃᑯᐊ ᐱᔪᓐᓇᐅᑎᓂᑦ 
ᑐᓂᓯᕙᓪᓕᐊᓂᕐᒧᑦ ᐃᖅᑲᓇᐃᔭᕐᕕᑎᒍᑦ $2.255 
ᒥᓕᐊᓐ ᐊᒻᒪᓗ 10 ᐃᖅᑲᓇᐃᔮᑦ ᐃᓂᖏᑦ. ᑖᒃᑯᐊ 
ᐱᓕᕆᕝᕕᐅ ᑐᒃᓯᕋᖅᑕᖏᑦ 2019-2022 ᐱᔭᒃᓴᐃᑦ 
ᐸᕐᓇᐅᑎᖏᑦ ᐅᖃᖅᓯᒪᒐᓗᐊᖅᑎᒡᓗᒋᑦ: 
ᐱᖓᓲᓕᖅᑲᖓᔪ ᐊᐃᕙᓂᖃᕐᒪᑦ ᐱᒋᐊᖅᓯᒪᒻᒪᑕ 
ᐊᖏᖃᑎᒌᕚᓪᓗᒍᑎᒥᑦ. ᑲᑎᒪᔨᕋᓛᑦ ᑲᑎᒪᔩᑦ 
ᐊᔭᐅᖅᑐᐃᖏᓐᓇᖅᐳᑦ ᒐᕙᒪᒃᑯᓐᓂᑦ ᑕᖅᑲᐅᖓ 
ᓇᓗᓇᐃᖅᓯᒪᑦᑎᐊᖁᓪᓗᒋᑦ ᒐᕙᒪᑐᖃᒃᑯᓐᓄᑦ 
ᐃᖅᑲᓇᐃᔮᑦ ᓄᑦᑎᖅᑕᐅᒐᔭᓐᖑᐊᖅᑐᑦ ᓄᓇᕗᑦ 
ᐃᖅᑲᓇᐃᔭᕐᕕᖏᓐᓄᑦ ᑐᓂᓯᕙᓪᓕᐊᓂᐅᑉ 
ᐊᐅᓚᓂᖓᒍᑦ. ᐱᒻᒪᕆᐅᒋᕗᖅ ᐃᖅᑲᐅᒪᒋᐊᕐᓗᒍ 
ᑖᓐᓇ ᓄᑦᑎᖅᑎᕆᓂᖅ ᐅᓄᖅᑐᒻᒪᕆᓐᓂᑦ 
ᒐᕙᒪᑐᖃᒃᑯᓐᓄᑦ ᐃᖅᑲᓇᐃᔮᓂᑦ 
ᐃᖅᑲᓇᐃᔭᖅᑎᐅᔪᑦ ᓈᒻᒪᒃᑐᒥᑦ 
ᐊᒃᑐᖅᓯᓂᕐᓗᒃᑐᖃᑐᐃᓐᓇᕆᐊᖃᕐᒪᑦ ᒐᕙᒪᒃᑯᑦ 
ᒪᓐᓇ ᑭᒡᒐᖅᑐᐃᔨᓂᑦ, ᑭᒡᒐᖅᑐᐃᑦᓯᐊᖅᑐᓂᒃ 
ᐃᖅᑲᓇᐃᔭᖅᑎᓂᑦ.  
 
ᐃᒃᓯᕙᐅᑖᖅ, ᑖᒃᑯᐊ ᐃᓱᓕᖅᑰᕐᒪᑕ ᑐᒃᓯᕋᖅᑕᐅᔪᓄᑦ  
2019-2022 ᑮᓇᐅᔭᖅ ᐊᒻᒪᓗ 2019-2022  



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᒃᓴᖏᑕ ᐸᕐᓇᐅᑎᖏᑦ ᓯᕗᓕᖅᑏᑦ, 
ᒐᕙᒪᐅᖃᑎᒌᑦᑐᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᔅᑕ ᒪᐃᓐ, 
ᑲᔪᓯᓚᖏᓂᕐᓂ, ᐃᖅᑲᐃᑎᒋᕐᓗᒋᑦ ᒪᓕᒐᓕᐅᖅᑏᑦ 
ᐊᑐᓂᑦ 10-ᒥᓂᔅᒥᑦ ᐅᖃᕐᕕᖃᕈᓐᓇᖅᑎᓂᐊᕐᒪᑦ. 
ᐱᖏᐊᕐᓂᖅ ᐊᑕᐅᓯᕐᒥᒃ ᐊᐱᖅᑯᑎᓄᑦ. ᐱᔪᒪᒍᕕᑦ 
ᐊᒻᒪᓗ ᐱᓕᕆᕝᕖᑦ 6-ᓂᑦ ᐃᖅᑲᓇᐃᔭᕐᕕᖃᕐᒪᑦ. 
ᑕᐃᒫ ᑖᒃᑯᐊ ᐊᐱᖅᑯᑎᒋᔭᓯ ᐊᒡᒍᖅᓯᒪᑦᑎᐊᕐᓗᒋᑦ, 
ᓯᕗᕙᓗᐊᖃᑦᑕᖏᒡᓗᑕᓗ ᐊᒻᒪᓗ 
ᒪᑐᐃᑲᐃᓐᓇᕐᓂᐊᕋᒃᑯ ᐅᖃᐅᓯᑦᓴᑐᐃᓐᓇᕐᓄᑦ. 
ᐅᖃᐅᓯᔅᓴᓯᓗ ᓇᐃᓈᕆᐊᕐᓗᒋᑦ. 
ᐅᖃᐅᓯᒃᓴᑐᐃᓐᓇᖅᑕᖃᖅᐹ? ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᐃᓛᒃ ᑐᓴᕈᒪᑦᑎᐊᕋᒪ 
ᐱᔪᓐᓇᐅᑎᓂᑦ ᑐᓂᓯᕙᓪᓕᐊᓂᕐᒧᑦ ᐱᓕᕆᐊᖅ. 
ᑕᒪᓐᓇ ᐅᖃᓕᒫᖃᑦᑕᖅᓯᒪᒐᒃᑯ ᐅᕙᓐᓂᑦ 
ᐃᓕᑦᑎᑲᓐᓂᕋᓱᒃᖢᖓ. ᑕᐃᒪᓕ ᐊᑕᐅᓯᖅ 
ᑐᑭᓯᖏᓇᒃᑯ. ᖃᓄᐃᒻᒪᑦ ᒐᕙᒪᑐᖃᒃᑯᑦ ᑕᒪᓐᓇ 
ᑕᕆᐅᕐᒥᑦ ᐅᖅᓱᐊᓗᒃᓯᐅᓂᕐᒥᑦ 
ᐅᖃᐅᓯᖃᕈᒪᓐᖏᒻᒪᖔᑕ ᑖᒃᑯᐊ ᐊᐃᕙᓂᐅᑉ 
ᐃᓗᐊᓂ. ᐅᖃᐅᓯᖃᕈᑦᑕ ᐱᔪᓐᓇᐅᑎᓂᑦ 
ᑐᓂᓯᕙᓪᓕᐊᓂᕐᒧᑦ ᓄᓇᕘᓗ ᐊᐅᓚᑦᑎᓂᐊᖅᐸᑕ 
ᑮᓇᐅᔭᓕᐅᕈᑎᔅᓴᓂᑦ 
ᐱᖃᓯᐅᑎᓯᒪᔭᕆᐊᖃᕋᔭᖅᑰᔨᒻᒪᑦ ᐃᒪᖅ. ᑖᒃᑯᐊ 
ᑮᓇᐅᔭᓕᐅᕈᑎᒃᓴᖏᑦ ᐱᓕᕆᐊᖑᔪᒪᓐᖏᑉᐸᑕᓕ 
ᑖᓐᓇ ᐋᖅᑭᒍᓐᓇᕆᐊᖃᕋᑦᑎᒍ ᓄᓇᕘᓪᓗᑕ 
ᒐᕙᒪᑐᖃᒃᑯᓐᓂᑦ ᐋᖅᑭᑦᑕᐅᒋᐊᑐᓐᖏᒻᒪᑦ. ᑕᒪᓐᓇ 
ᑕᑯᔪᒪᑦᑎᐊᕋᔭᖅᑕᕋ ᑐᑭᓯᓇᕐᓂᖅᓴᐅᖁᒡᓗᒍ 
ᑕᕝᕙᓂ ᐱᓕᕆᐊᑉ ᐃᓗᐊᓂ ᑮᓇᐅᔭᐃᑦ 
ᓯᕗᒧᐊᕐᓂᐊᖅᑎᒡᓗᒋᑦ. (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᔅᑕ ᒪᐃᓐ. 
ᐅᖃᐅᑎᑐᐃᓐᓇᖅᑕᖃᓐᖏᑉᐸᑦ. ᑲᔪᓯᓂᐊᕋᑦᑕ, 
ᐱᒋᐊᕐᓂᐊᖅᐳᒍᑦ ᒪᑉᐱᒐᖅ B-4 ᓯᕗᓕᖅᑏᑦ 
ᒐᕙᒪᐅᖃᑎᒌᑦᑐᓕᕆᔨᓪᓗ ᐊᖏᔪᖅᑲᐅᑎᒃᑯᕕᒃ  

ᐊᐱᖅᑯᑎᑕᖃᖅᐹ? ᒥᔅ ᐊᕐᓇᒃᑲᖅ 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪ ᐅᓐᓄᓴ ᖃᑏᓐᓇᕈᓗᓐᓂ 
ᐊᐱᖅᑯᑎᔅᓴᖃᓐᖑᓱᑦᑐᖓ ᑖᓐᓇ ᐱᓪᓗᒍ. ᑕᐃᓐᓇ 
ᑐᑭᓯᒃᑲᓐᓂᕈᑎᔅᓴᓂ ᑕᑯᔪᓐᓇᐅᑎ ᐃᓱᒪᒋᓪᓗᒍ 
ᑮᓇᐅᔭᔅᓴᖏᓄᑯᐊ ᒥᑭᓪᓕᒋᐊᖅᓯᒪᒻᒪᑦ. ᓱᒻᒪᓄᑯᐊ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑮᓇᐅᔾᔭᔅᓵᓴᖏᑦ ᐃᑲᔫᓯᐊᔅᓴᖏᑦ 
ᒥᑭᓪᓕᒋᐊᖅᓯᒪᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑲ ᑕᒪᓐᓇ 
ᐱᔾᔪᑎᖃᖅᑐ ᐃᖅᑲᓇᐃᔭᖅᑎᑭᓐᓂᖅᓴᐅᓕᕋᔅᓰ? 
ᓱᒻᒪᑦ ᑕᐃᒪᐃᓕᓐᓂᖅᑲᒎᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᔾᔪᑎᖃᖅᑐ ᐃᖅᑲᓇᐃᔭᖅᑎᓂᒃ ᐊᓯᔾᔨᖅᑐᓂᒃ. 
ᐃᖅᑲᓇᐃᔭᖅᑏᓪᓗ ᖁᕝᕙᕆᐊᖅᑕᐅᑎᓪᓗᒋᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ ᓄᖅᑲᑎᓪᓗᒋᑦ 
ᐊᓯᖏᓐᓂ ᐱᒋᐊᖅᑐᖃᖅᑎᓪᓗᒍ ᐊᑦᑎᓂᖅᓴᒥ 
ᐱᒋᐊᕐᕕᒻᒥ ᐱᒋᐊᓲᖑᒻᒪᑕ ᑮᓇᐅᔾᔭᔅᓵᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᕐᓂᐊᕋᒃᑯ, ᖃᑦᑎᓂᒃ 
ᐃᖅᑲᓇᐃᔭᖅᑎᖃᕋᔅᓯ ᐃᓕᔅᓯ ᐱᓕᕆᕕᖓᓂ  

ᑕᒪᒃᑯᓂᖓ ᑲᓐᖑᓇᖅᑐᓂ ᑭᓱᑐᐃᓐᓇᕐᓂᒃ 
ᑐᑭᓯᒃᑲᓐᓂᕈᑎᔅᓴᓂᒃ ᑕᑯᔭᔅᓴᓂᒃ ᐅᖃᐅᓯᖃᖅᑐ 
ᐊᓯᖏᓐᓂᑦᑕᐅᖅ ᐱᓕᕆᕕᓐᓂᒃ 
ᐱᓕᕆᖃᑎᖃᕆᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᕐᕉᓐᓂᒃ ᐃᖅᑲᓇᐃᔭᖅᑎᖃᖅᑐᒍᑦ ᐊᐃᑉᐹ 
ᐃᓐᓄᔅᓯᒪᓐᖏᑦᑐᖅ ᐱᓕᕆᕕᓕᒫᓂ 
ᐱᓕᕆᖃᑎᖃᕋᓱᓲᑦ. ᕿᑎᐊᓂᐅᑦᑐᑕ ᑎᒥᐅᓪᓗᑕ 
ᑐᑭᓯᒃᑲᓐᓂᕈᑎᔅᓴᓕᕆᔨᐅᒐᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊᓕ ᐃᓐᓄᑦᑕᐅᓯᒪᓐᖏᑦᑐᑦ ᐱᓪᓗᒋᑦ ᖃᓄᖅ 
ᐊᑦᑐᐃᓯᒪᕙᑦ ᑕᐃᒫᒃ ᐱᓕᕆᐊᕆᒋᐊᓕᔅᓯ 
ᐱᓕᕆᐊᕆᒍᓐᓇᖅᓯᒪᕙᓪᓚᐃᖏᓐᓇᔅᓯᐅᒃ ᑕᕝᕘᓇ 
ᐊᑖᒍᑦ, ᑐᑭᓯᒃᑲᓐᓂᕈᑎᔅᓴᓂᒃ ᑕᑯᔪᓐᓇᐅᑎᓕᕆᓂᐅᑉ 
ᐊᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑖᓐᓇ ᐱᓕᕆᐊᖑᔭᕆᐊᓕᒃ 
ᐱᓕᕆᐊᖑᕙᓪᓕᐊᔪᖅ. ᑖᓐᓇ ᐊᐅᓚᑦᑎᔨᐅᓪᓗᓂ 
ᐃᖅᑲᓇᐃᔮᖑᔪᖅ ᐊᒻᒪ ᐃᓐᓄᑦᑕᐅᓯᒪᓐᖏᑦᑐᖅ 
ᐃᖅᑲᓇᐃᔭᖅᑎᑐᐃᓐᓇᐅᓂᖅᓴᖅ. 
ᐱᔭᕆᐊᖑᔭᕆᐊᓖᑦ ᐱᓕᕆᐊᖑᖃᑦᑕᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᑭᔅᓯᐊᕆᑲᐃᓐᓇᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᓱᒪᓕᖅᑎᑕᐅᒐᒪ 
ᐸᐃᑉᐹᓕᕆᒋᐊᓕᕕᔾᔪᐊᕌᓗᓂᐊᖅᑐᓴᐅᒻᒪᑕ 
ᑕᒪᒃᑯᐊᓗ ᑕᑕᑎᕆᐊᓖᑦ ᑐᔅᓯᕋᐅᑏᑦ ᐊᑕᐅᓯᕐᒧᑦ 
ᐊᐅᓚᑖ ᒐᕙᒪᓕᒫᕌᓗᒻᒧᑦ ᑖᓐᓇ  

ᐊᑦᑐᐃᓂᕐᓗᑐᔅᓴᐅᔪᖅ ᓇᒥᑭᐊᖅ ᐊᒥᒐᖅᓯᑎᓪᓗᓯ 
ᐊᑕᐅᓯᕐᒥᒃ ᐃᖅᑲᓇᐃᔭᖅᑎᒥᒃ? ᖁᔭᓐᓇᒦᒃ,. 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᐅᖃᕇᕋᑖᖅᑐ ᐊᐅᓚᒻᒪᑕᒎᖅ. ᒥᓂᔅᑕ 
ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐊᐅᓚᓂᕆᕋᑖᖅᑕᕋ ᒪᕐᕈᐃᓐᓇᐅᒐᓗᐊᕐᖓᑎᒃ 
ᐃᖅᑲᓇᐃᔮᒃ ᑕᕝᕙᓂ ᒐᕙᒪᒃᑯᑦ ᐱᓕᕆᕕᓕᒫᖏᓐᓂ 
ᑐᑭᓯᒃᑲᓐᓂᕈᑎᔅᓴᓂ ᓴᖅᑮᔨᓂᒃ 
ᐃᖅᑲᓇᐃᔭᖅᑎᓕᒡᒍᑕᐅᒻᒪᑕ. ᑐᔅᓯᕋᖅᑐᖃᖅᑲᑦ 
ᓇᓕᐊᓐᓄᑐᐃᓐᓇᖅ ᑕᐃᒃᑯᐊ 
ᑐᑭᓯᒃᑲᓐᓂᕈᑎᓕᕆᔨᖏᑦ ᐱᓕᕆᑎᑕᐅᑐᐃᓐᓇᓲᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᑭᓯᓇᕐᓂᖅᓴᐅᓕᖅᑯ, 
ᐊᑕᐅᓯᑲᓪᓚᑐᐊᕝᕙᓘᖅᑲᐅᒐᓗᐊᕐᖓᓪᓕ 
ᐱᓕᕆᕕᓕᒫᕌᓗᓐᓂᒃ ᑲᒪᔪᖅ.  
 
ᒥᓂᔅᑕ ᐊᐱᕆᒃᑲᓐᓂᕈᒪᔭᕋ ᓯᕗᓕᖅᑎ 
ᐅᖃᐅᔾᔨᒍᓐᓇᖅᑳ ᖃᑦᑎᓂᒃ ᑐᔅᓯᕋᐅᑎᓂᒃ 
ᐱᓯᒪᔪᖃᕐᒪᖔᖅ ᑕᕝᕗᖓ? ᖃᓄᕐᓗ 
ᓂᓪᓕᕐᕕᐅᓯᒪᕙ? ᓂᓪᓕᕐᕕᐅᖃᑦᑕᖅᑲ ᐊᓯᖏᓐᓂ 
ᐱᓕᕆᕕᐅᔪᓂᒃ ᐅᕝᕙᓘᓐᓃᑦ ᒐᕙᒪᒃᑯᑦ ᓯᓚᑖᓂ? 
ᑖᓐᓇ ᖃᓄᖅ ᐊᐅᓚᓂᖓ ᐅᖃᐅᓯᐅᖃᑦᑕᖅᑲ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᔅᓯᕋᕐᓂᐅᖃᑦᑕᖅᑐᐃᑦ ᑐᑭᓯᒃᑲᓐᓂᕈᑎᔅᓴᓂᒃ 
ᐱᒍᒪᔪᐃᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᑖᓐᓇ 
ᐱᔾᔪᑎᒋᓪᓗᒍ ᐃᖅᑲᓇᐃᔮᒥᒃ ᓴᖅᑮᑲᓐᓂᖅᓯᒪᕗᒍᑦ  

ᐊᓐᖑᑎᒐᓱᓐᓂᐊᕋᑦᑕ. ᓈᓴᐅᑎᖏᑦ ᐱᓯᒪᓐᖏᑕᒃᑲ 
ᑲᑎᑎᖅᑕᐅᒋᐊᓖᑦ ᐊᒥᓱᕕᔾᔪᐊᕌᓗᖃᑦᑕᖅᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᑐᐃᓐᓇᕋᑖᖅᑐᖓ ᓯᕗᓕᖅᑎ 
ᖃᐃᑦᑎᒍᓐᓇᕐᒪᖔᖅ ᖃᓄᖅ ᐃᓱᒪᒋᔭᖃᕐᒪᖔᖅ 
ᑕᒪᒃᑯᐊ ᑕᑯᔪᒪᓂᖅᓴᐅᕙᓕᕐᒪᖔᑕ 
ᑐᓴᕈᒪᓂᖅᓴᐅᕙᓕᕐᒪᖔᑕᓘᓐᓃᑦ ᐅᕝᕙᓘᓐᓃᑦ 
ᐱᔾᔪᑎᖃᖅᑲ ᖁᕕᐊᒋᔭᖃᓐᖏᓐᓇᒥ ᖃᓄᖅ 
ᐱᔨᑦᑎᕋᖅᑕᐅᓂᕐᒪᖔᕐᒥᓂᒃ. ᓱᒻᒪᓄᑯᐊ ᐃᓛᒃ 
ᐊᖑᑎᓂᒃ ᐊᕐᓇᓂᒃ ᑕᐃᒍᐃᒋᐊᖃᓐᖏᓇᑦᑕ, 
ᖃᓄᕐᓕᐅᓇ ᐱᓕᕆᕕᖓᓂ ᐃᓱᒪᕙ ᓈᓴᐅᑏᑦ 
ᑖᒃᑯᐊ ᑐᔅᓯᕋᐅᑏᓂᓛᒃ ᐊᒥᓱᕈᖅᐸᓕᐊᒻᒪᑕ? ᖃᓄ 
ᐃᓱᒪᒋᔭᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᔅᓯᕋᐅᑏᑦ 
ᐊᔾᔨᒌᓐᖏᑦᑐᕈᓘᔮᓗᖃᑦᑕᖅᑐᐃᑦ. 
ᐅᖃᕈᓐᓇᓐᖏᒻᒪᕆᑦᑐᖓ ᐅᖃᕆᐊᖃᖅᓯᒪᓐᖏᒻᒪᑕ 
ᓱᒻᒪᑦ ᑕᑯᔪᒪᒻᒪᖔᕐᒥᓂᒃ ᑐᑭᓯᒃᑲᓐᓂᕈᑎᔅᓴᓂ 
ᑐᖅᑯᖅᑕᐅᓯᒪᔪᓂᒃ. ᖃᓄᕐᓘᓐᓃᑦ 
ᑲᓐᖑᓇᖅᑐᖁᑎᒋᔭᐅᔪᐃᑦ ᑕᑯᔭᐅᒋᐊᖃᓐᖏᑦᑐᐃᑦ 
ᑕᑯᔭᐅᓐᓂᕐᒪᖔᑕ, ᐱᕙᓪᓕᐊᔪᓕᕆᔨᓄᓪᓘᓐᓃᑦ 
ᑐᔅᓯᕋᖅᑐᖃᓲᖑᓪᓗᓂ ᐊᔾᔨᒌᓐᖏᑦᑐᕈᓘᔭᐅᓲᑦ. 
ᑐᑭᓯᑲᓐᓂᕈᑎᔅᓴᓂ ᑐᔅᓯᕋᖅᑐᓂᒃ ᓱᒻᒪᑦ 
ᐅᖃᕆᐊᖃᓐᖏᑦᑐᑦ, ᓱᒻᒫᓚᔭᕆᐊᖃᓐᖏᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᖔᖅ ᓅᒋᐊᓕᕐᓚᖓ. ᑐᕌᖅᑕᕗᓪᓕᑭᐊᖅ 
ᑖᓐᓇ ᑐᓐᖓᕕᖓ ᒐᕙᒪᒃᑯᑦ ᑐᕌᖅᑕᖓᐃᓛᒃ 
ᐊᑯᓂᑲᓪᓚᕈᓗᒃ ᐋᖅᑭᓯᒪᓕᕐᖓᑦ.  

ᐊᑐᓕᕈᖅᑎᑕᐅᒍᑎᔅᓴᖓᓄᑦ ᐸᕐᓇᐅᑎᖃᖅᑭᓰ? 
ᐸᕐᓇᐅᑎᖃᕈᔅᓯᓗ ᒪᓕᒐᓕᐅᕐᕕᒻᒧᑦ 
ᓴᖅᑭᑦᑕᐅᓛᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᖃᖅᑐᒍᑦ 
ᑐᕌᖅᑕᕗᒻᒧᑦ ᐃᓗᓕᖅᑐᔪᕕᔾᔪᐊᕌᓗᒃ. 
ᒪᓕᒐᓕᐅᕐᕕᒻᒧᑦ ᓴᖅᑮᒍᓐᓇᖅᑐᒍᑦ ᑭᓱᓕᒫᓂᒃ 
ᐊᐅᓚᑦᑎᔾᔪᑕᐅᒐᓱᑦᑐᒥ, ᑕᐃᒪᐃᒍᓐᓇᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ, ᐱᔭᕇᖅᑮᑦ? ᐄ, 
ᖁᔭᓐᓇᒦᒃ.  
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᑖᓐᓇ 
ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᐊᒋᕼᐃᓂᒐᒑ 
ᑖᒃᑯᐊ ᑐᕌᖅᑕᕗᑦ ᓇᓃᓕᕐᒪᖔᖅ ᐊᒻᒪ ᖃᓄᖅ 
ᐱᓐᖑᖅᑎᑕᐅᓂᐊᕐᒪᖔᖅ. ᖃᓄᖅ ᑕᕝᕙᓂ ᑕᕝᕗᖓ 
ᐃᒡᓘᑉ ᐃᓗᐊᓄᑦ ᕼᐊᒃᑭᕈᒫᕐᓂᖅᐸᑦ ᑕᐃᓐᓇ 
ᐸᕐᓇᐅᒐᖅ ᐱᓕᕆᐊᖓᓄᑦ ᐊᑐᓕᖅᑎᑦᑎᓂᕐᒧᑦ 
ᐸᕐᓇᐅᑎᒃ ᒪᐃᑦᓯᐊᖅ. 
 
ᑭᕼᐃᐊᓂ ᓄᓇᑦᓯᐊᕐᒥᓖᒃᑯᐊᖅ ᖃᕆᑕᐅᔭᒃᑯᑦ 
ᐊᑐᐃᓐᓇᐅᔪᒥᒃ (ᑐᓵᔨᑎᒎᓕᖅᑐᖅ) ᑕᐃᑲᓂ 
ᐃᕿᐊᒃᑭᕕᖓᒍᑦ ᑕᐃᒪᐃᑦᑐᒥ ᒪᓕᔅᓱᐊᕈᑎᒥᒃ 
ᐱᑕᖃᕐᖓᑦ ᐱᔭᕇᖅᑕᒥᓂᖏᑦ 
ᐱᔭᕇᕐᓂᓐᖏᑕᖏᓪᓗ ᓴᖅᑭᔮᓲᖑᒻᒪᑕ. ᐱᓕᕆᕕᓯ 
ᑕᐃᒪᑦᑐᒥ ᓴᖅᑮᒋᐊᔅᓴᖅ ᐃᓱᒪᓯᒪᕕᓰ ᑐᕌᖅᑕᕗᒻᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᑦᑐᒥ ᕿᒥᕐᕈᐊᕈᓐᓇᖅᑐᒍᑦ. 
ᖃᐅᔨᒪᔪᖓ ᑕᐃᒪᐃᑦᑐᖃᕐᖓᑕ  

ᕿᒥᕐᕈᐊᕈᓐᓇᖅᑕᕗᑦ ᕿᒥᕐᕈᐊᓪᓚᕆᒍᓐᓇᖅᑕᕗᑦ 
ᑕᐃᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ.  
 
ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᑲᔪᕐᓂᖃᕋᔭᖅᑰᖅᑐᖅ ᑐᑭᕼᐃᑦᑎᐊᑲᓐᓂᓂᐊᕐᒪᑕ 
ᓄᓇᕗᒻᒥᐅᑦ ᕼᐅᓇᓪᓗᐊᕕᐅᒻᒪᖔᑦ ᑐᕌᖅᑕᕗᑦ 
ᐃᓗᐊᓂᕼᐃᐅᖅᑐᑦ ᕼᐅᓐᓇᓗᐊᕕᐅᒻᒪᖔᑕ.  
 
(ᑐᓵᔨᑎᒎᓕᖅᑐᖅ) ᐅᕙᓂ ᐅᖃᖅᓯᒪᒻᒥᒻᒪᑦ 
ᕿᒥᕈᔭᐅᓛᕐᖓᑕᒎᖅ ᑕᕝᕙᓂ ᐊᕐᕌᒍᑦᑎᓐᓂ 
ᕿᒥᕐᕈᔭᐅᓂᐊᕐᖓᑕ ᓄᓇᕗᑦ ᒐᕙᒪᒃᑯᖏᑕ 
ᓇᓗᓇᐃᖅᑐᕈᑎᒋᕙᑦᑕᖏᑦ ᐊᔾᔨᓐᖑᐊᖏᓪᓗ 
ᑕᒪᒃᑯᐊᕈᓘᔭᐃᑦ ᒪᓕᒐᖅᑎᒍᓄᑯᐊ ᐅᕝᕙᓘᓐᓃᑦ 
ᓄᑖᕈᕆᐊᖅᓯᒐᓱᑐᐃᓐᓇᓂᐊᖅᑭᓯ 
ᐃᓱᒫᓗᒋᔭᐅᓕᕐᒪᖔᕐᓘᓐᓃᑦ ᓄᓇᕗᑦ ᒐᕙᒪᖓᑕ 
ᓴᖅᑭᔮᕐᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᖅ ᕿᓂᕈᓘᔭᐃᓐᓇᖅᑐᒍᑦ ᖃᓄᖅ 
ᐊᐅᓚᑦᑎᐊᑎᑦᑎᓂᖅᓴᐅᒍᓐᓇᕐᒪᖔᑦᑕ. ᑕᕝᕙᓂ 
ᑎᑎᖅᑲᓂ ᕿᒥᕐᕈᓂᖅ ᑕᒻᒪᖅᓯᒪᔪᖅᓯᐅᖅᑎᑑᔪᖅ 
ᖃᓄᖅ ᑕᖅᑲᐅᖓ ᓴᖅᑮᕙᒻᒪᖔᖅ ᖃᓄᕐᓗ 
ᐅᖃᕐᕕᐅᕙᒻᒪᖔᖅ ᐊᐅᓚᔾᔭᐃᒋᐊᕈᑎᔅᓴᓂᒃ 
ᐸᕐᓇᐅᑎᕈᓘᔭᕐᓂᓪᓗ ᐊᐅᓚᑦᑎᒍᑎᕈᓘᔭᕐᓂᓪᓗ. 
ᑕᑯᔾᔪᑎᑐᐃᓐᓇᖅ ᐱᓕᕆᓂᕗᑦ ᐊᐅᓚᑦᑎᐊᕐᒪᖔᖅ 
ᐅᕝᕙᓘᓐᓃᑦ ᐋᖅᑭᒋᐊᕐᕕᔅᓴᖃᕐᒪᖔᖅ. 
ᐊᖏᔪᐊᓗᒻᒥᒃ ᓴᖑᒋᐊᕐᓂᐅᓐᖏᑦᑐᖅ 
ᐱᓕᕆᑦᑎᐊᕋᓗᐊᕐᒪᖔᑦᑕ ᖃᐅᔨᒪᔾᔪᑎᑐᐃᓐᓇᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ.  
 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᐃᒫᖔᓚᔾᔪᑎᔅᓴᖃᖅᑐᖓ ᒐᕙᒪᒃᑯᓄᖅᑲᐃ 
ᐃᓕᔭᐅᒍᓐᓇᖅᑐᖅ? ᒐᕙᒪᒃᑯᑦ ᑕᖅᑲᐅᖓ 
ᑐᓴᖅᑎᑦᑎᒍᑎᒥᓂᒃ ᓴᖅᑮᒐᐃᒻᒪᑕ ᐊᔾᔨᖓᓂᒃ 
ᑖᔅᓱᒥᖓᔾᔮᖅ ᒐᕙᒪᒃᑯᑦ ᓇᓗᓇᐃᒃᑯᑎᖃᖅᑐᓂᓗ  
ᐃᕿᐊᓇᕈᔪᓲᖑᒻᒪᑕ ᑕᑯᒋᐊᖏᑕ. ᐊᓪᓛᒃ ᐃᒫᒃ 
ᐊᓕᐊᓇᐃᑦᑐᕕᔾᔪᐊᕌᓗᒻᒥᒃ ᐱᐅᔪᐊᓗᒻᒥ 
ᓴᖅᑮᒐᓱᑦᑎᓪᓗᒋᑦ ᐱᕙᓪᓕᐊᔪᒃᑯᑦ 
ᐅᖃᐅᓯᐅᒍᓐᓇᕐᒪᕆᑦᑐᒥ ᑕᐃᒪᐃᑦᑐᕈᓗᒻᒥ 
ᐸᐃᑉᐹᕈᓗᒻᒥ ᓇᓗᓇᐃᒃᑯᑕᓕᕈᓗᒻᒥ 
ᓴᖅᑮᖏᓐᓇᓲᖑᒐᔅᓯ ᐊᔾᔨᓐᖑᐊᖃᓐᖏᑎᐊᖅᑐᑎᑦ 
ᐅᕝᕙᓘᓐᓃᑦ ᑲᓱᕈᑎᔅᓴᖃᓐᖏᑎᐊᖅᑐᑎ 
ᖃᕋᓴᐅᔭᒃᑯᑦ ᑕᑯᔭᔅᓴᑲᓐᓂᐅᔪᓂᒃ. ᑖᓐᓇ 
ᐅᖃᐅᓯᕆᑐᐃᓐᓇᖅᑕᕋ 
ᐱᐅᓯᕚᓪᓕᕆᐊᕈᑎᒋᔪᓐᓇᖅᑕᓯ ᒐᕙᒪᒃᑯᑦ 
ᓴᖅᑭᐸᑦᑕᖏᓐᓂᒃ ᑕᖅᑲᐅᖓ.  
 
ᐊᐱᖅᑯᑎᔅᓴᖃᕋᒪ ᒪᒃᐱᒐᖓ 3, ᑕᕝᕙᓂ 
ᓯᕗᓪᓕᐅᖁᔭᔅᓯᓐᓂ. 
ᓯᕗᓪᓕᐅᖁᓂᐊᖅᑕᓯᒎᑎᓐᓂᐊᖅᑕᒥᓂᖅᓯ ᑕᕝᕙᓂ 
ᐊᕐᕌᒍᒥ ᒐᕙᒪᓕᒫᒧᑦ ᐱᖁᑎᖅᔪᐊᓕᐅᕐᓗᓯ 
ᒪᑭᒪᐅᑎᔅᓴᓕᐅᕐᓗᓯᓗᒎᖅ ᒥᓂᔅᑕ ᑐᖏᓕᖏᓐᓄᑦ 
ᑲᑎᒪᔨᕋᓛᓕᐅᕐᒥᓗᓯ ᑐᑭᒧᐊᑎᑦᑎᖃᑦᑕᓂᐊᖅᑐᓂᒃ. 
ᓇᓗᓇᐃᖅᑐᑕᐅᑦᑎᐊᖁᔨᑐᐃᓐᓇᖅᑐᖓ 
ᖃᓄᐃᓕᖓᓕᕐᒪᖔᖅ ᑖᒃᑯᐊ ᒥᓂᔅᑕᐃᑦ 
ᑐᖏᓕᖏᑦᑕ ᑲᑎᒪᔨᖏᑦ ᐃᖃᓗᐃᑦ 
ᓯᓚᑖᓂᒥᐅᑕᐅᒋᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑎᕐᕕᒋᑲᐃᓐᓇᕐᓗᒍ 
ᐊᓕᐊᓇᐃᕐᓂᖅᓴᐅᖁᔨᓂᕆᕋᑖᖅᑕᖓ 
ᕿᒥᕐᕈᒍᓐᓇᖅᑕᕗᑦ ᐊᔾᔨᒌᓐᖏᓪᓗᑎ ᐊᒥᐊᖏᑦ  
ᐱᓕᕆᕖᑦ ᐊᔾᔨᒋᓐᖏᐊᖅᔪᓐᓂᐊᖅᑕᖓ 
ᑕᑯᒥᓇᖅᓯᑎᒋᐊᕌᕐᔪᓪᓗᒍ.  
 
ᑖᒃᑯᐊᓕ ᒥᓂᔅᑕᐃᑦ ᑐᖏᓕᖏᑕ ᑲᑎᒪᔨᖏᑦ  

ᐃᖃᓗᓐᓂ ᒥᓂᔅᑕᐅ ᑐᖏᓕᖏᑦ 
ᐃᖃᓗᓐᓃᖔᖅᑐᑐᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᐅᖃᕋᓱᕋᑦᑖᕋᓗᐊᖅᑕᐃᑦ ᐊᔾᔨᒌᓐᖏᑦᑐᒥ 
ᐅᖃᑦᑎᐊᕋᑖᓐᖏᓐᓇᕕᑦ ᐅᖃᑦᑎᐊᑲᓐᓂᕈᓐᓇᖅᑮᑦ?  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᕆᕋᑖᕐᖓᑦ ᒪᓕᒐᓕᐅᖅᑎ 
ᒥᓂᔅᑕᐃᑦ ᑐᖏᓕᖏᑕ ᑲᑎᒪᔨᕋᓛᖏᑦ ᐃᖃᓗᐃᑦ 
ᓯᓚᑖᓃᖔᖅᑐᖃᕐᒪᖔᖅ, ᑭᐅᔪᖓ ᐋᒡᒐ, ᒥᓂᔅᑕᐅ 
ᑐᖏᓕᖏᑦ ᐃᖃᓗᒻᒥᐅᑕᐃᓐᓇᑦᑎᐊᑦ, ᐃᖃᓗᐃᑦ 
ᓯᓚᑖᓃᖔᖅᑐᖃᓐᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑕ. ᑖᓐᓇᓕ ᐃᓱᒫᓗᑎᒋᓗᒍ 
ᐅᖃᐅᓯᕆᒍᓐᓇᖅᑕᕋ ᓄᓇᕗᓕᒫᖅ ᐃᓱᒪᒋᓗᒍ. 
ᐅᒡᒍᓇᖅᑑᒐᓗᐊᖅ. ᒥᓂᔅᑕᐃᑦ ᑐᖏᓕᖏᑦ 
ᐃᖃᓗᐃᑦ ᓯᓚᑖᓃᖔᖅᑐᖃᓐᖏᑎᐊᕐᖓᑕ 
ᑲᑎᒪᔨᕋᓛᓃᑦᑐᑦ. ᑕᒪᒃᑯᐊ ᓄᓇᕗᑦ ᒐᕙᒪᒃᑯᖏᓐᓂ 
ᒥᓂᔅᑕᐅᑉ ᑐᖏᓕᖏᑦ ᐃᖃᓗᓐᓃᑐᐃᓐᓈᓗᒻᒪᑕᒎᖅ, 
ᖃᓄᕐᓕ ᑕᐃᒪ ᐊᕕᑦᑐᖅᓯᒪᓂᖏᓐᓂ ᓄᓇᓕᓐᓂᓗ 
ᐃᓱᒫᓗᑎᒋᔭᐅᔪᐃᑦ ᑕᕝᕗᖓ ᒥᓂᔅᑕ ᑐᖏᓕᖏᑦᑕ 
ᑲᑎᒪᔨᕋᓛᖏᓐᓄᑦ ᑎᑭᐅᑎᕙᑉᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᑎᔨᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᓂᔅᑕᐃᑦ ᑐᖏᓕᖏᑦ 
ᐋᖅᑮᕙᓐᖏᑦᑐᑦ ᐃᖃᓗᓐᓂᑐᐊᖅ ᐃᓱᒪᖃᖅᑐᑎ  
ᓄᓇᕗᒻᒥ ᐊᕕᑦᑐᖅᓯᒪᔪᓂᒃ ᐊᐅᓚᑦᑎᔨᖏᓐᓂᑦᑕᐅᖅ 
ᐅᖃᐅᔾᔭᐅᒋᐊᖃᑦᑕᖅᑐᐃᑦ ᓄᓇᓖᓪᓗ ᑕᐃᒫᒃ  

ᑐᓴᖅᑕᐅᖃᑦᑕᓲᑦ ᐃᓱᒫᓗᑎᒋᔭᖏᓪᓗ 
ᑐᓴᖅᑕᐅᖃᑦᑕᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᔪᖓᐃᓛᒃ ᐄ ᐃᖃᓗᓐᓂᑐᐊᖅ ᓄᓇᑐᐊᒥᓂᒃ 
ᑭᒡᒐᖅᑐᐃᕙᓐᖏᒻᒪᑕ ᑭᓯᐊᓂ 
ᖃᐅᔾᔨᐊᓪᓚᒋᐊᖃᖅᑐᒍᑦ ᐃᖅᑲᓇᐃᔭᖅᑏᑦ 
ᐃᓄᑐᐃᓐᓇᐅᒻᒪᑕ ᑭᒃᑯᑐᐃᓐᓇᒻᒪᑕ. ᑕᐃᒪ 
ᓴᓐᖏᓂᖅᐹᑦ ᐊᓪᓚᕝᕖᑦ ᐱᓕᕆᕖᑦ 
ᐃᖅᑲᓇᐃᔭᖅᑎᖏᑦ ᑕᕝᕙᓂᔅᓴᐃᓐᓇᖅ 
ᓄᓇᓕᒻᒦᑦᑐᑎ ᐃᓚᖏᓪᓗ ᑕᕝᕙᓂ ᓄᓇᖃᖅᑐᑎᒃ. 
ᑕᐃᒫᒃ ᐃᓱᒪᒐᓗᐊᖅᑐᑎᒃ ᐃᓱᒪᓐᖏᒃᑲᓗᐊᖅᑐᑎᓪᓗ 
ᑕᒪᒃᑯᓄᖓ ᓄᓇᐃᑦ ᐊᓯᖏᓐᓄᑦ 
ᐃᑲᔪᖅᓰᓂᖅᓴᐅᓂᐅᓴᑐᐃᓐᓇᖅᑐᒋᒐᒃᑭᓪᓕ. ᑕᒪᓐᓇ 
ᐊᓪᓚᕝᕕᐅᑉ ᐃᓗᐊᓂ ᐋᖅᑭᒋᐊᕋᔅᓴᐅᓗᐊᖅᑑᔮᕋᓂ 
ᑖᒃᑯᓄᖓᑐᐊᖅ.  
 
ᒥᓂᔅᑕ ᑖᒃᑯᐊ ᐃᓄᖏᓐᓂ ᑲᑎᒪᔨᕋᓛᑦ 
ᐊᓯᔾᔩᒋᐊᔅᓴᖅ ᐃᓱᒪᓚᐅᖅᓯᒪᓐᖏᓛᑦ? 
ᑕᒪᒃᑯᐊᓗᑦᑕᐅᖅ ᐃᓪᓗᐃᓐᓇᖓᓂ 
ᐃᑲᔪᖅᓰᑦᑕᐅᑎᒋᓂᐊᕐᓗᑎᑦ ᓴᓇᓯᒪᔫᔮᕐᖓᑕ 
ᑕᐃᒪᐃᑦᑐᓴᐅᓐᖏᑦᑑᒐᓗᐊᖅ. ᑭᓯᐊᓂ ᐃᓱᒪᒃᑯᑦ 
ᐃᑉᐱᒍᓱᑦᑎᐊᓲᖑᒐᑦᑕ ᖃᐅᔨᒪᑦᑎᐊᑕᑦᑎᓐᓂᒃ ᐊᒻᒪ 
ᓄᓇᕗᑦ ᓄᓇᖃᕐᕕᕗᑦ 
ᖃᐅᔨᒪᑦᑎᐊᓂᖅᓴᕆᓲᕆᒐᑦᑎᒍ. ᑖᒃᑯᐊ 
ᐊᑭᕋᖅᑐᓐᖏᑕᒃᑲ ᒥᓂᔅᑕᐃᑦ ᑐᖏᓕᖏᑦ ᑭᓯᐊᓂ 
ᐋᖅᑭᓯᒪᔪᖅ ᑖᓐᓇ ᐊᑭᕋᖅᑐᖅᑕᕋ. ᐃᓪᓗᐃᓐᓇᖓᓂ 
ᐃᑲᔪᖅᓯᓰᓯᒪᑦᑕᐅᑎᒋᔫᔮᕐᖓᑦ ᐋᖅᑭᒋᐊᖅᑕᐅᒋᐊᓕᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖ. ᐃᒃᓯᕙᐅᑖᖅ, ᒥᓂᔅᑕᐅ ᑐᖏᓕ  

ᐅᕙᓃᒻᒪᑕ ᒫᓂᒻᒪᑕ ᑭᓯᐊᓂ ᒥᓂᔅᑕᐃᑦ 
ᑐᖏᓕᓕᒫᖏᑦ ᐃᖃᓗᒻᒥᐅᔅᓴᔭᐃᓐᓇᐅᓐᖏᑦᑐᑦ 
ᐃᓚᖏᑦ ᓄᓇᓕᕋᓛᓃᖔᖅᑐᐃᑦ ᐊᓯᖏᓐᓂ 
ᓄᓇᓕᓐᓃᖔᖅᑐᐃᑦ. ᓄᓇᓕᓐᓂ 
ᐃᓱᒪᒋᔭᖃᖃᑦᑕᖅᑐᐃᑦ ᐃᓚᖏᑦ ᑲᑎᒪᓕᕋᐃᒐᑦᑕᓗ 
ᐅᖄᓚᐅᑎᒃᑯᑦ ᑲᑎᒪᓪᓗᑕᓗ ᑕᖅᑳᓐᖓᑦ 
ᑐᓴᖃᑦᑕᕐᒥᔪᐃᑦ ᓄᓇᓕᓐᓂ ᓯᓚᑎᑦᑎᓐᓂ.  
 
ᐃᓕᔅᓯᓂᓪᓗ ᒪᓕᒐᓕᐅᖅᑏᓐᓇᐅᒐᔅᓯ 
ᐃᓱᒫᓗᑎᔅᓯᓐᓂ ᐅᕗᖓ ᒥᓂᔅᑕᒧᑦ 
ᐅᖃᐅᓯᖃᕈᓐᓇᓲᖑᒐᔅᓯ ᑕᐃᒪᓕ ᐃᓱᒫᓗᑏᑦ 
ᐅᖃᕈᔅᓯᐅᒃ ᑕᐃᒪᓕ ᒥᓂᔅᑕᐅᑉ ᑐᖏᓕᖓᓄᑦ 
ᑎᑭᐅᑎᖃᑦᑕᖅᑐᖅ ᑕᕝᕘᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 
ᑕᐃᒪᓐᓇ ᐅᖃᕋᓱᑉᐳᖓ ᑕᒪᒃᑯᐊ ᐃᓱᒫᓗᑎᒋᔭᐅᔪᑦ 
ᓂᓪᓕᐅᑎᒋᔭᐅᖃᑦᑕᕐᒪᑕ ᐊᓯᔾᔨᓂᕐᒥᒃ ᑕᑯᔪᒪᒧᑦ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᑐᒥᖓ 
ᕿᒥᕐᕈᓇᒃᑲᓐᓂᕈᓐᓇᖅᐳᖅ ᐃᒻᒪᖄᓗ ᐊᓯᔾᔨᖅᓯᓗᓂ 
ᑖᓐᓇ ᐱᖅᔪᐊᕌᓗᒻᒪᑦ ᑲᑎᒪᔨᕋᓛᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊᖑᓪᓗᓂ 
ᐊᒃᓱᐊᓗᒃ ᐃᖅᑲᓇᐃᔭᖅᑎᑕᐅᓲᖑᒻᒪᑦ ᐊᒻᒪᓗ  
ᐊᖓᔪᖅᑲᐅᑎᖏᑦ ᑕᒫᓃᑦᑐᐃᓐᓇᐅᓪᓗᑎᑦ. 
ᐃᖏᕐᕋᑦᑎᐊᕋᔭᖅᑰᓐᖏᑦᑐᖅ. 
 
ᑭᖑᓪᓖᑦ ᒐᕙᒪᒃᑯᑦ ᐱᒋᐊᖅᑎᑦᑎᓚᐅᖅᓯᒪᔪᑦ  

ᑐᖏᓕᖏᑦ ᑲᑎᒪᔨᕋᓛᑦ ᓄᓇᓕᕋᓛᓐᓂ 
ᐃᖅᑲᓇᐃᔭᕈᒪᑉᐸᑕ ᒪᕐᕉᓐᓄᒃ ᐱᓇᓱᐊᕈᓰᓐᓄᑦ 
ᓇᓕᐊᑐᐃᓐᓇᕐᒥ ᑕᐃᒪᓐᓇ ᐋᖅᑭᓯᓚᐅᖅᓯᒪᔪᒍᑦ 
ᑐᖏᓕᕗᑦ ᑐᖏᓕᖏᑦ ᓄᓇᓕᕋᓛᖑᔪᓂᖅᓴᐅᔪᓂᒃ 
ᒪᑯᐊᓗ ᐱᓇᐃᓗᑕᐃᑦ ᑕᒪᒃᑯᓂᖓᕈᓘᔭᖅ 
ᑕᑯᔪᓐᓇᕐᓂᐊᕐᒪᑕ ᑕᐃᒪᐃᓕᓚᐅᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᑐᒪᓂ ᒐᕙᒪᐅᑎᓪᓗᑕ ᑕᐃᒪᐃᓛᕆᕕᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᓐᓇ 
ᕿᒥᕐᕈᓇᒃᑲᓐᓂᕈᓐᓇᕐᓂᐊᖅᑕᕗᑦ ᐊᒻᒪᓗ ᖃᔅᓯᓄᑦ 
ᐊᑐᖅᑕᐅᓂᐊᕐᒪᖔᖅ ᖃᐅᔨᓗᑕ. ᑐᖏᓕᖏᑦ ᒪᑯᐊ 
ᒫᓂ ᒫᓂᑐᐃᓐᓇᖅ ᑕᑯᓐᓇᕆᐊᖃᓐᖏᒻᒪᑕ ᐊᒻᒪᓗ 
ᐊᖓᔪᖅᑲᐅᑏᑦ ᑕᒪᒃᑯᐊ ᑕᐃᒪᐃᓕᖓᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᐊᕐᕌᒍᓴᐅᓕᖅᑐᑦ ᐄ 
ᓄᓇᑦᑎᓐᓃᑦᑐᖃᓚᐅᖅᓯᒪᔪᖅ ᐱᓇᓱᐊᕈᓰᒃ ᒪᕐᕉᓐᓂᒃ  
ᑕᑯᓪᓚᕆᒍᓐᓇᓂᐊᕐᒪᑦ ᓄᓇᓕᕋᓛᖑᓂᖅᓴᐅᔪᓂᒃ.  
 
ᐊᓯᐊᓄᑦ. ᒥᔅᑕ ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᒐᓕᐅᖅᑎᐅᖃᑎᑦᑐᑦ ᑖᒃᑯᐊ ᐱᓕᕆᐊᖑᓂᐊᖅᑐᑦ 
ᐸᕐᓇᐅᑎᖏᑦ ᒪᒃᐱᖅᑐᒐᖅ 2, ᑖᓐᓇ 
ᐅᖃᐅᓯᕆᓂᐊᕋᒃᑯ ᑖᓐᓇ ᑭᖑᓪᓕᖅᐹᑦᑎᐊᖅ, 
ᑐᓴᐅᒪᔾᔪᑎᓕᕆᓂᖅ. ᑖᓐᓇ ᑖᒃᑯᐊ ᑮᓇᐅᔭᖏᑦ 
ᐃᓚᓐᖓᑲᓪᓚᒃᓯᒪᔪᑦ, ᑭᓱᒥᒃ ᐱᔾᔪᑎᖃᖅᖢᑎᑦ 
ᑕᐃᒪᐃᑉᐸ? ᐃᓱᒪᒃᑯᓪᓕ 
ᐃᓚᓐᖓᕐᕕᐅᔭᕆᐊᖃᓐᖏᑦᑑᒐᓗᐊᖅ ᓄᓇᓕᓕᒫᑦ 
ᐃᓛᒃ ᑭᒃᑯᓕᒫᑦ ᖃᕋᓴᐅᔭᖃᖅᑐᐃᓐᓇᐅᓐᖏᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᔾᔪᑎᓕᖑᓇ ᑮᓇᐅᔾᔭᔅᓵᑦ 25% 
ᐃᓐᓄᑦᑕᐅᓯᒪᓐᖏᒻᒪᑕ ᐊᒻᒪᓗ ᐱᔨᑦᑎᓂᕐᒧᑦ ᑳᓐᑐᕌᒃ 
ᐊᑦᑎᒃᓯᕚᓪᓕᖅᖢᓂ. ᑕᐃᒪᐃᑦᑑᒻᒪᑦ ᐊᐅᓚᔾᔪᑏᑦ 
ᒪᑭᒪᐅᑎᑦ ᑕᐃᒪᓐᓇᓕᖓᓂᖓᓄᑦ ᐃᓚᓐᖓᖅᓯᒪᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. ᑕᐃᒪᓕ 
ᖃᕋᑕᐅᔭᒃᑯᓪᓕ ᑕᑯᕙᑉᑲᑦᑕ ᒐᕙᒪ 
ᖃᓄᐃᓕᐅᖅᐸᓪᓕᐊᒻᒪᖔᑕ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ ᑐᕼᐊᐅᒪᑎᑦᑎᕙᒻᒪᑕ ᑕᕝᕙᓂ 
ᐃᓛᓐᓂ ᑐᕼᐊᔭᖅᑐᓚᐅᕐᔫᒥᕙᒻᒪᑕ ᑭᕼᐃᐊᓂ 
ᐃᕼᐅᒪᒋᔭᒻᒥᓐᓂᒃ ᕼᐅᓇ ᐊᒃᓱᕉᑎᒋᔭᐅᒻᒪᖔᖅ 
ᑕᐃᑉᓱᒪᓂ ᐅᑉᓘᔪᒥ.  
 
ᐱᕙᓪᓪᓕᐊᔪᑎᒍᑦ ᑐᕼᐊᓐᓇᓚᐅᔪᒻᒪᑦ ᑕᐃᒪ ᐃᓄᐃᑦ 
ᐊᒥᕼᐅᓂᖅᕼᐊᐅᑎᓪᓗᒋᑦ ᓄᓇᕗᒻᒥ. ᖃᓄᖅ ᑖᒻᓇ 
ᑐᕼᐊᐅᒪᑎᑦᑎᓂᕐᕼᐃ ᓂᕈᐊᖅᑎᐅᔪᓄᑦ ᑎᐊᑦᓇ 
ᕼᐅᓐᓂᓚᓐᖏᑉᐹ ᐅᖃᐅᕼᐃᑦ ᑖᒃᑯᐊ 
ᐊᑐᖅᑐᐃᓐᓇᕐᓗᒋᑦ ᓄᓇᕗᒻᒥ 
ᐃᓕᑕᕆᔭᐅᕼᐃᒪᔪᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᑖᒃᑯᐊ ᐅᕙᒍᑦ ᒐᕙᒪᒃᑯᑦ ᑐᕼᐊᖅᑎᑦᑎᒋᐊᕌᖓᑕ 
ᑖᒃᑯᐊ ᐅᖃᐅᕼᐃᑦ ᐃᓕᑕᕆᔭᐅᔪᑦ ᓄᓇᕗᒻᒥ ᑖᒃᑯᐊ 
ᐊᑐᖅᑕᒥᐊᖅᑕᕗᑦ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᐊᐃᑉᐸᖓ, ᒪᓕᒐᓕᐅᖅᑎᐅᖃᑎᒻᒪ ᒪᕐᕉᓐᓄᒃ 
ᓂᓪᓕᐅᑎᒋᔭᐅᖅᑲᐅᔪᖅ ᑐᕌᖅᑕᕗᒻᒥ ᐱᔾᔪᑎᓕᒃ, 
ᐅᖃᓕᒫᖅᖢᓂ ᐱᐅᓚᐅᖅᑐᖅ ᒥᓂᔅᑕᐅᑉ 
ᐅᖃᐅᒃᓴᕆᓚᐅᖅᑕᖏᑦ ᑐᕌᖅᑕᕗᓕᕆᔪᑦ ᐊᒻᒪᓗ 
ᐃᓚᖓᑦ ᓯᕗᓪᓕᐅᔾᔭᐅᖃᑕᐅᓯᒪᔪᑦ ᐃᓄᐃᑦ 
ᓄᓇᕗᒻᒥᐅᑕᐃᑦ. 
 
ᒥᓂᔅᑕ ᑖᓐᓇ ᖃᐅᔨᒪᒐᒥ ᐊᒻᒪ 
ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᑦᑎᐊᖅᑐᑦ 
ᐊᒃᓱᕉᑎᒋᓯᒪᒐᒃᑭᑦ ᑕᐃᓐᓇ ᓂᖏᐅᒃᑯᕕᒃ ᐃᓛᒃ 
ᐃᓐᓇᕐᓄᑦ ᐃᒡᓗᖁᑎᒋᔭᐅᔪᖅ ᖃᒪᓂᑦᑐᐊᕐᒥ 
ᒪᑐᐃᖅᑕᐅᑲᓐᓂᖁᓪᓗᒍ.   
 
ᐅᑯᐊ ᐱᕙᓪᓕᐊᔪᒃᑰᖅᑎᑕᐅᓯᒪᔪᑦ ᑐᕌᖅᑕᕗᑦ 
ᐊᑐᓕᖅᑎᑦᑎᓗᑎᒃ ᑐᓴᐅᒪᔾᔪᑎᓕᕆᓂᕐᒧᑦ 
ᑐᑭᒧᐊᕈᑎᖏᑦ ᑐᕌᖅᑕᕗᑦ ᑕᐃᒃᑯᐊ 
ᓯᕗᓪᓕᐅᑎᓯᒪᔭᖏᑦ ᖃᐅᔨᒪᓇᕐᓂᐊᕐᒪᑕ ᖃᖓ 
ᐱᔭᕇᖅᑕᐅᓂᐊᕐᒪᖔᑦ ᐊᒻᒪᓗ ᖃᖓ 
ᓴᖅᑭᑕᐅᓛᕐᒪᖔᖅ.  
 
ᑖᓐᓇᐅᖅᑲᐅᑎᓪᓗᒍ ᐊᒻᒪᓗ ᑕᐃᓐᓇ ᐃᓐᓇᒃᑯᕕᒃ 
ᐃᓐᓇᑐᖃᕐᓄᑦ ᑐᕌᖓᒻᒪᑦ, ᑕᐃᓐᓇᖃᐃ 
ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᓂᐊᖅᐸ ᑐᕌᖅᑕᕗᑦ 
ᐃᓗᓕᖏᑦᑕ ᑎᑎᕋᖅᓯᒪᓂᖏᑦ ᒪᓕᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᔭᒃᓴᖅᑖᕆᓯᒪᔭᕗᑦ ᑐᕌᖅᑕᕗᒃᑯᑎᒍᑦ 
ᐃᓐᓇᐃᑦ ᐸᖅᑭᔭᐅᑦᑎᐊᕐᓗᑎᑦ  ᓄᓇᓕᓐᓄᑦ 
ᐊᑕᐅᓯᕐᒧᑦ ᑐᕌᖓᓐᖏᑦᑐᑦ. ᐃᓐᓇᖅᐳᑦ  

ᓄᓇᕗᒻᒥᐅᑕᐃᑦ ᐸᖅᑭᑎᐊᕐᓂᖅᓴᐅᓗᒋᑦ  
ᐃᒪᐃᓕᐅᕈᒪᓚᐅᖅᓯᒪᒐᑦᑕ ᐃᓐᓇᐃᑦ 
ᐊᖏᕐᕋᐅᑎᓗᑎᒃᑯᑦ ᖃᓪᓗᓈᑦ 
ᓄᓇᖓᓃᑐᐃᓐᓇᓐᖏᓪᓗᑎᑦ.  
 
ᑕᐃᒪᐃᒻᒪᑦ, ᐅᖓᑕᐅᔾᔨᔪᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᓐᓇ 
ᐱᓕᕆᐊᖑᒻᒪᑦ ᑭᓯᐊᓂ ᑐᕌᖅᑕᕗᒃᑯᑦ 
ᐸᖅᑭᑎᐊᕐᓂᖅᓴᐅᔪᒪᔭᕗᑦ ᐃᓐᓇᐃᑦ ᓄᓇᕗᒻᒦᑦᑐᑦ. 
ᑕᐃᒪᐃᓐᓂᖓᓄᑦ ᐃᓐᓇᐃᑦ ᓄᓇᕗᑦ ᓯᓚᑖᓃᑦᑐᑦ 
ᒪᐅᖓ ᐅᑎᖅᑎᓪᓗᒋᑦ. ᐃᓱᒫᓗᑎᖃᕐᓂᕈᕕᑦ 
ᐱᐅᓂᖅᓴᐅᓂᐊᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᑭᐅᔭᐅᒍᕕᑦ.  
 
ᑕᐃᒪᐃᑦᑑᓂᖓᓄᑦ ᑕᐃᒪᓐᓇ ᐋᖅᑭᓯᒪᕗᖅ ᐊᒻᒪᓗ 
ᑕᐃᓐᓇ ᐃᒡᓗ ᐊᑲᐅᓐᖏᓕᐅᕈᑎᖃᓚᐅᕐᒪᑦ 
ᐃᕝᕕᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᓗ 
ᑲᑎᒪᔾᔪᑎᒋᒍᔅᓯᐅᒃ ᐱᐅᓂᖅᓴᐅᓂᐊᖅᑐ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᓐᖏᓐᓇᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑐᓐᖓᕕᒋᑉᓗᒍ ᐃᓐᓇᐃᑦ ᐅᖃᐅᕼᐃᒐᑉᑯ 
ᐋᓐᓂᐊᖅᑐᓕᕆᓂᕐᒨᓐᖏᑦᑐᖅ. ᑖᒻᓇ 
ᐅᖃᐅᕼᐃᕆᔭᕋ ᓇᓗᓇᐃᒋᐊᒃᑲᓂᖅᐸᕋ ᐃᓐᓇᕐᓂᑦ 
ᐱᓐᖑᖅᑎᑕᐅᒋᐊᓚᐅᖅᕼᐃᒪᒻᒪᑦ ᐃᕼᐅᒪᒋᔭᐅᑉᓗᓂ 
ᑕᐃᒻᓇ ᖃᒪᓂᑦᑐᐊᕐᒥ ᑭᕼᐃᐊᓂ 
ᐅᒃᑯᐊᖅᑕᐅᓚᐅᕐᒪᑦ ᐱᔾᔪᑎᖃᖅᖢᓂ ᑖᓐᓇ 
ᓇᓗᓇᐃᕆᐊᒃᑲᓂᖅᐸᕋ. ᑕᐃᑉᓱᒪᓂ ᖃᒪᓂᑦᑐᐊᕐᒥ 
ᐃᓐᓇᐅᓃᑦ ᐊᒥᕼᐅᓂᖅᐹᖑᓚᐅᕐᒪᑕ ᓄᓇᕘᓗᒃᑖᒥ 
ᑕᐃᒪ ᑕᒪᓐᓇ ᐱᔾᔪᑎᒋᑉᓗᒍ ᑕᒪᒃᑯᐊ 
ᕼᐊᒃᑭᖅᐸᓪᓕᐊᓕᓚᐅᕐᒪᑕ 
ᐱᓐᖑᖅᑎᑕᐅᕙᓪᓕᐊᒻᒫᐊᖅᕼᐅᑎᑦ 
ᕼᐃᕗᓪᓕᖅᐹᖑᒻᒫᓚᐅᖅᑐᓂ ᓄᓇᕗᒻᒥ. ᑕᒡᕘᓇ 
ᓇᓗᓇᐃᔭᑦᑎᐊᕆᐊᖅᕼᐃᓇᖅᐸᕋ ᑖᒻᓇ 
ᕼᐊᑭᖅᔪᑎᒋᔭᕋ.  
 

ᐅᕙᓂᓗ ᐸᕐᓇᐅᑎᒋᔭᑉᓯᓐᓂ ᐅᓇ 
ᑐᑭᕼᐃᒍᐊᖅᑕᕋᓕ (ᑐᓵᔨᑎᒎᓕᖅᑐᖅ) ᒪᒃᐱᖓᓂ 4, 
ᑎᑎᖅᕼᐃᒪᔪᖅ ᐱᖓᔪᒋᔮ, (ᑐᓵᔨᑎᒎᓕᖅᑐᖅ)  
ᓄᓇᕗᑦ ᒐᕙᒪᒃᑯᑦ ᑐᓴᐅᒪᔾᔪᑎᓕᕆᓂᕐᒧᑦ 
ᓴᓇᕐᕈᑎᖏᑦ ᕿᒥᕐᕈᓇᑦᑕᐅᑦᑎᐊᕐᓗᑎᑦ 
ᐃᓚᓕᐅᓪᓗᒋᑦ ᓄᓇᕗᑦ ᒐᕙᒪᒃᑯ 
ᐃᑭᐊᖅᑭᕕᒃᑰᖅᑎᑕᖏᓐᓂ ᓄᓇᕗᑦ ᒐᕙᒪᒃᑯᑦ 
ᓇᓗᓇᐃᒃᑯᑦᑎᖅᓱᐃᓯᒪᓂᖏᑦ ᐊᒻᒪᓗ ᑕᑯᓐᓇᒐᖏᑦ. 
(ᑐᓵᔨᑎᒎᕈᓐᓃᖅᑐᖅ) ᖃᓄᖅ ᑐᑭᖃᖅᐱᕼᐃ 
ᑕᒪᑦᓱᒪ ᒥᔅᓵᓄᑦ? ᒪ’ᓇ, ᐃᒃᓯᕙᐅᑕᖃᖅᑑᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᔅ ᐊᕐᓇᒃᑲᖅ, ᑖᔅᓱᒥᖓᔅᓴᐃᓐᓇᖅ 
ᐊᐱᕆᖅᑲᐅᔪᖅ. ᒥᓂᔅᑕᖃᐃ ᐃᓚᓯᒍᒪᒍᓂ, 
ᐋᒡᒑᖅᑐᓂ. ᒥᔅᑕ ᒥᑭᓐᖑᐊᖅ ᐊᓯᐊᓂᒃ ᐊᐱᖅᑯᒻᒥᒃ 
ᐊᐱᕆᔪᓐᓇᖅᑐᑎᑦ. 
 
ᒥᑭᓐᖑᐊᖅ: ᖁᓕᑉᑎᐊᖓᓂᓪᓕ ᑖᒻᓇ 
ᐊᐱᖅᑯᑎᒋᓂᐊᓕᖅᐸᕋ. (ᑐᓵᔨᑎᒎᓕᖅᑐᖅ) ᑕᐃᒪ 
ᐊᐱᖅᑯᑎᖃᓕᕆᕗᖓ ᐃᑭᐊᖅᑭᕕᒃᑯᑦ ᑕᐃᒃᑯᐊ 
ᐃᑭᐊᖅᑭᕕᒃᑯᑦ ᐊᑐᐊᒐᖅ. ᖃᓄᐃᒻᒪᓪᓕ 
Facebook-ᑯᖅᑎᑦᑎᓇᔭᖅᐱᑦ ᓄᓇᕗᑦ ᒐᕙᒪᒃᑯᑦ 
ᓇᒻᒥᓂᖅ ᐃᑭᐊᖅᑭᕕᖃᖅᑎᓪᓗᒋᑦ ᐊᒻᒪᓗ 
ᐅᖃᓯᓕᒫᑦ ᐃᓕᓴᕆᔭᐅᓯᒪᔪᑦ ᐊᑐᖅᑕᐅᑎᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, Facebook-ᑰᖅᑐᓂᒃ 
ᑎᑎᖃᑦᑕᖅᑐᒍᑦ ᐊᒻᒪᓗ ᑐᓴᖅᑎᑦᑐᒪᒐᔅᓯ, 
ᑐᓴᖅᑎᑦᑎᔪᒪᒍᑦᑕ ᐊᑐᖅᑕᐅᓂᖅᐹᑦ ᑕᐃᒃᑯᐊ 
ᐊᑐᖃᑦᑕᖅᑕᕗᑦ ᖃᕋᓴᐅᔭᒃᑯᑦ ᐃᑭᐊᖅᑭᕖᑦ, 
ᒐᕙᒪᒃᑯᑦ ᐃᑭᐊᖅᑭᕕᖏᑦ ᐊᒻᒪᓗ Facebook 
ᐊᓯᖏᓪᓗ. Facebook ᖃᓐᖏᑦᑐᖓ ᐅᕙᓐᓅᖓᔪᒥᒃ. 
ᐃᓄᑦᑎᑐᑦ ᑎᑎᕋᖅᓯᒪᔪᓂᒃ ᓴᖅᑭᑦᑎᔪᓐᓇᕐᒪᖔ 
ᓇᓗᔪᖓ. ᓄᓇᕗᒻᒥᐅᑦ  

ᐊᑐᕐᓂᖅᐹᕆᖃᑦᑕᖅᑕᖏᑦ ᐊᑐᖃᑦᑕᖅᑕᕗᑦ 
ᐅᓄᕐᓂᖅᓴᐃᑦ ᑐᓴᐅᒪᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑐᓚᐅᖃᑦᑕᖅᑕᕌ ᐊᑎᓕᐅᖅᖢᒋᑦ ᓂᐱᑎᒃᖢᒋᓪᓗ 
ᓴᖅᑭᑕᐅᓲᖑᔪᓂᒃᑯᐊ ᒐᕙᒪᓕᕆᔨᒃᑯᑦ 
ᐱᓕᕆᔨᖏᓐᓄᑦ. Facebook-ᒥᒃ ᐊᑐᕈᕕᑦ, 
ᒥᓂᔅᑕᖃᐃ ᐅᖃᕈᓐᓇᖅᐸ Facebook-
ᑰᖅᑐᑐᖃᓂᐊᖅᑎᓪᓗᒍ ᐊᑐᖅᑕᐅᖃᑦᑕᖁᓪᓗᒋᑦ 
ᑕᐃᒃᑯᐊ ᑎᓴᒪᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᓕᐅᕆᐊᖃᕐᓂᐊᕈᑦᑕ ᐅᖃᐅᓰᑦ 
ᑎᓴᒪᑦ ᐊᑐᕐᓗᒋᑦ ᐱᕕᑐᔪᖅᔪᐊᒻᒪᕆᐊᓘᒻᒪᑕ 
ᐃᓛᓐᓂᒃᑯᑦ ᑕᖅᑲᐅᖅᓯᓴᕋᐃᖃᑦᑕᕆᐊᖃᓲᖑᒐᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ ᐱᖁᔭᐃᑦ 
ᐱᓐᖑᖅᑎᑕᐅᓚᐅᕐᒪᑕ ᒪᓕᒐᐃᓪᓗ 
ᖄᖏᖅᑕᐅᓚᐅᖅᖢᑎ ᑕᕝᕙᓂ ᐃᒡᓗᒥ 
ᓄᓇᕗᒻᒥᐅᑕᓄᑦ ᐃᒃᐱᒋᔭᐅᖁᔭᐅᑉᓗᑎᑦ 
ᒪᓕᒐᓐᖑᖅᑎᑕᐅᓚᐅᖅᕼᐃᒪᒻᒪᑕ. ᑕᒪᓐᓇ 
ᐃᒃᐱᒋᔭᕆᐊᖃᕋᑉᑎᒍ. ᐃᓚᖏᓪᓗ ᖃᑉᓗᓈᑐᐃᓐᓇᖅ 
ᑎᑎᖅᑭᕆᓂᖅ ᐊᔪᖅᖢᑎᒃ. ᓄᓇᕗᒻᒥᐅᑕᐃᑦ ᐃᓄᐃᑦ 
ᐊᒥᕼᐅᓂᖅᐹᖑᒻᒪᑕ. ᐅᖃᐅᕼᐃᒃᕼᐊᑐᐃᓐᓇᖅ ᑖᒻᓇ, 
ᐃᒃᓯᕙᐅᑖᖅ. ᒪ’ᓇ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᔅᑕ ᓚᐃᑦᓯᑑᓐ.  
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᔪᒪᓪᓗᖓ ᒪᓕᒐᓕᐅᖅᑎᐅᖃᑎᒪ ᒥᔅᑕ  
ᒥᑭᓐᖑᐊᖅ ᐅᖃᐅᓯᕆᖅᑲᐅᔭᖏᑦ. Facebook-
ᑰᖅᑎᑦᑎᓂᖅ ᐊᒻᒪᓗ ᖁᔭᓕᔪᒪᓪᓗᒋᑦ ᓯᕗᓕᖅᑎ 
ᓴᖅᑭᔮᖃᑦᑕᕐᒪᑦ Facebook-ᑯᑦ ᑖᓐᓇ 
ᐊᔾᔨᐅᖏᓐᓂᖅᓴᖅ ᓯᕗᓕᐅᖅᑎᐅᖃᑦᑕᖅᓯᒪᔪᓂᑦ 
ᐊᒻᒪᓗ ᐅᔾᔨᕆᓯᒪᓪᓗᒍ ᓂᕈᐊᖅᑎᒪᓗ 
ᑕᑯᖃᑦᑕᖅᖢᓂᐅᒃ ᐅᖃᓕᒫᖅᑕᐅᑲᑕᖃᑦᑕᕐᒪᑕ 
ᖁᔭᓕᔭᒋ ᑕᐃᒪᓐᓇ ᐋᖅᑭᓯᔪᒪᓚᐅᕋᕕᑦ ᐊᒻᒪᓗ 
ᐃᓚᐅᑎᑦᑏᓐᓇᕋᕕᑦ.  
 
ᐱᒋᐊᕈᑎᒋᓗᒍ, ᒪᒥᐊᓇᖅ, ᐊᖓᔪᖅᑲᐅᑏᑦ 
ᑎᑎᕋᕐᕕᐊ, ᐃᒃᑯᐊ ᐅᖃᓕᒫᒐᖏᑦ 
ᐊᖓᔪᖅᑲᐅᑎᓄᑦ ᐊᑐᖅᑐᒃᓴᐃᑦ ᖃᕋᓴᐅᔭᐅᑉ 
ᐃᑭᐊᖅᑭᕕᓂᖏᑦᑎᒎᖅᑐᑦ ᑕᑯᓚᐅᕋᒃᑭᑦ ᐊᒻᒪᓗ 
ᓄᑕᐅᓐᖏᑦᑑᓕᖅᖢᑎᒃ ᑭᖑᓪᓕᕐᒥ 
ᓴᓇᔭᐅᒃᑲᓐᓂᓚᐅᖅᓯᒪᒻᒪᑕ 2010-ᒥ. 
ᑕᐃᒪᓐᖓᓂᓪᓗ ᓄᑖᓐᖑᕆᐊᖅᑕᐅᓚᐅᓐᖏᓛ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐳᑖᖅ. ᐃᒃᓯᕙᐅᑖᖅ, 
ᑐᑭᓯᓇᖅᓯᑎᑎᒃᑲᓐᓂᕐᓕ. ᖃᓄᖅ ᐃᓐᓇ ᐃᒃᑯᓂᖓ 
ᐅᖃᓕᒫᒐᓂᒃ ᐊᖓᔪᖅᑲᐅᑎᓄᑦ 
ᐊᑐᖅᑕᐅᖃᑦᑕᖅᑐᓂᒃ ᐅᖃᐅᓯᖅᑖ ᐅᕝᕙᓘᓐᓃᑦ 
ᐊᓯᖏᓐᓂᒃ? ᑐᑭᓯᓂᐊᕋᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᖃᖃᑖᖅᑐᖓ ᐊᖓᔪᖅᑲᐅᑎᓄᑦ ᐊᑐᐊᒐᖅ 
ᑮᓇᐅᔭᓕᕆᔨᒃᑯᑦ ᐃᑭᐊᖅᑭᕕᖓᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐳᑖᖅ. ᒪᓕᒐᓕᐅᖅᑎ ᐅᖃᖃᑖᕐᒪᑦ 
ᑮᓇᐅᔭᓕᕆᔨᒃᑯᑦ ᐃᑭᐊᖅᑭᕕᖓᓃᑦᑐᖅ. 
ᑕᐃᒪᓐᓇᐅᓂᖓᓂ ᑮᓇᐅᔭᓕᕆᔨᒃᑯᑦ 
ᐊᐱᖅᓱᖅᑕᐅᖔᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᖃᑖᖅᑐᖓ ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ 
ᑲᒪᔨᐅᓂᖓᓄᑦ ᖁᓪᓕᐅᓂᖅᓴᓄᑦ ᐃᖅᑲᓇᐃᔭᖅᑎᑦ 
ᑎᑎᕋᕐᕕᐊᓂᒃ, ᐃᓱᒪᓇᖅᑐᓂᓗ ᐋᖅᑮᓲᖑᔪᐃᑦ 
ᐊᑐᐊᒐᕐᓂᑦ ᑐᑭᓕᐊᕈᑎᓂᓪᓗ ᐊᐅᓚᑦᑎᔩᑦ 
ᐊᑐᐊᒐᖓᓂᒃ. ᑖᓐᓇ ᐱᔾᔪᑎᒋᓗᐊᕐᓗᒍ 
ᐊᐱᕆᓚᕿᖃᑖᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐳᑖᖅ. ᓯᕗᓕᖅᑎᐅᓪᓗᖓ ᒥᓂᔅᑕᐃᑦ 
ᑐᖏᓕᖏᓐᓂᒃ ᑲᒪᕙᒃᑐᖓ, ᑭᓯᐊᓂ ᐃᑲᔪᖅᑎᖏᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑖᓃᒻᒪᑕ. 
ᓯᕗᓕᖅᑎᐅ ᐊᑖᓃᓐᖏᑦᑐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᒃᑲᓐᓂᕐᓚᒍᐃ ᐊᐱᖅᑯᑎᒐ. ᒥᓂᔅᑕᐅᓪᓗᑎᑦ 
ᖁᓪᓕᐅᓂᖅᓴᓄᑦ ᐃᖅᑲᓇᐃᔭᖅᑎᑦ ᑎᑎᕋᕐᕕᐊᓄᑦ, 
ᐊᕙᓗᐃᓪᓗᓂ ᐊᐅᓚᑦᑎᔩᑦ ᓄᓇᕗᑦ ᒐᕙᒪᒃᑯᖓᓐᓂ 
ᐱᖃᓯᐅᔾᔭᐅᓯᒪᓐᖏᑦᑐᑦ ᐃᖅᑲᓇᐃᔭᖅᑎᓄᑦ 
ᐊᖏᖃᑎᒌᒍᒻ, ᐊᑐᐊᓕᒫᑦ ᑖᒃᑯᓄᖓ ᐊᑐᖅᑐᑦ 
ᐋᖅᑭᒃᑕᐅᓯᒪᕗᑦ ᐊᐅᓚᑦᑎᔨᓄᑦ ᐊᑐᐊᒐᖓᓐᓂ. 
 
ᖃᐅᔨᔪᒪᐹ ᑖᒃᑯᐊᓕᒫᑦ ᐊᑐᐊᒐᐃᑦ ᑕᐃᔭᐅᓯᒪᔪᑦ 
ᐊᐅᓚᑦᑎᔨᓄᑦ ᐊᑐᐊᒐᖓᓐᓂ  

ᐊᖏᖅᑕᐅᔭᕆᐊᖃᕐᒪᖔᑕ ᒥᓂᔅᑕᒧᑦ ᑲᒪᔪᒥᒃ 
ᖁᓪᓕᐅᓂᖅᓴᓄᑦ ᐃᖅᑲᓇᐃᔭᖅᑎᑦ ᑎᑎᕋᕐᕕᐊᓂᒃ  
ᐊᒻᒪᓗ ᒥᓂᔅᑕᐅᔪᖅ ᑲᒪᔪᖅ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐳᑖᖅ. ᑐᑭᓯᓇᖅᑎᒋᐊᕐᓗᒍ ᐊᐅᓚᑦᑎᖔᔩᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎ ᑎᑎᕋᕐᕕᐅᑉ ᐊᑖᓃᑦᑐᑦ 
ᐊᒻᒪ ᑖᒃᑯᐊ ᑲᑎᒪᔨᕋᓛᖃᖅᑐᑎᑦ, ᑭᓯᐊᓂᓕ 
ᒐᕙᒪᐅᖃᑎᒌᑦᑐᓕᕆᔨᐅᓪᓗᑕ ᑕᒪᑐᒥᖓ 
ᐱᖃᑕᐅᓐᖏᑦᑐᒍᑦ. ᑖᒃᑯᐊ ᑎᑎᕋᕐᕕᐅᑉ 
ᐊᑐᐊᒐᖏᓐᓂᒃ ᐊᖏᖃᑦᑕᖏᑦᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. ᐊᐃᑦᑖᕈᓗᖔ, ᒪᒥᐊᓇᖅ. 
 
>>ᐃᓪᓚᖅᑐᑦ 
 
ᒥᔅᑕ ᓚᐃᑦᓯᑑᓐ.  ᒪᒥᐊᓇᖅ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᕌᖅᑎᓕᖅᐸᕋ ᐊᐱᖅᑯᑎᒐ ᐊᐅᓚᑦᑎᔩᑦ 
ᐊᑐᐊᒐᖓᓐᓄᑦ ᒥᓂᔅᑕᒧᑦ ᑲᒪᔪᒧᑦ ᒫᓐᓇᐅᖏᑦᑐᖅ 
ᐊᐱᖅᑯᑎᒌᓛᕐᓗᒋᑦ. 
 
ᐊᐱᖅᑯᑎᒋᒃᑲᓐᓂᕐᓚᒍ ᖁᓪᓕᐅᓂᖅᓴᓄᑦ 
ᐃᖅᑲᓇᐃᔭᖅᑎᑦ ᑎᑎᕋᕐᕕᐊ. ᑕᐸᐃᓚᐅᕋᒪ ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ ᓇᓗᓇᐃᖅᓯᒻᒪᑦ 
ᐊᖓᔪᖅᑲᐅᑏᑦ ᐃᓚᒋᐊᕈᑎᖏᑦ 
ᐅᐃᒍᓯᒪᓚᐅᓐᖏᒻᒪᑕ ᑮᓇᐅᔭᓕᑦᑎᐊᕐᓂᕐᒧᑦ. 
ᑕᑯᓪᓗᒋᑦ ᑲᑎᒪᐅᑎᒥᓃᑦ ᒪᐃ 28, 2014−ᒥ, 
ᐅᖃᕈᒪᔭᕋ ᐊᐱᖅᑯᑎᒋᓚᐅᖅᓯᒪᔭᖓ ᓴᕕᑲᑖᖅ 
ᓯᕗᓕᖅᑎᐅᓚᐅᖅᑐᒧᑦ ᑕᐃᔅᓱᒪᒥ, “ᓯᕗᓕᖅᑎ 
ᐅᓂᒃᑳᕈᓐᓇᖅᐹ ᒐᕙᒪᒃᑯᑦ ᐃᓕᖅᑯᓯᕆᔭᖓᓂᒃ 
ᓇᓗᓇᐃᖅᓯᓇᓱᒋᐊᒃᓴᖅ ᐱᓕᕆᑦᑎᐊᓂᕐᒧᑦ 
ᐃᓚᒋᐊᕈᑎᓂᑦ ᐊᖓᔪᖅᑲᐅᑎᐅᔪᓄᑦ?” ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐳᑖᖅ. ᐃᓚᒋᐊᕈᑎᑦ ᐱᓕᕆᑦᑎᐊᕐᓃᓪᓗ 
ᐊᔾᔨᒌᓐᖏᒻᒪᒃ ᑭᓯᐊᓄ ᐊᑕᐅᔅᓯᒃᑯᑦ 
ᐱᓕᕆᐊᖑᖃᑦᑕᕆᐊᖃᖅᑐᑎᒃ. ᐃᓚᒋᐊᕈᑎᑕᖃᓲᖅ 
ᐱᓕᕆᑦᑎᐊᑐᐊᖄᖓᒥᒃ ᐱᓕᕆᑦᑎᐊᕐᓂᐅᑉ 
ᖄᒃᑲᓐᓂᐊᒍᑦ ᐊᒻᒪᓗ ᐱᓕᕆᑦᑎᐊᕐᓂᕐᒥ 
ᐃᓕᖅᑯᓯᖅᑕᖃᓐᖏᒻᒪᑦ ᐊᕐᕌᒍᑕᒫᑦ 
ᐊᑭᑦᑐᕆᐊᖅᑕᐅᓂᕐᒧᑦ. ᔫᓂᐊᒃᑯᓐᓂ 
ᐃᖅᑲᓇᐃᔭᖅᑎᓄᑦ ᐅᑯᐊ ᐃᓕᖅᑯᓰᑦ ᒪᓕᒃᑕᐅᓲᑦ 1, 
2, 3, 4, 5 ᐊᒻᒪᓗ 6. ᑕᐃᒪᐃᓕᖓᓐᖏᑦᑎᐊᖅᑐᑦ 
ᐊᖓᔪᖅᑲᐅᑏᑦ. ᒪᕐᕉᓕᖓᑎᑕᐅᕗᑦ. 
 
ᑕᐃᓐᓇ ᐅᑎᕐᕕᒋᓗᒍ ᒥᓂᔅᑕᐃᑦ ᑐᖏᓕᖏᑦ 
ᐃᓚᒋᐊᖅᑕᐅᖃᑦᑕᑐᒃᓴᐅᒻᒪᖔᑕ 
ᑮᓇᐅᔭᖅᑑᑎᒃᓴᖓᓂᒃ ᐃᓗᐊᓃᓱᖑᑐᐊᕈᑎᒃ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᐅ ᑐᓪᓕᐊ 
ᐃᓚᒋᐊᕐᕕᐅᓚᐅᖅᓯᒪᒐᔭᓐᖏᑦᑐᖅ, ᐃᒻᒪᖄᓗ 
ᐃᓄᓕᕆᔨᒃᑯᑦ ᒥᓂᔅᑕᖓᑕ ᑐᓪᓕᐊ. 
ᐃᒪᐃᑦᑐᖃᓲᖑᒻᒪᑦ ᑮᓇᐅᔭᖅᑑᑎᒃᓴᓕᕆᓪᓗᓂ 
ᐃᓚᖏᓐᓂ ᐱᓕᕆᕕᓐᓴ ᐊᐅᓚᑦᑐᓐᓇᖏᑕᖏᑦ. 
 
ᓄᓇᓖᑦ ᐱᔨᑦᑎᕋᕐᕕᐅᒃᑲᓐᓂᕈᒪᕙᑉᐳᑦ, 
ᒪᓕᒐᓕᐅᖅᑏᑦ ᐱᔨᑦᑎᕋᐅᑎᒃᑲᓐᓂᕐᓂᑦ ᐱᔪᒪᓪᓗᑎᒃ 
ᐊᒻᒪ ᑮᓇᐅᔭᖁᑎᑦᑕ ᐃᓗᐊᓂ 
ᐱᓕᕆᒃᑲᓐᓂᕆᐊᖃᑦᑕᕆᕗᒍᑦ. ᖃᓄᓕᒫᑦᑎᐊᖅ 
ᑮᓇᐅᔭᖅᑑᑎᒃᓴᑎᓐᓂ ᖄᖏᐅᑎᒐᓱᑉᐸᓐᖏᑦᑐᒍᑦ 
ᑭᓯᐊᓂ ᐃᓚᖏᑦ ᐱᓕᕆᕖᑦ ᐊᔪᕐᓇᖅᑐᖅᓯᐅᖅᐸᒻᒪᑕ 
ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᑭᓯᔪᖓ. ᑖᒃᑯᐊ ᒪᕐᕉᒃ ᑮᓇᐅᔭᓄᑦ 
ᐃᓕᑕᖅᓯᔾᔪᑕᐅᔪᑦ.  
 
ᐅᖃᓕᒫᓴᐅᓚᐅᕐᒥᒐᒪ, 2017- 18, ᑖᒃᑯᐊ 
ᐊᑭᓕᖅᑕᐅᓂᕆᓚᐅᖅᑕᖏᑦ ᐊᖏᔪᑲᓪᓚᐅᓚᐅᕐᒪᑕ. 
ᑕᒪᓐᓇ ᖃᓄᖅ ᐃᓱᒪᓕᐅᖅᑕᐅᖃᑦᑕᕐᒪᖔᑕ, ᖃᓄᖅ 
ᐊᑭᓕᖅᑕᐅᓂᐊᕐᒪᖔᑕ. ᑖᓐᓇᓗ ᒥᓂᔅᑕ  

ᓇᓗᓇᐃᖅᓯᑉᓗᓂ ᐱᓕᕆᑦᓯᐊᕐᓂᕆᓂᕆᔭᓐᖏᓐᓂᑦ 
ᐅᖓᑖᓄᓪᓗ ᓴᓇᔪᐃᑦ ᐱᓕᕆᓂᕐᒥᓂ. 
ᑐᑭᓯᒃᑲᓐᓂᕈᒪᔪᖓ. 
 
ᖃᓄᖅ ᑕᐃᒃᑯᐊ ᑮᓇᐅᔭᑦ ᓇᓗᓇᐃᖅᓯᒪᓂᖏᑦ 
ᐋᖅᑭᑦᑕᐅᖃᑦᑕᕐᒪᖔᑕ, ᓱᓇ ᐊᑐᖅᖢᒍ? ᑖᒃᑯᐊ 
ᐊᕐᕌᒍᑕᒫᑦ ᑐᑭᒧᐊᑦᑎᑦᓯᔨᐅᔪᑦ $800,000 ᑖᒃᑯᐊᓗ 
ᐊᕕᑦᓯᒪᔪᐃᑦ ᐅᕙᖓᑦ ᐱᓂᐊᖅᑐᐃᑦ. ᖃᓄᖅ, 
ᖃᓄᐃᓕᐅᖃᑦᑕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ ᓚᐃᑦᓯᑑᓐ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ):ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐋᖅᑭᑦᓯᒪᔪᒥᑦ ᐋᖅᑭᑦᓯᒪᔪᑦ, 
ᑖᒃᑯᐊ ᑐᒡᓕᐅᔪᓄᑦ. ᑖᒃᑯᐊ ᑲᓇᑕᐅᑉ 
ᐊᖓᔪᖅᑳᖓᓄᑦ ᐊᐅᓚᑕᐅᔪᑦ, ᑭᓯᐊᓂ ᑖᒃᑯᐊ 
ᒥᓂᔅᑕᒋᔭᖏᑦ ᐊᑎᓕᐅᖃᑦᑕᕐᒪᑕ, ᒥᓂᔅᑕᒋᔮ ᑖᓐᓇ 
ᐃᓱᒪᓕᐅᖃᑦᑕᕐᒪᑦ ᑖᒃᑯᐊ ᐊᑖᓂ. ᑖᒃᑯᐊᓕ ᖃᓄᖅ 
ᓴᓇᑦᑎᐊᖅᑎᒋᒻᒪᖔᑕ ᕿᒥᕐᕈᔭᐅᖃᑦᑕᖅᑐᑦ. ᑖᒃᐊ 
ᐊᖓᔪᖅᑳᒥᓐᓄᑦ ᐱᔭᐅᖃᑦᑕᖅᑐᐃᑦ. ᑖᓐᓇ 
ᑐᓴᒃᑲᓐᓂᕈᒪᒍᑉᓯᐅᒃ ᒥᔅ ᐅᒃᐱᖅ ᐊᐱᕆᔪᓐᓇᖅᑕᕋ 
ᑖᓐᓇ ᖃᓄᐃᓕᐅᖃᑦᑕᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᔅ ᐅᒃᐱᒃ. 
 
ᐅᒃᐱᒃ: ᑖᒃᑯᐊ ᐱᓕᕆᑦᓯᐊᓂᕐᒧᑦ ᐃᖅᑲᓇᐃᔮᒥᓂᑦ 
ᐊᒻᒪ ᐊᑭᓕᐅᓯᐊᖑᓂᕋᖅᑕᐅᖃᑦᑕᖅᑐᑦ 
ᒪᕐᕈᐃᓕᖅᑲᖓᓪᓗᑎᒃ ᐋᖅᑭᓱᖅᓯᒪᔪᑦ. 
ᑐᑭᓕᕆᔭᐅᔪᓄᑦ, ᐊᖓᔪᖅᑲᐅᑎᓄᑦ ᑖᒃᑯᓄᖓ 
ᑲᑎᒪᔨᓄᑦ ᑐᓂᔭᐅᓲᑦ. ᓇᓗᓇᐃᖅᑐᖅᑕᐅᓯᒪᓲᖅ 
ᖃᑦᓯ ᐳᓴᓐᒥᑦ ᐃᓗᐊᓃᒃᑲᔭᒻᒪᖔᖅ. 
(ᑐᓵᔨᑎᒎᓕᖅᑐᖅ): ᑖᒃᑯᐊ ᑮᓇᐅᔭᖏᑦᑕ 
ᐋᖅᑭᑦᓯᒪᓂᕆᔭᒧᑦ ᐸᕐᓇᒃᓯᒪᔪᒧᑦ 
ᐋᖅᑭᑦᓯᖃᑦᑕᖅᑐᐃᑦ. ᐃᖕᒥᓂᒃ ᖃᐅᔨᓴᖃᑦᑕᖅᑐᐃᑦ. 
ᑐᒡᓕᕆᔭᐅᔪᑦ ᐃᖕᒥᓂᒃ ᖃᓄᖅ 
ᐱᓕᕆᑦᓯᐊᖅᑎᒋᒻᒪᖔᑕ, ᐊᒻᒪ  

ᐊᕕᑦᑐᖅᓯᒪᓂᕆᔭᖏᑦ ᐱᓕᕆᔭᖏᑦ “ᑐᕌᖅᑕᒧᑦ” 
ᐱᓕᕆᓂᕆᔭᐃᑦ ᐃᖕᒥᓂᒃ ᖃᐅᔨᓴᕐᓗᓂ. ᑕᒪᒃᑯᐊ 
ᖃᐅᔨᓴᕐᓂᐅᔪᑦ. 
 
ᑕᒪᒃᑯᐊ ᖃᐅᔨᓴᕐᓂᐅᓯᒪᔪᑦ ᖁᓕᑦ ᒪᑉᐱᒐᓄᑦ 
ᐅᖓᑖᖏᑦᑐᖅ. ᑖᒃᑯᐊ ᑐᒡᓕᑦ ᐃᓚᖏᑦ 20-
ᓄᒡᓘᓐᓃᑦ ᒪᑉᐱᒐᓂᑦ ᐱᖃᑦᑕᕐᒪᑕ 
ᐊᕕᑦᑐᖅᓯᒪᓂᕆᔭᖏᑦ ᐅᓂᒃᑳᖅᖢᓂᔾᔪᒃ. ᑕᐃᑲᓐᖓᑦ 
ᑲᓇᑕᐅᑉ ᐊᖓᔪᖅᑳᖓᓗ, ᒥᓂᔅᑕᓗ ᖃᓄᖅ 
ᐱᓂᐊᕐᒪᖔᑦ ᑖᒃᑯᐊ ᑮᓇᐅᔭᑦ ᐱᔭᐅᓕᖃᑦᑕᕐᒥᔪᐃᑦ.  
 
ᑖᒃᑯᐊᓕ ᐊᕕᑦᑐᖅᓯᒪᔪᓄᑦ ᑐᒡᓕᐅᔪᓄᓪᓗ, ᑖᒃᑯᐊ 
ᓇᓗᓇᐃᖅᓯᒪᔪᒥᑦ ᒪᓕᖃᑦᑕᖅᑐᐃᑦ, ᐳᓴᓐᒥᑦ 
ᒪᓕᒃᖢᑎᒃ. ᑖᒃᑯᐊ ᐊᕐᕌᒍᑦ 5 ᐳᓴᑦ ᑮᓇᐅᔭᐃᑦ 
ᓇᓗᓇᐃᖅᓯᒪᓂᕆᔭᖏᓐᓂᑦ ᐊᕕᑦᑐᖅᓯᒪᔪᓄᑦ. 
ᑖᒃᑯᐊ 15-ᖑᑉᐸᑕ ᐊᖓᔪᖅᑳᑦ, ᑖᒃᑯᐊ 5-ᐳᓴᑦ 
ᐊᕕᑦᑐᖅᓯᒪᓂᕆᔭᖓ ᑮᓇᐅᔭᖅ ᑭᒡᓕᖃᕐᒪᑦ. 
ᐊᕐᕌᒍᑕᒫᑦ ᑕᐅᑐᒃᖢᒍ, ᐊᕐᕌᓂᐅᓚᐅᖅᑐᖅ 
ᑕᐅᑐᒡᓗᒍ. ᑖᒃᑯᐊ ᑕᐅᑐᒡᓗᒋᑦ 7-ᐳᓴᑦ 
ᐅᖓᑖᓅᕐᓂᖅ ᐊᔪᓚᐅᖅᑐᑦ ᑮᓇᐅᔭᓕᐊᓐᖏᑦᑕ. 
ᑖᒃᑯᐊ ᐋᖅᑭᑦᓯᒪᓂᕆᖃᑦᑕᖅᑕᖏᑦ.  
 
ᖃᓄᖅ ᑖᓐᓇ ᐱᓕᕆᔪᖅ 
ᑮᓇᐅᔭᓕᐅᓐᖏᓂᖅᓴᐅᑉᐸᑦ ᐃᓕᑕᕆᔭᐅᓂᖅᓴᐅᓗᓂ 
ᑮᓇᐅᔭᑎᒍᑦ ᐃᓕᑕᕆᔭᐅᓕᕌᖓᑦ. ᐊᒻᒪ 5 ᐳᓴᑦ 
ᐃᖅᑲᓇᐃᔭᖅᑕᖓᓂᑦ ᐊᒻᒪ 2 ᐳᓴᑦ ᖄᖓᒍᑦ.  
ᑖᒃᑯᐊ ᐅᖓᑖᓄᐊᕐᓂᖅ ᐊᔪᖅᑐᑦ 
ᓇᓗᓇᐃᖅᑕᐅᓯᒪᔪᒥᑦ ᐊᕐᕌᒍᑕᒪᑦ ᑖᒃᑯᐊ 
ᓯᕗᓕᐅᖅᑏᑦ ᐃᓱᒪᒋᔭᓐᖏᓐᓂ. ᐊᕐᕌᒍᑕᒫᑦ ᑖᓐᓇ 
ᐱᓕᕆᑦᓯᐊᕐᓂᖃᕆᐊᖃᖅᑐᖅ. 
 
ᐅᓂᒃᑳᕐᓂᒃᑯᑦ ᐊᒻᒪ ᐃᖅᑲᓇᐃᔭᖅᑎᖏᒡᓗ 
ᓈᒻᒪᑦᓴᕆᐊᖃᕐᒥᔪᐃᑦ ᖃᓄᐃᓕᐅᕐᓂᕆᓯᒪᔭᖓᓂᑦ, 
ᐊᒻᒪ ᑕᒪᒃᑯᐊ ᐊᑐᓂᑦ ᐃᖅᑲᓇᐃᔭᕐᓂᕆᔭᖏᑦ, 
ᐃᖅᑲᓇᐃᔭᓐᖏᓐᓂᕆᔭᖏᑦ, ᓄᖅᑲᖔᕐᓂᕆᔭᖏᑦ,  

ᑕᒪᒃᑯᐊᓗᑦᑖᑦᑎᐊᖅ ᑕᑯᔭᐅᖃᑦᑕᕐᒪᑕ. ᑕᐃᒪᓐᓇ, 
ᑕᐃᒪᓐᓇᐃᓕᐅᖃᑦᑕᖅᑐᒍᑦ. 
 
ᒫᑦᓯᐅᓕᕐᒥᒻᒪᑦ ᐊᖓᔪᖅᑳᓄᑦ ᑎᑎᕋᖅᑎᐅᑉᓗᖓ 
ᑖᒃᑯᐊ ᑭᓇᒃᑯᑦ ᐊᐅᓪᓚᑦᑎᑦᓯᒻᒪᖔᑕ, 
ᑐᒡᓕᕆᔭᖏᒡᓗ ᓇᓗᓇᐃᖅᖢᑎᒃ, ᐱᓕᕆᐊᒃᓴᐅᔪᑦ  
ᓇᓗᓇᐃᖅᓯᒪᔪᑦ ᐋᒃᑑᕝᕙᒥ ᐱᒋᐊᓚᐅᖅᑐᑦ, ᑕᕝᕗᖓ 
ᐊᕐᕌᒍᑕᒫᖅᓯᐅᒻᒧᑦ ᐃᓕᑕᕆᔭᐅᓇᔭᓐᖏᑦᑐᐃᑦ ᐊᒻᒪ 
ᑕᖅᑭᖅ ᐅᑉᓗᐃᓐᓇᖓᓂᑦ, ᐅᑭᐅᕐᓗ ᑕᖅᑮᑦ 9-
ᖏᓐᓇᖅ ᑕᒫᓃᓚᐅᖅᐸ, ᐅᑭᐅᓗᑦᑖᒧᑦ 
ᐊᑕᓇᔭᓐᖏᑦᑐᖅ. ᐅᑭᐅᑉ ᐃᓚᐃᓐᓇᖓᓄᑦ 
ᐊᑭᓕᖅᑕᐅᓇᔭᖅᑐᑦ.  
 
ᑕᒪᒃᑯᐊ ᓯᕗᓕᐅᖅᑏᑦ ᐊᒻᒪ ᑐᒡᓕᐅᑉ ᑐᒡᓕᖏᑦ 
ᑖᒃᑯᐊ ᑮᓇᐅᔭᖏᑦ ᐱᓕᕆᔪᑦ ᑕᐃᒪᓐᓇ, ᑐᒡᓕᐅᑉ 
ᐱᓕᕆᑦᓯᐊᕋᓱᒋᖏᒃᑯᓐᓂ ᑮᓇᐅᔭᖅᑖᕈᒪᓗᑎᒃ 
ᖄᖓᒍᑦ ᐱᓕᕆᔪᓐᓇᕐᒥᔪᑎᑦ. ᑐᒃᓯᕋᕐᓂᒃᑯᑦ ᑭᓯᐊᓂ 
ᑖᓐᓇ ᐋᖅᑭᑦᓯᒪᔪᖅ. ᑖᒃᑯᐊ ᐃᓚᖏᑦ ᐃᓛᓐᓂ 
ᑐᓂᔭᐅᖃᑦᑕᖏᒻᒪᑕ. ᑕᐃᒪᓐᓇ ᖁᔭᓐᓇᒦᒃ, 
ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒃᐱᒃ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᔅ ᐅᒃᐲᒃ ᐃᓂᒃᑳᕈᓐᓇᕋᕕᑦ. ᑕᒪᓐᓇ 
ᒪᓕᒐᓕᐅᖅᑎᑎᒍᑦ ᐊᑯᓂᐊᓗᒃ ᑖᒃᓱᒥᖓ 
ᑐᓯᓇᓱᓕᕋᑦᑕ, 2014-ᒥ ᐱᒋᐊᕈᑎᒋᓗᒍ. ᓲᖅ ᒪᓐᓇ 
ᑐᓴᐅᒪᓐᓇᖏᓚᖅ, ᓇᓂᑐᐃᓐᓇᖅ ᓲᖅ ᒪᓐᓇ 
ᓇᓂᓂᖅ ᐊᔪᖅᐱᑎᒍ, ᓯᕗᓕᐅᖅᑎᒃᑯᑦ 
ᐃᑭᐊᖅᑯᑎᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᔅᑕ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑕᒪᓐᓇ ᐱᒻᒪᕆᐅᖏᒻᒪᑦ, ᐃᓚᖏᑦ 
ᐱᑐᐃᓐᓇᕆᐊᓖᑦ ᐃᓚᖏᑦ ᐱᔾᔮᖏᑦᑐᐃᑦ, 
ᐱᓕᕆᓂᕆᔭᖓ ᐊᒻᒪ ᖃᐅᔨᓴᕐᓂᕆᔭᖓᓄᑦ ᐊᑕᒻᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑭᐅᒻᒪᑦ. 
ᐊᐱᕆᔪᒪᔪᖓ, ᑖᓐᓇ ᐅᓂᒃᑳᖅᑕᐅᖅᑲᐅᔪᖅ 
ᓴᖅᑭᒍᓐᓇᕐᒪᖔᒍ. ᑖᒃᑯᐊ ᐃᑭᐊᖅᑯᑎᖏᓐᓂ 
ᓴᖅᑭᖃᑕᐅᓗᓂ, ᑖᒃᑯᐊ ᐃᓄᐃᑦ ᖃᐅᔨᒪᓂᐊᕐᒪᑕ, 
ᖃᓄᖅ ᑕᒪᒃᑯᐊ ᐊᑭᓕᖅᑕᐅᑲᓐᓂᕐᓂᕆᔭᖅ ᖄᖓᒍᑦ 
ᑖᒃᑯᐊ ᓇᓗᓇᐃᖅᓯᒪᔪᐃᑦ. ᑕᐃᒪᓐᓇ 
ᐊᑭᓕᖅᑕᐅᓐᖏᑐᐃᓐᓇᕆᐊᖃᕐᒪᑕᑦᑕᐅᖅ 
ᓇᓗᓇᐃᖅᓯᒪᔪᒥᑦ ᑕᐃᒪᓐᓇ ᑎᑎᕋᕈᓐᓇᖅᐸᑦ, 
ᓴᖅᑭᔮᖅᑐᒥᑦ ᑖᒃᑯᐊ ᐊᐅᓚᑎᑦᓯᖃᑦᑕᖅᑐᐃᑦ 
ᓯᕗᓕᐅᖅᑎᐅᔪᓂᑦ ᐃᖅᑲᓇᐃᔭᖅᑎᐅᔪᓂᑦ. ᑖᒃᑯᐊ 
ᒥᓂᔅᑕ ᓴᖅᑭᖁᑉᓗᒍ ᑖᒃᑯᓂᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᑯᒋᐊᕈᓐᓇᖅᑕᕗᑦ. ᓱᓇᒥᑦ 
ᓴᖅᑭᑎᑦᓯᔪᓐᓇᕐᒪᖔᑉᑖ. ᖃᓐᖑᓇᖅᑐᒥᑦ 
ᐱᓕᕆᓂᖃᐅᕐᒥᒻᒪᑦ ᐃᓚᖓᒍᑦ. ᑖᒃᑯᐊ 
ᖃᐅᔨᓴᕐᓂᕆᔭᖏᑦ, ᑭᓯᐊᓂ ᐅᓂᒃᑳᕈᓐᓇᖅᑐᒍᑦ, 
ᖃᓄᖅ ᑕᐃᑯᖓ ᐋᖅᑭᑦᓯᖃᑦᑕᕋᑉᑕ 
ᑕᐃᒪᓐᓇᐅᖏᑐᐃᓐᓇᕆᐊᖃᕐᒪᑦ ᑭᓯᐊᓂ ᑕᐃᒪᓐᓇ 
ᐅᓂᒃᑳᕋᓱᒃᑯᑉᑕ. ᐃᒻᒪᖄ ᐃᒪᓐᓇᐃᑐᐃᓐᓇᕆᐊᓖᑦ -
ᓛᕐᓂᐅᔭᕋᑉᑕ. ᑖᒃᑯᐊ ᑕᐃᔭᐅᓵᖅᑐᐃᑦ ᐆᒪ 
ᐳᓴᓐᑎᒋᔭᖓᓂᑦ ᑮᓇᐅᔭᓕᐊᕆᔭᖓᑕ, ᑕᐃᒪᓐᓇ 
ᓇᓗᓇᖅᓯᕚᓪᓕᕈᑎᒋᑐᐃᓐᓇᕐᓂᐊᕐᒪᒍ ᑕᒪᒃᑯᐊ 
ᓴᖅᑭᔮᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ. ᒥᓂᔅᑕᑦᑕᐅᖅ ᑕᒪᒃᑯᐊ ᑐᒡᓕᕆᔭᐅᔪᑦ. 
ᐃᖕᒥᓂᒃ ᖃᐅᔨᓴᕈᑎᖃᖃᑦᑕᕐᒪᑕ 
ᐃᖅᑲᓇᐃᔭᕐᓂᕐᒥᓐᓂᑦ. ᑕᒪᓐᓇ ᒥᓂᔅᑕ 
ᐅᓂᒃᑳᕈᓐᓇᕐᒪᖔᑦ ᑕᒪᑐᒪ ᒥᒃᓵᓄᑦ, ᐱᔾᔪᑎᖃᕐᓗᓂ 
ᖃᓄᖅ ᑖᒃᑯᐊ ᑐᒡᓕᕆᔭᐅᔪᑦ ᐱᓕᕆᓂᕆᔮ, 
ᑮᓇᐅᔭᑖᒃᑲᓐᓂᕐᓂᕆᔮᓗ ᐱᓕᕆᓂᐊᓄᑦ 
ᐊᑭᓕᖅᑕᐅᓂᕆᓂᐊᖅᑖ ᖃᓄᖅ 
ᐊᖏᑎᒋᓂᐊᕐᒪᖔᑦ. ᑖᒃᑯᐊ ᒥᓂᔅᑕᐃᑦ 
ᑐᒡᓕᕆᔭᒥᓐᓂᑦ ᑮᓇᐅᔭᖅᑖᕆᓂᐊᖅᑕᖓ ᐊᒻᒪ 
ᓯᕗᓕᐅᖅᑎᐅᑉ ᐊᖏᓕᖅᖢᓂᐅᒃ. ᑖᓐᓇ 
ᐅᓂᒃᑳᖅᑕᐅᖁᓇᓪᓚᕆᑦᑐᖅ ᖃᓄᐃᓕᖓᒻᒪᖔᑦ, 
ᒪᓕᒐᓕᐅᖅᑎᑎᒍᑦ ᐅᕙᒍᑦ ᑐᓴᕆᐊᖃᕋᑉᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᖃᓄᖅ ᐊᐱᖅᓱᓪᓚᑦᑖᕐᒪᖔᑦ 
ᓇᓗᒋᔭᕋ. ᑖᒃᑯᐊ ᑐᒡᓕᕆᔭᐅᔪᐃᑦ ᐃᖕᒥᓂᒃ 
ᖃᐅᔨᓴᖃᑦᑕᖅᑐᐃᑦ, ᖃᓄᖅ ᐱᓕᕆᑦᓯᐊᕐᒪᖔᑦ, 
ᑐᑭᒧᐊᓐᓂᕆᔭᖓᑦ, ᐸᕐᓇᒃᓯᒪᔭᖏᑦ 
ᐊᕕᑦᑐᖅᓯᒪᓂᕆᔭᖓᑦᑕ ᐊᐅᓪᓛᕐᓂᕆᔭᖓᑦ. ᑖᓐᓇ 
ᕿᒥᕐᕈᔭᐅᓕᖃᑦᑕᕐᒪᑦ, ᖃᓄᖅ ᓇᓗᓇᐃᒃᑲᓂᕐᓕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 
 
ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᔾᔨᕋᕐᓗᒍᑦ ᑕᒃᑭᑦ ᖃᒃᓯᐅᓂᐊᖅᑐᓂᑦ ᓯᕗᓕᖅᑎᒃ 
ᐃᒻᒥᓂᒃ ᖃᐅᔨᓴᖅᑐᕕᓂᕐᓂᒃ ᑎᒍᓯᓂᐊᕐᒪᑦ ᐊᒻᒪᓗᒃ 
ᑭᖑᓂᑦᑎᐊᖓᒍᑦ ᓯᕗᓕᖅᑏᑦ ᐊᑐᓕᖁᔭᐅᔪᓂᒃ 
ᖃᓄᑎᒋᒃ ᖄᒃᑲᓐᓂᐊᒍᑦ ᐊᑭᓕᖅᑕᐅᓂᐊᕐᒪᖔᑕᑦ 
ᐊᖓᔪᖅᖄᑦ ᑐᖏᓕᖏᑦ. ᑖᓐᓇ 
ᑐᑭᓯᓇᑦᑎᐊᖂᔨᖏᒻᒪᑦ ᐊᑐᐊᖅᑕᐅᖃᑦᑕᕐᓂᖏᑕᑦ 
ᐹᓂᐊᓘᖂᔨᒻᒪᑦ ᐊᐱᕆᔪᖓᒃ ᐊᖓᔪᑳᖅ  

ᐅᖃᐅᓯᕆᒋᐊᒃᑲᓐᓂᕈᓐᓇᖅᐹᒃ ᐃᓗᓕᑯᓘᔭᖏᓐᓂᒃ 
ᐅᖃᒃᑲᓐᓂᕈᓐᓇᕐᒪᖔᑦ ᐊᑐᐃᓐᓇᐅᑎᑕᐅᖏᑦᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᓯᑑᓐ. ᐊᖓᔪᖄᖅ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᑕᖃᖅᑎᑦᑎᒃᑲᓐᓂᕈᓐᓇᖂᖏᑦᑐᖓᖅ 
ᒥᔅ ᐅᒃᐱᐅᒃ ᐅᖃᐅᓯᕆᕋᑖᖅᑕᖏᓐᓂᒃ ᒪᑯᐊ 
ᐊᑭᓕᖅᑕᐅᒃᑲᓐᓂᕈᑕᐅᖃᑦᑕᖅᑐᑦ ᑖᓐᓇ 
ᐃᓚᒋᐊᒃᑲᓐᓂᕈᓐᓇᖏᑕᕋᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖄᖅ. 
ᒥᔅᑕ ᓚᐃᓯᑑᓐ. 
 
ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ ᓅᖔᓕᕐᒥᓗᖓᒃ. ᐃᓱᒪᕋᑖᕋᒪᒃ 
ᐃᖃᓇᐃᔭᑦᑎᐊᕐᓂᖏᑕᑦ ᖃᐅᔨᓴᖅᑕᐅᔪᑎᒃᓴᖏᓐᓂᑦ 
ᐋᕿᒃᓯᒪᔪᖃᖅᐸᖃᐃᒃ ᐊᖓᔪᖄᕐᓗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᓯᑑᓐ. ᐊᖓᔪᖄᖅ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ ᐱᑕᓂᒃ ᐃᓕᔅᓯᑦ, ᐃᓕᔅᓯᑕᕙᒃ 
ᒪᓕᒐᓕᐅᖅᑏᑦ ᐊᖓᔪᖄᓕᒪᑦ ᓯᕗᓕᖅᑏᓪᓗᑦ 
ᐱᓕᕆᖁᔭᐅᓂᒃᑎᓐᓂᑦ ᒪᓕᒐᓕᐅᕐᕕᖕᒥᑦ 
ᐃᖃᓇᐃᔭᖃᑦᑕᕋᑦᑕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᓯᑑᓐ. 
 
ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᒃᑲᔪᒥᒃ ᐊᐱᕆᓗᖓᒃ. ᐊᖓᔪᖄᖅ 
ᐋᕿᒃᓯᓯᒪᖂᔨᒻᒪᑦ ᖃᓄᖅ ᐋᕿᒃᓱᖅᓯᒪᓂᐅᔪᒥᑦ 
ᖃᐅᔨᔾᔪᑕᐅᒐᔭᖅᑐᓂᑦ ᐃᖃᓇᐃᔭᑦᑎᐊᕐᓂᕐᒧᑦ 
ᐊᖓᔪᖄᕐᒧᑦ, ᑖᓐᓇ ᓱᓕᕚᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᓚᐃᓯᑑᓐ. ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒐᕙᒪᓕᒫᑦ ᑎᓕᔭᐅᔾᔨᒪᔨᒃᓴᖏᓐᓂᒃ 
ᖃᓄᕐᓗᒃ ᑎᓕᔭᐅᔾᔨᓯᒪᔪᑦ ᑖᓐᓇ ᑕᕝᕙ 
ᖃᐅᔨᓴᕈᑕᐅᔪᓐᓇᖅᑐᖅ ᖃᐅᔨᔾᔪᑎᒋᓇᓱᒡᓗᒋᑦ 
ᒐᕙᒪᒃᑯᓪᓗᑦ ᐱᓕᕆᕝᕕᒃ ᑐᕌᖅᑐᕐᕕᖕᒥᑦ 
ᐱᓕᕆᓂᕆᔭᖏᓐᓂᒃ ᑕᐃᒫ ᐊᐱᖅᓱᖅᓇᐅᑎᓪᓗᒍᑦ 
ᐅᖃᐅᓯᒃᑯᑦ ᑕᐃᒪᓐᓇ ᐃᓛᓐᓂᒃᑯᑦ 
ᖃᐅᔨᓴᕐᓂᐅᖂᔨᖃᑦᑕᕐᒥᖕᒪᑦ. 
 
ᒥᓂᔅᑕᐃᑦ ᐱᔭᒃᓴᒥᓂᑦ ᐱᓕᕆᖃᑦᑕᕐᒪᑕᑦ 
ᐱᔭᕆᐊᖃᖅᑕᒥᓂᒃ ᑕᐃᒪᓗᒃ ᐊᖓᔪᖄᑦ 
ᐱᓕᕆᑦᑎᐊᖁᑦ ᓇᒻᒪᒋᖏᑕᖓᓂᒃ ᕿᒃᑯᑐᐃᓐᓇᐃᑦ 
ᑕᐃᒫ ᐊᖓᔪᖄᑦ ᐊᒃᓱᕈᖃᑦᑕᕐᒪᑕᑦ 
ᐱᓕᕆᓇᓱᒃᐸᑦᑐᑎᓪᓗᒃ ᑎᓕᔭᐅᔾᔪᑎᒋᓯᒪᔭᒥᓂᒃ 
ᐅᓪᓗᑕᒫᓪᓗᒃ ᐱᓕᕆᓇᓱᒃᐸᑦᑐᑏᒃ ᐱᓕᕆᕕᒻᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖄᖅ 
ᓴᕕᑲᑖᖅ. ᒥᔅᑕ ᓚᐃᓯᑑᓐ. 
 
ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᖏᒻᒪᑦ ᓯᕗᓕᖅᑎᐅᒃ ᐃᓱᒪᖅᓲᑎᒋᒻᒪᒍᒃ 
ᐱᔭᒃᓴᓂᒃ ᑐᓐᓂᐅᖃᐃᑎᓪᓗᒍᒃ ᑭᓯᐊᓂᓕᒃ ᑖᓐᓇ 
ᐊᐱᕆᔪᒪᒐᒪ ᐊᖓᔪᖄᒃ ᓇᒻᒪᒃᓴᕋᓗᐊᕐᒪᖔᑦ 
ᐊᖓᔪᖄᑦ ᑲᑎᒪᔨᖏᓐᓂᑦ ᑭᐅᔪᓐᓇᖅᑐᒋᑦ 
ᐊᐱᖅᓱᕐᓇᐅᑎᓪᓗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᓯᑑᓐ. ᐊᖓᔪᖄᖅ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᖓᔪᖄᖅ ᐊᐱᖅᓱᖅᑕᐅᑎᓪᓗᒍᑦ 
ᐅᖃᐅᓯᒃᑯᑦ ᐊᐱᖅᓱᖅᓇᐅᑎᓪᓗᒍᑦ 
ᑎᒍᒥᐊᖏᑐᐃᓐᓇᕆᐊᖃᕐᒪᑕᑦ ᕿᐅᔾᔪᑎᒃᓴᓂᑦ 
ᐱᓯᒪᖏᓐᓂᕋᓲᖑᒻᒪᑕᑦ 
ᐅᑎᕐᕕᒋᓂᐊᕐᓂᕋᖅᑐᓂᐅᓪᓗᒃ 
ᐃᖃᓇᐃᔭᖅᑎᖃᕋᑦᑕᑦ ᐱᓕᕆᖃᑦᑕᖅᑐᓂᒃ 
ᐃᓗᓕᑯᓘᔭᖏᓐᓂᑦ ᑖᒃᑯᐊ ᐃᓗᓕᑯᓘᔭᐃᑦ 
ᐃᓛᓐᓂᒃ ᑎᑭᐅᑎᑲᐅᑎᒋᖃᑦᑕᖏᒻᒪᑕᑦ 
ᑲᔪᓰᓐᓇᖅᑐᓂᓪᓗᒃ ᐃᓚᖏᑦ ᐋᕿᒃᓯᒪᕙᒌᖏᑦᑐᑏᒃ  

ᐅᓪᓗᑕᒫᖅᓯᐅᑏᑦ ᑐᓴᓲᕆᖏᓐᓇᒃᑎᒍᑦ ᑕᐃᒪᓕ 
ᐃᖃᓇᐃᔭᖅᑏᑦ ᐱᓕᕆᔨᐅᒻᒪᑕᑦ ᑕᒪᒃᑯᓂᖓ 
ᑕᐃᒪᓕ ᐃᓱᒪᒋᔭᖃᑐᐊᖅᐸᑦ ᓇᓗᓇᐃᖅᑕᐅᓗᓂᒃ 
ᑕᕝᕗᖓ ᖄᖓᓄᑦ ᑎᑭᐅᑎᓲᖑᓪᓗᑎᑦ 
ᐱᔪᓐᓇᕐᓂᓕᒫᖓᓂᑦ ᑎᒍᒥᐊᖅᑕᒥᓂᑦ 
ᖃᐅᔨᒪᔾᔪᑎᓂᒃ ᐊᑐᖅᑐᑏᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᓯᑑᓐ. 
 
ᓚᐃᓯᑑᓐ (ᑐᓵᔨᑎᒍᑦ):: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖁᑎᒋᓕᕐᒥᔭᕋᒃ ᒥᓂᔅᑕ ᓈᒻᒪᒃᓴᖅᐸᖃᐃᒃ ᑖᒃᑯᐊ 
ᐊᑐᓂᑦ ᒥᓂᔅᑕ ᓇᓕᒧᒃᑐᓂᖃᐃᒃ 
ᐱᓕᕆᓯᒪᒐᓗᐊᖅᐹᑦ ᑕᐃᒫ ᑎᓕᔭᐅᔪᑎᒋᔭᒥᓂᒃ 
ᐊᑐᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.ᐊᖓᔪᖄᖅ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᖅ ᓇᒧᖓᕋᓱᒃᑲᓗᕐᒪᖔᑦ 
ᒪᓕᒐᓕᐅᖅᑎᒃ ᖃᐅᔨᖏᑕᕋᖅ ᑕᐃᒪ ᐊᖓᔪᖄᑦ 
ᐊᒃᓱᕈᓲᖑᒻᒪᑕᑦ ᑕᐃᒪᓕ ᐃᓱᒪᒋᔭᐅᔪᒥᑦ 
ᓴᕿᒃᑐᖃᖅᐸᑦ ᐃᖃᓇᐃᔭᖅᑏᒃᑲᒃ ᐱᓕᕆᖃᑎᒋᓲᑲᒃ 
ᐊᖓᔪᖄᖑᑯᐊᑦ ᐊᒃᓱᕈᕐᓇᖅᑐᒃᑰᖅᐸᑕᓘᓐᓃᒃ 
ᑲᑐᔾᔨᖃᑎᒌᒃᖢᑕᑦ ᑕᒃᐹᓂᒃ ᑕᐃᒪᓕ 
ᐃᓱᒫᓗᒋᔭᖏᓐᓂᒃ ᐃᑲᔪᕈᓐᓇᕌᖓᑦᑎᒍᑦ 
ᐊᖓᔪᖄᓕᒫᑦ ᐃᑲᔪᓲᕗᑦ ᐱᓕᕆᖃᑎᒌᓲᖑᔪᒍᑦ 
ᑎᓕᔭᐅᓯᒪᓂᕗᑦ ᒪᓕᒃᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖄᖅ 
ᓴᕕᑲᑖᖅ. ᒥᔅᑕ ᓚᐃᓯᑑᓐ. 
 

ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖁᑎᒋᓕᕐᒥᔭᕋᓕᒃ ᑐᑭᓯᐅᒪᒐᒪᒃ ᐊᖓᔪᖄᑦ 
ᐊᐅᓪᓚᖅᓯᒪᔪᒻᒪᕆᐅᖃᑦᑕᕐᒪᑕᑦ ᐱᖃᓯᐅᑎᓇᒍᑦ 
ᓇᒥᓂᖅ ᐱᔭᖅᓴᑦ ᐊᖓᔪᖄᖅ ᓇᒻᒪᒃᓴᖅᐸᖃᐃ 
ᐊᖓᔪᖄᑦ ᐃᖃᓗᓐᓃᓕᕌᖓᒥᑦ ᑕᕝᕙᓂᒃ 
ᑎᑎᕋᖅᕕᖕᒦᖃᑦᑕᖅᐸᑦ ᐊᒡᔨᒌᑦᑐᒥᒃ ᐊᐅᒪᑦᑎᓪᓗᑎᒃ 
ᐱᓕᕆᕕᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᔅᑕ ᓚᐃᓯᑑᓐ. 
ᑖᓐᓇ ᑮᓇᐅᔭᖅᑐᕈᑎᖏᓐᓄᒃ ᖃᓄᖅ 
ᐊᒃᑐᐊᒐᓗᐊᕐᒪᖔᑦ ᖃᐅᔨᒪᖏᑦᑐᖓ ᐊᖓᔪᖄᖅ 
ᓴᕕᑲᑖᖅ ᑭᐅᔪᒪᒍᕕᑦ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ):ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᖓᔪᖄᖅᑦ ᐱᔭᒃᓴᓖᓐᓇᐅᒻᒪᑕᑦ 
ᑕᐃᑲᓃᒃᑐᑎᓪᓗᒃ ᐅᖃᖃᐅᒐᒪᓗ ᑕᐃᒫ 
ᐊᖓᔪᖄᖑᓪᓗᑕᑦ ᒪᓕᒐᓕᐅᕐᕕᖕᒥᑦ ᓈᒻᒪᒋᔭᐅᒍᑦᑕ 
ᑭᓯᐊᓂ ᐃᖃᓇᐃᔮᖃᕋᑦᑕᑦ ᐱᔭᕇᕋᓱᓲᖑᒐᑦᑕᑦ 
ᐱᔭᒃᓴᖅᑎᓐᓂᓪᓗᒃ ᐱᔭᕇᕋᓱᒃᑐᑕᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖄᖅ 
ᓴᕕᑲᑖᖅ. ᐅᕙᓃᒃᑐᒍᑦ ᐊᖏᔪᖃᐅᑎᒃᑯᕕᑦ 
ᐊᐅᓚᔾᔪᑎᖏᑦ ᒪᑭᒪᔾᔪᑎᖏᓪᓗᒃ ᓂᕈᐊᕈᑕᐅᔭᕆ 
$3,473,000. ᒪᒥᐊᓇᖅ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᐱᖁᑎᒃᓴᖃᒐᓛᒃᑲᒪ ᒫᔅᓯ 16, 2016-ᖑᑎᓪᓗᒍᑦ 
ᓴᕿᑦᑏᔪᖃᓚᐅᖅᓯᒪᒻᒪᑦ ᒪᓕᒐᓕᐅᑦᕕᖕᒧᑦ 
ᐅᓂᒃᑳᕐᓂᖅ ᓯᕗᓪᓕᖅᐹᖅᑎᖓᓂᖅ 
ᑕᒻᒪᖅᓯᒪᔪᖅᓯᐅᑕᐅᓂᖓᑕᑦ ᓄᓇᕗ ᒐᕙᒪᖏᑕᑦ 
ᐱᔭᖅᓴᖏᑦ ᐱᒋᐊᓚᐅᖅᑐᑎᓪᓗᒃ 2015 ᐊᕐᕌᒍᐊᓂᑦ 
ᒫᔅᓯ 15, 2018-ᖑᑎᓪᓗᒍᑦ ᒪᓕᒐᓕᐅᕐᕕᖕᒥᑦ 
ᑐᓴᖅᑎᑕᐅᓚᐅᕐᒪᑕᑦ ᓯᕗᓕᖅᑎᕗᑦ ᑖᒃᑯᐊ ᑐᒡᓕᐊ 
ᑕᒻᒪᖅᓯᒪᔪᖅᓯᐅᖅᑐᑦ ᐱᔭᕇᑦᑎᐊᓕᕐᒪᒎᖅ.  
 
ᐅᓪᓗᒥᒧᑦ ᖃᓄᐃᓕᖓᓕᖅᐸᑕᑦ ᑖᓐᓇ ᑐᒡᓕᐊᓂᒃ 
ᐊᐅᓚᓂᖏᓐᓄᒃ ᑕᒻᒪᖅᓯᒪᔪᖅᓯᐅᑎᑦ 
ᒪᓕᒐᓕᐅᕐᕕᖕᒥᓪᓗᒃ ᓴᕿᒃᑐᒪᓂᐊᖅᐱᐅᒃ  

ᖃᐅᔨᔭᐅᔪᑦ ᐅᓂᓐᑳᖏᓪᓗᑦ ᐊᑐᓕᖁᔭᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᐊᖓᔪᖄᖅ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔭᓐᓂᓖᒃ ᑖᓐᓇ ᑕᒡᓕᐊ 
ᐱᔭᕇᖅᓯᒪᓪᓗᓂᒃ ᓴᕿᑕᐅᔭᕆᐊᑐᖏᒻᒪᓪᓗᒃ 
ᒫᓐᓇᓗᒃ ᑕᑯᓇᒃᑕᐅᖂᕐᒪᒡᓱᓕᒃ ᑕᐃᒪᓕ 
ᐊᑐᓕᖁᔭᐅᔪᖅᑕᖃᕐᐸᑦ ᒫᓐᓇ ᐱᑕᖃᐅᓚᐅᕐᒪᖔᑦ 
ᖃᐅᔨᒪᖏᑦᑐᖓᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖄᖅ 
ᓴᕕᑲᑖᖅ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᕈᒥᓇᖅᑐᑦ ᑖᓐᑲᐊ ᓄᓇᕗ ᒐᕙᒪᒃᑯᑦ 
ᐊᐅᓚᓂᖏᑦ. ᐊᓯᐊᓄᑦ ᓅᒻᒥᓗᖓᒃ. 
 
ᓇᓕᐊ ᓄᓇᕗ ᒐᕙᒪᒃᑯᖏᑕᑦ ᐱᓕᕆᐊᖏᑦ 
ᑮᓇᐅᔭᖅᑐᕈᑎᒃᓴᖏᑦ ᐃᖃᓇᐃᔭᖅᑎᖏᑦ 
ᐅᓄᖅᓯᒋᐊᖅᐸᑦ 2019-2020 ᐊᕐᕌᒍᓄᑦ ᑕᐃᒪᓐᓇ 
ᓴᕿᓪᓚᑦᑖᖅᑐᑎᒃ ᑖᒃᓱᒥᖓ ᖃᐅᔨᓴᕐᓂᕐᒥᒃ 
ᑕᒻᒪᖅᓯᒪᔪᖅᓯᐅᕐᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᐊᖓᔪᖄᖅ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑭᐅᔭᕐᓂᖏᑦᑑᒻᒪᑦ ᑭᓯᐊᓂ 
ᒪᓕᒐᓕᐅᕐᕕᒃ ᑭᖑᓪᓕᖅᐹᖑᓚᐅᕐᒪᑕᑦ ᑖᒃᑯᐊ 
ᑮᓇᐅᔭᖅᑐᕈᑎᒃᓴᖏᑦ ᐅᓄᖅᓯᒋᐊᖅᑎᓪᓗᒋᑦ 
ᐃᓚᖓᕆᐊᖅᑎᓪᓗᒋᓪᓘᓐᓃᑦ ᐊᖏᖃᑦᑕᕋᒃᓯᐅᑦ 
2019-2020-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖄᖅ 
ᓴᕕᑲᑖᖅ. ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  
ᒥᒃᓯᖃᓗᐊᖅᐸᖏᒃᑲᓗᐊᖅᑐᖓᒃ ᐆᒥᖓᑦᑕᐅᖃᐃᒃ 
ᓱᓕᒃ ᑕᐃᒪᓐᓇᒃᓴᐃᓐᓇᖅ ᑭᐅᓂᐊᐹᖓ ᓱᓕᒃ 
ᐃᓪᓗᖔᖓᓄᑦ ᐊᐱᕆᓕᕐᓗᖓᒃ ᑕᐃᒪᓕ ᑖᒃᑯᐊ 
ᖃᓄᕐᓕᒃ ᑕᐃᒪ ᐊᒃᑐᖅᑕᐅᓯᒪᒋᕙᑦ ᑭᒡᓘᖔᖅ 
ᒥᒃᖠᒋᐊᖅᑕᐅᓯᒪᔪᓂᒃ ᐱᑕᖃᕆᕚᒃ ᑖᓐᓇ 
ᐱᔾᔪᑎᒋᓪᓗᒍᒃ ᐱᓕᕆᐊᖑᕙᒃᑐᐃᑦ 
ᖃᐅᔨᓴᖅᑕᐅᓂᖃᓚᐅᖅᑎᓪᓗᒋᑦ ᑕᒪᓐᓇ 
ᑕᑯᒋᐊᖅᓯᒪᒋᕕᓯᐅᒃ? ᑖᓐᓇᓗᒃ 
ᕿᖑᓪᓕᖅᐹᖑᓕᖅᖢᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖄᖅ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. ᑖᓐᓇ 
ᖃᐅᔨᓴᕐᓂᐅᓚᐅᖅᓯᒪᔪᖅ ᑕᐃᓐᓇ ᒐᕙᒪᐅᓚᐅᖅᑐᒥᒃ 
ᑮᓇᐅᔭᖕᓄᓪᓚᒃᑖᖅ ᐊᒃᑐᐊᓂᖃᖏᓚᑦ 
ᑕᐃᓐᓇᐅᖂᖅᑐᖅ ᐊᒃᑐᐊᓂᖃᓚᐅᖅ ᑖᒃᑯᐊ 
ᒐᕙᒪᒃᑯᑦ ᐱᓕᕆᐊᒃᓴᖏᑦ. 
 
ᑖᒃᑯᐊ ᓈᒻᒪᑦᓯᐊᖅᐸᑦ ᐅᕝᕙᓘᓐᓃᒃ 
ᐊᓯᖑᕆᐊᖃᖅᐸᑦ ᑖᓐᓇ ᐱᖁᓯᐅᔪᖅ 
ᐊᑐᖅᑕᐅᓯᐊᕋᓗᐊᖅᐸᖕᒪᖔᑦ ᐅᕝᕙᓘᓐᓃᒃ 
ᐊᓪᓚᖒᕆᐊᖃᕐᒪᖔᑦ ᑖᒃᑯᐊ ᑕᐃᓐᓇᐃᓪᓗᐊᖅ 
ᑐᕌᖓᓚᐅᖅᑖᒃ ᑮᓇᐅᔭᖅ ᓇᓛᓄᒃ 
ᑐᕌᖓᖏᓐᓂᖅᓴᐅᓚᐅᖅᓯᒪᔪᖅ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖄᖅ 
ᓴᕕᑲᑖᖅ. ᐄ ᐊᒻᒪᓗᒃᑲᓐᓂᖅ ᑕᕝᕙᓂ ᐊᐅᓚᔾᔪᑎᓂᒃ 
ᒪᑭᒪᔾᔪᑎᓂᒃ. $3,473,000.00 ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ B-5 
ᐸᕐᓇᐃᓂᕐᒧᑦ ᐸᕐᓇᐃᓂᖅ. ᐃᓵᑲᐅᑎᒋᕙᓪᓗᓯᑦ 
ᐃᓱᐊᓄᒃ ᐅᑕᕿᖏᓪᓗᓯᒃ. ᐱᒋᐊᕈᑎᒋᓂᐊᖅᑕᕗᑦ  
ᒥᔅ ᖃᒥᓐᖑᐊᖅ. 

ᖃᒥᓐᖑᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑐᓐᖓᓱᒋᒡᓯᑦ ᐊᖓᔪᖄᑦᐃᖃᓇᐃᔭᖅᑏᓪᓗᒃ.  
 
ᒪᐃ 4, 2015-ᖑᑎᓪᓗᒍᑦ ᐊᖏᑲᑎᒌᓐᓂᕐᒥᒃ 
ᐊᑎᓕᐅᖅᑐᖃᓚᐅᖅᓯᒪᒻᒪᑦ ᓄᓇᕗᑦ ᑐᓐᖓᕕᒃ 
2006 ᐃᖃᖅᑐᐃᔨᒃᑰᖅᑎᒃᑎᓚᐅᖅᓯᒪᒻᒪᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐱᓪᓗᒍᒃ ᐊᑐᓕᖅᑎᑕᐅᓂᖓ 
ᓄᓇᕗ ᓄᓇᑖᕈᑎᓄᑦ ᐊᖏᖃᑎᒌᒍᑦ. ᑖᓐᓇ 
ᐊᖏᖃᑎᒌᒍᑦ ᐱᑕᖃᖅᑎᒃᑎᓚᐅᕐᒪᑦ ᐃᓚᖓᑦ 
ᑲᓇᑕᐅᑉ ᒐᕙᒪᒃᑯᖏᑦ ᐱᔭᕇᖅᓯᖅ ᓄᑖᕐᒥᒃ 
ᓄᓇᕗᒻᒥ ᐃᓄᐃᑦ ᐃᖃᓇᐃᔭᖅᑎᑕᐅᓂᖏᑕᑦ 
ᑕᖁᓇᓐᓂᖅ ᐅᖃᖃᑎᖃᑦᑎᐊᕐᓗᑏᒃ ᓄᓇᕗᑦ 
ᑐᓐᖓᕕᒃᑯᓐᓂᒃ ᐊᒻᒪ ᓄᓇᕗᑦ ᒐᕙᒪᒃᑯᓐᓂᒃ. 
ᓄᓇᕗᒻᒥ ᐃᓄᐃᑦ ᐃᖃᓇᐃᔭᖅᑎᑕᐅᓂᖏᑕᒃ 
ᑕᑯᓇᒃᑕᐅᓂᖏᑦ ᓴᕿᑕᐅᓚᐅᕐᒪᑦ ᑕᒃᖃᐅᖓ 
ᐅᑐᐱᕆ 2018-ᖑᑎᓪᓗᒍᑦ ᖃᓄᓪᓚᑦᑖᖅ 
ᐱᓕᕆᓯᒪᕙᑦ ᑖᒃᑯᐊ ᒐᕙᒪᒃᑯᑦ ᑭᔾᔪᑎᒥᖕᓂᒃ 
ᑖᒃᑯᓄᖓ ᖃᐅᔨᔭᐅᓚᐅᖅᓘᓂᒃ ᐅᓂᒃᑳᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᖃᒥᓐᖑᐊᖅ. ᐅᖄᓚᐅᑏᒃ ᐅᖓᓯᓪᓕᒋᐊᖅᔫᒥᒍᕕᐅᒃ 
ᑖᒃᓱᒧᖓ ᑐᓴᖅᓴᐅᑦᑎᐅᕈᓐᓃᕋᕕᒃ. ᐊᖓᔪᖄᖅ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ):ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑐᓂ ᐱᓕᕆᕖᒃ ᐃᓄᓐᓂᒃ 
ᐃᖃᓇᐃᔭᖅᑎᓂᒃ ᐸᕐᓇᒃᐅᑎᖃᕐᒪᑕᑦ ᐊᒻᒪᓗ 
ᒐᕙᒪᒃᑯᑦ ᐊᑕᖐᔪᒥᒃ ᐸᕐᓇᐅᑎᖃᖅᑐᑦ 
ᐱᓕᒻᒪᓴᐃᓂᖃᖃᑦᑕᖅᑐᒍᑦ ᐃᓄᐃᑦ 
ᒪᔪᕋᖅᐸᓪᓕᐊᖁᓪᓗᒋᑦ ᐃᖃᓇᐃᔮᖏᓐᓂᑦ ᑕᐃᒪᓗ. 
 
ᓴᓂᕌᒍᑦ ᑖᒃᓱᒧᖓ ᑕᐃᒃᑯᐊ ᐃᖃᖅᑐᐃᕕᒃᑯᑦ 
ᒪᑭᒋᐊᖅᑕ ᑯᐊᐳᕇᓴᓐᑯᑦ ᓴᕿᑕᐅᓚᐅᕐᒪᑦ 
ᐱᓕᒻᒪᓴᐅᑎᔅᓴᖏᓐᓂᓪᓗᑦ ᐃᓄᐃᑦ 
ᐃᖃᓇᐃᔭᕈᓐᓇᖅᓯᒃᑲᓐᓂᕐᓗᑏᒃ ᑕᒪᕐᒥᒃ ᒐᕙᒪᑯᓐᓄᑦ 
ᐃᖃᓇᐃᔭᕐᕕᖁᑎᖏᓐᓄᑦ. ᒐᕙᒪᒃᑯᓐᓄᓪᓗᐊᑕᖅ 
ᑐᕌᖅᓯᒪᔪᖅ ᒐᕙᒪᒃᑯᑦ ᒪᕐᕉᓐᓂᒃ 
ᐃᒃᓯᕚᖃᑕᐅᔪᖃᕐᒪᑕᑦ ᑕᕝᕙᓂᒃ ᒪᑭᒋᐊᖅᑖᒃᑯᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  
ᓴᕕᑲᑖᖅ. ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓗᒥᒧᑦ ᑎᑭᑦᑐᒍᑦ ᓇᓕᐊᒃ ᐊᖓᔪᖄᖅ 
ᑲᑎᒪᔨᐅᖃᑕᐅᕙᒻᒪᑦ ᒪᑭᒋᐊᖅᑕ ᐃᓄᐃᑦ 
ᐱᓕᒻᒪᓴᐃᓂᕐᒧᑦ ᑯᐊᐳᕇᓴᓐ ᑲᑎᒪᔨᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖄᖅ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ):ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᕐᕉᓐᓂᒃ ᑕᐃᒪ 
ᑎᒃᑯᐊᖅᓯᓇᓱᓕᑕᐃᓐᓇᕋᑦᑕᒃ ᑲᑎᒪᔨᖏᓐᓄᒃ 
ᐅᑯᐊᖑᓚᐅᖅᓯᒪᓪᓗᑏᒃ ᓯᕗᓕᖅᑎᒃ 
ᒐᕙᒪᐅᖃᑎᒌᑦᑐᓕᕆᔨᒃ ᐃᓄᐃᑦ 
ᐃᖃᓇᐃᔭᖅᑎᑕᐅᓂᖓᑦ ᐱᓕᒻᒪᓴᐃᓂᖅ 
ᑎᒍᒥᐊᖅᑕᐅᒪᐅᕐᒪᑦ ᐊᖓᔪᖄᕆᔭᐅᓚᐅᖅᑐᖅ 
ᑕᐃᕕᑎ ᔪᐊᓇᓯ ᓯᓚᑦᑐᕐᓴᕐᕕᐅᑦ ᑕᒪᕐᒥᐅᔪᒎᒃ 
ᑖᒃᑯᐊ ᐊᖓᔪᖄᑦ ᐊᖏᖅᑕᐅᓂᐊᖅᑐᑦ ᐊᖓᔪᖄᖅ 
ᓯᓚᑦᑐᕐᓴᕐᕕᒻᒧᑦ ᒥᔅᑕ ᓇᑦᓯᖅ ᐊᒻᒪᓗ 
ᐃᖃᓇᐃᔭᖅᑎᓕᕆᔨᒃᑯᓐᓄᑦ ᒥᔅᑕ ᑯᓱᒐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖄᖅ 
ᓴᕕᑲᑖᖅ. ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ):ᖁᔭᓐᓇᒦᒃ. 
ᖃᓄᐃᑦᑐᓪᓚᑦᑖᓄᒃ ᐱᒋᐊᕈᑕᐅᔪᓄᒃ ᒪᑭᒋᐊᑕ 
ᐃᓄᐃᑦ ᐱᓕᒻᒪᓴᐃᓂᕐᒧᑦ ᑯᐊᐳᕇᓴᓐ ᒫᓐᓇ 
ᐱᒋᐊᖅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ.ᐊᖓᔪᖄᖅ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᒥᓲᒻᒪᑕᑦ ᑎᑎᕋᖅᓯᒪᔪᑦ 
ᐊᒥᓲᒻᒪᑕᓗᒃ ᐱᓕᕆᐊᒃᓴᐃᑦ ᑕᐃᒪ ᑎᒥᐅᒻᒪᑕᑦ 
ᐃᓐᓂᒃᑰᖓᓪᓗᑏᑦ ᓄᓇᕗᑦ ᒐᕙᒪᒃᑯᓐᓃᖔᖅᑐᑦ 
ᒪᕐᕉᓐᓂᒃ ᑲᑎᒪᔨᖁᑎᖃᕋᑦᑕᒃ ᓇᒻᒥᓂᑦ 
ᑎᒥᖁᑎᒌᒻᒪᑕᑦ ᑐᒃᓯᕋᐅᑎᓂᓪᓗᒃ ᑎᒍᓯᖃᑦᑕᖅᑐᑦ 
ᑮᓇᐅᔭᖃᖅᑎᔪᑏᑦ ᐱᐅᓯᕚᓪᓕᕈᑕᐅᓂᐊᖅᑐᓂᑦ 
ᐃᖃᓇᐃᔭᖅᑎᑕᐅᔪᓐᓇᕐᓂᖏᑦ ᐃᓄᐃᑦ 
ᑐᕌᖓᓪᓚᑦᑖᖅᑐᑏᑦ ᐃᓄᓐᓄᑦ ᑖᒃᑯᐊ ᒪᑭᒋᐊᖅᑕ 
ᑯᐊᐳᕇᓴᓐ ᐅᖃᖅᑎᐅᒻᒪᑕᑦ ᓇᓕᐊᓐᓂᒃ  

ᑮᓇᐅᔭᖃᖅᑎᒃᑎᔭᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖄᖅ 
ᓴᕕᑲᑖᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ. 
ᐆᒥᖓ ᓯᕗᓪᓕᖅᐹᒥᒃ ᐅᖃᕈᒪᑐᐃᓐᓇᖅᑐᖓᐃᓛᒃ 
ᑐᓴᓗᐊᖅᑲᐅᒐᒃᑯ ᐅᖃᖅᑎᓪᓗᒍ ᑖᓐᓇ ᒥᓂᔅᑑᔪᖅ 
ᑕᒪᓐᓇᒎᖅ ᖃᓪᓗᓈᑦ ᐅᖃᐅᓯᖓ ᑎᑎᕋᐅᓯᖓ 
ᐊᓯᓕᒫᖏᑦ ᑖᒃᑯᐊ ᐃᓄᑦᑎᑦ ᐅᐃᕖᑎᑐᑦ 
ᐱᔭᕆᐊᑐᓗᐊᕐᒪᒡᒎᖅ ᐊᓯᖏᓐᓂᒃ ᐅᖃᐅᓯᖏᓐᓂᒃ 
ᑎᑎᕋᕋᓱᓐᓂᐊᕐᓗᑎᒃ. ᑖᓐᓇᓕ ᐳᕇᒻᒥᐅ ᑕᐃᒪᓐᓇᒃ 
ᐅᖃᖅᑎᓪᓗᒍ ᐅᒡᒍᐊᕐᓇᖅᑐᖅ ᐱᔾᔪᑎᒋᓪᓗᒍ 
ᐅᖃᐅᓯᓕᒫᑦ ᑕᒪᕐᒥᒃ ᑕᒫᓂ ᓄᓇᕗᒻᒥ 
ᐱᒻᒪᕆᐅᒻᒪᑕ. ᐃᒫᒃ ᐅᖃᕆᐊᖃᓐᖏᒻᒪᑦ 
ᐱᔭᕆᑐᓗᐊᕐᒪᑦ ᐱᔭᒃᓴᖓᓄᑦ ᐱᔭᒃᓴᓪᓚᕆᒋᒻᒪᒍ. 
ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ ᑕᒫᓂ. 
 
ᓯᕗᓪᓕᖅᐹᒥᖃᐃ ᐅᖃᐅᓯᕆᔪᒪᔭᕋ ᑖᒃᑯᐊ 
ᓴᓇᖃᑎᒋᖃᑦᑕᕋᔅᓯᐅᒃ ᐃᖅᑲᖅᑐᐃᔪᓕᕆᓂᕐᒧᑦ 
ᑐᕌᖓᔪᑦ ᐃᓅᓯᓕᕆᓂᕐᒧᓪᓗ ᐃᓕᖅᑯᓯᓕᕆᔨᒃᑯᑦ 
ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ 
ᐅᑉᐱᕆᔭᖏᑦ ᑕᒫᓂ ᒪᓕᒐᔅᓴᓂᓪᓗ ᐊᑐᐊᒐᓄᓪᓗ 
ᑕᒪᒃᑯᐊ ᐊᑐᑦᑎᐊᕋᓗᐊᕐᒪᖔᑕ ᒫᓐᓇᒧᑦ ᑎᑭᓪᓗᒍ 
ᓱᓇᓗᐊᓂᑦ ᒫᓐᓇ ᐱᓕᕆᔾᔪᑎᖃᖅᐸᑦ ᑖᒃᑯᐊ 
ᓯᐊᒻᒪᑦᑎᐊᖁᓪᓗᒋᑦ ᒐᕙᒪᐅᑉ ᐃᓗᐊᓄᑦ 
ᒪᓕᒐᒃᓴᕗᓪᓗ ᐊᒻᒪᓗ ᐊᑐᐊᒐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. ᑖᓐᓇ 
ᓈᒻᒪᒋᓐᖏᑖ ᐅᐊᑦᓯᐊᖅ ᐅᖃᓗᑦᑕᕋᓐᓂ ᑖᓐᓇ 
ᑭᐅᒋᐊᕐᓗᒍ. ᑖᒃᑯᐊ ᑐᓴᖅᑎᑦᓯᒋᐊᕌᖓᑕ 
ᑕᖅᑲᐅᓐᖓ ᑖᒃᑯᐊ ᐃᓕᑕᕆᔭᐅᓯᒪᔪᑦ ᓄᓇᑦ ᑖᒃᑯᐊ 
ᑕᒪᕐᒥᓗᑦᑖᑦ ᐊᑐᖅᑕᖅᑕᕗᑦ, ᑭᓯᐊᓂ facebook-
ᑯᐃᓐᓇᖅ, ᐄ, ᖃᑉᓗᓈᑐᑦ ᑎᑎᑦᑕᖅᑐᒍᑦ ᐊᒻᒪ 
ᑖᓐᓇ ᐅᐱᒋᔭᐅᑦᓯᐊᓐᓂᖅᐸᑦ, ᐃᓛᒃ  
ᐅᐱᒋᔭᐅᑦᓯᐊᖅᑑᒐᓗᐊᖅ. 
 
ᑖᒃᑯᐊᑦᑕᐅᖅ ᒪᓕᒐᓕᐅᖅᑏᑦ ᓴᖅᑭᑎᑦᓯᒑᖓᑕ  

ᑕᕝᕗᖓ ᐃᒡᓗᕐᔪᐊᕐᒧᑦ ᓴᖅᑭᑕᐅᓯᒪᔪᓂᑦ ᑎᑎᖅᑲᓂᒃ 
ᐊᑕᐅᓰᓐᓇᓐᓈᒥᒃ ᐅᖃᐅᓯᕐᒥᒃ 
ᓴᖅᑭᑎᑦᓴᖂᖅᑐᑦᑕᐅᖅ. ᐅᕙᒍᓪᓕ ᒐᕙᒪᑎᒍᑦ 
ᓴᖅᑭᑦᓯᒋᐊᖓᑕ ᑖᒃᑯᐊ ᐅᖃᐅᓰᑦ ᓯᑕᒪᑦ 
ᐊᑐᖅᑕᖅᑐᒋᑦ ᓄᐃᑎᑦᓯᓴᖅᑐᒍᑦ. 
 
ᑭᓯᐊᓂ ᑖᓐᓇ ᐅᖃᐅᓯᕆᔮ ᐃᓱᒪᒋᓂᐊᖅᐸᕗᑦ. 
ᑖᒃᑯᐊᓕ ᐳᐃᒍᓕᕋᒪᓘᓐᓃᑦ ᓱᓇᒥᒃ 
ᐊᐱᕆᓚᐅᕐᒪᖔᖅᐱᑦ ᐊᐱᕆᒃᑲᓐᓂᖅᑐᕐᔪᐊᓕᖅᐸᒋᑦ. 
ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᖅᑲᐃᑎᔪᒪᓪᓗᒋ3173 ᒪᓕᒐᓕᐅᖅᑏᑦ 
ᑐᓴᐅᑎᓕᕆᓂᖅ ᐊᖓᔪᖅᑳᖃᕐᕕᒻᒦᒻᒪᑦ 
ᖄᖏᖏᕇᖅᑲᐅᒐᑦᑎᒍ 
ᐸᕐᓇᐅᑎᓃᒋᐊᖃᓕᕋᓗᐊᕋᑦᑕ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓃᑦᑎᐊᒻᒪᕆᖅᑲᐅᒐᓗᐊᖅᑐᖓ ᑖᒃᑯᐊ 
ᓯᕗᓪᓕᐅᑎᑕᐅᔪᒃᓴᐃᑦ 2018-19 ᑕᕝᕙᓂ 
ᐅᐸᓗᖓᐃᔭᐅᑎᑦ ᐸᕐᓇᐃᓂᕐᒥ, ᒪᑉᐱᕋᓕᒃ 5 
ᐊᐱᖅᑯᑎᒋᖅᑲᐅᔭᕋ ᑖᓐᓇ ᖃᓄᖅ ᑖᒃᑯᐊ 2018-
19-ᒥ ᑖᒃᑯᓂᖓ ᓴᓇᖃᑎᖃᕐᓂᐊᕐᓗᓂ 
ᐃᖅᑲᖅᑐᐃᔪᓕᕆᔨᒃᑯᓐᓂᒃ, ᐃᓕᖅᑯᓯᓕᕆᔨᒃᑯᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ 
ᐅᑉᐱᕆᔭᖏᑦ ᐱᔾᔪᑎᒋᓪᓗᒋᑦ ᒪᓕᒐᒃᓴᒧᓪᓗ ᐊᒻᒪᓗ 
ᐊᑐᐊᒐᖏᓐᓄᑦ ᐊᒻᒪᓗ ᑕᕝᕙᓂᑦᓴᐃᓐᓇᖅ 2019-
2020-ᒧᑦ ᒪᑉᐱᕋᓕᒻᒥ 7-ᒥ ᑕᐃᒪᓐᓇᑦᓴᐃᓐᓇᖅ ᓱᓕ 
ᑖᓐᓇ ᓱᖁᓯᖅᓯᒪᓐᖏᓪᓗᓂᐅᒃ ᐅᖃᖅᓯᒪᒻᒪᑦ 
ᐊᐱᖅᑯᑎᒋᓗᐊᖅᑲᐅᔭᕋ ᓱᓇᓂᒃ ᑕᐃᒪ ᓄᑖᓂᒃ 
ᑕᒪᒃᑯᓂᖓ ᐊᔭᐅᕆᓇᓱᐊᓐᓂᐊᖅᐸ 
ᐳᕇᒻᒥᐅᖑᑎᓪᓗᒍ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. 
ᐃᑦᓯᕚᐅᑖᖅ, ᑖᒃᑯᐊ ᑕᐃᒃᑯᐊ ᐃᖅᑲᖅᑐᐃᔪᓕᕆᔩᑦ 
ᐱᖅᑯᓯᓕᕆᔨᒃᑯᑦ ᐱᓕᕆᖃᑎᒋᑦᑕᖅᑕᕗᑦ ᑖᒃᑯᐊ 
ᒐᕙᒪᒃᑯᑦ ᐱᓕᕆᕕᓗᑦᑖᖏᑦ ᐱᖁᔭᕐᒥᓗ ᐱᖁᔭᖅ  

ᐅᕝᕙᓘᕝᕙ ᑖᓐᓇ ᓄᑖᖑᔪᖅ ᓴᖅᑭᒋᐊᖅᐸᑦ ᖃᓄᖅ 
ᐊᑐᐊᑦᓯᐊᕐᒪᖔᖏᑦ ᐃᓄᐃᑦ ᖃᑉᓗᓈᑐᑦ ᐃᓄᐃᑦ 
ᐅᑉᐱᕆᔭᖏᑦ ᑖᓐᓇ ᐊᑐᖅᑕᐅᖏᓐᓇᓱᒻᒪᑦ ᑖᓐᓇ 
ᓈᒻᒪᒃᑲᓗᐊᕐᒪᖔᑦ ᐃᓄᐃᑦ ᐅᑉᐱᕆᔭᖏᑦ 
ᐅᕝᕙᓘᕝᕙ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑖᓐᓇ 
ᓇᒻᒪᑦᓯᐊᕐᒪᖔᑦ. ᖃᑉᓗᓈᑐᑦ ᐊᑐᐊᒐᖏᑦ 
ᑖᓐᓇᑦᑕᐅᖅ ᑖᒃᑯᐊ ᐱᓕᕆᕕᐅᔪᑦ ᓴᖅᑭᑦᓯᒑᖓᑕ 
ᑖᒃᑯᐊ ᒪᓕᑦᓯᐊᕋᓗᐊᕐᒪᖔᑕ ᖃᐅᔨᓴᖅᑕᐅᓕᖅᑐᖅ. 
ᒪ’ᓇ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑖᓐᓇᓕ 
ᐊᐱᕆᔾᔪᑎᒋᓗᐊᖅᑲᐅᔭᕋ ᓱᓇᓂᒃ ᓄᑖᓂᒃ 
ᐊᔭᐅᖅᑐᕈᑎᖃᒃᑲᓐᓂᖅᐹᑦ? ᑕᒪᓐᓇ ᐱᔾᔪᑎᒋᓪᓗᒍ 
ᓴᖅᑭᔮᒃᑲᓐᓂᕆᐊᖃᕐᓂᐊᕐᓂᖓᓂᒃ. ᐃᓛᒃ 
ᓴᖅᑭᔮᒃᑲᓐᓂᕆᐊᖃᕐᓂᖓ ᐱᒻᒪᕆᐅᖃᑦᑕᕐᒪᑦ. ᒪᑯᐊ 
ᐅᖃᐃᓐᓇᕋᑦᑕ ᒪᓕᒐᓕᐅᖅᑎᐅᓪᓗᑕ 
ᐃᓄᒃᑎᑐᑐᐃᓐᓇᖅ ᑕᒪᔾᔭ ᐅᖃᓪᓚᒃᐸᑦᑐᑦ ᓱᓕ 
ᐊᒥᓲᖕᒪᑕ. ᑖᓐᓇ ᐃᓱᒪᒋᓪᓗᒍ, ᒪᓕᒐᐃᑦ 
ᒪᓕᓗᐊᓐᖏᑦᑐᐃᑦ ᐃᓄᐃᑦ ᐅᑉᐱᕆᔭᖓᓂᒃ ᓲᕐᓗᒃ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐅᑉᐱᕆᔭᖏᓐᓂᒃ 
ᐅᖃᐅᓯᖃᓕᕋᐃᒐᒪ ᑕᐃᒪᓐᓇ ᐃᓄᐃᑦ 
ᐅᑉᐱᕆᔭᖏᓐᓃᓚᖃᑦᑕᕋᒪ ᑕᒪᒃᑯᐊ 
ᒪᓕᒐᓱᐊᖅᖢᒋᑦ. 
 

ᑕᕝᕙᓂ 2019-2020 ᓄᑖᓂᒃ ᓴᖅᑭᑦᑐᖃᕐᓂᐊᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᓐᓇ ᕼᐅᓇᑖᖑᓇᔭᖅᑐᖅ ᐱᓕᕆᐊᕆᔭᕗᑦ ᑖᒃᑯᐊ 
ᐱᖁᔭᖅ ᕼᐊᖅᑭᕐᓂᐊᓕᕌᖓᑦ ᐱᖁᔭᒃᓴᐅᖁᔭᐅᔪᖅ 
ᑖᓐᓇ ᐱᒋᐊᕐᓂᐊᓕᕌᖓᑦ ᑖᒃᑯᐊ ᐃᓄᐃᑦ 
ᐃᓕᖅᑯᕼᐃᖏᑦ, ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 
ᐱᒻᒪᕆᒋᔭᖏᑦ, ᑕᐃᑲᓂ ᐱᒋᐊᕼᐋᖅᑎᓗᒍ 
ᐃᓚᐅᓂᖅᕼᐊᐅᖁᑦᑕᖅᖢᒋᑦ ᑕᐃᑲᓂ. 
ᒫᓐᓇᐅᓕᖅᑐᖅ ᒫᓐᓇ ᐊᐅᓪᓛᓕᕌᖓᑦ ᑭᕼᐃᐊᓂ 
ᐃᓕᕼᐋᖅᑕᕐᒪᑕ ᑕᐃᑲᓂ ᐱᒋᐊᓕᕼᐋᖓᓂ 
ᐃᓚᐅᖃᑕᐅᓕᕐᓗᑎᑦ. ᐊᒻᒪ ᑖᒃᑯᐊ 
ᐊᕕᑦᑐᖅᕼᐃᒪᔪᓂᑦ ᐱᓕᕆᕝᕕᓐᓂ ᑖᒃᑯᐊ IT ᑲᒪᔩᑦ, 
ᑖᒃᑯᐊ ᐃᓚᐅᖃᑕᐅᒻᒫᕐᓗᑎᑦ ᑕᕝᕙᓐᖓᑦ  
ᐱᓕᕆᕝᕕᒻᒥᒃ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᓴᕕᑲᑖᖅ. ᑭᖑᓪᓕᕐᒨᓚᐅᓐᖏᓂᕐᓂ, ᒫᓐᓇ 10 ᒥᓂᔅᓯ 
ᑕᖃᐃᖅᓯᑲᐃᓐᓇᕐᓂᐊᕋᑦᑕ. ᖁᔭᓐᓇᒦᒃ.  
 
>>ᓄᖅᑲᑲᐃᓐᓇᖅᑐᑦ 15:22ᒥ ᑲᔪᓯᓪᓗᑎᓪᓗ 
15:36ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ 
ᐱᒋᐊᒃᑲᓐᓂᖁᓕᕐᒥᔭᕋ. ᑕᕝᕙᓃᑦᑐᒍᑦ ᓱᓕ ᐸᕐᓇᓂᕐᒥ. 
ᒥᓂᔅᑕ ᓴᕕᑲᑖᖅ ᓂᓪᓕᖅᑳᕈᒪᕋᑖᖅᑭᑦ 
ᐱᒋᐊᓪᓚᕆᓚᐅᓐᖏᑦᑎᓐᓂ? ᐊᑏᒎᖅ, ᐊᑏ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐅᖃᑦᑎᐊᕈᒪᑐᐃᓐᓇᖅᑐᖓ 
ᓇᓗᓇᐃᖅᓯᑦᑎᐊᕈᒪᑐᐃᓐᓇᖅᑐᖓ. ᓯᕗᓕᖅᑎ 
ᑕᐃᓐᓇ ᕙᐃᔅᕗᒃᑯᑦ ᓴᖅᑭᔮᕐᕕᖓ ᑎᓴᒪᓂᒃ 
ᐅᖃᐅᓯᓂᒡᒎᖅ ᓴᖅᑭᔮᖅᑐᖅ. ᑎᓴᒪᑦ ᐅᖃᐅᓰᑦ 
ᓴᖅᑭᔮᖅᑐᑦ. ᑕᐃᓐᓇ ᐳᓚᐅᑎᕕᓐᓃᑦᑐᖅ ᕙᐃᔅᕗᒃᒥ, 
ᓯᕗᓕᖅᑎᐅᑉ ᓴᖅᑭᔮᕐᕕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ ᓇᓗᓇᐃᑦᑐᐃᑦᑎᐊᕋᕕᑦ. 
ᑭᖑᓪᓕᐅᓐᖑᓱᓕᕐᒥᔪᖅ, ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐱᓕᕆᕕᓯ ᑐᒃᓯᕌᖏᑦ 2019-2022 ᐱᓕᕆᐊᔅᓴᓄᑦ 
ᐸᕐᓇᐅᑏᑦ ᓇᓗᓇᐃᖅᓯᓯᒪᒻᒪᑕ ᒪᑉᐱᒐᖓᓂ 11-
ᖓᓂ ᐱᖃᑕᐅᕙᒻᒪᒡᒎᖅ ᓄᓇᕗᒻᒥ 
ᐊᑐᓕᖅᑎᑦᑎᒐᓱᐊᖅᑏᑦ ᑲᑎᒪᔨᖏᓐᓂᑦ. ᐊᕐᕌᒍᑦ 
ᑎᓴᒪᐃᕋᖅᑐᑎᒃ ᑲᑎᒪᖃᑦᑕᖅᑐᐃᑦ. 
ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐅᖃᐅᓯᖃᖅᐸᑦᑐᑎᒃ 
ᒐᕙᒪᐅᑉ ᐃᓗᐊᓂ. 
 
ᒫᓐᓇᓕᓴᐅᓛᖅ ᓴᖅᑭᖅᑕᐅᓯᒪᔪᖅ ᓄᓇᕗᒥ 
ᐊᑐᓕᖅᑎᑦᑎᓂᕐᒧᑦ ᑲᑎᒪᔨᖏᓐᓂ 2012-2013-
ᓕᓴᐅᒻᒪᑦ. ᐱᖓᓲᔪᖅᑐᑦ ᐊᕐᕌᒍᑦ ᐅᓂᒍᓕᖅᑐᑦ 
ᑖᓐᓇ ᐅᓂᒃᑳᓕᐊᒥᓂᖅ. ᒐᕙᒪᑐᖃᒃᑯᑦ 
ᑲᑎᒪᕐᔪᐊᕐᕕᖓᓂ ᓴᖅᑭᖅᑕᐅᔪᔪᖅ ᕖᕝᕗᐊᕆᒥ 
2018-ᖑᑎᓪᓗᒍ. 
 
ᐅᓪᓗᒥᐅᓕᖅᑐᕐᓕ ᑕᐃᒪ ᑭᒃᑯᑦ ᐃᓚᒋᔭᐅᕙᑦ 
ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᓂᑦ? ᐊᒻᒪᓗ  

ᑖᒃᑯᐊ ᑲᑎᒪᔩᑦ ᖃᓄᐃᓕᐅᓪᓚᑦᑖᖃᑦᑕᖅᑲᑦ ᖃᓄᖅ 
ᐱᓕᕆᕙᑉᐸᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᔅᓯᕙᐅᑖᖅ ᒫᓐᓇᓕᓴᐅᓛᑦ ᑖᒃᑯᐊ 
ᐃᖅᑲᓇᐃᔭᖅᑏᑦ ᑳᑎ ᐅᒃᐱᒃ, ᒥᔅ ᓯᑏᕝ ᐱᓐᒃᓴᓐ, 
ᓰᓚ ᑯᓗᓛᖅ, ᒪᓕᒐᕐᓂᐊᖅᑏᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑦᑖᖅ. ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐃᑉᐹ ᐊᐱᖅᑯᑎᒋᕋᑖᖅᑕᕋ ᖃᓄᐃᓕᐅᖅᑲᑦ ᑖᒃᑯᐊ 
ᑲᑎᒪᔩᑦ ᒫᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᓈᓴᐅᑎᓕᒃ 23, ᐊᒻᒪ 24 
ᓄᓇᑖᕈᑎᐅᓯᒪᔪᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᔅᓱᒪᑉ ᐱᓕᕆᕕᐅᑉ ᑐᔅᓯᕌᖏᑦ 2019-2020-ᒧᑦ 
ᑮᓇᐅᔭᖅᑐᕈᑎᔅᓴᖏᑦ ᓇᓗᓇᐃᖅᓯᓯᒪᒻᒪᑕ 
ᑮᓇᐅᔭᖏᑦ ᑖᒃᑯᐊ ᑭᒡᓕᓯᓂᐊᖅᑎᒃᑯᑦ 
ᒥᑭᓪᓕᒋᐊᕐᓂᐊᖅᑐᒋᔭᐅᖕᒪᑕ $782,000-ᓂᒃ 
ᑕᐅᓄᖓ $577,000-ᓄᑦ. ᑖᓐᓇ ᐃᓚᓐᖓᕐᓂᐅᒻᒪᑦ 
26 ᐳᓴᐸᓗᓐᓂᒃ. ᓱᒻᒪᑦ ᐅᓇ ᑭᓱᓂᑦ 
ᐱᔾᔪᑎᖃᖅᑐᑎᑦ ᐊᓯᔾᔨᖅᑕᐅᕚᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᓐᓄᒃᑕᐅᓯᒪᓐᖏᑦᑐᐃᑦ ᐱᔾᔪᑕᐅᔪᐃᑦ 
ᐃᖅᑲᓇᐃᔮᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑦᑖᖅ. ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ ᒪᑉᐱᒐᓕᖅ 6-ᒥ 
ᐱᖓᓲᓕᖅᑲᖓᔪᑦ ᐊᕝᕙᖅ ᑎᑦᑕᓐᖑᐊᖅ. 
ᑮᓇᐅᔭᖅᑎᒍᑦ ᓴᖅᑭᔮᖅᑎᑦᑎᔨᑎᒍᑦ ᑲᑎᑎᕆᓗᑎᒃ 
ᐃᑭᐊᖅᓯᕕᒻᒥ ᖃᕋᓴᐅᔭᒃᑯᑦ ᓴᖅᑭᔮᖅᑎᑕᐅᓗᑎᒃ 
ᒥᑭᔫᑕᐅᓂᖅᓴᐃᑦ ᓇᒻᒥᓂᖃᐅᑎᓖᑦ 
ᐊᖏᓪᓕᒋᐊᕆᒍᒪᑉᐸᑕ ᑕᕝᕗᓐᖓᕈᓐᓇᕐᓗᑎᒃ. 
 
ᐊᐱᕆᕗᖓᓕ ᑕᒪᒃᑯᐊ ᐱᒋᔭᐅᔪᐃᑦ 
ᐅᖃᓕᒫᒐᓕᐊᖑᓯᒪᔪᐃᑦ ᑕᑯᖃᑦᑕᕋᒪ ᐊᒥᓱᐊᓗᓐᓂᒃ 
ᓄᓇᕗᒻᒧᑐᐊᖅ ᓄᓇᕕᒻᒧᑐᐊᖅ ᑐᕌᒐᒋᐊᓕᒥᓃᑦ 
ᒪᑯᐊ ᐅᓗᓕᑦᑖᖅᑐᐃᑦ ᐊᒪᐅᑎᓕᑦᑖᖅᑐᐃᑦ 
ᐃᓱᒪᒋᔭᐅᓯᒪᕚᑦ? ᑕᕝᕙᓂ ᖃᕋᓴᐅᔭᒥ 
ᐃᑭᐊᖅᓯᕕᒻᒦᑉᐹᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᐃᑲᔪᖅᓯᔾᔪᑕᐅᒐᓱᑐᐃᓐᓇᖅᑐᖅ 
ᓇᒻᒥᓂᖃᐅᑎᓕᓐᓂᒃ ᓈᓴᐅᑎᓂᒃ ᖃᐅᔨᒍᒪᑉᐸᑕ 
ᑕᒪᒃᑯᓄᖓ ᐅᖃᓕᒫᒐᕐᓂᑦ ᑲᒪᖃᑕᐅᖏᑦᑐᐃᑦ 
ᑖᒃᑯᐊ ᑭᓪᓕᓯᓂᐊᖅᑎᒃᑯᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᔅᓱᒥᖓᔅᓴᐃᓐᓇᖅ ᐊᐱᖅᑯᑎᖃᖑᓱᒃᑲᒪ 
ᑎᑦᑕᖑᐊᒦᑦᑐᒥᑦ ᓈᓴᐅᑎᓕᒃ 6. 
ᓇᒻᒥᓂᖃᐅᑎᕋᓛᖑᓂᖅᓴᐃᑦ, ᑕᕝᕙᓂ 
ᓇᓗᓇᐃᖅᓯᒪᔪᖅ... 83-ᒍᖅ ᑮᓇᐅᔭᓂᒃ ᐱᕕᔅᓴᐃᑦ. 
ᑖᓐᓇ ᒐᕙᒪᒃᑯᓐᓂᓪᓗ ᐱᖃᓯᐅᔾᔨᔫᖅ ᐃᓛᒃ  
ᒐᕙᒪᓕᒫᖑᕚ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ. 
 



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᓇᓚᐅᑦᑖᑐᐃᓐᓇᕐᓗᖓ 83-
ᖑᖕᒪᑕᒎᖑᑯᐊ ᑮᓇᐅᔭᓂᒃ ᑐᔅᓯᕋᕐᕕᔅᓴᐅᔪᐃᑦ 
ᓇᒻᒥᓂᖃᐅᑎᕋᓛᓄᑦ ᓄᓇᕘᑉ ᒐᕙᒪᒃᑯᖏᑕ 
ᐃᓗᐊᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᑕᕝᕙᓂᓕ ᑕᐃᒪ 
ᒐᕙᒪᒃᑯᑦ ᐱᓕᕆᕕᖏᓐᓃᑉᐸᑕ ᑭᓱᒥᒃ ᐃᓱᖃᖅᑲᑦ? 
ᖃᓄᖅ ᑕᐃᒪ ᓇᓗᓇᐃᖅᑕᐅᕕᔅᓴᐅᕙ 
ᓇᒻᒥᓂᖃᐅᑎᕋᓛᖑᓂᕋᖅᑕᐅᓗᓂ ᓄᓇᕗᑦ 
ᒐᕙᒪᒃᑯᖏᑦ ᐱᓕᕆᕕᖏᑦ ᐃᓛᒃᑯᑦ 
ᐊᑐᐊᒐᖃᖅᐸᖕᒪᑕ ᑮᓇᐅᔭᖃᖅᑎᓐᓂᐊᖅᑕᒥᓄᑦ. 
ᑖᒃᑯᐊᓕ ᑕᐃᒪ ᖃᓄᑎᒋ ᒥᑭᓂᖃᕆᐊᖃᖃᑦ 
ᐊᖏᓂᖃᕆᐊᖃᖅᑲᓘᓐᓃᑦ 
ᓇᒻᒥᓂᖃᐅᑎᕋᓛᖑᓂᕋᖅᑕᓯ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᐊᐱᕆᖔᖃᒍᖃᐃ 
ᐱᕙᓪᓕᐊᔪᓕᕆᔨᒃᑯᓐᓄᑦ ᑭᓱᑦ 
ᒥᑭᔪᕋᓛᖑᓂᕋᖅᑕᐅᖕᒪᖔᖅ ᓇᒻᒥᓂᖃᐅᑎ 
ᕿᑎᖓᓃᑦᑐᖅ ᓇᒻᒥᓂᖃᐅᑏᑦ ᐅᑯᐊᓕ ᑮᓇᐅᔭᓂᒃ 
ᑐᔅᓯᕋᕐᕕᔅᓴᑐᐃᓐᓇᐅᒻᒪᑕ 83-ᖑᑯᐊ 
ᐃᓚᖃᖅᐸᓪᓚᐃᔪᑦ ᒐᕙᒪᑐᖃᒃᑯᑦ 
ᑮᓇᐅᔭᖁᑎᖏᓐᓂᒃ ᐃᓄᐃᑦ ᑎᒥᖁᑎᖏᓐᓂᓪᓗ. 
ᑖᒃᑯᐊ ᓄᓇᕗᒻᒥ ᑭᓪᓕᓯᓂᐊᖅᑎᒃᑯᑦ 
ᓇᓗᓇᐃᖅᓯᕙᖏᒻᒪᑕᓕ ᑭᓲᒻᒪᖔᑕ 
ᒥᑭᔫᓂᕋᖅᑕᐅᔪᐃᑦ ᓇᒻᒥᓂᖃᐅᑏᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑦᑎᓪᓗ. 
 
ᐊᐱᖅᑯᑎᒐ ᐊᑖᓃᑦᑐᖅ ᒪᑉᐱᒐᓕ 5 ᑕᕝᕙᓂ  

ᐱᓕᕆᐊᔅᓯᓐᓄᑦ ᐸᕐᓇᐅᑎᔅᓯᓐᓂ. ᐅᖃᖅᓯᒪᒻᒪᑦ 
ᐱᖃᑕᐅᖃᑦᑕᓂᐊᕐᓗᑎᒃ ᐃᖅᑲᓇᐃᔭᖅᑎᓕᕆᓂᕐᒧᑦ 
ᐊᑐᐊᒐᐅᔪᓂᒃ ᐱᓕᕆᔾᔪᑎᐅᔪᓂᓪᓗ ᐃᓄᓐᓂᒃ 
ᐃᖅᑲᓇᐃᔭᖅᑐᓂᒃ ᐊᒥᓱᕈᕆᐊᖅᓯᒐᓱᐊᕐᓗᑎᒃ 
ᓇᒥᓕᒫᖅ ᒐᕙᒪᒃᑯᑦ ᐱᓕᕆᕕᖏᓐᓂ 
ᖁᑦᑎᖕᓂᓕᓕᒫᓂ ᐊᔾᔨᒌᖏᑦᑐᓂᒃ. 
ᑕᒪᒃᑯᐊ ᐃᖅᑲᓇᐃᔮᑦ ᓴᖅᑭᑎᑉᐸᑦᑕᓯ ᒥᓂᔅᑕᐃᑦ 
ᑐᖏᓕᖏᑦᑕᐅᖅ ᐃᖅᑲᓇᐃᔮᔅᓴᖏᑦ 
ᓴᖅᑭᖅᑕᐅᕙᒃᑭᕚᑦ? ᐃᖅᑲᓇᐃᔮᔅᓴᐅᓪᓗᑎᒃ 
ᓴᖅᑭᔮᖅᐸᑉᐹᑦ ᓄᓇᕘᑉ ᐃᓗᐊᓂ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᒥᓂᔅᑕᐅᑉ ᑐᖏᓕᖏᑦ ᐃᖅᑲᓇᐃᔮᑦ 
ᐃᓚᖏᑦ ᓴᖅᑭᔮᖅᑎᑕᐅᕙᑦᑐᑦ ᑕᖅᑳᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓴᔨᑎᒍᑦ); ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ 
ᓄᓇᕘᒥ ᓇᓂᓯᖏᒐᐃᒐᔅᓯ ᒥᓂᔅᑕᐅᑉ 
ᑐᖏᓕᔅᓴᖓᓂᑦ ᖃᓪᓗᓈᓄᑦ ᕿᓂᕆᐊᓲᖑᒋᕕᓯ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᓄᓇᕘᑉ ᐃᓗᐊᓂ ᕿᓂᓲᖑᔪᒍᑦ 
ᐊᒻᒪᓗ ᓇᒻᒥᓂᖃᐅᑎᓕᒻᒥ ᐃᑲᔪᖅᑎᒃᓴᖅᓯᐊᕋᐃᒐᑦᑕ 
ᐃᖅᑲᓇᐃᔭᖅᑎᔅᓴᖅᓯᐅᒃᑲᓐᓂᓲᖑᔪᒍᑦ 
ᓄᓇᕗᒻᒥᐅᑕᕐᓂᑦ ᐃᖅᑲᓇᐃᔮᒧᑦ ᐃᓕᔭᐅᓂᐊᖅᑐᒥᒃ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓇᓂᓯᒍᓐᓇᖃᑦᑕᖅᑭᓯ ᓄᓇᕘᑉ ᐃᓗᐊᓂ ᒥᓂᔅᑕᐃᑦ  
ᑐᖏᓕᔅᓴᖏᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐊᔾᔨᒌᑉᐸᖏᒻᒥᔪᑦ ᖃᓄᑎᒋ 
ᖃᐅᔨᒪᔨᑕᐅᒋᐊᖃᕐᒪᖔᖅ ᑐᖏᓕᔅᓴᐅᓂᐊᖅᑐᖅ. 
ᐊᑕᐅᓯᐅᓗᒍ ᐅᖃᐅᓯᕆᔭᔅᓴᐅᖏᑦᑐᖅ. 
ᑕᐃᒪᐃᔅᓴᐃᓐᓇᐅᓂᕋᕐᓗᒍ. ᐃᓛᓐᓂᒃᑯᑦ ᓄᓇᕗᒥ 
ᓇᓂᓯᒍᓐᓇᐸᑦᑐᒍᑦ ᒪᑯᓄᖓ 
ᖃᐅᔨᒪᕈᓘᔭᕆᐊᖃᖅᑲᑦ 
ᐃᓕᓴᕆᔭᐅᔾᔪᑎᖃᕈᓘᔭᕆᐊᖃᖅᑲᑦ ᓄᓇᕗᒥ 
ᓇᓂᓯᒍᓐᓇᖏᒐᐃᒐᑦᑕ ᖃᓪᓗᓈᓂ ᕿᓂᓲᖑᔪᒍᑦ. 
ᓄᓇᕘᒥ ᕿᓂᖅᑳᓲᖑᔪᒍᑦ ᓈᒻᒪᑦᑐᒥᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ 
ᐊᐱᖅᑯᑎᒋᓂᐊᓕᕐᒥᔭᕋ ᖃᖓᑦᑕᐅᑏᑦ ᐊᑭᖏᑦ 
ᓄᓇᕗᒻᒥ. 
 
ᒪᒃᐱᖅᑐᒐᑦ 6 ᐊᑖᓂ ᑖᓐᓇ ᑭᖑᓪᓕᖅᐹᖅ 
ᖃᓄᐃᓕᖓᓂᖓ ᑖᒃᑯᐊ ᖃᖓᑦᑕᐅᑏᑦ ᐊᑭᖏᑦ 
ᐱᒋᐊᖅᑕᐅᓚᐅᖅᓯᒪᔪᑦ ᔭᓐᓄᐊᕆ 2018ᒥ 
ᐃᖏᕐᕋᔭᒃᑎᓪᓗᒋᑦ ᓄᓇᕗᑦ ᐅᑎᖅᑕᕋᐅᔭᖅᖢᑎᒃ 
ᐊᒻᒪᓗ ᐃᖃᓗᖕᓂ ᑲᖏᖅᖠᓂᖅ ᐊᒻᒪ 
ᐃᖃᓗᒃᑑᑦᑎᐊᕐᒥ ᐊᒻᒪ ᖃᓪᓗᓈᑦ ᓄᓇᖏᓐᓄᑦ 
ᓲᕐᓗ ᐊᑐᕙ ᔭᓗᓇᐃᕝ ᒪᓐᑐᕆᐊ ᐊᒻᒪᓗ 
ᐅᐃᓂᐸᐃᒃ.  
 
ᐅᓇ ᐊᐱᖅᑯᑎᒋᔭᕋ, ᖃᐅᔨᓴᖃᑦᑕᖅᐱᓯ 
ᓄᓇᓕᕋᓛᖑᓂᖅᓴᐅᔪᑦ ᖃᓄᐃᓕᖓᖕᒪᖔᖏᑦ 
ᑐᑦᑕᖅᕕᑐᓐᓇᐅᖏᑦᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᖁᐊᖅ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᔅᓯᕙᐅᑖᖅ. ᖃᓄᐃᒻᒪᑭᐊᖅ ᑕᐃᒪᓐᓇ 
ᑎᑎᕋᖅᓯᒪᔪᖅ ᑐᑭᓯᖏᑕᕋ ᑭᓯᐊᓂ ᓄᓇᓖᑦ 
ᐊᖏᓂᖅᓴᐃᑦ ᑕᐃᒃᑯᐊ ᑐᑦᑕᕐᕕᐅᓂᖅᐹᖑᖕᒪᑕ ᒥᔅ  

ᐅᒃᐱᒃ ᑖᓐᓇ ᐃᓗᓕᑯᓘᔭᖏᓐᓂᒃ 
ᐅᓂᒃᑳᖅᑎᑦᑐᒪᒐᒃᑯ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᖓᑦᑕᐅᑏᑦ 
ᐊᑭᑐᓂᕆᖃᑦᑕᖅᑕᖏᑦ or ᐊᑭᖏᑦ ᖃᐅᔨᓴᖅᑕᐅᓲᑦ 
ᓄᓇᓕᓕᒫᓄᑦ ᑕᕝᕗᖓ ᓲᕐᓗ ᐃᖃᓗᓐᓂᓗ 
ᑲᖏᖅᓯᓂᕐᒥᓗ ᐃᖃᓗᑦᑑᑦᑎᐊᕐᒥ 
ᐊᖅᑯᑎᒋᔭᐅᕙᒻᒪᑕ ᖃᓪᓗᓈᑦ ᓄᓇᖓᓐᓄᑦ ᓲᕐᓗ 
ᖁᕐᓗᖅᑑᒥ, ᐃᖃᓗᑦᑑᑦᑎᐊᕐᒥ, ᐃᐊᒻᒪᑕᓐᒨᕐᓂᐊᕈᑎᒃ 
ᑕᒪᒃᑯᓂᖓ ᓄᐊᑦᑎᖃᑦᑕᖅᑐᑦ ᖃᖓᑦᑕᐅᑏᑦ 
ᖃᔅᓯᖃᕐᒪᖔᑕ. 
 
ᐊᒻᒪ ᓄᓇᓕᓕᒫᓂᑦ ᐃᓚᒋᐊᒃᑲᓐᓂᕐᓗᒍ ᓱᓕ 
ᓂᕿᐅᑉ ᐊᑭᑐᓂᖏᑦ ᑖᒃᑯᐊ ᓄᐊᑕᐅᕙᒻᒥᔪᑦ ᓲᕐᓗ 
ᓂᕿᑖᕈᑎᑦ ᐃᒪᓐᓇᓂ ᐅᕙᓂ ᐊᑭᖃᖅᑐᖅ, ᐃᑲᓂᓗ 
ᐊᑭᖃᖅᑐᖅ ᐃᒪᓐᓇ, ᐊᔾᔨᒌᖏᑦᑐᓂᒃ 
ᓄᐊᑦᑎᓲᖑᖕᒪᑕ ᐃᑲᔪᖅᓱᑎᒃ ᓲᕐᓗ 
ᓇᓗᓇᐃᕆᓂᐊᕈᑎᒃ ᐃᑲᔫᑎᑖᕈᑏᑦ ᒥᔅᓵᓄᑦ ᖃᓄᖅ 
ᐊᑭᖃᕆᐊᖃᖅᑰᔨᖕᒪᖔᑕ ᑕᐃᒪᓐᓇ. 
 
ᓄᐊᑦᑎᕙᓪᓕᐊᖑᔭᖅᑐᖅ ᐃᑲᔪᖃᑦᑕᖅᑐᑎᒃ ᒪᑯᓂᖓ 
ᒐᕙᒪᐅᑉ ᐊᕕᑦᑐᖅᓯᒪᔪᖁᑎᖏᓐᓂᑦ ᑭᒡᓕᓯᓂᐊᖅᑏᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒃᐱᒃ. 
ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒃᑯᐊ ᒥᑭᔪᐃᑦ ᓄᓇᓖᑦ ᐳᐃᒍᖅᑕᐅᖃᑦᑕᖅᑰᕐᒪᑕ  

ᓂᖀᑦ ᖃᖓᑕᓲᑦ ᐊᑭᖏᑦ ᐊᑭᑐᔫᖃᑦᑕᕐᒪᑕ. 
ᐅᖅᓱᖅᑑᒥᑦ ᔭᓗᓇᐃᕝᒧᑦ ᐅᑎᕐᔭᖏᓪᓗᓂ $2,000-
ᑐᕋᔭᖅᑐᖅ ᓂᕿᕗᓪᓗ ᐊᑭᑐᖕᒥᔪᑦ ᑕᐃᒃᑯᐊ 
ᐃᓱᒪᒋᔭᐅᔾᔫᒥᓕᑦ ᒥᑭᔫᑏᑦ ᓄᓇᓖᑦ. ᑕᐃᒪ ᐅᑯᐊ 
ᐊᐱᕆᓕᖅᐸᒃᑲ, ᐃᓱᒪᒋᔭᐅᖃᑦᑕᖁᓪᓗᒋᑦ 
ᓄᓇᓕᐊᓚᖑᓂᖅᓴᐅᔪᑦ. ᐅᖃᐅᓯᒃᓴᑐᐃᓐᓇᖅ ᑖᓐᓇ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐅᑎᕐᔭᓚᐅᑲᒡᓗᖓ ᑖᓐᓇ 
ᒪᓕᒐᓕᐅᖅᑎ ᑐᓵᒐᒃᑯ ᑕᐃᒃᑯᐊ ᒪᑯᐊ 
ᖃᖓᑦᑕᐅᑏᑦ ᓄᓇᕗᑦ ᓄᓇᓕᖏᑦᑎᒍᑦ 
ᐅᑎᖅᑕᕋᐅᔭᕐᓂᖏᑦ ᐃᖃᓗᖕᓂᓗ ᑲᖏᖅᖠᓂᕐᒥ 
ᐊᒻᒪᓗ ᐃᖃᓗᒃᑑᑦᑎᐊᕐᒥ ᖃᓪᓗᓈᑦ ᓄᓇᖓᓐᓄᑦ. 
ᐄ, ᑕᕝᕙᓃᖃᑕᐅᔪᑦ ᓄᓇᓕᐊᓛᖑᓂᖅᓴᐅᔪᑦ. 
 
ᓂᖀᑦ ᐊᑭᖏᑦ ᑕᐃᒃᑯᐊᑦᑕᐅᖅ ᐋᖅᑭᒃᓱᖃᑦᑕᕐᒥᔭᕗᑦ 
ᖃᔅᓯ ᑖᓚᑐᕐᒪᖔᑦ ᓂᕿᑖᕐᓂᐊᕐᓗᓂ ᐊᕐᕌᒍᖅ 
ᐊᑕᐅᓯᐅᖏᑦᑐᖅ, ᐃᓛᒃ ᐊᕐᕌᒍᑉ ᐃᓗᐊᓂ 
ᐊᑕᐅᓯᐅᖏᑦᑐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᐊᓂᓵᒑ 
ᑎᖕᒥᓲᒃᑰᕈᑎᑦ ᐊᑭᒃᓴᐃᑦ ᐊᑭᖏᓐᓂᒃ ᖃᐅᔨᓴᕐᓂᖅ 
ᑐᑭᓯᒍᐊᖅᖢᖓ ᑲᔪᓯᓂᐊᕐᒪᖔᑦ ᑕᒪᓐᓇ 
ᐅᑭᐅᕆᓂᐊᖅᑕᑦᑎᓐᓄᑦ ᐃᓛᑦ 2019−2020.  
ᑲᔪᓯᓂᐊᕐᒪᖔᑦ ᓱᓕ ᑕᕝᕙᓂ ᑎᑎᖅᓯᒪᖏᒻᒪᑦ.  
 
ᑕᒪᓐᓇᓗ ᐊᑕᐅᓯᓐᖑᕐᓂᖓᑦ ᑖᒃᑯᐊ 
ᑎᒻᒥᓲᖅᑐᕈᑦᑐᖅᑏᑦ ᕗᔅ ᐃᐊᓗ ᑲᓇᐃᑎᐊᓐ 
ᐅᖃᐅᓯᐅᑎᑉᓗᒍ ᐃᓱᒪᒋᔭᐅᓛᖑᓕᕐᒪᑦ  

ᐊᑭᑦᑐᕋᔮᕆᐊᒃᓴᑦ ᑖᒃᑯᐊ ᑎᒻᒥᓲᒃᑰᕈᑎᑦ 
ᑲᔪᓯᓂᐊᕐᒪᖔᖅ ᓱᓕ ᖃᐅᔨᓴᕐᓂᖅ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᒫᓐᓇ 
ᑕᐃᖕᓇ ᖃᖓᑕᓲᓕᕆᔨᕐᓂᒃ ᐊᖏᕈᑎ ᒫᓐᓇ 
ᐊᓂᓯᒪᖕᒪᑦ ᖃᖓᑦᑕᐅᑎᓄᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐋᓐᓂᐊᕕᓕᐊᕈᑎᓄᓪᓗ. 
ᒫᓐᓇ ᓱᓕ ᑖᓐᓇ ᐊᓂᓯᒪᖕᒪᑦ ᑖᓐᓇ ᐱᐊᓂᒃᐸᑦ 
ᑖᓐᓇ ᑕᑯᒋᐊᒃᑲᓐᓂᖅᑕᐅᔫᓪᓗᐊᖅ ᒫᓐᓇᐅᓕᖅᑐᖅ 
ᓱᓐᓂᓗᐊᓚᖏᒻᒪᑦ. ᑕᐃᖕᓇᓕ ᑖᓐᓇ ᐊᖏᕈᑎ 
ᐱᐊᓂᒃᐸᑦ ᑕᑯᒋᐊᕈᒫᕐᓇᕐᓕᐊᖑᖕᒥᔫᒐᓗᐊᖅ. ᒪ’ᓇ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᕐᓗᒍ ᑕᐃᒃᑯᐊ 
ᖃᖓᑦᑕᐅᑏᑦ ᖃᐅᔨᓴᖅᑕᐅᓂᖓᑦ ᑲᔪᓯᔾᔮᖏᑦᑐᖅ 
ᐊᕐᕌᒍᒥ ᐊᒡᒋᖅᑐᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᒪᐃᓕᔪᖓ, ᐅᑕᖅᑭᔪᒍᑦ ᑕᐃᓐᓇ 
ᐊᖏᕈᑎ ᑲᓐᑐᕌᒃ ᐃᓱᓕᓚᐅᕐᓗᓂ ᐊᒻᒪᓗ 
ᑕᖅᑲᐅᖓᒃᑲᓐᓂᖅᐸᑦ ᐅᑯᐊᓘᓐᓃᑦ ᕗᔅᑎᐊᒃᑯᑦ 
ᑲᓇᐃᑎᐊᒃᑯᑦ ᑲᑎᑦᑐᕕᓂᐅᒃᐸᑕ 
ᕿᒥᕐᕈᓇᒃᑲᓐᓂᕐᓂᐊᖅᑐᒍᑦ. ᖃᓄᑎᒋ 
ᐊᔾᔨᒌᖏᓕᖅᑎᒋᖕᒪᖔᑦ ᑐᑭᓯᓂᐊᕋᑦᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. ᑕᒪᓐᓇ 
ᖃᐅᔨᓴᖅᑕᐅᔭᕐᓂᐊᕐᓂᖅᐸᑕ ᒪᐃᑦᓯᐊᖅ ᑕᒪᓐᓇ  

ᐅᖃᐅᓯᕆᓚᐅᒑ ᐃᓱᒪᒋᖢᒍ.  
 
(ᑐᓵᔨᑎᒍᑦ) ᑖᒃᑯᓇᓂ ᐱᓯᓂᓯᑦ 
ᐊᑎᓕᐅᖅᓯᒪᖃᑦᑕᖅᑕᖏᑦ ᐱᔾᔪᑎᒋᓪᓗᒋᑦ 
ᓯᕗᓪᓕᐅᔾᔭᐅᓯᒪᖏᑦᑐᕐᖑᓇ ᐊᕐᕌᒎᓂᐊᖅᑐᒥ 
ᐅᖃᖅᓯᒪᖕᒪᑕ ᐊᔾᔨᒌᓕᕐᔫᒥᓂᐊᕐᒪᑕ 
ᓱᑲᑎᖅᑕᐅᓗᑎᒡᓗ ᒪᑯᐊ ᖃᕆᔭᐅᓴᒃᑯᑦ 
ᑎᑎᕋᖅᑕᐅᓯᒪᔪᑦ ᐅᖄᓚᕕᐅᒍᓐᓇᖅᑐᑦ ᓇᓃᒻᒪᖔᑦ 
ᐊᐅᓚᑕᐅᓂᖏᓪᓗ ᓄᓇᕗᒥ ᐱᓯᓂᓰᑦ ᑖᓐᓇᖃᐃ 
ᑐᑭᓯᓇᖅᓯᑎᒋᐊᒃᑲᓐᓂᕈᖕᓂ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᒃᑯᐊ ᐃᓚᖏᑦ ᐱᓕᕆᐊᕆᕙᒃᑕᕗᑦ 
ᐱᔾᔪᑎᒃᓴᖃᑦᑎᐊᕌᖓᑕ ᓲᕐᓗ ᓄᓇᕘᒥ 
ᓇᖕᒥᓂᖃᖅᑐᓄᑦ ᐃᑲᔫᑏᑦ ᑐᓐᖓᕕᒃᑯᓐᓄᑦ 
ᐊᐅᓚᑕᐅᖕᒪᑕ. ᐊᒻᒪᓗ ᐊᑎᓕᐅᖅᓯᒪᔪᑦ ᐱᓯᓂᓯᑦ 
ᐊᑎᖏᓐᓂᑦ ᐱᓯᒪᖃᑦᑕᖅᑐᑎᒃ, ᑕᐃᒪᖓᓕᒫᖅ 
ᑖᓐᓇ ᓄᑖᓐᖑᕆᐊᖅᑕᐅᖏᓐᓇᐅᔭᖅᑐᖅ ᐃᒃᑯᐊ 
ᐊᑎᓕᐅᖃᑦᑕᖏᑕᕗᑦ. ᑭᓯᐊᓂ 
ᐅᕙᑦᑎᓐᓃᓐᖔᕌᖓᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒃᐱᒐᖅ 6 
ᓄᑖᖑᕆᐊᖅᑎᑕᐅᓂᐊᖅᑐᑦ 
ᐊᔾᔨᒌᓕᖅᑎᑕᐅᔾᔫᒥᓗᑎᓪᓗ ᑕᐃᒃᑯᐊ ᐊᑎᓕᐅᕐᕖᑦ, 
ᐊᑎᓕᐅᕐᕕᐅᖃᑦᑕᖅᑐᑦ ᓇᓃᒻᒪᑕ? ᓇᓂ  
ᓇᓂᔪᓐᓇᖅᐱᑎᒍᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᔅᓯᕙᐅᑖᖅ. ᑕᐃᒃᑯᐊ ᐃᓗᓕᑯᓘᔭᖏᓐᓂ 
ᐱᓯᒪᖏᑦᑐᖓᐅᒐᓗᐊᖅ ᓲᕐᓗ ᑕᐃᒃᑯᐊ 
ᐳᓚᕋᖅᑐᓕᕆᓂᕐᒧᑦ ᑐᕌᖓᔪᑦ ᑕᐃᒃᑯᐊ 
ᐊᐅᓪᓚᐅᔾᔨᔩᑦ ᓯᓂᒃᑕᕐᕖᑦ ᑕᐃᒃᑯᐊᓕᒫᖅ 
ᑕᒪᒃᑯᓄᖔᖅᑐᓕᒫᓂᒃ ᐱᓯᒪᓇᔭᖅᑐᖅ ᑕᐃᒃᑯᐊ 
ᑐᓴᐅᒪᔾᔪᑎᑦ ᐊᑐᐃᓐᓇᐅᓇᔭᖅᑐᖅ 
ᓚᐃᓴᑖᖃᑦᑕᕆᐊᖃᕐᒪ. 
 
ᑭᓯᐊᓂ ᐊᓯᖏᑦ ᐱᓯᒪᓐᖏᑕᒃᑲ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 
ᐱᓯᓂᓯᓄᑦ ᐊᑎᓕᐅᖅᑕᐅᓯᒪᔪᑦ ᑕᐃᒪᐃᓕᖓᑎᓪᓗᒍ 
25-ᖑᒃᐸᑕ ᐱᓯᓂᓰᑦ ᐊᑕᐅᓯᕐᒥᒃ 
ᑎᑎᖃᖅᑯᕕᖃᕐᓗᑎᒃ ᐊᑕᐅᓯᕐᒥᒃᓗ 
ᐅᖄᓚᐅᑎᖃᕐᓗᑎᒃ ᖃᐅᔨᓴᖅᑐᒃᓴᐅᕗᑦ 
ᓯᓚᐃᕐᕆᒐᓱᐊᖅᑐᖅ.  
 
ᒪᑯᐊ ᐱᓯᓂᓯᓪᓚᕇᑦ ᐊᒻᒪᓗ 
ᑎᑎᖅᑲᒃᑯᕕᒃᑎᒎᑐᐃᓐᓇᖅᑐᑦ ᑕᒪᒃᑯᐊ 
ᐅᖃᐅᓯᕆᔭᕆᐊᖃᖅᑰᖅᑕᕗᑦ ᓄᓇᕗᒻᒥ ᑲᓐᑐᕌᒃ-
ᖃᑦᑕᖅᑕᑦᑎᓐᓄᑦ ᐊᒃᑐᐃᓂᖃᖅᐸᖕᒪᑕ. 
ᐱᓯᓂᓯᓪᓚᑦᑖᑦ ᐃᓄᖕᓄᑦ ᐊᐅᓚᑕᐅᔪᑦ 
ᑕᐃᒫᑐᐃᓐᓇᖅ ᐸᐃᑉᐹᖅᑎᒍᑐᐃᓐᓇᖅ  
ᑎᑎᖃᒃᑯᕕᖃᑐᐃᓐᓇᖅᑐᖅ ᑲᓐᑐᕌᒃᓂᒃ 
ᑎᒍᓯᔾᔪᑎᒋᔭᐅᓇᓱᖕᒪᑕ 
ᐃᑲᔫᑕᐅᒃᑲᓐᓂᕈᓐᓇᕋᓗᐊᖅᑎᓪᓗᒋᑦ ᓄᓇᕗᒻᒥ 
ᐃᓄᐃᑦ ᐱᓯᓂᓯᖏᓐᓄᑦ. ᐄ, ᑐᑭᓯᔪᒪᒧᑦ ᑖᓐᓇ  

ᐊᐱᖅᑯᑎᒋᔭᕋ ᐊᒻᒪᓗ ᑕᐃᒃᑯᐊ ᓇᓃᒻᒪᖔᑦ 
ᑕᐃᒃᑯᐊ ᐱᓯᓂᓰᑦ ᐊᑎᓕᐅᖅᓯᒪᔪᑦ. ᑕᐃᒪᐃᑦᑐᓂᒃ  
ᑕᑯᔪᒥᓇᖅ. 
 
ᒪᒃᐱᒐᖅ 7 ᐅᖃᖅᓯᒪᖕᒪᑕ ᐊᕐᓇᓄᑦ ᐊᖑᑎᓄᓪᓗ 
ᑐᕌᖓᔪᑦ ᒐᕙᒪᒃᑯᓪᓗ ᖃᓄᖅ ᓇᓪᓕᐊᒃ 
ᐅᓄᕐᓂᖅᓴᐅᖕᒪᖔᑦ. (ᑐᓵᔨᒃᑰᕈᓐᓃᖅᑐᖅ) 
ᑐᑭᓯᒍᐊᖅᖢᖓ ᐅᓇ ᐅᓇᓪᓗᐊᕕᐅᖕᒪᖔᑦ ᐊᒻᒪ 
ᖃᓄᓪᓗᐊᕕᒃ ᑖᒃᑯᐊ ᒐᕙᒪᒃᑯᑦ ᐱᓕᕆᓂᐊᕐᒪᖔᑕ 
ᑕᒪᑦᓱᒪ ᒥᒃᓵᓄᑦ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ, 
ᒥᓂᔅᑕ ᓴᕕᑲᑖᖅ 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᒃᑰᕈᓐᓃᖅᑐᖅ) ᑖᓐᓇ 
ᐅᖃᓕᒫᖅᖢᒍ ᐊᓱ ᖃᐅᔨᓂᓗᒃᑐᑦ ᑖᒃᑯᐊ ᐊᕐᓇᑦ 
ᐊᒥᓲᓂᖏᑦ ᐊᒻᒪ ᐱᓕᕆᐊᕆᔫᓪᓗᐊᖅᑕᖏᑦ 
ᓈᒻᒪᑦᓯᐊᕋᓗᐊᕐᒪᖔᑕ ᑖᒃᑯᐊ. 
 
(ᑐᓵᔨᑎᒍᑦ) ᑲᑐᔾᔨᖃᑎᒌᓄᑦ ᑕᐃᒃᑯᐊ 
ᐃᓚᒋᔭᐅᖃᑕᐅᔪᖅ ᐊᕐᓇᐃᑦ 
ᐅᓄᕐᓂᖅᓴᓪᓚᕆᐊᓗᐃᑦ ᐃᖅᑲᓇᐃᔭᖅᑎᖏᑦ. 
ᐊᕐᓇᐃᑦ ᐅᓄᕐᓂᖅᓴᐃᑦ ᐃᓄᐃᑦ ᐊᖑᑎᑦ 
ᐅᓄᓐᖏᓛᖑᓪᓗᑎᒃ ᑲᑐᔾᔨᖃᑎᒌᒃᑰᖅᑐᑦ ᐊᒻᒪ 
ᐊᖓᔪᖅᑲᐅᑏᑦ. ᑕᐃᒪᓐᓇ 
ᐃᒡᓗᕙᖅᓯᒪᓗᐊᖏᓐᓂᖅᓴᐅᑎᓐᓇᓱᖃᑦᑕᖅᑕᕗᑦ 
ᐃᖅᑲᓇᐃᔭᖅᑎᒋᔭᐅᔪᑦ ᖁᕝᕙᓯᖕᓂᖅᓴᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᕐ  
ᐊᐱᕆᒃᑲᓐᓂᖅᑐᒍᓐᓇᕋᕕᓐᖓ. 
 
ᒪᑯᐊ ᐊᕐᓇᐃᑦ ᐊᖑᑏᓪᓗ 
ᐃᒡᓗᕙᖅᓯᒪᓗᐊᖏᑎᑕᐅᓂᖏᑦ ᐊᒻᒪᓗ 
ᓯᕗᒃᑲᖅᑕᖅᑏᑦ ᖃᓄᐃᑦᑐᓂᒃ ᐊᐅᓚᔾᔭᐃᔾᔪᑎᓂᒃ  

ᕿᓂᖅᐱᑕ? ᐅᕝᕙᓘᓐᓃᑦ ᑕᑯᔪᒪᕕᑕ ᐅᑯᐊ 
ᐱᔾᔪᑎᒋᓪᓗᒋᑦ ᐊᑐᕈᓛᕐᓂᐊᖅᑐᑦ. ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕝᕕᒃᐳᑦ ᐱᓯᓂᓰᓪᓗ 
ᑕᐃᒪᐃᑦᑐᓂᒃ ᑕᑯᔪᒪᒡᒍᖕᒪᑕ ᑲᑎᖅᓱᖃᑦᑕᖅᑕᕗᑦ 
ᐊᒻᒪᓗ ᑖᒃᑯᐊ ᐊᑐᖅᖢᒋᑦ ᐃᓱᒪᓕᐅᓲᖑᔪᒍᑦ.  
 
ᑭᓱᒥᒃ ᐊᐱᖅᑯᑎᖃᓪᓚᕆᒃᑲᓗᐊᕐᒪᖔᑦ 
ᑐᑭᓯᑦᑎᐊᖏᖦᖢᖓ ᑕᐃᒪᐃᓕᕗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓱᐃᓛᒃ 
ᐊᖏᔪᖃᐅᑎᓂᒃ ᐊᕐᓇᐃᓪᓗ ᐊᖑᑏᓪᓗ ᐅᓄᕐᓂᖏᑦ 
ᑕᑯᓐᓇᓯᓐᓈᕐᓗᒋᑦ ᑐᑭᓯᐊᓂᖏᑦᑐᖓ ᑭᓱᒥᒃ 
ᐱᔾᔪᑎᖃᖅᖢᑎᒃ ᑕᐃᒪᐃᓐᓇᐃᑦᑐᓂᒃ 
ᖃᐅᔨᓴᐃᖦᖤᖅᐳᑦ ᖓᕙᒪᓪᓗ ᐊᐅᓚᑕᐅᓂᖏᑦ 
ᐊᖑᑏᓪᓗ ᐊᕐᓇᐃᓪᓗ. ᒥᓂᔅᑕ ᐅᖃᖅᑲᐅᖕᒪᑦ 
ᐊᕐᓇᐃᑦ ᐅᓄᕐᓂᖅᓴᐃᑦ ᒐᕙᒪᒃᑯᑦ ᐃᓗᐊᓂ 
ᐃᖅᑲᓇᐃᔭᖅᑐᓂᑦ ᖃᐅᔨᓴᐃᓂᐅᑉ ᑭᓱᓂᒃ 
ᐱᔾᔪᑎᖃᖅᖢᓂ ᖃᐅᔨᓴᕐᓂᖅᑕᖃᕐᒪᖔᑦ 
ᑐᑭᓯᓇᓱᒃᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᕐᓇᐃᑦ ᐊᖑᑏᓪᓗ 
ᐅᓄᕐᓂᖏᑦ ᐊᑐᖅᑕᐅᓯᒪᔪᑦ 
ᖃᐅᔨᓴᐃᔪᓐᓇᕐᓂᐊᕋᑦᑕ ᓇᓕᐊᒃ  

ᐅᓄᕐᓂᖅᓴᐅᖃᑦᑕᕐᒪᖔᑦ ᐊᖓᔪᖅᑲᐅᑎᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑲᑎᒪᔾᔪᑎᕕᓃᖅᑲᐃ ᐅᖃᓕᒫᓚᐅᕐᓗᒋᑦ 
ᑐᑭᓯᒃᑲᓐᓂᕐᓂᐊᕋᒪ.  
 
ᒪᒃᐱᖅᑐᒐᖅ 8 ᑖᓐᓇ ᑭᖑᓪᓕᖅᐹᖅ 
ᓯᕗᓪᓕᐅᔾᔭᐅᓯᒪᔪᓂᒃ ᓄᓇᕗᒻᒥ 
ᐃᓐᓄᒃᑕᐅᓯᒪᖏᑦᑐᓅᖓᔪᖅ ᖃᕋᓴᐅᔭᒧᑦ 
ᑐᖅᑯᖅᑕᐅᓯᒪᔪᖅ ᑖᓐᓇ ᑐᓴᓚᐅᖅᓯᒪᖏᓐᓇᒃᑯ 
ᓇᒦᒻᒪᖔᑦ, ᓇᒥ ᑕᑯᒋᐊᕈᓐᓇᖅᐱᑎᒍᑦ ᒐᕙᒪᒃᑯᑦ 
ᐃᓗᐊᓂ ᐅᕝᕙᓘᓐᓃᑦ ᐃᑭᐊᖅᑭᕕᒃᑯᑦ ᓇᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ 
ᐅᖃᓕᒫᕌᓪᓚᒡᓚᒍᐊᐃᑦ. ᐱᓕᕆᕝᕕᒃᐳᑦ ᐃᖅᑲᓇᐃᔮᑦ 
ᐃᓐᓄᒃᑕᐅᓯᒪᓐᖏᑦᑐᓂᒃ ᑲᑎᖅᓱᐃᖃᑦᑕᖅᑐᑦ 
ᑐᓴᐅᒪᓂᐊᕐᒪᑕ ᓇᓕᐊᒃ ᐃᖅᑲᓇᐅᔮᑦ 
ᑭᓐᖒᒪᒋᔭᐅᖕᒪᖔᖏᑦ ᐊᒻᒪᓗ ᐃᖅᑲᓇᐃᔮᑦ 
ᐃᓂᖏᑦ ᐊᑐᐃᓐᓇᕈᖅᑎᑕᐅᓯᒪᔪᑦ 
ᐃᓐᓄᒃᑕᐅᓯᒪᖏᑦᑐᓪᓗ ᐊᒻᒪᓗ ᓇᓃᒻᒪᖔᖏᒃ. 
 
ᐱᓕᕆᕝᕖᑦ ᑖᒃᑯᓂᖓ ᐊᑐᖃᑦᑕᖅᑐᑦ ᓇᓗᓇᖅᑐᖅ 
ᑕᖅᑲᒃᑯᓄᖓ ᒪᑐᐃᖓᖕᒪᖔᑦ ᑕᒪᒃᑯᐊ ᑐᓴᐅᒪᔾᔪᑏᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᓂᕐᒧᑦ  
ᐸᕐᓇᐅᓯᖅᖢᑎᒃ ᐊᑐᖅᑕᐅᖃᑦᑕᖅᑐᒃᓴᐅᖕᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ)  
ᖁᔭᓐᓇᒦᒃ, ᒥᓂᔅᑕ. ᑐᑭᓯᐅᒪᑦᑎᐊᓐᖏᓐᓇᒃᑯᑦ 
ᑕᑯᓐᓇᖅᑐᒍ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔮᑦ 
ᐃᓐᓄᒃᑕᐅᓯᒪᖏᑦᑐᑦ ᐅᕝᕙᓘᓐᓃᑦ 
ᐱᖃᓯᐅᑎᖕᒪᖔᑕ ᓇᖕᒥᓂᕆᔭᐅᔪᑦ. 
ᐱᖃᐅᓯᔾᔭᐅᑉᐸᑕ ᓇᒻᒥᓂᕆᔭᐅᔪᑦ 
ᐊᑐᓕᖁᔭᓕᐅᓪᓚᕆᒃᐳᖓ ᑖᓐᓇ ᐱᓕᕆᕝᕕᒃ 
ᓄᐊᑦᑎᖃᑦᑕᕐᓗᑎᒃ ᑐᓴᖅᑕᐅᔪᒃᓴᓂᒃ 
ᐅᔭᕋᓐᓂᐊᕐᕕᖕᓂᒃ. ᒪᓚᑕᐃᓐ ᐆᒃᑑᑎᒋᓗᒍ 100-
ᖑᓗᐊᕐᒪᑕ ᐃᖅᑲᓇᐃᔮᒃᓴᐃᑦ ᓴᖅᑭᐸᓪᓕᐊᓂᐊᕐᒪᑕ 
ᐊᕐᕌᒍᑦ ᐊᒡᒋᖅᐸᓪᓕᐊᔪᓂᒃ, 100 
ᐅᖓᑖᓂᓗᐊᖅᑐᐊᓗᐃᑦ . 
 
ᖁᓅᒻᒥᓇᖅᑐᓂᒃ ᒫᓐᓇᒧᑦ ᑎᑭᒃᑐᒍᑦ ᖃᓄᖅ 
ᐱᓕᕆᕙᓪᓕᐊᑎᓪᓗᒋᑦ ᐅᔭᕋᓐᓂᐊᕐᕕᖕᒥ. 
ᒐᕙᒪᐅᓪᓗᑕ ᐊᖑᒻᒪᑎᖅᑯᐃᔨᖏᓐᓇᑦᑕ ᓱᓕ. 
ᐃᓱᒪᓪᓗᖓᓗ ᐃᓚᓕᐅᔾᔨᓯᒪᒃᐸᑦ 
ᓇᖕᒥᖁᑎᒋᔭᐅᔪᓄᑦ ᐃᖅᑲᓇᐃᔭᖅᑐᓂᒃ, 
ᐱᕕᒃᓴᖃᖅᐳᖅ ᐊᖏᔪᖅᑲᐅᑎᓃᓐᖔᖅᑐᓂᒃ 
ᐊᐅᓚᑕᐅᓗᑎᒃ, ᒐᕙᒪᓕᕆᔨᒃᑯᓐᓃᓐᖔᖅᐸᑦ ᓲᕐᓗ, 
ᐊᖑᒻᒪᑎᒋᐊᖃᕐᓂᖅᓴᐅᔪᒍᑦ ᐅᔭᕋᓐᓂᐊᓂᒃᑯᑦ 
ᓄᓇᕗᒥᑦ. ᐅᖃᐅᓯᒃᕼᐊᑐᐃᓐᓇᐅᒻᒪᑦ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᑐᐃᓐᓇᐅᖕᒪᑦ? ᐊᐱᖅᑯᑎᖃᖅᑲᐅᕙ? 
ᐋᒃᑲ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ. ᑕᕝᕗᖓ ᐅᑎᕐᓗᑕ 
ᒪᒃᐱᖅᑐᒐᖅ 7, 2019-2020 ᑕᐃᓇᓂ 
ᐊᓪᓕᖅᐹᑲᓵᓃᑦᑐᖅ ᐃᓐᓇᕐᓂᒃ ᐱᔾᔪᑎᖃᖅᖢᖓ 
ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂ, ᐃᓄᐃᓪᓗ 
ᐱᖅᑯᓯᖏᓐᓂᒡᓗ ᒪᓕᒐᒃᓴᐅᖃᑦᑕᖅᑐᓂᒃ  
ᐊᒃᑐᐊᔪᓂᓪᓗ. ᑖᒃᑯᓂᖓᑐᐊᖅ ᐃᓐᓇᖅᑕᖃᕐᒫᑦ 
ᒪᓕᒐᓕᕆᔨᒃᑯᓐᓂᑦ ᐊᒻᒪ ᐱᖅᑯᓯᓕᕆᔨᒃᑯᓐᓂ? 
ᑖᓐᓇ ᓯᕗᓪᓕᖅᐹᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 
ᐃᒃᓯᕙᐅᑖᖅ. ᓇᐅᒃ, ᑕᐃᒃᑯᐊ ᑖᒃᑯᐊ 
ᐱᓕᕆᕝᕕᓗᒃᑖᑦ ᖃᓪᓗᓈᑐᑦ ᐅᖃᕋᔭᕈᒃᑯᑦ IQ 
Coordinator, (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐃᓄᐃᑦ  
ᖃᐅᔨᒪᔭᑐᖃᖏᓐᓂ ᐃᖅᑲᓇᐃᔭᖅᑎᖃᖃᑦᑕᕐᒪᑕ 
ᑐᑭᒧᐊᑎᒃᓯᔨᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ. ᐅᑯᐊᖃᐃ ᐃᓐᓇᐅᖃᑦᑕᕆᕙᑦ 
ᑖᒃᑯᐊ ᑕᒪᒃᑯᓂᖓ ᑕᐃᒎᓯᖃᖅᑐᓂᒃ? 
 
ᐃᒪᓐᓇᓕ ᑕᕝᕙ ᐅᖃᑐᐃᓐᓇᕈᒪᓕᕆᕗᖓ ᑖᓐᓇ 
ᑕᑯᓪᓗᒍ ᐃᓄᐃᑦ ᖃᐅᔨᒪᔭᑐᖃᖓᑦ, ᐃᓄᐃᓪᓗ 
ᐃᓕᖅᑯᓯᖓᓂᓪᓗ ᐊᑐᕈᒪᑎᔨᓪᓗᓯ ᓄᓇᕗᑦ 
ᒐᕙᒪᐅᑎᓪᓗᓯ. ᐃᒪᓐᓇ ᑐᑭᓯᓇᕋᓱᒋᓇᔭᒋᓕᖅᑕᕋ 
ᑖᒃᑯᐊ ᐊᕕᒃᑐᖅᑕᐅᓯᒪᔪᓕᒫᑦ 
ᐃᓐᓇᖃᓕᖅᑎᒃᑲᔭᕈᒃᓯᐅᒃ ᑕᐃᒫᒃ ᐱᖅᑯᓯᑦᑎᓐᓂᒃ, 
ᐃᓕᖅᑯᓯᑦᑎᓐᓂᒃ ᒪᓕᒐᑦᑎᓐᓂᒃ ᑐᑭᓯᐅᒪᕚᓪᓕᓕᕐᓗᓯ, 
ᑖᓐᓇᓗ ᑐᕌᖅᑕᕗᑦ ᑐᑭᓯᓇᖅᓯᑳᓪᓚᒃᑭᓪᓗᓂ ᒐᕙᒪᒃᑯ 
ᑕᐃᒪᓐᓇ ᑐᕌᖅᑕᖃᕋᓱᓐᓂᕐᒪᑕ. 
 
ᑕᐃᒪᓕ ᐃᒪᓐᓇ ᐱᖁᔨᓕᕋᓗᐊᖅᐳᖓ. ᑖᒃᑯᐊ 
ᐊᕕᒃᑐᖅᑕᐅᓯᒪᔪᐃᑦ ᐃᓐᓇᖃᓕᖅᑎᒃᑯᔅᓯᐅᒃ 
ᓈᒻᒪᖕᓂᖅᓴᐅᓇᓱᒋᓕᖅᑕᕋ ᑖᓐᓇ ᐃᓄᐃᑦ 
ᐃᖅᑲᓇᐃᔭᓕᖅᑎᑕᐅᓂᖓ 
ᐸᕐᓇᐅᑎᒋᖃᑦᑕᕐᓂᐊᖅᑎᓪᓗᓯᐅᒃ. 
ᖁᓕᑐᐃᓐᓇᐅᓕᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓴᖅᑭᓐᓂᐊᓕᖅᑐᑦ, 10 ᐅᓪᓗᐃᑦ ᓴᖅᑭᓛᓕᕐᒪᑕ. ᑖᓐᓇ 
ᐊᒃᓱᐊᕆᔭᐅᒃᑲᓐᓂᖁᒐᓗᐊᕆᓪᓗᒍ ᐃᓐᓇᖅᐳᑦ 
ᐱᔾᔪᑎᒋᓪᓗᒋᑦ. ᑖᓐᓇ ᑕᕝᕙ ᑐᑭᖃᓕᕋᔭᖅᑰᔨᒐᒃᑯᑦ 
ᑐᕌᖅᑕᕗᑦ, ᐃᓐᓇᕐᓂᒃ ᐃᖅᑲᓇᐃᔭᓕᖅᑎᑦᑎᓗᑎᒃ 
ᑖᒃᑯᐊ ᑕᒪᐃᓐᓂᒃ ᐊᕕᒃᑐᖅᑕᐅᓯᒪᔪᐃᑦ 
ᒐᕙᒪᐃᑦ.ᑖᓐᓇᓗ ᑭᖑᓪᓕᖅᐹᕆᓗᒍ ᑕᐃᒪᓐᓇ 
ᐅᖃᕋᓱᒃᐳᖓ ᐃᓐᓇᖅᐳᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐃᕝᕕᑦ ᒥᓂᔅᑕ  ᑕᐃᑲᓂ ᐃᒃᓯᕚᕋᕕᑦ. 
ᑕᐃᒪᓗ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᑖᒃᑯᐊ ᐊᕕᒃᑐᖅᓯᒪᔪᑦ 
ᐱᓕᕆᕝᕖᑦ ᑖᒻᓇ ᐃᓄᐃᑦ ᖃᐅᔨᒪᑐᖃᖓ 
ᐱᓕᕆᔨᖓ ᐃᓐᓇᐅᒻᒪᖔᑦ ᐅᖃᕐᓂᖅ ᐊᔪᖅᑐᖓ  

ᒫᓐᓇᐅᔪᖅ ᑭᓯᕼᐃᐊᓂ ᐱᖃᓗᒃᑖᑎᒃ 
ᓇᓗᓇᖏᓐᓇᕐᓂᐅᒐᓗᐊᑦ ᐃᓚᖏᑦ ᐃᓐᓇᐅᔪᑦ. ᐊᒻᒪ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖃᖅᑐᑦ 
ᐃᓐᓇᕐᓂᒃ ᐊᒻᒪ ᑖᒃᑯᐊ ᐱᖅᑯᕼᐃᓕᕆᔨᒃᑯᑦᑕᐅᖅ 
ᐃᓐᓇᕐᓂᒃ ᑲᑎᒪᔨᖃᒻᒫᖅᖢᑎᒃ. ᑖᒃᑯᐊ 
ᓇᓗᓇᖏᑦᑐᖅ ᐱᓕᕆᖃᑎᒋᑦᑕᖅᑕᕗᑦ. ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  
ᓴᕕᑲᑖᖅ. ᑖᒃᑯᐊ ᐸᕐᓇᕐᓂᕆᔭᖏᑦ 
ᐊᐅᓪᓛᕐᓂᕆᔭᖏᑦ ᑕᕝᕙᓂ ᑮᓇᐅᔭᑦ. $2,060,000. 
ᓈᒻᒪᒃᓴᖅᑐᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-6 ᑖᒃᑯᐊ 
ᓯᕗᓕᐅᖅᑏᑦ ᑲᑎᒪᔨᖏᑦ, ᐊᐱᖅᑯᑎᒃᓴᑦ. ᒥᔅ  
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᔾᔪᑎᖃᖅᑐᖓ ᑖᒃᑯᐊ ᒥᓂᔅᑕ 
ᐊᐅᓪᓛᕐᓂᕆᖃᑦᑕᕐᓂᕆᖃᑦᑕᖅᑕᖓ ᐱᖁᔭᐅᖕᒪᖔᑦ 
ᐊᑐᐊᒐᐅᖕᒪᖔᑦ, ᐊᖏᕐᕋᐅᓂᕐᒧᑦ ᐱᔾᔪᑎᖃᖅᑐᑦ. 
ᑕᒪᓐᓇ ᑐᑭᓯᔭᐅᑦᓯᐊᖏᖦᖢᓂ 
ᐊᑐᖅᑕᐅᖃᑦᑕᓚᐅᕐᒪᑦ ᓇᓗᓇᐃᖅᓯᒪᓂᕆᔮ. 
ᑕᐃᒪᓐᓇᐃᒃᑲᓗᐊᖅᑎᓪᓗᒍ ᓯᕗᓕᐅᖅᑎᐅᓪᓗᑎᑦ 
ᑖᓐᓇ ᓄᖅᑲᖅᑎᓚᐅᕋᖕᓂ. ᒥᓂᔅᑕᐃᑦ 
ᐊᐅᓪᓛᖃᑦᑕᓚᐅᖅᑐᐃᑦ ᐊᐅᓪᓛᕐᓂᕐᒧᑦ ᑮᓇᐅᔭᑦ 
ᒥᓂᔅᑕᓄᑦ ᑐᕌᖓᔪᑦ. 
 
ᓰᐲᓰᒃᑯᑦ ᐅᖃᖃᑎᒋᔭᐅᓚᐅᖅᑎᓪᓗᒍ 
ᓅᕖᕝᕙᐅᓚᐅᖅᓯᒪᔪᒥ. 
ᑖᒃᑯᐊ ᐱᖁᔭᖏᑦ ᐊᖏᕐᕋᐅᓂᕐᒧᑦ ᐊᑭᓕᒐᐅᓃᑦ 
ᐊᑭᓕᒐᐅᔪᓐᓇᖅᑐᑦ ᑖᒃᑯᐊ ᐃᖃᓗᐃᑦ ᓯᓚᑖᓂ  
ᐅᕝᕙᓘᓐᓃᑦ ᓂᐊᖅᑯᓐᖒ ᓯᓚᑖᓂᒥᐅᑕᐅᒃᐸᑕ. 
ᑕᒪᓐᓇ ᖃᓄᖅ ᑐᑭᓯᔭᐅᖕᒪᖔᑦ ᓇᓗᒋᔭᐅᓐᓂᕐᒪᑦ 
ᑭᓯᐊᓂ ᓯᕗᓕᐅᖅᑏᑦ ᓇᓗᓇᐃᖅᓯᓚᐅᕐᒪᑕ ᑕᒪᑐᒪ 
ᒥᒃᓵᓄᑦ. 

ᓯᕗᓕᐅᖅᑎ ᐊᐱᕆᔪᒪᔭᕋ ᑖᒃᑯᐊ ᒥᓂᔅᑕᐃᑦ ᑕᒪᓐᓇ 
ᒥᓂᔅᑕᐃ ᑕᐃᒪᓕᓚᐅᖅᑐᑦ ᑮᓇᐅᔭᒥᓂᒃ 
ᐅᑎᖅᑎᑦᑎᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᒥᓂᔅᑕᐃᑦ 
ᐊᑭᓖᖁᓚᐅᓐᖏᑕᒃᑲ ᒪᓕᓚᐅᕐᒪᑕ ᐊᖅᑭᒃᓯᒪᔪᐃᑦ  
ᓯᕗᓕᖅᑎᐅᑉ ᐋᖅᑭᒃᓯᒪᔭᖓ ᐊᒻᒪ ᐅᓂᒃᑳᖅᑕᖓᑕ 
ᑐᑭᓯᓂᕆᔭᖓᓂᒃ ᑖᒃᓱᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᐃᒪᓐᓇᐃᑦᑑᒐᓗᐊᖅ ᑐᑭᖓᓄᑦ 
ᐱᓇᓱᓪᓗᐊᖅᑐᖓ. 
 
ᖃᐅᔨᒪᓪᓗᖓ ᓄᖅᑲᖅᑎᓚᐅᕋᒃᑭᑦ ᑖᒃᑯᐊ 
ᓈᒻᒪᖏᑦᑐᒥᒃ ᑕᑯᓚᐅᕋᕕᑦ, ᓈᒻᒪᖏᑦᑐᒥ 
ᐱᓕᕆᓚᐅᕐᒪᑕ. ᓲᕐᓕ ᐅᖓᑖᓄᑦ 
ᐱᓕᕆᒃᑲᓐᓂᓚᐅᓐᖏᑉᐱᑦ ᓈᒻᒪᓐᖏᓚᐅᖅᖢᑎᒃ 
ᑮᓇᐅᔭᐃᑦ ᐊᑐᓚᐅᖅᑕᑎᑦ, ᐊᑐᕆᐊᓚᓐᖏᑕᑎᑦ 
ᐅᑎᖅᑎᒋᐊᖃᖅᑕᐃᑦ. ᐃᖅᑲᓇᐃᔭᖅᑎᒥᒃ 
ᑕᐃᒪᓐᓇᐃᓕᔪᖃᓚᐅᖅᐸᑦ ᐅᖓᑖᓄᓗᐊᖅ $5-
ᒥᓪᓘᓐᓃᑦ ᐅᑎᖅᑎᖁᔭᐅᓕᕋᔭᕐᒪᑦ. ᑕᐃᒪᓐᓇ 
ᐊᐃᕙᒐᒃᓴᐅᖏᒻᒪᓪᓘᓐᓃᑦ. 
 
ᑖᒃᑯᐊ ᒥᓂᔅᑕᐃᑦ ᑮᓇᐅᔭᓂᒃ ᐱᔭᕌᖓᑕ 
ᐱᔭᕆᐊᖃᖏᓐᓂᑦᑎᓐᓂ. ᓲᖅ ᐅᑎᖅᑎᖃᑦᑕᖏᑉᐸᑕ  
ᐃᓄᐃᑦ ᓄᓇᖏᓐᓂ ᑮᓇᐅᔭᖏᓐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᔭᐅᔾᔪᓯᖃᕐᒪᑦ ᑖᒃᑯᐊ 
ᑭᒡᒐᖅᑐᐃᓂᐊᕐᓗᓂ ᑖᒃᑯᐊ ᐱᔾᔪᑎᖃᕐᓗᓂ 
ᐃᓕᖕᓂᒃ ᓯᕗᓕᐅᖅᑎᐅᔪᑦ ᓈᒻᒪᖕᓂᕋᒃᐸᐃᑦ 
ᓈᒻᒪᖏᓐᓂᕋᓗᐊᖅᑎᓪᓗᒍ, ᑕᐃᓐᓇ ᑕᐃᒪᓐᓇ 
ᐅᖃᐅᑎᔭᐅᓚᐅᕋᒥ ᓇᒻᒪᖕᓂᕋᕐᒪᒍ ᑖᒃᑯᐊ 
ᐸᓯᔭᒃᓴᐅᖏᑦᑐᐃᑦ, ᑕᐃᒪᓐᓇᐃᓕᔪᕕᓃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) :ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓂᒃᑳᕐᓗᓂ ᑕᐃᓐᓇ ᑐᓴᖅᖢᒍ ᑕᒪᒃᑯᐊ 
ᐊᑭᓕᖅᑕᐅᓂᖓ ᓈᒻᒪᓐᖏᓚᐅᖅᑐᖅ ᑭᓯᐊᓂ 
ᖁᕝᕙᓯᖕᓂᖅᓴᐅᔪᒧᑦ ᐊᖏᖅᑕᐅᔭᕆᐊᖃᕐᓗᓂ. 
ᑭᓯᐊᓂ ᓇᒻᒪᓚᐅᖏᒻᒪᑦ ᑖᒃᑯᐊ ᐃᖅᑲᓇᐃᔭᖅᑏᑦ 
ᑕᐃᒪᓐᓇᐃᓕᔭᕌᖓᑦ ᐱᓪᓚᕆᖃᑦᑕᖅᑐᐃᑦ 
ᐊᑭᓖᒋᐊᖃᒃᑲᓐᓂᓕᕌᖓᑕ ᐅᑎᖅᑎᑦᓯᓪᓗᑎᒃ. ᑖᓐᓇ 
ᐅᖃᐅᓯᒃᓴᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᔅ ᐊᕐᓇᒃᑲᖅ ᑖᒃᑯᐊ ᐊᐱᖅᑯᑎᒋᔭᖏᑦ 
ᑐᑭᓯᔪᒪᒐᒃᑭᑦ. ᓰᐲᓰᒥ ᑐᓴᖅᓴᐅᓂᕆᓚᐅᖅᓯᒪᔭᐃᑦ 
ᐅᓂᒃᑳᕐᒪᑦ ᐅᓂᒃᑳᓚᐅᕐᒪᑕ ᑕᐃᑲᓂ. ᑖᓐᓇ 
ᐱᕙᓪᓕᐊᔪᓕᕆᔨ ᑐᑭᓯᔪᒪᓚᐅᖅᑐᖅ ᒥᓂᔅᑕᐅᑉ 
ᐊᐅᓪᓚᕐᓂᕆᔭᖓ ᒐᕙᒪᒃᑯᓐᓂ ᐅᖃᓕᒫᒐᖏᓐᓂ 
ᐊᑐᐊᒐᖏᓐᓂᒃ ᓇᓗᓇᐃᖅᓯᒪᔪᖅ. ᐃᓱᒪᔪᖓ 
ᐊᐱᕆᔪᒪᔪᖓ ᑖᓐᓇ ᒥᓂᔅᑕ ᐅᖃᓕᒫᒐᖅ ᑕᐃᓐᓇ  
ᑕᐃᔭᐅᔪᖅ ᐱᑕᖃᕐᒪᖔᑦ 
ᓴᖅᑭᑕᐅᔪᓐᓇᕐᒪᖔᕐᓘᓐᓃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓂᑐᐃᓐᓇᖅ ᑖᓐᓇ ᓴᖅᑭᔮᖏᑦᑐᖅ. 
ᑖᓐᓇ ᐊᐱᖅᑯᑎ ᐊᐱᖅᓱᖅᑎᐅᔪᖅ ᐅᖃᓕᒫᒐᕐᒥᒃ 
ᐱᓯᒪᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖃᑖ ᐊᐱᖅᑯᑦ. ᒪᑐᐃᖓᑦᑎᐊᕈᓐᓇᖁᓪᓗᑕ 
ᑖᒃᑯᐊᓗ ᐱᖁᔭᐅᔪᐃᑦ ᒪᓕᒐᐅᔪᐃᑦ ᑖᓐᓇ 
ᓯᕗᓕᐅᖅᑎᐅᑉ ᐃᓱᒪᓕᐅᕈᑎᒋᖃᑦᑕᖅᑕᖏᑦ, ᒥᓂᔅᑕ 
ᐅᒃᐱᕈᓱᒃᐸ ᑖᒃᑯᐊ ᐃᓄᐃᑦ ᑕᖅᑳᓂ 
ᖃᐅᔨᒪᔪᒃᓴᐅᕙᑦ ᑖᒃᓱᒥᒃ ᐊᑐᐊᒐᐅᔪᒥᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᑐᐊᒐᐅᔪᖅ 
ᓯᕗᓕᐅᖅᑎᐅᓕᖅᑎᓪᓗᖓ ᓇᓗᓇᐃᕐᕕᒋᓚᐅᖅᑕᕋ 
ᒥᒃᓵᓄᑦ ᖃᓄᖅ ᐊᖅᑭᒋᐊᕈᓐᓇᕐᒪᖔᑦ ᑖᓐᓇ 
ᐊᑐᐊᒐᐅᔪᖅ ᐊᖓᔪᖅᑳᖑᑎᓪᓗᖓ ᕿᒥᕐᕈᓂᐊᖅᑕᕋ. 
ᐱᐊᓂᑲᓴᓕᖅᑐᑦ ᑖᒃᑯᐊ ᐊᓯᔾᔨᓂᖃᕐᓂᐊᕐᒪᑦ 
ᓇᓗᓇᐃᖅᓯᒪᑦᑎᐊᕐᓗᓂ. 
 
ᑕᒪᒃᑯᐊ ᒥᓂᔅᑕᐃᑦ ᐊᑎᓕᐅᕐᓗᒍ ᐅᑉᓗᖓ 
ᓇᓗᓇᐃᕐᓗᒍ ᑖᒃᑯᐊ ᐊᑭᓕᖅᑕᐅᓂᖃᖅᐸᑕ 
ᐊᖏᕐᕋᐅᔪᒪᓗᑎᒡᓘᓐᓃᑦ ᑕᒪᓐᓇ 
ᐊᖏᖅᑕᐅᓯᒪᓂᕆᔮ, ᒥᓂᔅᑕ ᐊᖏᕐᕋᐅᔪᖅ 
ᐃᖃᓗᐃᑦ ᓯᓚᑖᓄᑦ ᐊᖏᕐᕋᐅᒃᐸᑦ 
ᓂᐊᖁᓐᖒᒥᐅᑕᐅᖏᓪᓗᓂ ᐅᕝᕙᓘᓐᓃᑦ 
ᓂᐊᖁᓐᖒᒻᒥ.  
 
ᑕᐃᑲᓐᖓ ᐱᐊᓂᒃᐸᒃ ᒥᓂᔅᑕᐅᖃᑎᒌᑦ 
ᑲᑎᒪᔨᖏᓐᓅᓐᖓᐅᓂᐊᖅᑐᖅ, ᑖᓐᓇᓗ ᑕᐃᔭᕗᑦ 
ᒫᓐᓇ ᐊᓯᔾᔨᖅᐸᓪᓕᐊᖕᒪᑦ ᓇᓗᓇᐃᖅᐸᓪᓕᐊᒐᑦᑎᒍ 
ᐱᐅᓯᕚᓪᓕᕆᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᑦᑕᐅᖅ ᓇᓗᓇᐃᖅᓯᓚᐅᕐᒪᑦ ᐊᓯᖏᑦ 
ᐱᖁᔭᐃᑦ ᑕᐅᑐᖕᒥᔭᓯ ᐅᕝᕙᓘᓐᓃᑦ 
ᐋᖅᑭᒋᐊᖅᓯᒪᔭᓯ, ᖃᐅᔨᒋᐊᕈᒪᔪᖓ ᓱᓇᒥᒃ 
ᐊᐅᓪᓛᕐᓂᕐᒧᑦ ᐱᖁᔭᖓ ᐊᓯᔾᔨᓚᐅᖅᑕᓯ 
ᓱᓇᐅᕙᒃᑕᐅᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᒃᑯᐊ ᐃᓚᖏᑦ ᑕᒪᒃᑯᐊ 
ᐃᒡᓗᖃᖅᑎᑦᓯᓂᕐᒧᑦ ᒥᓂᔅᑕᐅᑉ ᑮᓇᐅᔭᖓ 
ᑐᒡᓕᖓᑕ ᑎᑎᕋᖅᑎᖏᑦᑕ ᐊᑭᓕᖅᑕᐅᓂᖏᑦ 
ᑕᒪᒃᑯᐊ ᐊᔾᔨᒌᖏᑦᑐᐃᑦ. ᑕᒪᒃᑯᐊᓗ 
ᑐᑭᓯᐊᓐᓇᑦᓯᐊᕐᓗᑎᒃ ᑕᒪᒃᑯᐊ 
ᑐᑭᓯᓐᖏᑕᐅᓇᔭᖅᑐᑦ ᑕᐃᒪᓐᓇ ᐋᖅᑭᒋᐊᕋᑦᑎᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᖅ ᐊᐱᖅᑯᑎᒋᖅᑲᐅᔭᕋᓄᑦ, ᑖᒃᑯᐊ 
ᒐᕙᒪᒃᑯᓐᓂᑦ ᒪᑐᐃᖓᓇᓱᒡᓗᓂ 
ᓴᖅᑭᐅᒪᓇᓱᒡᓗᓂᓗ ᒥᓂᔅᑕ ᐊᖏᕋᔭᖅᐸ ᐃᓄᐃᑦ 
ᖃᐅᔨᒪᓚᐅᖅᐸᑕ ᑕᒪᒃᑯᐊ ᐊᑐᐊᒐᐅᔪᑦ ᐃᓕᑉᓯᓐᓄᑦ  
ᓴᖅᑭᔮᕈᓐᓇᖅᐸᑕ ᐃᓄᖕᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖ, ᑕᒻᓇ ᕿᒥᕐᕈᒐᑉᑎᒍ 
ᐃᓚᒋᔮᑦᑕᐅᖅ ᑖᒃᓱᒪ ᑖᒃᑯᐊ ᐊᑭᓕᖅᑕᐅᓂᕆᔭᖓᑦ 
ᒥᓂᔅᑕᐃᑦ ᐃᑲᔪᖅᑕᐅᓂᕆᔭᖓᑦ ᐊᓯᖏᓐᓄᑦ MSB-
ᒧᓪᓘᓐᓃᑦ ᑕᑯᒋᐊᖅᑕᐅᓇᔭᕐᒪᖔᑦ ᑕᐃᑲᓐᖓᑦ 
ᖃᓄᐃᓕᔾᔪᑕᐅᓂᐊᕐᒪᖔᑦ. ᑖᓐᓇ ᑕᐃᔭᕗᑦ 
ᑎᑎᕋᖅᓯᒪᔪ ᐃᑲᔫᑦ ᐃᒻᒪᖃ ᑖᒃᑯᐊ MSB-ᑯᑦ ᐊᑖᓂ 
ᑖᒃᑯᐊ ᖃᐅᔨᓴᖅᑐᐃᑦ ᑮᓇᐅᔭᓂᒃ ᑐᓴᕐᕕᒋᓛᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᑭᓯᐊᔪᖓ ᕿᒥᕐᕈᔭᐅᔪᖅ ᑖᓐᓇ ᑭᓯᐊᓂ 
ᐊᐱᖅᑯᑎᒐᓄᑦ, ᒥᓂᔅᑕ ᐅᒃᐱᕈᓱᑉᐸ ᒐᕙᒪᒃᑯᑦ 
ᓴᖅᑭᔮᕐᓂᖓᓂᒃ ᒪᑐᐃᖓᓂᖓᓂᒃ ᓲᕐᓗ 
ᑕᐃᒪᓐᓇᐃᑦᑐᐃᑦ ᓴᖅᑭᔮᕈᓐᓇᕐᒪᑕᑎᑕᐅᔪᓐᓇᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓂᑐᐃᓐᓇᖅ ᓴᖅᑭᔮᓐᖏᒻᒪᑦ ᑖᓐᓇ 
ᐊᐱᖅᓱᖅᑎ ᐊᑐᐃᓐᓇᐅᔪᖅ ᑕᖅᑳᓃᑦᑐᖅ 
ᑐᓴᐅᒪᑎᖃᑦᑕᓐᖏᑕᕗᑦ ᑕᒪᑐᒪ ᒥᒃᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᓰᐲᓰᒃᑯᓐᓂ ᑐᓴᐅᑎᓂᓚᐅᖅᑐ ᑕᐃᓐᓇ 
ᐱᕙᓪᓕᐊᔪᓕᕆᔨ ᑐᒃᓯᕋᖅᑐᕕᓂᐅᖕᒪᑦ ᒐᕙᒪᒃᑯᓐᓂ  

ᑐᓂᔭᐅᑐᐃᓐᓇᕐᓂᓐᖏᑦᑐᖅ ᖁᖓᑦᑐᑎᒃ. ᑕᐃᒪ 
ᑐᓂᓯᔭᐅᑎᑦᑎᑕᐅᓪᓗᑎᒃ ᐃᒪᓐᓇ 
ᓴᖅᑭᔮᑦᑎᐊᑲᓐᓂᖁᓪᓗᒋᑦ ᑭᐅᔪᓐᓇᑲᓐᓂᖁᓪᓗᒋᓪᓗ 
ᒐᕙᒪᒃᑯᑦ. ᒥᓂᔅᑕ ᐅᒃᐱᕈᓱᒃᐹ ᒥᓂᔅᑕᐃᑦ 
ᐃᑲᔫᑕᐅᓂᖏᑦ ᐊᑐᐊᒐᖏᓪᓗ ᐱᔭᒃᓴᖏᓪᓗ 
ᑕᖅᑲᐅᖓᖃᐃ ᓴᖅᑭᑕᐅᔭᕆᐊᖃᖅᑐᒋᕙᐃᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᒃᑲᓐᓂᕐᓗᖓ ᑕᒪᒃᑯᐊ 
ᑮᓇᐅᔭᖅᑐᕈᑎᖓ ᒥᓂᔅᑕᐅᓪᓗᑕ ᑮᓇᐅᔾᔭᒃᓵᕗᑦ 
ᐃᑲᔫᓯᐊᕗᑦ ᐊᕐᕌᒍᑕᒫᑦ ᓴᖅᑭᑕᐅᖃᑦᑕᕐᒪᑕ. ᑕᐃᒪᓕ 
ᓄᑖᓐᖑᕆᐊᖅᓯᒪᔪᖅ ᒥᓂᔅᑕᐃᑦ ᐅᖃᓕᒫᒐᓪᓗ 
ᐊᖏᖅᑕᐅᓯᒪᓕᖅᑐ ᒪᓕᒐᓕᐅᖅᑎᓕᒫᓄᑦ 
ᑐᓂᖃᑦᑕᕈᓐᓇᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑐᑭᓯᑦᑎᐊᖅᑐᖓ ᒥᓂᔅᑕᐃᑦ ᑮᓇᐅᔾᔭᔅᓵᖏᑦ 
ᐃᑲᔫᓯᐊᖏᓪᓗ ᐊᕐᕌᒍᑕᒫᑦ ᓴᖅᑭᑕᐅᖃᑦᑕᖅᑑᒐᓗᐊᑦ 
ᑭᓯᐊᓂ ᑕᖅᑲᒃᑯᐊ ᖃᐅᔨᒪᓐᖏᒻᒪᑕ ᓱᓕ 
ᒪᓕᒐᖏᓐᓂ ᐊᑐᐊᒐᖏᓐᓂᓪᓗ ᐱᔾᔪᑎᒋᓪᓗᒍ 
ᓇᒻᒥᓂᖅ ᐃᓱᒪ ᒐᕙᒪᒃᑯᑦ ᓴᖅᑭᔮᑦᑎᐊᓂᐊᖅᐸᑕ 
ᑭᐅᔪᓐᓇᑎᐊᕐᓂᐊᖅᐸᑕ ᑖᓐᓇ ᐃᑭᐊᖅᑭᕕᒃᑯᑦ 
ᓴᖅᑭᑕᐅᖃᑦᑕᕋᔭᖅᑐ ᐃᒪᓐᓇ 
ᑐᒃᓯᕋᐅᑎᑎᒎᕆᐊᖃᓐᖏᓪᓗᓂ ᑕᖅᑲᒃᑯᓇᖓᑦ. 
 
ᓇᒻᒥᓂᕐᓕ ᐅᒃᐱᕆᒐᒃᑯ ᑖᒃᑯᐊ ᒥᓂᔅᑕᐃᑦ 
ᐅᖃᓕᒫᒐᖓᑦ ᑕᖅᑲᒃᑯᓄᖓ ᓴᖅᑭᔮᕆᐊᓕᒃ 
ᐃᑭᐊᖅᑭᕕᖓᓃᑦᑕᕆᐊᓕᒃ ᑕᖅᑲᒃᑯᐊᓗ 
ᖃᐅᔨᒪᔭᕆᐊᖃᕐᒪᑕ ᐃᑲᔫᓯᐊᖃᑦᑕᕐᒪᖔᑕ ᖃᓄᖅ  

ᒥᓂᔅᑕᐃᑦ. ᑕᐃᒪᓕ ᑐᒃᓯᕋᕈᒪᓕᖅᐸᕋ 
ᐃᒪᐃᓕᐅᕐᓂᐊᕐᓂᕋᕐᓗᒍᓐᓇᖁᓪᓗᒍ ᒥᓂᔅᑕ ᒫᓐᓇ 
ᑕᖅᑲᒃᑯᓄᖓ ᑕᑯᔭᐅᓕᕐᓗᓂ. ᑕᐃᒫᒃ 
ᐅᖃᖅᓯᒪᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒪᓐᓇ ᖃᓄᖅ 
ᐱᐅᓂᖅᓴᐅᒐᔭᕋᓗᐊᕐᒪᖔᖅ ᒥᓂᔅᑕᐃᑦ 
ᐅᖃᓕᒫᒐᖓ ᐊᓯᔾᔨᖅᑕᐅᔭᕇᕐᓂᐊᓕᖅᑐ. ᑕᐃᒪ 
ᐊᓯᔾᔨᖅᑕᐅᓂᐊᕐᒪᑕ ᐃᓗᓕᖏᑦ.  
 
ᑕᐃᒪ ᐅᖃᐅᑎᕋᑖᑦᑎᐊᕋᒃᑯ ᒪᓕᒐᓕᐅᖅᑎ ᑕᐃᒪᓕ 
ᒥᓂᔅᑕᐃᑦ ᑲᑎᒪᔨᖏᓐᓂᒃ ᐊᖏᖅᑕᐅᓯᒪᓕᑐᐊᖅᐸᑦ 
ᒪᓕᒐᓕᐅᖅᑎᓕᒫᑦ ᐊᔾᔨᖏᓐᓂᒃ ᑐᓂᔪᓐᓇᕐᓂᐊᕋᒃᑭᑦ 
ᓴᖅᑭᑕᐅᔪᓐᓇᕐᓗᒋᑦ ᐊᒻᒪᓗ 
ᐃᓱᒪᖅᓲᑕᐅᑦᑎᐊᓕᕋᔭᖅᑐ 
ᖃᓄᐃᓕᕈᑎᒋᔪᒪᒍᓂᔾᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᓕ ᑕᐃᒪᐃᓕᖓᑎᓪᓗᒍ ᒥᓂᔅᑕᐅᔪᓕᒫᑦ 
ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ ᑮᓇᐅᔾᔭᔅᓵᖏᓐᓄᑦ 
ᐃᑲᔫᓯᐊᖏᓪᓗᑦᑕᐅᖅ ᐊᑭᓕᐅᑕᐅᖃᑦᑕ ᒫᓐᓇᓕ 
ᑕᐃᒪᓕᖓᓂ. ᑖᓐᓇ ᓴᖅᑭᔮᓐᖏᒻᒪᑦ ᑕᖅᑲᒃᑯᓄᖓ. 
ᑖᒃᑯᐊᓗ ᓴᖅᑭᔮᕋᑎᑦ ᑕᖅᑲᒃᑯᓄᖓ ᒪᓕᒐᖏᑦ.  
 
ᐊᓯᖏᓐᓂ ᐊᕕᑦᑐᖅᓯᒪᔪᓂᒃ ᑲᓇᑕᒥ 
ᒪᑐᐃᖓᑦᑎᐊᒻᒪᕆᒻᒪᑕ ᓴᖅᑭᔮᖅᖢᑎᓪᓗ  ᑕᒪᒃᑯᐊᓗ 
ᒥᓂᔅᑕᐃᑦ ᐃᑲᔫᓯᐊᕆᖃᑦᑕᖅᑕᖏᑦ  
ᒪᓕᒐᓕᐅᖅᑎᑐᐃᓐᓇᐃᓪᓗ. ᑐᑭᓯᓐᖏᓐᓇᒪ ᒐᕙᒪᒃᑯᑦ 
ᑲᑦᑐᓇᓱᒻᒪᖔᑕ ᓴᖅᑭᔮᖅᑎᑦᑎᔭᕆᐊᖓ ᒥᓂᔅᑕᐃᑦ 
ᐃᑲᔫᓯᐊᕆᖃᑦᑕᖅᑕᖏᓐᓄᑦ ᑕᖅᑲᒃᑯᓄᖓ. ᒥᓂᔅᑕ 
ᐊᐱᕆᓂᐊᕋᒃᑯ ᖃᓄᐃᒻᒪᑦ  

ᑲᑦᑐᖓᓇᓱᒃᐱᑦ ᑕᖅᑲᒃᑯᓄᖓ 
ᓴᖅᑭᔮᖅᑎᑦᑎᔪᒪᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑮᓇᐅᔾᔭᒃᓵᓕᒫᕗᑦ 
ᐊᑭᓕᖅᑕᐅᔾᔪᑎᓕᒫᕗᑦ ᐃᑲᔫᓯᐊᓪᓗ ᐊᕐᕌᒍᑕᒫᑦ 
ᓴᖅᑭᑕᐅᖃᑦᑕᖅᑐᑦ. ᒥᓂᔅᑕᓕᒫᖏᑦ 
ᓴᖅᑭᑕᐅᖃᑦᑕᕐᒪᑦ ᒪᓕᒐᓕᐅᕐᕕᖕᒥ ᑕᖅᑲᒃᑯᓄᖓᓗ 
ᐊᑐᐃᓐᓇᕈᑲᐅᑎᒋᖃᑦᑕᕐᒪᑕ. 
 
ᑐᑭᓯᓐᖏᓇᒃᑯᑦ ᖃᓄᖅ ᐱᔾᔪᑎᖃᕋᔭᕐᒪᖔᖅ 
ᐊᓯᔾᔨᖅᑕᐅᕙᓪᓕᐊᑎᓪᓗᒍ. ᓇᓚᐅᑦᑖᕐᓗᒍᖃᐃ ᑕᖅᑮ 
ᒪᕐᕉᓘᓐᓃᑦ ᐊᓯᔾᔨᕐᓂᖅ. ᑕᐃᒪ ᐊᔾᔨᖏᓐᓂᒃ 
ᐊᖏᖅᑕᐅᓯᒪᔪᖅ ᒪᓕᒐᓕᐅᖅᑎᓕᒫᓄᑦ ᑕᒪᓐᓇ 
ᐊᑑᑎᖃᖅᑰᔨᒋᓐᖏᓐᓇᒃᑯ ᑕᖅᑲᒃᑯᓄᖓ 
ᓴᖅᑭᑦᑎᓗᓂ ᐊᓯᔾᔨᕇᕐᓂᐊᖅᑐᒥᒃ. 
ᐊᖏᖃᑎᒋᓐᖏᓐᓇᒃᑯ ᒪᓕᒐᓕᐅᖅᑎᐅᖃᑎᒐ 
ᖃᐅᔨᒪᓐᖏᓐᓂᕋᐃᑎᓪᓗᒍ.  
 
ᑭᓱᓕᒫᑦ ᓴᖅᑭᑕᐅᖃᑦᑕᖅᑐᑦ. ᒪᓕᒐᓕᐅᖅᑎᓕᒫᑦ 
ᒥᓂᔅᑕᓕᒫᑦ ᐊᑭᓕᖅᓱᔾᔭᐅᑎᑎᖏᑦ ᐃᑲᔫᓯᐊᖏᑦ 
ᐊᕐᕌᒍᑕᒫᖅ ᐊᑕᖏᖅᑐᑎ ᓴᖅᑭᑕᐅᖃᑦᑕᕐᒪᑕ. ᑖᒃᑯᐊ 
ᒐᕙᒪᒃᑯᓐᓂ ᑮᓇᐅᔭᖅᑖᕆᖃᑦᑕᖅᑕᕗᑦ 
ᑕᖅᑲᒃᑯᓄᖓ ᖃᐅᔨᒪᔭᑦ ᓲᖃᐃᒻᒪ ᑎᑎᕋᖅᓯᒪᔪᑦ 
ᑕᐃᒃᑯᐊ ᓴᖅᑭᑕᐅᖃᑦᑕᕐᒪᑕ ᒪᓕᒐᓕᐅᕐᕕᖕᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑮᓇᐅᔾᔭᔅᓵᖏᓐᓄᑦ ᐃᑲᔫᓯᐊᖑᔪᑦ 
ᓴᖅᑭᑕᐅᖃᑦᑕᖅᑐᑦ ᑭᓯᐊᓂ ᒪᓕᒐᖏᓐᓂᒃ 
ᐊᑐᐊᒐᖏᓐᓂᓪᓗ ᖃᐅᔨᒪᓐᖏᒻᒪᑕ ᑕᖅᑲᒃᑯᐊ.  
ᑕᐃᒪᓕ ᖄᒃᑲᓐᓂᐊᒍᑦ ᑮᓇᐅᔾᔭᒃᓵᖏᑦᑕ ᑖᓐᓇ 
ᓴᖅᑭᔮᑦᑎᐊᖅᑰᔨᖏᓇᒃᑯᑦ ᒐᕙᒪᒃᑯᓐᓂ 
ᐊᐅᓚᑦᑎᓇᓱᓪᓗᓂ.  
 
ᑕᐃᒪᓐᓇ ᑕᕝᕙ ᐅᒃᐱᕆᕙᕋ ᑖᒃᑯᐊ ᐊᑐᐊᒐᖏᑦ  

ᒫᓐᓇ ᐃᓕᓯᒪᒐᓗᐊᖅᐸᑕ ᐅᕝᕙᓘᓐᓃᑦ 
ᐊᓯᔾᔨᖅᑕᐅᓂᐊᕋᓗᐊᖅᐸᑕ ᑖᓐᓇ ᐊᑑᑎᖃᓐᖏᒻᒪᑦ. 
ᒥᓂᔅᑕᐃᓪᓗ ᑐᓂᔭᐅᖃᑎᖏ ᑕᐃᒃᑯᐊ ᒪᓕᒐᖏᑦ 
ᐃᑲᔫᓯᐊᕆᖃᑦᑕᖅᑕᖏᑦ ᓴᖅᑭᑦᑕᐅᔭᕆᐊᖃᕐᒪᑕ 
ᑕᖅᑲᒃᑯᓄᖓ. ᑕᐃᒪ ᒫᓐᓇ ᐊᑐᐊᒐᕆᔭᖓ ᑖᒃᑯᐊ 
ᓴᖅᑭᑕᐅᔭᕆᐊᖃᖅᑐᒋᒐᒃᑭᑦ ᑕᖅᑲᐅᖓ.  
 
ᑭᖑᓪᓕᖅᐹᒥ ᑕᑯᒃᓴᑦᑎᐊᖅ ᓴᖅᑭᔮᑦᑎᐊᖅᑐᒥᒃ 
ᑭᐅᔪᓐᓇᖅᑐᒥᓪᓗ, ᒥᓂᔅᑕ ᐅᖃᖅᓯᒪᔪᓐᓇᖅᐹ 
ᓯᐊᒻᒪᒃᑎᑦᑐᓐᓇᕐᓗᒋᑦ ᐃᑭᐊᖅᑭᕕᑎᒍᑦ ᒫᓐᓇᐅᔪᖅ 
ᒥᓂᔅᑕᐃᑦ ᐅᖃᓕᒫᒐᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᖅ ᑐᑭᓯᓇᖅᓯᑎᒃᑲᓂᕈᓐᓇᕐᒪᖔᒍ 
ᑖᒃᑯᐊ ᐃᑲᔫᓯᐊᑦ ᐊᑭᓕᖅᓱᖅᑕᐅᔾᔪᑎᓕᒫᕗᑦ 
ᒪᓕᒐᓕᐅᕐᕕᒻᒧᑦ ᓴᖅᑭᑕᐅᖃᑦᑕᕐᒪᑕ. 
ᐊᑐᐃᓐᓇᕆᔭᐅᔪᑎᓪᓗ ᓴᖅᑭᑕᐅᓯᒪᔪᓂ. ᑕᐃᒪ 
ᐅᖃᓕᒫᕈᑎᖏᑦ ᑖᒃᑯᐊ ᓴᖅᑭᑕᐅᓯᒪᔪᓄᑦ 
ᐅᖃᓕᒫᕈᓐᓇᕐᒪᑕ ᑕᑯᒃᓴᐅᓪᓗᑎᒃ. ᑮᓇᐅᔭᐃᑦ 
ᒐᕙᒪᒃᑯᑦ ᑮᓇᐅᔭᖁᑎᖏᑦ ᒥᓂᔅᑕᖏᓪᓗ 
ᒪᓕᒐᓕᐅᖅᑎ ᓴᖅᑭᑕᐅᔪᐃᓐᓇᐅᖃᑦᑕᕐᒪᑕ.  
 
ᑕᐃᒪ ᒪᓕᒐᓕᐅᖅᑎ ᐅᖃᐅᑎᒃᑲᓂᕐᓗᒍ ᑕᐃᒪ 
ᐊᖏᑐᐊᕈᑦᑎᒍ ᐅᖃᓕᒫᒐᖅ ᒪᓕᒐᓕᐅᖅᑎᓕᒫᑦ 
ᐊᔾᔨᖏᓐᓂᒃ ᑐᓂᐅᖅᑲᐃᕕᒋᓂᐊᖅᐸᕗᑦ. ᑭᓯᐊᓂ 
ᑐᑭᓯᓐᖏᓐᓇᒃᑯ ᖃᓄᖅ ᖃᓄᐃᓕᐅᕋᔭᕐᒪᖔᕐᒪ 
ᐃᓱᒪᒋᔭᓂᓪᓗ. ᑖᓐᓇ ᐊᓯᔾᔨᕐᓂᐊᕋᑦᑎᒍ 
ᐊᓯᔾᔨᕐᓂᐅᓴᑐᐃᓐᓇᓂᐊᕐᒪᑦ ᐃᓱᒪᒋᔭᓐᓂᒃ 
ᐱᐅᓯᕚᓪᓕᖅᑎᓐᓇᓱᖕᓂᐊᕐᓗᒍ ᐃᒪᓐᓇ  
ᑐᑭᓯᓂᕐᓗᒃᑕᐅᖁᓇᒍ. 
 
ᑕᐃᒃᑯᐊ ᐃᑲᔫᓯᐊᓕᒫᒃᑲ ᓴᖅᑭᕆᐊ ᑕᒫᓂ ᐃᒡᓗᓂ 
ᐃᑲᔪᖅᑕᐅᖃᑦᑕᕐᓂᕋ ᓴᖅᑭᑕᐅᖃᑦᑕᖅ 
ᐊᖏᕐᕋᐅᑎᒋᖃᑦᑕᖅᑕᒃᑲ ᐅᑭᐅᖅᑕᖅᑐᒥᐅᔾᔪᑎᑦ 
ᓴᖅᑭᑕᐅᔪᐃᓐᓇᐅᖃᑦᑕᕐᒪᑕ ᒪᓕᒐᓕᐅᕐᕕᖕᒥ.  

ᑖᒃᑯᐊᓗ ᓴᖅᑭᔮᓕᖅᑎᑐᑦ ᑕᖅᑲᒃᑯᓄᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. 6 ᒥᓂᔅᓯᓂᒃ ᐊᑐᖅᑰᓕᖅᑐᑎᑦ 
ᑖᔅᓱᒥᖓᑦᑕᐃᓐᓇᖅ ᐊᐱᖅᓱᑎᓪᓗᑎᑦ. 
ᐊᔾᔨᒋᓐᖏᑕᖓᓂ ᐊᐱᖅᑯᑎᔅᓴᖃᓐᖏᑉᐲᑦ? 
ᑖᔅᓱᒥᖓᑦᑕᐃᓐᓇᖅ ᑭᐅᔭᐅᖃᑦᑕᕋᕕᑦ. 
ᐊᔾᔨᒋᓐᖏᑕᖓᓂ ᐊᐱᖅᑯᑎᔅᓴᖃᖅᐲᑦ? ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎ ᑭᖑᓪᓕᖅᐹᖅ ᐊᔾᔨᒋᓐᖏᑕᖓ. 
ᐊᐱᖅᑯᑎᒐ, ᑭᓱᒥᒃ ᐃᔨᖅᓯᓯᒪᖕᒪᑦ ᒥᓂᔅᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᔨᖅᓯᒪᔭᕆᐊᖃᖅᑐᖃᓐᖏᑦᑐᖅ 
ᑖᒃᑯᐊ ᐃᑲᔫᓯᐊᓗᖏᑦ ᐅᖃᖅᑲᐅᒐᒪ ᑖᒃᑯᐊ 
ᐃᑲᔫᓯᐊᓕᒫᕗᑦ ᓴᖅᑭᑕᐅᖃᑦᑕᕐᒪᑕ. ᒥᓂᔅᑕᐃᑦ 
ᐃᑲᔫᓯᐊᓕᒫᖏᑦ ᓴᖅᑭᑕᐅᖃᑦᑕᕐᒪᑕ ᑖᒃᑯᐊᓗ 
ᓴᖅᑭᑕᐅᔪᓕᒫᑦ ᑕᖅᑲᒃᑯᓄᖓ ᓴᖅᑭᔮᓕᖃᑦᑕᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᑭᖑᓪᓕᖅᐹᕆᓂᕋᖅᑰᓕᕋᕕᐅᒃ. ᑲᔪᓯᓗᑕ, 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᖏᖃᑎᒌᖏᓐᓂᖅ ᕿᐱᓗᖃᑦᑕᐅᑎᓂᖅ ᒥᓂᔅᑕᐃᑦ 
ᐱᔪᓐᓇᐅᑎᖃᖅᑐᒻᒪᕆᐅᖕᒪᑕ ᑐᓂᔭᐅᕙᒃᑐᓪᓗ 
ᒪᓕᒐᓕᐅᕐᕕᖕᒥ ᑕᐃᑲᓂ ᒥᓂᔅᑕᐃᑦ ᑲᑎᒪᔨᖏᑦ  
ᐋᖅᑭᓱᐃᖃᑦᑕᕐᒪᑕ. ᑐᓴᕈᒪᒐᒪᓕ ᑖᓐᓇ 
ᑐᑭᓕᐅᕈᑎᖓᓂ ᑖᓐᓇ ᐊᒃᑐᐊᓗᐊᕐᓂᖅ, ᖃᓄᖅ 
ᑐᑭᓕᐅᕈᑎᖃᖃᑦᑕᕐᒪᑕ ᒥᓂᔅᑕᐃᑦ ᑲᑎᒪᔨᖏᑦ? 
ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᖃᓕᒫᕐᓂᐊᖅᐸᕋ 
ᓴᖅᑭᑦᑕᕇᓛᓕᖅᑐᖅ ᐊᓯᔾᔨᖅᑕᐅᓛᖅᑐᖅ ᒥᓂᔅᑕᐃᑦ 
ᐅᖃᓕᒫᒐᖏᑦ. ᑖᓐᓇ ᐊᒃᑐᐊᓗᐊᕐᓂᕐᒧᑦ ᑕᕝᕙᓂ 
ᐅᒃᐱᕐᓇᕆᐊᖃᕐᓂᕐᒧᑦ ᐱᖁᔭᖅ, 
ᒪᓕᒐᓕᐅᖅᑎᓕᒫᓄᑦ ᒥᓂᔅᑕᐃᑦ ᐱᖃᓯᐅᑎᔪᓪᓗ. 
ᒥᓂᔅᑕᐃᑦ ᖁᑦᑎᓂᖅᐹᒥ ᐅᒃᐱᕐᓇᕋᓱᒋᐊᖃᕐᒪᑕ 
ᑕᖅᑲᒃᑯᓇᖓᑦ ᐅᒃᐱᕆᔭᐅᖁᓪᓗᒋᑦ 
ᐊᔾᔨᒌᑎᑦᑎᖏᓪᓗ ᒐᕙᒪᒃᑯᑦ ᒥᐊᓂᕆᔭᐅᖁᓪᓗᒍ.  
 
ᒥᓂᔅᑕ ᐱᔭᒃᓴᖃᕐᒪᑕ ᑖᒃᑯᐊ ᐱᖁᔭᖅᑎᒍᑦ 
ᐱᖁᔭᒃᓴᓂᑦ ᐊᒻᒪᓗ ᓇᒻᒥᓂᖅ ᐱᓕᕆᐊᕆᔭᖏᑦ 
ᑲᒪᒋᔭᕆᐊᖃᖅᑕᖏ ᑕᐃᒫᒃ 
ᐅᔾᔨᓱᖅᑕᐅᑦᑎᐊᕈᓐᓇᖁᓪᓗᒋᑦ. ᑖᓐᓇ ᐱᔭᒃᓴᖓ 
ᓴᖅᑭᔮᑦᑎᐊᕐᓂᖏᑉᐸᑦ ᐱᖁᔭᓂᒃ ᒪᓕᑐᐃᓐᓇᕐᓂᖅ.  
 
ᒥᓂᔅᑕᐃᑦ ᐊᒃᑐᐊᓗᓄᐊᕐᓂᕐᒥᒃ ᐊᑐᕆᐊᖃᓐᖏᑦᑐᑦ 
ᑕᐅᑦᑐᑐᐃᓐᓇᖔᑦᑎᒍᓪᓘᓐᓃᑦ ᑖᒃᑯᐊ 
ᐃᓚᐅᔾᔪᑕᐅᑐᐃᓐᓇᕆᐊᓖᑦ ᐊᒃᑐᐊᓗᐊᕐᓂᕐᒧᑦ. 
ᒥᓂᔅᑕᐃᓪᓗ ᓇᓗᓇᐃᖅᓯᓯᒪᔭᕆᐊᖃᖅᐳᑦ 
ᐊᑐᐊᒐᕐᒥᒃ ᑕᑯᔅᓴᕈᑐᐊᖅᐸᑦ. 
 
ᒥᓂᔅᑕᐃᑦ ᐃᖅᑲᓇᔮᖃᕆᐊᖃᓐᖏᓚᑦ ᐊᒻᒪᓗ 
ᓇᖕᒥᓂᖅ ᑮᓇᐅᔭᓕᐅᕈᑕᐅᓇᓱᒃᑐᒥᒃ ᑯᐊᐳᕆᓴᖑᔪᑦ. 
ᓇᖕᒥᓂᖃᖃᑎᖃᕐᓂᒃᑯᑦ ᐃᓄᑑᓗᓂᓘᓐᓃᑦ 
ᓇᒥᓂᖃᕐᓂᒃᑯᑦ ᐅᕝᕙᓘᓐᓃᑦ 
ᓂᕈᐊᖅᑕᐅᓯᒪᔪᓐᓇᓐᖏᓚᖅ ᑕᐃᒫᒃ ᑲᑎᒪᔨᐅᓂᖏᑦ  
ᒥᓂᔅᑕᐅᑉ ᐱᔭᒃᓴᖓᑦᑕ ᐃᓗᐊᓃᓐᖏᑐᐊᖅᐸᑦ 
ᒥᓂᔅᑑᓗᓂ ᐊᒻᒪᓗ ᑲᑎᒪᔨᐅᖃᑕᐅᓂᖓ 
ᐅᒃᐱᕐᓂᕐᒧᓪᓘᓐᓃᑦ ᐅᕝᕙᓘᓐᓃᑦ 
ᐊᑭᕋᕇᓐᖑᐊᖃᑕᐅᔪᓂᒃ.  
 
ᒥᓂᔅᐃᑦᑕ ᓇᓗᓇᐃᖅᓯᓯᒪᔭᕆᐊᖃᖅᐳᖅ 
ᐊᒃᑐᐊᓗᐊᖁᓇᒍ ᑕᐃᒪᓕ ᐃᓚᔮᖏᑦ 
ᐊᖓᔪᖅᑳᖑᖃᑕᐅᑉᐸᑦ ᒐᕙᒪᒃᑯᑦ  

ᐃᖅᑲᓇᐃᔭᕐᕕᖓᓂ ᑎᒥᖁᑎᖓᓂᓪᓘᓐᓃᑦ 
ᐱᖁᔭᖅᑎᒍᓪᓘᓐᓃᑦ ᑎᒥᖁᑎᒋᔭᖅ ᑎᒃᑯᐊᖅᓯᓂᒃᑯᑦ 
ᕿᒥᕐᕈᔭᖅᑖᖅᐳᑦ ᐊᑐᓃᖓᓗᒋᒃ.  
 
ᒥᓂᔅᑕᐃᑦ ᐃᖅᑲᐃᑎᑕᐅᒋᐊᖅᐳᖅ 
ᐊᒃᑐᐊᓗᐊᕐᓂᕆᑐᐃᓐᓇᕆᐊᖃᖅᑕᖓᓂᒃ ᐊᐃᑉᐸᖓ 
ᐃᓪᓗᖃᑎᖓᓘᓐᓃᑦ ᐅᕝᕙᓘᓐᓂᑦ 
ᑳᓐᑐᕌᖃᓕᕐᓂᖅᐸᑦ ᑳᓐᑐᕌᒥ ᐃᖅᑲᓇᐃᔭᖅᑐᒥ 
ᓇᓕᐊᖕᓂᒃ ᐱᓕᕆᕕᖕᒧᑦ ᑎᒥᖁᑎᖓᑎᒍᓪᓘᓐᓃᑦ 
ᓄᓇᕗᑦ ᒐᕙᒪᒃᑯᑦ ᒥᓂᔅᑕᐅᑉ ᑲᒪᒋᔭᖏᓐᓂᒃ.  
ᑕᐃᒪᐃᑦᑐᖃᕐᓂᖅᐸᓪᓕ ᑕᐃᒪ ᒥᓂᔅᑕ 
ᐊᑐᕈᓐᓇᖅᐳᖅ ᓈᓴᐅᑎᖓ 19-ᖓᓂ 
ᐅᒃᐱᕐᓂᕆᐊᖃᕐᓂᕐᒧᑦ ᐱᖁᔭᕐᒥᒃ 
ᐅᒃᐱᕐᓇᕆᐊᖃᕐᓂᕐᒧᑦ ᑲᒥᓴᒥ ᑕᒪᓐᓇ 
ᐊᒃᑐᐊᓗᐊᕐᓂᖃᓐᖏᒃᑲᓗᐊᕐᒪᖔᑦ.  
 
ᑕᐃᒪᓐᓇ ᐅᖃᖅᓯᒪᔪᖅ. ᐃᒃᓯᕙᐅᑖᖅ, ᒥᓂᔅᑕᐃᑦ 
ᑲᑎᒪᔨᓕᒫᖏᓐᓂᒃ ᐊᒃᑐᐊᓗᐊᕐᓂᕐᒧᑦ ᓇᓗᓇᐃᖅᓯ 
ᑕᐃᒪ ᒥᓂᔅᑕ ᐊᒃᑐᐊᓗᐊᕐᓂᖃᕐᓂᐊᖅᑐᕆᓗᓂ 
ᑲᑎᒪᔾᔪᑎᒃᓴᓂᒃ ᑕᐅᑐᐃᓐᓇᖓᒍᓪᓘᓐᓃᑦ ᑕᐃᒪ 
ᒥᓂᔅᑕ ᓇᓗᓇᐃᖅᓯᔭᕆᐊᖃᖅᐳᖅ 
ᐊᒃᑐᐊᓗᐊᕐᓂᕐᒥᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᑕᒪᑐᒥᖓ ᐅᖃᐅᓯᖃᕈᓐᓇᕋᕕᑦ. 
ᑕᐃᒪᓕ ᐊᔾᔨᖏᓐᓂᒃ ᐅᖃᓕᒫᒐᐃᑦ ᐱᒍᑦᑕ  
ᑐᓴᕈᒥᓇᕐᓂᐊᖅᐳ.  
 
ᒪᕐᕉᒃ ᐅᖃᐅᓯᕆᒃᑲᓐᓂᕈᒪᖅᑲᐅᔮᒃᑲ. 
ᐊᐱᕆᓗᖓᖃᐃ, ᖃᓄᑎᒋ ᑖᒃᑯᐊ 
ᐊᒃᑐᐊᓗᐊᕐᓂᕆᔭᒥᒃ ᐅᖃᖃᑦᑕᖅᐸᑦ ᓈᓴᐅᒻᒥᒃ 
ᕿᓂᓐᖏ ᑕᑯᒐᔪᒃᐱᓯᐅᒃ ᖃᑯᑎᒃᑯᑐᖄᓗᓐᓃᑦ  



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3189 

ᐅᕝᕙᓘᓐᓃᑦ ᑲᑎᒪᓂᖅᑕᒫᑦ? ᖃᓄᑭᐊᖅ 
ᓇᓗᓇᐃᕈᓐᓇᖅᐸᐅ ᐊᒃᑐᐊᓗᐊᓂᖃᕐᓂᕐᒥᒃ 
ᒥᓂᔅᑕᐅᑉ? ᖁᔭᓐᓇᒦᒃ, ᐃᒃᓂᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑐᒐᔪᓐᖏᑦᑑᒐᓗᐊᖅ ᑕᐃᒪᓕ 
ᐊᑐᒐᔪᖕᓂᖅᐸᑦ ᒥᓂᔅᑕᐃᑦ ᑲᑎᒪᔨᖏᑦ ᐃᒪᓐᓇ 
ᑎᒃᑯᐊᖅᓯᑲᐅᑎᒋᓐᓂᖅᐸᑦ 
ᐊᑐᐊᒐᖅᑕᖃᕐᓂᐸᓪᓘᓐᓃᑦ ᒥᓂᔅᑕᒥᒃ ᐊᒃᑐᐊᓂᖅ 
ᑕᐃᒪᓕ ᐊᒃᑐᐊᓗᐊᕐᓂᕐᒥᓂᒃ ᐅᖃᓚᐅᖅᖢᓂ 
ᐃᒡᓗᕈᓯᕐᒥ ᐊᓂᓪᓗᓂ ᐱᔭᕇᕈᑦᑎᒍ ᐅᑎᕈᓐᓇᖅᑐᓂ 
ᑲᑎᒪᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᑯᑎᒃᑯᑦ ᑭᓯᐊᓂ ᑕᑯᓲᓯ. ᓴᖅᑭᓚᐅᓲᖅ ᑭᓯᐊᓂ 
ᐅᖃᐅᓯᐅᓲᑦ ᖃᓂᒃᓴᓗᐊᕐᓂᐊᕐᓂᕋᖅᑐᑎᑦ. ᐄ, 
ᑕᒪᓐᓇ ᐱᐅᔪᖅ.  
 
ᒥᓂᔅᑕ ᓇᓗᓇᐃᖅᓯᒋᐊᕈᓐᓇᕆᕚ 
ᐅᖃᐅᓯᖃᖅᑲᐅᒻᒪᑦ ᐊᐳᖅᑕᕈᑎᖃᖅᑎᓪᓗᒍ 
ᐃᓚᒋᔭᐅᔪᒥᒃ ᑕᐃᓯᖅᑲᐅᖕᒪᑦ. ᑖᓐᓇ 
ᑐᑭᖃᖅᑎᑦᑎᓂᖅ ᐃᓚᒋᔭᐅᔪᓂᒃ ᐅᖃᐅᓯᖃᖅᑐᖅ 
ᐃᒡᓗᒥᐅᖃᑎᒋᒍᕕᐅᒃ ᐅᕝᕙᓘᓐᓃᑦ ᓄᑲᕆᒍᕕᐅᒃ 
ᐊᖏᔪᒋᒍᕕᐅᒃ ᕿᑐᕐᖓᕆᒍᕕᐅᓪᓘᓐᓃᑦ. ᑖᓐᓇ  
ᑐᑭᖃᖅᑎᓲᕆᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂ ᑐᑭᖃᖅᑎᑕᐅᔪᖅ ᐃᓚᒋᔭᐅᔪᑦ 
ᑭᓲᖕᒪᖔᑕ ᐅᕙᓂ ᑭᓯᐊᓂ ᐱᓯᒪᓐᖏᒻᒥᒐᒃᑭᑦ.  

ᒥᓂᔅᑕᑕᖃᕋᐃᒻᒪᑦ ᓄᑲᖏᓐᓂᓘᓐᓃᑦ ᓇᔭᑯᓗᖏᑦ 
ᓄᑲᖏᓐᓂᓘᓐᓃᑦ ᐊᒃᑐᖅᑕᐅᔪᖃᕐᓂᐊᕋᐃᒻᒪᑦ 
ᑕᕝᕙᓂ ᓇᓗᓇᐃᖅᓯᖃᑦᑕᖅᑐᐃᑦ 
ᖃᓂᔅᓴᓗᐊᕐᓂᐊᕋᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑉᐹ 
ᐊᐱᖅᑯᑎᒋᒍᒪᕋᑖᖅᑕᒪ, ᐊᔭᐅᕆᓂᖅ 
ᒪᓕᔅᓴᑎᑦᑎᒐᓱᐊᕐᓂᖅ ᑭᒃᑯᕈᓘᔭᕐᓂᑦ ᑎᒥᐅᔪᓂᓪᓗ. 
ᑕᐃᒪ ᐊᑎᓕᐅᕐᕕᖃᓲᖑᒻᒪᑕ 
ᐊᔭᐅᕆᔨᐅᕈᓘᔭᖅᑐᓄᑦ ᓇᒻᒥᓂᖃᐅᑎᓕᓐᓄᑦ 
ᐊᔭᐅᖅᑕᐅᒐᓱᒐᐃᑉᐸᑕ ᑎᑎᖅᓯᖃᑦᑕᕆᐊᖃᕐᖓᑕ 
ᐊᔭᐅᖅᑕᐅᓐᓂᕋᒥᒃ ᑕᖅᑲᐅᖓᓗ ᑕᑯᔭᐅᒋᐊᖃᕐᓗᓂ.  
ᐊᑎᓕᐅᕐᕕᖃᓐᖏᓇᑦᑕ ᓄᓇᕗᒻᒥ ᑕᐃᒪᐃᑦᑐᒥ 
ᐅᓂᒃᑳᓕᐅᕆᐊᖃᕐᓂᖅᑕᖃᐸᑉᐹ ᑕᕝᕙᓂ ᒥᓂᔅᑕᐃᑦ 
ᑲᑎᒪᔨᕋᓛᖏᓐᓂ? 
 
ᖃᖓᑕᓲᓕᕆᔨᒃᑯᑦ ᐆᑦᑑᑎᒋᓗᒋ? ᑕᐃᒪ 
ᒥᓂᔅᑕᕆᔭᐅᔪᖅ ᖃᐃᖁᔭᐅᓐᓂᖅᑲᑦ 
ᓂᕆᔭᖅᑐᖁᔭᐅᓗᓂ ᖃᖓᑕᓲᓕᕆᔨᒃᑯᓐᓄᑦ, 
ᐆᖅᑑᑎᒋᓐᖑᐊᑐᐃᓐᓇᖅᑕᕋᐅᓇ, 
ᑕᐃᒪᐃᑦᑐᖃᓚᐅᖅᓯᒪᒻᒪᖔᖅ 
ᑐᓴᓚᐅᖅᓯᒪᓐᖏᒃᑲᓗᐊᖅᑐᖓ. 
ᐆᑦᑑᑎᖃᖔᓕᕐᓚᖓ ᓱᕈᓯᖅᑕᐅᑎᓕᕆᔨᓂᒃ, ᑕᐃᒪ 
ᓄᓇᓯᐅᑎᒥᒃ ᓄᑖᒥᒃ ᖃᐃᖁᔭᐅᔪᖃᖅᑲᑦ ᒥᓂᔅᑕᒥᒃ 
ᓂᕆᔭᖅᑐᖁᔭᐅᓗᓂ ᓂᕆᕕᔾᔪᐊᕆᐊᖅᑐᖁᔭᐅᓗᓂ  
ᑕᐃᒪ ᒥᓂᔅᑕᐅᓂᖓᓗ ᐃᓱᒪᒋᓗᒍ. ᑕᒪᒃᑯᐊ 
ᐅᖃᐅᓯᐅᒋᐊᖃᕆᕙᑦ ᐅᓂᒃᑳᕆᔭᐅᒋᐊᖃᕆᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᐅᕙᖓᓕ ᖃᐅᔨᒪᔭᖓᒍᑦ 
ᐊᑐᐊᒐᖃᓐᖏᑦᑐᒍᑦ ᐊᔭᐅᖅᑕᐅᓂᕋᖅᑕᐅᔪᓄᑦ. 
ᐃᓱᒪᑦᑎᐊᕋᓱᑐᐃᓐᓇᓂᕐᒥᒃ ᐊᑐᓲᖑᔪᒍᑦ, ᖃᖓᑕᓲᖅ 
ᑕᐃᒪ ᑳᓐᑐᕌᑖᕋᓱᐊᕋᓱᓐᓂᐅᓴᒻᒪᑕ ᒥᓂᔅᑕᐃᑦ 
ᐅᖃᐅᑎᓯᒪᔭᕗᑦ ᖃᐃᖅᑯᔭᐅᒍᔅᓯ 
ᐊᑭᓕᖅᑕᐅᓂᐊᖅᑐᒧᑦ ᓂᕆᔭᖅᑐᖁᔭᐅᒍᔅᓯ 
ᐊᖏᕆᐊᖃᓐᖏᑦᑐᓯ. ᑕᐃᒫᒃ 
ᐃᓱᒪᑐᐃᓐᓇᕋᓱᓐᓂᕐᒥᒃ ᒪᓕᑉᐸᑦᑐᒍᑦ 
ᐊᑐᐊᒐᓪᓚᕆᐊᓗᖃᓐᖏᑦᑐᒍᑦ ᒪᓕᒐᖃᓐᖏᑦᑐᒍᑦ 
ᐱᖁᔨᓐᖏᑦᑐᓂᒃ. 
ᐊᐳᖅᑕᕈᑎᖃᕐᓂᐊᖅᑐᒋᑦᑎᒐᐃᒻᒪᑕ ᒥᓂᔅᑕᐃᑦ 
ᐃᓛᒃᑯᑦ ᐃᓱᒪᒋᐊᓲᑦ ᑕᐃᒫᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒐᒪᐃᓛᒃ ᐱᐅᒐᔭᖅᑐᒋᓪᓗᒍ ᒐᕙᒪᒃᑯᓐᓄᑦ 
ᖃᐅᔨᒍᓐᓇᕈᑦᑕ ᖃᓄᖅ ᐋᖅᑭᑦᑎᕆᔪᓐᓇᕐᒪᖔᑦᑕ 
ᐆᒥᖓ. ᒐᕙᒪᒃᑯᓂᓛᒃ ᓇᒻᒥᓂᖃᐅᑎᓕᓐᓂᒃ 
ᖃᓂᔅᓴᖁᔭᒃᑲ, ᖃᓄᐃᓕᐅᖅᑐᖃᕐᒪᖔᖅ ᑕᖅᑳᓂ 
ᐃᖅᑲᓇᐃᔮᓪᓗ ᓇᑭᑦ ᓴᖅᑭᐊᕙᓪᓕᐊᒻᒪᖔᑕ 
ᖃᓄᕐᓗ ᐃᓱᒫᓗᒋᔭᐅᒻᒪᖔᑕ ᑐᓴᕈᒪᔪᒍᑦ. 
ᒪᑐᔪᐊᓗᑐᐃᓐᓇᐅᒍᒪᓐᖏᑦᑐᒍᑦ 
ᐅᐸᑦᑕᐅᒍᓐᓇᓐᖏᓪᓗᑕ ᐅᔭᕋᓐᓂᐊᑎᒃᑯᓐᓄᑦ 
ᑭᓯᐊᓂ ᐅᖃᖃᑎᒋᖃᑦᑕᕈᒪᓗᐊᕐᓗᒋᑦ ᐊᒻᒪ 
ᑕᕝᕙᓴᐃᓐᓇᕐᓗ ᓴᐳᔾᔨᓯᒪᓗᑕ ᐊᔭᐅᖅᑕᐅᑲᒻᒪᓂᕐᒥᒃ.  
 
ᐃᓱᒪᑐᐃᓐᓇᖅᑐᖓᓕ ᑕᒪᓐᓇ 
ᐃᓱᒪᒋᔭᐅᒋᐊᖅᓯᒪᒻᒪᖔᖅ ᖃᓄᖅ 
ᐅᓂᒃᑳᓕᐊᖑᖃᑦᑕᕆᐊᖃᖅᑐᒋᒻᒪᖔᔅᓯᐅᒃ ᑭᓱᓂᒃ 
ᒪᓕᒋᐊᖃᕋᔭᖅᑐᒋᒻᒪᖔᔅᓯ ᑖᓐᓇ ᐋᖅᑭᑎᕐᓂᐊᓗᒍ?  
ᐅᖃᒃᑲᓐᓂᑐᐃᓐᓇᕐᓗᖓᐃᓛᒃ 
ᐱᐅᓐᖏᑦᑐᐊᓘᓐᖏᑦᑑᒐᓗᐊᖅ ᓇᒻᒥᓂᖃᐅᑎᓖᑦ 
ᒐᕙᒪᒃᑯᓃᑦᑐᓂᒃ ᐅᖃᖃᑎᖃᖅᑐᖃᕋᐃᒻᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᖃᑦᑕᖅᑐᑦ. ᐃᒫᒃ ᐊᑕᐅᓯᕐᒥᒃ 
ᐃᓄᑑᓕᖅᑎᑦᑎᒐᓱᑦᑐᖃᓐᖏᑦᑐᐊᖅᑲᑦ ᐊᕐᕌᓂ ᑕᐃᒪ 
ᐅᔭᕋᓐᓂᐊᖅᑏᑦ ᒥᓂᔅᑕᐅᔪᔪᒥᒃ ᐱᕙᓪᓕᐊᔪᓕᕆᔨᒥᒃ 
ᒥᓂᔅᑕᐅᔪᔪᖅ ᐅᔭᕋᕐᓂᐊᖅᑎᓕᒫᑦᑎᐊᓂᒃ 
ᑲᑎᒪᖃᑎᖃᔪᔪᖅ ᐃᑲᕐᕋᐅᑉ ᐊᕝᕙᖓᓂᒃ 
ᑲᑎᒪᕝᕕᖃᖅᑐᑎᒍᑦ, ᐃᓄᑑᖃᑎᒋᓪᓗᒋᑦ. ᑕᐃᒃᑯᐊ 
ᐊᑕᖏᑦᑎᐊᖅᑐᒋᑦ ᐅᔭᕋᕐᓂᐊᕐᕖᑦ 
ᑲᑎᒪᖃᑎᒋᖃᑦᑕᔪᔭᕗᑦ ᐊᒻᒪᓗ 
ᐃᖏᕐᕋᑦᑎᐊᔪᓪᓗᑎᒃ. ᑕᐃᒪᓕ ᑭᓯᐊᓂ 
ᐃᓄᑑᑎᑕᐅᖃᑦᑕᖅᑲᑦ ᐊᑕᐅᓯᑐᐊᖅ 
ᐊᔭᐅᖅᑕᐅᓕᖅᑎᓪᓗᒍ ᐱᐅᓲᖑᖏᑦᑐᖅ. ᑭᓯᐊᓂ 
ᒐᕙᒪᒃᑯᑦ ᓇᒻᒥᓂᖃᐅᑎᓕᓐᓂᒃ 
ᐅᖃᖃᑎᖃᐃᓐᓇᖃᑦᑕᓲᑦ. ᖁᔭᓐᓇᒦᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᐊᖏᕈᓐᓇᖅᑳ ᑕᑯᒋᐊᕈᓐᓇᕐᓂᕋᕐᓗᓂᐅᒃ ᑖᓐᓇ 
ᑕᕝᕙᓂ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ? 
ᓯᕗᓪᓕᐅᑎᑕᐅᔪᓐᓃᖃᑕᐅᖏᑦᑑᒐᓗᐊᖅ. 
ᐅᖃᐅᓯᖃᓐᖏᑦᑐᖓ, ᐃᒫᒃ ᑎᑎᕋᕐᕕᐊᓗᒻᒥ 
ᓴᖅᑮᖁᔨᓗᖓ ᐋᑐᕚᒥ ᑕᐃᒪᐃᑉᐸᒻᒪᑕᓕ.  
ᐅᓂᒃᑳᓕᐅᖅᑐᖃᖃᑦᑕᖅᑳ, ᐃᒫᒃ ᐅᖃᖅᓯᒪᔪᒥᑦ 
ᒥᓂᔅᑕᐅᓇ ᑲᑎᒪᖃᑎᖃᓚᐅᖅᑐᖅ ᐃᒃᑯᓂᖓ 
ᓇᒻᒥᓂᖃᐅᑎᓕᓐᓂᒃ, ᑕᐃᒪᐃᓕᖓᔪᓂᑦ?  
 
ᒪᓕᒐᓕᐅᕐᕕᒧᓪᓗ ᓴᖅᑭᖅᑕᐅᖃᑦᑕᕐᓗᓂ 
ᒪᕐᕈᐊᑎᕐᓗᓂ ᐆᒃᑑᑎᒋᑐᐃᓐᓇᕐᓗᒍ 
ᐊᑑᑎᖃᕈᓐᓇᕐᖓᑦ ᐊᒻᒪᑦᑕᐅᖅ ᑖᒃᑯᐊ ᒥᓂᔅᑕᐃᑦ 
ᑲᑎᒪᔨᖏᑦ ᑲᑎᒪᔭᖅᑐᖃᑦᑕᕈᓐᓇᕋᔭᕐᖓᑕ 
ᐃᓱᒫᓗᖏᓪᓗᑎᒃ,  
ᖃᓂᔅᓴᓗᐊᕐᓂᐊᖅᑐᒋᔭᐅᖏᓪᓗᑎᒃ ᐱᓕᕆᐊᖑᔪᓄᑦ. 
ᒥᓂᔅᑕ ᐅᖃᕈᓐᓇᕐᓗᓂ, ᐄ, ᐃᒃᑯᓂᖓ 
ᑲᑎᒪᖃᑎᖃᓚᐅᖅᑐᖓ ᓇᒻᒥᓂᖃᐅᑎᓕᓐᓂᒃ, 
ᑖᓐᓇᓕ ᐃᓚᒋᔭᐅᑐᐃᓐᓇᓂᐊᖅᑐᖅ ᒪᓕᒐᓕᐅᕐᕕᒻᒧᑦ 
ᓴᖅᑭᓛᖅᑕᓐᓄᑦ ᑲᑎᒪᓂᕆᓯᒪᔭᓐᓄᑦ, 
ᐃᔨᕋᖅᑐᕋᓱᓐᖏᓐᓂᕋᕐᓗᓂ.  

(ᑐᓵᔨᑎᖒᖏᑦᑐᖅ) ᑕᒪᓐᓇ 
ᑕᑯᒋᐊᖅᑑᓪᓗᐊᕋᔭᕐᒪᖔᒎ ᐊᐱᖅᕼᐅᖅᖢᖓ 
ᑭᖑᓪᓕᖅᐹᕆᓕᖅᖢᒍ. ᒫ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᒪᐃᓐ. 
ᒥᔅᑕ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ: ᐄ, ᑕᒪᓐᓇ 
ᑕᑯᓗᐊᕈᒫᖅᑕᕋ. ᒫ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᑲᓕ ᐱᔾᔪᑎᖃᕐᓂᐊᖅᑐᑦ 
ᐊᐅᓪᓚᖃᑦᑕᓂᕐᒧᑦ ᐃᖏᕐᕋᖃᑦᑕᓂᕐᒧᑦ 
ᑮᓇᐅᔭᖁᑎᔅᓴᓯᓐᓂᒃ. ᒪᓕᒐᓕᐅᖅᑎᐅᓪᓗᑕᐃᓛᒃ 
ᐊᐅᓪᓚᖃᑦᑕᓲᖑᒐᑦᑕ ᑐᑭᓯᓯᒪᓪᓗᖓᓗ ᓯᕗᓕᖅᑏᑦ 
ᐊᐅᓪᓚᖃᑦᑕᓂᖅᓴᐅᓲᖑᒻᒪᑕ. ᑕᑯᓐᓈᖅᑐᒋᑦ 
ᐊᐅᓪᓚᖃᑦᑕᓂᕐᒧᑦ ᑮᓇᐅᔭᖏᑦ 
ᐊᐱᖅᑯᑎᖃᓐᖑᓱᑦᑐᖓ ᓯᕗᓪᓕᖅᐹᒥᒃ, ᖃᑦᑎᑦ 
ᑖᒃᑯᐊ ᑮᓇᐅᔭᑦ ᒐᕙᒪᑐᖃᒃᑯᓐᓂᑦ ᑲᓇᑕᐅᑉ 
ᐊᕕᑦᑐᖅᓯᒪᓂᖏᓐᓂᒃ ᑲᑎᒪᖃᑎᖃᕐᓂᕐᒧᑦ 
ᑐᕌᖓᑎᑕᐅᕙᑉᐸᑦ?  
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᔅᑕ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᑦᑎᐊᑐᐃᓐᓇᕐᓗᒍ 
ᐊᐅᓪᓚᕈᑏᑦ ᑖᒃᑯᐊ ᐅᕙᓂ ᒥᓂᔅᑕᐃᑦ ᐊᖏᕐᕋᒧᑦ 
ᐊᐅᓪᓚᖃᑦᑕᓂᕐᒥᒃ ᐱᔾᔪᑎᖃᖅᑐᑦ. ᑕᐃᒃᑯᐊᓕ 
ᐊᐱᖅᑯᑎᖏᑦ ᒥᓂᔅᑕᐃᑦ ᐊᐅᓪᓚᖃᑦᑕᕐᓂᖏᑦ 
ᓇᒧᕈᓘᔭᖅ ᐃᓛᒃᑯᑦ ᐱᓕᕆᕖᑦ ᐊᒡᒍᖅᓯᒪᓲᓐᖑᒻᒪᑕ 
ᐊᐅᓪᓚᖃᑦᑕᕈᑎᖃᖅᑐᑎᒃ ᒥᓂᔅᑕᐃᑦ. ᐅᓇᓕ 
ᐅᕙᓃᑦᑐᖅ ᐊᖏᕐᕋᒧᑦ, ᐊᖏᕐᕋᒧᑦ ᐊᒻᒪ 
ᐃᖅᑲᓇᐃᔭᖅᓯᓐᓈᑦ ᐊᐅᓪᓚᖃᑦᑕᓂᕐᒧᑦ.  
ᐅᖃᐅᑎᒍᓐᓇᓐᖏᒃᑭᒃᑭᑦ ᖃᑦᑎᓂᒃ ᐊᑭᖃᖅᐸᒻᒪᖔᑦ 
ᒐᕙᒪᑐᖃᒃᑯᓐᓂᑦ, ᑲᓇᑕᐅᑉ ᐊᕕᑦᑐᖅᓯᒪᓂᖓᓂᒃ 
ᑲᑎᒪᖃᑎᖃᕆᐊᖅᑐᖅᑐᑕ ᐊᑐᖅᐸᑕᑦᑎᓐᓂᒃ, 
ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᕝᕙᓂᓕ ᖃᓄᖅ ᓇᓗᓇᐃᕋᔭᖅᑭᐅᖅ 
ᐃᖅᑲᓇᐃᔭᖅᓯᓐᓈᑦ ᐊᐅᓪᓚᕐᓂᖅ? ᑕᐃᒪᓐᖓᑦ 
ᑕᓪᓕᒪᖓᓂᒃ ᒪᓕᒐᓕᐅᖅᑎᕈᓚᐅᖅᓯᒪᒐᑦᑕ ᐊᕐᕌᒎᒃ 
ᒪᕐᕈᐸᓗᕈᓕᕐᖓᑎᒃ. ᖃᒪᓂᑦᑐᐊᖅ ᐆᒃᑑᑎᒋᓗᒍ, 
ᑕᐃᒪ ᖃᐃᖁᔨᓚᐅᕋᒪ ᐃᒃᐸᔅᓵᓂ ᒥᓂᔅᑕᒥᑦ. ᑕᐃᒪᓕ 
ᓯᕗᓂᐊᒍᑦ ᑕᐃᒪᓐᖓᑦ ᓂᕈᐊᖅᑕᐅᔪᒐᑦᑕᓂ 
ᐅᓪᓗᒥᒧᑦ ᑕᑯᓯᒪᔪᒍᑦ ᐊᑕᐅᓯᕐᒥᒃ ᒥᓂᔅᑕᐅᔪᒥᒃ 
ᓄᓇᑦᑎᓅᖅᑐᒥᒃ. ᑕᕝᕙ ᑖᓐᓇ ᐃᖅᑲᓇᐃᔭᕐᓗᓂ 
ᐊᐅᓪᓚᕐᓂᐅᓗᒍ ᑕᐃᒐᔭᖅᑕᓰ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᔅᑕ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇ ᐃᓚᒋᔭᐅᒐᑕᖅᑐᖅ 
ᐃᖅᑲᓇᐃᔭᖅᓯᓐᓈᑦ ᐊᐅᓪᓚᕐᓂᐅᔪᒧᑦ ᐅᕙᓐᓄᑦ. 
ᒥᓂᔅᑕᐃᑦ, ᓯᕗᓕᖅᑏᑦ ᑲᑎᒪᓂᖓᓄᑦ, cop-
ᑯᓄᓪᓘᓐᓃᑦ ᑲᑎᒪᔭᖅᑐᕐᓃᑦ ᑖᒃᑯᐊ ᐅᖃᐅᓯᕆᔭᖏᑦ 
ᐃᖅᑲᓇᐃᔭᖅᓯᓐᓈᑦ ᐊᐅᓪᓚᕐᓂᕐᒥᑦ ᑕᐃᒍᓐᓇᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔪᒪᔭᕋ, ᑕᕝᕙᓂ ᐊᕐᕌᒍᑦᑎᓐᓂ 
ᐊᕙᑎᕈᕐᖓᑕ ᐊᕐᕌᒍᐃᑦ 
ᐊᑎᓕᐅᖅᑕᐅᓚᐅᖅᓯᒪᑎᓪᓗᒍ ᓄᓇᕗᒻᒥ 
ᓄᓇᑖᕈᑎᒥᒃ. ᐊᒻᒪ ᓂᕈᐊᖅᑎᒋᓯᒪᔭᒃᑲ ᐊᒻᒪᑦᑕᐅᖅ 
ᒪᓕᒐᓕᐅᖅᑎᐅᖃᑎᓕᒫᒃᑲ ᐃᖃᓗᐃᑦ, 
ᐊᖏᔪᖅᑳᖃᕐᕕᐅᑉ ᓯᓚᑖᓂᑦ ᑐᓴᖅᓯᒪᔪᑦ ᐆᒥᖓ. 
ᓴᖅᑭᖅᑕᐅᒋᐊᖃᕐᓂᕋᖅᑕᐅᓪᓗᓂ 
ᐃᓱᒪᒋᔭᐅᒋᐊᖃᖅᑐᒋᔭᐅᒻᒪᑦ.  
 
ᖁᕕᐊᓲᑎᖃᖅᑎᓪᓗᒍ ᑭᓱᑐᐃᓐᓇᕐᓂᒃ. 
ᓄᓇᓕᖁᑎᕗᑦ ᑲᑎᖅᓱᐃᒍᓐᓇᕈᓘᔭᖃᑦᑕᕐᖓᑕ 
ᖁᕕᐊᓇᖅᐸᑦᑐᖅ ᑭᓱᑐᐃᓐᓇᕐᓂᒃ 
ᖁᕕᐊᓱᒍᑎᖃᖅᑐᖃᖅᑎᓪᓗᒍ. ᑭᖑᓂᐊᒎᒐᓗᐊᕐᓗ 
ᐊᓪᓛᑦ ᖃᓄᐃᑦᑑᔮᖅᐸᖏᑦᑐᖅ. ᐅᓇ 
ᐃᓱᒪᒋᔭᐅᒋᐊᖃᖅᑐᒋᒐᒃᑯ, ᑕᒪᒃᑯᐊ ᓱᓂᕈᓘᔭᐃᑦ.  
8-ᖑᒻᒪᑕ 9-ᓘᓃᑦ ᒥᓂᔅᑕᐃᑦ ᐊᑕᐅᓯᕐᒥᒃ 
ᒪᕐᕉᓂᓪᓘᓐᓃᑦ ᑎᒃᑯᐊᖅᓯᖃᑦᑕᕈᔅᓯ  

ᓇᓪᓕᐅᓂᖅᓯᐅᖅᑐᖃᖅᑎᓪᓗᒍ 
ᖁᕕᐊᓱᒍᑎᖃᖅᑐᖃᖅᑎᓪᓗᒍ ᓄᓇᓕᓐᓂ, ᒪᕐᕉᓐᓂᒃ 
ᒥᓂᔅᑕᑲᓐᓃᑦ ᑎᒃᑯᐊᖅᑕᐅᒻᒥᓗᑎᒃ ᐊᓯᒃᑲᓐᓂᖏᓐᓄᑦ 
ᒪᕐᕉᓐᓄᑦ ᓄᓇᓖᓐᓄᑦ ᖁᕕᐊᓱᕈᓘᔭᖅᑐᖃᖅᑎᓪᓗᒍ, 
ᐱᖃᑕᐅᔭᖅᑐᓂᐊᖅᑐᓂᑦ ᑕᕝᕙᓂ 
ᑮᓇᐅᔭᖁᑎᔅᓯᓐᓃᖏᑦᑑᒐᓗᐊᑦ, ᑭᓯᐊᓂ ᑕᖅᑲᒃᑯᐊ 
ᓄᓇᑦᑎᓃᑦᑐᐃᑦ ᑕᑯᖃᕐᑕᕐᖓᑕ ᑕᒪᒃᑯᓂᖓ.  
 
ᐆᒃᑑᑎᒋᓗᒍ, ᐃᖃᓗᓐᓂ ᓄᓇᕗᑦ ᐅᓪᓗᖃᖅᑎᓪᓗᒍ,  
ᓯᕗᓕᖅᑏ, ᑐᓐᖓᕕᒃᑯᑦ ᐊᖏᔪᖅᑳᖓ, ᐊᒻᒪᓗ 
ᐊᓯᖏᑦ ᒪᓕᒐᓕᐅᖅᑏᑦ ᐃᖃᓗᓐᓃᖔᖅᑐᐃᑦ 
ᐱᖃᑕᐅᖃᑦᑕᖅᑐᑦ. ᑭᓯᐊᓂᓕ ᐊᓯᖏᓐᓂ ᓄᓇᓕᓐᓂ 
ᑮᓇᐅᔭᖅᑖᕈᓐᓇᑦᑕᕋᐃᒻᒪᑕ ᖁᕕᐊᓱᕈᓘᔭᕈᑎᔅᓴᓂᒃ 
ᐱᒍᓐᓇᐸᑦᑐᑦ. ᑕᐃᒫᒃ ᖃᐅᔨᒍᒪᕋᑖᖅᑯᖓ, 
ᐊᐅᓪᓚᖃᑦᑕᕐᓂᖅ ᐱᔾᔪᑎᒋᓪᓗᒍᐃᓛᒃ, 
ᐊᐱᖅᑯᑎᒋᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᕐᒥᑦ 
ᑐᓴᖅᑑᔮᕋᑖᖏᓐᓇᒪ. ᐅᖃᐅᓯᔅᓴᑐᐃᓐᓇᕐᒥᒃ 
ᐅᖃᖅᑮᑦ ᒥᔅᑕ ᒥᑭᓐᖑᐊᖅ? 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐊᕐᕌᒍᑦᑎᓐᓂ ᐊᔾᔨᐅᔮᓐᖏᒻᒪᑦ. ᐊᕐᕌᒍ ᑖᓐᓇ 
ᐃᓱᒪᒋᔭᐅᒋᐊᕈᓐᓇᓂᐊᖅᑳ? ᖁᔭᓐᓇᒦᒃ. ᐄ. 
ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ. ᑕᕝᕙ ᐊᐱᖅᑯᑎ. 
ᒥᓂᔅᑕ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪ ᓇᓗᓇᐃᑦᑎᐊᓂᐊᕐᖓᑦ. 
ᐊᕙᑎᕈᕐᓂᐊᓕᖅᑐᖅ ᓄᓇᕗᑦ. 
ᓄᓇᑖᕐᓂᐅᓯᒪᓐᖏᑦᑐᖅ ᓄᓇᕗᑦ ᓴᖅᑭᔮᓕᖅᑐᖅ 
ᐊᕙᑎᕈᖅᑐᐃᑦ ᓄᓇᑖᕐᓂᐅᓯᒪᓐᖏᑐᕐᓕ. ᕼᐋᒻᓚᓂᑦ  
ᐱᓕᕆᖃᑎᖃᖅᑐᒍᑦ ᕼᐋᒻᓚᐃᑦ 
ᑮᓇᐅᔭᖃᖅᑎᑕᐃᓐᓇᕆᓛᖅᑕᕗᑦ 
ᖁᕕᐊᓱᒍᑎᖃᕈᑎᔅᓴᖏᓐᓂᒃ ᐊᕙᑎᕈᖅᑎᓪᓗᒍ 
ᓄᓇᕗᑦ. 
 
ᒥᓂᔅᑕᓕᒫᑦᑕᐅᖅ ᐃᓱᒪᑖᕈᓐᓇᖅᑐᐃᑦ 
ᓇᓕᐊᓐᓃᓛᕐᒪᖔᕐᒥᓐᓂᒃ ᓄᓇᓕᒻᒥ. ᓄᓇᓕᒃ 
ᖃᐃᖅᑯᔨᒍᒪᑉᐸᑦ ᓇᓕᐊᓐᓂᑐᐃᓐᓇᖅ ᒥᓂᔅᑕᒥᒃ  

ᖃᓄᐃᓕᐅᖅᑎᓪᓗᒋᑦ ᒥᓂᔅᑕᒧᑦ 
ᑎᑎᕋᖃᑦᑕᕈᓐᓇᑎᐊᖅᑐᐃᑦ ᖃᐃᖅᑯᔨᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ, ᐱᕕᖃᓕᕋᓗᐊᖅᑎᓪᓗᖓ 
ᓱᓕ. ᖃᑦᓯᓂᒃ ᑮᓇᐅᔭᓂᒃ ᑕᑯᓐᓈᖅᑭᑕ ᓄᓇᓕᓐᓄᑦ 
ᑐᓂᔭᐅᒐᔭᖅᑐᓂᒃ? ᒥᓂᔅᑕ ᐅᖃᕋᑖᕐᖓᑦ, 
ᑮᓇᐅᔭᓂᒃ ᑐᓂᐅᖅᑲᐃᓛᕐᖓᑕᒎᖅ ᓄᓇᓕᓕᒫᓄᑦ 
ᖁᕕᐊᓱᒍᑕᐅᓛᖅᑐᓂᒃ. ᖃᑦᓯᓂᒃ ᑮᓇᐅᔭᓂᒃ 
ᐱᓛᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᖅᑲᐅᒪᔭᒃᑯᑦ, ᒫᓐᓇ 
ᐸᕐᓇᐅᑎᓕᐅᕋᑦᑕ ᓱᓕ. ᐃᒪᐃᓕᖓᔫᔮᓚᐅᖅᑐᖅ 
$5,000-ᓂᒃ ᐃᖃᓗᐃᑦ, $2,500 
ᓯᐊᒻᒪᕝᕕᐅᓯᒪᔪᓄᑦ ᐊᒻᒪ $1,500 ᐊᓯᖏᓐᓄᑦ 
ᓄᓇᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑯᔭᓐᓂ ᐅᖃᐅᓯᖃᕈᒪᑐᐃᓐᓇᖅᑐᖓ. ᓯᕗᓕᖅᑏ, 
ᑕᐃᒃᑯᓇᖓᑦ ᐃᒻᒥᒧᑦ ᖃᓂᔅᓴᓗᐊᖅᑐᓂᒃ 
ᐅᖃᐅᓯᖃᖅᑎᓪᓗᒍ. ᑖᓐᓇ 
ᓯᐊᒻᒪᒃᓯᒪᓗᐊᖅᑐᒋᖅᑲᐅᔭᕋ ᓄᓇᕘᑦ ᒥᑭᔪᕈᓘᒻᒪᑦ.  
ᑕᒪᒃᑯᐊ ᐃᓚᒌᑦ 
ᖃᓂᒋᓗᐊᕐᓂᕋᖅᑕᐅᔪᓐᓇᕐᖓᑕᒎᖅ. ᓄᓇᕗᒻᒥᓕ 
ᐃᓪᓗᑭᔅᓴᖅᑐᕕᔾᔪᐊᕌᓘᒐᑦᑕ ᐊᒻᒪ 
ᐊᖏᕐᕋᖃᑎᒌᖃᑦᑕᖅᑐᐃᑦ ᐃᓚᒌᖏᒻᒪᕆᑦᑐᐃᑦ.  
 
ᑖᓐᓇ ᐅᖃᐅᓯᑐᐃᓐᓇᖅ. ᑕᑯᔪᒪᒐᒪᓕ ᑖᒃᑯᐊ 
ᖃᓂᔅᓴᓗᐊᕐᓂᕐᒧᑦ ᐊᑐᐊᒐᐃᑦ ᓱᑲᒋᐊᖅᑕᐅᓗᑎᒃ.  

ᐅᖃᑐᐃᓐᓇᓐᖏᓪᓗᑎᒃ ᐃᓪᓗᒥᐅᖃᑎᖏᓐᓂᒃ 
ᐃᓚᖏᓐᓂᒃ, ᐅᖃᖔᕐᓗᑎᒃ ᑭᒃᑯᑐᐃᓐᓇᐃᑦ 
ᐃᓪᓗᒦᖃᑕᐅᔪᐃᑦ. ᓄᓇᕗᒻ ᑖᓐᓇ 
ᖃᐅᔨᒪᔭᐅᑦᑎᐊᕆᐊᖃᕐᖓᑦ. ᒥᓂᔅᑕᐅᑉ ᐃᓪᓗᖓᓂ 
ᐊᖏᕐᕋᖃᖅᑐᖃᖅᑲᑦ ᐅᕙᖓᓘᓐᓃᑦ ᐊᖏᕐᕋᖓᓂ 
ᐊᖏᕐᕋᖃᖅᑐᖃᖅᑲᑦ. ᐃᓕᓐᓂᐊᖅᑎᓄᑦ 
ᑮᓇᐅᔭᒃᓵᓂᒃ ᐊᓯᖏᓐᓂᓘᓐᓃᑦ ᑮᓇᐅᔭᓂᒃ 
ᐱᖃᑦᑕᓕᕐᓂᖅᑲᑕ ᑕᕝᕙᓂ 
ᖃᓂᔅᓴᓗᐊᕐᓂᐅᔪᓐᓇᕐᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑐᐃᓐᓇᐅᓗᒍ ᑖᓐᓇ ᑎᒍᓕᕐᓚᕗᑦ. 
ᑕᕝᕙᓃᑦᑐᒍᑦ ᒪᒃᐱᒐᖅ B-6 ᓄᓇᕗᒻᒥ ᓯᕗᓕᖅᑏ 
ᑲᑎᒪᔨᖏᑦ. ᑲᑎᓕᒫᖅᖢᒍ ᐊᐅᓚᑕᐅᔪᑦ 
ᒪᑭᒪᐅᑎᖏᓪᓗ $4,310,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-7, 
ᓄᓇᕗᑦ ᑲᒥᓯᓇᖓᑦ. ᒥᔅᑕ ᖁᐊᓴ. 
 
ᖁᐊᓴ: ᑕᐃᒪ ᖃᓄᑭᐊᖅ ᐊᑯᓂᐅᑎᒋᓕᖅᑑᒐᓗᐊᖅ 
ᑲᒥᓯᓇᖃᑦᑎᐊᖦᖤᕋᑦᑕ ᐊᔪᓐᖏᑦᑎᐊᖅᑐᒥᒃ. 
ᑲᒥᓯᓇᖃᖅᐸᓚᐅᕆᓪᓗᑕ ᓯᕗᓂᐊᓂ. ᑭᓯᐊᓂ ᑕᒫᓂ 
ᑲᒥᓯᓇᖃᓕᕋᑦᑕ ᑕᐃᒪᓐᖓᑦ ᓄᑖᕐᒥᒃ. ᑖᓐᓇ 
ᑐᖏᓕᖃᓚᐅᖅᓯᒪᓐᖏᒻᒪ ᑲᒥᓯᓇᒥᒃ ᑕᒫᓂ. 
ᖃᐅᔨᒪᔪᖓᐅᒍᓗᐊᖅ ᒐᕙᒪᑐᖃᒃᑯᓐᓂᒃ ᑖᓐᓇ 
ᑎᓕᔭᐅᓲᖅ. ᑖᒃᑯᐊ ᐊᑎᕐᒥᒃ ᑐᓂᓯᓯᒪᒐᓗᐊᖅᐸᑦ 
ᑲᓇᑕᐅᑉ ᐊᖓᔪᖅᑳᖓᓄᑦ, ᑐᖏᓕᐅᓂᐊᖅᑐᒥᒃ 
ᑲᒥᓯᓇᒧᑦ ᑐᒃᓯᕋᖅᑎᓪᓗᑕ, ᐅᕝᕙᓘᓐᓃᑦ ᐊᑎᕐᒥᒃ 
ᑐᒃᓯᕋᖅᑎᓪᓗᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ.  
ᒥᓂᔅᑕ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᐄ, 
ᑎᑎᕋᐅᑎᒃᑯᑦ ᑐᓂᕼᐃᕼᐃᒪᔪᒍᑦ ᑲᓇᑕᐅᑉ 
ᐊᖓᔪᖅᑳᖓᓄᑦ, ᑲᒥᓯᓇᒥᒃ ᑐᒡᓕᒃᓴᒥᑦ. ᒪ’ᓇ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.   
 
ᖁᐊᓴ: ᑖᓐᓇ ᐱᔾᔪᑎᒋᓪᓗᒍ, ᑐᓴᖅᑎᑕᐅᓯᒪᕖᑦ 
ᖃᓄᑐᐃᓐᓇᑦᑎᐊᖅ, ᐄ, ᕿᒥᕐᕈᐊᖅᑕᕗᑦ 
ᐅᕝᕙᓘᓐᓃᑦ ᓂᕆᐅᓇᖅᐹ  ᑲᒥᓯᓇᕗᑦ 
ᑐᒡᓕᖅᑖᕐᓂᐊᕐᓂᑦᑎᓐᓂᒃ? ᐊᐃᑦᑖᖑᒐᓗᐊᖅ 
ᒐᕙᒪᑐᖃᒃᑯᑦ ᓂᕈᐊᕐᓂᒃᓴᖓᑦ 
ᑲᒡᓕᓪᓚᕆᒃᑲᓗᐊᖅᑎᓪᓗᒍ. ᑖᔅᓱᒥᖓ 
ᐊᐱᕆᑐᐃᓐᓇᖅᐳᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ, 
ᓇᐅᒃ ᑭᐅᔭᐅᕼᐃᒪᖏᑦᑐᒍᑦ ᕼᐅᓕ ᑲᓇᑕᐅᑉ 
ᐊᖓᔪᖅᑳᖓᓂᒃ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᒥᓯᓇ 
ᑐᒡᓕᖃᕆᐊᖃᕐᓂᖓᓂᒃ ᐱᑕᖃᕆᐊᖃᓲᖑᒐᓗᐊᕐᒪ. 
ᐊᔭᐅᖅᑐᖃᑦᑕᖅᓯᒪᒐᓗᐊᖅᐹᑦ, ᐃᓛᒃ ᑐᓴᓐᖏᓐᓇᒥ 
ᐅᑕᖅᑭᑐᐃᓐᓇᖅᐹ? ᐅᕝᕙᓘᓐᓃᑦ 
ᐊᔭᐅᖅᑐᖃᑦᑕᕋᓗᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓴᕕᑲᑖᖅ.  
 
ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᐄ. ᐱᑕᖃᕆᐊᖃᕐᒪᑦ ᖃᐅᔨᒪᔪᒍᑦ. ᑎᑎᕋᓚᐅᖅᖢᖓ 
ᐊᑎᕐᒥᒃ ᑐᓂᕼᐃᒃᖢᖓ, ᑐᕼᐊᕼᐃᑦᑐᒍᑦ ᕼᐅᓕ  
ᒫᓐᓇᒧᑦ ᐅᑕᖅᑭᒥᐊᖅᑐᒍᑦ ᕼᐅᓕ ᒫᓐᓇ. ᒪᓈ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ 
B-7. ᓄᓇᕗᑦ ᑲᒥᓯᓇᖓᑦ ᑲᑎᓕᒫᕐᓗᒍ ᐊᐅᔾᔪᑏᑦ 
ᒪᑭᒪᐅᑏᓪᓗ ᓂᕈᐊᖅᑕᐅᔪᒃᓴᑦ. $295,000. 
ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᑕ 
ᒐᕙᒪᐅᖃᑎᒌᖕᓄᑦ ᑐᕌᖓᔪᑦ ᐊᐱᖅᑯᑎᔅᓴᐃᑦ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᐅᕙᑦᓯᐊᖅ 
ᐅᖃᐅᕼᐃᕆᓚᐅᕋᒃᑯᒃ (ᑐᓵᔨᑎᒍᑦ) ᐅᓇ 
ᐊᐱᖅᑯᑎᒋᔭᐅᔪᖅ ᓄᓇᕗᑦ 
ᐃᖅᑲᖅᑐᐃᕕᖏᑦᑎᒎᖅᑎᑕᐅᓯᒪᒻᒪᑦ ᓱᓕ. ᐃᖅᑭᓖᑦ 
ᐊᖏᕈᑎᒋᓯᒪᔭᖏᑦ ᐅᕝᕙᓘᓐᓃᑦ 
ᐊᖏᖅᑕᐅᓯᒪᓕᕐᒪᖔᑦ. ᖃᖓᐅᑯᐊ ᓄᓇᕗᑦ 
ᒐᕙᒪᒃᑯᑦ ᐃᖅᑲᖅᑐᐃᕕᓐᓄᑦ ᑐᓐᓂᖅᑯᑎᖃᓚᐅᖅᐸᑦ 
ᐊᒻᒪᓗ ᖃᓄᐃᓕᖓᓕᖅᐸ ᒫᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ.  
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓪᓗᖓ ᐃᖅᑲᐅᒪᑦᑎᐊᓐᖏᑕᕋ 
ᐊᒃᑑᕝᕙᓂ ᓅᕙᐃᒻᕙᒥᓘᓐᓃᑦ 2018-ᒥ 
ᐃᖅᑲᖅᑐᐃᕕᓐᓅᓚᐅᖅᓯᒪᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᑕᐃᒃᑯᐊ 
ᐃᖅᑲᖅᑐᐃᕕᑦᑎᒎᖅᑎᑕᐅᔪᑦ ᖃᓄᐃᓕᖓᓕᖅᐸᑦ 
ᐅᓪᓗᒥᒧᑦ ᑎᑭᑦᑐᒍ, ᓱᑯᑦᑎᐊᓃᓕᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  
ᓴᕕᑲᑖᖅ.  
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᑦᑎᐊᖅᑰᖅᑐᑦ ᒫᓐᓇ 
ᐃᖅᑲᖅᑐᐃᕕᑦᑎᒎᖅᑎᑕᐅᒻᒪᑦ 
ᓂᓪᓕᐅᑎᒋᔪᓐᓇᖏᑦᑎᐊᒻᒪᕆᑦᑕᕋ. ᐃᖅᑲᖅᑐᐃᕕᒃᑯᑦ 
ᑎᒍᒥᐊᖅᑕᖓ ᒫᓐᓇ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᐄ, ᑐᑭᓯᐅᒪᓪᓗᖓ 
ᐃᖅᑲᖅᑐᐃᕕᑎᒎᕐᒪᑦ. ᑐᑭᓯᓇᓱᑐᐃᓐᓇᖅᑐᖓ 
ᒐᕙᒪᒃᑯᑦ ᖃᓄᐃᓕᖓᓕᕐᒪᖔᑦ. ᑕᒪᓐᓇᖃᐃ 
ᑕᖅᑲᐅᖓ ᑐᓴᐅᒪᔾᔪᑎᑎᒎᖅᑎᑕᐅᓛᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᓐᖑᓇᖅᑑᑎᑕᐅᓂᖓᓂᒃ 
ᑕᖅᑲᐅᓐᖓᔾᔮᓐᖏᑕᕗᑦ 
ᑕᐃᒪᐃᖃᑦᑕᖁᔭᐅᓐᖏᓐᓇᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇᖃᐃ ᑭᐅᔪᓐᓇᓐᖏᓚᐅᒃ. ᑖᒃᑯᐊ 
ᐃᖅᑲᖅᑐᐃᕕᑦᑎᒎᖅᑐᑦ ᒪᐅᓇᑐᐃᓐᓇᖅ 
ᓄᖅᑲᖅᑎᑦᑎᓇᓱᒃᑐᖃᖅᐸ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐱᖁᔨᕗᖔᓂᒃ  
ᓴᖅᑭᖅᑎᔪᖃᖅᓯᒪᔪᖅ ᑭᐅᔪᓐᓇᓐᖏᑕᕋ ᑖᓐᓇ 
ᐊᐱᖅᑯᑎᒋᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 
ᓯᕗᓪᓕᐅᔾᔭᐅᓯᒪᔪᑦ ᐅᕙᓂ ᑎᑎᕋᖅᓯᒪᔪᑦ, 
ᐅᖃᖅᓯᒪᔪᖅᑕᖃᕐᒪᑦ ᐃᖅᑲᓇᐃᔭᖃᑎᖃᖅᑐᒡᒎᖅ  

ᐃᓄᐃᑦ ᑎᒥᖁᑎᖏᓐᓂᒃ. ᑐᕌᒐᕆᔭᐅᔪᑦ 
ᓄᓇᕗᒻᒥᐅᓄᑦ ᐃᓛᒃ ᐊᓐᖑᑎᑕᐅᔪᓐᓇᕐᓂᐊᕐᒪᑕ 
ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖃᑎᒋᔭᖓᑦ ᓄᓇᕗᑦ 
ᑐᓐᖓᕕᒃᑯᒡᒎᕐᒪᑦ.  
 
ᑕᐃᒪᐃᑦᑑᖕᒪᑦ ᑐᑭᓯᔪᒪᔪᖓ ᐃᓛᒃ 
ᐅᖃᓕᒫᕈᓐᓇᕋᑦᑎᒃᑯᓄᑯᐊ ᐊᑯᓐᓂᑯᓗᖏᑦᑎᒍᑦ, 
ᒪᑯᑎᒎᓇᕐᓗ ᐱᕙᓪᓕᐊᔪᓕᕆᔨᒃᑰᖅᑎᑕᐅᕙᒃᑐᑦ. 
ᐃᖅᑲᓇᐃᔭᖃᑎᒌᒋᐊᖃᕐᓂᕐᒧᑦ ᐊᖏᕈᑎᓂᒃ 
ᐱᑕᖃᕆᐊᖃᕐᒪᑦ ᓄᓇᕗᑦ ᑐᓐᖓᕕᒃᑯᑦ ᒐᕙᒪᒃᑯᓪᓗ. 
ᖃᖓ ᑕᐃᒪ ᓄᑖᓂᒃ ᐊᑎᓕᐅᕆᓛᖅᐱᑕ 
ᐱᔭᕇᖅᑕᐅᓛᖅᐸᓪᓗ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒫᓐᓇ ᑖᒃᑯᐊ 
ᐱᓕᕆᐊᕆᔭᕗᑦ ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᑦ 
ᑲᑎᒪᖃᑎᒋᒐᒃᑭᑦ ᓄᑖᓂᒃ ᐃᖅᑲᓇᐃᔭᖃᑎᒌᖕᓂᕐᒧᑦ 
ᐊᖏᕈᑎᓕᐅᖃᑎᒋᓂᐊᖅᑕᕗᑦ ᐊᒻᒪᓗ ᐃᓄᐃᑦ 
ᑎᒥᖁᑎᖏᑦ ᐃᓚᐅᕙᓪᓕᐊᑐᐃᓐᓇᓕᕐᒪᑕ. 
ᑕᐃᒪᐃᑦᑑᖕᒪᑦ ᐃᖅᑲᓇᐃᔭᖃᑎᒌᖕᓂᕐᒧᑦ 
ᐋᖅᑭᐅᒪᔪᓂᒃ ᐊᖏᕈᑎᓂᒃ ᐋᖅᑭᒃᓯᒋᐊᖃᖅᑐᒍᑦ 
ᓄᓇᕗᑦ ᑐᓐᖓᕕᒃᑯᑐᐃᓐᓇᐅᓐᖏᑦᑐᑦ ᐃᓄᐃᓪᓗ 
ᑎᒥᖁᑎᖏᑦ ᐊᓯᖏᑦ ᑐᓴᐅᒪᑎᑕᐅᖃᑦᑕᕐᓂᐊᖅᑐᑦ. 
ᐱᖓᓱᑦ ᑖᒃᑯᐊ ᐊᕕᑦᑐᖅᓯᒪᔪᓂᒃ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᓚᐅᑎᑕᐅᓂᐊᖅᑐᑦ 
ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᑕᑯᓪᓗᒋᑦ 
ᐅᖃᖅᓯᒪᔪᖅᑕᖃᓐᖏᑦᑐᖅ ᐊᖏᖃᑎᒌᒍᑎᓂᒃ 
ᐱᑕᖃᕐᓂᐊᕐᒪᖔᑦ ᑐᓐᖓᕕᒃᑯᓪᓗ ᐱᓕᕆᐊᕆᔭᐅᔪᑦ  

ᐊᖏᓂᖅᓴᓅᔪᒃᓴᐅᔪᖅ. ᐊᖏᕈᑎᒋᔭᐅᓂᐊᕐᒪᑕ 
ᐊᕕᑦᑐᖅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐊᕕᑦᑐᖅᓯᒪᔪᓂᓪᓗ.  
 
ᑭᓯᐊᓂ ᓄᓇᕗᑦ ᑐᓐᖓᕕᒃᑯᑦ 
ᐃᖅᑲᓇᐃᔭᖃᑎᒌᕐᓂᕐᒧᑦ ᑭᓱᓂᒃ ᒫᓐᓇ 
ᐊᖏᖃᑎᒌᓐᖏᑦᑑᖃᑎᒌᑉᐱᓯ? ᑭᓱᑦ 
ᐊᖏᖃᑎᒋᓐᖏᓚᓯᐅᒃ ᑐᓐᖓᕕᒃᑯᑦ ᒐᕙᒪᒃᑯᓪᓗ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᖅᑰᖅᑐᒍᑦ 
ᑐᓐᖓᕕᒃᑯᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 
ᐊᖏᖃᑎᒌᓐᖏᑦᑐᑦ ᐋᖅᑭᒋᐊᖅᑕᐅᓇᓱᒃᑎᓪᓗᒍ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᖏᓐᓂᒃ ᐊᖏᖃᑎᒌᓐᖏᑦᑐᔾᔪᑎᖃᖅᐱᓰ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ 
ᓈᓴᐅᑎᓕᒃ 23 ᐊᖏᕈᑎᓃᑦᑐᖅ ᐊᒻᒪ ᐅᖃᐅᓯᖅ 
ᓇᓕᐊᒃ ᐅᖃᐅᓯᖅ ᐊᑐᕐᓗᒍ  
ᐃᓕᓐᓂᐊᖅᑎᑦᑎᖃᑦᑕᕐᓂᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᓇᐃᔭᖃᑎᒋᑦᑎᐊᕐᓂᖅᓴᐅᓚᐅᕐᓚᕗᑦᑐᕐᖏᒃᑯᐊ 
ᑐᓐᖓᕕᒃᑯᑦ. ᒪᓕᒐᓕᐅᖅᑎᑖᓵᖑᓪᓗᖓ  

ᑐᑭᓯᐅᒪᑦᑎᐊᓚᐅᓐᖏᓐᓇᒪᖃᐃ ᖃᓄᖅ 
ᐃᖅᑲᓇᐃᔭᖃᑎᒌᖕᒪᖔᖏᑦ ᒐᕙᒪᒃᑯᑦ ᐊᒻᒪᓗ 
ᑐᓐᖓᕕᒃᑯᑦ ᑭᓯᐊᓂ ᓂᕈᐊᖅᑕᐅᒐᒪ. 
 
ᐅᕙᓐᓄᓪᓕ ᐊᐃᑦᑖᕆᔭᕋ. 
ᑲᑐᔾᔨᖃᑎᒌᖕᓂᒃᑰᕈᑎᒋᔪᓐᓇᖅᑕᕗᑦ 
ᐊᒥᓱᐊᓘᒐᓗᐊᕐᒪᑕ ᐊᓐᓇᐃᔭᕗᑦ ᐊᒻᒪᓗ ᓄᓇᕗᑦ 
ᒥᑭᑦᑐᑯᓘᑎᓪᓗᒍ ᓂᓐᖓᓐᓇᖅᑐᖅ 
ᑎᒥᖁᑎᖃᐅᕋᑦᑕ. ᒪᑯᐊᓗ ᐊᖏᖃᑎᒌᓐᖏᑦᑐᑦ, ᐄ, 
ᐊᖏᖃᑎᒌᓐᖏᓐᓂᖅ ᑕᒪᓐᓇ 
ᓴᖅᑮᓐᓇᐅᔭᕐᓂᐊᖅᑐᒃᓴᐅᔪᖅ 
ᐊᖏᖃᑎᒌᖏᓐᓈᓗᖃᑦᑕᓐᖏᓐᓇᑦᑕ ᐅᕙᓂᓘᓐᓃᑦ. 
ᖃᓄᐃᓕᐅᕈᓐᓇᖅᐱᑕ 
ᐃᖅᑲᓇᐃᔭᖃᑎᖃᑦᑎᐊᕐᓂᖅᓴᐅᓕᕈᓐᓇᕐᓂᐊᕋᑦᑕ 
ᑐᓐᖓᕕᒃᑯᓐᓂᒃ? ᑕᐃᒫᒃ ᑭᓯᐊᓂ ᓄᓇᕗᒻᒥᐅᓕᒫᓄᑦ 
ᐱᐅᓂᖅᓴᐅᓇᔭᕐᒪᑦ ᐃᖅᑲᓇᐃᔭᖃᑎᖃᑦᑎᐊᕈᑦᑕ 
ᑐᓐᖓᕕᒃᑯᓐᓂᒃ. ᐃᖅᑲᓇᐃᔮᖑᓂᐊᖅᑐᑦ ᑕᒪᑐᒪᓂ 
ᐊᕐᕌᒍᒥ, ᓂᕆᐅᑉᐱᑖ 
ᐃᖅᑲᓇᐃᔭᖃᑎᒌᑦᑎᐊᕐᓂᐊᕐᒪᖔᑦ ᑖᒃᑯᐊ 
ᑐᓐᖓᕕᒃᑯᑦ ᒐᕙᒪᒃᑯᓪᓗ ᐃᒻᒪᖄ 
ᑲᑎᑎᑕᐅᓯᒪᔪᖅᑎᒍᖅᑲᐃᑦ ᐃᓅᓯᓕᕆᔭᐅᒍᑦᑕ 
ᐅᕝᕙᓘᓐᓃᑦ ᐊᑯᓐᓂᖅᓱᖅᑎᒥᒃ ᐊᑐᕆᐊᖃᖅᐱᑕ? 
ᐅᕝᕙᓘᓐᓃᑦ ᑲᑎᒪᖃᑎᒌᓪᓗᑕ 
ᐱᓕᕆᑦᑎᐊᖃᑎᒌᓐᖏᓐᓂᖅᐳᑦ 
ᐅᖃᐅᓯᕆᔭᐅᔪᓐᓇᕐᓂᐊᕐᒪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒻᒪᕋᔭᖅᑰᖅᑐᖓ 
ᐃᖅᑲᓇᐃᔭᑦᑎᐊᓐᖏᑦᑐᒍᑦ-ᓚᒍᒪ 
ᐃᖅᑲᓇᐃᔭᖃᑎᒋᑦᑎᐊᖃᑦᑕᕋᑦᑎᒃᑯᑦ ᑭᓱᓕᒫᑦ 
ᐃᓚᖏᑦ ᐊᖏᖃᑎᒌᑦᑎᐊᖅᖢᑕ ᓲᕐᓗᒃ ᓴᓐᖏᓂᕐᓂᒃ 
ᑎᒍᓯᕙᓪᓕᐊᓂᖅ ᑲᓇᑕᐅᑉ ᒐᕙᒪᒃᑯᖏᓐᓂ ᑕᒪᓐᓇ 
ᐃᖏᕐᕋᑦᑎᐊᖅᑐᐊᓗᒃ. 
 
ᖃᔅᓰᓐᓇᑯᓗᖕᓂᒃ ᐊᖏᖃᑎᒌᓐᖏᑦᑐᒍᑦ. 
ᑲᑎᒪᔨᖏᓂᒃᑯᐊ ᑲᑎᒪᖃᑎᒋᓯᒪᒐᒃᑭᑦ 
ᐊᖓᔪᖅᑳᖓᓪᓗ ᐊᒻᒪᓗ ᐅᖃᐅᑏᓐᓇᐅᔭᖅᑕᒃᑲ 
ᑎᑎᕋᕐᕕᒐ ᒪᑐᓯᒪᓐᖏᑦᑐᖅ ᐊᒻᒪᓗ 
ᐅᖃᓪᓚᖃᑎᒌᓐᓇᖅᑕᕗᑦ. ᐃᓚᖏᑦ ᑭᓯᐊᓂ 
ᐊᖏᖃᑎᒌᒍᑎᒋᓐᖏᑕᕗᑦ. ᑕᐃᒪᓐᓇ 
ᐱᓕᕆᐊᕆᓗᒎᔭᕆᐊᖃᓐᖑᖕᒪᑦ ᓄᓇᑖᕐᓂᕐᒧᑦ  

ᐊᖏᕈᑎ ᑳᓐᑐᕌᒃᑦᖑᖕᒪᑦ ᐊᒻᒪᓗ ᐊᑐᕐᓂᐊᖅᑕᕗᑦ 
ᑕᐃᒃᑯᐊ ᑎᑎᕋᖅᓯᒪᓪᓗᑎᒃ. ᑕᐃᒪᐃᓐᓂᖓᓄᑦ 
ᐃᖅᑲᓇᐃᔭᖃᑎᒋᓂᐊᖅᑕᕗᑦ ᐃᓚᖏᑦ 
ᐱᔭᕐᓂᓐᖏᕐᓂᖅᓴᐅᓪᓗᑎᒃ ᓈᓴᐅᑎᓕᒃ 23 
ᐱᓗᐊᕐᓗᒍ 85 ᐳᓴᓐ ᐋᖅᑭᒍᓐᓇᐃᓪᓕᐅᖅᑲᒐᑦᑕ. 
 
ᐄ, ᐊᖏᖅᓯᒪᑦᑎᐊᖅᑐᒍᑦ 
ᐃᖅᑲᓇᐃᔭᖃᑎᖃᕐᓂᐊᕐᓂᕐᒧᑦ. ᑭᓯᐊᓂ ᐱᓕᕆᐊᑦ 
ᑕᒪᒃᑯᐊ ᑲᔪᓰᓐᓇᕆᐊᓖᑦ ᐱᔨᑦᑎᕈᑏᑦ 
ᐊᑐᐃᓐᓇᐅᓂᐊᕐᒪᑕ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ, ᒥᓂᔅᑕ. ᑕᐃᒪ ᑭᖑᓪᓕᕐᒥ ᑲᑎᒪᓕᕐᒥᒍᔅᓯ 
ᒥᓂᔅᑕ ᑕᐃᓯᖅᑲᐅᖕᒪᑦ ᓈᓴᐅᑎᓕᒃ 23 ᐊᒻᒪ 
ᐃᓄᐃᑦ ᐃᖅᑲᓇᐃᔭᖅᑎᖏᑦ 85 
ᐳᓴᒦᑦᑕᕆᐊᖃᕐᓂᖏᑦ. ᓯᐊᒻᒪᒃᑎᖅᑕᐅᓯᒪᔪᓪᓗ ᒪᑯᐊ 
-ᕕᐅᓯᒪᔪᑦ ᓄᓇᓖ ᓯᐊᒻᒪᒃᑎᖅᑕᐅᓯᒪᔪᓂᒃᑯᐊ 
ᐃᖏᕐᕋᑦᑎᐊᖅᓴᐅᖅᑰᔨᖃᑦᑕᕐᒪᑕ ᑐᑦᑕᕐᕕᖕᒦᑦᑐᓂᑦ, 
ᐱᓗᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦᑕ 
ᐳᓴᓐᑎᖏᑦ ᖁᕝᕙᓯᖃᑦᑕᕐᒪᑕ. ᐊᖏᓂᖅᓴᓂᒃ 
ᐊᑦᑎᓐᓂᖅᓴᐅᓪᓗᑎᒃ. ᐅᖃᓪᓚᖃᑎᒌᓕᕐᒥᑉᐸᑕ 
ᓈᓴᐅᑎᓕᒃ 23 ᐅᖃᐅᓯᕆᔭᐅᓕᖅᐸᑦ ᓯᐊᒻᒪᒃᑎᖅ  
ᓄᓇᓕᖕᓄᑦ ᓯᐊᒻᒪᒃᑎᕆᓂᖅ ᑕᒪᓐᓇ 
ᐃᓚᓕᐅᔾᔭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᕆᓚᐅᖅᓯᒪᓐᖏᑕᕗᑦ 
ᓯᐊᒻᒪᒃᑎᕝᕕᐅᓯᒪᔪᑦ ᓄᓇᓖᑦ. ᑭᓯᐊᓂ ᑕᐃᒪᓐᓇ  

ᑲᑎᒪᖃᑎᒋᔪᒪᒍᔅᓯᐅᒃ ᑐᓐᖓᓱᑦᑎᐊᖅᑐᓯ 
ᑲᑎᒪᖃᑎᒋᔪᒪᓗᒋᑦ ᐃᓱᒫᓘᑎᖃᕐᓂᖅᓴᐅᒻᒪᑕᐃᒃᑯᐊ 
85 ᐳᓴᒧᑦ ᑎᑭᐅᔾᔨᖁᓪᓗᒋᑦ. 
ᐅᖃᐅᓯᖃᓚᐅᖅᓯᒪᓐᖏᑦᑐᑦ ᑕᐃᒃᑯᐊ 85 ᐳᓴᓐ 
ᓇᓃᒋᐊᖃᕐᒪᖔᑦ ᑭᓯᐊᓂ ᑕᑉᐸᐅᖓ 85 ᐳᓴᒧᑦ 
ᑎᑭᑦᑕᕆᐊᖃᖅᑐᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᑭᓯᖃᕐᓂᖅᓴᐅᔪᖅ ᒥᓂᔅᑕᐅᑉ 
ᑲᑎᒪᔾᔪᑎᒃᓴᒧᐊᕐᓗᓂᐅᒃ ᐅᕙᖓᐅᓐᖏᑦᑐᖅ. 
ᑲᑎᒪᖃᑎᖃᖃᑦᑕᕐᒪᑦ ᑐᓐᖓᕕᒃᑯᓐᓂᑦ 
ᓴᓐᖏᓂᖃᑎᓐᓂᖅᓴᐅᒐᒪ. ᑎᑎᕋᕐᕕᒐ ᐅᕙᓃᒻᒪᑦ 
ᐃᒻᒪᖄᓘᓐᓃᑦ ᑲᑎᒪᖃᑎᒋᔭᐅᔪᒪᓐᖏᑦᑐᖓ.  
 
ᑕᐃᒪᐃᑦᑑᖕᒪᑦ ᑭᖑᓪᓕᕐᒥ ᒥᓂᔅᑕ 
ᑲᑎᒪᖃᑎᖃᓕᕈᓂ ᑐᓐᖓᕕᒃᑯᓐᓂᒃ ᐊᒻᒪᓗ 
ᓈᓴᐅᑎᓂᒃ 23 ᐅᖃᐅᓯᕆᔭᐅᒃᐸᑦ, ᓄᓇᓖᑦ 
ᓴᐃᒻᒪᒃᑎᕐᕕᐅᓯᒪᔪᑦ ᑲᑎᒪᔾᔪᑎᒃᓴᓄᑦ ᐃᓕᖃᓯᐅᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 
ᑕᒪᓐᓇ ᐊᖏᖃᑎᒋᕙᕋ ᐱᓕᕆᐊᕆᔭᕗᑦ ᒫᓐᓇ 
ᑭᓯᐊᓂ ᒐᕙᒪᐅᓪᓗᑕ ᑖᒃᑯᐊ ᐊᔾᔨᒌᑎᑦᑐᐃᑦ 
ᑲᑎᒪᔨᕋᓛᑦ ᐃᓕᓐᓂᐊᖅᑐᑦ ᐱᔾᔪᑎᒋᓗᒍ ᓄᓇᓕᖕᓂ 
ᑕᑕᑕᐅᓂᖅ ᐊᔪᖅᑐᖅ ᐃᖅᑲᓇᐃᔮᒃᓴᐃᑦ ᖃᓄᖅ 
ᐃᓕᓐᓂᐊᖅᑎᑦᓯᓂᖃᕆᐊᖃᖅᐸ. 
 

ᑕᒪᓐᓇ ᐃᖅᑲᓇᐃᔮᒃᓴᖅ ᐃᓐᓄᖁᓗᒍ. ᑖᒃᑯᐊ 
ᐊᑯᓐᓂᕈᓯᖏᑦ ᐃᓱᒪᒋᓗᒋᑦ ᓄᓇᓖᑦ 
ᓯᐊᒻᒪᒃᑎᖅᓯᒪᓐᖏᑦᑐᓂᒃ ᑕᒪᒃᑯᐊ 
ᓄᓇᓕᕋᓛᖑᓂᖅᓴᐃᑦ ᒐᕙᒪᒃᑯᓐᓄᑦ ᓴᓇᒃᓴᐃᑦ 
ᐊᒥᓲᓐᖏᑦᑑᒻᒪᑕ. ᑖᒃᑯᐊᓕ ᑐᑦᑐᕐᕕᐅᔪᓂᑦ 
ᓄᓇᓕᖕᓂ ᐃᓕᓐᓂᐊᖅᑎᑦᓯᑲᓐᓂᕋᓱᒃᑐᒍᑦ 
ᓴᓇᔭᒃᓴᐃᑦ ᐃᓐᓄᖁᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᐊᑎᕐᓂ ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ 
ᑖᓐᓇᑦᑕᐅᖅ ᑐᑭᓯᒋᐊᒃᑲᓐᓂᕈᒪᓪᓗᒍ ᑕᐃᒪᐃᓛᒃ 
ᐅᕙᒍᑦ ᑕᒪᒃᑯᐊ ᓯᐊᒻᒪᑎᑦᑎᕕᐅᓯᒪᓐᖏᑦᑐᑦ 
ᓄᓇᓕᕋᓛᖑᓂᖅᓴᐃᑦ ᕿᒪᑦᑕᐅᓯᒪᓪᓚᕆᑉᐸᑲᑦᑕ 
ᓯᐊᒻᒪᖅᑎᑦᑎᕕᐅᓯᒪᓐᖏᑦᑐᑎᒍᑦ ᐊᒻᒪᓗ 
ᐃᖅᑲᓇᐃᔮᖃᓐᖏᑦᑐᑦ ᑕᒫᓂ ᑭᒡᒐᑐᖅᑕᑎᓐᓂ 
ᓄᓇᓕᕋᓛᖑᓂᖅᓴᓂᑦ ᐃᖅᑲᓇᐃᔮᖃᓐᖏᑦᑐᑦ 
ᐊᒥᓱᓪᓚᕆᐅᕙᒻᒪᑕ ᐃᖅᑲᓇᐃᔭᕐᕕᔅᓴᖃᕋᑎᓪᓗ. 
ᐅᓪᓗᒥᒧᒃᑭᐊᕐᖓᐃ ᑎᑭᓪᓗᒍ ᑖᒃᑯᐊ ᓄᓇᓖᑦ 
ᓇᓕᐊᔅᓱᓕ ᑐᖅᑲᑕᕐᕕᐅᔪᑦ 
ᐃᖅᑲᓇᐃᔭᖅᑎᖃᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᔪᒃᑖᖅ. ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᕼᐃᕙᐅᑖᖅ. 
ᑖᓐᓇ ᑐᑭᕼᐃᑦᓯᐊᓐᖏᖅᑰᖅᑕᕗᑦ GLOs-ᒥ 
ᐊᐱᖅᕼᐅᕐᒪᖔᑦ ᖃᐅᔨᒋᐊᕈᐊᓗᐊᖅᑐᑕ. 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂ ᒥᔅᑕ 
ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 
ᑐᓴᐅᒪᖃᑦᑕᕋᑦᑎᒍᑦ ᓄᓇᓖᑦ ᐃᓚᖏᑦ  

ᓯᐊᒻᒪᑎᕐᕕᐅᓯᒪᔪᑦ ᐃᖅᑲᓇᐃᔮᖃᓐᖏᑦᑐᑦ ᓱᓕ 
ᐊᒥᓲᓂᕋᖅᑕᐅᖃᑦᑕᕐᖓᑕ ᐃᒡᓗᐃᓪᓗ 
ᐃᓄᖃᓐᖏᑦᑐᑦ ᐊᒥᓲᓪᓗᑎᑦ ᑕᒪᒃᑯᓄᖓ 
ᓯᐊᒻᒪᑎᕐᕕᐅᓯᒪᔪᓂᑦ. ᐅᓪᓗᒥᒧᒃᑭᐊᕐᖓᐃ ᑎᑭᓪᓗᒍ 
ᖃᑦᑎᑦ ᓱᓕ ᓯᐊᒻᒪᑎᕐᕕᐅᓯᒪᔪᑦ 
ᐃᖅᑲᓇᐃᔭᖅᑎᖃᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᔪᒃᑖᖅ. ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᓐᓇ ᒫᓐᓇ ᑕᕝᕙᓂ ᑖᓐᓇ ᐱᕼᐃᒪᓐᖏᑕᕗᑦ. 
ᑕᐃᒃᑯᐊ ᐊᕕᒃᑐᖅᕼᐃᒪᔪᑦ ᐱᓕᕆᕝᕖᑦ 
ᐊᒥᕼᐆᖑᒃᖢᑎᒃ ᑖᒃᑯᐊᓂ ᓄᓇᓕᓐᓂ 
ᓯᐊᒻᒪᑎᕐᕕᐅᓯᒪᔪᓂᕋᖅᑕᐅᔪᓂᒃ. ᑖᓐᓇ ᖃᑉᕼᐃᑦ 
ᐃᓐᓄᒃᓯᒪᓐᖏᒻᒫᑦ ᖃᑉᕼᐃᑦ ᐃᓐᓄᒃᕼᐃᒪᖔᑕ 
ᐱᓕᕆᐊᒃᕼᐊᑦ ᓄᓇᓕᖕᒥ ᖃᐅᔨᒪᓐᖏᑐᒍᑦ. ᒫᓐᓇ 
ᖃᐅᔨᒪᓐᖏᑐᒍᑦ. ᖃᐅᔨᒋᐊᑦᑑᓪᓗᐊᕋᔭᖅᑐᒍᑦ 
ᑭᕼᐃᐊᓂ ᑖᒃᑯᐊ ᐊᕕᒃᑐᖅᕼᐃᒪᔪᑦ ᐱᓕᕆᕝᕖᑦ 
ᑕᒪᕐᒥᒃ ᐊᐱᕆᑦᑕᕐᓗᒋᑦ ᑭᕼᐃᐊᓂ 
ᐱᔫᓪᓗᐊᖃᔭᖅᑐᒍᑦ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᒥᓂᔅᑕ ᑭᐅᖕᒪᑦ ᑖᔅᓱᒥᖓ. ᑖᓐᓇ ᓂᕆᐅᒋᔪᒫᖅᑲᕗᑦ 
ᑐᓴᑦᑎᐊᕈᒫᖅᑲᕗᑦ.  
ᐊᓯᐊᓄᑦ, ᐊᓯᐊᓄᑦ ᓴᖑᓗᖓ.  
 
ᑕᐃᒪ 2018-19 ᐊᑐᓕᖅᑎᓪᓗᒍ 
ᑮᓇᐅᔭᖅᑐᕈᑎᔅᓴᖏᑦ ᒐᕙᒪᒃᑯᑦ ᑐᖅᑲᑕᕐᕕᖓᓄᑦ, 
ᑎᑎᕋᕐᕕᖓᓄᑦ $4024,000-ᖑᓚᐅᖅᒪᔪᑦ. ᑖᒃᑯᐊ 
ᐊᑐᖅᑕᐅᔪᒫᖅᑐᔅᓴᐃᑦ ᑮᓇᐅᔭᓕᖅᑐᕈᒫᕐᓂᐊᓄᑦ 
ᑕᕝᕙᓂ ᑖᔅᓱᒧᖓ 2018-19-ᒧᑦ ᐊᒻᒪ 2019-2020  
ᑮᓇᐅᔭᖅᑐᕈᑎᔅᓴᖓᑕ ᐃᓗᐊᓂ $3,649,000-
ᖑᓚᐅᖅᓯᒪᒧᑦ ᑖᒃᑯᐊ. ᖃᑦᑏᓐᓇᕈᕆᐊᖅᓯᒪᒻᒪᑕ 10 
ᐳᓴᑲᓴᒻᒪᕆᖕᒥᒃ. ᑖᓐᓇᑭᐊᕐᖓᐃ ᑭᓱᒧᑦ 
ᐱᔾᔪᑕᐅᓯᒪᕚ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᑖᒃᑯᐊ ᒥᒃᖠᒋᐊᖅᑐᑦ ᑖᓐᓇ ᑎᑎᖅᑲᖅ ᑎᑎᕋᕐᕖᑦ 
ᐊᑐᖅᑐᐊᖑᓂᖓ, ᐊᑐᖅᑐᐊᖅᑕᐅᓂᖓ, ᑖᓐᓇ 
ᑮᓇᐅᔭᖅ ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ  

ᑐᓂᔭᐅᓚᐅᕐᒪᑦ. ᑕᐃᒃᑯᐊ ᒐᕙᒪᓕᕆᔨᒃᑯᑦ 
ᐱᔨᑦᓯᕋᖅᑎᒃᑯᑦ, ᓄᓇᓕᓐᓄᑦ ᒐᕙᒪᓄᓪᓗ 
ᐱᔨᑦᑎᕋᖅᑏᑦ, ᑖᓐᓇ ᐊᑭᓕᖅᑕᕐᓂᐊᓕᕐᒪᒍ 
ᑎᑎᕋᓪᕕᓐᓄᑦ ᐊᑐᕌᖓᑦ ᐊᑭᓕᖅᕼᐅᖅᑕᕗᑦ ᐊᒻᒪ 
ᑖᓐᓇ ᐊᐅᑉᓛᕐᓂᕐᒥᒃ ᒥᒃᖠᒋᐊᓚᐅᖅᖢᓂ 
$100,000-ᒥ. ᐅᖃᓐᖏᓐᓂᕋᑉᑯ $252,000 ᑖᓐᓇ 
ᒥᒃᖠᒋᐊᖅᕼᐃᒪᔪᖅ ᑐᓂᔭᕗᑦ ᓄᓇᓕᓐᓄᑦ 
ᒐᕙᒪᓄᓪᓗ ᐱᔨᑦᑎᕋᖅᑎᓄᑦ ᑎᑎᕋᕐᕕᐅᑉ 
ᐊᑭᓖᑎᑦᓯᖓ. $100,000 ᐊᐅᑉᓛᕈᑎ 
ᒥᑭᓪᓕᒋᐊᖅᕼᐃᒪᔪᖅ ᐊᒻᒪ ᑖᓐᓇ 
ᐊᖏᓪᓕᒋᐊᖅᕼᐃᒪᔭᒑᒃᖢᓂᒃ $12,000 ᑖᒃᑯᐊ 
ᐊᑭᓕᖅᓱᖅᑕᐅᔾᔪᑎᖏᑕ ᖁᑦᑎᓐᓂᖏᑦ ᑖᒃᑯᐊ 
ᐱᓕᕆᔩᑦ, ᐱᓕᕆᔩᑦ ᑕᐃᑲᓂ ᐱᓕᕆᖃᑦᑖ ᐅᑭᐅᖅ 
ᐊᑕᐅᕼᐃᖅ ᐱᐊᓂᒃᑳᖓᑦ ᑮᓇᐅᔭᓕᐅᕐᓂᖅ 
ᐊᒡᓕᕼᐅ’ᒪᑕ. ᐊᒻᒪ ᑖᓐᓇ ᐊᐅᑉᓛᕈᑎ $35,000-ᒥ 
ᒥᑭᓪᓕᒋᐊᖅᑐᓂ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᕙᐅᑕᓖᒃ. ᒥᓂᔅᑕ 
ᑐᓐᖓᓱᓪᓕ ᐃᑲᔪᖅᑎᒋᔭᐃᓗ. 
 

ᑖᓐᓇ ᐃᓚᒋᐊᖅᐹᓪᓕᕈᒪᓪᓗᒍ 
ᑐᑭᓯᕕᒋᔪᕚᓪᓕᕈᒪᓪᓗᒍ. ᒪᓕᒐᓕᐅᖅᑎ ᐅᖅᑯᕐᒥᐅᑦ 
ᐊᐱᖅᑯᑎᒋᔮᑕ ᐃᓚᒋᖏᓐᓇᖅᑎᓪᓗᒍ. ᑖᒃᑯᐊ 
ᒐᕙᒪᒃᑯᑦ ᐃᑲᔪᖅᑎᒋᔭᐅᔪᑦ ᓄᓇᓕᓐᓂ. ᓱᓇᒥᓪᓕ 
ᓴᓇᐅᒐᒃᓴᖃᖅᐸᑦ ᓄᓇᓕᕋᓛᖑᔪᑎᒍᑦ 
ᑐᑭᓯᔪᒪᓪᓗᖓ ᐊᐱᖅᑯᑎᒋᕙᕋ. ᖁᔭᓐᓇᒦᒃ, 
ᐃᒃᓯᕙᐅᑕᓖᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᐅᕙᑦᑎᓐᓂᓕ ᐊᐅᓚᑦᑎᔩᑦ ᐊᒻᒪᓗ ᒐᕙᒪᓕᕆᔩᓪᓗ  
ᑖᒃᑯᐊ GLOs ᑭᕼᐃᒥ ᐱᓕᕆᔨᖁᑎᕗᑦ ᓄᓇᓕᖕᓂ. 
ᒪ’ᓇ, ᐃᒃᕼᐃᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᓱᓇᒥᒃ 
ᐱᔭᒃᓴᖃᖅᐸᑦ ᑖᒃᑯᐊ ᓴᓇᔨᖁᑎᒋᔭᒃᓯ 
ᓄᓇᓕᖁᑎᒋᔭᐅᔪᓂ ᒥᑭᓂᖅᓴᓂ? ᖁᔭᓐᓇᒦᒃ, 
ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᒃᑯᐊ GLOs-ᖑᔪᑦ ᒐᕙᒪ ᑐᕼᐊᒐᒃᕼᐊᖏᓐᓂᒃ 
ᑐᓂᕼᐃᒃᑕᖅᖢᓂ ᓄᓇᓕᖕᓄᑦ ᐊᒻᒪ ᑖᓐᓇ 
ᓄᓇᓕᖕᒥ ᐃᓗᐊᓃᑦᑐᖅ ᐃᓄᒃ ᖃᐅᔨᒍᐊᖅᐸᑦ ᓇᒧᑦ 
ᑐᕌᕋᔭᕐᒪᖔᖅ ᐃᑲᔪᖅᑕᐅᓪᒍᐊᕐᓗᓂ ᕼᐅᓇᒥᐊᕐᒧᑦ. 
ᑕᐃᒃᑯᐊ ᑐᖅᑲᖅᑕᕐᕕᐅᒻᒫᖅᑑᓪᓗᐊ. 
 
ᐊᒻᒪ ᒐᕙᒪᒃᑯᑦ ᓈᒻᒪᒋᔭᐅᓐᖏᓐᓂᖅᐸᑕ ᕼᐅᓇᒥᐊᕐᒥ 
ᑕᐃᑰᓇ ᐅᖃᕐᓗᓂ ᑕᐃᓐᓇ ᒐᕙᒪᒃᑯᓐᓂ 
ᑐᓂᔭᐅᓗᓂ ᑖᓐᓇ ᓈᒻᒪᓐᖏᔭᐅᓐᖏᑐᖅ. ᐊᒻᒪ 
ᑖᒃᑯᐊ ᒐᕙᒪᒃᑯᑦ ᐊᕕᒃᑐᖅᕼᐃᒪᔪᓂᑦ ᐱᓕᕆᕝᕖᑦ 
ᑕᐃᑲᓃᓐᖏᑐᑦ ᓄᓇᓖᑦ ᐃᓗᐊᓂ, ᓄᓇᓕᐅᑉ 
ᐃᓗᐊᓃᓐᖏᒃᑳᖓᑕ ᑖᒃᑯᐊ GLOs ᐃᑲᔪᖅᑑᓪᓗᐊᑦ 
ᖃᓄᖅ ᓇᒧᑦ ᕼᐋᒐᔭᕐᒪᖔᑕ ᐊᒻᒪ ᐊᓪᕌᓂ 
ᐱᒋᐊᖅᖢᒍ ᑖᒃᑯᐊ GLOs ᑮᓇᐅᔾᔭᒃᓵᑦ 
ᑖᒃᓯᔅᓕᕆᑦᑕᒻᒫᓕᖅᑐᑦ ᐃᓄᖕᓄᑦ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ 
ᑐᑭᓯᓇᖅᓯᕚᓪᓕᒻᒪᒍ. ᑖᒃᑯᐊ ᐃᑲᔪᖅᑎᒋᔭᐅᔪᑦ 
ᒐᕙᒪᒃᑯᓐᓄᑦ ᓄᓇᓕᓐᓂᖔᖅᐸᑦ ᐅᕝᕙᓘᓐᓃᑦ 
ᓄᓇᓕᐅᑉ ᐊᓯᐊᓃᖔᖅᐸᑦ ᓴᓇᔨᖁᑎᖏᔭᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑐᑭᕼᐃᑦᓯᐊᓐᖏᓐᓇᒃᑯ. ᐄᑯᓘᒐᓗᐊᖅ, ᐊᐱᖅᕼᐅᖅᑖ  
ᐊᐱᖅᕼᐅᒃᑲᓐᓂᖅᑑᓪᓗᐊᕐᓂᖅᐸᒍ ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 
ᓴᓇᔨᖁᑎᒋᔭᐅᔪᑦ ᓄᓇᓕᓐᓂ ᓇᒻᒥᓂᖃᖅᑐᑦ 
ᓄᓇᒥᓃᓐᖔᖅᐸᑦ ᐅᕝᕙᓘᓐᓃᑦ ᓄᓇᐅᑉ 
ᐊᓯᐊᓃᖔᖅᐸᑦ ᓴᓇᔭᖅᑐᖅᓯᒪᕙᑦ ᑕᐃᑉᓱᒧᓐᖓ 
ᐃᑲᔪᕆᐊᖅᑐᖅᓯᒪᓪᓗᑎᒃ ᓄᓇᓕᐅᑉ ᐃᓗᐊᓂ? 
ᑐᑭᓯᓇᕐᓂᕈᒪ, ᐃᒃᓯᕙᐅᑕᓖᒃ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐊᒻᒪ 
ᒪ’ᓈᖅᖢᒍ ᑖᓐᓇ ᒪᓕᒐᓕᐅᖅᑎ. 
ᑐᑭᕼᐃᑎᑦᓯᑦᑎᐊᕐᒪᖓ. ᑖᒃᑯᐊ GLOs 
ᐱᓕᕆᐊᒃᕼᐊᖅ ᐅᑦᑯᐃᕌᖓᑦ ᐅᑦᑐᖅᑕᐅᑕᖅᖢᓂ. 
ᑭᓇᒥᐊᖅ ᐆᑦᑐᖅᑑᓪᓗᐊ ᓇᑭ ᓄᓇᕗᑉ 
ᐃᓗᐊᓂᒥᐊᒥᐊᖅᐸᑦ ᑖᓐᓇ ᐱᓕᕆᐊᒃᕼᐊᖅ ᐱᓂ 
ᐊᔪᓐᖏᑉᐸᒍ. ᑭᕼᐃᐊᓂ ᑖᒃᑯᐊ GLOs-
ᓘᒃᑖᖅᐸᓐᖑᖅᑰ ᓄᓇᓕᐅᑉ ᐃᓗᐊᓂ ᐱᔭᐅᑦᑕᖅᑐᑦ. 
ᑖᓐᓇ ᐆᑦᑐᕋᐅᑎᒋᓗᒍ ᑖᓐᓇ ᐊᕐᕕᐊᑦ 
ᐆᑦᑐᕋᐅᑎᒋᒍᑉᑯ ᐊᕐᕕᐊᓂ ᐅᑦᑯᐃᕌᖓᑦ, 
ᐊᕐᕕᐊᕐᒥᐅᑕᖅ ᐆᑦᑐᖅᖢᓂ ᑖᓐᓇ GLO 
ᐱᓕᕆᐊᒃᕼᐊᖅ ᐱᑦᑕᖅᑖ. ᓄᓇᓕᓗᒃᑖᖅᐹᖑᖅᑰᖅ 
ᑕᐃᑲᓐᖓᑦ ᕼᐊᓇᕝᕕᑖᖅᑕᑐᑦ ᑕᐃᑲᓂ 
ᓄᓇᓕᖕᒥᐅᑕᓂᑦ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 
ᓴᓇᐅᒐᖅᑖᕈᒻᒥᒃ ᑎᑎᕋᕐᕕᒃᓴᒥᒃ ᐃᓪᓗᐊᖅᓯᔪᖃᖅᐸ 
ᓄᓇᓕᓐᓂ ᐅᕝᕙᓘᓐᓃᑦ ᐃᓪᓗᒋᔭᐅᔪᓂ 
ᓴᓇᔨᐊᖅᑐᕐᓂᐊᕈᓂ ᐃᒡᓗᒥᓂᓘᓐᓂᑦ ᓇᓕᐊᓐᓂ 
ᓴᓇᕕᖃᖃᑦᑕᖅᐸᑦ? ᑐᑭᓯᓐᓇᕐᓂᕈᒪ, ᐃᒃᓯᕙᐅᑕᓖᒃ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᒃᑯᐊ ᕼᐊᓇᔩᑦ ᑎᑎᕋᓪᕕᖃᖅᑐᑦ ᑭᐊᒥᐊᑉ 
ᐃᒡᓗᕐᔪᐊᖓᓂᒃ ᖃᐅᔨᒪᔭᒃᑯᑦ ᕼᐊᓇᑦᑕᓐᖏᑦᑐᑦ, 
ᑎᑎᕋᓪᕕᒻᒥ ᕼᐊᓇᑦᑕᖅᑐᑦ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ 
ᐃᓂᑖᖃᑦᑕᖅᑐᐃᑦ ᐃᖅᑲᓇᐃᔭᒃᓴᖅ 
ᓴᖅᑭᓚᐅᓐᖏᓐᓂᖓᓂᒃ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᑉᑯᐊ 
ᓄᓇᓕᓐᓂ ᑖᓐᓇᐃᑦᑐᖃᖅᑐᑦ ᓴᓇᔨᖃᖅᑐᒥᒃ  

ᑕᑦᑕᓯᐅᖃᕐᕕᐊᕐᓗᒍ ᓴᓇᖃᑦᑕᖅᐸᑦ ᑕᑦᑕᓯᐅᑎᑦ 
ᐃᓗᐊᓂ ᓄᓇᓕᕋᓛᖑᔪᓂ ᒥᑭᓂᖅᓴᐅᔪᓂ? 
ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑐᑭᕼᐃᐅᒪᔭᑉᑯᑦ ᑖᒃᑯᐊ ᓇᒡᒐᔾᔭᐅᒥ 
ᐅᓪᓗᕈᓗᑐᐃᓐᓇᕐᒧᑦ ᐅᑭᐅᓗᒃᑖᖅ ᐱᓕᕆᑦᑕᖅᑐᑦ. 
ᑭᕼᐃᐊᓂ ᐃᓛᓐᓂᒃᑯᑦ ᕿᑲᖅᑐᑦ, ᐅᕝᕙᓘᓐᓃᑦ 
ᐋᓐᓂᐊᖅᑐᑦ ᐅᕝᕙᓘᕝᕙ ᐋᓐᓂᐊᓂᕐᒧᑦ 
ᕼᐊᓇᓐᖏᑐᑦ. ᑭᕼᐃᐊᓂ ᐱᓕᕆᑦᑕᕆᐊᖃᖅᑐᒍᓪᓕ 
ᓇᒡᒐᔾᔭᐅᒥᒃ ᐅᓪᓗᑐᐃᓐᓇᕐᒧᑦ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ. 
ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑕᐃᒃᑯᐊ 
ᓴᓇᔨᖁᑎᒋᔭᐅᒻᒪᑕ ᐃᓄᓐᓂᒃ ᐃᑲᔪᕆᐊᖃᖅᑐᑎᒃ 
ᐃᓄᐃᑦ ᖃᐅᔨᒪᔮᖃᕐᒪᑕ ᖃᓄᐃᑦᑑᒦᖃᓐᓇᓂᐊᒻᒪᑕ 
ᑕᐃᒻᓇ ᖃᐅᔨᒪᔭᐅᓕᖅᐹᓪᓕᕐᓂᐊᕐᒪᑦ 
ᑐᑭᓯᕚᓪᓕᖅᑕᐅᓂᐊᖅᑐᒃᓴᐅᕗᖅ ᑕᕝᕙᓂᓗ 
ᑎᑎᕋᕐᕕᖃᒻᒪᑕ. ᑖᒻᓇ ᐅᖃᐅᓯᔅᓴᑐᐃᓐᓇᖅ 
ᐊᐱᖅᑯᑎᔅᓴᐅᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒃᑐᒐᖓᓂ 13 ᑐᒃᓯᕋᖅᑕᒃᓯᖕᓂ ᐱᖓᔪᐊᑦ 
ᓇᓗᓇᐃᖅᓯᔪᒪᒐᑉᓯ ᑕᒪᒃᑯᐊ ᐃᓐᓇᐃᑦ ᒐᕙᒪᒃᑯᑦ 
ᐊᐅᓪᓛᕐᓂᕆᔭᖓ ᓄᓇᓕᖕᓂ ᖃᓄᖅ ᑖᓐᓇ 
ᑐᑭᖃᕐᒪᖔᖅ ᐅᓂᒃᑳᕈᓐᓇᕈᑉᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᓕᒫᕈᓐᓇᓐᖏᓐᓇᒃᑯ. ᓇᓕᐊᖑᓇ 
ᐅᖃᐅᓯᕆᔮ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓇᓗᓇᐃᕈᓐᓇᕈᖕᓂ ᒥᔅ ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᔪᒪᔭᑉᓯᖕᓂ 2019-2020 ᒪᑉᐱᖅᑐᒐᖅ 13, 
ᐱᖓᔪᒋᔭᐅᔪᖅ ᑖᓐᓇ ᑎᑦᑕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᓕᕆᖃᑎᒋᓗᒋᑦ 
ᐃᓐᓇᐅᔪᐃᑦ ᑕᒪᒃᑯᓂᖓ ᓱᓇᓂᒃ 
ᓂᕆᐅᒋᔭᖃᕐᒪᖔᑕ ᓯᕗᓕᐅᖅᑎᐅᑉᓗᑕ 
ᖁᕝᕙᓯᓛᖑᔪᖓ ᓂᑉᓕᕈᓐᓇᖅᑐᖓ ᑭᒡᒐᖅᑐᐃᓗᑕ. 
ᑕᒪᒃᑯᐊ ᐃᓱᒫᓘᑎᒋᔭᐅᔪᑦ 
ᓂᑉᓕᐅᑎᒋᖃᑦᑕᕐᒥᒐᑉᑎᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓐᓇᕐᓂᒃ 
ᑲᒪᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑐᑭᓯᓇᖅᓯᑎᒃᑲᕕᐅᒃ ᑖᒃᑯᐊ 2019-
2020 ᑮᓇᐅᔭᖅᑐᕈᑎᒃᓴᓂᒃ ᐱᖃᓯᐅᔾᔨᒻᒪᑕ 
$150,000-ᒥᒃ ᑐᓂᔭᒃᓴᓂᑦ ᓄᓇᕗᒻᒥ ᐃᓐᓇᕐᓄᑦ  
ᑲᑐᔾᔨᖃᑎᒌᓄᑦ. ᖃᓄᐃᑦᑐᓪᓚᑦᑖᓂᒃ ᑖᒃᑯᐊ 
ᐱᓕᕆᓂᐊᖅᐱᓯ 2019 ᐊᕐᕌᒍᐊᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᖃᖅᑎᖃᑦᑕᖅ 
ᓄᓇᕗᒻᒥ ᐃᓐᓇᐃᑦ ᑲᑐᔾᔨᖃᑎᒌᖏᑦ 
ᓄᓇᕗᓕᒫᒨᖓᔪᖅ. ᑕᐃᒪ ᓇᖕᒥᓂᖅ  

ᐸᕐᓇᐅᓯᐅᖃᑦᑕᖅᑐᑦ. ᑖᓐᓇ ᑮᓇᐅᔭᖅ 
ᐊᐅᓚᔾᔪᑎᒋᔭᐅᖃᑦᑕᖅᑐᖅ ᑲᑎᖃᑎᒋᓪᓗᑎᒃ ᑕᐃᒪ 
ᑕᐃᒪ ᐊᔭᐅᖅᑐᐃᔨᐅᓪᓗᖓ ᒪᓕᒐᓕᐅᕐᕕᖕᒥ 
ᐊᐱᖅᓱᖅᑕᐅᑉ ᓄᑖᓐᖑᖅᑎᒋᐊᕈᒪᓚᐅᕋᒃᑯ 
ᐃᓐᓇᕐᓄᑦ ᐅᖃᓕᒫᒐᖅ ᑖᓐᓇ 
ᐱᐅᒋᔭᐅᔪᒻᒪᕆᐅᓚᐅᕐᒪᑦ ᒐᕙᒪᐅᓚᐅᖅᑐᓂᑦ. 
ᐅᕙᒍᑦ ᐊᔭᐅᖅᑐᐃᓗᑕ ᐃᓐᓇᕐᓄᑦ ᑭᓯᐊᓂ 
ᐊᑦᑐᐊᓐᖏᑦᑐᖅ ᓄᓇᕗᒻᒥ. ᐃᓐᓇᐃᑦ 
ᑲᑐᔾᔨᖃᑎᒌᖏᓐᓄᑦ ᐊᒃᑐᐊᓐᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᒋᐊᖅ ᒐᕙᒪᒃᑯᑦ ᕿᒥᕐᕈᕙᓪᓕᐊᕙᑦ 
ᓇᓕᒧᓕᖅᑎᑦᑎᓂᕐᒥᒃ ᐊᕐᕌᒍᖏᑕ ᐅᓄᕐᓂᖏᓐᓂ 
ᐃᓐᓇᐅᓂᕋᖅᑕᐅᔪᓂᑦ. ᑖᒃᑯᐊ 
ᐱᔪᓐᓇᖁᑎᖃᕐᓂᐊᖅᑐᐃᑦ ᒐᕙᒪᒃᑯᓐᓂ 
ᐱᓕᕆᐊᖑᔪᓄᑦ ᐱᔨᑦᑎᕋᕐᓂᖏᓐᓄᓪᓗ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑕᐅᖕ ᑕᕝᕙᓂ 
ᐊᐱᖅᑯᑕᐅᓚᐅᖅᓯᒪᖕᒥᔪᖅ ᒪᓕᒐᓕᐅᕐᕕᖕᒥ. 
ᐊᔾᔨᒋᓐᖏᒻᒪᕆᖕᒪᒍ ᑖᒃᑯᐊ ᓄᓇᕗᑦ ᒐᕙᒪᒃᑯᓐᓂ  
ᐱᓕᕆᐊᖑᔪᑦ ᐃᓐᓇᐃᑦ ᑕᐃᔭᐅᖕᒪᑕ 60-ᓂᑦ 
ᐊᕐᕌᒍᖃᖅᑐᓄᑦ. ᒐᕙᒪᑐᖃᒃᑯᑦ 65-ᒨᖓᓪᓗᑎᑦ. 
ᓄᓇᕗᑦ ᑐᓐᖓᕕᒃᑯᓐᓄᑦ 55-ᖑᓪᓗᓂ. ᑖᔅᓱᒧᖓᓗ 
ᓄᓇᕗᒻᒧ ᐃᓐᓇᐃᑦ ᑲᑐᔾᔨᖃᑎᒌᑦ ᖁᔅᓴᓪᓚᓚᐅᕋᒪ 
ᐃᓐᓇᐅᓂᕋᖅᑕᐅᒻᒪᑕ 50. ᓇᓂᕈᓘᔮᓘᕐᒪᑦ ᑖᓐᓇ. 
ᐃᓱᒪᔪᖓ ᓄᓇᕗᒻᒥ ᐱᓕᕆᐊᖑᔪᑦ 
ᓇᓗᓇᐃᖅᓯᒪᖕᒪᑦ 60-ᒥᒃ 
ᑕᒻᒪᑐᐃᓐᓇᕆᐊᖃᕋᓗᐊᖅᑐᖓ ᑭᓯᐊᓂ ᓄᓇᕗᒻᒥ 
ᐱᓕᕆᐊᖑᔪᑦ ᐅᓄᕐᓂᖅᓴᐃᑦ 60-ᒦᖅᑰᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᒥᓂᔅᑕᐅᓪᓗᑎᑦ ᑲᒪᒋᓯᕋᑖᖅ ᓯᕗᓕᖅᑎᓄᑦ 
ᒐᕙᒪᐅᖃᑎᒌᑦᑐᓄᓪᓗ. ᒥᓂᔅᑕ ᑲᒪᒋᔭᖅ ᐱᖕᒪᑦ 
ᓄᓇᖃᖅᑳᖅᑐᕕᓃᑦ ᒥᒃᓵᓄᑦ. 
ᖃᐅᔨᔪᒪᑐᐃᓐᓇᕋᑖᖅᑐᖓ ᖃᓄᐃᖕᒪᑦ ᑖᒃᑯᐊ 
ᐃᖅᑲᓇᐃᔭᕐᕕᖏᑦ ᐊᓯᔾᔨᖅᑕᐅᓚᐅᕐᒪᖔᑦ 
ᓄᓇᖃᖅᑳᖅᑐᒥᓂᖅ. ᖃᓪᓗᓂᑐᑦ ᖃᓄᐃᒻᒪᑦ 
ᑕᐃᔭᐅᓂᖓ ᑖᔅᓱᒧᖓ ᓄᓇᖃᖅᑳᖅᑐᕕᓂᕐᒥᒃ 
ᑕᐃᔪᓐᓃᕋᓱᒃᑲᔅᓯᐅᒃ? ᐊᐱᖅᑯᑎᒐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔭᓐᓂᓪᓕ ᑐᑭᓯᐅᒪᔭᓐᓂᓪᓕ 
ᑖᓐᓇ ᓯᕗᓪᓕᖅᐸᐅᔪᕕᓂᐅᑐᐃᓐᓇᖅ ᑭᓯᐊᓂ 
ᑖᔅᓱᒧᖓ ᓄᓇᖃᖅᑳᖅᑐᕕᓂᖅ 
ᓄᓇᖃᖅᑳᖅᑐᑐᖃᕐᓅᓐᖏᑦᑐᖅ. ᑖᓐᓇ 
ᐊᓯᔾᔨᑐᐃᓐᓇᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᒋᐊᕈᒪᑐᐃᓐᓇᖅᑕᕋ ᑮᓇᐅᔭᖅᑐᕈᑎᒃᓴᓂ 
ᐊᕐᕌᓂ ᓄᓇᖃᖅᑳᖅᑐᕕᓂᐅᓚᐅᖅᑐᖅ ᒫᓐᓇ  
ᓄᓇᑖᖅᑳᖅᑐᕕᓂᕐᓅᖓᑐᐃᓐᓇᓕᖅᑐᖅ. ᑕᐃᒪ 
ᐃᑲᔫᑎᒋᓂᐊᖅᑰᕐᒪᑦ ᒐᕙᒪᒃᑯᓐᓄᑦ ᑖᒃᑯᐊ 
ᑕᐃᒎᓯᖏᓐᓂᒃ ᐊᓯᔾᔩᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑐᐃᓐᓇᐅᖅᑰᖅᑐᖅ. ᑕᕝᕗᖓ ᕿᒪᓪᓗᑕ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑖᓐᓇᐃᓛᒃ 
ᒐᕙᒪᓕᕆᔨᒃᑯᓐᓃᖂᕋᑦᑕ ᑕᐃᒪ ᑖᒃᑯᐊ ᑕᓂᓱᓕᓐ 
ᑖᓐᓇ ᐅᖃᑦᑎᐊᕈᓐᓇᖏᓐᓇᒃᑯ ᒫᓂᑑᐸᒥᐅᑕᐃᑦ  

ᐊᖏᕈᑎᒥᒃ ᑕᐃᒪ ᐱᑕᖃᕐᒪᑦ. ᐃᓛᒃ 
ᐊᑎᓕᐅᕐᓂᐊᓚᐅᕐᒪᑕ. Overlap agreement 
ᑖᔅᓱᒥᖓ ᓯᕗᓪᓕᖅᐹᒥᖃᐃ ᐊᐱᕆᔪᒪᔪᖓ ᑕᐃᒪ 
ᐃᓛᒃ ᐃᓚᒋᔭᐅᖁᔭᐅᓯᒪᖏᒻᒪᑕ ᓄᓇᕗᑦ ᒐᕙᒪᒃᑯᑦ 
ᐊᑎᓕᐅᓪᓚᕆᖕᓂᐊᓕᖅᐸᑕ 
ᖃᓄᐃᓕᖓᓕᖅᐸᓕᑭᐊᖅ ᑖᓐᓇ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. 
ᐅᕙᑦᓯᐊᖅ ᑕᐃᒪ ᑖᓐᓇ ᒪᓕᒐᓕᐅᖅᑎ ᔭᓐ ᒪᐃᓐ 
ᐊᐱᖅᓱᓚᐅᕐᒪᑦ ᑭᐅᓚᐅᖅᑕᕋ ᑖᓐᓇ ᒫᓐᓇ 
ᐊᑎᓕᐅᕐᓂᐅᑉ ᒥᒃᓵᓄᑦ ᐃᖅᑲᖅᑐᐃᕕᐅᑉ 
ᓵᖓᓃᑦᑐᖅ. ᒪ’ᓇ, ᐃᑦᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 
ᓇᓗᓇᖏᑦᑐᖅ ᐃᓚᒋᔭᐅᒋᐊᖃᓪᓚᕆᔨᒋᔭᕗᓪᓗ ᒫᓂ 
ᓄᓇᕗᑦᒥᐅᑕᐅᑎᓪᓗᑕ.  
 
ᐊᓯᐊᓄᑦ ᓅᓪᓗᖓ. ᑖᒃᑯᐊ ᓄᓇᓕᖕᓂ 
ᐱᔨᑦᑎᕋᖅᑏᑦ ᐱᔾᔪᑎᒋᓪᓗᒋᑦ GLO’s ᑖᒃᑯᐊ 
ᐊᑐᐊᒐᖃᖅᐹᑦ ᓇᒧᑦ ᐃᓚᐅᔪᓐᓇᖏᓐᓂᖏᑦ ᓇᒧᓐ 
ᐃᓚᐅᔪᓐᓇᕐᓂᖏᓐᓂᒃ ᓲᕐᓗ ᒪᓕᒐᓕᐅᖅᑎᐅᓪᓗᑕ 
ᐊᓯᐊᓄᑦ ᑲᑎᒪᔨᐅᔪᓐᓇᖏᓐᓇᑦᑕ ᑖᔅᒧᒥᖓ 
ᓯᕗᓪᓕᖅᐹᒥ ᐊᐱᖅᑯᑎᖃᖅᐳᖓ ᐊᑐᐊᒐᖃᖅᐹᑦ? 
ᓇᒧᑦ ᐃᓚᐅᒋᐊᖃᖏᓐᓂᖏᓐᓂᒃ ᑖᒃᑯᐊ ᓄᓇᓕᖕᓂ 
ᐱᔨᑦᑎᕋᖅᑎᐅᔪᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ.   
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. 
ᖃᐅᔨᒪᔭᒃᑯᑦ ᐊᑐᐊᒐᖃᖏᑦᑑᒐᓗᐃᑦ ᑭᓯᐊᓂ ᑖᒃᑯᐊ 
ᐃᓚᓕᐅᑎᓐᓂᖅᐸᑕ ᓱᓇᒥᐊᕐᒧᑦ ᐅᖃᕆᐊᖃᖅᑐᑦ 
ᓱᓇᒧᑦ ᐃᓚᓕᐅᑎᖕᒪᖔᑕ ᒪ’ᓇ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕᑭᐊᖅ ᓲᕐᓗ 
ᐱᔨᑦᑎᕋᖅᑎᐅᔪᓄᑦ ᓄᓇᓕᖕᓂ GLO-ᖑᔪᖅ 
ᑕᒪᒃᑯᓄᖓ ᐃᓄᐃᑦ ᑎᒥᖁᑎᖏᓐᓄᑦ 
ᑲᑎᒪᔨᖑᕈᓐᓇᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. ᐃ, 
ᖃᐅᔨᒪᔭᒃᑯᑦ ᐃ, ᐃᓚᐅᔪᓐᓇᒥᐊᖅᑑᓪᓗᐊᑦ ᑭᓯᐊᓂ 
ᑖᒃᑯᐊ ᐱᓕᕆᐊᖃᕐᒪᑕ ᑲᑎᒪᔭᖅᑐᖅᐸᑦ 
ᐊᑭᓕᖅᑕᐅᒋᐊᖃᕐᓂᖅᐸᑦ ᐱᓕᕆᒻᒫᕆᐊᖃᕐᓗᓂ 
ᑖᒃᑯᐊ ᓇᓗᓇᐃᑦᓯᐊᕐᓗᒋᑦ ᐱᒋᐊᖃᕋᔭᕐᒪᑦ 
ᐊᑕᐅᓰᓐᓇᕐᒥᒃ ᑮᓇᐅᔭᖅᑖᕐᓗᓂ ᑭᓯᐊᓂ 
ᐱᖁᔭᖃᖏᑦᑐᑦ ᑖᒃᑯᐊ GLO-ᖑᔪᑦ 
ᑲᑐᔾᔨᖃᑎᒌᖑᔪᓄᑦ ᑲᑎᒪᔨᖑᕐᓂᖅ ᐊᔪᖅᑐᑦ. ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᑐᑭᓯᐅᒪᓇᕐᒪᓂᓛᒃ ᑖᒃᑯᐊ ᑎᒥᖁᑎᖏᑦ 
ᐃᓄᐃᓐᓇᕐᓄᑦ ᑭᒡᒐᖅᑐᕐᒪᑕ. ᐅᖃᐃᓐᓇᖅᐸᒃᑲᔅᓯ 
ᒐᕙᒪᒃᑯᓪᓕ ᑭᒃᑯᓕᒫᓄᑦ ᑖᒃᑯᐊ 
ᖃᓄᐃᒋᔭᐅᖏᑦᑐᒃᓴᐅᖕᒪᑕ ᑕᒪᒃᑯᐊ ᓄᓇᓕᖕᓂ 
ᐱᔨᑦᑎᕋᖅᑎᕗᑦ ᑕᒪᕐᒥᓕᒫᖅ ᓲᕐᓗ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᑲᑎᒪᔨᖑᕐᓂᖅᐸᑕ 
ᐃᓄᐃᓐᓇᕐᓄᑦ ᑭᒡᒐᖅᑐᓪᓚᕆᓕᖃᑦᑕᕐᒪᑕ ᑕᒡᕗᓇ 
ᐊᑲᐅᓐᖏᓕᐅᕐᓂᖅᑕᖃᖏᑦᑑᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. ᐃ 
ᑖᒃᑯᐊ ᑲᑎᒪᔨᖑᕋᔭᕐᓂᖅᐸᑕ ᑖᓐᓇ ᐱᓕᕆᐊᖓ 
ᑕᐃᑲᓂ ᐱᓕᕆᒋᐊᖃᕋᔭᖅᑐᖅ ᓱᓕᑖᒃᑯᐊ 
ᓇᒡᒐᔾᔭᐅᒥᑦ ᐅᓪᓗᑐᐃᓐᓇᒧᑦ ᐱᓕᕆᓗᓂ ᐊᒻᒪ 
ᑖᓐᓇ ᐱᓕᕆᐊᖓ ᐱᓕᕆᓗᓂᐅᒃ ᑕᐃᑲᓂ 
ᑎᑎᕋᕐᕕᐅᑉ ᐃᓗᐊᓂ ᑲᑎᒪᔨᐅᓂᖏᓐᓂ ᐱᓕᕆᓂᖅ 
ᐊᔪᕋᔭᖅᑐᖅ. ᑭᓯᐊᓂ ᑖᓐᓇ ᐱᓕᕆᖏᓕᕌᖓᑦ  

ᑲᑎᒪᔨᐅᒍᓐᓇᕋᔭᖅᑐᖅ ᓇᓗᓇᖏᖅᑰᕐᒪᑦᑕᐅᖅ 
ᑖᒃᑯᐊ ᐃᓚᖏᑦ ᕼᐋ7ᓚᑦᒧᑦ ᑲᑎᒪᔨᐅᕋᓗᒃᑐᑦ 
ᐅᕝᕙᓘᕝᕙ ᐃᓕᓐᓂᐊᖅᑎᑦᓯᔨᒃᑯᓐᓄᑦ, 
ᒪᖃᐃᑎᒃᑯᓐᓄᑦ, ᑖᒃᑯᐊᑦᑕᐅᖅ ᑕᒪᕐᒥᒃ ᑭᓯᐊᓂ 
ᖃᐅᔨᑎᑦᓯᒋᐊᖃᕋᔭᖅᑐᑦ ᑲᑎᒪᔨᖑᕋᔭᕐᓂᖅᐸᑦ 
ᓇᒥᒥᐊᖅ. ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓗ 
ᑕᒪᑐᒥᖓ ᑐᑭᓯᓇᖅᓯᖕᒪᑦ, ᖃᓪᓗᓇᐅᔮᕐᔪᖕᓂᐊᕋᒪ. 
ᑕᒪᑐᒥᖓ ᑐᑭᓯᓇᖅᓯᖕᒪᑦ. ᖃᓪᓗᓇᐅᔮᕐᔪᖕᓂᐊᕋᒪ.  
 
(ᑐᓵᔨᑎᒍᑦ) ᐱᓕᕆᕝᕕᓯ 2019-2022 ᐸᕐᓇᐅᑦ 
ᒪᒃᐱᒐᖅ 12-ᒥ ᑕᐃᒪ ᓂᕈᐊᒋᔭᐅᖕᒪᑦ 
ᒐᕙᒪᑐᖃᒃᑯᓐᓂ ᐊᕕᒃᑐᖅᓯᒪᔪᑦ  
ᓄᓇᖃᖅᑳᖅᓯᒪᔪᓪᓗ ᐊᒃᑐᐊᖃᑦᑕᐅᑎᖏᑦ ᑕᒫᓂ 
ᒫᓐᓇᒫᖅ ᐅᓪᓗᒥᒧᑦ ᖃᓄᐃᓕᖓᓕᖅᐸ ᑖᓐᓇ 
ᐱᒋᐊᖅᑎᑕᐅᓚᐅᖅᑐᖅ ᐊᒻᒪᓗ 
ᐅᓂᒃᑳᕆᔪᓐᓇᖅᐱᐅᒃ ᐋᖅᑭᒃᓱᖅᓯᒪᓂᖓ ᑖᓐᓇ 
ᓴᖅᑭᑕᐅᕙᓪᓕᐊᔪᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ ᐱᒋᐊᓕᓵᑦᑎᐊᕐᒪᑕ 
ᐃᓚᒋᐊᒃᑲᓐᓂᕋᓱᒡᓚᖓᑦ. 
 
ᒐᕙᒪᑐᖃᒃᑯᑦ ᐃᒪᐃᓕᐅᖅᐸᓪᓕᐊᓇᓱᖅᑰᕐᒪᑕ  
ᑕᒪᒃᑯᐊ ᑲᓇᑕᐅᑉ ᓄᓇᖃᖅᑳᖅᑐᓪᓗ ᐱᓕᕆᐊᖏᑦ 
ᑕᐃᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒥ ᐳᕙᒡᓗᖕᓂᕐᒥᒃ 
ᓄᖑᑎᕋᓇᓱᒃᑎᓪᓗᒋᑦ ᑮᓇᐅᔭᑦ ᑕᐃᒪ ᒐᕙᒪᒃᑯᑦ 
ᑕᐅᕗᖓ ᓴᖑᕙᓪᓕᐊᖕᒪᑕ ᒐᕙᒪᑐᖃᒃᑯᓪᓗ 
ᖃᐅᔨᓇᓱᒋᐊᖃᕋᑦᑎᒋᑦ ᖃᓄᕐᓗ 
ᐃᓂᖃᕐᕕᒋᓂᐊᖅᐸᕗᑦ ᑮᓇᐅᔭᖅᑖᕆᐊᖃᖅᑕᕗᑦ 
ᐱᓇᓱᒡᓗᒋᑦ. ᑕᐃᒪ ᐱᔨᑦᑎᕋᕐᓂᕐᒥ 
ᐊᑐᐃᓐᓇᖃᖅᑎᑦᑎᔨᐅᒐᑦᑕ ᖃᐅᔨᒪᔪᒍᑦ 
ᐊᒃᓱᕈᕐᓇᕐᓂᖓ ᐊᒻᒪᓗ ᖃᓄᖅ ᐱᓕᕆᔭᕆᐊᒃᓴᖅ  

ᖃᐅᔨᒪᒐᑦᑎᒍᑦ ᐱᓕᕆᖃᑎᒋᒋᐊᖃᕋᑦᑎᒍᑦ 
ᑮᓇᐅᔭᖃᖅᑎᑦᑎᔨᐅᔪᑦ. 
 
ᐊᔾᔨᒌᖏᑦᑐᓂᒃ ᑕᐃᒪ ᑮᓇᐅᔭᖅᑕᖃᖃᑦᑕᕐᓂᐊᖅᐸᑦ 
ᓲᕐᓗ ᐃᓄᐃᑦ ᑕᐱᕇᑦ ᑲᓇᑕᒥ ᑐᒃᓯᕋᐅᑎᑎᒎᖅᐸᑕ 
ᑐᒃᓯᕋᕆᐊᖃᕋᔭᖅᑐᒍᑦ ᑮᓇᐅᔭᓂᒃ ᑕᒪᓐᓇ 
ᓄᑖᖑᓪᓗᓂ ᑕᐃᒪ ᐃᓕᑉᐸᓪᓕᐊᓪᓗᑕᓗ 
ᐋᖅᑭᒍᑎᕙᓪᓕᐊᓪᓗᑕᓗ ᑕᒪᑐᒧᖓ ᐱᔭᕆᐊᖃᕋᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᕆᓕᖅᑕᕋ. (ᑐᓵᔨᑎᒍᑦ) ᓇᓕᐊᒃ ᑎᒥᐅᔪᑦ 
ᑕᕝᕙᓂ ᐱᓕᕆᖃᑕᐅᕙᑦ ᐱᒋᐊᖅᑎᑕᐅᔪᒥ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒥ 
ᑖᓐᓇ ᑐᑭᓕᐅᑎᔪᓐᓇᖅᑕᑐᐊᕗᑦ ᒐᕙᒪᑐᖃᒃᑯᑦ 
ᑮᓇᐅᔭᖏᑦ ITK-ᑯᑦ ᐊᖅᑯᑎᖃᖅᑐᑎᒃ ᐃᓄᐃᑦ 
ᓄᓇᖓᓐᓄᑦ ᑖᓐᓇ ᒫᓐᓇ ᑎᒥᑐᐊᖑᔪᖅ 
ᐱᓕᕆᖃᑎᒋᔭᕗᑦ ᒐᕙᒪᑐᖃᒃᑯᑦ. ᑕᐃᒪᓕ 
ᒐᕙᒪᑐᖃᒃᑯᑦ ᑮᓇᐅᔭᓂᒃ ᐊᖅᑯᑎᖃᖅᐸᑕ 
ᑐᓐᖓᕕᒃᑯᓐᓂ ᑭᓇ, ᑕᐃᒃᑯᐊ ᑕᐃᒪ  
ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᔪᖅ 
ᐱᓕᕆᖃᑎᒋᒐᔭᖅᑕᕗᑦ ᐱᔨᑦᑎᕋᖅᑎᐅᓪᓗᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖃᓗᐊᖏᑦᑐᖓ ᑕᒪᑐᒧᖓ ᑭᓯᐊᓂ 
ᖃᐅᔨᔪᒪᒐᒪ ᑖᒃᑯᐊ ᐱᔨᑦᑎᕋᕐᓂᕐᒧᑦ ᑲᓐᑐᕌᒃᖑᔪᑦ  

$1.8 ᒥᓕᐊᓐ ᒥᓂᔅᑕ ᐃᓚᒋᐊᕆᔪᓐᓇᖅᐸᒍ ᑖᒃᑯᐊ 
ᑲᓐᑐᕌᒃ ᑭᓱᒨᖕᒪᖔᑕ ᐱᔨᑦᑎᕋᕐᓂᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂᑦᑕᐃᓐᓈᕋᓗᐊᕐᒪᖔᓄᓇ 
ᖃᐅᔨᒪᖏᑦᑐᖓ ᐱᔨᑦᑎᕋᕐᓂᕐᒧᑦ ᑲᓐᑐᕌᒃ 
$423,000 2019-2020ᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ B-11-ᒥᑦᑐᖓ. ᑕᐃᒪ ᒫᓐᓇᖃᐃ 
ᐊᐱᕆᕝᕕᒋᔪᓐᓇᖅᐸᕋ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐊᑏᒎᖅ, 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. B-
11-ᒥ ᑕᕝᕙᓂ ᐅᖃᖅᓯᒪᖕᒪᑦ ᐱᔨᑦᑎᕋᕐᓂᕐᒧᑦ 
ᑲᓐᑐᕌᒃᖑᔪᑦ ᑕᕝᕙᓂ ᒪᒃᐱᒐᕐᒥ ᑕᑯᔪᓐᓇᕐᒪᑦ. 
ᐃᓱᒪᑐᐃᓐᓇᖅᑐᖓ ᑭᓱᒧᑦ ᑐᕌᖓᖕᒪᖔᑦ ᑖᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑲ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑖᓐᓇ B-11-ᒦᑦᑐᖅ ᑲᓐᑐᕌᒃ 
ᑲᑎᓐᓂᖓ $1.8 ᒥᓕᐊᓐ ᒥᔅ ᐅᒃᐱᒃ 
ᐃᓚᒋᐊᖅᑎᑦᑎᔪᓐᓇᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᑲᑎᓐᓂᖅ ᑖᒃᑯᐊ ᑲᓐᑐᕌᒃᓕᒫᓄᑦ ᓯᕗᓕᖅᑏᑦ 
ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐱᓕᕆᕝᕕᖓᓐᓂ  

ᐊᒡᒍᖅᑐᖅᓯᒪᓂᖏᑦ ᐱᓯᒪ ᑖᒃᑯᐊ 
ᐃᖅᑲᓇᐃᔭᕐᕕᓕᒫᖏᑦ ᐊᑐᐊᕆᐊᖃᕋᔭᕋᒃᑭᑦ ᓇᓕᐊᒃ 
ᑲᓐᑐᕌᒃᖑᖕᒪᖔᑕ ᑭᓯᐊᓂ ᑕᒪᒃᑯᐊ ᐃᓐᓇᕐᓄᑦ 
ᑲᑐᔾᔨᖃᑎᒌᖏᑦᑕ ᓲᕐᓗ ᑲᓐᑐᕌᒃᖃᕆᓪᓗᑕᓗ 
ᐅᑭᐅᖅᑕᖅᑐᒥ ᐱᓕᕆᑦᑎᐊᖅᓯᒪᔪᑦ 
ᐊᔾᔨᒌᖏᑦᑐᓄᓪᓗ ᑎᒥᐅᔪᓄᑦ ᐊᒻᒪᓗ 
ᐱᔪᓐᓇᐅᑎᓂᒃ ᑎᒍᓯᕙᓪᓕᐊᓂᕐᒧᑦ ᑖᒃᑯᐊᓗ 
ᐊᑐᖅᑐᐊᕈᑏᑦ ᐃᒡᓗᕐᔪᐊᓂᒃ. ᒥᓂᔅᑕᐃᓪᓗ 
ᐊᖏᕐᕋᖏᓐᓄᑦ ᐊᑐᖅᑐᐊᕈᑎᓂᒃ ᑲᑎᖅᓱᖅᓯᒪᔪᑦ 
ᐱᓕᕆᕝᕕᓕᒫᑦ ᐃᓗᐊᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ $1.8 
ᐅᖃᐅᓯᕆᔭᐃᑦ ᑖᒃᑯᐊᓕᒫᑦ 6 ᐱᓕᕆᕕᐅᔪᑦ 
ᑲᑎᓯᒪᓪᓗᑎᐅᖂᕐᒪᑕ, ᐊᑐᓂ ᐱᓕᕆᕕᐅᔪᖅ 
ᐱᔨᑦᓯᖅᑕᐅᒍᑎᓄᑦ ᐊᖏᕈᑎᖃᖅᑰᕐᒪᑕ, ᑖᒃᑯᐊ 
ᑲᑎᑦᑐᒋᑦ ᑖᓐᓇᐅᖅᑰᕐᒪᑦ ᑕᐃᑲᖔᖅᓯᒪᔪᖅ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, 
ᖁᔭᓐᓇᒦᒃ ᑖᓐᓇ ᓇᓗᓇᐃᖅᓯᒃᑲᓐᓂᐊᕐᔪᒃᐳᖅ. 
ᐅᑯᐊ ᑲᓐᑐᕌᒃᕈᓘᔭᐃᑦ ᐊᖏᖃᑎᒌᒍᑎᖃᕿᓯ 
ᑲᔪᓰᓐᓇᕈᑎᔅᓴᒥᒃ ᐊᕐᕌᒍᑕᒫᑦ ᐃᖏᕐᕋᐃᓐᓇᖅᑐᒋᑦ 
ᑕᐃᒃᑯᐊᓴᐃᓐᓇᐃᓪᓗ ᑲᓐᑐᕌᒃᑎᖃᑦᑕᖅᑐᓯᐅᒃ 
ᐊᕐᕌᒍᑕᒪᑦ?] ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᔅᓯᕙᐅᑖᖅ. ᐄ, ᑲᔪᓰᓇᕈᑎᓂᒃ ᐊᖏᖃᑎᒌᒍᑎᓂᒃ 
ᐱᖃᑦᑕᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒍᒪᑐᐃᓐᓇᖅᑐᖓ ᖃᓄᑎᒋ 
ᐊᑐᖅᑎᒋᕙᑉᐱᓯᐅᒃ? ᑕᒪᒃᑯᐊ ᐊᖏᖃᑎᒌᒍᑏᑦ 
ᓄᑖᕈᕆᐊᖅᑕᐅᕙᑉᐸᑦ? ᑕᖅᑲᐅᖓ 
ᑐᔅᓯᕋᒃᑲᓐᓂᖅᐸᒃᑭᕕᓰ ᐊᓯᖏᓐᓄᑦ 
ᐱᒐᓱᐊᕋᔅᓴᐅᑎᑦᑐᒋᑦ? ᐱᔨᑦᑎᕋᐅᑏᑦ ᑲᓐᑐᕌᒃ  

ᐊᕐᕌᒍᓄᑦ ᐊᒥᓱᑲᓪᓚᓐᓄᑦ ᑕᒪᒃᑯᐊ ᐊᑕᒍᓐᓇᕐᖓᑕ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᓂ ᐱᓕᕆᖃᑎᖃᖅᐸᑦᑐᒍᑦ 
ᐊᔾᔨᒌᖏᑦᑐᐃᑦ ᑲᓐᑐᕌᒃᑖᕋᓱᐊᕋᔅᓴᐃᑦ ᒪᓕᑦᑐᒋᑦ 
ᐊᔾᔨᒌᖏᑦᑐᕈᓘᔮᓗᕙᒻᒪᑕ ᑖᓐᓇ 
ᑭᐅᓪᓚᕆᒍᓐᓇᖏᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᒃᑲᓐᓂᕐᓗᖓ ᑖᒃᑯᐊ ᑐᓂᕐᕈᑎᒥᓂᖅᓯ 
ᐃᑲᔫᑎᒥᓂᖅᓯ ᓄᓇᖃᖅᑖᖅᑐᒥᓂᕐᓄᑦ 
ᐱᓕᕆᓂᐅᔪᓄᑦ ᑐᓂᕐᕈᑎᒥᓂᖅ $65,000-ᒥᓂᖅ. 
ᐊᒻᒪ $80,000-ᖑᓂᐊᖅᑐᓂ ᑕᕝᕙᓂ ᐊᕐᕌᒍᑦᑎᓐᓂ 
ᑭᓯᒧᑦ ᐊᑐᖅᑕᐅᓂᐊᖅᑲ ᓱᒻᒪᓪᓗ 
ᖁᕝᕙᕆᐊᖅᑕᐅᕙ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᓐᓇ ᑭᒃᑯᑐᐃᓐᓇᖅ ᑐᔅᓯᕋᕈᒪᔪᓄᑦ 
ᓄᓇᖃᖅᑳᖅᑐᒥᓂᐅᑉᐸᑦ ᓄᓇᖃᖅᑳᖅᑐᒥᓂᕐᓂᑦ 
ᐱᓕᕆᐊᖃᕐᓂᐊᖃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᕋᑖᖏᓐᓇᒃᑯ ᑭᐅᔾᔪᑎᖓ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓇᓗᓇᐃᑦᑎᐊᕉᒃ ᑭᐅᔾᔪᑎᒋᕋᑖᖅᑕᐃᑦ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑭᓱᑐᐃᓐᓇᑦᑎᐊᖅ ᐅᑭᐅᖅᑕᖅᑐᒧᑦ  

ᑐᕌᖓᑉᐸᑦ ᓄᓇᖃᖅᑳᖅᑐᒥᓂᕐᓄᑦ ᑐᕌᖓᑉᐸᑦ 
ᑮᓇᐅᔭᓂᒃ ᑕᕝᕙᖓᑦ ᑐᔅᓯᕋᕈᓐᓇᖅᑐᖅ 
ᑮᓇᐅᔭᖃᕐᕕᐅᔪᒥᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓃᑦᑐᒍᑦ 
ᒐᕙᒪᐅᖃᑎᒌᓂ ᐱᓕᕆᐊᖃᕐᓂᖅ ᑲᑎᑦᑐᒋᑦ 
ᓂᕈᐊᖅᑕᐅᔭᕆᐊᓖᑦ. $6,071,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-9-ᒨᖁᒍᑦ. 
ᐱᔪᓐᓇᐅᑎᓂᒃ ᒐᕙᒪᑐᖃᒃᑯᑦ ᐱᔪᓐᓇᐅᑎᖏᓐᓂᒃ 
ᑎᒍᓯᒐᓱᐊᕐᕕᒃ ᐊᓪᓚᕝᕕᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐱᔪᓐᓇᐅᑎᓂᒃ ᑎᒍᓯᒐᓱᓐᓂᖅ 
ᐃᓱᒪᒌᓐᓇᓲᕆᖕᒥᒐᒃᑯ, ᐃᓱᒪᒋᑐᐃᓐᓇᖅᑐᒍᓗ 
ᐱᔪᓐᓇᓪᓚᕆᑉᐱᕗᖃᐃ? ᐃᓚᖏᑦ 
ᐊᖏᖃᑎᒌᒍᑕᐅᒐᓱᑦᑑᒐᓗᐊᑦ ᑭᓯᐊᓂ 
ᑲᓐᖑᓇᖅᑐᐊᓘᑉ ᐊᕐᑖᓃᖏᓐᓇᖅᑑᔮᕐᖓᑕ. 
ᓯᕗᓕᖅᑎᖃᐃ ᖃᓄᐃᓕᖓᓕᕐᒪᖔᑕ 
ᓇᓗᓇᐃᖅᑐᐃᒍᓐᓇᖃ ᐅᕙᑦᑎᓐᓄᑦ. ᑖᓐᓇ ᐱᓪᓗᒍ 
ᖃᓄᑎᒌᓛᒃ ᐱᕙᓪᓕᐊᓯᒪᒻᒪᖔᖅ. ᒐᕙᒪᑐᖃᒃᑯᑦ 
ᐱᔪᓐᓇᐅᑎᖏᓐᓂᒃ ᑎᒍᓯᓛᕿᑖ ᑕᖅᑮᑦ 
ᖃᑦᑎᒃᑭᐊᖅ ᐊᓂᒍᖅᑲᑕ ᐅᕝᕙᓘᓐᓃᑦ ᐊᕐᕌᒍᐃᑦ 
ᖃᑦᑎᒃᑭᐊᖅ ᐊᓂᒍᖅᑲᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃ ᒪᓕᒐᓕᐅᖅᑎ ᓱᓕᔪᖅ ᒫᓐᓇ  
ᐅᖃᐅᓯᔅᓴᖃᓗᐊᕐᕕᒋᖏᓐᓇᒃᑯ 
ᐊᖏᖃᑎᒌᒐᓱᐊᕈᑎᖃᖅᑎᓪᓗᑕ. 
ᐅᖃᐅᓯᔅᓴᖃᕐᕕᒋᔪᓐᓇᖏᓐᓇᒃᑯ. 
ᒪᑐᐃᖓᑦᑎᐊᖅᑐᒍᑦ ᐊᖏᖃᑎᒌᒍᒻᒥ 
ᐱᒋᐊᕈᓐᓇᐅᑎᒥᒃ ᓂᕈᐊᕐᓇᐅᓚᐅᖏᓐᓂᖓᓂ 
ᐊᑎᓕᐅᖃᑎᒋᔪᒪᔭᕋᓗᐊᕗᑦ ᒥᓂᔅᑕ ᓚᐸᓛᖕᒃ 
ᑲᑎᒪᖃᑎᒋᓪᓗᒍ ᓇᓗᓇᐃᕐᕕᒋᓚᐅᖅᑕᕋ 
ᐊᖏᕐᓂᐊᕈᑦᑎᒍᑦ ᐱᒍᓐᓇᐅᑎᓂᒃ ᑎᒍᓯᓂᖅ 
ᐱᐅᑉᐸᑦ ᑭᓯᐊᓂ ᓄᓇᕗᒧᑦ ᐊᖏᕋᔭᖅᑕᕗᑦ. 
ᖃᓄᑐᐃᓐᓇᖅ ᐊᖏᖃᑎᒋᒍᑦᑎᒍᑦ ᑕᕗᖓᓕᒫᖅ 
ᐊᑐᕆᐊᖃᓕᕋᔭᕋᑦᑎᒍᑦ. ᓱᓕ  

ᐊᖏᖃᑎᒋᒐᓱᐊᖅᑕᕗᑦ. ᑐᕌᒐᖃᖅᑐᒍᑦ 
ᐊᖏᖃᑎᒌᒍᒻᒥᑦ ᐊᑎᓕᐅᕈᒫᕐᓗᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᔫᑳᓐᑯᑦ ᐊᑎᓕᐅᖅᑳᔪᒻᒪᑕᓕ ᑎᒍᓯᓪᓗᑎᒃ ᓄᓇᑦᑎᐊ 
ᒐᕙᒪᒃᑯᖏᓐᓄᑦ ᒪᓕᔅᓴᖅᑕᐅᓕᕆᓪᓗᑎᒃ. ᖃᓄᕐᓕ 
ᐃᓕᓯᒪᕙ ᓄᓇᑦᓯᐊᕐᒥᐅᑦ ᒐᕙᒪᐅᔪᐃᑦ, 
ᐃᓕᕝᕕᖃᖃᑎᒌᓲᖑᒐᑦᑕ 
ᕿᒥᕐᕈᐊᖃᑦᑕᐅᑎᓲᖑᓪᓗᑕᓗ. ᑕᐃᒃᑯᐊᓕ 
ᐱᓯᒪᔭᖏᑦ ᑭᓱ ᐱᒐᓱᐊᔾᔮᖏᓚᓯᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᕗᑦ ᖃᓂᔅᓴᖅᑐᑎᒃ 
ᐱᓕᕆᖃᑎᖃᖃᑦᑕᖅᑐᑦ ᓄᓇᑦᑎᐊᒃᑯᓐᓄᑦ, ᑕᐃᒫᒃ 
ᖃᐅᔨᒐᓱᐊᖅᑐᑕ ᐅᑯᐊ ᐱᐅᒻᒪᑕ ᐃᒃᑯᐊ 
ᐱᐅᓐᖏᒻᒪᑕ ᐱᒐᓱᐊᖅᑕᐃᓕᓯᐅᒃ, ᑕᐃᒫᕈᓘᔭᖅ.  
ᐱᓕᕆᖃᑎᒋᓲᕗᑦ ᐱᐅᓂᖅᐹᒥᒃ ᐱᔾᔪᔾᔨᒐᓱᐊᖅᑐᑕ 
ᓄᓇᕘᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑕᕝᕙᓂ ᓇᓗᓇᐃᖅᓯᓪᓚᕆᒍᓐᓇᖅᑭᓰ ᑭᓱᑐᐃᓐᓇᕐᒥᒃ 
ᐅᕝᕙᐅᑯᐊ ᔫᑳᓐ ᐃᒪᐃᓕᐅᖅᑕᒥᓂ, ᓄᓇᑦᓯᐊᖅ 
ᐃᒪᐃᓕᐅᖅᑕᒥᓂᖏ ᐅᕝᕙᓘᓐᓃᑦ 
ᐃᒪᐃᓕᐅᕐᓂᖏᑦᑕᖏᑦ. ᐱᓂᐊᖅᑕᓯ ᐅᕝᕙᓘᓐᓃᑦ 
ᐱᓇᓱᔾᔮᖏᓚᓯ, ᖃᓄᖅ ᐊᔾᔨᒌᓐᖏᓐᓂᖃᖅᑲ 
ᐅᕝᕙᓘᓐᓃᑦ ᒪᓕᑐᐃᓐᓇᕿᑕ 
ᖃᓄᐃᓕᐅᕐᓂᒥᓂᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᔪᓐᓇᖅᑕᕋᐃᓛᒃ ᒥᑭᔪᑯᓘᒻᒪᑦ 
ᐃᓗᓕᖏᑦ ᑖᓐᓇ ᐊᖏᖃᑎᒌᒍᑎ ᐱᒋᐊᕐᖓᕈᑎ 
ᐱᒋᐊᕈᓐᓇᑏ ᐊᖏᖃᑎᒍᑎ ᐊᑎᓕᐅᕈᑦᑎᒍ 
ᐅᖃᒃᑲᓐᓂᕈᓐᓇᕐᓂᖅᓴᐅᒍᓐᓇᕋᔭᕋᓗᐊᖅᑐᖓ. 
ᑕᐃᒃᑯᐊᓕ ᔫᑳᓐ, ᓄᓇᑦᓯᐊᕐᓗ ᐅᖃᐅᓯᖃᖃᑦᑕᖅᑐᑦ 
ᐃᒪᐃᓕᐅᕐᓂᕈᑦᑕ 
ᐱᑦᑎᐊᓂᖅᓴᒐᔭᕐᓂᕋᓗᐊᖅᑐᒎᓚᖃᑦᑕᖅᑐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑕᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᕗᖓ. ᒥᓂᔅᑕᖃᐃ ᐅᖃᐅᔾᔨᒍᓐᓇᕆᕙ 
ᖃᑦᑎᐸᓘᖓᔭᖅᐸᑦ ᒐᕙᒪᑐᖃᒃᑯᑦ 
ᐃᖅᑲᓇᐃᔮᖁᑎᖏᓐᓂᑦ ᓄᓇᕘᑦ ᒐᕙᒪᒃᑯᖏᓐᓄᑦ 
ᐊᐅᓪᓛᖅᑕᐅᖁᔨᒐᔭᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓚᒋᔭᐅᔪᖅ 
ᐊᖏᖃᑎᒌᒍᑕᐅᒐᓱᐊᖅᑐᓄᑦ 
ᐅᖃᕈᓐᓇᖏᒻᒪᕆᑦᑐᖓ ᖃᑦᑎ 
ᐊᐅᓪᓛᖅᑕᐅᒐᔭᕐᒪᖔᑕ, 
ᐊᖏᖃᑎᒌᒍᑎᒋᒐᓱᐊᖅᑕᑦᑕ ᐃᓚᒋᒻᒪᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇᖃᐃ ᑭᐅᔭᐅᔾᔮᖏᒻᒥᔪᖅ ᑭᓯᐊᓂ ᐊᐱᕆᒍᒪᒐᒪ,  
ᒐᕙᒪᑐᖃᒃᑯᑦ ᐃᖅᑲᓇᐃᔮᑐᐊᖏᓐᓃᑦ ᖃᑦᑎᐅᒻᒪᑕ 
ᐅᖃᕈᓐᓇᖏᓐᓇᕕᑦ. ᑕᐃᒫᓪᓕ ᑐᑭᖃᖅᑳ ᓄᓇᕘᑦ 
ᒐᕙᒪᖓ ᐃᖅᑲᓇᐃᔮᓕᒫᕋᓗᓐᓂ ᑎᒍᓯᒍᒪᓐᖏᑦᑑᑦ? 
ᑕᐃᒪᓐᓂᕈᔅᓯᓕ ᑕᐃᒪ ᐅᖃᑐᐃᓐᓇᕋᔭᕋᕕᑦ ᒫᓐᓇ 
ᒐᕙᒪᑐᖃᒃᑯᑦ ᐃᖅᑲᓇᐃᔮᖁᑎᒋᔭᓐᓂᑦ, ᑕᐃᒫᒃ 
ᑭᐅᑐᐃᓐᓇᕋᔭᕋᕕᑦ. ᑕᐃᒪᖃᐃ ᐊᑕᖏᖅᑐᐊᓘᓗᑎᒃ 
ᒐᕙᒪᑐᖃᒃᑯᑦ ᐃᖅᑲᓇᐃᔮᖏᑦ 
ᐊᐅᓪᓛᖅᑕᐅᔾᔮᓛᖏᒻᒪ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᔅ ᐊᕐᓇᒃᑲᖅ.  

ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓇ ᑕᐃᒫᑎᒋ ᑕᐃᒫᒃ 
ᐅᖃᑐᐃᓐᓇᕋᔅᓴᐅᖏᑦᑐᖅ ᐃᓚᖏᑦ ᐃᖅᑲᓇᐃᔮᑦ 
ᑲᑐᔾᔭᐅᒻᒪᑕ. ᑕᐃᒫᒃ ᑕᕝᕙ ᐊᖏᖃᑎᒋᒐᓱᐊᖅᑲᕗᑦ 
ᓱᓕ ᐊᐅᓪᓛᖅᑎᓛᖅᑕᑎᓐᓂ, ᖃᐅᔨᒪᑦᑎᐊᕋᓱᑦᑐᒍᑦ 
ᐊᐅᓪᓛᖅᑎᓛᖅᑕᕗᑦ ᐃᖅᑲᓇᐃᔮᑦ 
ᓈᒻᒪᓛᕋᓗᐊᕐᒪᖔᑕ ᖃᐅᔨᒐᓱᖅᑳᕋᑦᑕ 
ᐱᓕᕆᐊᕆᒋᐊᖃᕐᓂᐊᖅᑕᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑕᖅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪ ᐃᓱᒪᒋᑐᐃᓐᓇᖅᑕᕋ, ᑕᐃᒪᐃᑦᑐᒋᔭᕋ. ᓄᓇᕘᑦ 
ᒐᕙᒪᒃᑯᑦ, ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑦ 
ᐊᐅᓪᓛᖅᑎᑕᐅᑉᐸᑕ ᒐᕙᒪᑐᖃᒃᑯᑦ ᐃᖅᑲᓇᐃᔮᖏᑦ 
ᐊᒥᓲᒻᒪᑕ ᐃᓪᓗᓖᑦ ᒐᕙᒪᑐᖃᒃᑯᑦ ᐃᓪᓗᖁᑎᖏᓐᓂ. 
ᑕᐃᒃᑯᐊᑦᑕᐅᖃᐃ ᐊᐅᓪᓛᖅᑕᐅᖃᓯᔾᔭᐅᒐᔭᕐᒥᔫᑦ 
ᐃᓪᓗᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᕝᕙ 
ᐊᖏᖃᑎᒌᒍᑕᐅᒐᓱᐊᕐᒥᔪᑦᑕᐅᖅ 
ᐊᑐᖅᑐᐊᖅᑕᐅᓂᖏᑦ ᐃᖅᑲᓇᐃᔭᖅᑏᑦ ᐊᖏᕐᕋᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑦᑐᕋᓱᐃᓐᓇᕆᑦ, ᒥᔅ 
ᐊᕐᓇᒃᑲᖅ. 
 
>>ᐃᓪᓚᖅᑐᑦ 
 
ᐊᕐᓇᒃᑲᖅ (ᑐᓵᔨᑎᒍᑦ): ᐅᓇᓕᑭᐊᖅ, ᖃᑦᑎᑦ 
ᓄᓇᑖᖃᑕᐅᓯᒪᔪᑦ ᒐᕙᒪᒃᑯᑦ ᐃᖅᑲᓇᐃᔮᖓᓃᑉᐸᑦ 
ᒐᕙᒪᑐᖃᒃᑯᑦ ᐃᖅᑲᓇᐃᔮᖏᓐᓃᑉᐸᑦ 
ᕿᒥᕐᕈᐊᖅᑕᔅᓯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒐᕙᒪᑐᖃᒃᑯᑦ ᐃᖅᑲᓇᐃᔮᖁᑎᖏᓐᓂᑦ 
ᐊᐱᖅᑯᑎᖃᖅᑲ ᒪᓕᒐᓕᐅᖅᑎ, ᑕᒪᒃᑯᐊᓕ 
ᐱᓯᒪᕙᓐᖏᑕᕗᑦ ᑕᐃᒪᐃᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᑮᓇᐅᔾᔭᔅᓴᖏᑦ ᐱᒍᓐᓇᐅᑎᖏᑦ 
ᑎᒍᓯᒐᓱᓐᓂᕐᒧᑦ $2.2 ᒥᓕᐊᓐ, ᖃᖅᓯᑖᓚᓂᒃ 
ᐃᓕᖅᑲᐃᕕᐅᓯᒪᓕᖅᑲᑦ ᐊᖏᖃᑎᒌᒐᓱᐊᕐᓂᕐᓄᑦ 
ᒐᕙᒪᑐᖃᒃᑯᑦ ᐱᔪᓐᓇᐅᑎᖏᓐᓂᒃ ᐱᓇᒐᓱᐊᖅᑐᑎᒃ 
ᐊᕐᕌᒐᓚᑲᓪᓛᓗᓐᓂᑦ ᐃᖏᕐᕋᓕᕐᖓᑕ. ᒫᓐᓇ $2 
ᒥᓕᐊᓂᒃ ᐃᓕᓯᒃᑲᓐᓂᕐᓂᐅᓴᒻᒥᔪᒍᑦ. 
 
ᐅᑯᐊᓗ ᑕᖅᑲᒃᑯᐊᓗ ᐅᖃᔾᔪᖅᑐᑎᒍ 
ᑮᓇᐅᔭᖅᓯᐅᖅᑐᐃᑦ $175,000-ᐅᓂᕋᖅ 
ᑐᔅᓯᕋᖅᑎᓪᓗᒋᑦ ᑮᓇᐅᔭᖃᓐᖏᓐᓂᕋᕐᕕᒋᕙᒃᑲᑦᑎᒍ. 
ᐃᓪᓗᓕᐅᕈᑎᔅᓴᓂᓪᓗ 
ᑮᓇᐅᔭᖃᓐᖏᓗᐊᓂᕋᖅᐸᑭᓪᓗᑕ. 
 
ᑕᑦᑎᑖᓚᓂᒃ ᑕᕝᕗᖓ ᐃᓕᐅᖅᑲᐃᕕᐅᓯᒪᓕᖅᑲᑦ 
ᒥᔅᓴᐅᓯᑐᐃᓐᓇᕐᓗᒋᑦ, ᖃᑦᑎᓂ ᑕᕝᕗᖓ 
ᐃᓕᓯᓯᒪᓕᖅᑭᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑖᓐᓇ ᐊᕐᕋᒍᒐᓚᕐᔪᐊᖅᐹᓗᓐᓂ ᐱᔪᓐᓇᐅᑎᓂᒃ 
ᑎᒍᓯᒐᓱᐊᖅᑐᖅ ᐃᖏᕐᕋᓯᒪᓕᕐᖓ 
ᐱᓯᒪᓐᖏᑐᐃᓐᓇᕆᐊᓕᖏᑦ ᑕᕝᕙᓂ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑕᖅ ᓱᓕᔪᖅ ᑖᓐᓇ 
ᐊᑯᓂᐊᓗᒃ ᐃᖏᕐᕋᓕᕐᖓ ᑕᒪᓐᓇ ᐱᓯᒪᓐᖏᑕᕗᑦ 
ᐅᓪᓗᒥ, ᒫᓐᓇ ᑮᓇᐅᔭᖅᑐᕈᑎᔅᓴᓂᒃ 
ᐱᓕᕆᐊᖃᕋᑦᑕ. ᐊᑯᓂᐊᓗᒃ ᑖᓐᓇ ᐃᖏᕐᕋᓕᕐᖓᑦ, 
ᓱᒃᑲᐃᓕᐅᒥᓯᒪᓚᐅᖅᑐᓂᓗ ᑮᓇᐅᔭᖏᑦ 
ᐊᒡᒍᑐᐃᓐᓇᕋᔅᓴᐅᖏᑦᑐᑦ ᐊᕐᕌᖑᓅᖓᑎᓪᓗᒍ ᐃᓛᒃ, 
ᐱᓯᒪᓐᖏᓇᑦᑎᒍ ᑕᐃᒃᑯᐊ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓕᖅᑎ ᐅᖃᐅᓯᖃᕋᑖᕐᒥᒻᒪ ᒐᕙᒪᑐᖃᒃᑯᒡᒎᖅ 
ᐊᖏᖃᑎᒌᒍᒻᒥᒃ ᓯᕗᓪᓕᖅᐹᒥᒃ ᐱᒍᒪᒻᒪᑕ 
ᒐᕙᒪᑐᖃᒃᑯᑦ ᓂᕈᐊᓚᐅᓐᖏᓐᓂᖏᓐᓂ, ᑖᓐᓇ 
ᐅᕙᑦᑎᓐᓄᑦ ᐃᑲᔫᑎᐅᖔᕈᓐᓇᖅᑐᖅ. 
ᐊᖏᖃᑎᒌᒍᒪᒻᒪᑕ ᖃᐅᔨᒪᒍᑦᑕ ᐊᓯᐊᒍᒃᑲᓐᓂ 
ᓴᓐᖏᓂᖃᓗᐊᖅᑑᔮᖏᓇᑦᑕ 
ᐊᔭᐅᕆᒍᓐᓇᕐᓂᖃᓗᐊᖅᑑᔮᓐᖏᓇᑦᑕ ᐊᐃᕙᕕᐅᔪᒥ. 
ᑕᐃᒪᓐᓇᓗᐊᖅ ᒐᕙᒪᑐᖃᒃᑯᓐᓄ 
ᐊᔭᐅᕆᒍᓐᓇᖏᓐᓇᑦᑕ ᑕᐃᒃᑯᐊᓴᐃᓐᓇᐃᑦ 
ᑮᓇᐅᔭᕐᓂᑦ ᐱᒍᒪᕕᒋᕙᒃᑲᑦᑎᒍ. 
 
ᑕᐃᒪ ᑕᐃᒃᑯᐊ ᐱᔪᓐᓇᐅᑎᖃᕐᓂᖅᓴᐃᑦ 
ᓴᓐᖏᓂᖅᓴᐃᑦ ᐱᐅᓂᖅᓴᒥᒃ ᐊᖏᖃᑎᒌᒍᒻᒥ 
ᐱᓛᕐᒥᒻᒪᑕ. ᑕᐃᒪᓕ ᑕᐃᒫᒃ ᓴᓐᖏᓂᖅᓵᓘᑎᓪᓗᒋᑦ 
ᐃᓕᔅᓯ ᒥᑭᓂᖅᓴᐅᑎᓪᓗᓯ ᑲᓇᑕᐅᑉ 
ᒐᕙᒪᒃᑯᖏᓪᓗᑦ, ᑐᓐᖓᕕᒃᑯᓪᓗ. ᒐᕙᒪᒃᑯᑦ ᖃᓄᖅ 
ᒐᕙᒪᑐᖃᒃᑯᑦ ᖃᓄᖅ ᒪᓕᔅᓴᖅᑎᒍᓐᓇᕐᓂᖃᖅᑭᕗᑦ 
ᑭᓱᑐᐃᓐᓇᕐᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑕᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᑭᓯᓪᓚᕆᓐᖏᑕᕋ ᖃᓄᖅ 
ᐊᔭᐅᕆᒍᓐᓇᕐᓂᖃᕐᒪᖔᑦᑕ ᓴᓐᖏᓂᖃᕐᒪᖔᑦᑕ,  
ᓯᕗᓪᓕᖅᐹᖅᓯᐅᒻᒥ ᐊᖏᖃᑎᒌᒍᒻᒥᑦ ᐱᒍᒪᓯᒪᒻᒪᑕ 
ᐅᕙᒍᓪᓗ ᐅᖃᖅᓯᒪᒻᒥᔪᒍᑦ ᑕᑯᔪᒪᒐᑦᑕ ᑭᓯᐊᓂ 
ᐊᑎᓕᐅᑐᐃᓐᓇᕈᒪᓐᖏᓇᑦᑕ. ᑕᐃᒃᑯᐊᓕ ᑐᕌᒐᖏᑦ 
ᑕᑯᓐᓈᖅᑐᒋᑦ ᐃᓱᓕᑦᑕᕐᕕᓕᕕᔾᔪᐊᕌᓘᑎᑕᐅᒻᒪᑕ 
ᑭᓱᓂ ᐊᐃᕙᐅᑎᖃᕈᓐᓇᕐᒪᖔᑕ, 
ᐊᐳᖅᑕᕈᑎᖃᖅᑎᑕᐅᒻᒪᑕ. ᐱᐅᔪᒥᒃ ᓄᓇᕘᒧᑦ 
ᒪᓂᒪᑎᑦᑎᔭᖅᑐᕐᓗᑎᒃ ᑲᑎᒪᓂᕐᒨᖁᓛᕐᒥᔭᕋᓗᐊᕗᑦ, 
ᐊᖏᖃᑎᖃᕋᓱᓕᕋᐃᒐᑦᑕ ᑕᒪᒃᑮᒃ ᐱᓪᓗᑎᒃ 
ᑐᓂᓯᐊᕐᔪᓪᓗᑎᖃᑦᑕᕆᐊᖃᓲᖑᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 
ᐃᓱᒫᓗᑉᐳᖓ ᑕᐃᒫᒃ, 
ᐊᔭᐅᕆᔾᔪᑎᔅᓴᖃᓐᖏᓗᐊᕋᑦᑕ ᑕᐃᒃᑯᐊ 
ᑐᕌᒐᖏᓐᓂᒃ ᐱᒐᓱᐊᖅᑕᖏᓐᓂ 
ᒪᓕᔅᓴᑐᐃᓐᓇᐸᓗᒃᑲᑕ.  
 
ᓇᓗᓇᐃᑦᑎᐊᕐᓗᒍ ᑕᒪᓐᓇ ᓄᓇᑦᓯᐊᖅ 
ᐅᖃᐅᓯᕆᖅᑲᐅᒐᔅᓯᐅᒃ ᐱᔪᓐᓇᖅᑕᒥᓂᖓᑦ. ᐊᕐᕌᒍᑦ 
ᑕᓪᓕᒪᐅᓕᕐᖓᑕ ᐊᑎᓕᐅᓚᐅᖅᓯᒪᑎᓪᓗᒋᑦ, 
ᑕᐃᒃᑯᐊᓗ ᐊᑎᓕᐅᕐᖓᑕ ᒪᑯᐊ ᐃᑭᕐᒥ 
ᐅᖅᓱᐊᓗᓐᓂᐊᕐᓂᖅ ᐱᖃᑕᐅᓚᖏᑦᑐᖅ. ᑕᕝᕙᓂ 
60-ᓂ ᐅᓪᓗᓂ ᐊᑎᓕᐅᓚᐅᖅᑎᓪᓗᒋᑦ 
ᐊᖏᖃᑎᒌᒐᓱᒃᑲᓐᓂᓛᖅᑐᐃᒡᒎᖅ ᐃᑭᕐᒥ 
ᐱᒐᓱᐊᕋᔅᓴᐃ ᐱᓪᓗᒋᑦ, ᐊᕐᕌᒍᑦ ᑕᓪᓕᒪᑦ 
ᐊᓂᒍᓕᖅᑐᑦ ᓱᓕ 
ᐊᖏᖃᑎᒌᒐᓱᒋᐊᓚᐅᖅᓯᒪᓐᖏᑦᑐᑦ ᐱᕙᓪᓕᐊᔪᑦ 
ᐅᓂᒃᑳᖏᑦ ᒪᓕᑦᑐᒋᑦ. 
 
ᓄᓇᕗᒻᒥ ᐊᖏᖃᑎᒌᒐᓱᐊᕐᓂᖏᑦ 
ᐱᖃᓯᐅᔾᔨᖏᒻᒪᑕ ᐃᑭᕐᒥ 
ᐅᖅᓱᐊᓗᓐᓂᐊᖅᑕᐅᔪᓐᓇᖅᑐᓂ 
ᒑᓯᓐᓂᐊᖅᑕᐅᔪᓐᓇᖅᑐᓂᓪᓗ, ᑕᐃᒪᓕᖓᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᖏᖃᑎᒌᒍᑕᐅᒐᓱᐊᖅᑐᓄᑦ 
ᐃᓚᒋᔭᐅᔪᖅ, ᐃᓚᒋᔭᐅᒋᐊᖃᖅᑐᒋᔭᕗᑦ ᑕᐃᒫᒃ  
ᑕᕝᕙ ᐊᖏᖃᑎᒌᒐᓱᐊᕋᑦᑕᐃᓛᒃ. ᑖᓐᓇᓗ 
ᒪᓕᒐᓕᐅᖅᑎ ᐅᖃᕋᑖᕐᖓᑦ ᑮᓇᐅᔭᓕᐊᓘᒻᒪᑕ 
ᐊᔭᐅᕆᒍᓐᓇᕐᓂᓕᐊᓘᓪᓗᑎᒃ. ᐊᖏᕈᑦᑎᒍ ᑭᓯᐊᓂ 
ᐊᑎᓕᐅᕋᔭᖅᑕᕗᑦ, ᓇᒻᒪᒋᓐᖏᑯᑦᑎᒍᓕ 
ᐊᑎᐅᕆᐊᖃᕐᓂᖃᓐᖏᑦᑐᒍᑦ 
ᐊᖏᖃᑎᒌᒐᓱᐊᕐᓂᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᑕᐃᒪ ᑕᕆᐅᕐᒥ ᑳᑎᓪᓗ 
ᒥᒃᓵᓅᖓᔪᑦ ᓲᕐᓗ ᓄᓇᕗᑦ ᒐᕙᒪᒃᑯᑦ 
ᐋᔩᖃᑎᒌᓐᓂᒃᑯᑦ ᐃᓚᓕᐅᑎᓯᒪᔪᒥᓇᖅᑕᖓ  

ᓇᓗᓇᐃᖅᓯᕕᐅᔪᒪᔪᖓ ᖃᓄᐃᓕᖓᓕᕐᒪᖔᑦ 
ᑕᐃᒃᑯᐊ ᐋᔩᕈᑎᒋᔭᐅᔪᑦ, ᐃᓚᓕᐅᔾᔭᐅᓯᒪᖕᒪᖔᓪᓗ 
ᑕᕆᐅᕐᒦᒃᑯᑦ ᐅᖅᓱᐊᓗᐃᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅ ᐊᕐᓇᒃᑲᕐᒧ ᑭᐅᖅᑲᐅᔭᒪ 
ᐊᔾᔨᐃᓐᓇᖓ ᐃᓚᒋᔭᖃᑕᐅᔪᓐᓇᓐᖏᑦᑐᑦ 
ᐋᔩᖃᑎᒌᖕᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᒋᔭᐅᖃᓯᐅᔾᔭᐅᔭᕆᐊᓕᒃ ᒥᓂᔅᑕᐅᑉ 
ᐅᖃᐅᓯᕆᔪᓐᓇᖏᒻᒪᒍᑦ ᐃᓚᒋᔭᐅᖃᑕᐅᓐᖏᑉᐸᑦ 
ᓇᓗᓇᐃᖅᓯᔪᓐᓇᕋᔭᖅᑐᖅ ᐋᔩᖃᑎᒌᓐᓂᒃᑯᑦ 
ᐅᑯᓇᓂ ᐸᕐᓇᐅᑎᑎᒍᑦ ᑎᑎᕋᖅᑕᐅᓯᒪᔪᑦ. 
ᖃᔅᓯᐅᕙᑦ ᐱᔭᕇᖅᑕᐅᓯᒪᓐᖏᑦᑐᑦ ᐊᒻᒪᓗ ᐃᓚᖏᑦ  
ᓯᕗᒧᐊᒃᐸᓪᓕᐊᑉᐸ ᒪᑉᐱᖅᑐᒐ 15 ᐃᓗᐊᓃᑦᑐᖅ. 
ᖃᔅᓯᑦ ᑲᑎᒪᔾᔪᑎᒃᓴᓃᑉᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᓂᒡᓕᐅᑎᒋᔪᓐᓇᖏᑦᑕᒃᑲᓘᓐᓃᑦ ᖃᔅᓰᑦ  

ᑲᑎᒪᔾᔪᑎᒃᓴᓃᒻᒪᖔᖏᑦ ᖃᓐᖑᓇᖅᑑᖕᒪᑕ. 
ᓂᒡᓕᐅᑎᒋᔪᓐᓇᖅᑕᒃᑲ ᐃᓄᖏᑦᑐᓪᓛᓘᒻᒪᑕ 
ᓴᓐᖏᓂᕐᒥᑦ ᑐᓂᓯᕙᓪᓕᐊᓂᖅ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕆᐅᕐᒥ ᒑᓯᓕᕆᓂᖅ ᐃᓚᒋᔭᐅᖃᐅᔭᕆᐊᖃᕋᓱᒋᔭᕋ 
ᐃᓚᐅᓐᖏᑉᐸᑦ ᐊᑎᓕᐅᖃᑎᖃᕆᐊᖃᓐᖏᑦᑐᒍᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ. ᐊᑎᓕᐅᕈᕕᐅᑉ 
ᑕᐅᕗᖓᓕᒫᖅ ᐊᑐᕆᐊᖃᕋᔭᖅᑐᖅ. 
 
ᐱᐅᓚᐅᓐᖏᑦᑐᖅ ᓄᓇᑦᓯᐊᕐᒥᐅᑉ ᐊᑎᓕᐅᕆᖕᒪᑕ 
ᐊᒻᒪᓗ ᐅᖅᓱᐊᓗᐃᑦ ᒪᑯᐊ ᐅᖅᓱᐊᓗᐃᑦ ᒑᓯᓪᓗ 
ᐊᖏᓂᖅᓴᓪᓚᒻᒪᕆᐊᓗᐃᑦ ᖁᑦᑎᒃᑐᒥ 
ᐱᓗᐊᓐᖑᐊᕐᓗᒍ. ᓄᓇᒦᖏᓐᓇᕆᐊᖃᕐᒪᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᓲᕐᓗ ᓄᖅᑲᖓᑎᑕᐅᑲᐃᓐᓇᕐᓃ 
ᑕᒪᒃᑯᐊᖑᔭᕆᐊᖃᓐᖏᒻᒪᑕ. 
 
ᐱᔾᔪᑎᒃᓴᖃᐅᕐᓗᑕ ᐃᓚᓕᐅᔾᔭᖃᓯᐅᔾᔭᐅᔭᕆᐊᓕᒃ 
ᓄᓇᕗᒻᒥᐅᓄ ᐃᑲᔫᑎᓪᓚᕆᐊᓘᒍᓐᓇᕐᒪᑦ ᐊᒻᒪ 
ᐊᑎᓕᐅᕈᑎᓂᒃ ᐊᑎᓕᐅᕆᒍᑦᑕᐅ ᐅᖅᓱᐊᓗᐃᑦ  
ᑕᕆᐅᕐᒦᑦᑐᑦ ᐃᓚᐅᓐᖏᓪᓗᑎᒃ, ᑕᐃᒪᓕ 
ᐋᔩᖃᑎᒌᓐᓂᒃᑰᕆᐊᖃᓕᕐᓗᑕ ᖃᔅᓯ 
ᒥᓕᐊᓐᕌᓗᐃᓪᓗ ᐃᓕᒃᑲᓐᓂᕆᐊᖃᕆᓪᓗᑎᒃᑯᑦ 
ᐋᔩᖃᑎᒌᓐᓂᕐᒧᑦ.  
 
ᐅᓇᖃᐃ ᐊᐱᖅᑯᑎᒋᓗᒍ, ᐋᔩᖃᑎᒌᑦᑎᓄᑦ ᑕᐃᒃᑯᐊ 
ᑎᓕᐅᖅᑕᐅᓯᒪᕚᑦ ᓄᖅᑲᐅᔾᔨᑐᐃᓐᓇᕐᓗᑎᒃ 
ᐋᔩᖃᑎᒌᓐᓂᕐᒥᒃ ᐅᖅᓱᐊᓗᒃ  

ᐃᓚᓕᐅᔾᔭᐅᓯᒪᓐᖏᑉᐸᑦ ᐋᔩᕐᓂᒃᑯᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᕐᕙᒃᑕᐅᔪᖅᑕᖃᖅᐸᑦ ᒥᓂᔅᑕᐃᑦ 
ᑲᑎᒪᔨᓐᓅᖅᑕᐅᓇᔭᖅᑐᑦ ᒥᓂᔅᑕᐃᑦ ᑲᑎᒪᔨᖏᑦ 
ᐃᓱᒪᓕᐅᕈᑎᖃᕐᓗᑎᒃ ᐊᖏᕈᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇᖃᐃ ᐊᐱᖅᑯᑎᒋᓕᕐᓗᒍ, ᖃᖓ 
ᑐᓴᖅᑎᑕᐅᓛᖅᐱᑕ ᐊᖏᕈᑏᑦ ᐃᓗᓕᖏᑦ 
ᑭᓲᒻᒪᖔᖏᑦ? ᓱᕐᓗᓕ ᑐᓴᒐᒃᓴᓂᒃ 
ᑕᖅᑲᐅᖓᑦᑕᐅᔭᕆᐊᖃᓐᖏᒻᒪᑕ ᒫᓐᓇ 
ᓇᓗᔪᒍᓪᓘᓐᓃᑦ ᐅᖅᓱᐊᓗᓐᓄᑦ ᑕᕆᐊᕐᒦᑦᑐᓄᑦ 
ᐃᓚᒋᔭᐅᖃᑕᐅᓐᖏᒻᒪᒡᒎᖅ ᑲᓇᑕᐅᑉ ᒐᕙᒪᒃᑯᖏᑦ 
ᑕᐃᒪᐃᓕᖓᓚᐅᕐᒪᑕ.  
 
ᖃᖓ ᑕᐃᒪ ᒪᓕᒐᓕᐅᖅᑎᑐᐃᓐᓇᐃᑦ 
ᑐᓴᖅᑎᑕᐅᓛᖅᐸᑦ ᓯᕗᓪᓕᖅᐹᖅ ᐊᖏᕈᑎ 
ᐱᔾᔪᑎᒋᓪᓗᒍ? ᓂᓪᓕᐅᑎᖃᕐᕕᒋᔪᓐᓇᕐᓂᐊᖅᐱᑖ?  
ᐊᑭᕋᕇᓐᖑᐊᓐᖏᓐᓇᑕ ᐅᖃᐅᓯᕆᔪᓐᓇᕋᑦᑎᒃᑯᑦ 
ᒪᑯᐊ ᐅᑯᐊ ᐊᐅᓚᔾᔪᑏᑦ ᒪᑭᒪᐅᑏᓪᓗ ᒐᕙᒪᒃᑯᓐᓄᑦ 
ᐊᑐᖅᑐᒃᓴᐃᑦ. ᐊᖏᕈᑎ ᓯᕗᓪᓕᖅᐹᖅᓯᐅᑏᑦ 
ᐊᕐᕌᒍᒐᓴᓐᓄᑦ ᐊᑐᕐᓂᐊᖅᑐᑦ ᓯᕗᓂᒃᓴᑦᑎᓐᓂ. 
ᑕᐃᒪᐃᑦᑑᒻᒪᑦ ᑐᓴᕈᒪᔪᖓ 
ᓂᓪᓕᐅᑎᖃᕈᓐᓇᓛᕐᒪᖔᑦᑕ 
ᖃᓄᖅᑑᕈᑎᒃᓴᓕᐅᕈᓐᓇᓛᕐᒪᖔᑦᑕ 
ᒪᓕᒐᓕᐅᖅᑎᑐᐃᓐᓇᐅᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᑐᐃᓐᓇᐃᑦ 
ᑕᐃᒃᑯᓂᖓ ᑕᑯᓛᖅᑐᑦ ᐊᑎᓕᐅᖅᑕᐅᒃᐸᑦ ᑭᓯᐊᓂ 
ᑕᐃᓐᓇ ᐊᖏᕈᑦ ᓯᕗᓪᓕᖅᐹᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇᐃᑦᑕᕆᐊᖃᓐᖏᑦᑐᖅ. 
ᑕᐃᒪᐃᑦᑕᕆᐊᖃᓐᖏᓪᓚᑦᑖᖅᑐᖅ. ᒐᕙᒪ 
ᐊᑭᕋᕇᓐᖑᐊᓐᖏᒃᖢᑕ ᒐᕙᒪᐅᒐᑦᑕ. ᐅᑯᐊ ᑕᐃᒃᑯᐊ 
ᐊᖏᕈᑏᑦ ᓯᕗᓪᓕᖅᐹᖅᓯᐅᑏᑦ ᐊᕐᕌᒍᒐᓴᖕᓄᑦ 
ᐊᑐᕐᓂᐊᖅᑐᖅ ᐊᒻᒪ ᒫᓐᓇᐅᔪᖅ ᑐᓴᐅᒪᓐᖏᑦᑐᒍᑦ. 
ᑭᓱᓂᓪᓘᓐᓃᑦ ᐊᖏᕈᑎ ᐃᓗᓕᖃᕐᓂᐊᕐᒪᖔᖏᓐᓂᑦ 
ᑕᐃᒪᐃᑦᑕᕆᐊᖃᖅᑰᓐᖏᑦᑐᖅ 
ᐊᑭᕋᕇᓐᖑᐊᓐᖏᑦᑐᓂᒃ ᒐᕙᒪᖃᖅᑎᓪᓗᑕ. ᐃᒻᒪᖄ 
ᑕᐃᒃᑯᐊ ᐊᑭᕋᕇᓐᖑᐊᖅᐸᑦᑐᑦ ᔫᑳᓂᒥ 
ᑕᐃᒪᐃᓐᓇᔭᖅᑐᖅ. 
 
ᒥᓂᔅᑕ ᐃᓱᒪᒃᓴᖅᓯᐅᕈᑎᒃᑲᓐᓂᖁᔭᕋ ᒥᓂᔅᑕ 
ᐃᓱᒪᒃᓴᖅᓯᐅᖁᓪᓗᒋᑦ ᖃᓄᖅ ᐱᐅᓛᖑᒐᔭᕐᒪᖔᑦ 
ᒐᕙᒪᒃᑯᓐᓂ ᓴᓐᖏᓂᕐᓂᒃ ᑎᒍᓯᕙᓪᓕᐊᑎᓪᓗᑕ. ᐄ 
ᐱᐅᓂᖅᐹᖑᔪᓂᒃ ᑕᑯᔪᒪᔪᒍᑦ ᐊᒻᒪᓗ ᑭᒃᑯᓗᒃᑖᓄᑦ 
ᐃᓚᐅᖁᔨᔪᒍᑦ ᐅᓗᕆᐊᓇᖅᑑᓂᖓ ᐱᔾᔪᑎᒋᓪᓗᒍ. 
ᐄ, ᐅᓗᕆᐊᓇᖅᑐᓂᒃ ᐃᓗᓕᖃᕈᓐᓇᕋᓱᒋᒐᒃᑯ 
ᐊᑎᓕᐅᕆᒃᐸᑕ ᓯᕗᓪᓕᖅᐹᖅᓯᐅᒻᒥᒃ. 
(ᑐᓵᔨᑎᒎᕈᓐᓃᖅᑐᖅ) ᕼᐃᕗᓕᖅᑎᒧᑦ  
ᒥᓂᔅᑕᐅᖃᑎᒥᓐᓄᓪᓘᓐᓃᑦ 
ᐅᖃᐅᕼᐃᖃᖅᑑᓗᐊᕋᔭᕐᒪᖔᑕ ᑕᒪᒃᕼᐅᒥᒐ? ᒪ’ᓇ 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᔩᖃᑎᒌᓐᓂᒃᑰᖅᑐᓕᒫᑦ 
ᑲᓐᖑᓇᖅᑑᑎᑕᐅᓲᑦ ᐋᔩᖃᑎᖃᕈᑦᑕ 
ᑭᒃᑯᑐᐃᓐᓇᕐᓂᒃ. ᐊᑎᓕᐅᖅᐸᑦ ᑭᓯᐊᓂ 
ᓴᖅᑭᑕᐅᒐᔭᖅᑐᑦ. 

ᒥᓂᔅᑕᐃᑦ ᐃᓱᒪᓕᐅᕐᓂᐊᖅᐳᑦ ᑲᔪᓯᓂᐊᕐᒪᖔᑦ 
ᑖᓐᓇ ᐅᕝᕙᓘᓐᓃᑦ ᐋᒃᑲ. ᐊᑎᓕᐅᖅᑕᐅᓂᐊᕐᒪᖔᑦ 
ᐅᕝᕙᓘᓐᓃᑦ ᐋᒃᑲ. ᑕᐃᒫᒃ ᑲᑐᔾᔨᖃᑎᒌᓐᓂᒃᑯᑦ 
ᐋᔩᖃᑎᒋᖃᑦᑕᕋᑦᑎᒃᑯᑦ ᐱᔭᒃᓵᖅᑖᖅᑎᑕᐅᓯᒪᒐᑦᑕ 
ᑕᐃᒪ ᒪᓕᒐᓕᐅᖅᑏᓪᓗ ᑕᒪᒃᑯᓂᖓ 
ᑐᓴᖅᑎᑕᐅᔪᓐᓇᓐᖏᒻᒥᔪᑦ. ᐊᒻᒪᓗ ᑲᑐᔾᔨᖃᑎᒌᓄᑦ 
ᐃᓚᒋᔭᐅᖃᑕᐅᔪᖅ. 
 
ᐋᔩᕐᓂᖅ ᑕᒪᓐᓇ ᒪᑐᓯᒪᓲᖅ ᓴᓐᖏᓂᕐᓂᒃ 
ᑎᒍᓯᕙᓪᓕᐊᑉᐸᓪᓘᓐᓃᑦ. ᐃᓚᖏᑦ ᑕᐃᒃᑯᐊ 
ᑐᓴᐅᒪᑎᑕᐅᓐᖏᒻᒥᔪᒍᑦ ᑲᓐᖑᓇᖅᑑᑎᑕᐅᓂᖏᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓴᕕᑲᑖᖅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑲᓐᖑᓇᖅᑑᓂᖓ ᖃᐅᔨᒪᔭᕋ ᓂᒍᕈᓐᓇᕋᑦᑎᒃᑯᑦ. 
ᒪᓕᒐᓕᐅᖅᑎᑐᐃᓐᓇᐃᑦ ᐊᑎᓕᐅᕆᔪᓐᓇᖅᑐᒍᑦ 
ᐅᖃᐅᓯᕆᔾᔮᓐᖏᑕᒃᑲ ᐅᑯᐊ ᐃᒪᐃᓕᖓᔪᓂᒃ 
ᐊᑎᓕᐅᕆᔪᓐᓇᖅᑐᒍᑦ. ᓂᒍᕐᕕᒃᓴᖅᑕᖃᕐᒪᑦ. 
 
ᐃᒪᓐᓇᖃᐃ ᐅᖃᑐᐃᓐᓇᕐᓗᖓ ᐊᐃᑦᑖᖑᒐᓗᐊᖅ 
ᐃᓱᒪᒃᓴᖅᓯᐅᕐᕕᒋᔪᓐᓇᓐᖏᓐᓇᑦᑎᒃᑯᑦ.  
ᐅᓄᕐᓂᖅᓴᐅᔪᒍᑦ ᑕᐃᒪᓐᓇ ᐊᖏᔫᑎᒋᑎᓪᓗᒍ 
ᐊᖏᕈᑦ. ᑲᑐᔾᔨᖃᑎᒌᓂᒃ ᐅᖃᐅᓯᖃᓐᖏᑦᑐᒍᑦ. 
ᒪᓐᓇᓕ ᓄᓇᕗᑦ ᓯᕗᓂᒃᓴᖓᓂᒃ ᐊᒃᓱᐊᓗᒃ 
ᐊᑦᑐᐃᓂᖃᕐᓂᐊᖅᑐᑦ. ᐃᑲᔫᑎᖃᕋᔭᖅᑐᖅ 
ᐃᓚᐅᔪᓐᓇᕈᑦᑕ ᐋᔩᕈᑕᐅᑎᓪᓗᒍ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓ ᓱᓕ 
ᒥᒃᓵᓄᑦ. ᓯᕗᓪᓕᖅᐹᒥ ᐊᐱᕆᔪᒪᑐᐃᓐᓇᖅᑕᕋ. 
ᖃᓪᓗᓇᐅᔭᑲᐃᓐᓇᕐᓗᖓᖃᐃ. (ᑐᓵᔨᑎᒍᑦ) ᐅᓇ 
ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᓯᓚᐃᑦᑑᒧᖅᑲᐃ 
ᐅᕝᕙᓘᓐᓃᑦ ᑐᓴᐅᒪᓐᖏᓗᐊᒧᑦ. 
ᐊᐱᖅᑯᑎᒋᓂᐊᖅᑕᕋ ᓄᓇᕗᑦ 
ᑭᒡᓕᓕᐅᖅᑕᐅᓯᒪᓂᖓ. ᓄᓇᕗᑦ 
ᑭᒡᓕᓕᐅᖅᑕᐅᓯᒪᑎᓪᓗᒍ ᑕᐃᒪᑐᐃᓐᓇᖅ ᓄᓇᕗᑦ 
ᓄᓇᖁᑎᖏᑦ ᑖᓐᓇᐅᖕᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᖅᑰᓐᖏᓐᓇᒃᑯ ᐊᐱᖅᑯᑖ. 
ᑐᑭᓯᑦᑎᐊᓐᖏᓐᓇᒃᑯᐃᓛᒃ. ᓄᓇᕗᑦ ᒐᕙᒪᒃᑯᑦ 
ᐊᐅᓚᑦᑎᔪᑦ ᓄᓇᕗᒻᒥ ᑭᒡᓕᖓᓄᑦ ᑎᑭᒃᖢᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖃᐅᔨᒪᑦᑎᐊᖅᑐᒍᑦ ᒐᕙᒪᒃᑯᑦ ᐊᐅᓚᑦᑎᖕᒪᑕ 
ᑭᒡᓕᐊᓄᑦ ᑎᑭᓪᓗᒍ. ᐃᒃᓯᕙᐅᑖᖅ, ᒪᒥᐊᓇᖅ. 
ᓄᓇᕗᑦ ᑭᒡᓕᓕᐊᕆᔭᐅᓯᒪᔮ ᖃᐅᔨᒪᕚᖃᐃ?  
ᓄᓇᕗᑦ ᑭᒡᓕᖓ ᐃᓚᖃᖅᐹ ᑕᕆᐅᕐᒥᒃ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᖓᓄᑦ, ᑕᐃᓐᓇ ᓄᓇᐅᑉ ᑭᓪᓕᖓ 
ᐃᒪᕐᒧᐊᖓᕚ? ᑕᐃᒪᓐᓇᖃᐃ ᐊᐱᕆᓇᓱᒃᑐᖅ. ᒥᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᓇᓱᓐᓂᐊᖅᐸᕋ ᑐᑭᓯᓂᐊᕋᑦᑕ 
ᓇᒧᓐᖓᐅᔾᔭᐅᒻᒪᖔᑦᑕ.  
 
ᓄᓇᕗᑦ ᐊᐅᓚᑕᕗᑦ ᑭᓯᐊᓂ 
ᐊᐅᓚᑦᑎᔪᓐᓇᓐᖏᑦᑐᒍᑦ ᐃᓄᐃᑦ ᓄᓇᖁᑎᖏᓐᓂᒃ  

ᑲᓇᑕᐅᑉ ᒐᕙᒪᒃᑯᓪᓗ ᓄᓇᖁᑎᖏᓐᓂᒃ. 
ᒪᓕᒐᖃᕐᒥᔪᒍᑦ ᐊᑐᖃᑦᑕᖅᑐᑦ ᓄᓇᕗᑐᐃᓐᓇᕐᒧᑦ. 
ᑭᓯᐊᓂ ᐱᔪᓐᓇᕐᓂᖅᑖᖅᑎᑕᐅᓯᒪᓐᖏᑦᑐᒍᑦ 
ᓄᓇᕗᒻᒥ ᓄᓇᒥᐅᑕᐃᑦ 
ᑮᓇᐅᔭᓕᐅᕋᓱᐊᕈᑕᐅᔪᓐᓇᖅᑐᑦ. ᑕᕆᐅᕐᒥᒃ 
ᐊᐅᓚᑦᓯᔪᓐᓇᓐᖏᑦᑐᒍᑦ ᐃᖃᓗᓕᕆᓂᕐᒧᑦ 
ᐱᖁᔭᕐᔪᐊᖅ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ 
ᒪᓕᒃᖢᒍ. ᑕᐃᒃᑯᓄᖓᓕ ᐊᐅᓚᑕᐅᒻᒪᑦ ᑕᕆᐅᖅ.  
 
ᖃᓄᑭᐊᕐᖑᓇ ᑐᑭᓯᑎᑕᐅᒍᒪᒐᓗᐊᖅᑐ 
ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᓗᐊᖅᑕᕋᐃᓛᒃ ᑖᒃᑯᐊ ᑎᒥᐅᔪᐃᑦ 
ᓴᖅᑭᓯᒪᔪᐃᑦ IPGs-ᖑᓂᕋᖅᑕᐅᔪᐃᑦ. ᑖᒃᑯᐊ 
ᑲᒪᔪᓐᓇᕐᒪᑕ ᑕᕝᕙᓂᓕᒫᖅ ᓄᓇᕗᑖᕈᑎᒋᔭᐅᓯᒪᔪᒥᒃ 
ᐃᓗᐊᓂ ᐊᒻᒪ ᑖᒃᑯᐊ ᑎᒥᐅᔪᐃᑦ ᓲᕐᓗᒃ 
ᐆᒪᔪᓕᕆᔨᕐᔪᐊᒃᑯᑦ, ᐃᒪᓕᕆᔩᑦ ᑕᒪᒃᑯᐊ ᐊᓯᖏᑦ 
ᑕᒪᒃᑯᐊ, ᐊᒃᑐᐊᑦᑎᐊᖃᑦᑕᕐᒥᖕᒪᑕ ᓄᓇᕗᑦ 
ᒐᕙᒪᒃᑯᓐᓄᑦ. ᓲᕐᓗᒃ ᐆᒪᔪᓕᕆᔨᕐᔪᐊᒃᑯᑦ 
ᐱᔾᔪᑎᒋᓪᓗᒋᑦ. ᒪᓕᒐᓕᐅᕐᓂᐊᓕᕈᑎᒃ ᑕᐃᒪ 
ᐆᒪᔪᓕᕆᔨᕐᔪᐊᒃᑰᕋᔭᕐᒪᑕ. ᑖᒃᑯᐊ ᑎᒥᐅᔪᐃᑦ 
ᑕᒪᐅᖓᓕᒫᖅ ᓄᓇᕗᑦ ᓄᓇᖓᓄᑦ ᐃᓗᐊᓄᑦ 
ᑲᒪᔪᓐᓇᕐᒪᑕ ᐊᒻᒪ ᐃᒃᓯᕙᐅᑕᕗᑦ. 
 
ᑕᐃᒫᒃ ᓇᓚᐅᑦᑎᐊᖅᑲᐅᕗᖅ ᐊᐱᖅᑯᑎᒋᔭᕋ 
ᐱᔾᔪᑎᖃᓗᐊᕐᒪᑦ ᑕᕆᐅᕐᒧᐊᖅᓯᒪᖕᒪᓪᓕ ᑕᒪᓐᓇ 
ᓄᓇᕗᑦ ᓄᓇᑖᕈᑕᐅᓯᒪᓂᖓ ᑕᐅᕗᖓ ᑕᓯᐅᔭᕐᔪᐊᑉ  
ᐃᒪᖓᓄᑦ ᐃᒻᒪᖄ 50 ᒪᐃᔪᓪᔅ ᑕᕆᐅᖓᓄᑦ ᐊᒻᒪᓗ 
ᑕᐅᕗᖓ ᕿᑭᖅᑖᓘᑉ ᑲᓇᖕᓇᖔᖓᓄᑦ ᐊᕗᖓ 
ᐅᖓᓯᓐᓂᖅᓴᐅᓪᓗᓂ ᑕᐃᒪᓐᓇᐃᓕᖓᓄᑦ 
ᐊᐱᖅᑯᑎᒋᓗᐊᖅᑲᐅᕙᕋ. ᑖᓐᓇ ᐊᐃᕙᔾᔪᑕᐅᔪᖅ 
ᓇᒻᒥᓂᖅᓱᕐᓂᖅ ᐱᔾᔪᑎᒋᓪᓗᒍ ᑖᓐᓇ 
ᒪᓕᒃᑕᐅᓂᐊᕋᓱᒋᓯᒪᒐᓗᐊᕋᒃᑯᓕ. ᑭᓯᐊᓂ 
ᑖᓐᓇᐅᖦᖤᖅᐳᖅ.  
 
ᑭᖑᓪᓕᖅᐹᕆᓕᕐᓗᒍ ᐅᖃᕈᒪᔪᖓ ᑖᓐᓇ  

ᓇᒻᒥᓂᖅᓱᕐᓂᖅ ᑕᐅᕗᖓᓕᒫᕌᓗᒃ 
ᐱᒋᐊᖃᓐᖏᓐᓂᖓ ᖃᐅᔨᒪᑦᑎᐊᕋᑦᑎᒍᑦ 
ᐱᔾᔪᑎᒋᓪᓗᒍ ᑎᒍᓯᔪᒪᒃᑲᓐᓂᓪᓚᕆᒃᑲᓗᐊᕋᑦᑕ 
ᐊᓯᖏᓐᓂᒃ ᒫᓐᓇ ᓄᓇᕗᑦ ᒐᕙᒪᑦ 
ᑎᒍᒥᐊᓐᖏᑕᖏᓐᓂᒃ. ᐄ, ᑕᐅᕗᖓ ᐅᖓᓯᒃᑐᒧᑦ, 
ᑕᐅᕗᖓ, ᑕᐅᕗᖓ ᐊᐃᕙᒥᐊᕐᓗᑕ ᐃᒪᓐᓇ 
ᐃᓱᒪᒋᐊᖃᓐᖏᓐᓇᑦᑕ. ᐃᒫᒃ 
ᐃᓱᖃᖅᑎᓐᓇᓱᐊᕐᓗᒍᑦᑕᐅᖅ 
ᑕᐃᒪᓐᓇᐃᓐᓇᔭᓐᖑᐊᕋᓗᐊᑦᑕ. 
ᑕᐅᕗᖓᓕᒫᖅᑎᓐᓇᓱᑐᐃᓐᓇᕐᓗᒍ ᓲᕐᓗᒃ 
ᒪᓕᒐᓕᐅᖅᑏᑦ $2 ᒥᓕᐊᓂᒃ ᑕᐃᒪ ᐊᕐᕌᒍᒥ ᑕᒫᓂ 
ᐊᑐᕐᓂᐊᖅᑐᒍᑦ. ᖁᓕᓄᑦ ᓱᓕ ᑕᐃᒪᓐᓇ 
ᐊᑐᕐᓂᐊᖅᐱᑖ ᐅᑭᐅᓄᑦ? ᓲᕐᓗᒃ ᑕᒪᔾᔭᐅᖕᒪᑕ 
ᑖᓐᓇ ᐊᒃᓱᕉᑎᒋᔭᐅᒃᑲᓐᓂᕆᐊᖃᕐᔫᒥᖅᑰᔨᒋᕙᕋᓕ 
ᓄᓇᕗᑦ ᒐᕙᒪᒥ.  
 
ᓲᕐᓗᒃ ᑖᓐᓇ (ᑐᓵᔨᑎᒍᑦ) ᐅᕙᒍᑦ ᓄᓇᕗᑖᓚᐅᕐᒪᑕ 
ᓄᓇᕗᑦ ᒐᕙᒪᓪᓗ ᑕᐃᒪᐅᕗᖅ ᓴᓐᖏᓂᕐᓂᖅ 
ᑎᒍᓯᕙᓪᓕᐊᓂᖅ. ᐅᕗᖓᓕᒫᕌᓗᒃ 
ᐋᔩᕆᐊᖃᓐᖏᓐᓇᑦᑕ ᑕᐅᕗᖓᓕᒫᖑᑎᓪᓗᒍ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ 
ᐊᐱᖅᑯᖕᒥᑦ ᑐᓴᓵᓐᖏᓐᓇᒪ. ᒐᕙᒪ ᐅᐊᑦᑎᐊᕈᐊᐃ 
ᑕᒻᒪᓕᕋᒪ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ. 
$2,255,000 ᒥᓕᐊᓐ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑎᒃ 
B-3-ᒧᑦ. ᒐᕙᒪᐅᖃᑎᒌᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 
ᓂᕆᐊᕈᑕᐅᔪᒃᓴᑦ $19,064,000 ᒥᓕᐊᓐ.  
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 
ᐱᔭᕇᕋᑦᑎᒃᑯᑦ ᒐᕙᒪᓕᕆᔨᒃᑯᑦ ᐱᓕᕆᕝᕕᐊ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ, 
ᒪᑐᔾᔪᑎᑎᑦ ᐊᑏ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒃᑲ ᐅᑯᐊ 
ᖁᔭᓐᓇᒦᖅᐸᒃᑲ 
ᐃᖅᑲᓇᐃᔭᖅᑐᕐᔪᐊᒻᒪᕆᐊᓘᓚᐅᕐᒪᑕ ᐅᑯᓂᖓ 
ᑲᑎᖅᓱᐃᓪᓗᑎᒃ ᑭᐅᑦᑎᐊᒃᑲᓐᓂᖁᓪᓗᖓ. 
 
ᐋᔩᖃᑎᒌᖕᓂᕐᒨᖅᑐᑦ ᑕᐃᒃᑯᐊ 
ᐅᖃᐅᓯᕆᔪᓐᓇᓐᖏᓗᐊᖅᐸᒃᑲ ᑕᐃᒪᐃᑦᑑᒋᐊᖃᕋᒪ. 
ᑭᓯᐊᓂ ᑕᒪᒃᑯᐊ ᐅᖃᐅᓯᕆᓪᓗᒋᑦ ᐃᓱᒻᒥᐅᑎᒃᓴᐃᑦ 
ᑕᒪᒃᑯᐊ ᑐᓴᖃᑦᑕᕋᑦᑎᒃᑯᑦ. ᐊᒻᒪ ᑕᐃᒃᑯᐊ 
ᑐᑭᓯᒃᑲᓐᓂᕈᑦᑖᓚᓯᒪᔭᕗᑦ 
ᖃᐅᔨᒃᑲᐃᓂᐊᖅᐳᒎᓚᒃᐸᑦ ᐊᒻᒪ ᐃᓱᒻᒥᐅᑎᒃᓴᐃᑦ 
ᑕᒪᒃᑯᐊ ᖃᓄᖅᑑᕈᑎᒋᒃᑲᓐᓂᕈᓐᓇᖅᑕᕗᑦ 
ᓄᓇᕗᒥᐅᑕᐃᑦ ᑭᒡᒐᖅᑐᖅᑎᐊᖁᓪᓗᒋᑦ.  
 
ᖁᔭᓐᓇᒦᒃ, ᐃᓘᓐᓇᓯ. ᐊᒻᒪᓗ ᐃᒃᓯᕙᐅᑖᖅ 
ᐃᒃᓯᕙᐅᑕᑦᑎᐊᕌᓘᖕᒪᖔᑦ ᖃᐅᔨᒪᕈᔪᖅᑲᐅᖕᒪᑦ 
ᖃᓄᑎᒋᐅᓂᐊᕐᒪᖔᑦ ᑕᒪᓐᓇ ᐅᖃᐅᓯᕆᔭᐅᑎᓪᓗᒍ. 
ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 3 ᒥᓂᔅᓯᖃᖅᐳᑎᑦ ᓱᓕ. 
 
ᑲᑎᒪᔩᑦ ᑭᒡᒐᖅᑐᖅᖢᒋᑦ ᖁᔭᓐᓇᒦᕈᒪᕙᔅᓯ  
ᐃᖅᑲᓇᐃᔭᖅᑎᓯᓗ ᑭᐅᖃᑦᑕᕋᔅᓯ. ᑕᕝᕙᓐᖓᑦ 
ᐃᖅᓱᑦᑏ ᐅᑯᐊ ᐊᓂᑎᑲᐃᓐᓇᕋᒃᑭᑦ. ᐊᒻᒪᓗ 10 
ᒥᓂᔅᓯ ᓄᖅᑲᖓᓚᐅᑲᓐᓂᐊᖅᑐᒍᑦ. 
 
ᐊᓯᐊᓄᑦ ᓅᓚᐅᓐᖏᑦᑎᓐᓂ. ᖁᔭᓐᓇᒦᒃ. 

 
>>ᓄᖅᑲᑲᐃᓐᓇᖅᑐᑦ 18:02ᒥ ᑲᔪᓯᓪᓗᑎᓪᓗ 
18:16ᒥ 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᒪᓕᒐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. 
ᑲᑎᒪᒃᑲᓐᓂᓚᐅᕐᒥᑕ. ᒫᓐᓇ ᑲᒪᒋᓂᐊᓕᕐᒥᔭᕗᑦ 
ᑖᒃᑯᐊ ᒪᓕᒐᓕᐅᕐᕕᐅᑉ ᑎᑎᕋᕐᕕᖓ. ᐱᒋᐊᕐᓗᖓ 
ᑖᓐᓇ ᑐᒡᓕᕆᔭᐅᔪᖅ ᓯᒥᐊᓐ ᒥᑭᓐᖑᐊᖅ ᑖᓐᓇ 
ᐃᖅᑲᓇᐃᔭᖅᑎᖏᑦ ᖃᐃᖁᖕᒪᖔᒋᑦ. ᒥᔅᑕ 
ᒥᑭᓐᖑᐊᖅ. 
 
ᐅᖃᖅᑎᐅᑉ ᑐᓪᓕᐊ (ᒥᑭᓐᖑᐊᖅ) (ᑐᓵᔨᑎᒍᑦ): ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᐃᖅᓱᖅᑏ ᑖᒃᑯᐊ ᐃᖅᑲᓇᐃᔭᖅᑎᖏᑦ 
ᑕᒡᕗᓐᖓᐅᑎᔪᓐᓇᕈᖕᓂ. ᒥᔅᑕ ᒥᑭᓐᖑᐊᖅ 
ᑲᓐᖑᓱᓗᐊᖁᓐᖏᓪᓗᒍ ᓯᕗᓪᓕᖅᐹᒥᒃ ᐅᕙᑉᑎᒻᓄᑦ 
ᑕᐃᒪᓐᓇ ᓵᓐᖓᔭᕆᐅᕐᒪᑦ.  
 
ᑖᓐᓇ ᒥᔅᑕ ᒥᑭᓐᖑᐊᖅ ᑕᒡᕙᓃᖃᑎᒋᔭᖏᑦ 
ᐃᖅᑲᓇᐃᔭᖅᑎᒋᔭᖏᑦ ᐊᒻᒪ ᐅᓂᒃᑳᖁᓗᒍ ᑕᒡᕗᖓ.  
 
ᐅᖃᖅᑎᐅᑉ ᑐᓪᓕᐊ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 
ᑖᓐᓇ ᑕᓕᖅᐱᓐᓃᑦᑐᖅ ᔮᓐ ᑯᐊᒃ, ᒥᔅᑕ ᔮᓐ ᑯᐊᒃ, 
ᑎᑎᕋᖅᑎᐅᔪᖅ ᑕᒡᕙᓂ ᒪᓕᒐᓕᐅᕐᕕᖕᒥ. ᐊᒻᒪᓗ  
ᕼᐊᐅᒥᒃᖠᓐᓃᖅᑐᖅ ᑖᓐᓇ ᒥᔅᑕ ᒫᒃ ᕉᔅ, 
ᐊᐅᓚᑦᓯᔨᒋᔭᐅᔪᖅ ᑮᓇᐅᔭᓕᕆᓂᐅᑉ 
ᐃᖏᕐᕋᔪᓕᕆᓂᐅᑉ ᒥᒃᓵᓄᑦ. 
 
ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᖃᐅᔨᒪᒐᕕᑦ 
ᐅᖃᖅᑎᑦᓯᔨ ᐃᓄᒃ ᐅᑉᓗᒥ ᑕᒫᓂ 
ᐊᐱᖅᓱᖅᑕᐅᕝᕕᒻᒦᓐᓂᖅ ᐊᔪᕐᒪᑦ ᐅᑉᓗᒥᐅᔪᖅ.  
 
ᐅᖃᖅᑎᒧᑦ ᑐᒡᓕᕆᔭᐅᑉᓗᖓ ᖁᕕᐊᕼᐃᒃᐳᖓ  

ᓵᑉᓯᓐᓃᕈᓐᓇᕋᒪ ᐅᑉᓗᒥ ᑖᒃᑯᐊ ᑮᓇᐅᔭᖅᑑᑎᒃᓴᐃᑦ 
2019-2020 ᑮᓇᐅᔭᖅᑑᑏᑦ ᐸᕐᓇᐅᑎᒋᕼᐃᒪᔭᖅᐳᑦ 
ᑕᒡᕙᓂ ᒪᓕᒐᓕᐅᕐᕕᖕᒥ ᓄᓇᕗᒻᒥ.  
 
(ᑐᓵᔨᑎᒍᑦ) ᑖᒃᑯᐊ ᒪᓕᒐᓕᐅᕐᕕᒃ ᑎᑎᕋᕐᕕᖓᑦ 
2019-2020 ᓇᓗᓇᐃᖅᓯᔪᑦ ᑮᓇᐅᔭᐃᑦ 
ᐃᖅᑲᓇᐃᔮᒃᓴᐃᓪᓗ ᓇᓗᓇᐃᖅᓯᒪᔪᑦ ᑖᓐᓇ 
ᐊᐅᓪᓛᕈᓐᓇᖁᓗᒍ ᐊᒻᒪ ᐱᔾᔪᑎᒋᓗᒋᑦ 
ᓂᕈᐊᖅᑐᓕᕆᔨᒃᑯᑦ ᓄᓇᕗᑦ ᓄᓇᕗᒻᒥ 
ᓂᕈᐊᖅᑐᓕᕆᔩᑦ. 
 
(ᑐᓵᔨᑎᒎᕈᓐᓃᖅᑐᖅ) ᓇᓗᓇᐃᔭᕆᐊᒃᑲᓐᓂᖅᐳᖓ 
ᑕᐃᒪ ᑐᒃᓯᕋᐅᑎᒋᔭᑉᑎᒻᓂᒃ ᑮᓇᐅᔭᖅᑑᑎᒃᓴᑉᑎᒻᓂᒃ 
2019-2020 ᐊᓪᕌᒎᔪᒥ ᐊᒡᓕᒋᐊᖅᕼᐃᒪᓐᖏᒻᒪᑦ. 
 
ᐃᒃᓯᕙᐅᑖᖅ, ᑕᐃᒪ ᐅᑭᐊᒃᓵᖑᓚᐅᖅᑐᖅ 
ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ ᐅᖃᖅᑎᑦᓯᔨ 
ᑐᓐᖓᕼᐋᕆᓚᐅᕐᒪᑦ ᐊᒻᒪᓗ ᓇᓗᓇᐃᔭᐃᑉᓗᓂ 
ᑲᓇᑕᒥ ᑐᕼᐊᐅᒪᔪᓕᕆᔩᑦ ᓈᓚᒡᕕᓕᕆᔩᑦ 
ᑎᑎᕋᕐᕕᐊᓂᑦ ᓄᑖᓐᖑᕆᐊᖁᑉᓗᒍ ᑖᒻᓇ 
ᒪᓕᒐᓕᐅᕐᕕᐅᑉ ᐃᓗᐊᓂ, ᑕᐅᑐᒐᐅᓂᖅ 
ᑐᕼᐋᔭᐅᓂᖅ ᓄᓇᕗᒻᒥᐅᑕᐅᔪᓄᑦ ᐊᒻᒪᓗ 
ᓄᓇᑦᓯᐊᑉ ᒐᕙᒪᒃᑯᖏᓐᓂᑦ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᓄᑖᓐᖑᖅᑎᑕᐅᓂᖓ 
ᐃᓱᖃᓐᖏᖦᖢᒍ ᓇᓗᓇᐃᖅᑕᐅᓯᒪᖕᒪᑦ ᑕᒪᒃᑯᐊ 
ᐊᕕᒃᑐᖅᓯᒪᔪᑦ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ 
ᑕᑯᕋᓐᓈᕈᓐᓇᕐᓂᐊᕐᒪᑕ ᑲᑎᒪᓂᕆᔭᖏᑦ ᑕᒪᒃᑯᐊ 
ᑲᐃᕗᖃᖅᑐᓂᒃ ᐊᒻᒪ ᖁᒻᒧᐊᒃᑎᑕᐅᓯᒪᔪᒃᑯᑦ 
ᑕᐅᑐᖃᑦᑕᖅᑐᓂᒃ. 
 
ᑖᒃᑯᐊ ᒪᓕᒐᓕᐅᕐᕕᒃ ᐋᖅᑭᒃᓱᐃᓯᒪᔪᑦ ᑕᒪᒃᑯᐊ 
ᐋᖅᑭᒃᓱᐃᓂᕆᖃᑦᑕᖅᑕᖓᑦ ᑐᒃᓯᕋᖅᖢᑎᒃ 
ᒪᑐᓂᐊᖅᑐᖅ ᑕᒡᕙᓂ ᑕᖅᑭᕐᒥ  
ᖃᓄᐃᓕᐅᕈᑎᒃᓴᐅᓂᐊᖅᑐᒥ.  
 
ᑲᑎᒪᔩᑦ ᖃᐅᔨᒪᓂᐊᖅᑐᑦ ᑖᒃᑯᐊ ᕿᒥᕐᕈᓚᐅᖅᑐᐃᑦ 
ᑲᑎᒪᔩᑦ ᐊᑭᓕᖅᑕᐅᓂᕆᖃᑦᑕᖅᑕᖏᑦ 
ᐊᐅᓪᓛᕐᓂᕐᒥᓪᓗ ᐃᑲᔫᓯᐊᖏᓪᓗ ᐋᖅᑭᒃᑕᐅᓚᐅᖅᑐᑦ 
ᐅᑭᐊᒃᓵᖑᑎᓪᓗᒍ 2018 ᑖᒃᓱᒪᑉ 37 ᐊᑖᓃᑦᑑᑉ 
ᒪᓕᒐᐅᑉ ᑖᒃᓱᒪᑉ ᒪᓕᒐᓕᐅᕐᕕᐅᑉ ᒪᓕᒐᖓ.  
 

ᑕᒪᓐᓇ ᐃᒻᒥᒍᑦ ᖃᐅᔨᓴᕐᓂᖃᓚᐅᖅᑐᖅ 
ᐃᒃᓯᕙᐅᑕᕆᔭᐅᓚᐅᖅᑐᖅ ᐃᖅᑲᖅᑐᐃᔨᒧᑦ 
ᐃᖅᑲᖅᑐᐃᔨ ᔮᓐᔅᑕᓐ ᐃᖅᑲᖅᑐᐃᔨᒃᑯᓐᓂ. ᑕᒪᓐᓇ 
ᐅᓂᒃᑳᖓᓂᒃ ᓴᖅᑭᑎᑦᓯᓂᐊᖅᑐᖅ ᐅᖃᖅᑎᐅᑉ 
ᓴᖅᑭᑎᓛᖅᑖ ᐅᐱᕐᖔᖅ ᑲᑎᒪᔨᕈᑦᑕ. 
 
ᐃᒃᓯᕙᐅᑖᖅ, ᖃᐅᔨᒪᒐᕕᑦ ᒪᕐᕉᒃ ᐱᓕᕆᓂᕆᔭᕗᑦ 
ᒪᓕᒐᓕᐅᖅᑎᐅᑎᓪᓗᑕ ᑕᒫᓂ ᒪᒃᑯᒃᑐᐃᑦ 
ᑲᑎᒪᔨᓂᕆᖃᑦᑕᖅᑕᖓᑦ ᐊᒻᒪ ᑖᓐᓇ ᐃᖅᓱᒐᐅᑉ 
ᓄᓇᓕᖕᓅᓐᖓᐅᔾᔪᑎᒋᖃᑦᑕᖅᑕᖓᑦ ᑖᒃᑯᐊ ᒪᕐᕉᒃ 
ᐅᑭᐅᒃ ᐊᐅᓪᓛᖃᑦᑕᕐᒪᑕ.  
 
ᑖᒃᑯᐊ ᒪᕐᕉᖕᓂᒃ ᐊᕐᕕᓂᓕᖕᓂᒃ ᒪᒃᑯᒃᑐᐃᑦ 
ᑲᑎᒪᓂᕆᓯᒪᔭᖓᑦ ᓄᕖᕝᕙᒥ ᑲᑎᓚᐅᖅᑐᐃᑦ 
ᐅᑭᐊᒃᓵᕐᒥ ᐊᒻᒪ ᐅᑉᓗᒥ ᑖᒃᑯᐊ ᓄᓇᓕᖕᓄᑦ 
ᐳᓛᕈᑎᖓ ᐃᖅᓱᒐᐅᑉ ᑖᒃᑯᓄᖓ ᓄᓇᓖᑦ ᑖᒃᑯᓇᓂ 
ᓄᓇᓕᑦᓯᐊᕚᓗᖕᓂᒃ ᓴᓂᑭᓗᐊᖅ, ᐃᒡᓗᓕᒑᕐᔪᒃ, 
ᐊᒻᒪ ᑎᑭᕌᕐᔪᐊᖅ. 
 
ᐃᒃᓯᕙᐅᑖᖅ, ᑕᒡᕙ ᒪᑐᐃᕈᑎᒃᑲ ᑭᐅᒪᔪᓐᓇᖅᑐᖓᓗ 
ᑖᒃᑯᐊ ᐱᖃᑎᒋᔭᒃᑲ ᑕᒡᕙᓂ ᐃᑲᔫᓯᐊᖏᓐᓂᒃ. 
ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᑖᓐᓇ ᓄᓇᓕᕗᑦ ᓄᓇᑦᓯᐊᕙᐅᖕᒪᑦ.  
 
ᑕᒡᕗᖓ A-4, ᒪᓕᒐᓕᐅᕐᕕᐅᑉ ᐊᐅᑉᓛᕐᓂᕆᔭᖓ. 
ᐊᐱᖅᑯᑎᒃᓴᐃᑦ? ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᖃᖅᑎᑦᓯᔨᐅᑉ 
ᑐᓪᓕᐊ ᑐᓐᖓᓱᓪᓕ ᐃᑲᔪᖅᑎᒋᔭᐃᓗ. 
 
ᑕᕝᕙᓂ ᐱᒋᐊᕈᑎᒋᔮᓐᓂ ᐊᐱᕆᔪᒪᓪᓗᖓ ᐅᓇ 
ᐅᖃᓕᒫᖅᑳᕐᓗᒍ ᖃᓪᓗᓈᑐᑦ ᑎᑎᕋᖅᓯᒪᔪᖅ. 
(ᑐᓵᔨᑎᒍᑦ) “... ᒫᓐᓇᓵᒃᑯᑦ ᐋᖅᑭᑦᑕᐅᓚᐅᖅᑐᖅ 
ᑕᓚᕖᓴᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᓪᓗ 
ᑲᒥᓴᓇᒃᑯᑦ ᑲᔪᓯᒃᑲᓐᓂᖅᑎᑕᐅᖁᓪᓗᒍ  

ᓯᐊᒻᒪᖅᑎᕆᔭᕆᐊᖃᕐᓂᕐᒥᒃ ᑕᓚᕖᓴᓯᐅᑎᓄᑦ 
ᐱᔨᑦᑎᕋᐅᑎᑦ ᓄᓇᕘᒥ ᓄᓇᑦᓯᐊᕐᒥᓗ 
ᒪᓕᒐᓕᐅᕐᕕᓐᓂ... ᑲᔪᓯᒃᑲᓐᓂᕐᓂᖓ 
ᐊᖏᖅᑕᐅᓯᒪᓪᓗᓂ ᐃᓱᓕᕝᕕᖃᓐᖏᑦᑐᒥᒃ...” 
(ᑐᓵᔨᒃᑰᖏᑦᑐᖅ) ᑖᒻᓇ ᐃᓱᒪᒋᓪᓗᒍ ᖃᓄᕐᓕᑭᐊᖅ 
ᐃᓱᒪᒋᔭᐅᕙ ? 
 
ᐃᓛᓐᓂᒃ ᐅᖃᐅᓯᕐᓂᑦ 
ᑐᑭᓯᐊᔾᔪᑎᔅᓯᐊᖃᑦᑕᓐᖏᓐᓇᑦᑕ ᑕᕝᕙᓂ ᐃᒡᓘᑉ 
ᐃᓗᐊᓃᓪᓗᑕ ᑭᒡᒐᖅᑐᖅᑕᒃᑯᑦ 
ᑐᓵᑦᓯᐊᖁᒐᓗᐊᖅᓗᒍᑎᒍ ᑐᑭᓯᑦᓯᐊᖁᒐᓗᐊᖅᑐᑎᒍ 
ᐊᔪᕐᓇᖃᑦᑕᕐᒪᑦ ᐃᓛᓐᓂ. ᐃᓱᒪᒋᑉᓗᒍ ᓇᑦᓯᓕᒻᒥᐅᑦ 
ᐅᖃᐅᓯᐊᓂᒃ ᐅᕙᖓ ᐅᖃᐅᓯᒻᒪ ᐅᖃᐅᓯᐊᓂᒃ 
ᑐᑭᓯᐊᑦᓯᐊᖅᑐᒥᒃ ᐱᑕᖃᒻᒪᑦ ᑐᓵᔨᐅᔪᓐᓇᖅᑐᒥᒃ. 
ᐅᖃᖅᑯᖓ ᑖᒻᓇ ᑐᓵᔨᐅᔪᓐᓇᖅᑐᖅ, ᑭᓯᐊᓂ 
ᖃᐅᔨᒪᓐᖏᓐᓇᒃᑯ ᐃᓄᐃᓐᓇᖅᑐᑦ ᑐᑭᓯᐊᔪᓐᓇᖅᐸ 
ᐅᕝᕙᓘᓐᓃᑦ ᐊᓯᐊᓂᒃ ᐅᖃᐅᓯᕐᒥᑦᑕᐅᖅ 
ᑐᑭᓯᐊᔪᓐᓇᖅᐸ? ᑖᒻᓇ ᐊᐱᖅᑯᑎᒋᕙᕋ ᖃᓄᖅ 
ᐃᓱᒪᒋᔭᐅᔪᓐᓇᕆᐊᔅᓵ ᓯᕗᓂᔅᓴᖅ ᐱᓗᒍ 
ᑕᕝᕙᓂᑰᕝᕙ ᒪᓕᒐᓕᐅᕐᕕᐅᑉ ᐃᓗᐊᓂ ᑕᕝᕙ 
ᐱᑐᐃᓐᓇᓐᖏᒻᒪᑦ ᓯᕗᓂᔅᓴᒥ 
ᐊᑐᖅᑕᐅᖃᑦᑕᕐᓂᐊᒻᒪᑦ ᐃᓱᒪᒋᑉᓗᒍ 
ᐊᐱᖅᑯᑎᒋᕙᕋ, ᐃᔅᓯᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ)ᑦ: ᒥᔅᑕ ᒥᑭᓐᖑᐊᖅ. 
 
ᐅᖃᖅᑎᐅᑉ ᑐᓪᓕᐊ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 
ᐊᒻᒪᓗ ᒪ’ᓈᒻᒫᖅᖢᒍ ᑖᓐᓇ 
ᒪᓕᒐᓕᐅᖅᑎᐅᖃᑎᒋᔭᖅᐳᑦ ᐊᐱᖅᑯᑎᒋᔮ. 
 
ᐄ, ᑖᒻᓇ ᓄᓇᕗᒻᒥᐅᑕᕐᓄᑦ ᓂᕈᐊᖅᑎᒋᕙᑉᑕᑉᑎᒻᓄᑦ 
ᑕᐅᑐᒃᐸᑦᑐᓄᑦ ᖁᕕᐊᓇᖅᑐᒃᑯᑦ ᑭᒡᓕᖃᓐᖏᓐᓂᖅ 
ᑕᑯᖃᕐᓂᕐᒪᑦ ᑕᐅᑐᒃᑑᓪᓗᐊᕐᓂᐊᕐᒪᑕ 
ᐃᕼᐃᓕᒡᕕᒃᕼᐊᖃᓐᖏᖦᖢᓂᓗ. ᐊᒻᒪᓗ ᑭᖑᕐᖓᒍᑦ 
ᐊᐱᖅᑯᑎᒋᔮᓄᑦ ᑐᒡᓕᐊᓄᑦ ᐊᐱᖅᑯᑎᒋᔮᓄᑦ 
ᐃᒪᓐᓇ ᑭᐅᔪᓐᓇᖅᐳᖓ ᑕᐃᒪ ᓇᑦᓯᓕᖕᒥᐅᓂᑦ 
ᐅᖃᐅᕼᐃᐊᓂᒃ ᐃᒃᐱᒋᖕᒪᑦ. ᐃᒪᓐᓇ ᑭᐅᔪᓐᓇᖅᐸᕋ 
ᖃᐅᔨᒪᔭᖃᕐᓂᕈᖕᓂ ᑕᒡᕗᖓ ᒪᓕᒐᓕᐅᕐᕕᖕᒧᑦ 
ᓇᓗᓇᐃᔭᐃᔫᓪᓗᐊᖅᐸᑦ. ᑕᐃᑉᓇ 
ᐆᑦᑐᕋᖅᑎᑕᐅᓚᐅᕐᓗᓂ ᐱᔫᓪᓗᐊᕋᔭᖅᑐᖅ. ᒪ’ᓇ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍ)ᑦ: ᖁᔭᓐᓇᒦᒃ. ᐅᕙᓃᑦᑐᒍᑦ  

ᒪᓕᒐᓕᐅᖅᑏᑦ ᐊᐅᑉᓛᕐᓂᕆᔭᖓ ᑲᑎᓪᓗᒍ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᖄᖏᖅᑎᑐᐃᓐᓇᖅ. ᒥᔅᑕ ᒥᑭᓐᖑᐊᖅ 
ᐊᐱᕆᔪᒪᑦᓯᐊᕋᒃᑯ. 
 
ᑕᒪᒃᑯᐊ ᒪᓕᒐᓕᐅᖅᑏᑦ ᑲᓇᑕᒥ ᐊᕕᒃᑐᖅᓯᒪᔪᐃᑦ 
ᑕᒪᒃᑯᐊ ᑕᑯᒃᓴᐅᓂᕆᖃᑦᑕᖅᑕᖓᑦ ᔫᑑᕝᒃᑯᓪᓘᓐᓃᑦ 
ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐊᐱᖅᓱᕐᓂᐅᔪᖅ 
ᓄᐃᑕᑎᖃᑦᑕᕐᒪᔾᔪᒃ. ᑕᒪᓐᓇ ᖁᕕᐊᓇᖅᑐᖅ 
ᑕᑯᒃᓴᐅᓂᕆᖃᑦᑕᖅᑕᕗᑦ ᓄᐃᑕᑲᐅᑎᒋᑉᓗᑕ 
ᐱᖃᑦᑕᕋᑉᑕ. ᑕᒪᒃᑯᐊ ᐊᒥᓱᐃᑦ ᑭᒡᒐᖅᑐᖅᑕᒃᑲ 
ᓂᕈᐊᖅᑎᒋᓯᒪᔭᒃᑲ ᓄᓇᕗᒻᒥᐅᓪᓗ ᑕᐅᑐᖕᓂᖅ 
ᐊᔪᖃᑦᑕᕐᒪᑕ ᑲᑎᒪᑎᓪᓗᑕ. 
 
ᑖᒃᑯᐊ ᐊᓕᒎᔭᐃᑦ ᑲᒪᒋᔭᐅᔪᒪᓯᒪᑎᓪᓗᒍ ᐃᓱᒪᔪᖓ 
ᑖᒃᑯᐊ ᑲᑎᒪᔨᒃᑯᑦ ᒪᓕᒐᓕᐅᖅ... ᐃᓛᒃ ᑲᑎᒪᕝᕕᒃ 
ᑕᐃᒪᓐᓇ ᐅᓂᒃᑳᖅ ᐃᓛᒃ ᑕᑯᒃᓴᐅᓂᕆᔭᕗᑦ 
ᖃᕆᑕᐅᔭᒃᑯᑦ ᐊᑐᐃᓐᓇᐅᓂᖅᓴᐅᔪᓐᓇᖁᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍ)ᑦ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᑦ. ᑖᓐᓇ 
ᐃᖅᑲᓇᐃᔭᖅᑎᒐᓄᑦ ᒥᔅᑕ ᕉᔅ ᑭᐅᔪᓐᓇᖅᐸᒍ. 
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ ᕉᔅ. 
 
ᕉᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔮ ᒫᓐᓇ ᑲᑎᖅᓱᐃᕙᓪᓕᐊᒐᑉᑕ 
ᖃᕆᑕᐅᔭᒃᑯᑦ ᓴᖅᑭᔮᖅᑎᑦᓯᔪᓐᓇᕐᓂᕐᒧᑦ 
ᐃᑭᐊᖅᑯᑎᒃᑯᑦ ᑐᕌᖅᑕᕐᕕᖃᕐᓗᓂ ᑕᒪᓐᓇ 
ᐊᑐᖅᑕᐅᔪᓐᓇᕈᓐᓇᕐᓗᓂ ᕙᐃᔅᕗᒃ ᐅᕝᕙᓘᓐᓃᑦ  

ᔫᑑᕝᒧᑦ ᓴᖅᑭᔮᖅᑎᑕᐅᓂᐊᖅᐸᑦ ᑕᐃᑲᓂ 
ᑐᒃᓯᕋᖅᑕᐅᔪᒧᑦ ᑕᑯᒃᓴᐅᔪᓐᓇᖅᓯᓗᓂ. ᑖᓐᓇ ᒫᓐᓇ 
ᐊᕐᕌᒎᔪᒥ ᑭᓯᐊᓂ ᑕᐅᕗᖓ ᓯᕗᓂᑉᑎᒻᓂ 
ᑕᐃᒪᐃᓕᐅᕈᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᒐᓕᐅᖅᑎᐅᖃᑎᒐᑦᑕᐅᖅ ᑕᐃᒪᓐᓇ 
ᐊᐱᕆᔪᒪᑐᐃᓐᓇᒧᑦᑕᐅᖅ. (ᑐᓵᔨᑎᒍᑦ) ᐅᖃᖅᑎᐅᑉ 
ᑐᖏᓕᐊ, ᑕᐃᒪ ᑕᐃᒪᓐᖓᓂᓛᒃ ᑖᓐᓇ 
ᐃᒡᓗᕐᔪᐊᑦᓯᐊᕚᓗᒃᐳᑦ ᑲᑎᒪᕕᑦᓯᐊᕚᓘᓪᓗᓂᓗ 
ᐊᑐᐃᓐᓇᖃᑦᑕᕋᑦᑎᒍᑦ ᑕᐃᒪᓐᖓᓕᒫᖅ. 
ᐃᖅᑲᐅᒫᕐᔪᖕᒥᒐᒪᑦᑕᐅᖅ ᐊᓯᖏᑦ ᒪᓕᒐᓕᐅᖅᑏᑦ 
ᐃᒻᒪᖄ ᓄᓇᓕᖕᓄᑦ ᐊᓯᐊᓄᑦ 
ᑲᑎᒪᔭᖅᑐᖃᑦᑕᖅᓯᒪᖅᑰᕐᒪᑕ ᓲᕐᓗ ᓄᓇᑦᓯᐊᕐᒥ 
ᑕᐅᑐᓐᖑᐊᖅᖢᑕ. ᑕᐃᒪᓐᓇᓕᑭᐊᖅ 
ᐃᓱᒪᓯᒪᔪᖅᑕᖃᖅᐹ ᐅᕝᕙᓘᓐᓃᑦ 
ᐃᓱᒪᒋᔭᐅᔪᓐᓇᖅᐹ ᓲᕐᓗ ᓄᓇᓕᖕᒥ 
ᓇᓕᐊᖕᓂᑭᐊᖅ ᐃᒃᓯᕚᕈᓐᓇᕐᓗᑕ 
ᐊᑕᐅᓰᕐᓗᑕᓘᓐᓃᑦ. ᑕᐃᒪᓐᓇ 
ᐃᓱᒪᒃᓴᖅᓯᐅᕈᑎᒃᓴᒥᒃ ᐱᑕᖃᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 
ᐅᖃᖅᑎᐅᑉ ᑐᓪᓕᐊ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐄ 
ᑖᒻᓇ ᒪᓕᒐᓕᐅᖅᑎᐅᖃᑎᒋᔭᕐᒪ ᐊᐱᖅᑯᑎᒋᔮ. 
ᐅᑉᓗᒥᒧᑦ ᑎᑭᒃᖢᒍ ᑖᒻᓇ 
ᐃᕼᐅᒪᒃᓴᖅᕼᐃᐅᕈᑎᒋᔭᐅᑦᑕᓐᖏᓕᖅᑐᖅ. 
ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛᒃ 
ᐱᐅᔪᒻᒪᕆᐅᓇᔭᖅᑰᖅᑐᖅ. ᓄᓇᕗᒻᒥᐅᑕᐃᑦ 
ᐃᖃᓗᖕᒥᐅᑦ ᓯᓚᑖᓃᑦᑐᑦ ᑕᐅᑐᓪᓚᑦᑖᕐᓗᑎᒡᓗ 
ᐃᒪᓐᓇᐃᑦᑐᓐᓇᕋᔭᓐᖑᐊᕐᒪᑦ ᐊᒻᒪᓗ 
ᑭᒡᒐᖅᑐᐃᖃᑦᑕᕐᓂᕋᖅᑎᓪᓗᑕ ᐅᓇ ᐃᒡᓗᕐᔪᐊᖅ 
ᓄᓇᕗᒻᒥᐅᑕᓕᒫᓂᒃ ᐱᐅᑦᑎᐊᕋᔭᕐᒪᑦ ᓄᓇᓕᖕᓂ 
ᐊᓯᐊᓂᒃ ᖃᑯᒎᒐᓗᐊᑭᐊᖅ 
ᒫᓐᓇᐅᓐᖏᑦᑑᒐᓗᐊᖅᐸᓪᓘᓐᓃᑦ. ᑭᓯᐊᓂ 
ᐃᓱᒪᒃᓴᖅᓯᐅᒃᑲᓐᓂᖁᑐᐃᓐᓇᖅᐸᕋ ᑖᓐᓇ  

ᐅᖃᖅᑎᑦᑕ ᑐᒡᓕᖓ ᑕᒪᑐᒥᖓ ᓯᕗᓂᒃᓴᒧᑦ 
ᐃᓱᒪᒋᓇᓱᐊᕐᓗᒍ. ᐊᐱᖅᑯᑎᒃᓴᐅᓗᐊᖅᑰᓐᖏᑦᑐᖅ 
ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᑐᐃᓐᓇᐅᖅᑲᐅᖕᒪᑦ. ᑲᑎᒪᓂᐅᑉ 
ᐊᐅᓪᓛᕐᓂᖓ ᕿᒥᕐᕈᔭᕗᑦ. ᑲᑎᖦᖢᒍ 
ᓂᕈᐊᕈᓐᓇᖅᑕᓯ. $9,706,000. ᓈᒻᒪᒃᓴᖅᑐᐃᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ A-
5. ᐊᑭᓕᖅᓱᐃᖃᑦᑕᕐᓂᖅ ᑲᑎᒪᔩᑦ ᒥᒃᓵᓄᑦ. 
ᐊᐱᖅᑯᑎᒃᓴᐃᑦ? ᑲᑎᓪᓗᒍ ᑕᒡᕗᖓ. $12,316,000. 
ᓈᒻᒪᒃᓴᖅᑐᐃᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ A-6 
ᑖᒃᑯᐊ ᑎᑎᕋᕐᕕᖃᖅᑐᐃᑦ ᒪᓕᒐᓕᐅᕐᕕᖕᒥ ᐊᑕᔪᐃᑦ. 
ᐊᐱᖅᑯᑎᒃᓴᐃᑦ? ᑲᑎᓪᓗᒍ ᑮᓇᐅᔭᑦ 
ᓂᕈᐊᕈᓐᓇᖅᑕᓯ. $5,073,000. ᓈᒻᒪᒃᓴᖅᑐᐃᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. A-3-ᒧᐊᕈᑉᓯ. 
ᑎᑎᕋᕐᕕᖓ ᒪᓕᒐᓕᐅᕐᕕᐅᑉ ᑲᑎᓪᓗᒍ. 
ᓂᕈᐊᕈᓐᓇᖅᑕᓯ. $27,095,000. ᓈᒻᒪᒃᓴᖅᑐᐃᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ  
ᑖᓐᓇ ᑎᑎᕋᕐᕕᖓ ᒪᓕᒐᓕᐅᕐᕕᐅᑉ ᐱᐊᓂᒃᑐᖅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᒥᑭᓐᖑᐊᖅ ᑭᖑᓪᓕᖅᐹᒥᒃ ᓂᑉᓕᕈᒪᒍᕕᑦ. 

ᐅᖃᖅᑎᐅᑉ ᑐᓪᓕᐊ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 
ᒪ’ᓈᒻᒫᖅᖢᒋᑦ ᒪᓕᒐᓕᐅᖅᑎᐅᖃᑎᒋᔭᒃᑲ 
ᑮᓇᐅᔭᖅᑑᑎᒃᓴᕗᑦ ᒪᓕᒐᓕᐅᕐᕕᖕᒥ ᐊᖏᖅᑕᐅᒻᒪᑕ.  
 
ᐊᒻᒪᓗ ᓇᓗᓇᐃᔭᕆᐊᒃᑲᓐᓂᖅᐳᖓ 
ᓄᓇᕗᒻᒥᐅᑕᐅᔪᓄᑦ ᑕᒪᐅᖓ ᐃᖃᓗᖕᓄᐊᕌᖓᑉᓯ 
ᑕᒡᕗᖓ ᐃᒡᓗᒋᔭᑉᓯᖕᓄᑦ 
ᑐᓐᖓᕼᐋᒐᐅᖏᓐᓇᖅᑐᕼᐃᐅᒐᓗᐊᖅ. ᒪ’ᓇᓪᓗᐊᕕᒃ, 
ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑏᑦ 
ᐊᓂᑎᔪᓐᓇᕈᖕᓂ.  
 
ᑖᒃᑯᐊ ᑲᑎᒪᔩᑦ ᒪᓕᒐᒃᓴᖅ 15-ᒧᐊᕈᓐᓇᕈᑉᓯ 
ᐅᖃᓕᒫᒐᑉᓯ ᐃᓗᐊᓂ. ᑖᒃᑯᐊ ᒪᓕᒐᐃᑦ 15-ᖑᔪᖅ 
ᑕᐃᑲᓂ, ᓇᓂᓂᐊᖅᑕᐃᑦ ᐱᖁᔭᒃᓴᖅ 15 
ᓇᓂᓂᐊᖅᑕᐃᑦ. 
 
ᖁᔭᓐᓇᒦᒃ. ᒪᓕᒐᒃᓴᖅ 15. ᑮᓇᐅᔭᖅᑐᕈᑎᒃᓴᐃᑦ 
ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᐱᖁᔭᖅ 2019-
2020. ᓈᓴᐅᑎᖓ 1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᐊᓅᕐᓗᓯ ᒪᒃᐱᒐᖅ 
2-ᒥ. ᐅᐃᒍᐊ. ᓴᓂᕐᕙᒃᑕᐅᔪᑦ ᐃᓱᓕᓪᓗᒍ ᒫᑦᓯ 31, 
2020. ᓂᕈᐊᖅ 1 ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ 
ᑮᓇᐅᔭᖅᑐᕈᑎᖏᑦ ᑕᒻᒪᔾᔭ. $1,735,462,000. 
ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 4. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 5. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 
ᐊᖏᖅᐸᑦ ᐱᖁᔭᒃᓴᖅ 15 ᐃᓗᐃᑦᑑᓗᒍ? ᑖᒃᑯᐊ 
ᒪᓕᒐᖅ 62(2) ᑖᓐᓇ ᒪᓕᒐᒃᓴᖅ 15, 
ᑲᑎᒪᔾᔪᑎᒃᓴᓅᕈᓐᓇᖅᓯᖕᒪᑦ ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 10 ᒥᓂᔅᓯ 
ᓄᖅᑲᖓᑲᐃᓐᓇᖅ ᐱᖁᔭᒃᓴᖅ 16-ᒧᑦ 
ᐸᕐᓇᖕᓂᑦᑎᓐᓂ. ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 18:34ᒥ ᑲᔪᓯᓪᓗᑎᓪᓗ 
18:53ᒥ 
 
ᒪᓕᒐᒃᓴᖅ 16 - ᑮᓇᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2018-2019 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔩᑦ. 
ᑲᑎᒪᓂᖅ ᐱᒋᐊᒃᑲᓐᓂᖁᓗᒍ ᓯᕗᓪᓕᖅᐹᒥᒃ 
ᑲᒪᒋᓂᐊᖅᑕᕗᑦ ᒪᓕᒐᒃᓴᖅ 16 ᐊᒻᒪᓗ 
ᐊᐱᕆᓂᐊᕋᒃᑯ ᒥᓂᔅᑕ ᕼᐃᒃᔅ ᐃᖅᑲᓇᐃᔭᖅᑎᖏᑦ 
ᑕᕝᕗᖓ ᓵᔅᓯᓐᓃᖃᑎᖃᕈᒪᕖᑦ? ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑏᑦ 
ᐃᓯᖅᑎᑕᐅᖁᓪᓗᒋᑦ ᒪᓕᒐᓕᐅᕐᕕᖕᒧᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ. ᐃᖅᓱᖅᑎ 
ᐃᓯᖅᑎᓚᐅᒃᑭᑦ.  
 
ᑎᑎᕋᖅᓯᒪᖁᓪᓗᒍ ᒥᔅᑕ ᕼᐃᒃᔅ 
ᐅᖃᐅᓯᕆᔪᓐᓇᕈᕕᒋᑦ ᑭᒃᑰᖕᒪᖔᑕ 
ᐃᖅᑲᓇᐃᔭᖅᑎᑎᑦ ᑖᒃᑯᓄᖓ ᒪᑐᐃᕈᑎᖕᓄᑦ 
ᑲᔪᓯᓂᐊᖅᐳᑎᑦ ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᑎᒪᔩᓪᓗ ᐅᕙᓃᖃᑎᒋᔭᒃᑲ ᑖᓐᓇ 
ᐋᓪᓚᐅᓐᖏᑦᑐᑦ ᔨᐊᑉ ᑦᓴᐅᓐ, ᒥᓂᔅᑕᐅᑉ ᑐᖓᓕᖓ 
ᑮᓇᐅᔭᓕᕆᔨᒃᑯᓐᓄᑦ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ ᐅᓪᓗᒥ ᓵᒃᓯᓐᓃᑉᐳᖓ 
ᐱᖁᔭᒃᓴᖅ 16 ᑮᓇᐅᔭᖅᑐᕈᑎᒃᓴᒃᑲᓐᓂᖏᑦ 
ᐊᑭᑐᔪᖅᑐᖅᑐᓄᑦ, ᐱᖁᔭᖅ ᓈᓴᐅᑎᖓ 3, 2018-
2019 ᑕᕝᕘᓇ ᐱᖁᔭᒃᓴᒃᑯᑦ ᒐᕙᒪᒃᑯᑦ ᕿᓂᕐᒪᑕ 
ᑐᒃᓯᕋᕐᒪᑕ $471,000 ᑮᓇᐅᔭᖅᑐᕈᑎᒃᓴᒃᑲᓐᓂᖅ 
ᐊᑭᑐᔪᖅᑐᖅᑐᓄᑦ 2018-2019-ᒧᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᔫᓂ 20, 2018-ᖑᑎᓪᓗᒍ 
ᐱᓂᕐᓗᖕᓂᖅᑕᖃᒻᒪᕆᓚᐅᕐᒪᑦ ᕿᑭᖅᑖᓗᖕᒥ 
ᐃᑲᔪᖅᑕᐅᕕᖕᒧᑦ. ᑖᓐᓇ ᑕᐃᒪ ᓱᕋᒃᑕᐅᑎᓪᓗᒍ 
ᑖᓐᓇ ᐃᒡᓗᕐᔪᐊᖅ ᑕᒪᒃᑯᐊ ᐊᑦᑕᕐᓇᔾᔭᐃᒃᑯᑎᖏᑦ  
ᐃᖅᑲᓇᐃᔭᐅᑎᖏᓪᓗ ᒪᓕᒐᓕᕆᔩᑦ ᐅᓪᓗᑦ 30-
ᐅᓗᐊᖅᑐᓂᒃ ᒪᑐᓕᕋᓗᐊᕐᒪᑦ ᓄᒃᑎᖅᑕᐅᓗᑎᒃ 40-
ᓂᒃ ᐃᓄᖕᓂᒃ ᐋᓐᑎᐅᕆᔪᒧᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ ᒪᓕᒐᓕᕆᔨᒃᑯᑦ 
ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᖏᑦ 
ᑐᐊᕕᖅᑐᒥᒃ ᓱᒃᑲᔪᒥᒃ ᐱᓕᕆᓚᐅᕐᒪᑕ ᓴᓇᓇᓱᒃᑐᑦ  

ᑖᒃᑯᐊ ᐊᐅᓚᔪᓐᓇᖅᓯᔪᑦ. ᑕᐃᒪ ᑖᔅᓱᒧᖓ 
ᑎᑎᕋᖃᓐᖏᓗᐊᖅᑐᑦ. 
 
ᓄᓇᓕᖕᓂᓗ ᒐᕙᒪᒃᑯᓐᓂᓗ ᐱᔨᑦᑎᖅᑏ 
ᒪᓕᒐᓕᕆᔨᒃᑯᓐᓂ ᓇᓗᓇᐃᖅᓯᓚᐅᕐᒪᑕ 
ᑮᓇᐅᔭᖁᑎᖏᑕ ᐃᓗᐊᓂ ᒪᑐᐃᕈᒫᕐᓂᐊᖅᑐᑦ 
ᒪᓕᒐᓕᐅᕐᕕᖕᒧᑦ ᑐᒃᓯᕋᕐᓗᑎᒃ ᑖᒃᑯᐊ ᑮᓇᐅᔭᐃᑦ 
ᐅᑎᖅᑎᓪᓗᒋᑦ ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᑕᕝᕗᖓ ᒪᒃᐱᒐᖅ 4-ᒨᖁᓪᓗᒋᑦ ᒪᓕᒐᒃᓴᖅ 16-ᒧᑦ. 
ᑖᓐᓇ ᑮᓇᐅᔭᖅᑐᕈᑎᒃᓴᒃᑲᓐᓂᖅ ᐊᑭᑐᔪᖅᑐᖅᑐᓄᑦ 
ᓈᓴᐅᑎᓂᒃ 3 2018-2019. ᒪᓕᒐᓕᕆᔨᒃᑯᑦ. ᑖᓐᓇ 
ᐊᑐᐊᖅᓯᒪᒐᑦᑎᒍᑦ ᑲᑎᒪᔨᕋᓛᑦᑎᒍᑦ. ᑕᐃᔅᓱᒪᓂᓗ 
ᑭᐅᔭᐅᓚᐅᖅᑐᖅ ᐅᕆᓐᖔᖅ ᑭᓯᐊᓂ 
ᐱᕕᖃᖅᑎᒃᑲᓐᓂᕐᓂᐊᕋᔅᓯ 
ᐊᐱᖅᑯᑎᒃᓴᖃᒃᑲᓐᓂᕐᓂᖅᐸᑕ ᒪᓕᒐᓕᐅᖅᑏᑦ 
ᑖᔅᓱᒧᖓ ᒪᓕᒐᒃᓴᒧᑦ. ᐊᐱᖅᑯᑏᑦ? ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᔪᒪᑐᐃᓐᓇᖅᑐᖓ ᐊᑐᐊᖅᑕᐅᖃᑦᑕᖅᑐᒥᒃ 
ᑕᐃᒪ ᐱᓕᕆᕝᕕᖓ ᓇᓗᓇᐃᖅᓯᔪᓐᓇᖅᐳᑦ ᑖᒃᑯᐊ 
ᑮᓇᐅᔭᖁᑎᒋᕙᒌᖅᑕᖏᓐᓂᑦ ᐊᑐᕈᓐᓇᕐᒪᖔᑕ 
ᑕᐃᒪᓐᓇᐃᑦᑐᓄᑦ? ᒪᑯᓄᖓᓕ ᖃᓄᖅ 
ᐋᖅᑭᒃᑕᐅᓂᕐᒪᖔᑦ ᑖᒃᑯᐊ ᑮᓇᐅᔭᖁᑎᒋᕙᒌᖅᑕᑦ 
ᓈᒻᒪᖕᓂᕐᒪᖔᑦ ᐅᕝᕙᓘᓐᓃᑦ 
ᐊᑐᓐᖏᓗᐊᖅᓯᒪᓐᓂᖅᐸᑦ? ᐄ ᑕᐃᒫᒃ 
ᐱᔭᕆᐊᖃᓪᓚᑦᑖᕋᓗᐊᖅᐳᖃᐃᑦ 
ᑮᓇᐅᔭᖅᑐᕈᑎᒃᓴᒃᑲᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓱᖁᑎᒃᓴᓐᖏᒃᑯᕕᑦ ᒥᔅᑕ ᑦᓴᐅᓐ 
ᑭᐅᖁᓂᐊᕋᒃᑯ. ᑭᓯᐊᓂᓕ ᐅᖃᕈᒪᓪᓗᖓ ᑕᐃᔅᓱᒪᓂ 
ᑭᖑᒧᑦ ᑕᐅᑐᒃᖢᒍ ᑕᐃᒫᒃ ᐱᑐᐃᓐᓇᐅᓐᖏᑦᑐᒃᑯᑦ 
ᑐᒃᓯᕋᐅᓯᐅᕋᔭᓚᐅᖅᑐᒃᓴᒐᓗᐊᑦ ᑭᓯᐊᓂ ᒥᔅᑕ ᑦᓴᐅᓐ  

ᐃᓗᓕᑯᓘᔭᖏᓐᓂᒃ ᑖᔅᓱᒪᑉ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᐅᓐ. 
 
ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑕᐃᒪ 
ᑮᓇᐅᔭᓕᕆᓂᕐᒧᑦ ᐅᖃᓕᒫᒐᖏᓐᓂᒃ 
ᑎᓕᔾᔪᑎᑕᖃᕐᒪᑦ ᐅᖃᐅᓯᖃᓪᓚᑦᑖᖅᑐᒥᒃ ᒪᓕᒐᕐᓂᒃ 
ᑖᒃᑯᐊ ᐊᑭᑐᔪᖅᑐᖅᑐᓄᑦ ᓄᒃᑎᖅᑎᕆᓂᕐᒧᑦ 
ᑭᓱᓂᓪᓗ ᐱᑕᖃᕆᐊᖃᕐᒪᖔᑦ ᐱᓕᕆᕝᕕᒃ 
ᓄᑦᑎᕆᖅᑎᕆᔪᒪᑉᐸᑦ ᑮᓇᐅᔭᓂᑦ ᓄᑖᒧᑦ. 
ᐱᓕᕆᐊᓪᓘᓐᓃᑦ ᐊᔾᔨᒌᓐᖏᑦᑐᓄᑦ. ᑕᐃᓐᓇ 
ᑎᓕᔾᔪᑕᐅᔪᖅ ᐱᕙᓪᓕᐊᓂᕆᔭᕆᐊᖃᖅᑕᖏᑦ. ᑕᐃᒪ 
ᒪᓕᒐᓕᐅᖅᑏᑦ ᖃᐅᔨᒪᔪᒃᓴᐅᕗᑦ ᑖᒃᑯᓄᖓ 
ᐊᔾᔨᒌᑎᑦᑐᓄᑦ ᑲᑎᒪᔨᕋᓛᓄᑦ ᐱᓪᓗᒋᑦ ᑖᒃᑯᐊ 
ᐱᓕᕆᐊᒃᓴᐃᑦ. 
 
ᐃᒪᓐᓇ ᓈᒻᒪᓪᓗᐊᕐᒪᖔᑦ ᐱᓕᕆᐊᖑᕙᒌᖅᑐᒧᑦ 
ᐊᒥᒐᖅᓯᔪᓄᑦ ᐃᒪᓐᓇ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ 
ᑐᒃᓯᕋᓐᖏᖔᕐᓗᒋᑦ ᑐᓐᖓᕕᖃᕋᔭᕐᒪᑦ ᐊᑐᓂ 
ᑕᑯᓐᓈᕐᓗᒋᑦ ᐱᓕᕆᕝᕕᐅᑉ ᑮᓇᐅᔭᓂᑦ 
ᐃᓚᓐᖓᐃᒐᔭᓐᖏᑦᑑᒐᓗᐊᑦ-ᒐᔪᓐᖏᑦᑑᒐᓗᐊᑦ 
ᐱᔭᒃᓴᑦ. ᑮᓇᐅᔭᖃᐃᓐᓇᕆᐊᖃᖅᑐᓂᒃ ᑮᓇᐅᔭᑦ 
ᑕᐃᒪ ᒪᓕᒐᓕᐅᕐᕕᖕᒥᓘᓐᓃᑦ ᐋᒃᑳᖅᑕᐅᔪᕕᓂᐅᒃᐸᑕ 
ᓇᓗᓇᓐᖏᒻᒪᑦ ᑖᒃᑯᐊ ᒪᓕᒐᓕᐅᕐᕕᖕᒥ 
ᒪᓕᓐᖏᑦᑐᒪᒐᔭᓐᖏᓐᓇᑦᑕ. 
 
ᑕᐃᒪᓕ ᐱᓕᕆᕝᕕᒃ ᑮᓇᐅᔭᖅᓯᐅᓕᕌᖓᒥᒃ ᐃᓗᐊᓂ 
ᑕᕝᕙᓂ ᐱᓕᕆᐊᖑᔪᒥᒃ ᑮᓇᐅᔭᓂᒃ 
ᐊᑐᔾᔮᔪᓐᓃᖅᑐᓄᑦ ᐅᕝᕙᓘᓐᓃᑦ ᐅᕙᓐᖓᑦ 
ᐋᖅᑭᒋᐊᕐᓗᒋᑦ ᐸᕐᓇᐅᑎᒋᓯᒪᔭᖏᑦ ᑖᒃᑯᐊ  
ᐱᓕᕆᐊᓐᖑᒃᑲᓐᓂᕐᓂᐊᖅᑐᑦ. ᑕᕝᕙᓂᓕ ᐱᓕᕆᕝᕕᒃ 
ᑮᓇᐅᔭᓂᒃ ᑖᒃᑯᓄᖓ ᐸᕐᓇᒃᐸᓪᓕᐊᔾᔪᑎᓂᒃ 
ᐲᖅᓯᓚᐅᖅᑐᑦ.  
 
ᒥᓂᔅᑕ ᑕᐃᒪ ᓇᓗᓇᐃᖅᓯᖅᑲᐅᖕᒪᑦ ᑭᖑᒧᑦ 
ᑕᐅᑐᒃᖢᒍ ᑕᐃᒫᒃ ᐱᑐᐃᓐᓇᐅᓐᖏᑦᑐᒃᑯᑦ 
ᑐᒃᓯᕋᕋᔭᖅᑐᒃᓴᐅᓚᐅᕋᓗᐊᖅᑐᒍᑦ ᑭᓯᐊᓂ 
ᐱᔪᓐᓇᖅᑎᑕᐅᒐᑦᑕ ᑕᐃᔅᓱᒪᓂᐅᑎᓪᓗᒋ ᐱᓕᕆᕝᕕᒃ 
ᑮᓇᐅᔭᖃᓚᐅᕐᒪᑕ ᐸᕐᓇᖅᐸᒌᕈᑎᒃᓴᓂᒃ.  
ᐱᓕᕆᐊᒃᓴᒐᓚᐃᓪᓗ ᑕᕝᕙᓃᓚᐅᕐᓗᒋᑦ.  

ᐃᓱᒪᒋᑐᐃᓐᓇᕐᓗᒍ ᐋᒃᑳᖅᑕᐅᕐᓂᖅᐸᑕ ᑖᒃᑯᐊ 
ᐸᕐᓇᒃᐸᓪᓕᐊᔾᔪᑏᑦ ᑭᖑᕙᕆᐊᕋᔭᕐᒪᑕ. 
ᓄᖅᑲᖓᑎᑕᐅᑲᐃᓐᓇᕐᓗᑎᒃ 
ᑮᓇᐅᔭᖅᑖᕈᑕᐅᓕᑕᐃᓐᓇᕐᓂᕈᑎᑦ.  
 
ᑕᐃᔅᓱᒪᓂᓕ ᑖᓐᓇᓗ ᑐᐊᕕᕐᓇᕐᓂᖓ ᐱᓪᓗᒍ 
ᑕᐃᑲᓐᖓᑦ ᐸᕐᓇᐅᑎᒃᓴᓂᒃ ᑮᓇᐅᔭᓂᒃ 
ᐅᑎᕐᓂᐊᑐᐃᓐᓇᕐᓗᑕ ᒪᓕᒐᓕᐅᕐᕕᖕᒧᑦ ᑕᐃᒃᑯᐊ 
ᐅᑎᖅᑎᑕᐅᔾᔪᑎᒃᓴᖏᓐᓂᒃ ᑮᓇᐅᔭᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᐅᓐ. 
ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 
ᐅᔾᔨᕆᔭᕋᓗᐊᕋ ᒪᓕᒐᓕᕆᔨᒃᑯᓐᓂ 
ᑕᕝᕙᓃᖃᑎᖃᓐᖏᒃᑲᓗᐊᖅᑐᓯ ᑕᐃᒪᓕ 
ᐱᓕᕆᑦᑎᐊᕆᐊᖃᕐᓂᕗᑦ ᒪᓕᒡᓗᒍ ᑖᓐᓇ 
ᑮᓇᐅᔭᖅᑐᕈᑎᐅᖕᒪᑦ ᑮᓇᐅᔭᖅᑐᕈᑎᕕᓂᐅᖕᒪᑦ 
ᐱᓂᕐᓗᒃᑐᖃᓚᐅᖅᑎᓪᓗᒍ ᑭᖑᒧᖅᑲᐃ ᑕᐅᑐᒡᓗᒍ 
ᑕᐃᓐᓇ ᐱᓂᕐᓗᐃᔪᖅ ᓂᕆᐅᒋᔭᐅᒐᔭᓚᐅᕐᒪᑦ 
ᐅᓄᖅᓯᕙᓪᓕᐊᑎᓪᓗᒋᑦ ᐱᓕᕆᓂᕐᓗᒃᑐᑦ. 
ᓈᒻᒪᒃᓴᕈᓐᓃᖅᑐᓪᓗ ᐃᑲᔪᖅᑐᒥ. 
 
ᑕᕝᕙᓂ ᑐᓴᐅᒪᔾᔪᑎᖏᓐᓂᒃ ᑖᒃᑯᓄᖓ 
ᑮᓇᐅᔭᖅᑐᕈᑎᒃ. ᑕᐃᒃᑯᐊ ᓴᓇᔾᔪᑕᐅᕙᒌᖅᓯᒪᓪᓗᑎᒃ. 
ᑖᒃᑯᐊ ᓱᕋᒃᑎᖅᑕᐅᓚᐅᖅᑐᑦ ᐃᑲᔪᖅᑕᐅᕕᖕᒥ 
ᐅᖃᐅᓯᖃᖅᖢᓂ ᑖᓐᓇ 
ᐅᓗᕆᐊᓇᓐᖏᓐᓂᖅᓴᐅᓕᖁᓪᓗᒍᓗ ᓯᕗᓂᒃᓴᒥ 
ᑕᐃᒪᐃᓕᐅᕐᓂᖅᑕᖃᕐᓂᖅᐸᑦ. 
 
ᐃᒻᒪᖄ ᐱᓕᕆᑦᑎᐊᕆᐊᖃᕐᓂᕗᑦ ᒪᓕᒡᓗᒍ, 
ᖃᓄᑭᐊᕐᖓᐃ ᓯᕗᓂᒃᓴᒥ 
ᑕᐃᒪᐃᓕᐅᖅᑐᖃᒃᑲᓐᓂᖁᓇᒍ ᑐᑭᖃᖅᐹ? ᑖᒃᑯᐊ 
ᑮᓇᐅᔭᐃᑦ ᓄᑖᓐᖑᕆᐊᖅᑕᐅᓚᐅᖅᐹᑦ ᑕᐃᒪᓐᓇ 
ᐃᓕᖅᑯᓯᑐᖃᕆᓚᐅᖅᑕᖓᑕ ᖁᓛᒍᑦ 
ᓱᕋᑦᑎᖅᑕᐅᓚᐅᖅᑎᓪᓗᒋᑦ? 
ᓴᓇᔭᐅᑦᑎᐊᕐᓂᖅᓴᐅᓐᓂᖅᐸᖃᐃ ᑕᐃᔅᓱᒪᓂᓂᑦ?  

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑲᑎᒪᔨᕋᓛᑦ ᑲᑎᒪᔨᑎᓪᓗᒋᑦ 
ᓴᖅᑭᓚᐅᖅᑰᖅᑐᖅ ᐃᒪᓐᓇ 
ᓄᑖᓐᖑᖅᑎᒋᐊᕐᓂᐅᓗᐊᕋᓂ ᑕᐃᒃᑯᐊᓗ 
ᐋᖅᑭᒍᑎᒃᓴᓂᑦ ᓴᓇᓚᐅᖅᑐᑦ. ᑕᐃᓐᓇ 
ᐃᓯᕐᕕᐅᔪᓐᓇᓚᐅᖅᑐᖅ ᐊᑐᐃᓐᓇᐅᔪᓐᓃᖁᓪᓗᒍ 
ᑎᒍᔭᐅᒥᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓴᐅᒪᔾᔪᑎᒃᑲᓐᓂᓕᐅᕐᓂᐊᖅᑐᒍᑦ 
ᑕᐃᓐᓇ ᐃᓯᕐᕕᐅᔪᓐᓇᖅᑐᒥᒃ ᖃᓄᖅ, ᖃᓄᖅ 
ᐃᓯᕐᕕᐅᓐᓂᕐᒪᒃᑭᐊᖅ ᑕᐃᓐᓇ ᖃᓄᕐᓗ ᑖᔅᓱᒧᖓ 
ᐱᕋᔭᕐᔪᐊᕐᓂᐅᓚᐅᖅᑐᒧᑦ ᐃᑲᔫᑎᓐᓂᖅ 
ᑐᑭᓯᐅᒪᓚᐅᕋᒪ ᑎᒍᔭᐅᓯᒪᔪᑦ ᐃᓗᐊᓂ ᑕᕝᕙᓂ 
ᑕᐃᒪ ᓴᐃᓕᔪᓐᓃᖅᑎᓪᓗᒋᑦ 
ᐱᔭᒃᓴᖃᓐᖏᓗᐊᕐᓂᖏᓐᓄᓪᓗᑭᐊᖅ ᐃᒡᓗᕐᔪᐊᖅ 
ᑕᐃᒫᒃ ᐱᔭᕋᔭᒍᑕᐅᓚᐅᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓕ ᓇᐃᓈᕐᓗᒍ ᑖᒃᑯᐊ 
ᑎᒍᔭᐅᓯᒪᔪᐃᑦ ᑖᒃᑯᐊ ᖁᓛᓂᑦ ᖁᓛᓄᑦ  
ᐃᓯᕈᓐᓇᖅᓯᓚᐅᕐᓂᕐᒪᑕ ᑖᓐᓇ ᑕᑯᔭᐅᓯᒪᔪᓐᓇᕐᓂᓗ 
ᑖᒃᑯᐊ ᓴᓇᔭᐅᔪᑦ ᑕᐃᒪᐃᓕᐅᕈᓐᓇᐃᓪᓕᑎᑕᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 
ᐱᐅᓯᕚᓪᓕᖅᓯᑐᖅᓯᒪᕗᖃᐃ ᐃᓂᒋᖃᑦᑕᖅᑕᖏᓐᓄᑦ  

ᐊᑦᑕᕐᓇᖅᑕᐃᓕᒪᓂᕐᓗᐊᑐᐃᓐᓇᖅ ᐅᔾᔨᕆᔭᕋᓗᐊᕋ 
ᑖᔅᓱᒪᑉ ᐱᕋᔭᒃᓴᓯ ᓵᓐᓃᒃᑐᒃᓴᐅᔫᒍᓗᐊᖅ. 
 
ᑭᓯᐊᓂᓕ ᑐᑭᓕᐅᑎᓗᒍ $500,000-ᒃᑲᓐᓂᕐᓂᒃ 
ᐱᔭᕆᐊᖃᖅᐸᑕ ᓲᕐᓗ ᐃᖃᐃᔭᕐᕕᒃᓴᒃᑲᓐᓂᕐᒧᑦ 
ᐊᐱᖅᑯᑎᒋᒐᔭᖅᑕᕋᓕ ᖃᓄᐃᒻᒪᓪᓕ ᑖᓐᓇ 
ᐃᓚᒋᔭᐅᓚᐅᓐᖏᓚᖅ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ?  
 
ᐅᔾᔨᕆᔭᕋᓗᐊᕋ ᓯᓚᑖᓅᓗᐊᓕᕋᓗᐊᖅᑐᖓ 
ᑮᓇᐅᔭᖅᑐᕈᑎᒃᓴᑦ ᑭᓯᐊᓂ ᓈᒻᒪᒃᑐᓂᖅᑲᐃ ᒫᓐᓇ 
ᐱᔭᒃᓴᖅᑕᖃᓚᐅᖅᐸ? ᑕᐃᒫᒃ 
ᑮᓇᐅᔭᖅᑐᒃᑲᓐᓂᖁᓇᒍ ᑕᐃᒪᐃᑦᑐᓄᑦ 
ᐸᕝᕕᓴᓐᓂᖅᑕᖃᒃᑲᓐᓂᕐᓂᖅᐸᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᐄ 
ᐊᐱᖅᑯᑕᐅᔪᓐᓇᖅᑎᓐᓂᐊᖅᑕᕋ. ᑭᓯᐊᓂ 
ᓯᓚᑖᓅᓕᕋᓗᐊᕋᕕᑦ ᐱᖁᔭᒃᓴᐅᑉ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᕆᓗᒍ ᑕᑯᓇᒃᓯᒪᒐᑦᑎᒍ 
ᑕᐃᓐᓇ ᐃᓗᐊᓂ ᑕᐃᓐᓇ ᓇᓗᓇᐃᖅᑕᐅᓯᒪᔫᑉ 
ᐃᓚᒋᖕᒪᒍ. ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ 
ᐅᓂᒃᑳᖏᑎᒍᑦ ᐊᓯᖏᑎᒍᓪᓗ ᐅᓂᒃᑳᑦ ᒪᓐᓇ 
ᐱᔭᒃᓴᖃᓐᖏᓗᐊᕐᓂᖓ ᑖᓐᓇ ᐃᓱᒪᓇᕐᒪᑦ. 
ᑕᐃᒪᓐᓇ ᑕᕝᕙ ᑮᓇᐅᔭᖅᑖᕋᓱᓐᓂᒃᑯᑦ 
ᐊᖏᖅᓯᓯᒪᒐᑦᑕ ᐊᑭᑐᔪᖅᑐᖅᑐᓂᒃ 
ᐊᖏᓪᓕᒋᐊᖅᑕᐅᖁᓗᒍ ᑖᒃᑯᐊ 
ᐊᑦᑕᕐᓇᓐᖏᓐᓂᖅᓴᐃᑦ ᐊᑦᑕᕐᓇᕐᓂᖅᓴᐃᓪᓗ 
ᐱᓕᕆᕕᒃᓴᖅᑖᒃᑲᓐᓂᖁᓪᓗᒋᑦ ᑕᕝᕙᓂ.  
 
ᑕᐃᒪ ᐅᖃᓚᐅᕋᓗᐊᕐᓗᒍ ᐋᖅᑭᒍᑎᒋᑦ ᑭᐅᓗᒍ 
ᐊᐱᖅᑯᑎᖓ ᑕᐃᒪ ᑮᓇᐅᔭᐃᑦ 
ᐊᑐᖅᑕᐅᔭᕆᐊᖃᕐᓂᖅᐸᑕ 
ᐊᑐᖅᑕᐅᒃᑲᓐᓂᕋᓱᒡᓗᓂᓗ ᐃᒪᓐᓇ 
ᐱᐅᓯᒋᐊᕈᑕᐅᓇᓱᓚᐅᓐᖏᑦᑐᖅ 
ᐊᖏᒡᓕᒋᐊᕈᑕᐅᓇᓱᓚᐅᓐᖏᑦᑐᕐᓘᓐᓃᑦ ᑭᓯᐊᓂ 
ᐊᑐᕈᓐᓇᖅᓯᑎᑦᑎᒃᑲᓐᓂᕈᑕᐅᑐᐃᓐᓇᓚᐅᖅᑐᖅ. 
ᐅᑎᖅᑎᑕᐅᖁᓪᓗᒋᑦ ᑖᒃᑯᐊ ᑎᒍᔭᐅᓯᒪᔪᑦ ᓄᓇᕗᑉ 
ᓯᓚᑖᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ ᐅᖃᖅᓯᒪᖕᒪᑦ ᑕᕝᕙᓂ 
ᐃᒪᓐᓇ ᐊᑦᑕᕐᓇᖅᑐᒦᖁᓇᒋᑦ ᐃᖅᑲᓇᐃᔭᖅᑏᑦ 
ᑖᓐᓇ ᐱᔾᔪᑎᒋᓚᐅᖅᐸᐃᑦ ᐃᓚᖓᑦ 
ᑲᔪᓯᒋᐊᖅᑎᑕᐅᓂᖓᓄᑦ? ᐃᓱᒪᑐᐃᓐᓇᖅᑐᖓ 
ᑎᒍᔭᐅᓯᒪᕕᖕᒥ ᕿᑭᖅᑖᓗᒃ ᑕᐃᒪ ᓈᒻᒪᓕᕐᒪᑕ 
ᑖᒃᑯᐊ ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑐᒦᖁᓇᒋᑦ.  
ᑕᐃᒪᓕ ᐃᓱᒪᑐᐃᓐᓇᕐᓂᖅ ᐅᓗᕆᐊᓇᕐᒪᑦ 
ᑐᑭᓯᓇᖅᓯᑎᒋᐊᕈᓐᓇᖅᐸᒍ ᐱᔪᓐᓇᕐᓂᓕᒫᒥᒃ ᑕᐃᒪ 
ᐊᑦᑕᕐᓇᕈᓐᓃᕐᓗᑎᒃ ᐃᖅᑲᓇᐃᔭᖅᑕᒥᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑕᐃᒪ 
ᐊᐱᖅᓱᒐᓱᒃᑲᓂᕐᒥ 
ᑕᕝᕗᖓᖅᑎᑦᑎᔭᕆᐊᖃᔾᔮᖏᑦᑐᖓ 
ᑭᐅᑦᑎᐊᕋᓱᓐᓂᐊᖅᐸᕋ ᒪᓕᒐᓕᐅᑎᐅᑉ 
ᐊᐱᖅᑯᑎᖓ. 
 
ᑕᐃᒪ ᐅᖃᖃᑎᒌᓐᓂᒃᑯᑦ ᑕᕝᕙᓂ ᒪᓕᒐᓕᐅᕐᕕᒻᒥ 
ᖃᐅᓴᕐᓂᐅᔪᑦ ᓴᖅᑭᖅᑐᖃᖅᑐ 
ᐃᖅᑲᓇᐃᔭᕐᕕᐅᓂᖓᓄᑦ ᐊᑦᑕᕐᓇᖅᑐᓄᒡᓗ 
ᐃᓱᒪᒋᔭᖃ ᑕᐃᒫᓂ ᐊᑐᖃᑦᑕᖅᑕᑦᑎᓐᓄᑦ, ᑕᐃᒪᓐᓇ 
ᐱᔾᔪᑎᒋᓪᓗ ᑕᒪᒃᑯᓂᖓ ᐱᒋᐊᖅᑎᑦᑎᓚᐅᖅᐳᒍᑦ 
ᐊᑭᑐᔪᖅᑐᖅᑐᓂ ᓄᑖᒥ ᐃᒡᓗᓕᐅᖅᑎᑦᑎᓇᓱᒃᐳᒍᑦ. 
 
ᐅᖃᓚᐅᕋᓗᐊᖅᑎᓪᓗᒍ ᑖᓐᓇ. ᑖᒃᑯᐊ ᓴᓇᔾᔪᑎᑦ  
ᓄᑖᖑᕆᐊᕈᑎᔪᓪᓘᓐᓃᑦ ᑕᐃᔅᓱᒪᓂ 
ᕿᑲᓐᖏᓐᓂᖅᑕᖃᓚᐅᖅᑎᓪᓗᒍ, ᑖᓐᓇ 
ᐃᓱᒋᔪᓐᓇᖅᑕᖓ 
ᐊᑦᑕᕐᓇᐅᖅᑐᒦᑕᕆᐊᖃᖏᓐᓂᖏᑕ. 
 
ᑖᓐᓇ ᐅᓗᕆᐊᓇᖅᑐᒦᖕᒪᑦ ᐅᓗᕆᐊᓇᖅᑑᒻᒪ 
ᐃᖅᑲᓇᐃᔮᖅ, ᑕᐃᒪᓐᓇ ᐅᖃᕈᓐᓇᖏᒃᑲᓗᐊᖅᑐᖓ 
ᑕᐃᒪᐃᓕᐅᖅᑐᖃᒃᑲᓐᓂᔾᔮᕈᓐᓃᕐᓂᕋᕐᓗᒍ ᑭᓯᐊᓂ 
ᑕᐃᒪᓐᓇᑦᑕᐃᓐᓇ ᖃᓄᐃᓕᐅᕐᓂᐅᓚᐅᖅᑐᖅ 
ᐊᔾᔨᑦᑎᐊᖓᓂ ᑖᒃᑯᐊ ᐋᖅᑭᒋᐊᕈᑎᒋᓚᐅᖅᑕᖏᑦ  

ᐱᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᑎᖁᑎᖃᒃᑲᓐᓂᕈᓐᓃᕋᒪ. ᑕᕝᕙᓂ ᐱᓕᕆᕝᕕᖕᒥ 
ᑲᑎᒪᓕᓂᖏ ᐊᖏᖅᑕᐅᕙᒌᖅᓯᒪᔪᑦ. $471,000. 
ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐ 2-ᒨᕐᓗᓯ 
ᐱᖁᔭᓴᒃᒥᒃ, ᑮᓇᐅᔭᖅᑐᕈᑎᒃᓴᒃᑲᓐᓂᖅ 
ᐊᑭᑐᔪᖅᑐᖅᑐᓄᑦ ᓈᓴᐅᑎᖓ 3 2018-2019, 
ᐅᐃᒍᐊ 1. $471,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᖅ 
16 ᖃᑯᖅᑕᓂ ᐸᐃᑉᐹᖁᑎᔅᓯᓐᓂ ᐊᑐᖅᑲᐅᔭᒃᓯᓐᓂ. 
ᑖᒃᑯᓇᓂ ᐱᖁᔭᒃᓴᒃᑯᕕᔅᓯᓐᓂ.  
 
ᖁᔭᓐᓇᒦᒃ. ᐱᖁᔭᒃᓴᖅ 16-ᒦᑦᑐᑕ 
ᑮᓇᐅᔭᖅᑐᕈᑎᒃᓴᑲᓐᓃᑦ ᐊᑭᑐᔪᖅᑐᖅᑐᓄᑦ ᐱᖁᔭᖅ 
ᓈᓴᐅᑎᖓ 3, 2018-2019. ᓇᓴᐅᑎᖓ 1. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᖓᑦ ᐅᐃᒍᐊᓄᑦ 
ᒪᑉᐱᒐᖅ 2-ᒥ, ᐅᐃᒍᐊ ᑮᓇᐅᔭᖅᑐᕈᑎᒃᓴᒃᑲᓐᓃᑦ 
ᐅᓄᕐᓂᖏᑦ ᐊᕐᕌᒍᖓᓄᑦ ᐅᓱᓕᓐᓂᐊᖅᑐ ᒫᔅᓯ 31, 
2019. ᓂᕈᐊᖅ 2, ᐊᑭᑐᔪᖅᑐᖅᑐᑦ 
ᑮᓇᐅᔭᖅᑐᕈᑎᒃᓴᒃᑲᓐᓃᑦ ᑲᑎᓐᓂᖓ. $471,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 4, 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 5. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 7. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᑲᔪᓯᓂᐊᓕᕐᒥᒐᑦᑕ, ᒥᓂᔅᑕ ᕼᐃᒃᔅ, ᒪᑐᔾᔪᑎᓂᒃ 
ᐅᖃᐅᓯᒃᓴᖃᖅᐱᑦ? 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᑎᐅᑉ 
ᐃᓱᒫᓘᑎᒋᓯᒪᔭᖏᓐᓄᑦ ᖃᓄᐃᓕᐅᓚᐅᖅᑐᑦ. 
 
ᑕᐃᒪ ᒪᓕᒐᓕᕆᔨᒃᑯᓐᓄᑦ ᑖᓐᓇ 
ᓯᕗᒧᐊᑉᐸᓪᓕᐊᓂᖅ ᑕᕝᕙᓂ ᑐᒡᓕᕆᓂᐊᖅᑕᖓᓂ 
ᑕᕝᕙᓂ ᑎᒍᔭᐅᓯᒪᕝᕕᓐᓂ ᓄᓇᕗᒻᒥ. 
 
ᖁᔭᒋᔪᒪᓪᓗᒋᑦ ᒪᓕᒐᓕᐅᖅᑏᑦ 
ᐃᖅᑲᓇᐃᔭᖅᑎᑦᑎᔪᓐᓇᓚᐅᕐᒪᑕ ᓵᔅᓯᓐᓃᑦᑐᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐳᐃᒍᐃᓐᓇᕋᒪ ᒥᓂᔅᑕᐅᑉ ᒪᑐᓕᖅᑐᑦ ᒫᓐᓇ 
ᐱᓕᕐᓚᕗᑦ. ᒪᓕᒐᓕᐅᖅᑏᑦ ᒪᓕᒐᖅ 62(2), 
ᒪᓕᒐᒃᓴᖅ 16-ᒥ ᑲᑎᒪᔾᔪᑎᒃᓴᓐᓅᕈᓐᓇᖅᑐᑦ 
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ.  
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 
ᒪᓕᒐᒃᓴᖅ 17 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 1, 2019-2020 - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑲᔪᓯᓂᐊᕋᑦᑕ ᒪᓕᒐᒃᓴᖅ 17. ᒥᓂᔅᑕ ᕼᐃᒃᔅ 
ᒪᑐᐃᕈᑎᖏᓐᓄᑦ ᐅᖃᐅᓯᖃᖁᓪᓗᒍ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒐᓕᐅᖅᑏᓪᓗ, ᑕᐃᒪ 
ᓵᔅᓯᓐᓃᑉᐳᖓ ᒪᓕᒐᒃᓴᖅ 17, ᓴᖅᑭᓪᓗᒍ 
ᑮᓇᐅᔭᖅᑐᕈᑎᒃᓴᒃᑲᓐᓃᑦ 2019-2020. ᐅᓇ 
ᒪᓕᒐᒃᓴᖅ ᑐᒃᓯᕋᖅᑐᖅ $2.791 ᒥᓕᐊᓐ 
ᐊᑭᑐᔪᖅᑐᕈᑎᔅᓴᓂᒃ 2019-2020-ᒥ ᐱᖓᓱᓂᒃ 
ᐱᒻᒪᕆᐊᓘᔪᓂᒃ ᓴᖅᑮᒐᓱᑦᑐᓂ: 
 
• $1.35 ᒥᓕᐊᓐ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐸᕐᓇᐅᑎᓕᐅᕈᓐᓇᓂᐊᕐᖓᑕ ᓯᕗᓂᑐᖃᑦᑎᓐᓄᑦ 
ᐊᖅᑭᔭᐅᒋᐊᓕᓐᓄᑦ ᓄᓇᕘᒥ. ᑖᓐᓇ 
ᓯᕗᓪᓕᐅᖃᑕᐅᒻᒪ ᑐᕌᖅᑕᕗᑦᒥ. 
 
ᐃᓕᓯᓯᒪᓕᕇᖅᑐᒍᑦ $500,000-ᓂᒃ 
ᓯᕗᓂᐊᒍᑦ ᐸᕐᓇᑕᐅᒍᑎᒃᓴᖏᓐᓂᒃ 2018-19-
ᒥ. ᑕᕝᕘᓇ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ ᐊᑭᑐᔪᖅᑐᕈᑎᒃᓴᖏᑦᑎᒍᑦ. 
 
ᑕᐃᒪ ᐃᓚᒃᑲᓂᕐᓗᒋᑦ ᑮᓇᐅᔭᓂᒃ ᑖᒃᑯᓂᖓ, 
ᐃᓛᒃᑰᖓᔪᒥᒃ ᐊᑭᑐᔪᖅᑐᓂᕐᒥᒃ ᑕᕝᕘᓇ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᖅᑮᓂᐊᕋᑦᑕ  
ᑕᒪᓐᓇᓗ ᐱᓕᕆᐊᖑᐃᓐᓇᕐᓂᐊᖅᑐᓂᒃ 
ᐱᔭᕆᐊᑐᔪᐊᓗᒃ. ᑕᒪᔾᔭ 
ᐋᖅᑭᒋᐊᕆᕙᓪᓕᐊᔾᔪᑕᐅᒐᓱᓕᖅᑯᖅ ᓄᓇᕗᑦ 
ᐃᓗᐊᓂ ᐸᐸᑦᑎᓂᕐᒥ ᐃᓐᓇᑐᖃᕐᓂᒃ. 
 

• ᐊᒻᒪᓗ $950,000 ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᓐᓄᑦ, ᑖᒃᑯᐊ ᑮᓇᐅᔭᖏᑦ 
ᐊᒥᒐᖅᓯᓂᐊᖅᑐᕐᔫᔮᕐᖓᑕ ᑲᖏᖅᓯᓂᕐᒥ 
ᐊᓐᓂᑭᑦᑐᐊᕐᔪᒻᒥᒃ ᓯᐊᕐᕆᕚᕐᕕᒻᒥ 
ᐱᓕᕆᑎᓪᓗᒋᑦ.  
 



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3223 

ᑖᓐᓇ ᐊᖏᖅᑕᐅᓚᐅᖅᓯᒪᔪᖅ 2017-
ᖑᑎᓪᓗᒍ, $23.7 ᒥᓕᐊᓂᒃ ᐊᑭᖃᕐᓂᐊᕐᓗᓂ, 
$1.7 ᒥᓕᐊᓂᒃ ᐅᖓᑖᓄᑦ ᐊᑭᖃᕐᓂᐊᕐᓗᓂ 
ᐊᑭᒋᓂᐊᖅᑐᒋᔭᐅᓂᖏᑕ ᑭᓯᐊᓂ $25 ᒥᓕᐊᓐ 
ᐊᑖᓃᓐᓂᐊᖅᑐᖅ, ᑕᐃᒫᒃ 
ᐊᓯᐊᒎᕐᕕᖃᓚᐅᖏᒻᒪ ᑖᓐᓇ ᑲᔪᓯᑎᓪᓗᒍ. 
ᓇᓗᓇᕈᓐᓃᓚᐅᕐᖓ ᑮᓇᐅᔭᓂᒃ ᑕᕝᕗᖓ 
ᐃᓕᓯᒃᑲᓐᓂᖅᑐᖃᕆᐊᖃᓚᐅᕐᖓ 
ᐱᔭᕇᖅᑕᐅᒍᓐᓇᓂᐊᖅᑲᑦ.  
 

• ᐊᒻᒪᓗ $491,000-ᓂ ᒪᓕᒐᓕᐅᕆᔨᒃᑯᓐᓄᑦ 
ᐸᕐᓇᒍᓐᓇᓂᐊᕐᖓᑕ ᐊᒻᒪᓗ ᐱᓕᕆᐊᔅᓴᓂᑦ 
ᓴᖅᑮᓗᑎᒃ ᐃᖅᑲᖅᑐᖅᑕᐅᔭᕆᐊᓖᑦ 
ᑎᑎᕋᖅᑕᐅᕕᖏᓐᓄᑦ ᖃᕋᓴᐅᔭᒃᑯᑦ ᐊᒻᒪᓗ 
ᐊᓄᓪᓚᔅᓯᐊᓂᒃ ᐊᐅᓚᑦᑎᒍᑕᐅᔪᖅ 
ᖃᕋᓴᐅᔭᒃᑯᑦ ᐊᒻᒪᓗ ᒪᕐᕉᓐᓂᒃ 
ᖃᕋᓴᐅᔭᓕᕆᔾᔪᑏᓐᓂᒃ ᐱᑐᖃᐅᓗᐊᓕᖅᑑᓐᓂᒃ. 

 
ᐃᒃᓯᕙᐅᑖᖅ, ᑮᓇᐅᔭᑦ ᑖᒃᑯᐊ ᑐᔅᓯᕌᖑᔪᑦ ᒫᓐᓇ 
ᑮᓇᐅᔭᖁᑎᒋᔭᐅᔪᓄᑦ ᐊᑭᓕᖅᑕᐅᒍᓐᓇᔾᔮᖏᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒪᑉᐱᒐᖓᓄᑦ 4-ᒨᖅᑕ, ᐱᖁᔭᒃᓴᖅ 17-ᒥ 
ᑮᓇᐅᔭᓂ ᐃᓚᒋᐊᖅᓯᔪᒪᔾᔪᑏᑦ ᐊᑭᑐᔪᖅᑐᕈᑎᔅᓴᓄ. 
ᓈᓴᐅᑎᖓ 1 2019-2020 ᒪᓕᒐᓕᐅᕆᔨᒃᑯᑦ 
$491,000 ᐊᐱᖅᑯᑎᔅᓴᓕᑦᑕᖃᖅᑳ? ᑲᑎᑦᑐᒋᑦ 
ᐱᓕᕆᕕᒃ, ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᓱᒻᒪᓄᓇ  
ᐃᓚᓕᐅᑎᔭᐅᓐᓂᓐᖏᓚᖅ 
ᐊᑭᑐᔪᖅᑐᕈᑎᔅᓴᓕᕆᑎᓪᓗᒋᑦ? 
ᓇᓗᓇᐃᖅᓯᒪᖅᑳᕆᐊᓕᒥᓂᕐᔫᔮᕐᖓ 
ᐊᑭᑐᔪᖅᑐᕈᑎᔅᓴᓕᕆᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓯᕗᓂᕆᓯᒪᔭᖓ ᐅᖃᐅᓯᕆᐊᕐᔪᓪᓗᒍ, 
ᐅᓇ ᐱᓕᕆᓂᐅᔪᑦ ᐱᓕᕆᐊᔅᓴᓄᑦ 
ᑐᔅᓯᕌᓃᖃᑕᐅᓯᒪᓕᖅᑐᖅ ᐊᑯᓂᑲᓪᓚᒃ. ᒫᓐᓇ 
ᓇᓗᓇᕈᓐᓃᕐᖓ ᑖᒃᑯᐊ ᐊᐅᓚᑦᑎᔾᔪᑕᐅᖃᑦᑕᖅᑐᐃᑦ 
ᐱᑐᖃᐅᓗᐊᓪᓚᕆᓕᕐᖓᑕ. 
ᐊᔪᓕᕐᓂᐅᓴᓂᖅᓴᐅᓱᒋᔭᒻᒪᕆᐅᒻᒪᑕ 
ᐃᓱᒪᒋᔭᐅᖃᑦᑕᔪᒐᓗᐊᖅᑐᓂ, ᑕᐃᒪ 
ᖃᓄᐃᓐᖏᖁᓪᓗᒋᑦ ᐊᒻᒪ 
ᑎᑎᕋᖅᑕᐅᑦᑎᐊᖃᑦᑕᖁᓪᓗᒋᑦ 
ᐊᓄᓪᓚᔅᓰᕕᓕᕆᔾᔪᑏᑦ 
ᓄᑖᕈᕆᐊᖅᑕᐅᒋᐊᖃᓪᓚᕆᓕᓚᐅᕐᖓᑦ. ᑕᐃᒫᕌᓗᒃ 
ᐱᔭᕆᐊᑐᓂᐊᖅᑐᒋᔭᐅᓚᐅᖏᑦᑑᒐᓗᐊᖅ ᑕᐃᒃᑯᐊ 
ᖃᕋᓴᐅᔭᓕᕆᔾᔪᑎᖏᑦ ᐱᐅᑦᑎᐊᕈᓐᓃᕐᖓᑕ, 
ᐊᓯᐊᒎᕐᕕᖃᓐᖏᑦᑐᖅ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᑲᑎᑦᑐᒋᑦ ᐱᓕᕆᕕᒃ ᓯᕗᓂᐊᒍᑦ 
ᐊᖏᖅᑕᐅᖅᑳᖅᓯᒪᓐᖏᑦᑐᑦ. $491,000, 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 5-
ᒨᕆᔅᓯ ᑕᓪᓕᒪᖓᓄᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑭᑐᔪᖅᑐᕈᑎᔅᓴᖏᑦ ᐊᖏᖅᑕᐅᖅᑳᖅᓯᒪᓐᖏᑦᑐᑦ, 
ᐊᐱᖅᑯᑎᔅᓴᖃᕐᕕᐅᕚᑦ? ᒥᓂᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᑐᑭᕼᐅᒪᔭᒃᑯᑦ ᑖᒻᓇ 
ᐸᕐᓇᐅᒐᓕᐊᕆᔭᐅᓂᐊᖅᑐᖅ ᑕᒪᑐᒪ ᐃᓗᐊᓂ, P-3-
ᖑᓂᐊᕐᓂᕋᖅᑕᐅᕼᐃᒪᒻᒪᑦ ᐊᒻᒪ ᒐᕙᒪᒃᑯᑦ  
ᐊᑐᐊᒐᖃᖅᖢᑎᒃ ᑕᒪᒃᑯᐊ ᒥᒃᕼᐋᓄᑦ. 
ᐊᐅᓚᔨᑦᓯᐊᕐᓂᕈᒪ ᐃᒻᒪᖄ ᑖᓐᓇ ᐊᖏᓂᖅᐹᖑᔪᖅ 
ᓄᓇᕘᓗᒃᑖᒥ P-3 ᕼᐅᒃᑕᖅᕼᐃᒪᔪᓗᒃᑖᓂᒃ ᐅᓇ 
ᒥᑦᑕᕐᕕᒃ. ᑕᒪᓐᓇ ᐃᑦᓯᒍᑎᒋᔭᐅᕼᐃᒪᖕᒪᖔᑦ ᑖᒃᑯᐊ 
P-3 ᒥᒃᕼᐋᓄᑦ ᖃᓄᖅ ᐅᒡᒐᕐᓂᖃᕐᒪᖔᑖ 
ᐱᓕᕆᐊᖑᓚᐅᖅᕼᐃᒪᔪᓂᒃ. 
 
ᑖᒻᓇ ᑕᐅᑐᒡᒍ ᐊᒻᒪ ᕼᐃᕗᓂᒃᕼᐊᒧᑦ ᖃᓄᖅ 
ᐊᕼᐃᐊᒍᑦ ᐱᓕᕆᐊᓂᖃᕐᓂᐊᖅᐹᑦ ᐅᑯᐊ P-3 
ᑕᐅᑐᒃᖢᒋᑦ? ᐊᑮᑦᑐᖏᓐᓂᖃᐅᒐᓗᐊᐃᑦ ᑭᕼᐃᐊᓂ 
ᐅᑭᐅᓄᑦ ᐊᒥᕼᐆᓂᖅᕼᐊᓄᑦ 
ᐊᑭᓖᒃᕼᐊᖃᐅᔭᕐᓂᑦᑖᕼᐅᕐᒪᑕ,  

ᑕᐃᒪᓐᓇ ᐃᓕᑕᕆᔭᐅᓂᐊᕐᒪᖔᑦ 
ᐃᓚᒋᔭᐅᓂᐊᕐᒪᖔ ᖃᐅᔨᕈᐊᖅᖢᖓ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᓴᖅᑭᖅᓴᕋᐃᓗᐊᕋᔭᖅᑐᖅ 
ᖃᓄᐃᓕᖓᒐᔭᕐᒪᖔᖅ ᐊᖅᑭᑕᐅᓪᓚᕆᓚᐅᖏᒻᒪᑦ 
ᑖᓐᓇ ᓇᒻᒥᓂᖃᐅᑎᖏᑦ ᒐᕙᒪᒃᑯᑦ 
ᑲᑐᔾᔨᖃᑎᖃᕐᓂᐊᖅᑲᑕᓘᓐᓃᑦ ᑕᐃᒫᒃ 
ᐱᔭᐅᓂᐊᖅᑲᑦ P-3-ᖑᓂᕋᖅᑕᐅᕙᑦᑐᓂ. ᒫᓐᓇᓕ 
ᓯᕗᓂᐊᒍᑦ ᐸᕐᓇᑕᐅᒍᑎᔅᓴᖏᓐᓂᑦ 
ᑕᑯᓐᓈᑐᐃᓐᓇᕋᑦᑕ ᑭᓱᓂᒃ ᓇᓖᕌᕋᔅᓴᖅᑕᖃᕐᒪᖔᖅ 
ᐊᒻᒪᓗᑦᑕᐅᖅ ᐋᓐᓂᐊᕕᓕᐊᖅᐸᑦᑐᓄᑦ 
ᑲᒪᔾᔪᑎᔅᓴᖃᑦᑎᐊᕋᓗᐊᕐᒪᖔᑕ ᑕᐃᒃᑯᓄᖓ 
ᐸᖅᑭᔭᐅᒐᔭᖅᑐᓄᑦ.  
 
ᑖᓐᓇ ᑕᕝᕙ ᑖᓐᓇ ᖃᓄᕐᓕ ᐃᓕᓯᒪᒻᒪᖔᑦᑕ 
ᑕᐃᒪᑦᑐᓕᕆᓂᕐᒥᑦ ᐊᓯᐊᒍᖔᖅ ᑲᑎᒪᓂᒃᑯᑦ ᑖᓐᓇ 
ᐊᐱᖅᓱᕈᑕᐅᒋᐊᖃᖅᐸᓪᓚᐃᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ.  ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᕙᓂ 
ᐅᖃᖅᑎᒪᒻᒪᑦ ᓇᒻᒥᓂᖃᐅᑎᓕᒃ ᒐᕙᒪᒃᑯᓪᓗ 
ᑲᑐᔾᔨᖃᑎᒌᓐᓂᐊᕐᖓᒡᒎᖅ.  
 
ᓴᖅᑭᖅᑕᐅᕙᓪᓕᐊᓂᕆᒐᔭᖅᑕᖓ 
ᓇᓗᓇᐃᖅᓯᒐᔭᕆᓪᓗᑎᓪᓗ ᖃᓄᖅ  
ᓴᖅᑭᖅᑕᐅᕙᓪᓕᐊᒐᔭᕐᒪᖔᖅ. ᑭᓲᒻᒪᑕ ᓇᓖᕌᕋᔅᓴᐃᑦ 
ᑖᓐᓇ P-3 ᓇᒻᒥᓂᖃᐅᑎᖏᑦ ᒐᕙᒪᒃᑯᑦ ᑲᑐᔾᔨᓗᑎᒃ 
ᐅᕝᕙᓗ ᖃᓄᒃᑲᓐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑖᓐᓇ ᐃᓚᒋᔭᐅᒐᔭᖅᑐᖅ ᓯᕗᓂᐊᒍᑦ 
ᐸᕐᓇᑕᐅᓕᖅᑲᑦ, ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂ ᐅᖃᖅᓯᒪᒻᒪ 
ᑎᑎᕋᖅᓯᒪᓂᖏᓐᓂ ᐊᑭᖏᑦ ᕿᒥᕐᕈᔭᐅᑦᑎᐊᕋᔭᖅᑐᑦ 
ᐊᒻᒪ ᐱᔨᑦᑎᕋᖅᑕᐅᓗᓂ ᐊᑭᖃᖅᑎᑕᐅᓲᖑᒻᒪᑕ 
ᑕᐃᒪᐃᒍᓐᓇᑦᑕᕆᕗᑦ. ᐊᒻᒪ ᐊᑭᑐᔪᖅᑐᕈᑎᔅᓴᕗᑦ 
ᐊᑐᕐᓗᒋᑦ ᓴᓇᑐᐃᓐᓇᕈᓐᓇᕆᓪᓗᑎᒍ. ᑕᒪᔾᔭ 
ᕿᒥᕐᕈᔭᐅᒐᔭᖅᑐᕈᓘᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ.  ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 
ᐅᕙᓂ ᐅᖃᖅᑎᓯᒪᒻᒪ ᐊᔾᔨᒌᖏᑦᑐᓂ 
ᐊᖏᓂᖃᕈᓐᓇᕆᓪᓗᓂ ᖃᓄᖅ ᐊᖏᓂᕆᒐᔭᖅᑕᖓ 
ᐃᓱᒪᒋᑐᐃᓐᓇᕐᓗᒍ ᓇᓗᓇᐃᖅᑐᖅᑕᐅᑦᑎᐊᖁᔭᕋ 
ᐸᕐᓇᑕᐅᖃᓯᔾᔭᐅᒐᔭᖅᑑᖅ ᑕᐃᒫᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ  
ᐱᓕᕆᐊᖑᓂᐊᕐᓂᖓ ᐅᓂᒃᑳᑦᓯᐊᖅᕼᐃᒪᔫᒐᓗᐊᖅ 
ᕼᐅᓇᓪᓗᐊᕕᐅᓂᐊᕐᒪᖔᖅ ᖃᑯᒍᑭᐊᖅ 
ᐱᐊᓂᒃᕼᐃᒪᓇᔭᕐᓂᖓᓂ ᓂᕆᐅᒃᐸᑦ ᑕᒪᓐᓇ 
ᐸᕐᓇᐅᒐᓕᐊᕆᔭᐅᓂᐊᖅᑐᖅ ᖃᑯᒍ 
ᐱᐊᓂᒃᕼᐃᒪᓂᐊᕐᒪᖔᑦ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂ ᐊᕐᕌᒍᑦᑎᓐᓂ  



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖏᓐᓂ ᓇᔪᖅᑕᑎᓐᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᖃᑎᒋᓗᒍ 
ᓇᓗᓇᐃᑦᑎᐊᕈᒪᕗᑦ ᑭᓱᓪᓚᑦᑖᒥᒃ ᐃᓪᓗᒥ 
ᖃᓄᐃᓕᖓᔪᒥᒃ ᓴᖅᑭᖅᑐᖃᕆᐊᖃᕐᒪᖔᖅ ᓄᓇᕘᒥ. 
ᑖᓐᓇ ᑖᒃᑯᐊ ᐅᑉᐱᓇᕈᑎᖏᑦ ᐊᖅᑭᓱᖅᑕᐅᒐᔭᖅᑐᐃᑦ 
ᑮᓇᐅᔭᓕᕆᔨᒃᑯᓐᓅᖅᑕᐅᓛᕐᖓᑕ ᒫᓐᓇ 
ᐅᑭᐅᔅᓵᖑᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᓇᓗᓇᐃᖅᑐᕈᑎᖏᓐᓂ ᐱᓕᕆᐊᖑᓂᐊᖅᑐ 
$1.3 ᒥᓕᐊᓐ, ᐊᒡᒍᖅᓯᒪᕕᓯᐅᒃ ᐊᔾᔨᒌᓐᖏᑦᑐᕈᓘᔭᕐᓄᑦ 
ᑮᓇᐅᔭᑦ ᓇᒧᓐᖓᖃᑦᑕᕐᓂᐊᕐᒪᖔᖅ? ᐆᑦᑑᑎᒋᓗᒍ 
ᐃᓚᖓᑦ ᑕᐃᒪ ᑎᑎᕋᐅᔭᖅᑕᐅᓂᖓᓅᖓᒐᔭᕐᖓᑦ. 
ᖃᓄᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓂ 
ᐱᓕᕆᖃᑎᖃᖅᑭᓯ ᖃᓄᑎᒋ ᖃᓂᒋᓪᓗᒍ? ᐅᓇ 
ᐋᓐᓂᐊᖃᕐᓇᖏᑦᑐᓕᕆᔨᒃᑰᓚᒻᒪᓐ, ᓱᒻᒪ ᓄᓇᓕᓐᓂ 
ᒐᕙᒪᒃᑯᓐᓂᒃᑯᑦ ᐱᔨᑦᑎᕋᖅᑎᒃᑯᑦ 
ᑕᕝᕙᓃᖃᑕᐅᖏᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᓕᒫᑦ ᓄᓇᓕᓐᓂ 
ᒐᕙᒪᒃᑯᓂᒃᑯᑦ ᐱᔨᑦᑎᕋᖅᑎᒃᑯᑦ 
ᐱᖃᑕᐅᖏᓐᓇᖃᑦᑕᖅᑐᖅ, ᐅᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᔅᓯᕌᕆᒻᒪᒋᑦ ᑕᐃᒫᒃ 
ᐊᑎᖃᖅᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ.  ᒥᔅᑕ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᑭᒃᑯᑦ ᐊᔭᐅᕆᕙᑦ  
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᕝᕙᓘᓐᓃᑦ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᒪᕐᕉᓐᓂᒃ, 
ᒪᕐᕉᓐᓂᖑᓇ ᐊᖅᑯᑎᖃᖅᑑᔮᖅᑐᖅ 
ᖃᓂᒌᕕᐅᑎᑦᑐᑎᖏᒃᑯᑦ ᐱᓕᕆᒻᒪᑎᒃ ᐱᓕᕆᕕᐅᔫᒃ. 
ᑖᒃᑯᐊᓕ ᐊᑕᖏᑦᑎᐊᖅᑐᑕ ᓄᓇᕗᒻᒥᐅᑕᐅᓗᑕ  

ᓴᖅᑭᖁᒐᑦᑎᒍ ᓯᕗᓪᓕᐅᑎᑕᐅᓯᒪᒻᒪ, ᑕᐃᒫᒃ ᑕᕝᕙ 
ᐅᕗᖓ ᑐᔅᓯᕋᐅᑎᓅᖅᓯᒪᓕᖅᑲᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ.  ᒥᔅᑕ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᐅᓐᖏᑦᑐᖅ ᐅᖃᕈᒪᑐᐃᓐᓇᖅᑐᖓ 
ᐃᓱᒫᓗᓕᕋᒪ ᖃᓄᖅ ᑖᓐᓇ 
ᓴᖅᑭᖅᑕᐅᒐᓱᓐᓂᖓᓂᒃ, ᑕᐃᒪᓕ ᑖᒃᑯᐊ 
ᓄᐊᒐᓱᑦᑖᓗᔅᓯ ᓄᐊᒌᕈᔅᓯᐅᒃ ᖃᐅᔨᒪᔪᐃᖃᓛᒃ 
ᓄᐊᒋᐊᖃᕐᓂᐊᕋᔅᓯᐅᒃ. ᑭᓯᐊᓂ ᐊᕐᕌᒍᐃᑦ 
ᐊᓂᒍᖃᑦᑕᓐᖑᓱᒻᒥᒻᒪᑕ, ᐃᓱᒫᓗᑦᑐᖓ ᑖᔅᓱᒥᖓ. 
ᐃᓱᒫᓘᑎᒐ ᑖᓐᓇ ᐊᑯᓂᐊᓗᒃ ᑭᓱᓕᒫᕌᓗᓐᓂ 
ᖃᐅᔨᓴᕈᓐᓇᕋᑦᑕ ᓱᒋᐊᖅᑐᖃᓐᖏᑦᑎᐊᕐᓗᓂ. 
ᖃᐅᔨᒪᒐᓗᐊᖅᑐᖓ ᑮᓇᐅᔭᓂᒃ 
ᐊᑐᑦᑎᐊᕈᒪᓲᖑᒐᑦᑕ ᐃᓚᓐᓂᒃᑯᑦ ᑭᓯᐊᓂ 
ᐱᑦᑎᐊᕋᓱᓗᐊᖅᑐᐊᓘᒍᓐᓇᕐᒥᒐᑕ 
ᐊᐅᓚᔾᔭᐸᓪᓕᐊᖏᑦᑎᐊᕐᓗᑕ.  
 
ᐊᑯᓂᐊᓘᑦᑕᓕᖅᑯᖅ ᑕᐃᒪᓕ ᖃᐅᔾᔨᐊᓪᓚᓛᕐᒥᔪᒍᑦ 
ᐊᕐᕌᒍᑦ ᑕᓪᓕᒪᑦ 6-ᓘᓐᓃᑦ ᐊᓂᒍᖅᓯᒪᓕᑐᑦ, 
ᓴᓇᕙᓪᓕᐊᓕᑕᐃᓐᓇᖅᑐᑎᓪᓗ. ᒫᓐᓇ 
ᐃᓱᒫᓘᑎᒋᓂᕋᕐᓗᒍ ᓂᓪᓕᐅᔾᔪᑎᒋᔪᒪᔭᕋ ᑕᒪᓐᓇ. 
ᑖᔅᓱᒥᖓ ᐃᓪᓗᒥ ᓴᓇᖁᔨᒐᓗᐊᕋᒪ 
ᐱᒍᓐᓇᖅᓯᑐᐊᓪᓚᕆᒃᑯᑦᑕ, 
ᐅᑕᖅᑭᑯᑖᑦᑐᐊᓘᖏᒻᒥᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᔅᓴᑐᐃᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᐊᑎᖁᑎᖃᒃᑲᓐᓂᕈᓐᓃᕋᒪ. ᒥᓂᔅᑕ 
ᒪᒥᐊᓇᖅ ᑭᐅᔪᒪᓱᒋᕋᑖᓐᖏᓇᒃᑭᑦ ᒪᒥᐊᓇᖅ. ᒥᓂᔅᑕ 
ᕼᐃᒃᔅ.  
  
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᑭᐅᒍᒪᔭᕋ. 
ᐃᒃᓯᕙᐅᑖᖅ, ᖁᔭᓐᓇᒦᒃ. ᑭᐅᔪᓐᓇᑎᒃᑲᕕᖓ.  
 
ᒫᓐᓇ ᐱᓕᕆᐊᕆᒐᑦᑎᒍ ᐱᒻᒪᕆᐊᓘᒻᒪᑦ  

ᓴᖅᑭᔮᖅᑯᖅ, ᐱᕕᖃᕐᓂᓕᒫᑦᑎᓐᓄᑦ ᑕᕝᕗᖓ 
ᐃᓕᐅᖅᑲᐃᒐᓱᑦᑐᒍᑦ ᐅᑕᖅᑭᑐᐃᓐᓇᕈᓐᓇᓚᐅᕐᒥᔪᒍᑦ 
ᑲᑐᔾᔨᖃᑎᒌᔅᓴᒥᒃ ᓴᖅᑭᖅᑐᖃᕋᓱᓐᓂᖓᓂ. 
ᑕᔅᓯᕋᐅᑎᓕᐅᓕᑕᐃᓐᓇᕐᓗᑕ ᑮᓇᐅᔭᓂᒃ 
ᐃᓚᒋᐊᕈᑎᔅᓴᓕᐅᕋᓱᓕᕐᓗᑕ ᐊᑭᑐᔪᖅᑐᓕᕆᓂᕐᒥᑦ 
ᑭᖑᓪᓕᕐᒧᑦ ᐅᑕᖅᑭᓗᑕ. ᒐᕙᒪᒃᑯᑦ ᐱᑦᑎᐊᖅᑐᒋᔭᒃᑲ 
ᑕᐃᒫᒃ ᐅᕗᖓ ᐊᓪᓗᕆᐊᖅᑐᑎᒃ ᑕᐃᒫᒃ. 
 
100-ᒐᓚᓐᓂᒃ ᒥᓕᐊᓂᒃ ᓄᓇᕘᓕᒫᖅ ᑕᑯᓐᓈᖅᑐᒍᑦ 
ᑮᓇᐅᔭᖅᑐᕐᓂᖃᕈᓐᓇᕐᖓᑦ, ᑕᒪᒃᑯᐊ 
ᖃᐅᔨᒋᐊᕆᐊᓖᑦ 
ᖃᐅᔨᒋᐊᖅᑕᐃᓐᓇᕆᒍᒪᓂᐊᕋᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ.  ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑭᑐᔪᖅᑐᕈᑎᐊ ᐊᖏᖅᑕᐅᖄᖅᓯᒪᖏᑦᑐᑦ. 
$1,355,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 
6 ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
ᐊᑭᑐᔪᖅᑐᕈᑎᒃᓴᑦ. $956,000. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᐱᓕᕆᐊᕆᔭᐅᔪᖅ ᑐᓴᕈᒥᓇᕈᓘᔭᖅᑐᖅ 
ᑳᓐᑐᕌᒃᑕᐅᓂᖏᑦ ᐊᐅᓚᑕᐅᓂᖏᓪᓗ  
ᐊᑭᑐᔪᖅᑐᕈᑎᒃᓴᑦ, ᐊᑭᑐᔪᓪᓗ ᑳᓐᑐᕌᒃᑕᐅᔪᑦ ᐊᒻᒪᓗ 
ᐅᑯᐊ ᐅᖃᓕᒫᖅᖢᒋᑦ Class A-ᒦᒻᒪᑦ. 
ᐃᓗᓕᖃᐅᑯᓘᔭᖅᑐᑦ $20.3 ᒥᓕᐊᖑᓪᓗᑎᒃ ᐊᒻᒪᓗ 
ᑐᒃᓯᕋᖅᖢᓯ ᐊᕐᕌᒍᑦ ᒪᕐᕉᒃ ᐊᓂᒍᑎᓪᓗᒋᑦ ᐊᑭᖓ 
$25.9 ᒥᓕᐊᓐᖑᓂᐊᓂᕋᖅᑕᐅᓪᓗᓂ, ᐅᖓᑕᐅᑕᕗᑦ 
ᑕᐃᓐᓇ Class A, $5 ᒥᓕᐊᓂᒃ ᑐᖓᐅᑕᕕᓂᕗᑦ.  
ᑖᓐᓇ ᐃᓱᒫᓗᓐᓇᖅᑐᖅ. 
 

ᖃᐅᔨᒪᓪᓗᖓ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ ᐊᖏᓚᐅᕐᒪᑕ, ᐊᑭᑐᔪᖅᑐᕈᑎᒃᓴᓃᑦᑐᑦ 
ᑕᐃᒃᑯᐊ ᓇᓗᓇᐃᔭᖅᑕᐅᓯᒪᔪᑦ ᖃᐃᑕᐅᓂᐊᖅᖢᑎᒃ. 
ᓇᓗᓇᐃᖅᓯᒪᓗᑎᓪᓗ ᑐᖓᐅᑦᑎᖕᒪᖔᑦ 
ᐅᕝᕙᓘᓐᓃᑦ ᐅᖓᑕᐅᑎᒻᒪᖔᑦ. ᑭᓯᐊᓂ ᐅᓇ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 
ᐃᓚᓕᐅᔾᔭᐅᓯᒪᓂᖓ ᐊᒻᒪ $5 ᒥᓕᐊᓐᖏᓐᓃᑦᖢᓂ 
ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ, ᐊᒻᒪᓗ  
ᐊᔾᔨᒌᖏᑦᑐᓂ ᐱᔾᔪᑎᖃᐅᖅᖢᓂ ᒐᕙᒪᒃᑯᑦ 
ᐅᖓᑕᐅᑦᑎᔪᑦ $5 ᒥᓕᐊᓐᓂᒃ. ᖃᓄᖅ 
ᐃᓱᒪᒋᒻᒪᖔᑦ ᒥᓂᔅᑕᐅᑉ ᑐᓴᕈᒥᓇᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ 
ᐃᓱᒫᓘᑎᖃᖃᑦᑕᖅᓯᒪᔪᖓ ᑭᖑᓂᑦᑎᓐᓂ ᒫᓐᓇᓗ 
ᓇᓕᖅᑯᑦᑕᖅᑕᐅᑎᓪᓗᒋᑦ ᖃᔅᓯᕌᓐᖑᐊᓂᐊᕐᒪᖔᑦ 
ᐱᓕᕆᐊᕆᓂᐊᖅᑕᕗᑦ. 
ᓇᓕᖅᑯᐸᓗᐊᓗᖃᑦᑕᖅᑕᐃᓐᓇᖅᑕᕗᑦ 
ᐊᑭᑭᓐᓂᖅᐹᖅ ᓇᓕᖅᑯᑦᑎᐊᓚᐅᖅᓯᒪᒐᓗᐊᕐᒪᑦ. 
 
ᐅᖃᐅᓯᕆᓕᕌᖓᑦᑎᒃᑯᑦ ᐋᖅᑭᒋᐊᖅᑕᐅᔾᔪᑏᑦ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᖅᖢᒍ. ᐄ, 
ᐃᒃᓯᕙᐅᑖᖅ, ᐅᖃᐅᓯᕆᓯᒪᔭᕗᑦ ᐱᐅᓂᖅᓴᓂᒡᓗ 
ᐱᑕᖃᐅᓕᖅᖢᓂ ᐅᖃᐅᓯᕆᓂᐊᕈᑎᒃᑯᑦ ᑕᒪᒃᑯᐊ  
ᐊᒃᑐᐃᓂᖃᖃᑦᑕᕐᓂᖏᓪᓗ ᓂᐅᕕᕋᓱᒃᑎᓪᓗᑕ 
ᐱᓕᕆᐊᑉ ᐆᒪ ᓯᓚᑖᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐅᖃᐅᓯᕆᓛᖅᑕᕗᑦ ᓇᓪᓕᐅᒃᑯᒫᖅᑕᐅᓯᒪᓚᐅᕐᒪᓄᓇ 
ᑖᓐᓇᑦᑕᐅᖅ ᐃᓚᐅᓪᓗᒍ ᐊᖏᓂᖅᓴᐅᓂᐊᖅᑐᑦ  

ᓇᓪᓕᐅᒃᑯᒫᓄᑦ ᑳᓐᑐᕌ ᑕᐃᒪᓐᓇᑎᒋ ᐊᖏᔫᑏᑦ 
ᑕᐃᒫᒃ ᐋᖅᑭᒃᓯᒪᖃᑦᑕᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓂᕆᐅᓐᖏᑦᑐᖓ %-
ᑎᖏᑦᑑᖅᑎᓪᓗᒋᑦ ᑳᓐᑐᕌ. ᑕᐃᒃᑯᐊ 
ᓇᓕᖅᑯᔅᓯᒪᖃᑦᑕᖅᑐᑦ ᖄᒃᑲᓐᓂᐊᒍᑦ 
ᐃᖅᑲᓇᐃᔮᕆᔭᐅᒃᑲᓐᓂᕆᐊᖃᖅᑎᓪᓗᒍ. ᐄ, ᑕᒪᓐᓇ 
ᐅᓇ ᐊᔾᔨᐅᓐᖏᑦᑑᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ, 
ᐅᑯᓇᓂ ᐅᖃᖅᓯᒪᔪᖅ ᑲᖏᖅᖠᓂᖅ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᑰᖕᒪᑕ %-ᖏᑦᑎᒍᑦ, 40 
ᐳᓴᖑᓚᐅᖅᓯᒪᖕᒪᑦ, ᐄ, ᐱᐅᔪᖅ. ᖃᓄᐃᒻᒪᓄᓇ  
40 ᐳᓴᓐ ᑕᕝᕗᖓ ᐃᓕᖃᓯᐅᔾᔭᐅᓚᐅᓐᖏᓚᖅ 
ᐅᑯᓇᓂ Class A ᓇᓗᓇᐃᒃᑯᑎᖅᑕᐅᑎᓪᓗᒍ? 
ᐃᓚᓕᐅᔾᔭᐅᔭᕆᐊᖃᓐᖏᑦᑐᖃᐃ. 
 
ᐃᒻᒪᖄᓗ ᓄᓇᓕᖕᓂ ᒐᕙᒪᔨᒃᑯᓐᓂᓪᓗ ᐱᔨᑦᑎᖅᑏᑦ 
ᒥᓂᔅᑕᖓ ᑭᐅᔪᓐᓇᖅᑐᖅ. ᐅᓇ ᐊᐱᖅᑯᑎᒐ, Class 
A ᓇᓕᖅᑯᑕᖅᑕᐅᓯᒪᓂᖓ ᐃᓚᓕᐅᔾᔨᓯᒪᕚ 
ᐅᓄᓐᖏᓛᑦ ᓲᕐᓗ 15 ᐳᓴᓐ ᐃᓄᓐᓂᑦ  

ᐃᖅᑲᓇᐃᔭᖅᑎᑦᑎᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 
ᑕᐃᒪᐃᑦᑐᑎᒍᑦ ᐱᓕᕆᐊᕆᔭᑦᑎᒍᑦ ᑳᓐᑐᕌᑎᐅᑉ 
ᐊᑭᓕᖅᓱᐃᖃᑦᑕᕐᒪᒋᑦ. ᐅᓄᒃᑲᓂᖅᑐᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓪᓗᑎᒃ ᑮᓇᐅᔭᖅᑐᕈᑎᖏᑦ 
ᒥᒃᖠᒋᐊᖃᑦᑕᖅᑐᑦ. 
 
ᑕᐃᒫᒃ ᐱᐅᓯᖃᕋᑦᑕ ᓄᓇᕗᑦ ᒐᕙᒪᒃᑯᑦ 
ᑳᓐᑐᕌᑎᑦᑎᑎᓪᓗᒋᑦ. ᐅᓇ 40 ᐳᓴᖑᖕᒪᖔᑦ 
ᐅᖃᐅᑎᔪᓐᓇᓐᖏᑕᒋᑦ 20 ᐳᓴᖑᑎᓪᓗᒋᑦ. 
ᐱᓕᕆᐊᖅ ᖃᔅᓯᐅᓂᖏᑦ ᐱᓕᕆᐊᕆᔭᐅᔪᑦ 
ᓄᓇᓕᖕᒥ ᐊᑕᐅᓯᖅ ᐅᕝᕙᓘᓐᓃᑦ ᓄᓇᓖᑦ 
ᐊᑕᐅᓯᐅᓐᖏᑦᑐᖅ ᐊᑕᐅᓯᓐᖑᖅᑎᑕᐅᓯᒪᓂᖏᓐᓄᑦ. 
ᑕᕝᕙ ᐱᔾᔪᑎᒋᓇᔭᖅᑕᖓ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐋᖅᑭᒃᓯᒪᓂᖓᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ 
ᐃᖅᑲᓇᐃᔭᖅᑎᖏᑦ Class A-ᒧᑦ  
ᐃᓚᓕᐅᑉᐸᑦ $20.3 ᒥᓕᐊᓃᓚᐅᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓗᓕᑯᓘᔭᖏᓐᓂᒃ 
ᑐᑭᓯᔪᒪᔪᖅ ᑭᓯᐊᓂ ᐊᑭᑐᔪᖅᑐᕈᑎᒃᓴᓕᕆᓪᓗᑕ  

ᐊᐱᖅᑯᑕᐅᒃᐸᑕ ᐱᐅᓂᖅᓴᖅ ᐅᑯᓇᓂ ᑮᓇᐅᔭᐃᑦ 
ᐃᓚᒋᐊᕈᑎᖏᓐᓂ ᐊᒃᑐᐃᓂᖃᓐᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ, ᐱᖁᔭᒃᓴᐅᑉ ᐱᔾᔪᑖᓄᑦ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᖃᑎᒋᓐᖏᒃᖢᑎ ᐱᖁᔭᒃᓴᖅ ᑖᓐᓇ ᐱᓪᓗᒍ 
ᐊᐱᕆᔭᐅᓯᒪᔪᒍᑦ ᐊᖏᖅᑕᐅᖁᓪᓗᒋᑦ $1-ᒥᓕᐊᓐ 
ᖄᒃᑲᓐᓂᐊᒍᑦ ᐊᒻᒪᓗ ᐊᖏᖅᑕᐅᖁᔭᐅᔪᖅ ᒐᕙᒪᒃᑯᑦ 
ᐅᖓᑕᐅᔾᔨᓯᒪᓐᓂᕐᒪᑕ Class A $20.3-
ᒥᓕᐊᑐᖅᑐᒥᒃ ᐅᖓᑕᐅᔾᔨᓯᒪᔪᑦ $5 ᒥᓕᐊᓂᒃ. 
 
ᐃᓚᖓ ᐱᔾᔪᑖ ᐅᕙᓂ ᑎᑎᕋᖅᑕᐅᖃᓯᐅᔾᔭᐅᓯᒪᔪᖅ 
ᐊᒻᒪᓗ ᐅᖃᓕᒫᖅᖢᒋᑦ ᑐᑭᓯᐅᒪᓂᕋᓗ ᒪᓕᒃᖢᒍ 
ᑳᓐᑐᕌ ᐅᖃᖅᑐᖅ ᐃᓄᐃᑦ ᐅᓄᕐᓂᖅᓴᐅᓪᓗᑎᒃ 
ᑕᐃᒪ ᐃᓄᐃᑦ ᐅᓄᒃᑲᓐᓂᖅᑐᑦ 
ᐃᖅᑲᓇᐃᔭᖅᑎᑕᐅᒃᐸᑕ ᐊᑭᑦᑐᒃᑲᓐᓂᕐᓂᐊᖅᑐᑦ.  
ᑕᐃᒪ ᑐᑭᓯᓇᓱᒃᐳᖓ Class A 
ᓇᓕᖅᑯᑕᖅᑕᐅᓯᒪᔪᖅ ᐃᓚᓕᐅᑎᓯᒪᓚᐅᕐᒪᖔᑦ 
ᖃᑦᑎ %-ᓄᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᑉ ᐊᐱᖅᑯᑎᖓ 
ᖃᓄᐃᒋᓐᖏᑕᒃᑲ. 
 
ᑭᓯᐊᓂ ᑭᐅᖅᑲᐅᔭᓐᓄᑦ ᐅᑎᑐᐃᓐᓇᖅᐳᖓ. Class 
A ᖃᔅᓯᑐᕐᒪᖔᑦ ᑕᐃᓐᓇ ᓯᕗᓪᓕᖅᐹᖅ 
ᓇᓕᖅᑯᑎᑦᑎᐊᓚᐅᖅᑐᖅ. ᐃᓄᐃᑦ ᐅᓄᕐᓂᖏᑦ  

ᐃᓚᓕᐅᔾᔭᐅᓯᒪᓐᖏᒃᖢᑎᒃ ᐊᓯᖏᓐᓂᒃ ᐱᔾᔪᑎᒃᓴᓂᒃ 
ᐋᖅᑭᒃᓱᐃᓲᖑᒐᑦᑕ ᐃᖅᑲᓇᐃᔭᖅᑎᑦᑎᓂᖅ 
ᑎᑭᓴᐃᓂᖅ ᓱᓇᒃᑯᑖᒃᓴᐃᑦ ᐃᓚᒃᓴᑦ 
ᐃᓗᓕᕈᓘᔭᖃᐅᕈᓐᓇᖅᑐᖅ ᐊᒃᑐᐃᓂᖃᕈᓐᓇᖅᑐᓂᒃ.  
 
$5 ᒥᓕᐊᓐ ᑕᐃᖅᑲᐅᒐᓐᓂ $950,000-ᓂᒃ 
ᑐᒃᓯᕋᖅᑐᒍᑦ. $25-ᒥᓕᐊᓐ ᐊᖏᖅᑕᐅᓯᒪᔪᖅ $5-
ᒥᓕᐊᖑᓐᖏᑦᑐᖅ. $950,000-ᓂᒃ ᑐᒃᓯᕋᕋᓱᒃᑐᒍᑦ.  
 
ᑕᐃᒪ ᐊᑭᑐᔪᖅᑐᕈᑏᑦ ᑖᒃᑯᐊ ᑕᑯᓐᓇᕐᓗᑎᒃᑯᑦ 
ᓈᒻᒪᓈᖅᓯᓇᓱᖃᑦᑕᖅᑐᒍᑦ ᒪᑯᐊᓗ ᑮᓇᐅᔭᖅᑐᕈᑏᑦ 
ᐊᑭᖏᓪᓗ ᐊᐅᓚᒍᓐᓇᓐᖏᓐᓇᑦᑎᒃᑯᑦ 
ᖃᔅᓯᕌᕐᓂᐊᕐᒪᖔᑦ ᑳᓐᑐᕌ ᖃᓂᒋᔭᑯᓗᐊᓄᑦ 
ᓇᓕᖅᑯᐸᓗᒍᓐᓇᖅᑕᐃᑦ ᐱᔭᒃᓴᖃᕐᓂᖏᑦ ᒪᓕᒡᓗᒋᑦ 
ᑕᐃᑯᐊ ᑳᓐᑐᕌᑏᑦ.  
 
ᐱᔾᔪᑎᒃᓴᖃᐅᕈᓘᔭᖃᑦᑕᖅᑐᖅ Class A 
ᐃᓗᓕᖃᐅᖅᑐᓂᒃ ᐱᓕᕆᓕᕌᖓᑦᑕ. ᑕᐃᒫᑦᑎᐊᖅ  
ᓇᓕᖅᑯᑎᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᑭᐅᖕᒪᑦ. ᑖᓐᓇ 
ᑐᓴᕈᒥᓇᖅᑐᖅ ᐅᕙᓂ ᐅᖃᖅᓯᒪᖕᒪᑦ Class A 
ᓇᓕᖅᑯᕐᓂᕋᕐᓗᒍ $20.3 ᒥᓕᐊᖑᑎᓪᓗᒍ 8-ᓂᒃ  

ᐆᒃᑐᖅᑐᖃᓚᐅᖅᑐᖅ ᐊᒻᒪᓗ ᐊᑭᑐᓂᖅᐹᖅ $21 
ᒥᓕᐊᑐᓚᐅᖅᖢᓂ $1 ᒥᓕᐊᓐ ᐅᖓᑕᐅᑎᓪᓗᓂ . 
 
ᐊᒻᒪ ᑐᑭᓯᔪᒪᓂᕋ ᒪᓕᒃᖢᒍ ᐊᔾᔨᒌᓐᖏᑦᑐᓂᒃ 
ᓈᓴᐅᑎᓂᒃ ᐃᓗᓕᖃᐅᖅᑐᖅ ᖃᔅᓯᑖᓚᒧᑦ 
ᐋᖅᑭᓪᓚᕆᒍᓐᓇᖏᓐᓇᑦᑕ ᑭᓯᐊᓂ 
ᐊᒡᒍᑐᖅᓯᒪᔫᒋᐊᓖᑦ ᑐᑭᓯᐅᒪᓪᓗᒋᓪᓗ ᓇᐅᒃᑯᑦ 
ᐃᑲᔫᑎᖃᒃᑲᓂᕐᓂᐊᕐᒪᖔᑦ ᑕᐃᒃᑯᐊ 
ᐅᖓᑕᐅᔾᔨᓯᒪᔪᑦ.  
 
ᐊᑭᓖᒃᑲᓐᓂᕈᑦᑕ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐊᒻᒪᓗ ᐃᓄᐃᑦ ᓇᖕᒥᓂᖁᑎᖏᑦ 
ᐃᖅᑲᓇᐃᔭᖅᑎᑕᐅᒃᐸᑕ ᐊᑭᓕᖅᑐᐃᒍᑦᑕ 
ᓇᖕᒥᓂᒋᔭᐅᔪᖅ ᓄᓇᕗᒻᒥ ᓇᖕᒥᓂᖃᖅᑐᓂ 
ᐃᑲᔫᑎᓂᒃ ᐊᑐᕐᓗᒍ. ᑕᐃᒪ 
ᓇᓗᓈᕿᔾᔪᑎᒋᓕᕋᔭᖅᑕᕋ. ᐅᖃᐅᓯᒃᓴᑐᐃᓐᓇᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᒌᖅᑕᖏᑦ ᒥᔅᑕ ᒪᐃᓐ 
ᐊᐱᖅᑯᑎᒋᓂᐊᖅᑲᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒐᕙᒪᒃᑯᓐᓂᓪᓗ ᐱᔨᑦᑎᖅ ᑲᑎᓕᒫᕐᓗᒋᑦ  
ᐊᖏᖅᑕᐅᖄᖅᓯᒪᓐᖏᑦᑐᑦ. $950,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᕕᒋᓗᒍ 
ᒪᒃᐱᖅᑐᒐᖅ 2. ᑮᓇᐅᔭᐃᑦ ᐃᓚᒋᐊᕈᑎᖏᑦ 
ᐊᑭᑐᔪᖅᑐᕈᑎᒃᓴᐃᑦ 1, 2019−2020. ᓈᓴᐅᑎᓕᒃ 
1 ᐅᐃᒍᖓ. ᑮᓇᐅᔭᖅᑐᕈᑏᑦ $2,791,000. 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᖅ 
17-ᒧᕐᓗᓯ ᐅᑯᓇᓂ ᐱᖁᔭᒃᓴᓂ. 
ᐃᔾᔪᔪᖁᑎᔅᓯᓐᓃᑦᑐᑦ.  
 
ᖁᔭᓐᓇᒦᒃ. ᒪᓕᒐᒃᓴᖅ 17, ᑮᓇᐅᔭᑦ ᐃᓚᒋᐊᕈᑏᑦ 
ᐊᑭᑐᔪᑦ ᒪᓕᒐᖅ ᓈᓴᐅᑎᓕᒃ 1, 2019−2020. 
ᐊᖏᖅᐱᓯᐅᒃ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.   
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ ᒪᒃᐱᖅᑐᒐ 2-
ᒦᑦᑐᖅ. ᐅᐃᒍᖓ ᑮᓇᐅᔭᐃᑦ ᐃᓚᒋᐊᕈᑏᑦ 
ᐊᑐᕐᓂᐊᖅᑐᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᒪᑦᓯ 
31, 2020-ᒧᑦ, ᓈᓴᐅᑎᓕᒃ 2, ᐊᑭᑐᔪᖅᑐᕈᑎᒃᓴᐃᑦ 
ᑲᑎᓕᒫᕐᓗᒋᑦ $2,791,000. ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 4. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 6. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 7. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ  

17 ᐃᓗᐃᒃᑲᐅᑎᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 
ᒪᓕᒐᖅ 62(2) ᒪᓕᒐᒃᓴᖅ 17, ᑲᑎᒪᔾᔪᑎᒃᓴᓄᑦ 
ᐃᓕᔭᐅᖁᓪᓗᒍ ᐱᖓᔪᐊᓐᓄᑦ 
ᐅᖃᓕᒫᖅᑕᐅᓂᐊᕐᒪᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏᑦ 
ᒪᓕᒐᒃᓴᖅ 17-ᒧᑦ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 
ᐊᐱᖅᓱᖃᑦᑕᖅᑲᐅᖕᒪᑦ. ᐅᖃᐅᓯᕆᒃᑲᓐᓂᓛᖅᑖᓗᕗᑦ 
ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ.  
 
ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
1, 2018-2019 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 
18. ᒥᓂᔅᑕ ᕼᐃᒃᔅ, ᒪᑐᐃᖅᓯᔾᔪᑎᒃᓴᖃᖅᐲᑦ 
ᒪᓕᒐᒃᓴᖅ 18-ᒧᑦ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑉᓗᒥ ᑕᒫᓂᑦᑐᒍᑦ ᑖᒃᑯᐊ ᑮᓇᐅᔭᑦ  
2018-19 ᒪᓕᒐᕐᒧᑦ ᑖᒃᑯᐊ ᒐᕙᒪᒃᑯᑦ ᑐᒃᓯᕋᖅᑐᑦ 
ᑮᓇᐅᔭᖅᑐᑦ $46,065.000-ᒥᒃ ᐅᑯᐊᖑᓪᓗᑎᑦ:  
 
• $40 ᒥᓕᐊᓐ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑖᒃᑯᐊ ᐅᖓᑕᐅᓯᒪᔪᐃᑦ 
ᐊᐅᓪᓛᖅᑎᑕᐅᖃᑦᑕᖅᑐᐃᑦ ᐋᓐᓂᐊᕕᖕᒧᑦ,  

ᐃᓱᒪᓕᕆᓂᕐᒧᑦ ᐊᒻᒪ ᐋᓐᓂᐊᕕᖕᒥ 
ᐃᓱᐊᖅᓴᐃᔨᓂᓪᓗ ᐊᖏᕈᑎᖏᓐᓄᑦ; 
 

• $5.5 ᒥᓕᐊᓐ ᐃᖅᑲᖅᑐᐃᔪᓕᕆᔨᒃᑯᓐᓄᑦ. 
ᑖᒃᑯᐊ ᐅᖓᑕᐅᔾᔨᔪᑦ ᑕᒪᒃᑯᐊ ᐳᑭᖅᑕᓖᑦ 
ᐊᐅᓚᓂᖏᓐᓄᑦ; ᐊᒻᒪᓗ 
 

• $1.165 ᒥᓕᐊᓐ ᑖᒃᑯᐊ ᐃᓄᓕᕆᔨᒃᑯᓐᓄᑦ. 
ᑖᒃᑯᐊ ᖄᖏᐅᑎᓂᖏᓐᓄᑦ ᑕᒪᒃᑯᐊ ᓱᕈᓰᑦ 
ᐊᒻᒪ ᐃᓚᒌᑦ ᐊᕕᒃᑐᖅᓱᕐᓂᕆᔭᒥᖕᓄᑦ.  

 
ᐃᒃᓯᕙᐅᑖᖅ, ᑖᓐᓇ ᑐᒃᓯᕋᖅᑕᕗᑦ 
ᐊᖏᒡᓕᒋᐊᖅᓯᒪᔪᖅ 2018−19-ᒧᑦ $1.71 
ᐱᓕᐊᓄᑦ ᐊᖏᒡᓕᒋᐊᖅᑐᖅ 2.8 ᐳᓴᓐ ᑮᓇᐅᔭᑦ 
ᓇᓗᓇᐃᖅᑕᐅᓚᐅᖅᑐᑦ ᐊᕐᕌᓂ ᔫᓐ. ᑖᓐᓇ ᒪᓕᒃᖢᒍ 
ᐊᕐᕌᒍᔪᑦ ᑕᐃᒪᓐᓇᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᑮᓇᐅᔭᑦ ᑐᒃᓯᕋᐅᑎᒃᑲᓐᓃᑦ. ᓯᕗᓪᓕᖅᐹᖅ 1, 
2018, ᐃᓄᓕᕆᔨᒃᑯᓐᓄᑦ. ᒪᒃᐱᖅᑐᒐᖓᓂ 4. 
ᐊᐱᖅᑯᑎᒃᓴᐃᑦ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᓄᓕᕆᔨᒃᑯᑦ, ᑕᒪᒃᑯᐊ ᓄᓇᕗᒻᒥ 
ᐅᕝᕙᓘᓐᓃᑦ ᓄᓇᕗᑦ ᓯᓚᑖᓃᑉᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᓪᓚᕆᒃ. 
ᓱᓇᑐᐃᓐᓇᕐᓄᑦ ᐸᕐᓇᒐᓱᒋᓚᐅᖅᑐᒍᑦ 
ᑕᕝᕗᖓᐅᓪᓗᑕ.  
 
ᐊᑯᓯᒪᔪᖅ ᑕᐃᒪᓐᓇᐃᖅᑐᖅ ᓱᓇᑐᐃᓐᓇᒐᓚᐃᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᒃᑲᓐᓂᕈᒪᔪᖓ, ᐅᓇ ᖃᑉᓗᓈᑦ ᓄᓇᖓᓐᓂ 
ᐅᕝᕙᓘᓐᓃᑦ ᐊᑕᐅᓯᕐᒥ ᐅᖃᐅᓯᖃᖅᐱᑕ, ᓱᕈᓰᑦ 
ᓄᓇᕗᑦ ᓯᓚᑖᓄᑦ ᓇᒧᓐᖓᐅᔪᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓇ ᐊᒥᒐᓚᐅᖅᑐ 
ᑮᓇᐅᔭᖃᖅᔪᐊᖅᑐᐃᑦ ᐊᔾᔨᒌᓐᖏᑦᑐᓂᒃ 
ᐋᓐᓂᐊᕐᕕᓕᐊᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ. ᑖᒃᑯᐊ 
ᑮᓇᐅᔭᑦ ᓇᓕᐊᖕᓄᑐᐃᓐᓇᖅ ᐊᑕᐅᓯᕐᒧᑦ 
ᑐᕌᓐᖏᑦᑐᖅ ᑕᒪᒃᑭᖅᓯᒪᔪᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᒫᓐᓇ ᓂᕆᐅᒋᓐᖏᑕᒥᓂᒃ 
ᐊᒥᓲᓂᖅᓴᐅᓚᐅᕐᒪᑕ ᐃᑲᔪᖅᑕᐅᔭᕆᐊᖃᓚᐅᖅᑐᑦ 
ᑖᔅᓱᒧᖓ ᐅᖓᑕᐅᔾᔪᑎᒋᔮᓄᑦ. ᑖᒃᑯᐊ  
ᐊᒥᓲᓂᖅᓴᓂᒃ ᓱᕈᓯᓂᒃ ᐊᐅᓪᓚᖅᑎᑦᑎᖃᑦᑕᖅᐱᑕ 
ᖃᓄᖅ ᐱᔾᔪᑎᖃᖅᑐ ᑐᑭᓯᓇᓱᒃᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪᓐᓇ ᐊᖏᕐᕋᖃᖅᑎᑕᐅᓪᓗᑎᒃ 
ᓄᓇᕗᑦ ᓯᓚᑖᓃᓗᐊᑕᖃᑦᑕᖅᑐᐃᑦ ᑕᐃᒃᑯᐊ  

ᑕᐃᒪᓐᓇᐃᑦᑐᖃᕆᐊᓖᑦ-ᖃᕆᐊᖃᖃᑦᑕᕐᒪᑕ. 
ᒪᒃᑯᒃᑐᓄᑦ ᑐᕌᖅᑐᑦ ᐅᓂᒃᑲᐅᓯᖓ 
ᐱᓯᒪᓐᖏᑦᑎᐊᕋᒃᑯ ᐊᐱᖅᑯᑎᒋᔮ. ᑕᒪᒃᑯᐊ ᑮᓇᐅᔭᑦ 
ᐃᓚᖏᑦ ᑕᒪᒃᑯᐊ ᐊᖏᕈᑎᕗᑦ ᐊᔾᔨᒌᓐᖏᑦᑐᑦ 
ᑎᑎᕋᕐᕕᐅᔪᑦ ᐊᒻᒪ ᓴᐳᒻᒥᔭᕆᐊᖃᖅᖢᑎᒃ ᑕᐃᒪᓐᓇ 
ᐊᑯᓯᒪᕈᓘᔭᕐᒪᑕ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔭᐅᑦᑎᐊᖅᑰᖏᒃᑲᓗᐊᖅᑐᖓ ᑭᓯᐊᓂ ᑖᒃᑯᐊ 
ᐃᑲᔪᖅᑕᐅᖃᑦᑕᖅᑐᐃᑦ ᐅᕙᓂ ᐃᖃᓗᖕᓂ 
ᒪᒃᑯᒃᑐᓄᑦ. ᑖᔅᓱᒪ ᐃᓚᖓ ᑕᐃᑯᓐᖓᐅᕚ? ᑕᒪᓐᓇ 
ᓄᓇᕗᒻᒥ ᐊᐱᖅᑯᑎᖃᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓇ ᐃᓚᒋᔭᖓᑕ ᑮᓇᐅᔭᑲᓪᓚᐅᑉ 
ᒥᑭᑦᑐᕈᓗᒃ. ᑖᓐᓇ ᐅᓂᒃᑳᖏᒻᒪᑦ ᐊᑕᐅᓯᕐᒧᑦ 
ᐱᓕᕆᐊᖑᔪᒧᑦ ᑐᕌᖓᓐᖏᑦᑐᖅ ᑲᑎᓯᒪᓪᓗᑎᑦ 
ᐊᔾᔨᒌᓐᖏᑦᑐᐃᑦ ᑲᑎᖅᓱᖅᓯᒪᔪᐃᑦ 
ᖄᖏᐅᑎᓯᒪᔾᔪᑎᒋᔮ. ᑮᓇᐅᔭᖃᕈᓐᓃᓚᐅᕐᒪᑕ 
ᑖᔅᓱᒧᖓ ᑐᕌᕈᑎᖏᓐᓄᑦ ᑕᕝᕗᖓ 
ᑐᒃᓯᕋᕈᑎᒃᑲᓐᓂᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒋᐊᕈᒪᑐᐃᓐᓇᖅᐳᖓ ᐅᕙᓂ ᑎᑎᕋᖅᓯᒪᖕᒪᑕ 
ᑖᒃᑯᐊ ᖃᓪᓗᓇᐅᔭᕐᒪᑕ ᖃᓪᓗᓇᐅᔭᕐᓂᐊᕋᒪ.  
 
(ᑐᓵᔨᑎᒎᓕᖅᑐᖅ) ᑖᒃᑯᐊ ᐋᖅᑭᒋᐊᖅᓯᒪᔭᖏᑦ 
ᐃᓕᓐᓂᐊᖅᑎᑦᑎᓂᖅ ᐋᖅᑭᒋᐊᕈᑕᐅᔪᑦ  

ᐱᔨᑦᓯᕋᕐᓂᕆᔭᖏᓐᓂ ᑕᒪᒃᑯᐊ ᐊᒥᒐᕈᑎᒋᓯᒪᖕᒪᔾᔪᒃ 
ᐊᒻᒪ ᐱᖃᑖ ᐊᑮᑦᑐᒧᑦ ᑎᑭᓐᓂᐊᓚᐅᕐᒪᑕ 
$336,000 ᐊᖓᔪᖅᑳᒃᑯᕕᖓᑕ 
ᐃᖅᑲᓇᐃᔭᖅᑐᖅᓯᐅᑎᖓᑕ ᐃᓗᐊᓂ.  
 
ᑖᓐᓇ $1.165-ᒥᓕᐊᓐ ᐊᑕᐅᓯᕐᒧᑦ ᑐᕌᔾᔮᓐᖏᑦᑐᖅ. 
ᒪᒃᑯᒃᑐᓐᓄᑦ ᓱᕈᓯᓄᑦ ᑖᓐᓇ ᐱᔾᔪᑎᖃᕐᒥᔪᖅ 
ᑕᐃᓵᖅᑕᒃᑲ ᐱᔾᔪᑎᖃᖅᖢᑎᒃ. (ᑐᓵᔨᑎᒎᕈᓐᓃᖅᑐᖅ) 
ᑕᐃᒃᑯᐊ ᒪᕐᕈᓗᐊᑦ ᐱᔾᔪᑎᒋᔭᐅᓪᓗᑎᑦᑕᐅᖅ ᓲᕐᓗ 
ᑖᔅᓱᒥᖓ ᑐᒃᓯᕋᕈᑎᖃᑦᑕᖦᖤᖅᐳᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᑕᐃᔮᒃᑭᒃ 
ᐊᒥᐊᒃᑯᖃᑦᑕᖅᓯᒪᒐᓗᐊᕐᒪᑕ ᐊᒥᐊᒃᑯᒥᓐᓂᒃ 
ᐊᑐᕈᓐᓇᓚᐅᖅᑐᐃᑦ ᑭᓯᐊᓂ ᑕᒪᒃᑯᐊ ᐃᓄᓕᕆᔨᒃᑯᑦ 
ᐊᒥᐊᒃᑯᓯᒪᔪᓐᓃᕐᒪᑕ ᑖᒃᑯᐊ ᑮᓇᐅᔭᖏᑦ 
ᑕᐅᑐᒃᖢᒋᑦ ᐃᓱᖃᕐᒪᑕ ᓈᒻᒪᒃᑐᐃᑦ. ᑕᐃᒃᑯᐊ 
ᑮᓇᐅᔭᖃᖅᑎᑕᐅᒃᑲᓐᓂᓚᐅᖅᑐᐃᑦ 
ᐊᑐᐃᓐᓇᐅᓚᐅᓐᖏᒻᒪᑕ ᐊᑐᐃᓐᓇᐅᔪᓐᓃᖅᖢᑎᒃ. 
ᓲᖅ ᑖᒃᑯᐊ ᑕᐃᔭᐅᒻᒪᖔᑕ $323,000  
ᐊᑐᐃᓐᓇᐅᓚᐅᖅᑐᖅ ᑕᒪᑐᒪ ᑐᕌᕈᓐᓇᖅᑐᖅ.  
 
ᑭᓯᐊᓂ ᐱᔾᔪᑎᒋᓗᒍ ᐅᖃᐅᓯᕆᖅᑲᐅᒐᒃᑯ 
ᓴᓂᓐᓃᑦᑐᖅ ᐱᓕᕆᓇᓱᒃᑲᓗᐊᕋᑦᑕ ᖃᓄᖅ 
ᐊᑭᖃᓪᓚᑦᑖᕋᔭᕐᒪᖔᑦ ᑮᓇᐅᔭᑐᖅᑐᐃᑦ 
ᐸᕐᓇᒍᑎᒋᔭᑉᑎᓐᓂ ᑕᒪᒃᑯᐊ ᐱᔭᕆᐊᖃᖅᑐᐃᑦ 
ᖁᕝᕙᕈᑕᐅᓕᖃᑦᑕᕐᒪᑕ. ᓯᕗᒧᑦ 
ᑕᐅᑐᖅᑰᕈᓐᓇᕋᓗᐊᖅᑐᒍᑦ ᑭᓯᐊᓂ ᓄᖅᑲᑎᑦᑎᓂᖅ 
ᐊᔪᕋᑦᑕ ᐋᒋᓯᐅᒻᒪᑦ ᐋᓐᓂᐊᖅᑐᖃᒃᑲᓐᓂᕈᓐᓃᖅᑐ  

ᓰᑎᕝᕙᒦᓕᕐᒪᑦ ᓄᖅᑲᕆᐊᖃᖅᑐᒍᑦ ᑕᒪᒃᑯᐊ 
ᐊᐅᓪᓛᕐᓂᕆᔭᖏᑦ ᒪᓕᒋᐊᖃᕋᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓂ ᑖᒃᑯᐊ 
ᐃᓄᓕᕆᔨᒃᑯᓐᓄᑦ ᐊᖏᖅᑕᐅᓯᒪᓐᖏᑦᑐᑦ ᓯᓚᑖᒍᑦ 
$1,165,000. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. 
ᖁᔭᓐᓇᒦᒃ, ᐃᓕᑕᕆᒐᕐᒪ. ᒥᔅ ᐊᕐᓇᒃᑲᖅ 
ᐊᐱᖅᑯᑎᒋᖅᑲᐅᔮᓂᒃ ᐊᐱᕆᔪᒪᒐᒪ. ᑕᒪᒃᑯᐊ 
ᐊᑭᑦᑐᕈᑕᐅᔪᑦ ᖃᖓᑭᐊᖅ ᐃᓄᓕᕆᔨᒃᑯᑦ 
ᐅᔾᔨᕈᓱᓕᓚᐅᖅᐸᑦ ᖄᖏᐅᑎᓂᐊᕋᒥᒃ ᑕᕝᕘᓇ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓴᐅᒪᔭᒃᑯᑦ ᓅᕖᕝᕙᒥ 
ᖃᐅᔨᒪᓕᓚᐅᖅᑐᒍᑦ ᑐᒡᓕᓐᓄᑦ ᑖᒃᑯᐊ 
ᐊᒥᒐᒃᓴᓂᐊᕐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑐᑭᓯᔪᒪᔪᖓ ᓱᓇ ᐊᑭᑦᑐᕆᐊᕈᑕᐅᕙᑦ? ᑕᒪᒃᑯᐊ 
ᓄᓇᕗᑦ ᓯᓚᑖᓄᑦ ᐱᔨᑦᑎᕋᕐᓂᐅᔪᑦ ᑲᒪᓂᐅᔪᑦ 
ᐊᐱᖅᑯᑎᖃᕋᒪ ᖃᓄᖅ ᓄᓇᕗᑦ ᓯᓚᑖᓂ. 
ᐃᑲᔪᖅᑕᐅᔭᕆᐊᓖᑦ ᐅᐸᒃᑕᐅᓚᐅᖅᑐᐃᑦ  
ᓱᕈᓯᓅᓄᑯᐊ ᐃᓐᓇᕐᓄᑦ ᑭᓇᒃᑯᓐᓄᑦ? ᑕᒪᓐᓇ 
ᐅᓂᒃᑳᖅᓯᒪᓂᕆᔮ ᑐᒃᓯᕋᕋᓗᐊᕋᒃᑯ 
ᐊᑭᑦᑐᕆᐊᕈᑕᐅᔪᓂᒃ ᑖᓐᓇ ᐊᒥᒐᕈᑕᐅᔪᖅ ᒫᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ 
ᖁᕕᐊᓱᓗᐊᔾᔮᓐᖏᑦᑐᒃᓴᐅᔫᒐᓗᐊᖅ ᐅᓂᒃᑳᖅᓯᒪᔪᒥᒃ 
ᑕᐃᒪᓐᓇ ᐱᓯᒪᓐᖏᓐᓇᒪ ᐊᒻᒪ ᐊᔾᔨᒌᓐᖏᑦᑐᑦ 
ᑕᕝᕙᓂ ᐱᐅᓂᖅᓴᐅᓪᓚᕆᒐᔭᖅᑐᖅ ᐊᓯᐊᒍᑦ 
ᐊᐱᖅᓱᕈᒪᑉᐸᑦ ᑖᔅᓱᒪ ᒥᒃᓵᓄᑦ. ᐅᑎᕐᕕᒋᓗᒍ 
ᐊᐱᖅᑯᑕᐅᖅᑲᐅᔪᖅ ᐅᐊᑦᑎᐊᖅ, ᑕᒪᒃᑯᐊ 
ᑮᓇᐅᔭᖅᑖᖅᑎᑕᐅᓂᕐᒧᑦ ᑐᒃᓯᕌᖃᖅᑐᑦ ᐅᖓᑖᓄᑦ. 
 
ᐱᖕᒪᑕ ᓇᓚᐅᑦᑖᕈᓐᓇᕋᓗᐊᖅᑐᒍᑦ 
ᐊᑐᖅᑕᐅᕙᓪᓕᐊᓕᖅᐸᑦ ᓱᕈᓰᑦ ᑲᒪᒋᔭᐅᓂᖏᓐᓄᑦ 
ᐅᕝᕙᓘᓐᓃᑦ ᓄᓇᕗᑦ ᓯᓚᑖᓄᑦ ᐊᔾᔨᒌᓐᖏᑦᑐᑦ 
ᐱᔨᑦᓯᕋᕐᓃᑦ. ᓱᓇᑐᐃᓐᓇᖅ ᐊᑭᑦᑐᕆᐊᕈᑕᐅᔪᖅ 
ᐱᔾᔪᑎᖃᖃᑦᑕᕐᒪᑕ ᐅᓂᒃᑳᖅᓯᒪᔪᒥᒃ ᑕᐃᒪᓐᓇ 
ᐱᓯᒪᓐᖏᓐᓇᒪ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᖕᒪᑦ. 
ᐊᖏᖃᑎᒋᓐᖏᓐᓇᒃᑯ ᑭᓯᐊᓂ ᒫᓐᓇ  
ᐊᐱᖅᓱᕐᓇᐅᖕᒪᑦ ᑖᒃᑯᓄᖓ. ᖃᓄᖅ  
ᕿᒥᕐᕈᓚᐅᕐᒪᖔᑉᓯ ᑖᒃᑯᐊ ᑐᒃᓯᕋᖅᑕᖓᑦ 
ᐱᒻᒪᕆᐅᒐᓗᐊᖅᐹ ᐊᒻᒪ ᖃᐅᔨᒪᓪᓗᖓ 
ᐱᓕᕆᓯᒪᔪᓯ ᑖᔅᓱᒧᖓ ᑖᒃᑯᐊᓗ ᐸᕐᓇᒃᓯᒪᔪᑦ 
ᑐᒃᓯᕋᖅᑐᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᑕᐅᑐᒃᑲᑦᑎᒍ ᑕᒪᒃᑯᐊ 
ᐊᑐᖅᑕᐅᖃᑦᑕᖅᑐᐃᑦ $40 ᒥᓕᐊᓐᓃᒻᒪᑕ ᑖᒃᑯᐊ 
ᐊᐅᓪᓛᕐᓂᕆᔮ 3 ᐳᓴᓐ ᐃᒻᒥᓂᒃ 
ᐊᑐᖅᑕᐅᔭᕆᐊᖃᕐᒪᑦ ᐊᖏᓗᐊᕌᓗᓐᖏᑦᑐᖅ 
ᑮᓇᐅᔭᖏᑦ ᐊᖏᔪᐃᑦ ᑕᐅᑐᒃᖢᒋᑦ ᓈᒻᒪᒃᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑕ ᑭᐅᖕᒪᑦ. ᖃᐅᔨᒪᔪᖅ ᓲᕐᓗ 
ᑮᓇᐅᔭᓗᒃᑖᖓᓄᑦ ᑮᓇᐅᔭᖅ ᐊᖏᔪᖅ ᑕᐅᑐᓪᓗᒍ 
ᑖᓐᓇ ᓴᓂᕌᓂ ᒥᑭᒻᒪᑦ. ᐅᖃᐅᓯᔅᓴᑐᐃᓐᓇᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓂ 
ᑲᑎᓪᓗᒋᑦ ᐊᖏᖅᑕᐅᓯᒪᓐᖏᑦᑐᑦ. $1,165,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖓ 
5. ᐃᖅᑲᖅᑐᐃᔪᓕᕆᔨᒃᑯᑦ. ᐊᐅᓪᓛᕐᓂᖓᓄᑦ 
ᐊᖏᖅᑕᐅᓯᒪᖏᑦᑐᖅ ᓯᕗᓪᓕᐊᓂ $4 ᒥᓕᐊᓐ, ᐅ, 
ᒪᒥᐊᓇᖅ. ᐸᓖᓯᓕᕆᓂᖅ $4,500,000 
ᐃᓚᒋᐊᕈᑎᖃᖅᑐᑦ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᔪᖓ ᑕᒡᕙᓂ ᑖᓐᓇ ᐅᓂᒃᑳᖅᑕᖓ 1  
ᒥᓕᐊᓐ ᑕᒡᕙᖓᑦ ᑕᒪᒃᑯᐊ ᐊᓄᓪᓚᒃᓯᕐᓂᕐᒧᑦ 
ᐃᖅᑲᓇᐃᔭᕐᓂᖏᓐᓄᑦ ᖄᖏᐅᑎᔪᑦ 
ᐃᑲᕐᕋᓕᐊᖏᓐᓄᑦ ᐊᒻᒪ ᑕᑯᒋᐊᕈᖕᓂ 
ᐸᕐᓇᒃᑕᖏᓐᓂ ᐊᓄᓪᓚᒃᓯᕐᓂᕐᒧᑦ ᑮᓇᐅᔭᖏᑦ $1 
ᒥᓕᐊᓗᐊᕐᒥᒃ ᑮᓇᐅᔭᖏᑦ ᑲᑕᒋᐊᕐᒪᑕ ᐊᒻᒪ ᐅᕙᓂ 
ᐃᒡᓗᐊᓂᖔᖅ $1 ᒥᐊᓕᒥ ᑐᒃᓯᕋᒃᑲᓐᓂᖅᑐᓯ  

ᐊᕐᕌᒍᓂᒥᑦ ᑐᒃᓯᕋᖅᖢᓯ ᒥᑭᓐᓂᖅᓴᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᑖᒃᑯᐊ ᐊᓄᓪᓚᒃᓰᕕᓕᕆᓂᕐᒧᑦ ᐱᖏᓐᓇᑉᑕ ᓱᓕ. 
ᐳᑭᖅᑕᓕᓕᕆᔪᒍᑦ. ᑖᒃᑯᐊ ᒫᓐᓇ $4.5 ᒥᓕᐊᓐ 
ᐅᖃᐅᓯᕆᔭᕗᑦ. ᓇᑭᖔᕐᒪᖔᕐᒪ ᖃᐅᔨᕖᑦ ᒪᒃᐱᒐᖅ 
5 ᓯᕗᓪᓕᖅᐹᖅ. ᐸᓖᓯᑦ $4.5 ᒥᓕᐊᓄᑦ. ᑕᐃᑯᖓ 
ᐊᐱᖅᑯᑎᖃᖏᒃᑯᕕᑦ ᐊᓯᐊᓄᐊᕈᓐᓇᖅᐳᒍᑦ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐊᑭᖓ 
ᑕᐅᑐᒃᖢᒍ ᐊᑖᓂ ᐅᓂᒃᑳᕐᒪᑦ ᓯᕗᓪᓕᖅᐹᖓᓂ. 
ᑕᒪᒃᑯᐊ ᐳᑭᖅᑕᓖᑦ ᐃᓚᖏᑦ ᕿᑲᖅᑐᐃᑦ 
ᐊᒥᓲᓕᕐᒪᑕ. ᐊᖏᒡᓕᕚᓪᓕᕐᒪᑦ ᑖᓐᓇ. ᐊᒻᒪ .65 
ᐅᖓᑖᓄᑦ 2013−14−ᒥᒃ 14.5 2017−18 
ᐊᕐᕌᒍᖓᓄᑦ ᑖᒃᑯᐊ ᑐᑭᓯᔪᒪᔪᒪᓐᓇᕐᒪᑦ ᐳᑭᖅᑕᓖᑦ 
ᐊᑯᓂ ᕿᑲᓕᕐᒪᑕ. ᓲᖑᑯᐊ ᑕᐃᒪᐃᓕᖓᓯᒪᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᑦ. ᒫᓐᓇᓵᖅ 
ᐅᓂᒃᑳᕐᕕᐅᓚᐅᕋᑉᑕ ᐳᑭᖅᑕᓕᒃᑯᓐᓄᑦ ᓈᓴᐅᑎᓂᒃ  
ᐅᓂᒃᑳᖅᖢᑎᒃ ᓄᓇᕗᑦ ᒥᒃᓵᓄᑦ ᑕᒪᒃᑯᐊ 
ᑐᒃᓯᕋᖅᑕᖏᓐᓄᑦ 
ᐃᖅᑲᓇᐃᔭᖅᑎᖃᒃᑲᓐᓂᕈᒪᓕᖅᖢᑎᒃ. ᑕᒪᒃᑯᐊ 
ᐳᑭᖅᑕᓖᑦ ᕿᑲᖅᑐᓪᓗ ᑕᐅᑐᒃᖢᒋᑦ ᑖᒃᑯᐊ 
ᒐᕙᒪᒃᑯᓐᓄᑦ ᐊᑭᓕᖅᑕᐅᒋᐊᖃᖃᑦᑕᕐᒪᑕ. 
 
ᑕᒪᓐᓇ ᐅᕙᑉᑎᓐᓄᑦ ᐊᔪᖅᓴᕈᑎᒋᓕᖃᑦᑕᖅᑕᕗᑦ 
ᐳᑭᖅᑕᓖᑦ ᐊᒥᒐᖅᑎᓪᓗᒋᑦ ᓄᓇᓕᖕᓂᑦ. ᐳᑭᖅᑕᓖᑦ  

ᐱᔪᒪᔭᖏᑦ ᑕᐅᑐᒡᓗᒋᑦ ᐅᕙᒍᓪᓗ 
ᐃᖅᑲᓇᐃᔭᖏᑦᑐᐃᓪᓘᓐᓃᑦ. 
 
ᓄᓇᕗᒻᒦᖏᑦᑐᓪᓘᓐᓃᑦ ᐊᑭᓕᖅᑐᕋᑉᑎᒍᑦ ᒫᓐᓇ 
ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ ᐅᖃᖃᑎᒋᓯᒪᔭᕗᑦ 
ᐃᓚᐅᖃᑕᐅᖃᑦᑕᖅᓯᒪᔪᑎᑦ ᐅᖃᖃᑎᒌᒃᑎᓪᓗᑕ 
ᐳᑭᖅᑕᓕᒃᑯᓪᓗ ᐊᖓᔪᖅᑳᖑᔪᑎᒍᓪᓗ ᑕᒫᓂ. 
 
ᑖᓐᓇ ᐊᑕᐅᓯᕐᒥᒃ ᑭᐅᔾᔪᑎᒃᓴᖃᖏᑦᑐᖅ. 
ᐅᖃᓗᒃᑐᐃᑦ ᐳᑭᖅᑕᓕᒃᑯᓐᓄᑦ ᐊᒥᓱᖑᖅᐹᓪᓕᕐᒪᑕ. 
ᓂᕆᐅᒋᓚᐅᖅᑕᖏᑦᑕ ᐅᖓᑖᓄᑦ ᓈᓴᐅᑎᖏᑦ 
ᐊᑐᖃᑦᑕᓚᐅᖅᑕᖏᑦ ᐅᖓᑖᓃᓐᓂᖅᓴᐅᓕᕐᒥᖕᒪᑕ. 
ᑕᒪᒃᑯᐊ ᐊᑐᖅᑕᐅᓂᖅᓴᐅᓕᖅᑎᓪᓗᒋᑦ 
ᐳᑭᖅᑕᓕᒃᑯᓐᓄᑦ ᑕᒪᒃᑯᐊᓗ ᐳᑭᖅᑕᓖᑦ ᑕᐃᒪᓐᓇ 
ᐱᓕᕆᓕᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᐱᖓᓱᑦ 
ᐱᔾᔪᑕᐅᓂᕋᒐᐅᖕᒪᑕ ᑕᒪᑦᓱᒪ 4.5 ᒥᓕᐊᓐᑖᓘᑉ 
ᐃᓗᐊᓂ. ᐊᑭᖏᑦ ᐊᐅᓚᑕᐅᓂᖏᓐᓄᑦ ᐸᐃᑉᐹᑦ 
ᑲᒪᒋᔭᐅᓂᖏᓐᓄᑦ, ᐃᑲᕐᕋᓕᐅᕐᓂᖏᓐᓄᑦ, 
ᖄᒃᑲᓐᓂᐊᒍᓪᓗ ᐊᑭᓕᖅᑐᕆᐊᓕᖕᓄᑦ, ᑖᒃᑯᐊ 
ᐊᕕᒃᑐᕐᓗᒋᑦ ᖃᓄᑎᒋᑦ ᐊᑭᖃᕐᒪᖔᑕ ᑖᒃᑯᐊ  
ᐱᖓᓱᑦ ᐊᕕᒃᑐᖅᓯᒪᔪᑦ 
ᑐᓴᖅᑎᑕᐅᔫᓪᓗᐊᕐᒥᖕᒪᖔᑉᑕ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᒡᒍᖅᑐᖅᓯᒪᖏᑎᒍᑦ ᑖᓐᓇ 
ᐊᖏᖃᑎᒌᒍᑎᑎᒍᑦ ᐱᓕᕆᓂᐅᖕᒪᑦ ᑖᒃᑯᐊ  

ᑮᓇᐅᔭᖅᑐᕈᑎᒃᓴᒃᑲᓐᓂᖏᑦ ᐸᓖᓯᒃᑯᑎᒎᖃᑦᑕᕐᒪᑕ 
ᑖᒃᑯᐊ ᖄᒃᑲᓐᓂᐊᒍᑦ ᑮᓇᐅᔭᖅᑐᕈᑎᒋᒐᔪᒃᑕᖏᑦᑕ. 
ᑕᐃᒪ ᐊᕕᒃᑐᖅᓯᒪᖏᑕᕗᑦ ᑕᐃᒫᑎᒋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ.  ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄᑯᓗᒃ, ᑖᓐᓇ 
ᐊᖏᔫᒐᓗᐊᕐᒪᑕ $4.5 ᒥᓕᐊᓐ 
ᑐᑭᕼᐃᕼᐅᐊᕐᓇᐅᒐᓗᖅ ᖃᓄᖅ ᐊᑭᖃᕐᒪᖔᑖ 
ᑕᒪᒃᑯᐊ. ᐊᒻᒪ ᑕᒪᓐᓇ ᐃᕼᐅᒫᓗᓐᓇᖅᖢᓂ 
ᐃᒃᑲᖏᑕ ᐅᖓᑖᓂ ᐊᑭᓖᒋᐊᖃᓕᕋᑉᑕ. 
 
ᑭᕼᐃᐊᓂ ᑐᕼᐊᖅᑎᑕᐅᓚᐅᕋᑉᑕ ᑕᐃᑲᓂ 
ᐳᑭᖅᑕᓖᑦ ᑲᑎᒪᖃᑎᒋᐸᑉᑎᒍ 
ᑐᒃᕼᐃᕋᖅᑕᖅᕼᐃᒪᓂᕋᕋᓗᐊᕐᒪᑕ ᒐᕙᒪᒋᔭᑉᑎᓐᓄᑦ. 
ᐳᑭᖅᑕᓕᒃᑲᓐᓂᕐᓂ ᓄᓇᓕᓐᓄᐊᕋᔭᖅᑐᓂᒃ 
ᐃᓚᕼᐃᕼᐅᐊᕋᓗᐊᖅᖢᑎᒃ ᐊᖏᖅᑕᐅᑕᖏ’ᒪᑕᒎᖅ 
ᐅᑭᐅᓄ ᖄᖏᖅᑐᓂᒃ. ᐊᖏᓐᖏᓚᐅᕋᓗᐊᖅᖢᑎᒍ 
ᐊᒻᒪᖄ ᒐᕙᒪᐅᓚᐅᖅᕼᐃᒪᔪᒧᓪᓘᓐᓃᑦ 
ᐊᖏᒐᐅᓐᖏᓚᐅᖅᕼᐃᒪᒐᓗᐊᖅᖢᑎᒃ ᑕᕝᕙ 
ᐊᑭᓖᔾᔪᐊᓕᖅᐳᒍᑦ. ᑮᓇᐅᔭᖅᑐᓐᖏᓗᐊᕈᑎᒃᕼᐊᒥᒃ 
ᐃᒻᒪᖄ ᐊᐃᑉᕼᐅᒪᓂ ᐃᕼᐅᒪᓚᐅ’ᓇᓕᐊᕐᒪᑕ 
ᑭᕼᐃᐊᓂ ᐊᑭᓖᒋᐊᕋ’ᔪᐊᓕᕋᑉᑕ ᐃᒪᒌ ᕼᐃᕗᓂᕐᒥᒃ 
ᐳᑭᖅᑕᓖ ᐊᒥᕼᐅᓐᖑᕆᐊᒃᑲᓐᓂᕈᑎᒃᕼᐊᐃᑦ 
ᑮᓇᐅᔭᓂ ᑐᒃᕼᐃᕋᓕᖅᐸᑕ ᐳᑭᖅᑕᓖ. 
 
ᑕᒪᓐᓇ ᐃᕼᐅᒪᒋᔭᐅᑦᓯᐊ ᐃᓚᒋᔭᐅᖃᕼᐃᑎᓂᐊᖅᐸ 
ᑕᒪᓐᓇ ᐊᑐᕐᓂᑯᒋᕼᐃᒪᔭᕗᑦ ᑕᒫᓂ? ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓕ ᑐᒃᓯᕋᐅᑎᑕᖃᖅᐸᑦ 
ᒪᓕᒐᓕᕆᔨᒃᑯᓐᓂᑦ ᐅᖃᖃᑎᖃᓂᒃᑯᑦ ᐸᓖᓯᒃᑯᓐᓂ 
ᑐᖅᑲᖅᑕᕐᕕᖓᓐᓂᒃ, ᑖᓐᓇ ᐅᖃᐅᓯᐅᖏᓐᓇᐅᔭᕐᒪᑦ 
ᑕᐃᒪᓕ ᐱᑕᖃᕆᐊᖃᖅᑐᓂᒃ ᑕᑯᕙᓪᓕᐊᓗᑕ 
ᐸᓖᓯᖃᕐᓂᕐᒧᑦ ᓇᓕᒧᑎᓐᓇᓱᓲᕆᒐᑦᑎᒍ  

ᐱᔨᑦᑎᕋᕐᓂ ᓄᓇᓕᓐᓂ ᑕᒪᒃᑯᐊ ᑎᒍᔭᐅᖅᑲᕕᒻᒦᑦᑐᑦ 
ᐱᑕᖃᕆᐊᖃᖏᓂᖅᓴᐅᓗᑎ. ᐃᒥᐊᓗᒻᒧ 
ᐃᓕᓐᓂᐊᕈᑎᖃᕐᓂᕐᒧᑦ ᐊᔾᔨᒌᖏᑦᑐᓄᓪᓗ 
ᐋᓐᓂᐊᖃᕐᓂᒃᑯᑦ ᑎᑎᒧᓪᓗ ᐊᑲᐅᑦᑎᐊᕋᓱᓐᓂᖅ. 
ᑕᐃᒪ ᓇᓕᒧᑐᐃᓐᓇᕋᓱᓪᓗᒍ. 
 
ᑕᐃᒪ ᐱᓕᕆᕝᕕᐅᔪᖅ ᐅᓄᕐᓂᖅᓴᓂᒃ 
ᐃᖅᑲᓇᐃᔮᖅᑖᕈᑎᒪ ᐱᔾᔪᑎᖏᓐᓂᒃ ᑎᑎᕋᓲᒧᑦ. 
ᐊᒻᒪᓗ ᐃᓱᖃᕐᒥᒻᒪᑕ ᐱᔪᓐᓇᕐᓂᕆᔭᕗᑦ ᐃᓛᓐᓂᒃᑯᑦ 
ᑕᐃᒪ ᐃᒪᓐᓇ ᐅᓄᖅᓯᒋᐊᕈᒪᓗᒋᑦ ᐃᖅᑲᓇᐃᔮᑦ 
ᐅᕝᕙᓘᓐᓃᑦ ᐃᒪᓐᓇ ᑮᓇᐅᔭᖅᑐᖏᓐᓂᖅᓴᒥ 
ᑭᓯᐊᓂ ᒫᓐᓇ ᑮᓇᐅᔭᖃᖏᑦᑐᑦ. ᑕᐃᒪᒃᑯᐊ 
ᐊᑐᓕᖅᐸᓪᓕᐊᑎᕋᔮᒋᐊᖃᓲᕆᒐᑦᑎᒍ ᖃᓄᖅ 
ᐱᔪᓐᓇᕐᒪᖔᑕ ᑕᐃᒫᒃ ᑕᑯᓇᒃᑕᐅᖃᑦᑕᖅᑑᒐᓗᐊᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᒃᑲᓐᓃᑦ ᐸᓖᓯᒃᑯᑦ ᒥᒃᓵᓄᑦ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, 
ᐅᖃᕈᒪᑐᐃᓐᓇᕐᒥᔪᖓ 
ᐊᐱᖅᑯᑕᐅᓗᐊᔾᔮᔪᒃᑲᐅᖏᑦᑐᖅ ᑭᓯᐊᓂ ᓲᕐᓗ 
ᑳᓐᑐᕌᒃᑖᕐᔪᐊᖃᑦᑕᕐᒪᑕ $40 ᒥᓕᐊᓐ, 
ᐊᖏᔪᕐᔪᐊᐸᓗᒃ ᑮᓇᐅᔭᖅ ᓲᖃᐃᒻᒪ 
ᐸᓖᓯᖃᕆᐊᖃᖅᑐᒃᓴᐅᒐᓗᐊᕋᑦᑕ. ᑭᓯᐊᓂ ᑖᒃᑯᐊ 
ᐸᓖᓯᑐᐊᖑᖏᑦᑎᐊᕋᓗᐊᕐᒥᖕᒪᑕ ᑲᓇᑕᒥ, 
ᓇᖕᒥᓂᖅᑕᐅᖅ ᐅᕙᒃᑎᓐᓂ ᑕᒪᑐᒥᖓ 
ᐃᓱᒪᒋᐊᖃᖅᑰᓕᕐᒥᒐᑦᑕ. 
ᓯᓚᑦᑐᖅᓴᕐᕕᖃᑦᓯᐊᖦᖤᖅᐳᒍᑦ, ᒪᔾᔭᒐᓚᐅᖕᒪᑕ. 
ᐃᓕᓐᓂᐊᕐᕕᖃᐅᑦᑎᐊᕋᑦᑕ ᑕᒫᓂ ᓇᖕᒥᓂᖅ 
ᐊᑭᑭᓐᓂᖅᓴᐅᓇᔭᖅᑐᒃᓴᐅᒐᓗᐊᖅᐳᑦ ᒫᓂ ᓄᓇᕗᒻᒥ 
ᐱᑕᖃᓕᕐᓂᕈᑦᑕ. ᓲᕐᓗ ᓄᓇᕕᑯᓗᑐᐃᓐᓇᕐᒥ 
ᒥᑭᑦᑐᑯᓘᒐᓗᐊᖅᑎᓪᓗᒍ ᓇᖕᒥᓂᖅ ᐸᓖᓯᖃᕐᒪᑕ 
ᑕᐃᒃᑯᐊ, ᓲᕐᓗ ᐅᕙᒍᑦ ᓄᓇᕗᒻᒥᐅᑕᐅᓪᓗᑕ 
ᑕᐃᒪᓐᓇ ᐃᓱᒪᖃᑦᑕᖅᑰᖏᑦᑎᐊᕐᒪᑕ ᒐᕙᒪᒃᑯᑦ 
ᒫᓐᓇᒧᑦ ᑎᑭᖦᖢᒍ.  
 
ᑭᓯᐊᓂ ᑖᒃᑯᐊ ᐊᖏᔪᕐᔪᐊᕐᒥᒃ ᑳᓐᑐᕌᒃᐸᒃᖢᑎᒍᓪᓗ 
ᐊᒻᒪᓗ ᐅᖃᐅᑏᓐᓇᖅᐸᒃᖢᑎᒍᓪᓗ 
ᓄᓇᓕᖕᒥᐅᑕᐅᔪᑎᒍᑦ, ᐱᓱᕋᔭᒡᔫᒥᓚᐅᕐᓕ 
ᐊᖅᑯᑎᑦᑎᓐᓂᒃ ᑕᑯᒃᓴᕈᓚᐅᖅᓯᓚᖏᒃᖢᑎᒃ 
ᑮᓇᐅᔭᕐᔪᐊᕐᒥᒡᓗ ᒐᕙᒪᒃᑯᓐᓂ ᐊᑐᖅᐸᒃᖢᑕ.  

ᑕᑯᒃᓴᕈᓚᐅᖅᓯᒪᖦᖤᕋᑎᒡᓗ ᓄᓇᓕᖕᓂ, 
ᐃᓄᖁᑎᒃᑎᓐᓄᒡᓗ ᐃᒪᓐᓇ ᐃᓚᐅᕌᓐᓄᓪᓗᑎᒃ 
ᐱᐊᓐᓄᒃᐸᓐᖏᖦᖢᑎᒃ ᑕᒪᔾᔭᐅᖕᒪᑕ. 
ᐱᓕᕆᑦᑎᐊᖅᑐᐊᓘᒐᓗᐊᖅ ᐱᓕᕆᔭᒃᓴᒥᓂᒃ ᑭᓯᐊᓂ 
ᑕᑯᒃᓴᕈᓚᐅᖅᓯᒪᖏᒻᒪᑕ ᓄᓇᓕᖕᓂ, ᑕᒪᓐᓇ 
ᐅᖃᐅᓯᕇᓐᓇᖅᑕᕗᑦ. 
 
ᑕᐃᒪᓐᓇ ᐊᖏᔪᒥᒃ ᑮᓇᐅᔭᒥᒃ ᐊᑐᖃᑦᑕᕐᓂᐊᖅᐸᑕ 
ᐊᑏ ᐃᓅᖃᑎᑦᑎᓐᓂ 
ᐃᓅᖃᑎᖃᑦᑎᐊᕐᔫᒥᓂᖅᓴᐅᒐᓱᓚᐅᕐᓕᖏᒃᑯᐊ 
ᐃᒻᒪᖄ ᐃᑲᕐᕋᖏᑦ 
ᐅᖓᑕᐅᔨᓗᐊᖃᑦᑕᕈᓐᓃᖃᑦᑕᑐᒃᓴᐅᕗᑦ ᐃᓄᖕᓂ 
ᓄᓇᓕᖕᓂ ᑕᕝᕙᓂ ᐃᓚᑦᑎᐊᕋᓱᖃᑦᑕᕈᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐅᖃᐅᓯᒃᓴᑐᐃᓐᓇᐅᓪᓗᒍ ᑐᓴᕋᒃᑯᑦ. ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᓇᕆᐊᒃᑲᓐᓂᕈᒪᑐᐃᓐᓇ.ᑐᐊ ᐃᖅᑭᓖᑦ 
ᓄᓇᖏᓐᓂ ᑮᓇᐅᔭᖅᑖᖅᑎᑕᐅᓲᖑᖕᒪᑕ 
ᓄᓇᖃᖅᑳᖅᓯᒪᔪᑦ ᐸᓖᓯᑦ, ᓄᓇᕗᒻᒥᖃᐃ ᑖᒃᑯᓄᖓ 
ᑮᓇᐅᔭᖅᑖᖃᑦᑕᕈᓐᓇᕐᒥᔪᑦ? 
ᑐᑭᓯᒋᐊᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓐᓂᖏᑦ 
ᐸᓖᓯᖃᕐᓂᖏᑦ. $4,500,000, ᐊᖏᖅᐱᓰᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᑎᒍᔭᐅᓯᒪᕕᖕᓄᑦ $1 ᒥᓕᐊᓐ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓃᑦᑎᐊᓕᕋᓗᐊᖅᐳᖓ ᒪᒥᐊᓇᖅ 
ᓯᕗᕙᓗᐊᓕᕐᓂᕋᒪ,  
 
ᐅᔾᔨᕆᖅᑲᐅᒐᒃᑯ ᑕᕝᕙᓂ ᑮᓇᐅᔭᖏᓐᓂ  

ᐃᓚᓐᖓᕆᐊᖅᓯᒪᖕᒪᑕ ᑎᒍᔭᐅᓯᒪᕝᕕᖕᓄᑦ ᑭᓯᐊᓂ 
$1 ᒥᓕᐊᓐᑲᓐᓃᑦ ᑐᒃᓯᕋᓕᕆᓪᓗᑎᒃ 
ᐊᒥᒐᖅᓯᓂᖏᓐᓄᑦ ᐊᒻᒪᓗ ᐅᑯᓄᖓ ᒪᓕᒐᓕᐅᖅᑏᑦ 
ᑐᓴᐅᒪᔾᔪᑎᒃᓴᖏᓐᓂ ᐃᑲᕐᕋᖏᑕ 
ᐅᖓᑕᐅᔨᓂᖏᓐᓄᑦ ᒥᒃᓵᓄᑦ ᐅᖃᐅᓯᖃᕐᒪᑕ. 
ᖃᐅᔨᔪᒪᑐᐃᓐᓇᖅᑐᖓ ᑖᓐᓇ ᐃᑲᕐᕋᖏᑕ 
ᐅᖓᑕᐅᔾᔨᓂᖓᓄᑐᐃᓐᓇᖃᐃ?  
 
ᖃᓄᕐᓕ ᐃᖅᑲᓇᐃᔭᖅᑎᑎᓐᓄ ᑖᓐᓇ ᐃᑲᕐᕋᖏᑦᑕ 
ᐅᖓᑕᐅᔨᓂᖓᓐᓄᑦ ᐱᔾᔪᑎᖃᓕᕐᒪᑕ 
ᐃᖅᑲᓇᐃᔭᖅᑎᖃᓐᖏᓗᐊᕐᓂᕐᒧᑦ? 
ᐃᖅᑲᓇᐃᔭᖅᑏᓪᓗ ᑕᐃᒃᑯᐊ ᐃᖅᑲᓇᐃᔭᒃᑲᓐᓂ, 
ᑕᐃᒪ ᑐᒍᔭᐅᓯᒪᕕᓕᕆᔩᔪᒪᔪ 
ᖃᓄᐃᓕᖓᓕᖅᑐᓪᓕᑭᐊᖅ ᒫᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᕆᓗᒍ ᑖᓐᓇ ᐃᑲᕐᕋᖏᑕ 
ᐅᖓᑖᓄᓕᕆᓂᖓ ᒪᓕᒐᓕᕆᔨᒃᑯᓐᓄ 
ᐱᐅᓯᕚᓪᓕᖅᓯᒪᓕᖅᑐᖅ, ᑖᒃᑯᐊ ᐅᓄᕐᓂᖅᓴᐃᑦ 
ᑕᐃᑲᓂ ᐅᖃᐅᓯᕆᖃᐅᔭᑦᑎᓐᓂ ᐃᒪᓐᓇ 
ᓄᑦᑎᖅᑎᕆᔭᕆᐊᖃᓚᐅᕋᑦᑕ ᑎᒍᔭᐅᓯᒪᔪᓂᒃ 
ᐊᓯᐊᓄᑦ ᑎᒍᔭᐅᓯᒪᕝᕕᖕᓄᑦ ᑖᓐᓇ 
ᐊᑭᑦᑐᕆᐊᕈᑎᒋᓚᐅᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᒃᑲᓐᓃᑦ, ᒥᔅᑕ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᐊᕕᕐᓗᖓ ᐃᑲᕐᕋᖏᑕ ᐅᖓᑕᐅᔨᓂᖏᓐᓄᑦ 
ᒥᒃᓵᓄᑦ, ᓯᕗᓪᓕᖅᐹᖅ ᑖᒃᑯᐊ ᐃᑲᕐᕋᖏᑦᑕ 
ᐅᖓᑖᓅᖃᑦᑕᖅᑐᑦ ᑕᐃᒃᑯᐊ 
ᑭᖑᕝᕖᓯᒪᑲᐃᓐᓇᖃᑦᑕᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲ ᑕᐃᒪᐃᖃᑦᑕᖏᑦᑐᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖅᓯᒪᖕᒪᑦ ᑖᒃᑯᐊ ᑎᒍᔭᐅᓯᒪᔪᑦ 57-ᓂᒃ  

ᐃᓐᓄᒃᓯᒪᓐᖏᒻᒪᑕ 185-ᓗ ᑭᖑᕝᕖᓯᒪᑲᐃᓐᓇᖅ, 
ᑕᐃᒪᓐᓇ ᐅᓄᖅᑐᐊᓗᖕᓂᒃ 
ᑭᖑᕝᕖᓯᒪᔪᖃᑲᐃᓐᓇᖅᑐᑦ ᖃᓄᕐᓕ ᐃᑲᕐᕋᖏᑕ 
ᐅᖓᑖᓅᓲᑦ ᐊᑭᓕᖅᑐᐃᖃᑦᑕᕋᕕᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐊᐅᓚᑦᑎᔭᕆᐊᖃᕐᓂᖏᑕ 
ᐊᑦᑎᖕᓂᖅᐹᖏᑦ ᑖᒃᑯᐊ ᐊᕐᕌᒍᓕᒫᖑᓗᐊᖅᑐᒥᒃ 
ᑭᖑᕐᕕᖅᑎᒋᔭᑦ ᐅᑎᖅᑕᕋᐃᓐᓇᕐᒪᑕ ᐊᐅᓪᓚᖅᑐᕐᓗ 
ᑎᑭᑦᑐᓪᓗ. ᑕᐃᒫᒃ 
ᑮᓇᐅᔭᖅᑐᕈᑎᒋᒃᑲᓐᓂᖃᑦᑕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐅᓪᓗᒥᒧᑦ ᖃᔅᓯᐅᕙᒃᑭᐊᖅ ᑖᒃᑯᐊ 
ᐊᑭᓕᖅᓱᖅᑕᐅᔪᑦ ᑭᖑᕝᕖᓯᒪᑲᐃᓐᓇᖅᑐᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᑕᖃᕆᐊᖃᕐᓂᑐᐃᓐᓇᕐᓄᑦ 
ᐃᖅᑲᓇᐃᔭᖅᑎᖃ ᑕᐃᒪᓐᓇᑎᒋ ᓱᓕᐅᒐᔭᖅᑐᖅ 
ᐅᓪᓗᑕᒫᑦ ᐊᓯᔾᔨᖅᑐ, ᐱᓇᓱᐊᕈᓯᑕᒫᓘᓐᓃᑦ  
ᐊᓯᔾᔨᖃᑦᑕᖅᑑᒐᓗᐊᑦ ᓇᓴᐅᑎᓪᓚᒃᑖᖏᑦ. ᑭᓯᐊᓂ 
ᐃᓐᓄᒃᓯᒪᓐᖏᑦᑐᓄᑦ ᑭᖑᕝᕖᓯᒪᑲᐃᓐᓇᖅᑐᓄᓪᓗ 
185-ᖏᓐᓃᑦᑐᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓗᒍ ᑎᒍᔭᐅᓯᒪᕝᕖᑦ $1 ᒥᓕᐊᒃᑲᓐᓂᕐᓂ 
ᑮᓇᐅᔭᖅᑕᖃᕆᐊᖃᕐᒪᑕ ᐃᑲᕐᕋᖏᑦᑕ  

ᐅᖓᑕᐅᔾᔨᕙᒃᑐᓄᑦ ᐊᒻᒪᓗ 
ᐃᖅᑲᓇᐃᔭᑲᐃᓐᓇᖅᑐᓄᑦ, ᖃᐅᔨᔪᒪᓂᑐᐃᓐᓇᒃᑯᑦ 
ᐅᓪᓗᒥᒧᑦ ᖃᔅᓯᓂᑭᐊᖅ ᐃᑲᕐᕋᖏᑦ ᐅᖓᑖᓅ 
ᐊᒻᒪᓗ ᐃᖅᑲᓇᐃᔭᖅᑎᐅᑲᐃᓐᓇᑐᐃᓐᓇᖅᑐᖅ 
ᐃᑲᕐᕋᖏᑦ ᐱᑕᖃᕆᐊᖃᖅᓯᒪᕙᑦ ᑕᐃᑲᓂ 
ᑎᒍᔭᐅᓯᒪᕝᕕᖕᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑎᒍᒥᐊᖏᑕᕋᓗᐊ 
ᐅᖃᒃᑲᓐᓂᕐᓗᖓ ᑖᒃᑯᐊ $1 ᒥᓕᐊᓂᒃ ᐊᕝᕙᐅᖓ 
ᐅᓄᕐᓂᖅᓴ ᑕᔅᓱᒧᖓ ᓱᕋᖅᑎᕐᓂᐅᓚᐅᖅᑐᒧᑦ 
ᑎᒍᔭᐅᓯᒪᕝᕕᖕᒥ. ᑖᒃᑯᐊᓕ ᑮᓇᐅᔭᐃᑦ 
ᓄᑦᑎᖅᑕᐅᔭᕆᐊᖃᕐᓂᕆᓚᐅᖅᑕᖏᓐᓄᑦ 
ᐃᖅᑲᓇᐃᔭᖅᑏᓪᓗᒍ ᑎᒍᔭᐅᓯᒪᔪᓪᓗ ᑕᒪᐅᖓ 
ᓄᓇᕗᑦ ᓯᓚᑖᓄ ᑕᖅᑭᓕᒫᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. ᑲᑎᓐᓂᖏᑦ ᑎᒍᔭᐅᓯᒪᕕᒃ. $1 ᒥᓕᐊᓐ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓐᓂᖓ 
ᐱᓕᕆᕝᕕᐅᑉ ᐊᖏᖅᑕᐅᕙᒌᖅᓯᒪᔪᑦ. $5,500,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 6-
ᒨᕐᓗᓯ ᐋᓐᓂᐊᖃᕐᓇᖏᑦᑐᓕᕆᔨ $40 ᒥᓕᐊᓐ, 
ᐊᐱᖅᑯᑏᑦ. ᐱᑕᖃᓐᖏᑦᑑᖅ? 
 
>>ᐃᓪᓚᖅᑐᑦ  
 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐊᐱᕆᓗᑕ 
ᑭᕼᐃᐊᓃᐅᖅᑰᕐᒪᑦ ᐱᓕᕆᐊᕆᒐᑉᑎᒍ ᑮᓇᐅᔭᖅ 
ᑖᓐᓇ ᐊᖏᔪᑲᓪᓚᐅᓪᓗᓂ.  
 



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑕᕝᕙᓂ ᑐᑭᓯᒋᐊᕈᑎᓂ ᑖᒃᑯᐊ 
ᐋᓐᓂᐊᕕᓕᐊᖅᑕᖅᑐᖅ ᐅᓄᖅᓯᒋᐊᓯᒪᖕᒪᑕ 
ᐊᕐᕌᓂᓴᕐᒥᓂᒃ, ᐃᒻᒪᖃᓗ ᑐᐊᕕᕐᓇᖅᑐᒃᑰᖅᑐᑦ 
ᐊᒃᑐᐊᒻᒪᑕ ᐊᔾᔨᒌᖏᑦᑐᓄᑦ ᐱᖃᓯᐅᑎᓕᒋᑦ. 
ᐊᑐᐃᓐᓇᐅᓂᖓ ᐃᖅᑲᓇᐃᔭᖅᑏᑦ ᓄᓇᓕᓐᓂ, 
ᐱᓕᕆᕝᕕᒃ ᐅᔾᔨᖅᓱᕋᓱᖃᑦᑕᖅᐹ 
ᖃᓄᐃᑉᐸᓪᓕᐊᓂᖏᓐᓂ ᑐᐊᕕᕐᓇᖅᑐᒃᑰᕈᑕᐅᔪᑦ 
ᑕᑯᒍᑎᒃ.  
 
ᐃᒪᓐᓇ ᑐᐊᕕᕐᓇᖅᑐᒃᑰᖃᑎᖃᑎᖃᖃᑦᑕᖅᐸᑕ 
ᓄᓇᓕᖕᓂ ᑕᕝᕙᖓᑦᑕᐃᓐᓇᖅ ᐅᔾᔨᖅᓱᖃᑦᑕᖅᐹᑦ 
ᑖᒃᑯᓂᖓ ᖃᓄᐃᑉᐸᓪᓕᐊᓂᖏᑦ 
ᐃᖅᑲᓇᐃᔭᖅᑎᒃᑲᓐᓂᓖᑦ ᑖᒃᑯᓄᖓ 
ᐃᖅᑲᓇᐃᔭᖅᑎᑖᕋᓱᒃᑲᓂᓕ ᐋᖅᑭᒍᑎᒋᓗᒋᑦ 
ᑕᐃᑲᓂ ᓄᓇᓕᖕᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓱᓕᑦᑕᖅᖢᑎᒃ ᐃᒪᓐᓇ 
ᐅᑯᓐᓂᖃᐅᖅᑑᒐᓗᐊᑦ ᓇᓴᐅᑎᖁᑎᕗᑦ ᐊᑐᓂ 
ᐋᓐᓂᐊᕖᑦ ᓈᓴᐅᑎᓂᒃ ᐊᑐᐃᓐᓇᐅᑎᑦᑎᖃᑦᑕᕐᒪᑕ 
ᐃᒪᓐᓇ ᐃᖅᑲᓇᐃᔭᖅᑎᖏᑦ ᐊᓯᔾᔨᖅᐸᓪᓕᐊᑎᓪᓗᒋᑦ 
ᑕᐃᒪᓐᓇ ᑕᑯᓇᖃᑦᑕᕋᑦᑕ ᐃᓛᓐᓂᑦ. 
ᐋᖅᑭᒋᐊᒃᑲᓐᓂᕋᓱᒡᓗᒋᑦ ᓈᓴᐅᓯᕆᔾᔪᑎᕗᑦ 
ᑐᑭᓯᐅᒪᑦᑎᐊᒃᑲᓐᓂᕐᓂᐊᕋᑦᑕ 
ᑕᒻᒪᖅᓯᒪᓐᖏᓐᓂᖅᓴᓂ ᖃᓄᖅ ᐱᕙᓪᓕᐊᓂᖏᓐᓂᒃ. 
 
ᐄ, ᓱᓕᑦᑎᐊᖅᑐᖅ ᒪᓕᒐᓕᐅᖅᑎ ᐅᖃᖅᑎᓪᓗᒍ 
ᑕᒪᓐᓇ ᐃᖅᑲᓇᐃᔭᖅᑎᑭᒃᓴᕐᓂᖓ 
ᐊᒃᑐᖅᓯᓯᒪᖃᑦᑕᕐᒪᑦ ᐋᓐᓂᐊᕕᓕᐊᕆᐊᖃᖃᑦᑕᕐᓂᖅ  
ᐃᒪᓐᓇ ᑐᐊᕕᕐᓇᖅᑐᒃᑰᕋᓗᐊᖅᐸᑦ ᐅᕝᕙᓘᓐᓃᑦ 
ᖃᖓᑕᓲᓪᓚᒃᑖᑎᒍᑦ ᑖᓐᓇ ᐅᔾᔨᕆᔭᕗᑦ 
ᖃᐅᔨᒪᔭᕗᑦ. ᐃᒪᓐᓇ ᐋᓐᓂᐊᕕᓕᐊᖅᑕᖅᑐᓄᑦ 
ᕿᒥᕐᕈᓇᕐᒧᑦ ᐸᖅᑭᒃᓯᓂᕐᒧᓪᓗ ᑖᒃᑯᐊ ᕿᒥᕐᕈᓃᑦ 
ᑲᔪᓰᓐᓇᕐᒪᑕ, ᓂᕆᐅᑦᑎᐊᖅᐳᖓᓗ 
ᐱᕙᓪᓕᐊᓂᕆᒐᔭᓐᖑᐊᖅᑕᑦᑎᓐᓂ ᑕᒪᑐᒪ ᒥᒃᓵᓄᑦ, 
ᖄᒃᑲᓐᓂᐊᒍᓪᓗ ᒪᕐᕉᖕᓂᒃ ᑮᓇᐅᔭᖅᑐᕐᓂᑦᑎᓐᓂᒃ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ):  ᐅᖃᐅᓯᖃᖅᑐᖅ ᐃᓱᒪᓕᕆᓂᖅ 
ᐅᑯᐊ ᑕᕝᕙ ᐅᖃᐅᓯᕆᔭᐃᓐᓈᓗᒋᓂᐊᖅᑕᕘᑦ? 
ᓇᓗᓇᐃᖅᑳᕈᓐᓇᖅᑭᐅ ᑕᕝᕙᓂᔅᓴᐃᓐᓇᖅ 
ᒪᑉᐱᒐᕐᒦᑦᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᕆᒍᓐᓇᖅᑐᑎᑦ. ᖃᓄᐃᓕᕋᑖᕐᒪᖔᖅᐱᑦ 
ᑐᓴᕋᑖᖏᓐᓇᒪ ᐅᖃᒃᑲᓐᓂᕉᒃ? 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓇᓗᓇᐃᖅᓯᒐᓱᑐᐃᓐᓇᖅᑐᖓ ᑕᕝᕙᓂᔅᓴᐃᓐᓇᖅ 
ᐊᐱᖅᑯᑎᒋᔪᓐᓇᕐᒪᖔᑦᑎᒍ?  
 
ᐃᓱᒪᓕᕆᓂᕐᒧᑦ ᑳᓐᑐᕌᒃ ᐱᓪᓗᒋᑦ ᐃᓚᖓᒍᑦ 
ᑕᑯᒍᒥᓇᑦᑕᕆᕗᑦ ᑮᓇᐅᔭᐃᔭᕐᓂᐊᕋᑦᑕ $20 
ᒥᓕᐊᓐᓂᒃ, ᑕᕝᕗᖓ ᐊᑯᓂᐊᓗᖑᓇ ᐃᓱᒪᓕᕆᓂᖅ 
ᐃᑉᐱᒋᔭᐅᑦᑎᐊᖅᓯᒪᓐᖏᒻᒪᑦ 
ᑮᓇᐅᔭᖃᓐᖏᓗᐊᖅᑎᑕᐅᖃᑦᑕᖅᓯᒪᒻᒪᑦ.  
 
ᒪᑉᐱᒐᖓᓂ ᓇᓗᓇᐃᖅᑐᕈᑎᓂ ᐅᖃᖅᓯᒪᔪᖅ. 
ᑕᑯᑎᑕᐅᑦᑕᐅᑎᒋᖃᑦᑕᕐᓗᑎᒃ ᖃᐅᔨᒪᔨᑕᕐᓄᑦ ᐊᒻᒪ 
ᐃᑲᔪᖅᑕᐅᕕᒃᓴᖓᓅᖅᑕᐅᑦᑕᐅᑎᒋᖃᑦᑕᖃᑕ ᖃᓄᖅ 
ᐃᓅᓯᖏᑦ ᐱᐅᓕᔭᐅᖃᑦᑕᕋᔭᖓᑕ. ᓄᓇᕘᑦ 
ᓯᓚᑖᓅᖃᑦᑕᖅᑐᑎᓪᓗ, ᐊᖏᕐᕋᖅᑎᑕᐅᒐᐃᒻᒪᑕ  
ᑕᕝᕙ ᐃᑲᔪᖅᑕᐅᑲᓐᓂᕆᐊᓕᕐᔫᔮᖅᐸᑦᑐᑦ, 
ᑭᓱᖃᑦᑎᐊᖏᑦᑐᓂᓘᓐᓃᑦ ᐃᓄᒋᐊᑦᑐᓄᓪᓘᓐᓃᑦ 
ᐊᖏᕐᕋᓲᖑᒻᒪᑕ. ᐅᕙᓂ ᐅᖃᖅᓯᒪᔪᖅ 
ᐃᑲᔪᖅᑕᐅᑲᓐᓂᕆᐊᖃᕕᐅᑎᓲᖑᒻᒪᑕ 
ᐊᖏᕐᕋᖅᑎᓪᓗᒋᑦ. ᑭᖑᓪᓕᕐᒥᓕ ᑕᐃᒪ 
ᐃᑲᔪᖅᑕᐅᓂᖓ ᑕᐃᒫᒃ 
ᐃᑲᔪᖅᑕᐅᑦᑎᐊᓕᕋᔭᖅᑐᔅᓴᐅᕗᑦ ᐋᓐᓂᐊᕕᒻᒥ, 
ᐊᖏᕐᕋᒥ ᖃᓂᔅᓴᓕᖅᑎᓪᓗᒍ.  

ᑖᓐᓇ ᖃᓄᐃᓕᖓᓂᖓᐃᓛᒃ ᐃᓱᒪᒋᓪᓗᒍ 
ᓄᓇᕘᓕᒫᒥ ᑕᒪᒃᑯᐊ ᐊᑐᐃᓐᓇᐅᑎᐊᖅᐸᒐᑎᒃ 
ᐃᓱᒪᓕᕆᔩᑦ ᐃᖅᑲᓇᐃᔭᖅᑏᑦ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑳ ᖃᓄᖅ ᐸᕐᓇᒻᒪᖔᑕ? ᑕᒪᓐᓇ 
ᐊᑯᓐᓂᖃᕐᓂᖓ ᖃᓄᖅ ᐃᓗᓪᓕᖅᑕᐅᒐᔭᖅᑲ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᒥᔅᑕ ᒪᐃᓐ. 
ᐊᐱᖅᑯᑎᖓ ᖁᔭᒋᔭᕋ ᐊᐱᕆᒻᒪᖏᓛᒃ ᑕᐃᒫᒃ 
ᖁᔭᒋᔭᕋ. ᑭᖑᓂᖓᒍᑦ 
ᐱᓯᒪᔭᐅᒃᑲᓐᓂᕆᐊᖃᓲᖑᒻᒪᑕ 
ᐃᓱᒪᓕᕆᕕᒻᒦᓚᐅᖅᑐᑎᒃ, ᓄᓇᓕᓐᓂᓗ 
ᐃᑲᔫᑎᔅᓴᕗᑦ ᐊᒥᒐᖅᑐᑎᒃ. ᐃᖅᑲᓇᐃᔮᓂᒃ 
ᐃᓕᖅᑲᐃᓯᒪᒐᓗᐊᖅᑐᒍᑦ ᐊᖏᖅᑕᐅᓯᒪᔪᓂᒃ 
ᐃᓱᓕᕆᔨᓂᑦ ᐋᓐᓂᐊᓲᖅᑎᓂᓪᓗ, ᒪᐅᓇ 
ᐃᖅᑲᓇᐃᔭᖅᑎᓴᖅᓯᐊᕈᓐᓇᓐᖏᒐᐃᒐᑦᑕ 
ᐃᖅᑲᓇᐃᔭᑲᐃᓐᓇᓂᐊᖅᑐᓂᒃ ᑎᑭᑎᒐᕐᓂᓪᓗ, 
ᑎᑭᑎᑦᑎᒋᐊᖃᓲᖑᔪᒍᑦ ᐊᔾᔨᒌᖏᑦᑐᓂᒃ 
ᐱᔨᑦᑎᕋᕐᓂᓕᓐᓂ. ᐊᓪᓛᑦ 
ᖁᐊᖅᓵᑲᓐᓂᕈᑕᐅᖃᑦᑕᒻᒪᕆᓲᓂ ᑖᔅᓱᒥᖓᔅᓴᐃᓐᓇ 
ᐅᓂᒃᑳᓕᖅᑭᑦᑎᑕᐅᓪᓗᑎᒃ ᐊᔾᔨᒌᖏᑦᑐᓂᒃ 
ᐃᖅᑲᓇᐃᔭᖅᑎᓄᑦ.  
 
ᑖᒃᑯᐊ ᐃᖅᑲᓇᐃᔮᑦ ᐃᓕᖅᑲᑦᑎᐊᕋᓱᑦᑕᕋᓗᐊᕗᑦ 
ᑕᐃᒃᑯᐊᓗ ᐊᔪᓕᕈᑎᖃᖅᓯᒪᔪᓂᒃ ᐃᑲᔫᑎᐅᒐᓱᓲᑦ 
ᐃᓚᐅᒃᑲᓐᓂᕈᒪᔭᕋᓗᐊᕗᑦ ᓄᓇᓕᓐᓄᑦ 
ᖃᓄᐃᖏᑦᑎᐊᕈᓱᐊᕐᓂᒧᑦ ᐱᓕᕆᔨᓄᑦ,  
ᐊᐅᓪᓚᐅᔾᔭᐅᖃᑦᑕᕐᓗᑎᓪᓘᓐᓃᑦ ᓄᓇᒧ 
ᓇᒧᑐᐃᓐᓇᖅ, ᐱᓇᓱᐊᕈᓯᓂ ᐊᒡᒋᖅᑐᓂ 
ᒐᕙᒪᑐᖃᒃᑯᑦ ᑲᑐᔾᔨᖃᑎᒌᒍᑎᔅᓴᓂᒃ 
ᓴᖅᑮᓛᖅᐸᓪᓚᐃᓕᕐᒥᔫᒐᓗᐊᑦ. 
 
ᑕᒪᐅᓇ ᑖᓐᓇᐃᓛᒃ ᐃᓚᑰᓂᖓ 
ᐃᓗᓪᓕᕋᓱᑦᑕᕋᓗᐊᕗᑦ. ᐊᕐᕌᓂᐅᕙᓪᓚᐃᔪᖏᓐᓇ 
ᐊᕐᕌᒍᓪᓘᓐᓃᑦ ᒪᕐᕉᒃ ᐊᓂᒍᓕᖅᑑᒃ, 17-ᓂᒃ 
ᐃᖅᑲᓇᐃᔮᖅᑕᖃᓚᐅᖅᑐᖅ ᐃᓱᒪᓕᕆᔨᔅᓴᓂᒃ  

ᐊᖏᖅᑕᐅᔪᓂᑦ ᐃᓚᒋᐊᕈᔾᔭᐅᔪᓂ ᓄᓇᕘᓕᒫᒥ. 
ᐊᒻᒪ ᑭᖑᓪᓕᖅᐹᒥ ᐊᐱᕆᔭᐅᒐᒪ ᑎᓴᒪᑦ 
ᑕᓪᓕᒪᓪᓘᓐᓃᑦ ᐃᓐᓄᑦᑕᐅᓯᒪᓕᓚᐅᖅᑐᑦ.  
 
ᑕᒪᔾᔭ ᑕᐃᒫᒃ 
ᐃᖅᑲᓇᐃᔭᖅᑎᑖᕋᓱᐊᓪᓚᕆᒋᐊᖃᖅᑯᒍᑦ ᑖᒃᑯᐊ 
ᓄᑖᖑᓂᐊᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ  
ᐃᑲᔪᕐᓂᐊᕐᒥᔪᑦ ᐅᕙᑦᑎᓐᓂ. 
ᓇᓗᓇᐃᖅᑎᒐᓱᓪᓗᑕᐃᓛᒃ 
ᐊᐳᖅᑕᐅᕈᑎᐅᖃᑦᑕᖅᑐᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᒻᒪ 
ᓄᖅᑲᖅᑎᑦᑎᑕᐃᓕᒪᒐᓱᐊᕐᓂᒧᑦ. ᑕᐃᒪᒃᑯᐊ 
ᐃᓕᑉᐹᓪᓕᑎᑦᑎᓃᑦ ᐃᖅᑲᓇᐃᔭᕆᐊᓕᖅᑎᓪᓗᒋᑦ 
ᐃᑲᔪᕕᐅᑎᓲᑦ ᐃᖅᑲᓇᐃᔭᖅᑏᑦ ᓄᑖᖑᑎᓪᓗᒋᑦ 
ᖃᓄᖅ ᓂᕆᐅᕕᒃᓴᖃᕐᒪᖔᑕ ᐃᓕᓴᑎᑕᐅᓲᖑᒻᒪᑕ. 
ᐱᓕᕆᐊᑦᑎᐊᓂᖅᓴᐅᒋᐊᖃᕋᓗᐊᖅᑐᒍᑦ 
ᑕᐃᒪᒐᓱᑦᑐᑕᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᓐᓂᐊᕕᒻᒥ ᐃᖅᑲᓇᐃᔭᖅᑎᖏᑦ ᑕᐃᒪ 
ᐋᓐᓂᐊᕕᓐᓂ, ᐋᓐᓂᐊᕕᓕᐊᕐᕕᓐᓂ 
ᐃᖅᑲᓇᐃᔭᖅᑏᑦ. ᑭᖑᓪᓕᖅᐹᖓ ᑖᓐᓇ 
ᑐᓐᓂᓐᖑᐊᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᖅᑲᓇᐃᔭᖅᑎᓕᕆᓂᕐᒥ, ᐃᖅᑲᓇᐃᔭᖅᑏᑦ 
ᐃᓐᓄᒃᑕᐅᓯᒪᔪᐃᓐᓇᐅᔭᕆᐊᓖᑦ ᐋᓐᓂᐊᕕᒻᒥ. 
 
ᖃᐅᔨᒍᒪᑐᐃᓐᓇᖅᑐᖓ ᑕᐃᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᓕᕆᓕᕋᐃᒻᒪᑕ 
ᐊᕐᕌᒍᑕᒫᑦ ᐱᔨᑦᑎᕋᐅᑏᑦ ᖃᓄᖅ 
ᐋᓐᓂᐊᕕᓕᐊᖅᑐᓄᑦ ᐃᖅᑲᓇᐃᔭᖅᑎᖏᓐᓄᓗ 
ᐊᑭᓕᐅᑕᐅᒐᔭᖅᑐᓂ. ᑖᒃᑯᐊ ᐱᔨᑦᑎᕋᖅᑎᖏᓐᓂᑦ 
ᐋᓐᓂᐊᕕᐅᑉ ᐃᓗᐊᓂ 
ᐃᓐᓄᒃᑕᐅᓯᒪᔪᐃᓐᓇᐅᒋᐊᖃᕐᖓᑕᒎᖅ, ᑕᒪᔾᔭᑦᑕᐅᖅ 
ᐋᓐᓂᐊᓯᐅᖅᑏᑦ ᐊᓯᖏᓪᓗ ᐃᖅᑲᓇᐃᔭᖅᑏᑦ  

ᐃᓐᓄᑦᑕᐅᓯᒪᓐᖏᑦᑐᑦ ᐊᕝᕙᐸᓗᒋᒋᓪᓗᓂᒋᑦ. ᑕᕝᕙ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑮᓇᐅᔭᕗᑦ ᐊᖅᑭᓱᓕᕋᐃᒐᑦᑎᒍ 
ᑮᓇᐅᔭᔾᔭᔅᓵᔅᓴᓄᑦ ᐃᑲᔫᓯᐊᔅᓴᓄᓪᓗ, 
ᒪᓕᖃᑦᑕᖅᑕᕗᑦ ᖃᑦᑎᐅᒋᐊᖃᕐᒪᖔᑕ 
ᐃᖅᑲᓇᐃᔭᖅᑎᕗᑦ. ᑕᕝᕙ ᐊᕝᕙᓪᓗᐊᐸᓗᖏᑦ ᑕᐃᒪ 
ᐃᓐᓄᔅᓯᒪᓐᖏᒻᒪᑕ ᑖᓐᓇᐃᓛᒃ ᑕᐃᒪᐃᑦᑐᖅ. ᑕᐃᒪ 
ᐊᓯᐊᒎᕐᕕᖃᖃᑦᑕᖏᓚᒃ ᑕᐃᒪᓐᓇ ᐱᔨᑦᑎᕋᕐᓂᕗᑦ 
ᐊᒥᒐᕆᐊᖃᓐᖏᒻᒪᑦ, ᑕᐃᒫᒃ 
ᐃᖅᑲᓇᐃᔭᑲᐃᓐᓇᖅᑐᓂᒃ ᑎᑭᖃᑦᑕᖅᑐᓂᒃ 
ᐋᓐᓂᐊᓯᐅᖅᑎᖃᕆᐊᖃᓲᖑᕗᒍᑦ. 
ᐊᑭᑐᓂᖅᓴᐅᒐᓗᐊᖅᑎᓪᓗᒋᑦ ᐊᑭᑐᓂᖅᓴᐅᓲᖑᒻᒪᑦ 
ᑎᑭᖃᑦᑕᖅᑐᓂᒃ ᐋᓐᓂᐊᓲᖅᑎᖃᖅᑎᑦᑎᒋᐊᔅᓴᖅ 
ᐃᖅᑲᓇᐃᔭᖅᑎᓪᓚᕆᐅᓐᖏᑦᑐᒃᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓈᓴᐅᑎᓕᒫᖓ ᑕᑯᓐᓈᕈᑦᑎᒍ ᐋᓐᓂᐊᕕᒻᒥ 
ᐃᖅᑲᓇᐃᔭᖅᑏᑦ ᑮᓇᐅᔾᔭᔅᓵᖏᑦ $158-ᒥᓕᐊᓐ. 
ᖃᓄᖅ ᑖᓐᓇ ᐊᒡᒍᖅᑕᐅᓲᖑᕙ 
ᐃᖅᑲᓇᐃᔭᖅᑎᓪᓚᕇᑦ, ᐃᖅᑲᓇᐃᔭᑲᐃᓐᓇᖅᑏᑦ, 
ᐊᒻᒪ ᑎᑭᖃᑦᑕᓲᑦ ᑮᓇᐅᔾᔭᔅᓵᖏᑦ 
ᖃᑦᑎᒡᒍᑕᐅᓂᐊᖅᑲᑦ? ᓈᓴᐅᑎᑉᐸᔮᕌᓘᒐᓗᐊᖏᓛᒃ 
ᖃᐅᔨᒪᔭᕋ ᑖᒃᑯᐊ ᐱᖓᓲᓕᖅᑲᖓᒻᒪᑕ 
ᐃᖅᑲᓇᐃᔭᖅᑎᓯ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  
ᖃᑦᑎᑦ ᑖᒃᑯᐊ ᐱᖓᓲᓕᖅᑲᖓᔪᑦ ᖃᑎ $-ᓂᒃ 
ᐃᓕᐅᖅᑲᖅᑕᐅᕙᑉᐸᑦ? ᐃᖅᑲᓇᐃᔭᖅᑎᓪᓚᕇᑦ, 
ᐃᖅᑲᓇᐃᔭᑲᐃᓐᓇᖅᑏᑦ ᑎᑭᖃᑦᑕᖅᑏᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓯᕗᒧᑦ ᐃᓱᒪᒋᓯᒪᔭᕗᓂᓛᒃ 
ᒥᔅᓴᑎᓯᒪᔭᕗᑦ $158 ᒥᓕᐊᓐ ᑕᐃᓐᓇ ᐃᓱᒪᒋᓪᓗᒍ, 
$9 ᒥᓕᐊᓐ ᑎᑭᑎᖃᑦᑕᓲᑦᑎᓐᓄᑦ 
ᐋᓐᓂᐊᓯᐅᖅᑎᓄᑦ, $48-49-ᒥᓕᐊᓐ 
ᐃᖅᑲᓇᐃᔭᑲᐃᓐᓇᖃᑦᑕᖅᑎᓄᑦ ᐊᒻᒪᑦᑕᐅᖅ 
ᐃᑲᕐᕋᖏᑦᑕ ᐅᖓᑖᓄᑦ ᐃᖅᑲᓇᐃᔭᖅᑐᓄᑦ $9 
ᒥᓕᐊᓐᕌᕐᓂᐊᖅᑐᒋᓪᓗᒋᑦ ᐊᒻᒪ 
ᐅᖄᓚᕕᐅᔅᓯᑐᐃᓐᓇᖅᑐᑦ ᑕᐃᒃᑯᐊ 
ᐊᖏᕐᕋᖅᓯᒪᒐᓗᐊᖅᑎᓪᓗᒋᑦ ᑕᒫᓂ $83 
ᒥᓕᐊᐸᓘᒥᓲᖑᒻᒥᔪᑦ ᑲᑎᑦᑐᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑖᒃᑯᐊ ᐊᒡᒍᕋᕕᒋᑦ. ᐅᕙᖓᓕ 
ᑕᑯᓐᓈᖅᑕᖓᒍᑦ ᐅᕙᖓ ᓄᓇᖓᓂ, ᑖᒃᑯᐊ 
ᓯᕗᓪᓕᓪᓚᕆᐅᔭᕆᐊᓖᑦ ᐊᓯᐊᒎᕐᕕᖃᓐᖏᓪᓚᕆᑦᑐᑦ 
ᑕᕝᕙᓂ ᓇᓗᓇᐃᖅᑐᕈᑎᖏᓐᓂ ᑕᐃᒪᐃᖓᖅᑲᐅᒻᒪᑦ 
ᐋᓐᓂᐊᓯᐅᖅᑏᑦ ᓈᒻᒪᒋᐊᖃᕐᖓᑕ ᓄᓇᓕᓐᓂ. 
ᓈᒻᒪᑦᑐᓂᒃ ᐋᓐᓂᐊᓯᐅᖅᑎᖃᕆᐊᖃᕐᖓᑕ ᓄᓇᓖᑦ. 
ᐱᒡᒐᓇᓪᓚᕆᖃᑦᑕᓲᖑᒻᒪᓂᓛᒃ ᐃᖅᑲᓇᐃᔭᖅᑎᓄᑦ 
ᓄᓇᖃᖅᑐᓄᓪᓗ ᓄᓇᓕᓐᓂ. ᑐᔅᓯᕋᓐᖏᑦᑐᒍᑦ 
ᐱᕐᔪᐊᕌᓗᓐᓂᒃ ᑐᔅᓯᕋᓐᖏᑦᑐᒍᑦ 
ᐋᓐᓂᐊᓯᐅᖅᑎᑖᕈᒪᑐᐃᓐᓇᖅᑐᒍᑦ ᐋᓐᓂᐊᕕᓐᓂ 
ᒪᑐᐃᖓᐃᓐᓇᖃᑦᑕᖁᔨᑐᐃᓐᓇᖅᑐᒍᑦ 
ᒪᑐᖃᑦᑕᕆᐊᖃᓐᖏᓪᓗᑎᑦ 
ᐃᖅᑲᓇᐃᔭᑎᑭᔅᓱᓗᐊᕐᓂᑯᒧᑦ.  
 
ᐅᕙᓂ ᐅᖃᖅᓯᒪᔪᖅ ᐃᑲᕐᕋᖏᑕ ᐅᖓᑖᓄᑦ 
ᐃᖅᑲᓇᐃᔭᖅᑐᓄᑦ ᐊᔾᔨᒌᓐᖏᑦᑐᓂᒃ 
ᐱᔾᔪᑎᖃᓲᖑᒻᒪᑕ. ᐅᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐆᑦᑐᕋᓱᒋᐊᔅᓴᖅ  
ᐃᓱᒪᓯᒪᕚᑦ ᐅᕝᕙᓘᓐᓃᑦ ᐆᑦᑐᕇᖅᑲᑦ 
ᐃᖅᑲᓇᐃᔭᖅᑎᓂᑦ ᐅᓐᓄᐊᒃᑯᑦ 
ᐃᖅᑲᓇᐃᔭᖅᑎᑦᑎᖃᑦᑕᕐᓗᑎᑦᑕᐅᖅ? ᑕᐃᒫᒃ 
ᐋᓐᓂᐊᓯᐅᖅᑏᑦ ᐅᖃᓚᕕᐅᓐᖏᓐᓇᖃᑦᑕᕐᖓᑕ 
ᖃᐃᖁᔭᐅᓪᓗᑎᑦ. ᐅᓐᓄᒃᑯᑦ 
ᐃᖅᑲᓇᐃᔭᖅᑎᔅᓴᖃᓲᖑᒋᕕᓰ 
ᐃᖅᑲᓇᐃᔮᔅᓴᖃᓲᖑᒋᕕᓯ ᐃᖃᓗᐃᑦ ᓄᓇᑖᓂ 
ᓄᓇᓕᓐᓄᑦ ᐊᔾᔨᒋᔭᐅᓐᖏᒻᒪᑕ. ᖁᔭᓐᓈᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

ᑖᓐᓇ ᐊᕐᕌᒍᓂ ᖃᑦᑎᒃᑭᐊᖅ ᐊᓂᒍᓕᖅᑐᐃᑦ 
ᐊᓯᖏᑦ ᒪᓕᒐᓕᐅᖅᑎᐅᑎᓪᓗᒋᑦ 
ᐅᖃᐅᓯᐅᖃᑦᑕᔪᒻᒥᔫᒐᓗᐊᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᒋᔭᕋ ᑕᐃᒫᒃ ᐊᐱᕆᒻᒪᑦ 
ᐅᖃᕐᖓᓪᓗ. ᐃᒃᓯᕙᐅᑕᖅ. ᑖᓐᓇ 
ᐅᐊᑦᑎᕈᑲᓪᓚᕈᓗᓂ ᐅᖃᐅᓯᐅᖃᑦᑕᖅᑐ ᐊᓪᓛᒃ 
ᑐᔅᓯᕋᐅᑎᓕᐅᑐᖃᓚᐅᖅᓯᒪᒻᒪᕆᒻᒥᔪᖅ ᐋᓐᓂᐊᕕᒻᒥ 
ᐃᓚᖓ ᐋᓐᓂᐊᕕᐅᔪᒥᒃ. ᐃᖅᑲᓇᐃᔭᖅᑎᖏᑦ 
ᐅᕙᑦᑎᓐᓄᑦ ᑐᔅᓯᕋᐅᑎᓕᐅᓚᐅᖅᓯᒪᔪᑦ 
ᐆᑦᑐᕋᖁᔨᓪᓗᑎ ᐊᐅᓚᒍᓐᓇᕋᔭᕐᒪᖔᖅ. ᑭᓯᐊᓂ 
ᖃᐅᔨᒪᑦᑎᐊᕆᐊᖃᕋᑦᑕ ᐋᓐᓂᐊᓯᐅᖅᑏᑦᑕᐅᖅ 
ᑲᑐᔾᔨᖃᑎᒌᖃᕐᒥᒻᒪᑕ ᐱᓕᕆᖃᑎᒋᒋᐊᖃᖅᑕᑎᓐᓂ.  
ᑕᐃᓐᓇ ᐋᓐᓂᐊᕕᒃ ᑕᐃᒫᒃ ᑲᔪᓯᒋᐊᕈᒪᓪᓚᕆᔪᒻᒪᑦ 
ᑲᔪᓯᒋᐊᖁᒋᓪᓗᒍᓗᑦᑕᐅᖅ.  
 
ᐅᖃᖃᑎᒋᓯᒪᒐᒃᑭ ᐃᖅᑲᓇᐃᔭᖅᑎᖏᑦ ᑖᓐᓇ 
ᑕᐃᒃᑯᐊ ᐃᓄᐊᒋᐊᓗᐊᕐᓂᕆᖃᑦᑕᖅᑕᖏᑦ 
ᐋᓐᓂᐊᕕᓕᐊᖅᑐᒐᓛᓗᑎᓪᓗᒋᑦ ᐅᕝᕙᓘᓐᓃᑦ 
ᐅᓐᓄᓴᒃᑯᑦ ᐃᓄᒋᐊᓐᖏᓂᖅᓴᐅᓕᖅᑎᓪᓗᒋᑦ. 
ᖃᓄᕈᓘᔭᖅ ᓇᓕᕌᕋᔅᓴᓂᑦ ᐃᓱᒪᒋᔭᖃᕆᐊᖃᖅᑐᒍᑦ. 
ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᑕᐃᒪᐅᒥᒻᒪᑕᑦᑕᐅᖅ ᐃᓱᒪᒋᖃᓯᐅᑎᒋᐊᓕᕗᑦ. 
ᑕᒪᒃᑯᓂᖓ ᑐᔅᓯᕋᓕᕋᐃᒍᑦᑕ ᓯᓚᑖᓃᖔᖅᑐᓂᒃ 
ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ ᐱᓕᕆᖁᔭᐅᓗᑎᑦ 
ᐊᖏᖃᑎᒋᔭᐅᓯᒪᓐᖏᑉᐸᑕᐃᓛᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎ 
ᐋᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐅᖃᐅᓯᕆᖃᑦᑕᖅᓯᒪᒐᑦᑎᒍ ᐱᓕᕆᐊᕆᒐᓱᑦᑐᒍᐃᓛᒃ 
ᑮᓇᐅᔭᖏᑦ ᓈᒻᒪᓈᖅᑎᒋᐊᕐᔪᒥᒐᓱᑎᒍ 
ᐊᑭᓪᓚᕆᒋᒐᔭᖅᑕᖏᑦ  
ᐃᓱᒪᒋᓐᖑᐊᖅᑐᒋᑦ. ᖃᐅᔨᒪᔪᖓ ᓯᓚᑖᓃᑦᑐᒐᓗᐊᖅ 
ᐆᒪ ᐱᖁᔭᔅᓴᐅᑉ 2018−19-ᓕᓴᐅᒻᒪᑦ. ᑕᕝᕗᖓᓕ  

2019−2020-ᒧᑦ ᐊᐱᕆᒋᐊᖃᖅᐸᓪᓚᐃᒐᑦᑕ. 
ᑕᐃᒫᔅᓴᐃᓐᓇᑦᑕᐅᖅ ᑮᓇᐅᔭᓂᒃ 
ᐃᓚᒋᐊᖅᓯᒍᒪᔾᔪᑎᓂᒃ ᓴᖅᑮᑲᓐᓂᓛᕆᕕᓰ 
ᕙᓚᐃᒻᒥᒐᔅᓯ? ᓇᓗᓇᓐᖏᑎᐊᖅᑐᖅ 
ᐊᓯᔾᔩᒋᐊᖃᖅᐸᓪᓚᐃᔪᓰᓛᖅ ᑮᓇᐅᔭᔅᓯ 
ᐋᖅᑭᑦᑎᕆᓂᕆᕙᑦᑕᓯᓐᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 
ᑭᖑᓪᓕᖅᐹᕆᓕᖅᑐᒍ. ᖁᔭᓐᓇᓐᖔᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒫᒃᑲᓐᓂᖏᓛᒃ ᖁᔭᓕᔭᕋ 
ᒪᓕᒐᓕᐅᖅᑎ ᑕᐃᒫᒃ ᓂᓪᓕᐊᒻᒪᑦ ᐊᒻᒪ ᑕᒪᐅᖓ 
ᐱᒋᐊᖅᓯᒪᕐᔪᓕᕇᕋᑦᑕ. $38 ᒥᓕᐊᒃᑲᓂᕐᓂᑦ 
ᑐᔅᓯᕋᕐᒥᔪᒍᑦ ᐊᕐᕌᓂ $14 ᒥᓕᐊᓂᒃ ᑐᔅᓯᕋᔪᓪᓗᑕ 
ᐊᐅᓪᓚᖃᑦᑕᕈᑕᐅᓂᐊᖅᑐᓂᒃ ᐋᓐᓂᐊᕕᒻᒧᑦ ᐊᒻᒪ 
$11 -ᒥᓕᐊᓐ ᐋᓐᓂᐊᕕᓐᓄᑦ ᓄᓇᕗᑦ 
ᓯᓚᑖᓃᑦᑐᓄᑦ. ᑖᒃᑯᐊ ᑮᓇᐅᔭᓂᒃ 
ᐃᓚᒋᐊᖅᓯᒍᒪᔾᔪᑎᓂᒃ ᐊᑕᐅᑎᒃᑯᑦ ᑲᑎᓯᒪᒐᑦᑎᒍ 
ᐊᑕᐅᑦᑎᒧᑦ ᑲᑎᓯᒪᒐᑦᑎᒍ.  
 
ᐃᖏᕐᕋᑎᐊᖅᑐᒋᔪᖓᓕ 
ᐃᖅᑲᓇᐃᔭᖅᑐᓕᕆᓂᖏᓛᒃ ᐃᓱᒪᒋᓪᓗᒍ 
ᐋᖅᑭᒋᐊᕆᒃᑲᓐᓂᕈᓐᓇᓂᐊᖅᑐᒋᒐᒪ 
ᐃᖅᑲᓇᐃᔭᖅᑎᑖᕋᓱᓐᓂᑐᐃᓐᓇᐅᓐᖏᑦᑐᒧᑦ 
ᓄᖅᑲᑎᑦᑎᑕᐃᓕᒪᓂᒻᒧᓪᓗ. ᑭᓯᐊᓂ 
ᑐᕌᑦᑎᐊᖅᑎᑕᐅᑲᓐᓂᕆᐊᖃᖅᑑᔮᑐᐃᓐᓇᖅᑐᑦ. 
ᑕᒪᓐᓇ ᐱᕙᓪᓕᐊᓂᐅᒻᒪᑦ ᐊᒻᒪ 
ᐊᓪᓗᑎᐊᖅᓯᒪᓱᒋᓕᖅᑐᖓ ᑕᒪᐅᖓᑦᑎᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓈᒦᒃ, ᐃᒃᓯᕙᐅᑖᖅ. 
ᐊᒥᓱᓂᒃ ᐊᐱᖅᑯᑎᔅᓴᖃᓐᖏᑦᑐᖓ. 
ᐊᐱᖅᑯᑎᖃᕈᒪᔪᖓ ᑭᓯᐊᓂ ᐋᓐᓂᐊᕕᓐᓄᑦ 
ᓘᑦᑖᓄᓪᓗ ᐱᔨᑦᑎᕋᖅᑎᓄᑦ ᑳᓐᑐᕌᒃᑯᑦ 
ᐊᑭᓕᖅᑕᐅᕙᑦᑐᓄᑦ. ᐅᑯᐊ  

ᐊᑭᑦᑐᐸᓪᓕᐊᔪᑯᓗᐊᐲᓂᒃᑯᐊ ᐅᕝᕙᓘᓐᓃᑦ 
ᐊᒥᓲᓂᖅᓵᓗᓐᓂᒃ ᓄᓇᕗᒻᒥᐅᓂᒃ ᑕᐃᒫᒃ 
ᐃᑲᔪᖅᑕᐅᒋᐊᖃᖅᑐᖃᖅᐸᓕᕐᖓᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᖑᓪᓕᖅ ᐅᖃᖅᑲᐅᔭᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᓄᖓ ᐱᔨᑦᑎᕈᑎᓄᑦ ᐊᑭᓕᖅᖢᑕ 
ᐊᑭᑦᑐᓂᖅᐹᖑᕕᑖ ᐊᓯᕗᑦ ᒐᕙᒪᖃᖅᕖᑦ ᑕᑯᓪᓗᒋᑦ 
ᑕᑯᔭᐅᓴᕋᐃᓐᓂᖅᓴᐅᖕᒪᑖ? ᖃᐅᔨᒪᒐᒪ ᖃᓪᓗᓈᑦ 
ᓄᓇᖏᓐᓂ ᐊᑯᓂᐊᓗᒃ ᐅᑕᖅᑭᖃᑦᑕᕐᒪᑕ ᐅᕙᒍᑦ 
ᕿᓚᒥᑯᓗᒃ ᑕᑯᔭᐅᕙᒃᖢᑕ. ᑕᐃᒪᐃᑦᑑᒻᒫᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᓱᓕᔪᖅ. ᒪᑯᐊ 
ᐱᑐᐃᓐᓇᐅᓐᖏᑦᑐᑦ ᓘᒃᑖᑦ ᓱᒃᑲᓂᖅᓴᒥᒃ ᑕᑯᔭᐅᓲᑦ. 
ᐃᓚᖏᑦ ᐊᓯᕗᑦ ᐅᑕᖅᑭᑯᑖᑦᑎᓪᓗᒋᑦ. ᑕᐃᒪᐃᑦᑐᓂᒃ 
ᐱᔨᑦᑎᕈᑎᓄᑦ ᐊᖏᕈᑎᑎᒍᑦ ᑕᒪᒃᑯᐊ  
ᐋᖅᑭᓯᒪᖃᑦᑕᖅᑕᕗᑦ ᑯᐸᐃᒃ ᓲᕐᓗ 
ᑲᒪᒋᔭᐅᔭᕆᐊᖃᕈᕕᑦ ᐊᑭᑭᓐᓂᖅᓴᐅᓲᖅ ᐊᒻᒪᓗ 
ᓯᕗᕐᖓᓂ ᐊᖏᕈᑎᑎᒍᑦ ᐋᖅᑭᑦᑕᐅᓯᒪᖃᑦᑕᖅᑐᑦ.  

ᐊᓯᕗᑦ ᒫᓂ ᑲᒪᒋᔭᐅᓐᓂᕈᑎᒃ ᐊᑭᓖᒐᔭᖅᑕᑦᑎᓐᓂᒃ 
ᐊᔾᔨᑐᐃᓐᓇᓐᖏᓐᓂᒃ ᐊᑭᓖᒐᔭᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᖃᓐᖏᑦᑐᖓ 
ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᐃᓗᐊᓂᑦᑐᓂᒃ. 
ᐱᔨᑦᑎᕈᑏᑦ ᑳᓐᑐᕌᑎᒍᑦ ᐅᑯᑎᒎᓇᓚᐅᓐᖏᑦᑐᑦ 
ᐃᓛᒃ ᐊᑐᕈᒫᓂᐊᖅᑐᓄᑦ 
ᐃᓕᔭᐅᖃᓯᐅᔾᔭᐅᓚᐅᓐᖏᑦᑐᑦ. ᐅᓇ ᓯᕗᓪᓕᖅᐹᖅ 
ᐊᐱᖅᑯᑎᒐ, ᑕᐃᒃᑯᐊ ᐊᖅᑯᓵᑐᐃᓐᓇᖃᑦᑕᖅᑐᑦ 
ᐃᒡᓗᖃᖅᑎᑕᐅᖃᑦᑕᕐᓂᖏᑦ ᓄᓇᕗᒻᒥ  
ᐃᒡᓗᓕᕆᔨᕐᔪᐊᒃᑯᑎᒎᖅᑐᓂᒃᑯᐊ? ᐃᒡᓗᖁᑎᖏᓐᓂᒃ 
ᐅᕝᕙᓘᓐᓃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᓇᖕᒥᓂᖅ ᐃᒡᓗᓯᐅᖅᖢᑎᒃ 
ᐃᒡᓗᖃᖅᑎᑦᑎᖃᑦᑕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑎᒍᑦ 
ᐊᖏᕈᑎᓕᐅᖅᓯᒪᓪᓗᑕ ᐊᑐᖃᑦᑕᖅᑕᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᐃᑦᑐᑦ ᑕᐃᒃᑯᐊ ᐊᖏᕈᑏᑦ ᐅᖃᐅᓯᕆᓵᖅᑕᑎᑦ 
ᖃᓄᐃᑦᑐᓂᒃ ᐃᓗᓕᖃᖅᐸᑦ? ᓄᓇᕗᑦ ᒐᕙᒪᒃᑯᑎᑐᑦ 
ᐊᑐᖅᑐᐊᕈᑎᖏᑦ ᐋᖅᑭᒃᑕᐅᖃᑦᑕᖅᐹᑦ ᐊᒻᒪᓗ 
ᖃᔅᓯᓂᒃ ᒪᐅᓈᑐᐃᓐᓇᖅᑐᓄᑦ ᐃᒡᓗᒃᓴᓂᒃ ᖃᔅᓯᓂᒃ 
ᐊᑐᖃᑦᑕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᖏᕈᑎᓕᐅᖅᓯᒪᔭᕗᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ ᑕᐃᒃᑯᑎᒎᓇᖅ ᐃᒡᓗᓂᒃ 
ᓇᓂᓯᖃᑦᑕᖅᑐᒍᑦ ᐊᒻᒪᓗ ᑕᖅᑭᑕᒫᖅᓯᐅᑏᑦ 
ᐋᖅᑭᒃᑕᐅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᑕᐃᒪᓐᓇ 
ᐋᖅᑭᒃᓯᒪᖃᑦᑕᖅᑐᑦ. ᐃᓛᓐᓂ  



ᓇᒡᒐᔾᔭᐅ, ᒫᑦᓯ 11, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓃᑲᐃᓐᓇᑐᐃᓐᓇᖅᑐᑦ ᐱᖓᓱᓄᑦ ᑕᖅᑭᓄᑦ 
ᒫᓃᑦᑐᓐᓇᖅᑐᖅ ᓄᖅᑲᖓᓚᐅᑲᒃᖢᓂ 
ᐅᑎᖦᖤᕆᕗᖅ. ᑖᒃᑯᐊ 
ᐋᖅᑭᒃᓱᖅᑕᐅᑦᑎᐊᖅᓯᒪᖃᑦᑕᖅᑐᑦ ᐊᒻᒪᓗ ᑕᖅᑭᑕᒫᑦ 
ᐊᑭᓕᖅᓱᖃᑦᑕᖅᑕᖏᑦ ᑲᑐᔾᔨᖃᑎᒌᖏᑎᒍᑦ 
ᐋᔩᕐᓂᒃᑯᑦ ᐋᖅᑭᖃᑦᑕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᓂᐊᕐᒥᔭᕋ ᑕᐃᒃᑯᐊ ᐃᒡᓗᑦ 
ᐊᑐᑲᐃᓐᓇᖅᑐᑦ ᐃᒡᓗᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᑐᖅᑐᓄᑦ ᐃᓚᓕᐅᔾᔭᓯᒪᕚᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒪᐃ. ᖃᐅᔨᒋᐊᕆᐊᖃᕐᓂᐊᖅᑐᖓ 
ᑕᒪᐅᓇ ᒪᐅᓇᑐᐃᓐᓈᖅᑐᓄᑦ ᐊᑐᖅᑕᐅᖃᑦᑕᕐᒪᑕ. 
ᓲᕐᓗ ᐃᓄᖃᖅᐸᑦ ᐃᓄᖃᓐᖏᑦᑑᔪᓐᓇᕆᓪᓗᓂ 
ᓇᓗᓇᐃᕐᓗᒍ ᑭᓯᐊᓂ ᑭᐅᔪᓐᓇᕋᔭᖅᑕᒋᑦ 
ᑐᑭᓯᒋᐊᕐᕕᒋᓛᖅᐸᕐᒪ ᑕᐃᒃᑯᐊ ᐃᓗᓕᖏᑦ 
ᕿᒥᕐᕈᐊᕈᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᔅᓯᑦ ᖃᔅᓯᑦ ᒪᐅᓈᑲᐃᓐᓇᖅᑐᓂᒃ ᐃᒡᓗᓂᒃ 
ᐱᓯᒪᕕᓯ? ᖃᔅᓯᓂᒡᓗ ᑮᓇᐅᔭᓂᒃ ᐊᑐᖃᑦᑕᖅᐱᓯ 
ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑯᐊ  

ᕿᒪᓕᕋᕕᒋᑦ ᒪᓕᒐᒃᓴᐅᑉ ᐱᔾᔪᑎᖏᑦ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᓕᒫᒥ 62-ᖑᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐊᓯᐊᓄᑦ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᖃᕆᓴᐅᔭᒃᑰᖅᑎᑕᖏᑦ 
ᐅᓂᒃᑲᐅᓯᕆᒃᑲᓐᓂᒐᓛᒃᐸᐅᖅᑲᐃ 
ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᕆᔭᐅᓯᒪᖕᒪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᖅᑲᓇᐃᔭᖅᑐᓕᕆᔨᒃᑯᓐᓅᖓᔪᑦ 
ᖃᕆᓴᐅᔭᒃᑰᖅᑎᓐᓂᐊᖅᑕᖏᑦ ᐊᐅᓚᔾᔭᒃᐸᑕ 
ᑲᒪᒋᑲᐃᓐᓇᕐᓂᐊᖅᑕᒃᑲ ᐃᓗᓪᓕᖅᓱᖅᓯᒪᓕᖅᖢᑎᒡᓗ 
ᐱᔭᕇᖅᓯᒪᓕᖅᑎᓪᓗᒋᓪᓗ ᑕᐃᒪᓐᓇᐅᓂᐊᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᓄᖅᑲᖓᑲᐃᓐᓇᕐᓂᕐᒧᑦ ᐅᐸᖃᑦᑕᖅᑐᓪᓗ 
ᖃᕆᓴᐅᔭᒃᑯᑦ ᓇᓗᓇᐃᔭᖅᑕᐅᓯᒪᓂᖏᑦ 
ᖃᕆᓴᐅᔭᓕᕆᔾᔪᑎᓂᒃ ᑕᒪᒃᑯᓂᖓ ᓇᓗᐸᓗᒃᖢᖓ. 
$450,000 ᐊᖏᔪᕈᓘᔭᐅᖕᒪᑦ. ᐱᓕᕆᕝᕕᓯ ᖃᓄᖅ 
ᑕᒪᓐᓇ ᐋᔩᕈᑎᒋᓚᐅᖅᐱᓯᐅᒃ ᖃᕆᓴᐅᔭᑦ 
ᐃᓚᒃᓴᖏᓐᓂᒃ ᐊᑐᐃᓐᓇᕈᖅᑎᖃᑦᑕᖅᑕᖏᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒪᐃ. ᑕᐃᒪᐃᑦᑐᑯᓘᔭᓕᖕᓂᒃ 
ᐱᖃᓐᖏᓐᓇᒪ. ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᖁᓪᓕᒃᑯᑦ ᐊᑐᖃᑦᑕᖅᑕᖏᑦᑕ ᐊᔾᔨᖏᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᔭᐅᓐᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᑯᕐᒥᐅᑦ 
ᒪᓕᒐᓕᐅᖅᑎᖓ ᐱᒋᐊᓵᖅᑎᓪᓗᑕ 
ᐅᖃᐅᓯᖃᓚᐅᕐᒪᑦ ᐃᓕᖅᑯᓯᕆᓐᖏᑕᑦᑎᓐᓄᑦ 
ᐃᓱᒪᖃᑎᒋᓐᖏᑕᑦᑎᓐᓄᑦ ᐊᒻᒪ 
ᐃᓅᓯᖃᑎᒋᓐᖏᑕᑦᑎᓐᓄᑦ ᓂᐊᖁᓕᕆᔭᐅᖃᑦᑕᕋᑦᑕ. 
ᐊᒻᒪ ᓄᓇᓖᑦ ᐱᔪᒪᕙᓪᓕᐊᑐᐃᓐᓇᕐᒪᑕ. 
ᑲᖏᖅᑐᒑᐱᖕᒥᐅᑕᐃᑦ ᐱᓕᕆᔨᖁᑎᖏᓐᓂᒃ 
ᐃᓱᒪᓕᕆᓂᕐᒧᑦ. (ᑐᓵᔨᑎᒍᑦ) ᐅᓇ 
ᐊᐱᖅᑯᑎᒋᓂᐊᖅᑕᕋ, ᐅᓄᖅᑐᖅ ᓄᓇᓖᑦ 
ᐃᓱᒪᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ ᒪᑯᐊ 
ᐊᐅᓚᔾᔪᑏᑦ ᒪᑭᒪᐅᑏᓪᓗ ᑲᖏᖅᖢᒑᐱᖕᒥ 
ᐃᓅᓯᓕᕆᔨ $9 ᒥᓕᐊᓂᒃ ᐅᖃᐅᓯᖃᕋᑦᑕ ᒪᑯᓄᖓ 
ᐋᓐᓂᐊᓯᐅᖅᑎᓄᑦ ᐅᓄᖅᑐᕐᔪᐊᒻᒪᕆᐊᓗᖕᓂᒃ, $48 
ᒥᓕᐊᓐ ᐊᒻᒪ ᓇᓪᓕᐅᒃᑯᒫᑦ ᑮᓇᐅᔾᔭᔅᓵᓴᓄᕐ,  
$83 ᒥᓕᐊᓐ.  
 
ᐃᓱᒪᓕᕆᓂᖅ ᐱᔾᔪᑎᒋᓪᓗᒍ ᐃᓄᐃᑦ 
ᐅᓄᖅᑐᓂᒃᑯᐊ ᖁᖅᓴᓪᓚᒃᓯᒪᓕᓲᖑᖕᒪᑕ 
ᐃᓅᓯᕐᒥᓂᒃ ᓇᐅᒃᑯᑦ ᐃᓱᒪᓕᕆᓂᖅ ᐅᖃᐅᓯᕆᓪᓗᒍ 
ᐃᓱᒪᓕᕆᔨᖃᖃᑦᑕᕋᑦᑕ ᐱᖅᑯᓯᖃᑎᒋᓐᖏᑕᑦᑎᓐᓂᒃ 
ᐅᖃᐅᓯᖃᑎᒋᓐᖏᑕᑦᑎᓐᓂᒃ. ᑕᐃᓐᓇᓕᑭᐊᖅ 
ᑲᖏᖅᖢᒑᐱᖕᒥ ᐃᓱᒪᓕᕆᔩᑦ ᑕᐅᒃᑯᐊᖔᖅ  

ᐊᑐᖅᑕᐅᔪᒪᖃᑦᑕᕐᒪᑕ. ᖃᓄᑭᐊᖅ 
ᐃᖅᑲᓇᐃᔭᖃᑎᒌᒐᓱᒃᓯᒪᓂᖅᐱᓯᐅᒃ ᐃᓄᐃᑦ 
ᑕᐃᒃᑯᐊ ᐃᓅᓯᓕᕆᔩᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᒃᑯᐊ 
ᐱᖁᔭᒃᓴᐅᑉ ᐱᔾᔪᑎᖏᓐᓅᖓᓐᖏᑦᑎᐊᒻᒪᕆᖕᒪᑦ 
ᑭᐅᔪᒪᒍᕕᑦ ᑭᐅᑎᑉᐸᒋᑦ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᑲᖏᖅᖢᒑᐱᖕᒥ 
ᐃᓅᓯᓕᕆᔩᑦ ᐊᑐᖃᑦᑕᖅᓯᒪᔭᕗᑦ ᓄᓇᕗᓕᒫᕐᒥ 
ᐱᓗᐊᕐᓗᒍ ᕿᑭᖅᑖᓗᖕᒥ. ᑭᓯᐊᓂ ᑕᐃᒃᑯᓄᖓ 
ᐃᒃᑯᐊᖅ ᖁᖅᓴᓪᓚᒃ ᖃᓄᐃᑦᑐᖃᑲᓪᓚᑦᑐᐊᓘᒑᖓᑦ 
ᓄᓇᓕᖕᓄᐊᓲᑦ ᐃᓚᒋᔭᐅᑎᑕᐅᖃᑦᑕᖅᑐᑦ. 
 
ᐃᓄᖕᓂᒃ ᐃᓅᓯᓕᕆᔨᓂᒃ ᑕᑯᔪᒪᑦᑎᐊᒻᒪᕆᒃᖢᖓ 
ᓄᓇᕗᑉ ᓄᓇᓕᓕᒫᓂᑦ. ᑕᐃᒪ ᐃᓕᓐᓂᐊᖅᓯᒪᔪᓂᒃ 
ᐃᓅᓯᓕᕆᔨᑕᖃᖅᐸᑦ ᐊᒻᒪᓗ ᐊᓯᐊᓄᑦ 
ᐃᓕᓐᓂᐊᖅᓯᒪᔪᑦ ᑲᑎᓐᖓᒃᐸᑎᒃ 
ᐱᐅᔪᓪᓚᕆᐅᒐᔭᖅᑐᖅ. ᑕᕝᕗᖓᖃᐃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᓕᒫᕐᓗᒋᑦ, 
ᐊᖏᖅᑕᐅᖅᑳᖅᓯᒪᓐᖏᑦᑐᑦ. $40 ᒥᓕᐊᓐ. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑎᑦ ᒪᒃᐱᖅᑐᒐᖅ 
2, ᑮᓇᐅᔭᐃᑦ ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᑦ, 
ᓈᓴᐅᑎᓕᒃ 1 2018-2019 ᐅᐃᒍᖓ 1 
ᐊᐅᓚᔾᔪᑏᑦ ᒪᑭᒪᐅᑎᓪᓗ ᐊᐅᓚᔾᔪᑏᑦ ᒪᑭᒪᐅᑏᑦ  

ᑮᓇᐅᔭᑦ. $46,665,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᖅ 
18 ᐅᑯᓇᓂ ᖃᑯᖅᑕᓂ ᐃᔾᔪᔪᖁᑎᔅᓯᓐᓂ. 
ᖁᔭᓐᓇᒦᒃ. ᒪᓕᒐᒃᓴᖅ 18, ᑮᓇᐅᔭᑦ ᐃᓚᒋᐊᕈᑏᑦ 
ᐊᐅᓚᔾᔪᑏᑦ ᒪᑭᒪᐅᑎᓪᓗ ᒪᓕᒐᖅ, ᓈᓴᐅᑎᓕᒃ 1 
2018-2019. ᓈᓴᐅᑎᓕᒃ 1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓄᑦ 2 ᐅᐃᒍᖓ 
ᐃᓚᒋᐊᕈᑏᑦ ᐊᕐᕌᒍ ᐃᓚᒋᐊᕈᑏᑦ ᐊᕐᕌᒍ ᒫᑦᓯ 31, 
2019-ᒧᑦ ᑎᑭᖦᖢᒍ. ᓈᓴᐅᑎᓕᒃ 1, ᐊᐅᓚᔾᔪᑏᑦ 
ᒪᑭᒪᐅᑎᓪᓗ ᑲᑎᓕᒫᕐᓗᒋᑦ ᑐᒃᓯᕌᑦ. $46,665,000 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᓂᓕᖅᐱᓰ? ᓈᓴᐅᑎᓕᒃ 
7. ᐊᖏᖅᐱᓯᐅᒃ? ᓯᓂᓕᓕᖏᒃᑲᓗᐊᖅᐱᓯ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯ 
ᒪᓕᒐᒃᓴᖅ 18 ᐃᓗᐃᒃᑲᐅᑎᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒃᖢᒍ 
62(2) ᒪᓕᒐᒃᓴᖅ 18 
ᑲᑎᒪᔾᔪᑎᒃᓴᓅᖅᑕᐅᓂᐊᕈᓐᓇᖅᓯᕗᖅ ᐱᖓᔪᐊᓐᓂ 
ᐅᖃᓕᒫᖅᑕᐅᓂᐊᕐᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ, ᒪᑐᔾᔪᑏᑦ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᐃᓪᓗᒍ ᖁᔭᓐᓇᒦᕌᓗᒃ 
ᐃᑲᔪᖅᓯᖅᑕᐅᓯᒪᒐᑦᑕ. 
 
ᖁᔭᓐᓇᒦᕈᒪᓪᓗᖓ ᐅᑯᐊ ᖃᐅᔨᒪᔨᑕᒃᑲ ᒥᔅᑕ 
ᑦᓴᐅᓐᓗ ᐅᕙᖓᓗ ᐃᑲᔪᖅᑕᐅᓯᒪᖃᑦᑕᕋᑦᑕ 
ᑭᐅᔾᔪᑎᒃᓴᖃᓐᖏᑦᑎᓪᓗᖓ. ᐃᓚᖏᑦ ᑕᐃᒃᑯᐊ 
ᑭᐅᔾᔪᑎᒃᑲ ᑕᐃᒃᑯᐊ ᖃᐅᔨᒪᔭᐅᔪᒃᓴᐅᕗᑦ ᑭᓯᐊᓂ 
ᒥᔅᑕ ᓚᐃᑦᓯᑑᓐ ᑲᑎᒪᖃᑎᒋᓂᐊᖅᐸᕋ ᑕᐃᒃᑯᐊ 
ᑐᑭᓯᔪᒪᖅᑲᐅᔭᖏᑦ ᕿᒥᕐᕈᐊᕐᓂᐊᕋᑦᑎᒃᑯᑦ. 
 
ᖁᔭᓐᓇᒦᖅᖢᓯᓗ ᐊᕐᕌᒍ ᑕᕝᕙᓃᒃᑲᓐᓂᕈᒪ ᑮᓇᐅᔭᑦ  
ᐃᓚᒋᐊᕈᑏᑦ ᑕᐃᒪᓐᓇᑎᒋᐊᓘᒍᓇᓐᖏᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑲᑎᒪᔨᕋᓛᓪᓗ ᑭᒡᒐᖅᑐᖅᖢᒋᑦ ᐃᖅᑲᓇᐃᔭᖅᑎᓯ 
ᑕᒪᔅᓯᑦᑎᐊᖅ ᖁᔭᓐᓇᒦᖅᐸᓯ.  

ᐃᖅᓱᖅᑏ, ᐊᓂᑎᑲᐃᓐᓇᒃᑭᑦ. ᖃᓄᐃᑦᑐᒪᓕᖅᐱᓯ? 
ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᐱᖁᔨᕗᖔᖅᐳᖓ 
ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ. 
ᐊᐃᕙᐅᑕᐅᔪᓐᓇᓐᖏᑦᑐᑦ. ᐊᖏᖅᑐᑦ? ᖁᔭᓐᓇᒦᒃ. 
ᐊᑭᕋᖅᑐᖅᑐᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 
ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ 
ᓄᖅᑲᖅᐸᓪᓕᐊᓂᐊᓕᕋᒪ. 
 
ᐅᖃᖅᑎᐅᑉ ᑐᓪᓕᐊ (ᒥᑭᓐᖑᐊᖅ): 
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᕋᒻᐴᑦ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᖅᑎᑖᕆᔭᐅᕋᑖᖅᑐᖅ ᒫᓐᓇᑲᐃᓐᓇᖅ. 
ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓯ ᕿᒥᕐᕈᓯᒪᔪᑦ 
ᒪᓕᒐᒃᓴᐃᑦ 15, 16, 17, ᐊᒻᒪ ᒪᓕᒐᖅ 18. 
ᐅᓂᒃᑳᕈᒪᔪᐃᑦ ᑲᑎᒪᓂᕐᒥᓂᒃ. ᐊᒻᒪ ᒪᓕᒃᓴᖅ 15, 
16, 17, ᐊᒻᒪ 18 ᒪᓕᒐᖏᑦ ᑖᒃᑯᐊ ᐱᖓᓱᓂᑦ 
ᐅᖃᓕᒫᖅᑕᐅᔪᓐᓇᖅᓯᔪᑦ. ᓅᑦᓯᒋᐊᖅᐳᖓ ᑖᒃᑯᐊ 
ᑲᑎᒪᑐᐃᓐᓇᐅᑉ ᑲᑎᒪᓂᖏᑦ ᐊᖏᖅᑕᐅᖁᑉᓗᒋᑦ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ):  
ᓅᑦᓯᒋᐊᖅᑐᖃᖅᓯᒪᖕᒪᑦ, ᑐᒡᓕᖃᖅᐹ? ᖁᔭᓐᓇᒦᒃ. 
ᒥᔅᑕ ᑯᓱᒐᖅ. ᓅᑕᐅᔪᖅ. ᓈᒻᒪᖕᒪᑦ. ᓈᒻᒪᒃᓴᖅᑐᐃᑦ? 
ᓈᒻᓴᒃᓴᓐᖏᑦᑐᐃᑦ? ᓅᑕᐅᔪᖅ ᑲᔪᓯᕗᖅ.  
 
(ᑐᓵᔨᒃᑰᖏᑦᑐᖅ) ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ 
ᕼᐃᒃᔅ. 

 
ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᑉᓗᒥ ᑐᒡᓕᖅᑕᐅᑉᓗᖓ ᐊᕐᕕᐊᑦ 
ᓂᒋᐊᓄᑦ ᒪᓕᒐᒃᓴᖅ 15, ᑖᒃᑯᐊ ᑮᓇᐅᔭᑦ 2019-
2020 ᐱᖓᔪᖓᓐᓂ ᐅᖃᓕᒫᖅᑕᐅᖁᑉᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎᐅᑉ ᑐᓪᓕᐊ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 
ᖁᔭᓐᓇᒦᒃ, ᓈᒻᒪᒃᓴᖅᑐᐃᑦ? ᑲᔪᓯᕗᖅ ᒪᓕᒐᖅ. 
(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒃᓯᕙᐅᑖᖅ. ᑕᒻᒪᓕᖅᑲᐅᒐᓗᐊᕋᒪ. ᐃᒃᓯᕙᐅᑖᖅ, 
ᑐᒡᓕᖅᑕᐅᕗᖓ ᐊᕐᕕᐊᑦ ᓂᒋᐊᓄᑦ ᑐᒡᓕᖅᖢᓂᐅᒃ, 
ᑖᓐᓇ ᒪᓕᒐᒃᓴᖅ 16 ᑮᓇᐅᔭᖅ 16, ᑖᒃᑯᐊ 
ᐱᖓᔪᖓᑦ 2018-2019 ᐱᖓᔪᖓᓂ  
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.. 
 
ᐅᖃᖅᑎᐅᑉ ᑐᓪᓕᐊ: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 16 - ᑮᓇᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2018-2019 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ):  ᖁᔭᓐᓇᒦᒃ,  

ᐅᖃᖅᑏ. ᒪᒥᖓᓇᖅ, ᑖᒃᑯᓂᖓᐅᖏᑦᑐᖅ 
ᐊᑐᐊᖃᑖᕋᒪ ᓱᓇᐅᕝᕙ. 
 
ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 16, 
ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2018-2019,, ᐱᖓᔪᐊᓐᓂᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎᐅᑉ ᑐᓪᓕᐊ: ᒪᓕᒐᒃᓴᖅ 16. (ᑐᓵᔨᑎᒍᑦ) 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 
 
>>ᐃᓪᓚᖅᑐᑦ 
 
ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ  ᒪᓕᒐᒃᓴᖅ 
ᐊᖏᖅᑕᐅᔪᓐᓇᖅᓯᕗᖅ. 
 
(ᑐᓵᔨᒃᑰᖏᑦᑐᖅ) ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 1, 2019-2020 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ):  ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᒡᓕᐊᖅᑕᐅᓪᓗᖓ ᐊᕐᕕᐊᑦ 
ᓂᒋᐊᓄᑦ, ᒪᓕᒐᒃᓴᖅ 17, ᑖᒃᑯᐊ ᑮᓇᐅᔭᑦ 
ᑐᒃᓯᕈᑎᖏᑦ ᑕᒡᕗᖓ ᒪᓕᒐᒃᓴᖅ 1, 2019−2020. 
 
ᐅᖃᓕᒫᖅᑕᐅᓗᓂ ᐱᖓᔪᐊᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐅᖃᖅᑎᐅᑉ ᑐᓪᓕᐊ: ᒪ’ᓇᓪᓗᐊᕕᒃ. ᐱᖁᔨᕗᖔᕈᑦ 
ᓈᒻᒪᖕᒪᑦ. ᐊᖏᖅᑐᑦ, ᐋᒃᑳᖅᑐᑦ. ᐱᖁᔨᕗᖔᕈᑦ 
ᑲᔪᕼᐃᕗᖅ. ᐱᖁᔭᒃᓴᖅ 17,  
ᐱᓐᖑᖅᑎᑕᐅᔪᓐᓇᖅᓯᕗᑦ.  
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, 
ᒥᓂᔅᑕ ᕼᐃᒃᔅ.  
 
ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
1, 2018-2019 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᒡᓕᐊᖅᑕᐅᓪᓗᖓ ᐊᕐᕕᐊᑦ 
ᓂᒋᐊᓄᑦ, ᒪᓕᒐᒃᓴᖅ 18, ᑮᓇᐅᔭᕐᒥ ᑐᒃᓯᕋᐅᒃ 
ᒪᓕᒐᒃᓴᖅ ᐅᖃᓕᒫᖅᑕᐅᖁᓪᓗᒍ, ᓈᓴᐅᑖ 1,  
2018-2019 ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎᐅᑉ ᑐᓪᓕᐊ: ᒪ’ᓇᓪᓗᐊᕕᒃ. ᓅᑕᐅᔪᖅ 
ᓈᒻᒪᖕᒪᑦ. ᓈᒻᒪᒃᓴᖅᑐᐃᑦ. ᓇᒻᒪᒃᓴᖏᑦᑐᐃᑦ. 
ᓅᑕᐅᔪᖅ ᑲᔪᓯᕗᖅ. ᐱᖁᔭᒃᓴᖅ 18, ᑖᓐᓇ 
ᓇᒻᒪᒋᔭᐅᔪᓐᓇᖅᓯᔪᖅ. ᑲᑎᒪᔾᔪᑎᒃᓴᑉᓯᓐᓂᒃ 
ᐅᖃᐅᓯᒃᓴᖃᓚᐅᖅᑳᖏᓐᓂᓐᓂᑦ ᐱᕕᖃᕐᓂᒻᓂᑦ 
ᐅᖃᕈᒪᑉᓗᖓ, ᐅᑉᓗᒥᐅᔪᖅ ᓇᓗᓇᐃᒋᐊᖃᕐᒥᖕᒪᑕ 
ᒪᓕᒐᓕᐅᕐᕕᒃᑕ ᐊᐅᓪᓛᖅᐸᓪᓕᐊᓂᖓᓄᑦ.  
 

ᐅᖃᖅᑎᐅᑉ ᐅᖃᐅᓯᖓ 
 
(ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐅᓂᒃᑳᖅᑳᕈᒪᕗᖓ 
ᓯᕗᓪᓕᖅ, ᐅᑉᓗᒥ ᑕᒪᓐᓇ ᑲᑎᒪᓂᕆᔭᕗᑦ 
ᑲᑎᒪᕕᐅᑉ ᐃᓗᐊᓂ. 
 
(ᑐᓵᔨᑎᒎᕈᓐᓃᖅᑐᖅ) ᐊᑯᓂᐅᕋᑖᖅᑑᒐᓗᐊᖅ ᐊᒻᒪᓗ 
ᐅᑉᓗᒥ ᐊᑕᐅᓯᕐᒥᒃ ᓱᓕ ᑲᑎᒪᕝᕕᒃᓴᖃᖅᖢᓯ. 
ᖁᕕᐊᓱᒃᐳᖓ ᐅᖃᕈᓐᓇᕋᒪ ᐅᑉᓗᒥ 750-ᒋᓕᖅᑖᓂ 
ᐅᑉᓗᒥ ᑲᑎᒪᕐᔪᐊᕐᓂᖃᐸᑉᑕ ᑕᐃᑲᓐᖓᓂᑦ ᐄᐳᓘ 
1, 1999-ᖑᓚᐅᖅᑐᒥ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᑭᓇᑭᐊᖅ ᖃᐅᔨᒪᓂᐊᖅᐸᑦ ᑭᓇᒃᑯᑦ 
ᑕᒫᓃᓛᕐᒪᖔᑕ 1,000-ᒋᔭᑉᑎᓐᓂ ᑲᑎᓕᕈᑉᑕ. 
 
>>ᐃᒡᓚᖅᑐᑦ 
 
ᐃᓚᖓᑦ ᒪᓕᒐᓕᐅᖅᑎ: ᔮᓐ ᑯᐊᒃ. 
 
>>ᐃᒡᓚᖅᑐᑦ 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᓈᓴᐅᑎᓕᒃ 22, 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᑦᓯ 12-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ  

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. 
(ᑐᓵᔨᒃᑰᓕᖅᑐᖅ) ᑖᒃᑯᐊ ᒪᓕᒐᐃᑦ ᐅᕙᒻᓄᑦ 
ᓅᑕᐅᔪᒃᑯᑦ 17-5(2), ᑖᓐᓇ ᒪᓕᒐᓕᐅᕝᕕᒃ 
ᓄᖅᑲᖓᓂᐊᖅᑐᖅ ᑎᑭᓐᓇᓱᒡᓗᒍ ᐊᐃᑉᐹ, ᒫᑦᓯ 12, 
2019 10-ᒧᐊᖅᐸᑦ ᐅᓪᓛᒃᑯᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 20:46ᒥ



 

 

 


